
NY FAMELABELARANA AN’IREO 

TAOM-PIANGONANA FITO

Piangonana Fito sy foto-pampianarana lehibe isan-karazany ao 
anatin’ny Apokalypsy, Toko Voalohany hatramin’ny  Fahatelo.

William Marrion Branham

FAMPIDIRANA

 Na dia hikasika manokana an’ireo foto-pampianarana 
lehibe samy hafa aza ity boky ity (toy ny Maha-Andriamanitra, 
ny Batisan’ny Rano, etsetra) izay hita ao amin’ny Apokalypsy, 
toko Voalohany hatramin’ny Fahatelo, ny tanjony lehibe dia 
ny fanolorana fianarana amin’ny antsipiriany an’ireo Taom-
Piangonana Fito. Ilaina ity mba hianarana sy hahazoana ny 
sisa amin’ny Apokalypsy, satria avy ao amin’ireo Taona no 
tonga ireo Tombokase, ary avy ao amin’ireo Tombokase no 
tonga ireo Trompetra, ary avy ao amin’ireo Trompetra no 
tonga ireo Lovia. Tahaka ny fipoahana voalohany an’ny 
labozia Romana iray, no ahatongavan’ireo Taom-Piangonana 
miaraka amin’ny fanazavana voalohany iray, ka raha tsy misy 
azy dia tsy mety hisy hazavana hafa intsony. Fa vantany vao 
omen’ny fanambarana Masina ny famirapiratan’ireo Taom-
Piangonana Fito, dia ny hazavana no manaraka ny hazavana, 
mandra-pahatongan’ny Fanambarana manontolo hisokatra 
miharihary eo anatrehan’ny masontsika talanjona; ka isika, 
voahorina sy voadion’ny Fanahiny, dia natao vonona ho an’ny 
Fisehoany be voninahitra, dia ny Tompo sy Mpamonjintsika, 
ilay Andriamanitra Marina Tokana, Jesosy Kristy.

 Ity lahateny ity dia nosoratana ho an’ny olona voalohany 
satria hafatra iray avy amin’ny foko mankany amin’ireo fon’ny 
olona izy.

 Ezaka mafy manokana no natao mba hanao an’ireo 
anarana sy titra rehetra ho sora-baventy, ireo anarana 
sy mpisolo anarana, etsetra, izay maneho ny Maha-
Andriamanitra, ary koa ireo teny hoe Baiboly, Soratra, 
ary ny Teny, satria mihevitra an’izany fotsiny ho mety isika 
amin’ny firesahana ny amin’ny fiandrianana sy ny Vatan-
tenan’Andriamanitra ary Ny Teniny Masina.

 Mivavaka aho mba ho eo amin’ny mpamaky tsirairay ny 
fitahian’Andriamanitra; ary enga anie ny fanazavana amin’ny 
alàlan’ny Fanahin’Andriamanitra ho ampahany manokana 
an’ny tsirairay avy.

William Marrion Branham

TOKO VOALOHANY

NY FANAMBARAN’I JESOSY ILAY KRISTY

Apokalypsy 1:1-20

1.NyFanambaran’i JesosyKristy, izay nomen’Andriamanitra
azy, mba haneho amin’ireoMpanompony an’ireo zavatra izay tsy
maintsy hiseho faingana; ary naniraka Izy ka nampahafantatra
an’izany tamin’ny alàlan’ny Anjeliny ho any amin’i Jaona
Mpanompony:

2. Izay nanambara ny Tenin’Andriamanitra, sy ny filazana
an’i JesosyKristy, ary ireo zavatra rehetra izay efa hitany.

3. Sambatra izay mamaky, sy ireo izay mihaino an’ireo
tenin’ity faminaniana ity, ka mitandrina an’ireo zavatra izay
voasoratra ato anatiny: fa antomotra ny andro.

4. Jaona ho an’ireo fiangonana fito izay any Azia:
Fahasoavana anie ho aminareo, sy ny fiadanana, avy amin’Izy
Izay Misy, sy Izay Nisy, ary Izay Ho Avy; ary avy amin’ireo
Fanahy fito Izay eo anoloan’ny Seza fiandrianany;

5. Ary avy amin’i Jesosy Kristy, Izay ny Vavolombelona
Mahatoky, sy ny Lahimatoa Amin’Ny Maty, ary ny Andrian’ireo
Mpanjaka amin’ny Tany. Ho Azy Izay tia antsika, ka nanasa
antsika ho afaka amin’ny fahotantsika tamin’ny Ràny
manokana,

6. Sady efa nanao antsika ho mpanjaka sy mpisorona ho
an’Andriamanitra sy Ny Rainy; ho Azy anie ny voninahitra sy ny
fanjakanamandrakizay symandrakizay. Amena.

7. Indro, avy amin’ny rahona Izy; ka ny maso rehetra hahita
Azy, ary ireo izay nandefona Azy koa: ary hitomany nohon’ny
Aminy ny firenena rehetra ambonin’ny tany. Eny tokoa, Amena.

8. Izaho no Alfa sy Omega, ny Fiandohana sy ny Fiafarana,
hoy ny Tompo, Izay Misy, sy Izay Nisy, ary Izay Ho Avy, ny
Tsitoha.

9. Izaho Jaona, izay rahalahinareo koa, sy namanareo
amin’ny fahoriana, ary amin’ny fanjakana sy ny faharetan’i
Jesosy Kristy, dia tao amin’ny nosy izay antsoina hoe Patmo,
nohon’ny Tenin’Andriamanitra, sy ny filazana an’i JesosyKristy.

10. Tao amin’ny Fanahy tamin’ny andron’ny Tompo aho, ka
nahare feomahery iray teo ivohoko, toy ny trompetra iray,

11. Nanao hoe, Izaho no Alfa sy Omega, ny Voalohany sy
ny Farany: ary, Izay hitanao, dia soraty ao amin’ny boky, ka
alefaso ho any amin’ireo fiangonana fito izay any Azia izany;
ho any Efesosy, sy ho any Smyrna, sy ho any Pergamosy, sy ho
any Tyatira, sy ho any Sardisy, sy ho any Filadelfia, ary ho any
Laodikia.

12. Dia nitodika aho nijery an’ilay feo izay niteny tamiko.
Koa rehefa nitodika, dia nahita fanaovan-jiro volamena fito aho;

13. Ary teo afovoan’ireo fanaovan-jiro fito dia nisy
anankiray tahaka nyZanak’Olona, niakanjo akanjo lava hatrany
amin’ny tongotra, sady nisikina fisikinam-bolamena teo amin’ny
tratrany.

14. Ny Lohany sy ny Volony dia fotsy tahaka ny volon’ondry,
fotsy tahaka ny oram-panala; ary ny Masony dia tahaka ny
lelan’afo;

15. Ary ny Tongony tahaka ny varahina manganohano, toy
ny hoe nodorana tao amin’ny lafaoro izy ireo; ary ny Feony toy
ny feon’ny ranobe.

16. Ary nihazona kintana fito teny an-Tànany ankavanana
Izy: ary nisy sabatra roa lela maranitra nivoaka avy teo
amin’ny Vavany: ary ny Tarehiny dia tahaka ny masoandro
mamirapiratra amin’ny heriny.

17. Ary rehefa nahita Azy aho, dia lavo teo an-Tongony
tahaka ny maty. Fa Izy nametraka ny Tànany ankavanana teo
amiko, nanao tamiko hoe, Aza matahotra; Izaho no Voalohany
sy ny Farany:

18. Izaho no Ilay Izay velona, ary efa maty; nefa, indro,
velona mandrakizay Aho, Amena; ary manana ny fanalahidin’ny
helo sy ny fahafatesana.

19. Soraty ireo zavatra izay efa hitanao, sy ireo zavatra izay
misy, ary ireo zavatra izay hisy rahatrizay;

20. Ny zava-miafina ny amin’ireo kintana fito izay efa
hitanao teny an-Tànako ankavanana, sy ireo fanaovan-jiro
volamena fito. Ireo kintana fito dia ireo anjelin’ireo fiangonana
fito: ary ireo fanaovan-jiro fito izay efa hitanao dia ireo
fiangonana fito.

FAMPIDIRANA HO AN’NY TOKO VOALOHANY

Apokalypsy 1:1-3, “Ny Fanambaran’i Jesosy Kristy, izay
nomen’Andriamanitra azy, mba haneho amin’ireo Mpanompony
an’ireo zavatra izay tsy maintsy hiseho faingana; ary naniraka
Izy ka nampahafantatra an’izany tamin’ny alàlan’ny Anjeliny
ho any amin’i Jaona Mpanompony; izay nanambara ny
Tenin’Andriamanitra, sy ny filazana an’i Jesosy Kristy, ary
ireo zavatra rehetra izay efa hitany. Sambatra izay mamaky, sy
ireo izay mihaino ny Tenin’ity faminaniana ity, ka mitandrina
an’ireo zavatra izay voasoratra ato anatiny: Fa antomotra ny
andro.”

Ilay mpanoratra (fa tsy tompony) an’ity boky ity dia i
Masindahy Jaona ilay masina. Ireo mpahay tantara dia manaiky
fa niaina ny ampahany faran’ny fiainany tao Efesosy izy, na dia

tany amin’ny Nosy Patmo aza izy tamin’ny fotoana nanoratana
an’ity boky ity. Tsy tantaram-piainan’i Jaona izany, fa izany dia
ny Fanambaran’i Jesosy Kristy ao amin’ireo taom-piangonana
ho avy. Ao amin’ny andininy 3 dia antsoina hoe faminaniana iray
izany ary izany tokoa ilay izy.

Ity boky ity mazàna dia heverina ho ny Fanambaran’i
Masindahy Jaona, saingy tsy marina izany. Izany dia ny
Fanambaran’i Jesosy Kristy nomena an’i Jaona ho an’ireo
Kristiana an’ny taona rehetra. Izy no boky tokana ao amin’ny
Baiboly manontolo izay nosoratan’i Jesosy Izy tenany, tamin’ny
alàlan’ny fisehoanamanokana teo amin’nympanoratra iray.

Izy no boky farany an’ny Baiboly, kanefa izy no miteny ny
fiandohana sy ny fiafaran’ireo fizaram-potoan’ny Filazantsara.

Ankehitriny ny teny Grika ho an’ny fanambarana dia
hoe “apokalypsy” izay midika hoe “fampisehoana.” Ity
fampisehoana ity dia voavelabelatra tanteraka tokoa ao amin’ny
ohatry ny mpanao sokitra iray mampiseho ny asa sariolony,
mampiharihary azy amin’ilay mpijery. Izany dia fanalana sarona
iray, manambara an’izay nafenina tany aloha. Ankehitriny ny
fanalana sarona dia tsy ny fanambarana ny Vatan-tenan’i Kristy
fotsiny ihany, fa izany dia NY FANAMBARANA AN’IREO
ASANY HO AVY AO AMIN’IREO TAOM-PIANGONANA FITO
HO AVY.

Ny halehiben’ny fanambarana amin’ny alàlan’ny Fanahy
ho an’ny mpino marina iray dia tsy mety ho voatsindry mafy
mihitsy. Ny fanambarana dia midika betsaka aminareo noho
izay fantatrareo angamba. Ankehitriny aho dia tsy miresaka
mikasika an’ity Bokin’ny Apokalypsy ity sy ianareo. Miresaka
mikasika ny fanambarana REHETRA aho. Izany no zava-
dehibe tena goavana ho an’ny fiangonana. Tsaroanareo ve ao
amin’ny Matio 16 izay nametrahan’i Jesosy an’ity fanontaniana
ity tamin’ireo mpianatra hoe, “Ataon’ny olona ho iza moa
Aho ilay Zanak’Olona? Dia hoy izy ireo hoe, Ny sasany
milaza fa Ianao no Jaona Mpanao-batisa: ny sasany, Elias;
ary ireo hafa, Jeremia, na iray amin’ireo mpaminany. Hoy
Izy tamin’izy ireo hoe, Fa ataonareo ho iza kosa Aho? Ary
namaly i Simona Petera ka nanao hoe, Ianao no Kristy, ilay
Zanak’Andriamanitra velona. Dia namaly Jesosy ka nanao
taminy hoe, Sambatra ianao, ry Simona Bar-jona: fa tsy
ny nofo aman-drà no nanambara an’izany taminao, fa Ny
Raiko Izay any an-danitra. Ary Lazaiko aminao, fa ianao
no Petera, ary eo ambonin’ity vatolampy ity no Hanorenako
ny Fiangonako; ka ireo vavahadin’ny helo tsy haharesy azy”?
Ireo Katolika Romana dia milaza fa ny fiangonana dia
miorina eo ambonin’i Petera. Ankehitriny dia ara-nofo marina
tokoa izany. Ahoana no ahafahan’Andriamanitra hanorina ny
fiangonana eo ambonin’ny lehilahy iray tena tsy mari-toerana

izay nandà ny Tompo Jesosy ary niozona teo am-panaovana
an’izany? Tsy afaka hanorina ny Fiangonany eo ambonin’ny
olona iray izay teraka tao amin’ny fahotana Andriamanitra.
Ary izany dia tsy vatolampy izay nipetraka teo toy ny hoe
nanamasina an’ilay tany teo amin’io toerana io Andriamanitra.
Ary izany dia tsy tahaka ny lazain’ireo Protestanta, hoe ny
fiangonana dia miorina eo ambonin’i Jesosy. Izany dia ny
FANAMBARANA. Vakio arak’izay nanoratana azy ilay izy hoe:
“Tsy ny nofo aman-drà no NANAMBARA an’izany, FA NY
RAIKO NO NANAMBARA AN’IZANY, ary EO AMBONIN’ITY
VATOLAMPY ITY (FANAMBARANA) NO HANORENAKO NY
FIANGONAKO.” Ny fiangonana dia miorina eo ambonin’ny
Fanambarana, eo ambonin’ny “Hoy ny TompoHoe.”

Ahoana no nahafantaran’i Abela izay hatao mba hanolorana
fanatitra tsara iray ho an’Andriamanitra? Tamin’ny finoana
no nandraisany ny fanambarana ny amin’ny rà. Tsy afaka
nahazo fanambarana iray tahaka an’izany i Kaina (na dia
naharay baiko iray aza izy) noho izany dia tsy afaka nanolotra
an’ilay fanatitra marina izy. Ilay izy dia fanambarana iray
avy amin’Andriamanitra no nanao an’ilay fahasamihafana ka
nanome fiainana mandrakizay ho an’i Abela. Ankehitriny dia
mety mandray an’izay lazain’ny pasitera ianareo, na izay
ampianarin’ny seminera, ary na dia mety nampianarina anareo
tamin’ny fahaiza-miteny aza izany, raha tsy Andriamanitra no
manambara aminareo fa Jesosy no ilay Kristy, ary dia ny rà no
manadio anareo, ary Andriamanitra no Mpamonjinareo, dia tsy
hanana fiainana mandrakizay mihitsy ianareo. Ny fanambarana
Ara-panahy no manao an’izany.

Ankehitriny dia nilaza aho fa ity Bokin’ny Apokalypsy
ity dia ny fanambaran’i Jesosy sy izay Ataony ao amin’ireo
fiangonana ho an’ireo taona fito ireo. Izany dia fanambarana
iray satria ireo mpianatra, ny tenan’izy ireo, dia tsy
nahafantatra an’ireo fahamarinana voarakitra ireo. Tsy mbola
voambara tamin’izy ireo izany tany aloha. Tsaroanareo ve
fa nanatona an’i Jesosy izy ireo ao amin’ny Bokin’ny Asa
ka nanontany Azy hoe, “Izao ve no fotoana Hamerenanao
ny fanjakana ho amin’ny Isiraely?” Fa hoy Izy hoe, “Tsy
anareo ny hahafantatra ny fotoana na ny vanim-potoana.” Ireo
lehilahy ireo dia mbola nihevitra foana ny amin’i Jesosy manana
fanjakana iray eto an-tany. Saingy fanjakana ara-panahy iray
no Haoriny. Tsy afaka niteny tamin’izy ireo mikasika ny
Toerany ao anatin’izany akory aza Izy, satria tsy nambaran’ny
Ray Taminy izany. Fa ankehitriny taorian’ny Fahafatesany
sy ny fitsanganany, ary amin’ity fotoana manokana ao
amin’ny Asam-panompoany an’ny fanelanelanana ity, dia afaka
mamelabelatra ny Tenany amin’i Jaona Izy eto ao amin’ity
fanambarana ity hoe ho inona no dikany sy ataon’ny Voninahiny
sy ny fanatrehany ao amin’ny fiangonana.

Ao anatin’ity fanambarana ity no Itenenany amintsika hoe
inona no fiafaran’ny devoly. Miteny amintsika Izy hoe ahoana
no Hataony amin’ny devoly sy hanipazany azy ao amin’ny farihy
afo. Manambara ny fiafaran’ireo ratsy fanahy izay manaraka
an’i Satana Izy. Ary halan’i Satana izany.

Efa mba voamarikareo ve hoe ahoana no ankahalan’i
Satana an’ireo boky anankiroa an’ny Baiboly mihoatra noho
ireo hafa rehetra? Amin’ny alàlan’ireo teolojiana malala-
tsaina sy siantifika sandoka foana no anafihany ny Bokin’ny
Genesisy sy ny Bokin’ny Apokalypsy. Ao amin’ireo boky
roa ireo no ahitantsika ny fihavian’i Satana, ireo làlan-
dratsiny sy ny faharavàny. Izany no antony anafihany azy ireo.
Halany ny ampiharihariana, ary ao amin’ireo boky ireo izy
no ampiharihariana ny amin’izay maha-izy azy marina tokoa.
Hoy Jesosy mikasika an’i Satana hoe, “Tsy manana anjara
Amiko izy, ary Izaho tsy manana anjara aminy.” Ho tian’ny
devoly ny hanaporofo an’izany ho hafa; saingy tsy vitany,
noho izany dia manao ny rehetra izay azony atao izy mba
handrava ny fahatokiana ao amin’ny Teny. Saingy rehefa tsy
mino an’i Satana ny fiangonana fa mino ny fanambaran’ny
Fanahy ny amin’ny Teny, dia tsy afaka mandresy azy ireo
vavahadin’ny helo.

Mamelà ahy hametraka teny iray eto avy amin’ny asam-
panompoako manokana, raha tsy mampaninona anareo. Ianareo
rehetra dia mahafantatra fa io fanomezam-pahasoavana eo
amin’ny fiainako io dia ivelan’ny voajanahary. Izany dia
fanomezam-pahasoavana iray izay ahafahan’ny Fanahy Masina
mamantatra an’ireo aretina, sy ireo fisainan’ny fon’ny olona,
ary ireo zavatra hafa miafina izay Andriamanitra irery ihany
no afaka hahafantatra ary avy eo dia manambara amiko.
Maniry aho ny ahafahanareo hitsangana miaraka amiko ka
hahita an’ireo endriky ny olona rehefa fantatr’i Satana fa ho
hampiharihariana izy. Ankehitriny, tsy ny olona no resahako.
Ilay izy dia io Satana izay mifikitra ao amin’ny fiainan’izy
ireo io amin’ny alàlan’ny fahotana, tsi-firaikana, ary aretina.
Fa tokony hahita ny endrik’izy ireo ianareo. Fantatr’i Satana
fa ho hampiharihariana izy, ka tonga eo amin’ireo endriky ny
olona ireo fiovana tena hafahafa indrindra. Matahotra i Satana.
Fantany fa ny Fanahin’Andriamanitra dia hamela ny olona
hahafantatra ny amin’ireo asany. Izany no antony ankahalany
mafy an’ireto fivoriana ireto. Rehefa voaantso ireo anarana ka
voambara ireo aretina, dia halan’i Satana izany. Ankehitriny
inona izany? Tsy famakiana saina izany, tsy fifandraisana ara-
tsaina izany, sady tsy famosaviana ihany koa izany. Izany dia
FANAMBARANA iray amin’ny alàlan’ny Fanahy Masina. Izany
ihany no fomba tokana ahafahako mahafantatra azy. Mazava ho
azy fa hiantso an’izany ho zavatra rehetra ankoatry ny Fanahy
Masina ilay fisainana ara-nofo.

Mamelà ahy haneho aminareo antony hafa iray hoe
nahoana no ankahalain’i Satana ity Bokin’ny Fanambaran’i
Jesosy Kristy ity ao amin’ny fiangonana. Fantany fa Jesosy
Kristy no tsy miova omaly, sy anio, ary mandrakizay, ary
tsy miova Izy. Mahafantatra betsaka an’izany mihoatra noho
ny fantatry ny sivifolo isan-jaton’ireo teolojiana izy. Fantany
fa satria tsy miovaova Andriamanitra ao amin’ny Natiorany,
noho izany dia tena tsy miovaova Izy ao amin’ireo Làlany.
Izany no ahafantaran’i Satana tokoa fa ilay fiangonana
tany am-boalohany tamin’ny Pentekosta niaraka tamin’ny
herin’Andriamanitra (Marka 16 ao amin’ny hetsika) no ilay
Fiangonana Marina izay lazain’i Jesosy fa Azy manokana. Ny
hafa rehetra dia sandoka. Tsymaintsy izany ilay izy.

Ankehitriny dia tsarovy izao. Kristy ao amin’ilay
Fiangonana Marina no fitohizan’ny Bokin’ny Asa. Fa ny
Bokin’ny Apokalypsy dia maneho hoe ahoana no nidiran’ilay
fanahin’ny antikristy tao amin’ny fiangonana ka nandoto
azy, nanao azy ho matimaty, ara-pomba sy tsy manan-kery.
Mampiharihary an’i Satana izany, manambara an’ireo asany
(mikasa ny fandravàna ny vahoakan’Andriamanitra sy ny
fanalam-baraka ny Tenin’Andriamanitra) hatrany amin’ny
fotoana hanipazana azy ao amin’ny farihy afo mihitsy.
Manohitra an’izany izy. Tsy afaka mahatanty an’izany izy.
Fantany fa raha voarain’ny olona ny FANAMBARANAMARINA
an’ilay FIANGONANAMARINA sy izay maha-izy azy, ho an’ny
inona no ijoroany ary hoe AFAKA MANAO ASA LEHIBE
KOKOA IZY, dia ho tafika iray tsy mety resy izy. Raha
voarain’izy ireo ny fanambarana marina ny amin’ireo fanahy
roa ao anatin’ilay rafitry ny fiangonana Kristiana, ka amin’ny
alàlan’ny Fanahin’Andriamanitra no amantarany sy anoherany
ny fanahin’ny antikristy, dia tsy hanan-kery eo anatrehany
i Satana. Ho tena voasakana tanteraka tokoa izy androany
tahaka azy fony nanohitra ny fiezahany rehetra hanana
fahefana eo Aminy Kristy tany an-tany efitra. Eny, halan’i
Satana ny fanambarana. Fa isika tia an’izany. Miaraka amin’ny
fanambarana marina ao amin’ny fiainantsika, dia tsy afaka
haharesy antsika ireo vavahadin’ny helo, fa isika no haharesy
azy ireo.

Tsarovy fa nolazaiko tamin’ny fiandohan’ity hafatra ity
hoe ity Boky izay ianarantsika ity dia ny fanambaran’i Jesosy
tokoa, Izy tenany, ao amin’ny fiangonana sy ny Asany ao
amin’ireo taona ho avy. Avy eo dia nolazaiko fa mila ny
Fanahy Masina izany mba hanome antsika ny fanambarana
raha tsy izany dia ho diso amin’ny fahazoana azy isika.
Eo am-pitondrana an’ireo fisainana roa ireo miaraka dia ho
hitanareo fa tsy hila fianarana sy fisainana tsotra fotsiny
ny hanao an’ity Boky ity ho tena misy. Hila ny fiasan’ny
Fanahy Masina izany. Izany dia midika fa tsy afaka ny ho

voambara amin’iza na iza afa-tsy kilasin’olona manokana ity
Boky ity. Hila anankiray miaraka amin’ny fahaiza-mamantatra
ara-paminaniana izany. Hitaky ny fahaiza-mihaino izany
handrenesana avy amin’Andriamanitra. Hitaky fahaizana
ivelan’ny voajanahary izany, fa tsy mpianatra iray fotsiny izay
hampitaha andininy amin’ny andininy, na dia tsara aza izany.
Fa ny zava-miafina iray dia mitaky ny fampianaran’ny Fanahy
fa raha tsy izany dia tsy ho lasa mazava mihitsy izany. Toy
ny ahoana no ilantsika handre avy amin’Andriamanitra ka
hametraka ny tenantsika hisokatra ary ho lasa hanolo-tena ho
an’ny Fanahy mba handre sy hahafantatra.

Araky ny efa nolazaiko, ity Boky ity (Apokalypsy) no
famaranana an’ireo Soratra. Voapetraka marina mihitsy tokoa
aza izy ao amin’ny fitsipiky ny Soratra; any amin’ny farany.
Ankehitriny dia afaka mahafantatra ianareo hoe nahoana izy
no milaza fa sambatra ny olona rehetra izay mamaky na
dia izay mandre azy aza. Ny fanambaran’Andriamanitra no
hanome anareo ny fahefana amin’ny devoly. Ary afaka mahita
ianareo hoe nahoana no ho voaozona ireo izay hanampy na
hanaisotra avy aminy. Tsy maintsy ho tahaka an’izany ilay
izy, satria iza no afaka hanampy na hanaisotra avy amin’ny
fanambaran’Andriamanitra tanteraka ka handresy ny fahavalo?
Tsotra tahaka an’izany ilay izy. Tsy misy hery mandresy tahaka
an’izany afa-tsy ny fanambaran’ny Teny. Hitanareo, ao amin’ny
andininy 3 dia voatonona ho an’ireo izay manome fifantohana
manokana amin’ity Boky ity ny fitahiana iray. Heveriko fa
izany dia mitodika amin’ireo fomba famakin’ireo mpisoron’ny
Testamenta Taloha ny Teny amin’ny fiangonana ny maraina.
Hitanareo, maro no tsy afaka namaky noho izany dia ilay
mpisorona no tsy maintsy namaky ho azy ireo. Raha mbola ny
Teny foana ilay izy, dia teo ny fitahiana. Tsy nampaninona na
novakiana ilay izy na norenesina.

“Antomotra ny andro.” Tsy antomotra ny andro tany aloha.
Tao amin’ny fahendrena sy fandaminan’Andriamanitra ity
fanambarana mahery ity (na dia efa fantatr’Andriamanitra
tanteraka aza) dia tsy afaka ny nivoaka hatreto. Toy
izany no ianarantsika avy hatrany fitsipika iray — ny
fanambaran’Andriamanitra ho an’ny taona tsirairay dia afaka
ho tonga ao amin’io taona io fotsiny ihany, ary amin’ny
fotoana manokana iray. Jereo ny tantaran’ny Isiraely. Ny
fanambaran’Andriamanitra ho an’i Mosesy dia tonga fotsiny
ihany tamin’ny fotoana iray manokana an’ny tantara, ary
tena tonga manokana mihitsy aza izany rehefa nitaraina
tamin’Andriamanitra ny olona. Jesosy, Izy tenany, dia
tonga tamin’ny fahafenoan’ny fotoana, Izy amin’ny maha-
Fanambarana feno ny Maha-Andriamanitra. Ary ao amin’ity
taona ity (Laodikiana) dia ho tonga amin’ny fotoany mety ny
fanambaran’Andriamanitra. Tsy hiahotrahotra izany, na ho lasa



18 NY FAMELABELARANA AN’IREO TAOM-PIANGONANA FITO

alohan’ny fotoana. Eritrereto izany ary tandremo tsara ilay izy,
satria ao amin’ny andro farany isika amin’izao andro izao.

NY FIARAHABANA

Apokalypsy 1:4-6, “Jaona ho an’ireo fiangonana fito izay
any Azia: Fahasoavana anie ho aminareo, sy ny fiadanana,
avy Aminy Izay Misy, sy Izay Nisy, ary Izay Ho Avy; ary avy
amin’ireo Fanahy fito Izay eo anoloan’ny Seza fiandrianany;
ary avy amin’i Jesosy Kristy, Izay ny Vavolombelona Mahatoky,
sy ny Lahimatoa amin’ny Maty, ary ny Andrian’ireo Mpanjaka
amin’ny Tany. Ho Azy Izay tia antsika, ka nanasa antsika ho
afaka amin’ny fahotantsika tamin’ny Ràny manokana, sady efa
nanao antsika ho mpanjaka sy mpisorona ho an’Andriamanitra
sy Ny Rainy; ho Azy anie ny voninahitra sy ny fanjakana
mandrakizay sy mandrakizay. Amena.”

Ny teny hoe, Azia, dia Azia Minora tokoa. Izany dia
ampahan-tany kely saiky tahaka an’i Indiana ny halehibeny.
Ireo fiangonana fito dia nalaina manokana avy tamin’ireo
fiangonana hafa rehetra nohon’ny toetrany, izay toetra iray
ihany izay ho hita ao amin’ireo taona nifandimby, taon-jato
maro taty aoriana.

Ireo Fanahy fito teo anoloan’ny seza fiandrianana dia ilay
Fanahy Izay tao amin’ireo iraka fito tsirairay, izay nanome
azy ireo ny asam-panompoany ho an’ny taona izay niainan’ny
tsirairay.

Ankehitriny ireto filazana rehetra ireto hoe, “Izy Izay Misy,”
sy “Izy Izay Nisy,” sy “Izay Ho Avy,” sy “Vavolombelona
Mahatoky,” sy “Lahimatoa Anivon’ny Maty,” sy “Andrian’ny
Mpanjaka amin’ny Tany,” sy “Ny Alfa sy Omega,” ary “Ny
Tsitoha,” dia titra sy famaritana an’ilay OLONA ANANKIRAY
SY IRAY IHANY, Izay Jesosy Kristy Tompo, Izay nanasa antsika
ho afaka amin’ny fahotantsika tamin’ny Rànymanokana.

Toy izany tokoa no anehoan’ny Fanahin’Andriamanitra
ao amin’i Jaona mba hamoaka ny Maha-Andriamanitra
Faratampony an’i Jesosy Kristy sy hanambara ny Maha-
Andriamanitra ho Andriamanitra TOKANA. Amin’izao andro
izao dia misy fahadisoana iray lehibe. Ilay izy dia hoe misy
Andriamanitra telo raha tokony ho anankiray. Ity fanambarana
ity araka ny nanomezana azy an’i Jaona tamin’ny alàlan’i Jesosy,
Izy tenany, no manitsy an’io fahadisoana io. Ilay izy dia tsy
hoe misy Andriamanitra telo, fa Andriamanitra anankiray
miaraka amin’ny asa telo. Andriamanitra TOKANA no misy
miaraka amin’ny titra telo, Ray, Zanaka, ary Fanahy Masina. Io
fanambarana mahery io no nananan’ilay fiangonana voalohany,
ary izany no tsy maintsy averina ao amin’izao andro farany izao
miaraka amin’ny fitsipikamarina an’ny batisan’ny rano.

Ankehitriny dia tsy hifanaraka amiko ireo teolojiana
moderina satria ity no voasoratra ao amin’ny magazina
Kristiana malaza iray. “Io fampianarana io (ny amin’ny Trinite)
no tena ivon’ny Testamenta Taloha. Izany no singan-javatra
rehetra eo amin’ny ivon’ny Testamenta Vaovao. Ny Testamenta
Vaovao dia manohitra mafy mihitsy tahaka ny anoheran’ny
Testamenta Taloha an’ilay fisainana hoe misy Andriamanitra
maro noho ny anankiray. Kanefa ny Testamenta Vaovao miaraka
amin’ny fanazavana tsara dia mampianatra fa ny Ray dia
Andriamanitra, ary ny Zanaka dia Andriamanitra, ary ny
Fanahy Masina dia Andriamanitra, ary ireo telo ireo dia TSY
endrika telon’ny Olona iray ihany, fa olona telo mitsangana ao
anatin’ny fiombonana tokana marina tokoa amin’ny iray hafa.
Eo no ananantsika an’ilay foto-pampianarana lehibe ny amin’ny
Olona Telo fa Andriamanitra tokana.”

Manambara ihany koa izy ireo hoe, “Andriamanitra, araka
ny Baiboly, dia tsy olona anankiray fotsiny, fa olona telo ao
amin’Andriamanitra tokana Izy. Izany ilay zava-miafina lehibe
an’ny Trinite.”

Azo antoka izany. Ahoana no ahafahan’ny olona telo ho
Andriamanitra tokana? Tsy hoe tsy misy Baiboly ho an’izany
fotsiny ihany, fa izany aza dia maneho ny tsy fahampian’ny
fandanjalanjana ara-tsaina. Olona telo samihafa, na dia zavatra
mitovy aza, dia manao andriamanitra telo, na ilay fiteny no
nahavery ny dikany manontolo.

Henoy fotsiny indray ireto teny ireto, “Izaho no Alfa
sy Omega, ny Fiandohana sy ny Fiafarana, hoy ny Tompo,
Izay Misy, sy Izay Nisy, ary Izay Ho Avy, ny Tsitoha.”
Izany no Maha-Andriamanitra. Izany dia tsy mpaminany
tsotra iray fotsiny, lehilahy iray. Izany dia Andriamanitra.
Ary tsy fanambarana iray an’Andriamanitra telo izany, fa
an’Andriamanitra TOKANA, ny Tsitoha.

Tsy nino Andriamanitra telo izy ireo, tany amin’ny
fiandohan’ny fiangonana. Tsy afaka mahita an’izany karazana
finoana izany ianareo eo anivon’ireo apostoly. Taorian’ny taona
apostolika no niditra izany foto-kevitra izany ary lasa tena adi-
hevitra iray marina tokoa ary foto-pampianaran’ny kardinaly
iray tao amin’ny Fivoriambe Niseana. Niteraka fivakisana
anankiroa ny foto-pampianaran’ny Maha-Andriamanitra
tao Nise. Ary avy tamin’io fivakisana io no tonga ny zava-
mifanohitra anankiroa. Ny anankiray lasa nankany amin’ny
polyteisma, mino Andriamanitra telo, ary ireo hafa lasa nankany
amin’ny oniterisma. Mazava ho azy fa taty aoriana kely vao
niditra izany, saingy niditra izany, ary manana an’izany mihitsy
isika amin’izao andro izao. Fa ny Fanambarana araka an’i Jaona
tamin’ny alàlan’ny Fanahy ho an’ny fiangonana dia, “Izaho
no Jesosy Kristy Tompo, ary Izaho no REHETRA amin’izany.

Tsy misy Andriamanitra hafa mihitsy.” Ary Napetrany teo
amin’izany Fanambarana izany ny Tombokaseny.

Hevero ity: Iza no Rain’i Jesosy? Hoy ny Matio 1:18 hoe,
“Hita fa nanan-janaka avy tamin’ny Fanahy Masina izy.” Nefa
Jesosy, Izy tenany, dia nilaza fa Andriamanitra No Rainy.
Andriamanitra ilay Ray sy Andriamanitra ilay Fanahy Masina,
araky ny anehoantsika mazàna an’ireo teny ireo, no manao
an’ilay Ray sy ilay Fanahy ho ANANKIRAY. Izany tokoa izy ireo,
raha tsy izany dia nanana Ray anankiroa Jesosy. Saingy mariho
fa Jesosy no nilaza hoe Izy sy Ny Rainy dia Iray — tsy roa. Izany
no manao Andriamanitra TOKANA.

Satria marina ara-tantara sy ara-tSoratra izany, dia
manontany ny olona hoe avy taiza ilay telo. Lasa foto-
pampianarana ara-pototra izany tao amin’ny Fivoriambe
Niseana tamin’ny 325 A.D. Io trinite io (teny iray tsy ara-tsoratra
tanteraka tokoa) dia nifototra teo amin’ireo andriamanitra
maro an’i Roma. Ireo Romana dia nanana andriamanitra
maro izay nivavahan’izy ireo. Nivavaka tamin’ireo razambe ho
mpanelanelana koa izy ireo. Dingana iray hanomezana anarana
vaovao an’ireo andriamanitra fahiny mihitsy izany, noho izany
no ananantsika an’ireo olo-masina hanao an’izany ho ara-
Baiboly kokoa. Noho izany, raha tokony ho i Jupiter, Venus,
Mars, etsetra, dia manana an’i Paoly isika, Petera, Fatima,
Christopher, etsetra, etsetra. Tsy afaka nanao ny fivavahany
mpanompo sampy hety amin’ny Andriamanitra tokana fotsiny
izy ireo, noho izany dia nozarain’izy ireo ho telo Izy, ary
nanao an’ireo olo-masina ho mpanelanelana izy ireo tahaka ny
nanaovan’izy ireo an’ireo razambeny hompanelanelana.

Hatramin’io dia diso tamin’ny fahafantarana ny olona hoe
Andriamanitra tokana ihany no misy miaraka amin’ireo asa telo
na fanehoana. Fantatr’izy ireo fa Andriamanitra tokana no misy
araka ny Soratra, saingy miezaka izy ireo ny hanao an’izany
ho foto-kevitra foromporonina hoe Andriamanitra dia mitovy
amin’ny andiam-boaloboka; olona telomiaraka amin’ilayMaha-
Andriamanitra iray ihany voazara mitovy amin’ny rehetra. Fa
milaza mazava ilay izy eto amin’ny Apokalypsy fa Jesosy no
“Ilay Izay Misy,” “Ilay Izay Nisy,” ary “Ilay Izay Ho Avy.” Izy no
ilay “Alfa sy Omega,” izay midika fa Izy no ilay “A hatramin’ny
Z” na NY REHETRA AMIN’IZANY. Izy no zavatra rehetra —
ny Tsitoha. Izy no Raozin’i Sarona, ny Lisin’ny Lohasaha, ny
Kintan’ny Maraina sy Mamiratra, ny Solofo Marina, ny Ray,
ny Zanaka, ary ny Fanahy Masina. Izy no Andriamanitra,
Andriamanitra Tsitoha. ANDRIAMANITRATOKANA.

Hoy ny I Timoty 3:16 hoe, “Ary iaraha-manaiky fa lehibe ny
zava-miafina ny amin’ny toe-panahy araka an’Andriamanitra:
Andriamanitra dia voaseho tao amin’ny nofo, nohamarinina
tao amin’ny Fanahy, hitan’ireo anjely, notoriana tany amin’ny

Jentilisa, ninoana teny amin’izao tontolo izao, nakarina
ho any amin’ny Voninahitra.” Izany no lazain’ny Baiboly.
Izany dia tsy milaza zavatra anankiray mikasika olona iray
voalohany na faharoa na fahatelo eto. Izany dia milaza fa
voaseho tao amin’ny nofo Andriamanitra. Andriamanitra
Tokana. Io ANDRIAMANITRA TOKANA io dia voaseho
tao amin’ny nofo. Tokony hilamina hatreo izany. Tonga
tao amin’ny endrik’olombelona Andriamanitra. Tsy manao
Azy ho ANDRIAMANITRA IRAY HAFA izany. IZY NO
ANDRIAMANITRA, ILAY ANDRIAMANITRA IRAY IHANY.
Fanambarana iray izany tamin’izany, ary fanambarana iray
izany ankehitriny. Andriamanitra Tokana.

Ndao isika hiverina ao amin’ny Baiboly ka hahita hoe
inona Izy tany amin’ny fiandohana araka ny fanambarana
izay Nomeny avy amin’ny Tenany. Niseho tamin’ny Isiraely tao
anatin’ny andry afo iray ilay Jehovah lehibe. Amin’ny maha-
Anjelin’ny Fanekena dia nipetraka tao anatin’io andry afo io
Izy ka nitarika an’ny Isiraely isan’andro. Tao an-tempoly dia
nilaza ny Fihaviany niaraka tamin’ny rahona iray lehibe Izy. Avy
eo indray andro dia voaseho tao amin’ny vatana iray nateraky
ny virijiny Izy izay nomanina ho Azy. Ilay Andriamanitra izay
nonina teo ambonin’ireo tranolain’ny Isiraely ankehitriny no
nampitafy ny Tenany tamin’ny tranolay nofo iray ka nonina
toy ny olona iray eo anivon’ny olona. Saingy Izy no ilay
ANDRIAMANITRA IRAY IHANY.

Ny Baiboly dia mampianatra fa ANDRIAMANITRA NO
TAO AMIN’I KRISTY. Ilay VATANA dia Jesosy. Tao Aminy
no nitoetra ny fahafenoan’ny Maha-Andriamanitra rehetra,
ARA-BATANA. Tsy misy na inona na inona mety hazava
kokoa noho izany. Zava-miafina, eny. Saingy marina tokoa —
tsy mety hazava kokoa izany. Noho izany raha tsy olona
telo Izy tamin’izany, dia tsy mety ho telo Izy ankehitriny.
ANDRIAMANITRA TOKANA: Ary io Andriamanitra iray io
ihany no tonga nofo.

Hoy Jesosy hoe, “Avy tamin’Andriamanitra Aho, ary
mandeha (miverina) ho amin’Andriamanitra Aho.” Jaona 16:27-
28. Izany marina tokoa no nitranga. Nanjavona niala teto
an-tany Izy tamin’ny alàlan’ny Fahafatesany, fandevenany,
fitsanganany, ary fiakarany. Avy eo dia nifanena Taminy i
Paoly teny amin’ny làlana nankany Damaskosy ary niresaka
tamin’i Paoly Izy ka nanao hoe, “Saoly, Saoly, nahoana ianao
no manenjika Ahy?” Hoy i Paoly hoe, “Iza moa Ianao, Tompo?”
Hoy Izy hoe, “Izaho no Jesosy.” Andry afo iray Izy, hazavana iray
manajamba. Niverina indray Izy, arak’izay Nolazainy marina
tokoa fa Hiverenany. Niverina tamin’ilay endrika iray ihany
izay naha-izy Azy talohan’ny Nitafiany tabernakelin’ny nofo
iray. Toy izany marina tokoa no nahitan’i Jaona an’ilay izy.
Jaona 1:18, “Tsy nisy olona nahita an’Andriamanitra tamin’ny

fotoana rehetra; fa ny Zanakalahy tokana irery ihany, Izay ao
an-tratran’ny Ray, Izy no nanambara Azy.” Mariho hoe aiza no
ilazan’i Jaona faMISY an’i Jesosy. Izy diaAOan-tratran’nyRay.

Hoy ny Lioka 2:11 hoe, “Fa Mpamonjy no teraka ho anareo
anio ao an-tanànan’i Davida, Dia Kristy ilay Tompo.” Teraka
ho ilay Kristy Izy, ary valo andro taty aoriana rehefa noforaina
Izy dia nantsoina Izy hoe Jesosy, arak’izay notenenin’ilay anjely
tamin’izy ireo mihitsy. Teraka ho Branham iray aho. Rehefa
teraka aho dia nomen’izy ireo ahy ny anarana hoe William.
Izy no KRISTY saingy nomena anarana iray teo anivon’ny
olona Izy teto ambany teto. Io tabernakely ivelany izay azon’ny
olona nojerena io no nantsoina hoe Jesosy. Izy no Tompon’ny
Voninahitra, ilay Tsitoha voaseho tao amin’ny nofo. Izy no
Andriamanitra ilay Ray, Zanaka, ary Fanahy Masina. Izy io
rehetra io.

Ray, Zanaka, ary Fanahy Masina dia titra fotsiny. Tsy
anarana izy ireo. Izany no antony anaovantsika batisa amin’ny
Anaran’i Jesosy Kristy Tompo, satria anarana iray izany, fa
tsy titra. Izany no anaran’ireo titra ireo, tahaka anareo maka
zazakely vao teraka fotsiny izay zanakalahy iray ka manome
anarana azy. Zazakely dia izay maha-izy azy, zanakalahy no
titra, avy eo ianareo manome anarana azy, John Henry Brown.
Ianareo tsy manao batisa azy fotsiny amin’ny “Anaran’i Jesosy.”
Misy Jesosy an’arivony eto amin’izao tontolo izao ary efa nisy
mihitsy aza talohan’i Jesosy, ilay Mpamonjintsika. Fa anankiray
amin’izy ireo irery ihany no teraka ho Kristy, “Jesosy Kristy
Tompo.”

Ny olona dia miresaka an’i Jesosy ho
Zanakalahin’Andriamanitra Mandrakizay. Tsy fifanoherana
iray ve izany ankehitriny? Iza no efa mba nandre ny amin’ny
“Zanakalahy” iray izay mandrakizay? Ireo zanakalahy dia
manana fiandohana, fa izay mandrakizay dia tsy nanana
fiandohana iray mihitsy. Izy no Andriamanitra Mandrakizay
(Jehovah) voaseho tao amin’ny nofo.

Izao no voalaza ao amin’ny Filazantsaran’i Masindahy
Jaona hoe, “Tamin’ny voalohany ny Teny, ary ny Teny tao
amin’Andriamanitra, ary ny Teny dia Andriamanitra.” “Ary
ny Teny dia tonga nofo, ka nonina teo anivontsika.” Izy
no Vavolombelona Marina sy Mahatoky an’ny Tenin’ny Ray
mandrakizay. Mpaminany iray Izy ary afaka milaza izay
nasain’ny Ray ho Lazainy. Hoy Izy hoe, “Ny Raiko dia ato
Amiko.” Izany no nolazain’i Jesosy ilay tabernakely hoe, “Ny
Raiko dia ato Amiko.”

Manana titra maro Andriamanitra: “Ny Fahamarinantsika,”
sy “Ny Fiadanantsika,” sy “Manatrika Mandrakariva,” sy
“Ray,” sy “Zanaka,” ary “Fanahy Masina”; saingy manana

anaran’olombelona tokana fotsiny ihany Izy ary izany anarana
izany dia Jesosy.

Aza misavoritaka satria hoe manana asa telo izy na hoe
manana fanehoana telo sosona Izy. Teto an-tany dia Mpaminany
iray Izy; any an-danitra dia Mpisorona Izy; ary miverina eto
an-tany, dia Mpanjakan’ny Mpanjaka Izy. “Izy Izay Nisy” —
Izany dia Jesosy, ilay Mpaminany. “Izy Izay Misy” — Izany dia
Izy, ilay Mpisoronabe, manao fanelanelanana — Anankiray Izay
azo kasihan’ny fahatsapan’ny fahalementsika. “Izay Ho Avy” —
Izany dia ilay Mpanjaka ho avy. Teto an-tany dia Izy no Teny —
ny Mpaminany. Nilaza ny Aminy i Mosesy hoe, “Ny Tompo
Andriamanitrareo dia hanangana Mpaminany iray tahaka ahy,
ary izao no hiseho fa raha tsy hihaino ny tenin’io Mpaminany io
izy ireo dia ho esorina hiala tsy ho eo anivon’ny olona.”

Mariho ireto zava-misy mikasika an’i Jesosy ireto. Teto an-
tany Izy dia Mpaminany, Zanak’ondry, ary Zanaka. Tsy nanao
Azy ho telo izany. Ireo dia fanehoana fotsiny na asa telon’ny
Olona Anankiray, Jesosy.

Ankehitriny dia misy ampahan-tSoratra iray tena tiana
indrindra izay heverin’ireo triniterana fa manaporofo ny
hevitr’izy ireo ny amin’ny hoe misy mihoatran’ny Olona
anankiray tokoa ao amin’ny Maha-Andriamanitra. Izany dia
ny Apokalypsy 5:6-8, “Ary hitako, fa, indro, teo afovoan’ny
seza fiandrianana sy ireo zava-manan’aina efatra, ary teo
afovoan’ireo loholona, dia nisy Zanak’ondry iray nitsangana
tahaka ny hoe efa voavono Izy, nanana tandroka fito sy maso
fito, dia ireo Fanahy fiton’Andriamanitra nirahina hankany
amin’ny tany rehetra. Ary tonga Izy ka nandray ny boky
teo an-tànana ankavanan’Ilay Izay nipetraka teo ambonin’ny
seza fiandrianana. Ary rehefa nandray ny boky Izy, ireo
zava-manan’aina efatra sy ireo loholona efatra amby roapolo
dia niankohoka teo anatrehan’ny Zanak’ondry, ny tsirairay
avy nanana harpa, sy lovia volamena feno zava-manitra, dia
ireo vavaky ny olo-masina.” Ireo andininy ireo tokoa, raha
atokatokana, dia toa manaporofo ny hevitr’izy ireo. Mariho,
hoy aho hoe, ireo andininy ATOKATOKANA. Kanefa, vakio ny
Apokalypsy 4:2-3 sy 9-11, “Ary tao amin’ny Fanahy avy hatrany
aho: ka, indro, seza fiandrianana iray nipetraka tany an-
danitra, ary nisy ANANKIRAY nipetraka teo ambonin’ny seza
fiandrianana. Ary Izy Izay nipetraka dia toy ny vato jaspy sy
karneola: ary nisy avana iray nanodidina ny seza fiandrianana,
izay toy ny emeralda ny endriny.” “Ary rehefa ireo zava-
manan’aina no manome voninahitra sy haja ary fisaorana
an’Ilay Izay nipetraka teo ambonin’ny seza fiandrianana,
Izay velona mandrakizay sy mandrakizay, dia miankohoka eo
anoloan’Ilay Izay nipetraka teo ambonin’ny seza fiandrianana
ireo loholona efatra amby roapolo, ka mivavaka amin’Ilay
Izay velona mandrakizay sy mandrakizay, ary manipy ny

satroboninahiny eo anoloan’ny seza fiandrianana, manao hoe,
Ianao no mendrika, O Tompo, handray ny voninahitra sy ny
haja ary ny hery: fa Ianao no nahary ny zavatra rehetra, ary
nohon’ny Sitraponao no maha-misy sy nahary azy ireo.” Naotio
tsara mihitsy fa ao amin’ny andininy 2 dia izao no voalaza hoe,
“ANANKIRAY” (tsy roa na telo, fa ANANKIRAY) nipetraka
teo ambonin’ny seza fiandrianana. Ao amin’ny andininy 3 dia
izao no voalaza hoe, “IZY” (TSY hoe izy ireo) dia toy ny vato
jaspy iray. Ao amin’ny andininy 9 dia izao no voalaza hoe ireo
zava-manan’aina dia nanome haja “AZY” (tsy hoe azy ireo). Ao
amin’ny andininy 10 dia izao no voalaza hoe ireo loholona dia
niankohoka teo anatrehany “IZY” (tsy hoe izy ireo). Ao amin’ny
andininy 11 dia izao no voalaza hoe izy ireo dia niantsoantso
hoe, “Ianao no mendrika, O TOMPO” (tsy hoe ireo Tompo).
Ao amin’ny andininy 11 ihany koa dia izao no voalaza hoe io
ANANKIRAY izay teo ambonin’ny seza fiandrianana io dia ilay
“Mpamorona,” Izay Jesosy (Jaona 1:3), Izay Jehovah-Fanahy-
Andriamanitry ny Testamenta Taloha (Genesisy 1:1).

Fa ndao isika tsy hijanona eo. Vakio ankehitriny ao
amin’ny Apokalypsy 3:21, “Ho an’izay maharesy dia Havelako
hipetraka miaraka Amiko eo amin’ny Seza fiandrianako,
tahaka ny Nandreseko mihitsy koa, sy ipetrahako miaraka
amin’Ny Raiko eo amin’ny Seza fiandrianany.” Vakio ihany
koa ny Hebreo 12:2, “Mijery an’i Jesosy izay Mpanao
sy Mpanefa ny finoantsika; Izay ho an’ny fifaliana efa
nipetraka teo anoloan’Ilay niharitra ny hazo fijaliana, tsy
nitandro ny henatra, ary mipetraka eo ankavanan’ny seza
fiandrianan’Andriamanitra.” Mariho fa, araka an’i Jesosy,
Izy tenany, Izay nanoratra ny Apokalypsy, dia mipetraka
MIARAKA amin’ny Ray Izy. Ny Fanahy tao amin’i Paoly (Izany
Fanahy izany dia ny Fanahin’i Kristy, satria Izany no Fanahin’ny
Faminaniana izay ahatongavan’ny Teny) dia milaza fa Izy
dia mipetraka eo an-TÀNANA ANKAVANAN’Andriamanitra.
Saingy rehefa nijery i Jaona dia “ANANKIRAY” ihany no hitany
teo ambonin’ny seza fiandrianana. Ary izany dia raha tsy ao
amin’ny Apokalypsy 5:6-8 ihany (izay manaraka ny Apokalypsy
4:2-3 ao amin’ny fifandimbiasam-potoana) izay ahitantsika
an’ilay “Zanak’ondry” mandray ny boky avy eo amin’ “ILAY”
Izay nipetraka teo ambonin’ny seza fiandrianana, araka ny
voatondro ao amin’ny Apokalypsy 4:2-3 sy 9-10. Inona izany?
Izany no zava-miafin’ny “ANDRIAMANITRA TOKANA.” Izy
(Jesosy), dia nivoaka avy tamin’Andriamanitra, tonga voaseho
tao amin’ny nofo, maty ary nitsangana indray, ka niverina
eo amin’ny “Tratran’ny Ray.” Araka ny nolazain’i Jaona hoe,
“Ilay Zanakalahy tokana, Izay AO an-tratran’ny Ray, Izy no
nanambara Azy,” Jaona 1:18. Izany ankehitriny no fotoana ho
an’Andriamanitra (Mesia) hiverina mba hitaky ny Ampakariny
ary avy eo dia maneho ny Tenany (mampahafantatra ny Tenany)

amin’ny Isiraely. Eo no ahitantsika an’Andriamanitra indray
mandrosomba hanatanteraka firaisana ara-batana iray amin’ny
olona amin’ny maha-ilay “Zanak’i Davida, Mpanjakan’ny
Mpanjaka sy Tompon’ny Tompo, ary Mpampakatra an’ilay
Ampakarina Jentilisa.” Ilay izy dia TSY Andriamanitra
“Anankiroa”, fa ANDRIAMANITRA TOKANA fotsiny ihany
maneho an’ireo Asany sy titrany anankitelo.

Ny olona dia nahafantatra fa Mpaminany iray Izy.
Fantatr’izy ireo ny famantaran’ny Mesia izay afaka ny ho tonga
fotsiny ihany amin’ny alàlan’ny mpaminany. Jaona 1:44-51,
“Ankehitriny i Filipo dia avy tany Betsaida, ilay tanànan’i
Andrea sy Petera. Filipo nahita an’i Natanaela, ka nanao taminy
hoe, Efa nahita Azy izahay, Ilay nosoratan’i Mosesy, sy ireo
mpaminany, tao amin’ny lalàna, Jesosy avy any Nazareta, ilay
zanak’i Josefa. Ary hoy i Natanaela taminy hoe, Mety misy
zavatra tsara ve avy ao Nazareta? Hoy i Filipo taminy hoe, Avia
ka jereo. Jesosy nahita an’i Natanaela nanatona Azy, ka nanao
taminy hoe, Indro ny tena Isiraelita, izay tsy misy fitaka! Hoy i
Natanaela Taminy hoe, Ahoana no Ahafantaranao ahy? Namaly
Jesosy ka nanao taminy hoe, Talohan’ny niantsoan’i Filipo anao,
fony ianao teo ambanin’ny hazo aviavy, dia efa nahita anao
Aho. Namaly i Natanaela ka nanao Taminy hoe, Raby, Ianao no
Zanak’Andriamanitra; Ianao no Mpanjakan’ny Isiraely. Namaly
Jesosy ka nanao taminy hoe, Satria ve nilaza taminao Aho hoe,
Efa nahita anao teo ambanin’ny hazo aviavy Aho, dia nino
ianao? hahita zavatra lehibe kokoa noho izany ianao. Ary hoy
Izy taminy hoe, Marina tokoa, marina tokoa, Lazaiko aminao,
Manomboka izao dia hahita ny lanitra misokatra ianao, sy
ireo anjelin’Andriamanitra miakatra sy midina eo ambonin’ny
Zanak’Olona.” Ny fahaizana mamantatra an’ireo fisainan’ny
fo ao anatin’ny olona no nanao an’ilay voafidin’Andriamanitra
hahazo fa teo ilay Mesia, ilay Tenin’Andriamanitra voahosotra.
Hebreo 4:12, “Fa ny Tenin’Andriamanitra dia velona, sy mahery,
arymaranitra noho ny sabatra roa lela, manindrona hatramin’ny
fampisarahana ny aina sy ny fanahy, ary ny tonona sy ny tsoka,
arympamantatra ny eritreritra sy ny fisainan’ny fo.”

Rehefa nandre Azy namantatra an’ireo eritreritry ny fony
ilay vehivavy teo amin’ny fantsakana dia nanambara Azy ho
mpaminany iray izy, nilaza fa ny Mesia dia ho fantatra noho
io fahaizana lehibe io. Jaona 4:7-26, “Nisy vehivavy avy any
Samaria tonga hantsaka rano: Hoy Jesosy taminy hoe, OmeoAho
hosotroina. (Fa ireoMpianany efa lasa nankany an-tanàna hividy
hanina.) Dia hoy ilay vehivavy avy any Samaria Taminy hoe,
Nahoana Ianao, izay Jiosy iray, no mangataka amiko hosotroina,
nefa aho vehivavy iray avy any Samaria? satria ny Jiosy dia tsy
manan-draharaha amin’ny Samaritana. Namaly Jesosy ka nanao
taminy hoe, Raha fantatrao ny fanomezan’Andriamanitra, sy hoe
Iza Ilay milaza aminao hoe, Omeo Aho hosotroina; dia ianao no

ho nangataka Taminy, ka Izy no hanome anao rano velona. Hoy
ilay vehivavy Taminy hoe, Tompoko, tsy manana na inona na
inona hanovozana Ianao, sady lalina ny fantsakana: avy aiza àry
no Ahazoanao an’izany rano velona izany? Lehibe noho i Jakoba
razantsika ve Ianao, izay nanome anay ny fantsakana, sady
nisotro an’izany ny tenany, sy ireo zanany, ary ny biby fiompiny?
Namaly Jesosy ka nanao taminy hoe, Na iza na iza misotro an’ity
rano ity dia hangetaheta indray: fa na iza na iza misotro ny rano
izay Homeko azy dia tsy hangetaheta intsony; fa ny rano izay
Homeko azy dia ho fantsakan-drano miboiboika ao anatiny ho
fiainana mandrakizay. Hoy ilay vehivavy Taminy hoe, Tompoko,
omeo an’izany rano izany aho, mba tsy angetahetako, na hanketo
hantsaka intsony. Hoy Jesosy taminy hoe, Mandehana, antsoy
ny vadinao, ka mankanesa eto. Namaly ilay vehivavy ka nanao
hoe, Tsy manam-bady aho. Hoy Jesosy taminy hoe, Tsara ny
nilazanao hoe, Tsy manam-bady aho, satria efa nanana vady
dimy ianao; ary ilay anananao ankehitriny dia tsy vadinao:
tena marina izany nolazainao izany. Hoy ilay vehivavy Taminy
hoe, Tompoko, hitako fa mpaminany Ianao. Ny razantsika dia
nivavaka tamin’ity tendrombohitra ity; nefa ianao milaza, fa
any Jerosalema no toerana izay tokony hivavahan’ny olona.
Hoy Jesosy taminy hoe, Ravehivavy, minoa Ahy, fa tonga ny
ora, izay sady tsy eto amin’ity tendrombohitra ity, na any
Jerosalema aza, no hivavahana amin’ny Ray. Ianareo mivavaka
amin’izay tsy fantatrareo: izahaymahafantatra izay ivavahanay:
fa avy amin’ny Jiosy ny famonjena. Fa avy ny ora, ary tonga
ankehitriny, izay hivavahan’ny mpivavaka marina amin’ny Ray
amin’ny Fanahy sy amin’ny fahamarinana: fa ny Ray dia mitady
ny tahaka an’izany hivavaka Aminy. Andriamanitra dia Fanahy:
ary ireo izay mivavaka Aminy dia tsy maintsy mivavaka Aminy
amin’ny Fanahy sy amin’ny fahamarinana. Hoy ilay vehivavy
Taminy hoe, Fantatro fa avy ny Mesia, Izay antsoina hoe Kristy:
rehefa tonga Izy, dia Izy no hiteny amintsika ny zavatra rehetra.
Hoy Jesosy taminy hoe, Izaho izaymiresaka aminao no Izy.”

Ao amin’ny Apokalypsy 15:3 dia izao no voalaza hoe, “Ary
mihira ny fihiran’i Mosesy mpanompon’Andriamanitra izy
ireo, sy ny fihiran’ny ZANAK’ONDRY, manao hoe, Lehibe
sy mahatalanjona ny Asanao, Tompo Andriamanitra Tsitoha;
mahitsy sy marina ny Làlanao, Ianao Mpanjakan’ireo Olo-
masina.” Hitanareo ve izany? Ilay ZANAK’ONDRY, ilay
Mpisoronabe izay mihazona ny Ràny ho fanaovam-panavotana
iray eo ambonin’ny sezan’ny famindrampo ho an’ny fahotantsika
dia ny Tompo Andriamanitra Tsitoha. Izany no Asany
ankehitriny. Izany no Ataony ankehitriny, manelanelana ny
Ràny ho an’ny fahotantsika. Fa indray andro any io Zanak’ondry
io dia ho lasa ny Lionan’ny Fokon’i Joda. Ho tonga amin’ny
hery sy voninahitra Izy ka handray ny Fahefany hanjaka ho
Mpanjaka. Izy ilay Mpanjaka ho avy eto amin’ity tany ity.

Mazava ho azy, izany akory tsy milaza fa tsy Mpanjaka Izy
ankehitriny. Fa Izy no Mpanjakantsika, Mpanjakan’ireo Olo-
masina. Izao ankehitriny izao dia fanjakana iray ara-panahy
ilay izy. Tsy avy amin’ity izao tontolo izao ity izany izay
tahaka antsika tsy avy amin’ity izao tontolo izao ity. Izany
no antony ihetsehantsika hafa noho izao tontolo izao. Ny
zòn’nymaha-teratany antsika dia any an-danitra. Mampitaratra
ny Fanahin’ilay tontolon’ny fahaterahantsika indray isika
izay Jesosy no Mpanjaka. Izany no antony tsy iakanjoan’ireo
vehivavintsika ny akanjon-dehilahy na manapaka ny volony
na mampiasa an’ireny fandokoan-tarehy rehetra ireny sy ireo
zavatra hafa izay tena tian’izao tontolo izao betsaka. Izany no
antony tsy isotroan’ireo lehilahintsika sy ifohany ary anaovany
hadalana amin’ny fahotana. Ny fanjakantsika dia fanjakana
manapaka ny fahotana ary ao amin’ny hery amin’ny alàlan’ny
fahefana izay ao amin’ny Fanahin’i Kristy Izay monina ao
anatintsika izany. Ny fanjakana rehetra eto ambonin’ny tany
dia ho torotoro, fa ny antsika no haharitra.

Ankehitriny dia efa niresaka mikasika an’ireo asa sy
fanehoana an’ilay Andriamanitra tokana marina isika ary
nandinika ny Voninahiny tao amin’ny fianarana ara-tSoratra
iray. Fa tsy fantatra amin’ny alàlan’ny fahaizana Izy. Fantatra
Ara-panahy Izy; amin’ny alàlan’ny fanambarana Ara-panahy.
Ity Anankiray ihany Izay fantatra ho Jesosy araka ny nofo
ity dia niverina ho andry afo. Saingy nampanantena Izy fa
ho tonga indray Izy ka honina eo anivon’ny Olony amin’ny
alàlan’ny Fanahy. Ka tamin’ny andron’ny Pentekosta dia nidina
io andry afo io ary nampisaratsaraka ny tenany tao amin’ny
lela afo teo ambonin’ny tsirairay avy tamin’izy ireo. Inona no
nataon’Andriamanitra? Nanasaratsaraka ny Tenany tao amin’ny
fiangonana Izy, nanome anjara iray avy amin’ny Tenany ho
an’ireo lehilahy sy vehivavy rehetra ireo. Nizarazara ny Tenany
teo anivon’ny Fiangonany Izy arak’izay Nolazainy mihitsy fa
Hataony. Jaona 14:16-23, “Ary Izaho hivavaka amin’ny Ray, ary
Izy hanome anareo Mpampionona hafa iray, mba Ahafahany
hitoetra miaraka aminareo mandrakizay; dia ny Fanahin’ny
Fahamarinana; Izay tsy azon’izao tontolo izao ho raisina, satria
tsy mahita Azy izy, sady tsy mahafantatra Azy: fa ianareo no
mahafantatra Azy; satria mitoetra miaraka aminareo Izy, ary
ho ao anatinareo. Tsy hamela anareo ho kamboty Aho: hankaty
aminareo Aho. Vetivety foana, dia tsy hahita Ahy intsony izao
tontolo izao; fa ianareo no hahita Ahy: satria velona Aho, dia ho
velona koa ianareo. Amin’izany andro izany dia ho fantatrareo
fa Izaho ao amin’Ny Raiko, ary ianareo ato Amiko, ary Izaho ao
aminareo. Izay manana ny Didiko, ka mitandrina azy ireo, dia
izy no tia Ahy: ary izay tia Ahy no ho tian’Ny Raiko, ary Izaho ho
tia azy, ary haneho ny Tenako aminy. Hoy i Jodasy Taminy, tsy
Iskariota, Tompo, nahoana no aminay ihany no Hanehoanao ny

Tenanao, fa tsy amin’izao tontolo izao? Jesosy namaly ka nanao
taminy hoe, Raha misy olona tia Ahy, dia hitandrina ny Teniko
izy: ary Ny Raiko ho tia azy, ary hankao aminy Izahay, ka hanao
ny Fonenanay miaraka aminy.” Nilaza Izy fa hivavaka amin’ny
Ray Izy Izay handefa Mpampionona hafa iray Izay efa niaraka
TAMIN’izy ireo (ireo mpianatra) fa TSY TAO anatin’izy ireo.
Kristy izany.Avy eo ao amin’ny andininy 23,miresaka ny amin’ny
Tenany sy ny Ray, dia nilaza Izy fa ho avy IZAHAY . Izao ilay izy:
“Ho avy ny Fanahy, ilay Fanahin’Andriamanitra Iray ihany izay
niseho ho ny Ray, sy ho ny Zanaka, ary mbola hiseho ao amin’ny
maro”—ANDRIAMANITRATOKANAIzayFanahy.

Izany no antony tsy ahafahan’ny olona hany ho tonga ka
hilaza fa ny lehilahy masina dia papa iray na ny lehilahy masina
dia eveka iray na pretra. Ny LEHILAHY MASINA dia Kristy,
ny Fanahy Masina, ao anatintsika. Ahoana no ahasahian’ilay
laharam-boninahitra manambara fa tsy manan-teny ho lazaina
ny laika? Ny tsirairay avy dia manana zavatra ho lazaina.
Ny tsirairay dia manana asa iray, ny tsirairay dia manana
asam-panompoana iray. Tonga tamin’ny Pentekosta ny Fanahy
Masina ary nanasaratsaraka ny Tenany teo amin’ny tsirairay,
mba hahatanteraka an’izay nolazain’i Kristy hoe, “Amin’izany
andro izany dia ho fantatrareo fa Izaho ao amin’Ny Raiko, ary
ianareo ato Amiko, ary Izaho ao aminareo.” Jaona 14:20.

Ilay Izaho no Izy Lehibe, ilay Andriamanitra Tsitoha,
dia tonga amin’ny maha-Fanahy mba hameno ny Fiangonany
marina. Manana zò hihetsika na aiza na aiza Tiany ihetsehana
Izy, ary eo amin’ny olona rehetra izay Tiany ihetsehana. Isika
dia tsy manao “lehilahy masina” mihitsy eo anivontsika, fa ilay
fiangonan’ny Tompo marina manontolo no masina, nohon’ny
fanatrehan’ny Fanahy Masina. Ilay izy dia Izy, ny Fanahy
Masina, no masina, fa tsy ilay fiangonana amin’ny alàlan’ny
tenany.

Ankehitriny dia izao ilay fanambarana hoe: Jesosy Kristy
no Andriamanitra. Ilay Jehovah-n’ny Testamenta Taloha no
Jesosin’ny Vaovao. Tsy mampaninona na mafy toy ny ahoana
aza no iezahanareo, tsy afaka manaporofo ianareo fa misy
Andriamanitra TELO. Famila ny fanambaran’ny FanahyMasina
ihany koa ny manao anareo hahazo ny fahamarinana hoe Izy
dia Tokana. Mila fanambarana ny mahita fa ilay Jehovah-
n’ny Testamenta Taloha no ilay Jesosin’ny Vaovao. Satana no
nandadilady niditra tao amin’ny fiangonana ka nanajamba ny
olona ny amin’io fahamarinana io. Ary rehefa nohajambaina
ny amin’izany izy ireo, dia tsy ela izany mandra-pijanon’ny
Fiangonan’i Roma tsy hanao batisa tamin’ny Anaran’i Jesosy
Kristy Tompo.

Ekeko fa mila tena fanambarana iray avy amin’ny Fanahy
Masina ny mahita ny fahamarinana mikasika ny Maha-

Andriamanitra amin’izao andro izay misy antsika eo afovoan’ny
famadihana betsaka ny Soratra izao. Fa ny fiangonana
maharesy, mandresy dia miorina eo ambonin’ny fanambarana
mba ahafahantsika manantena an’Andriamanitra hanambara
ny Fahamarinany amintsika. Na izany aza, dia tsy mila
fanambarana iray tokoa ianareo ny amin’ny batisan’ny rano.
Miharihary eo anatrehanareo mihitsy izany. Ho azon’ireo
apostoly atao mandritry ny iray minitra ve ny ho voatarika
hivily làlana hiala amin’ny didy mivantana iray avy amin’ny
Tompo mba hanao batisa amin’ny Anaran’ny Ray sy ny Zanaka
ary ny Fanahy Masina nefa avy eo dia mahita azy ireo tao
anatin’ny tsi-fankatoavana iniana? Fantatr’izy ireo hoe inona
ilay Anarana, ary tsy misy toerana iray ao amin’ny Soratra
izay nanaovan’izy ireo batisa tamin’ny fomba hafa afa-tsy
tamin’ny Anaran’i Jesosy Kristy Tompo. Ny fisainana tsotra
dia hiteny aminareo fa ny Bokin’ny Asa dia ilay fiangonana
ao amin’ny asa, ary raha tahaka an’izany no nanaovan’izy ireo
batisa, amin’izay fotoana izay dia izany no fomba hanaovana
batisa. Ankehitriny raha mihevitra ianareo fa mafy io, dia inona
no iheveranareo an’ity? Ny olona rehetra izay tsy natao batisa
tamin’ny Anaran’ny Tompo Jesosy dia tsy maintsy naverina
natao batisa indray.

Asa 19:1-6, “Ary izao no niseho, fa, raha mbola tany Korinto
i Apolosy, dia nitety ny morontsiraka ambony i Paoly ka tonga
tao Efesosy: ary nahita mpianatra sasantsasany, dia hoy izy
tamin’izy ireo hoe, Efa noraisinareo ve ny Fanahy Masina fony
vao nino ianareo? Dia hoy izy ireo taminy hoe, Tsy mbola renay
akory aza fa misy ny Fanahy Masina. Dia hoy izy tamin’izy ireo
hoe, Ho amin’ny inona no nanaovana batisa anareo? Dia hoy izy
ireo hoe, Ho amin’ny batisan’i Jaona. Noho izany dia hoy i Paoly
hoe, Jaona dia nanao batisa marina tokoa tamin’ny batisan’ny
fibebahana, nilaza tamin’ny olona, fa tokony hino Azy Izay
ho avy aoriany izy ireo, izany hoe, an’i Kristy Jesosy. Rehefa
nahare an’izany izy ireo, dia natao batisa tamin’ny Anaran’ny
Tompo Jesosy. Ary rehefa nametraka ny tànany teo amin’izy
ireo i Paoly, dia tonga teo amin’izy ireo ny Fanahy Masina;
ka niteny tamin’ny fiteny tsy fantatra izy ireo, ary naminany.”
Io ilay izy. Ireo olona tsara tao Efesosy ireo dia efa nandre
mikasika an’ilay Mesia izay ho avy. Efa nitory Azy i Jaona.
Natao batisa ho amin’ny fibebahana ny amin’ny fahotana izy
ireo, NANANTENA ny hino an’i Jesosy. Fa ankehitriny dia izany
no fotoana hijerena any AORIANA mankany amin’i Jesosy sy
hanaovana batisa ho amin’ny FAMELÀNAny fahotana. Izany no
fotoana handraisana ny Fanahy Masina. Ary rehefa natao batisa
tamin’ny Anaran’i Jesosy Kristy Tompo izy ireo, dia nametraka
ny tànany teo amin’izy ireo i Paoly ka tonga teo amin’izy ireo ny
Fanahy Masina.

Oh, ireo vahoaka malala tao Efesosy ireo dia vahoaka

nahafinaritra; ary raha nisy anankiray nanana zò hahatsapa
ho voaaro, dia izy ireo izany. Mariho hoe hatraiza no
nahatongavan’izy ireo. Tonga hatrany amin’ny fanekena ny
Mesia izay ho avy izy ireo. Efa vonona ny Aminy izy ireo. Saingy
tsy hitanareo ve fa na dia teo aza izany dia diso Azy izy ireo?
Tonga Izy ary lasa. Nila natao batisa tamin’ny Anaran’i Jesosy
Kristy Tompo izy ireo. Nila ny ho fenoina ny Fanahy Masina
izy ireo.

Raha efa natao batisa tamin’ny Anaran’i Jesosy Kristy
Tompo ianareo, dia hameno anareo amin’Ny Fanahiny
Andriamanitra. Izany no Teny. Asa 19:6 izay novakiantsika,
no fanatanterahan’ny Asa 2:38 hoe, “Mibebaha, ary aoka ny
tsirairay avy aminareo hatao batisa amin’ny Anaran’i Jesosy
Kristy ho famelàna ny fahotana, ary ianareo handray ny
fanomezan’ny Fanahy Masina.” Hitanareo, i Paoly, tamin’ny
alàlan’ny Fanahy Masina, dia nilaza marina tokoa an’izay
nolazain’i Petera tamin’ny alàlan’ny Fanahy Masina. Ary izay
voalaza dia TSY AZO ovaina. Tsy maintsy ho ilay iray ihany
hatrany amin’ny Pentekosta izany mandra-pahatongan’ilay
anankiray tena voafidy farany mihitsy hatao batisa. Galatiana
1:8, “Fa na izahay, na anjely iray avy any an-danitra, no mitory
filazantsara hafa aminareo noho izay efa notorianay taminareo,
dia aoka izy ho voaozona.”

Ankehitriny ny sasany aminareo an’ny Tokana dia manao
batisa diso. Manao batisa ho an’ny fahaterahana indray ianareo
toy ny hoe ny voasitrika ao anaty rano dia namonjy anareo.
Ny fahaterahana indray dia tsy avy amin’ny alàlan’ny rano;
izany dia asa iray an’ny Fanahy. Ilay lehilahy izay nanome
ny baiko tamin’ny alàlan’ny Fanahy Masina hoe, “Mibebaha,
ary aoka ny tsirairay avy aminareo hatao batisa amin’ny
Anaran’ny Tompo Jesosy,” dia tsy nilaza fa ny rano no
niteraka indray. Nilaza izy fa izany dia porofo iray fotsiny
an’ny “fieritreretana tsara eo anatrehan’Andriamanitra.” Izay
ihany. I Petera 3:21, “Ny tandindon’io dia ny batisa no
mamonjy antsika ihany koa ankehitriny (tsy ny fanesorana
ny fahalotoan’ny nofo, fa ny valin’ny fieritreretana tsara
eo anatrehan’Andriamanitra,) amin’ny alàlan’ny fitsanganan’i
Jesosy Kristy.” Mino an’izany aho.

Raha misy olona manana hevi-diso hoe ny tantara dia
afaka manaporofo ny batisan’ny rano amin’ny fomba hafa
iray ankoatry ny amin’ny Anaran’i Jesosy Kristy Tompo, dia
hanoro hevitra anareo aho hamaky an’ireo tantara ka hahita
an’izany amin’ny alàlan’ny tenanareo ihany. Ity manaraka ity
dia firaiketana marina iray an’ny Batisa izay niseho tao Roma,
A.D. 100, ary navoaka indray tao amin’ny magazina Time,
5 Desambra, 1955. “Nanangana ny tànany ilay diakona, ary
niditra teo amin’ny varavaran’ny batistera i Publius Decius.
Nitsangana tao anatin’ny dobo hatreny amin’ny valahana ny

halaliny i Marcus Vasca ilay mpivaro-kazo. Nitsiky izy raha
niroboka tao anatin’ny dobo nanakaiky azy i Publius. ‘Credis?’
nanontany izy. ‘Credo,’ namaly i Publius. ‘Mino aho fa ny
famonjeko dia avy amin’i Jesosy ilay Kristy, Izay voahombo
teo ambanin’i Pontio Pilato. Maty miaraka Aminy aho mba
ahafahako hanana Fiainana Mandrakizay miaraka Aminy.’ Avy
eo dia nahatsapa sandry matanjaka nihazona azy izy raha
namela ny tenany hianjera nankany aoriana tao amin’ny dobo,
ka nandre ny feon’i Marcus teo amin’ny sofiny — ‘Izaho manao
batisa anao amin’ny Anaran’ny Tompo Jesosy’ — raha nikatona
teo amboniny ilay rano mangatsiaka.”

Mandra-pahatongan’ny fahamarinana ho very mihitsy (ary
tsy niverina raha tsy amin’izao taona farany izao — izany hoe
hatramin’i Nise mandra-pahatongan’ilay fiovàna an’izao taon-
jato izao) dia nanao batisa tamin’ny Anaran’i Jesosy Kristy
Tompo izy ireo. Fa tsy maintsy miverina izany. Tsy afaka
mihazona ny fanambarana i Satana rehefa ny Fanahy no te-
hanome an’izany.

Eny, raha nisy Andriamanitra telo, dia afaka manao batisa
tsara mihitsy ianareo ho an’ny Ray iray, sy Zanaka iray, ary
Fanahy Masina iray. Fa ny FANAMBARANA NOMENA AN’I
JAONA dia hoe ANDRIAMANITRA TOKANA no misy ary
Ny Anarany dia JESOSY KRISTY TOMPO, ary manao batisa
ho an’Andriamanitra TOKANA ianareo ary anankiray irery
ihany. Izany no antony nanaovan’i Petera batisa tahaka ny
nataony tamin’ny Pentekosta. Tsy maintsy nahatoky tamin’ny
fanambarana izy dia ny hoe, “Aoka ho fantatry ny ankohonan’ny
Isiraely rehetra marimarina, fa Andriamanitra dia nanao an’iny
JESOSY IRAY IHANY iny, Izay nohomboanareo, SADY TOMPO
NOKRISTY.” Io Izy, “Ilay JESOSYKRISTY TOMPO.”

Raha Jesosy no “SADY” Tompo no Kristy, amin’izay fotoana
izay dia Izy (Jesosy) no izy, ary tsy mety ho hafa afa-tsy
“Ray, Zanaka, ary Fanahy Masina” ao amin’ny Olona TOKANA
voaseho tao amin’ny nofo. Ilay izy TSY “Andriamanitra ao
amin’ny olona telo, trinite voatahy,” fa ANDRIAMANITRA
TOKANA, OLONA TOKANA miaraka amin’ny titra telo lehibe,
miaraka amin’ny asa telomaneho an’ireo titra ireo. Henoy indray
mandeha indray izany. Ity Jesosy iray ihany ity dia “SADY
Tompo no Kristy.” Tompo (Ray) sy Kristy (Fanahy Masina) dia
Jesosy, satria Izy (Jesosy) dia izy ROA ireo (Tompo syKristy).

Raha tsy izany nomaneho amintsika ny fanambaranamarina
ny amin’ny Maha-Andriamanitra, dia tsy hisy na inona na
inona haneho. Tompo dia TSY anankiray hafa; Kristy dia TSY
anankiray hafa. Ity Jesosy ity dia Jesosy Kristy Tompo —
ANDRIAMANITRA TOKANA.

Hoy i Filipo tamin’i Jesosy indray andro hoe, “Tompo, asehoy
anay ny Ray, dia ho ampy anay izany.” Hoy Jesosy taminy hoe,

“Izay ela izay no Niarahako taminao, nefa tsy mahafantatra Ahy
ve ianao? Izay nahita Ahy dia nahita ny Ray; koa nahoana ianao
nomanao hoe, Asehoy anay nyRay? Izaho syNyRaiko dia Iray.”

Notononiko izany indray mandeha ka hoy ny ramatoa iray
hoe, “Iray minitra fotsiny, Atoa. Branham, ianao sy ny vadinao
dia iray.”

Hoy aho hoe, “Tsy io karazany io.”
Hoy izy hoe, “Azafady?”
Noho izany dia hoy aho taminy hoe, “Mahita ahy ve ianao?”
Hoy izy hoe, “Eny.”
Hoy aho hoe, “Mahita ny vadiko ve ianao?”
Hoy izy hoe, “Tsia.”
Hoy aho hoe, “Noho izany io maha-tokana io dia karazany

hafa iray, satria hoy Izy hoe, ‘Rehefa mahita Ahy ianareo, dia
mahita ny Ray.’”

Nilaza ny mpaminany fa hisy hazavana amin’ny andro
hariva. Izao no voasoratra ao amin’ilay hira fiderana hoe:

Hisy hazavana amin’ny andro hariva,
Ny làlana mankany amin’ny voninahitra dia azo
antoka fa ho hitanao,

Ao amin’ny làlan’ny rano, izany no hazavan’izao
andro izao,

Voalevina ao amin’ny Anarana sarobidin’i Jesosy.
Tanora sy antitra, mibebaha amin’ny fahotanareo
rehetra,

Ny Fanahy Masina dia azo antoka fa hiditra ao.
Tonga ilay hazavan’ny hariva —
Tena zava-misy fa Andriamanitra sy Kristy dia
iray.

Niresaka tamin’ny Raby Jiosy iray aho vao tsy ela akory izay.
Hoy izy tamiko hoe, “Tsy afaka manapaka an’Andriamanitra ho
tapany telo ianareo Jentilisa ka hanolotra Azy ho an’ny Jiosy
iray.Mahafantatra tsaratsara kokoa noho izany izahay.”

Hoy aho taminy hoe, “Marina mihitsy izany, Raby, tsy
manapaka an’Andriamanitra ho tapany telo izahay. Mino an’ireo
mpaminany ianao, sa tsy izany?”

Hoy izy hoe, “Mino tokoa aho.”
“Mino ny Isaia 9:6 ve ianao?”
“Eny.”
“Iza no noresahan’ilay mpaminany?”
“Mesia.”
Hoy aho hoe, “Inona no ho fifandraisan’ny Mesia

amin’Andriamanitra?”

Hoy izy hoe, “Ho Andriamanitra Izy.”
Hoy aho hoe, “Marina izany.” Amena.
Tsy afaka mametraka an’Andriamanitra ao amin’ny olona

telo na ampahany telo ianareo. Tsy afaka miteny amin’ny Jiosy
iray ianareo hoe misy Ray iray, sy Zanaka iray, ary Fanahy
Masina iray. Hiteny aminareo avy hatrany izy hoe avy taiza
izany hevitra izany. Fantatr’ireo Jiosy fa tao amin’ny Fivoriambe
Niseana no voaorina io fanekem-pinoana io. Tsy mahagaga raha
mamingavinga antsika hompanompo sampy izy ireo.

Isika dia miresaka ny amin’Andriamanitra iray izay tsy
miova. Mino an’izany koa ireo Jiosy. Fa ny fiangonana no nanova
ny Andriamaniny tsy miova avy tamin’ny TOKANA ho TELO. Fa
ny hazavana dia miverina amin’ny fotoana hariva.Mahavariana
toy ny ahoana fa io fahamarinana io dia tonga amin’ny fotoana
izay iverenan’ireo Jiosy ao Palestina. Andriamanitra sy Kristy
dia IRAY. Io Jesosy io dia SADYTOMPONOKRISTY.

Jaona no nahazo ny fanambarana, ary JESOSY no
Fanambarana, ary Izy no naneho ny Tenany eo mihitsy ao
amin’ny Soratra — “IZAHO NO Izy Izay Nisy, Izay Misy, ary
Ho Avy, ny Tsitoha. Amena.”

Raha mihoatra anareo ny fanambarana, dia miandrandrà
ka tadiavo Andriamanitra ho an’izany. Izany no fomba
tokana hany hahazoanareo an’izany. Ny fanambarana iray
dia tsy maintsy avy amin’Andriamanitra. Tsy tonga amin’ny
alàlan’ny fahaizan’olombelona, ara-boajanahary mihitsy izany,
fa amin’ny alàlan’ny fahalalana Ara-panahy. Afaka mitadidy
ny Soratra mihitsy aza ianareo, ary na dia mahafinaritra aza
izany, dia tsy hahavita azy. Tsy maintsy ho fanambarana
iray avy amin’Andriamanitra ilay izy. Izao no voalaza ao
amin’ny Teny hoe tsy misy olona afaka milaza fa Jesosy no
ilay Kristy raha tsy amin’ny alàlan’ny Fanahy Masina. Tsy
maintsy mandray ny Fanahy Masina ianareo ary amin’izay
fotoana izay, ary amin’izay fotoana izay irery ihany, vao afaka
manome anareo ny fanambarana ny Fanahy hoe Jesosy no ilay
Kristy: Andriamanitra, ilay Anankiray Voahosotra.

Tsy misy olona mahafantatra an’ireo zavatr’Andriamanitra
raha tsy ny Fanahin’Andriamanitra sy izay anambaran’ny
Fanahin’Andriamanitra azy ireo. Mila miantso
an’Andriamanitra isika ho an’ny fanambarana mihoatra noho
ny zavatra hafa rehetra eto amin’izao tontolo izao. Nanaiky ny
Baiboly isika, nanaiky an’ireo fahamarinana lehibe an’izany
isika, saingy tsy mbola tena misy amin’ny ankamaroan’ny
olona foana izany satria tsy eo ilay fanambarana amin’ny
alàlan’ny Fanahy. Tsy novelombelomina ny Teny. Ny Baiboly
dia milaza ao amin’ny II Korintiana 5:21 fa isika dia lasa
fahamarinan’Andriamanitra amin’ny alàlan’ny firaisantsika
amin’i Jesosy Kristy. Efa azonareo ve izany? Izao no voalaza

hoe ISIKA NO TENA FAHAMARINAN’ANDRIAMANITRA
IZY TENANY satria AO AMIN’I KRISTY. Izao no voalaza
hoe Izy (Jesosy) dia lasa OTA ho antsika. Tsy milaza izany
fa lasa mpanota Izy, fa lasa OTA ho antsika mba amin’ny
alàlan’ny firaisantsika Aminy no ahafahantsika ho lasa ny
FAHAMARINAN’Andriamanitra. Raha manaiky an’ilay zava-
misy isika (ary tsy maintsy isika) hoe Izy dia lasa OTA ara-
bakiteny ho antsika tamin’ny alàlan’ny Fisoloany antsika,
amin’izay fotoana izay isika dia tsy maintsy manaiky an’ilay
zava-misy ihany koa hoe isika tamin’ny alàlan’ny firaisana
Taminy dia lasa ilay TENA FAHAMARINAN’Andriamanitra.
Ny mandà ny anankiray dia mandà an’ilay hafa. Ny manaiky
ny anankiray dia manaiky an’ilay hafa. Fantatsika ankehitriny
fa ny Baiboly no milaza an’izany. Tsy azo lavina izany. Fa ny
fanambarana an’izany no tsy ao. Tsy tena misy izany ho an’ny
ankamaroan’ny zanak’Andriamanitra. Andininy tsara iray ao
amin’ny Baiboly fotsiny izany. Fa mila ny hanao an’izany ho
VELONAho antsika isika. Hila fanambarana izany.

Mamelà ahy hanatsofoka zavatra iray eto izay sady hahagaga
no hanampy anareo. Zara raha misy mpianatra iray izay tsy
mino fa ny Testamenta Vaovao dia tamin’ny fiteny Grika tany
am-boalohany. Nilaza ireo mpianatra Baiboly malaza rehetra
antsika fa Andriamanitra dia nanome firenena telo malaza
ho an’izao tontolo izao miaraka amin’ireo fanampiana telo
lehibe nohon’ny amin’ny Filazantsara. Nanome an’ireo Grika
Izy izay nanome fiteny maneran-tany iray. Nanome antsika
an’ireo Jiosy Izy izay nanome antsika ny fivavahana marina
sy ny fahalalana marina an’Andriamanitra amin’ny alàlan’ilay
Mpamonjy. Nanome antsika an’ireo Romana Izy izay nanome
antsika fanapahana mitambatra iray miaraka amin’ny lalàna sy
rafitry ny làla-malalaka. Toy izany no ananantsika fivavahana
marina, ny fiteny hanehoana azy amin’ny olona maro, sy ny
governemanta ary ireo làlanamba hanaparitaka azy ara-batana.
Ary amin’ny resaka ara-tantara dia toa marina tokoa izany. Ary
amin’izao andro izao dia milaza ireo manam-pahaizana Grika
antsika fa tena tanteraka sy marina ny fiteny Grika amin’ny
andron’ny Baiboly ka raha marina sy mpahay gramera iray
ilay mpianatra ny Grika dia afaka mahafantatra marina tokoa
an’izay ampianarin’ny Tenin’ny Testamenta Vaovao izy. Saingy
tsy foto-kevitra iray fotsiny ve izany? Marina ve izany? Ilay
izy ve tsy hoe ny manam-pahaizana Grika tsirairay fanta-daza
avy amin’ny anaram-piangonana anankiray no miady hevitra
amin’ny mpianatra hafa iray avy amin’ny anaram-piangonana
hafa iray, ary ilay izy ve tsy hoe ny adi-hevitr’izy ireo dia
mifototra eo amin’ireo teny Grika mitovy sy ireo fitsipiky ny
gramera mitovy? Tahaka an’izany tokoa ilay izy. Na dia tany
aoriana tany tao amin’ny Taonan’i Pergamosy aza, talohan’ny
FivoriambeNiseanamihitsy tamin’ny 325 dia efa nisympianatra

roa malaza, Arius sy Athanasius izay voahidy tao amin’ny ady
ara-poto-pampianarana mikasika ny teny Grika iray. Lasa tena
mafy sy nanerana an’izao tontolo izao ny adi-hevitr’izy ireo
ka nilaza ireo mpahay tantara fa izao tontolo izao dia nizara
nohon’ny diphtongue iray (ilay feon’ny zana-tsoratra roa ao
anatin’ny vaki-teny tokana). Ankehitriny raha tena tanteraka ny
Grika, ary tena voatendrin’Andriamanitra, dia nahoana no nisy
ny fifamaliana iray tahaka an’izany? Azo antoka tokoa fa tsy
nikasa ny hahafantarantsika rehetra ny Grika Andriamanitra?
Amin’izao andro izao dia manana adi-hevitra mikasika ny Grika
mihitsy isika. Raiso ohatra ilay boky, “Christ’s Paralyzed Church
X-rayed” an’i Dr. McCrossan. Ao anatin’izany no amoahany
filazana maro avy amin’ireo mpahay gramera Grika fanta-
daza maro, sy anaporofoiny amin’ny fahafaham-ponymanokana
hoe ireo fitsipika tsy miova an’ny gramera Grika no maneho
tanteraka fa ny Baiboly dia mampianatra hoe ny olona iray dia
vita batisan’ny Fanahy Masina aorian’ny fahaterahana indray.
Manambara mahitsy koa izy fa afaka mankeo amin’ny polipitra
ny vehivavy satria ny teny hoe maminany dia midika hoe
mitory teny. Saingy naharesy lahatra an’ireo mpianatra hafa
an’ny Grika ve izy izay mahay tahaka azy? Tsia mihitsy. Ny
hany tokony ataonareo dia ny mamaky an’ireo mpianatra izay
mihazona an’ilay fijery mifanohitra sy mihaino ny filazana izay
nianaran’izy ireo.

Ankehitriny tsy hoe marina fotsiny ihany izay vao avy
nolazaiko, fa ndao isika hanao dingana iray amboniny.
Amin’izao andro izao isika dia manana an’ireo mpianatra
sasany izay milaza fa ny sora-tànana tany am-boalohany dia
nosoratana tamin’ny Aramaïka izay fitenin’i Jesosy sy ireo
olona tamin’ny Androny. Voambaran’izy ireo fa ny olona dia
tsy niteny sy nanoratra tamin’ny Grika araka ny niheverana
azy mazàna. Ary ny zava-misy dia mizarazara eo amin’izany
ireo mpahay tantara antsika. Ohatra, Dr. Schonfield, mpianatra
iray mamiratra indrindra dia nanaporofo tamin’ny fahafaham-
pony avy tamin’ny fikarohana fa ny Testamenta Vaovao dia
nosoratana tamin’ny fitenim-paritry ny olona miteny Grika
tamin’izany andro izany. Maneho mafy fisehon-javatra iray ho
an’ny finoany izy, mifototra eo amin’ireo taratasy samihafa
azony ampiasaina. Fa etsy ankilany dia manana mpianatra
fanta-daza hafa iray isika, Dr. Lamsa, izay resy lahatra fa
ny Testamenta Vaovao dia nosoratana tamin’ny Aramaïka ary
tsy manana hafa afa-tsy ilay mpahay tantara mamiratra izy,
Toynbee, hanohanana ny heviny hoe ny Aramaïka, fa TSY
NY GRIKA no fitenin’ny olona, noho izany dia toa mety fa
hoe ny Testamenta Vaovao dia nosoratana voalohany tamin’ny
Aramaïka.

Kanefa, alohan’ny hahalasa antsika ho liana loatra mikasika
an’izany, dia ndao samy hovakiantsika ny dikan-teny King

James sy ny fandikan’ny Dr. Lamsa. Amin’ny fifaliantsika no
ahitantsika an’ireo teny roa mitovy am-pahagagana mba tsy
hisian’ny fahasamihafana tokoa amin’ny ao anatiny na ny foto-
pampianarana. Afaka hanao fehin-kevitra mihitsy aza isika hoe
Andriamanitra dia namela an’ireo sora-tànana hita vao tsy ela sy
ireo famoahana vao haingana an’ireo soratra efa fantatramba ho
tonga eo anoloantsika hanaporofoina ny fahamarinan’izay efa
nananantsika. Ary hitantsika fa na diamety samymiady aza ireo
mpandika, ireo soratra dia tsy miady.

Ankehitriny dia afaka mahita ianareo fa tsy afaka
manankina ny fandikana eo amin’ny fahalalana lalin’ireo
mpianatra ny amin’ny fiteny izay nanoratana nyBaiboly ianareo.
Fa raha mbola tsy afaka mahita an’izany foana ianareo satria
voasaron’ny fombafomba ao amin’ny fisainanareo dia indro
ny ohatra farany anankiray. Tsy misy olona afaka hisalasala
fa ireo Mpanora-dalàna sy Fariseo ary ireo manam-pahaizana
malaza an’ny taona 33 A.D. dia nahafantatra an’ireo lalàna
marin’ny gramera sy ireo dika marin’ireo teny izay nanoratana
ny Testamenta Taloha; saingy nohon’ny fahalalana fatratra azy
rehetra dia diso an’ilay fanambaran’ny Tenin’Andriamanitra
nampanantenaina voaseho tao amin’ny Zanaka izy ireo. Io
Izy voaseho manomboka amin’ny Genesisy hatrany amin’ny
Malakia, miaraka amin’ireo toko manontolo voatokana ho
Azy sy ny Asam-panompoany, kanefa ankoatr’ireo vitsy izay
nohazavain’ny Fanahy, dia diso azy tanteraka izy ireo.

Tonga eo amin’ny fehin-kevitra iray isika ankehitriny, fehin-
kevitra arak’izay efa hitantsika tao amin’ny Teny. Na dia mino
ny fiezahana hahita an’ireo sora-tànana tranainy indrindra
sy tsara indrindra aza isika mba ahazoana ny firaiketana
tsara indrindra an’ny Teny arak’izay vita, dia tsy hahita ny
dikany marina amin’ny alàlan’ny fianarana sy ny fampitahana
ny Soratra mihitsy isika, tso-po arak’izay maha-izy antsika.
HILA FANAMBARANA IRAY AVY AMIN’ANDRIAMANITRA
NY MAMOAKA AN’IZANY. IZANY MARINA TOKOA
NO NOLAZAIN’I PAOLY HOE, “IZANY ZAVATRA
IZANY KOA NO TENENINAY, TSY AMIN’NY TENY
IZAY AMPIANARIN’NY FAHENDREN’OLONA, FA IZAY
AMPIANARIN’NY FANAHY MASINA,” I Korintiana 2:13.
Ny fandikana marina dia Andriamanitra mandika Ny
Teniny manokana amin’ny alàlan’ny fanamarinana an’izay
nampanantenaina.

Ankehitriny dia aoka tsy hisy olona ho diso fahazo an’izay
nolazaiko ka hihevitra fa tena tsy mino ny fahamarinan’ny
Teny araky ny ananantsika azy ankehitriny aho. Mino aho fa
marina ity Baiboly ity. Jesosy dia nanamarina tanteraka ny
Testamenta Taloha fony teto an-tany ary voakambana marina
tokoa tahaka ny Testamenta Vaovao antsika izany. Aza manao
fahadisoana amin’izany, manana ny Tenin’Andriamanitra tsy

mety diso isika amin’izao andro izao ka tsy misy olona sahy
hanaisotra avy amin’izany na hanampy amin’izany. Saingy
mila an’ilay Fanahy iray ihany izay nanome azy isika, mba
hampianatra azy amintsika.

Oh, toy ny ahoana no ilantsika fanambarana avy amin’ny
Fanahy. Tsy mila Baiboly vaovao iray isika, tsy mila fandikana
vaovao iray isika, na dia tena tsara aza ny sasany, ary tsy
manohitra azy ireny aho, FA MILA NY FANAMBARAN’NY
FANAHY ISIKA. Ary misaotra an’Andriamanitra, fa afaka
mahazo an’izay ilaintsika isika, satria Andriamanitra dia te-
hanambaraNyTeniny amintsika amin’ny alàlan’Ny Fanahiny.

Enga anie Andriamanitra hanomboka amin’ny alàlan’Ny
Fanahiny hanome antsika fanambarana mitohy manome aina
sy maharesy. Oh, raha afaka mahazo fanambarana vaovao iray
fotsiny mantsy ny fiangonana ka lasa Teny velona voaseho
amin’ny alàlan’izany, dia hanao an’ireo asa lehibe kokoa isika
ka hanome voninahitra an’Andriamanitra Raintsika any an-
danitra.

NAMAHA HO AFAKA AMIN’NY FAHOTANA

Apokalypsy 1:5, “Ho Azy Izay tia antsika, sy nanasa antsika
ho afaka amin’ny fahotantsika tamin’ny Ràny manokana.” Ny
teny hoe “nanasa” tokoa dia “namaha” — “Namaha antsika
ho afaka amin’ny fahotantsika tamin’ny Ràny manokana.”
Tsy mahafinaritra ve izany? Saingy misaina ara-panahy ve
ianareo? Takatrareo ve ilay izy? Ny Ràny MANOKANA no
namaha antsika manontolo ho afaka amin’ny fahotantsika. Tsy
ràn’olombelona izany. Izany dia ny ràn’Andriamanitra. Petera
dia niantso an’izany hoe ny ràn’i Kristy. Paoly dia niantso
an’izany hoe ny ràn’ny Tompo, sy ny ràn’i Jesosy. Tsy olona telo,
fa olona TOKANA. Io ilay fanambarana indray, Andriamanitra
TOKANA. Nidina ilay Jehovah Andriamanitra faratampon’ny
hery ka nanao vatana iray ho an’ny Tenany tamin’ny alàlan’ny
fahaterahana ara-virijiny ka nonina tao anatin’izany, mba
ahafahan’ny ràn’Andriamanitra hanafaka antsika (hamaha
antsika manontolo) ho afaka amin’ny fahotantsika ary maneho
antsika eo anatrehan’ny Tenany amin’ny fifaliana lehibe
mihoatra.

Ho tianareo ve ny tandindona iray an’ny Testamenta
Taloha? Ndao isika hiverina any amin’ny Sahan’i Edena. Rehefa
tonga tany amin’ny voninahitra ireo vaovao voalohany hoe
ilay zanaka, Adama, dia very, dia nandefa anjely iray ve
Andriamanitra? Nandefa zanaka iray ve Izy? Nandefa anankiray
hafa mitovy amintsika ve Izy? Tsia, Izy TENANY no tonga
mba hanavotra an’io zanaka very io. Haleloia! Tsy nanankina
ny Drafi-pamonjeny tamin’ny iray hafa Andriamanitra. Natoky

ny Tenany fotsiny ihany Izy. Tonga nofo Andriamanitra ary
nonina teo anivontsika ka nanavotra antsika ho an’ny Tenany.
Isika dia novonjena tamin’ny alàlan’ny “ràn’Andriamanitra.”
Nonina tao anatin’ny vatana mety maty iray ilay Andriamanitra
Mandrakizay mba hanaisotra ny fahotana. Lasa Zanak’ondry
Izy mba handraraka ny Ràny ka niditra tao anatin’ilay efitra
lamba niaraka tamin’izany.

Hevero ity. Satria ràn’Andriamanitra ilay izy, dia rà
tanteraka izany; ary raha ilay rà tanteraka no mamaha
antsika ho afaka amin’ny fahefana sy fanandevozana ary ny
fandotoan’ny fahotana, amin’izay fotoana izay dia tanteraka
sy feno ilay famahana. Tsy misy fanamelohana ankehitriny
arak’izany. “Iza no hiampanga ny voafidin’Andriamanitra?
Andriamanitra nomanamarina (manambara antsika homarina).
Iza no manameloka? Kristy no efa maty…” Romana 8:33-34.
Izay ilay izy, ny Fahafatesany no nanome antsika an’ilay rà.
Ny rà no namaha antsika. Tsy misy fanamelohana ankehitriny.
Ahoana no mety hampisy an’izany? Tsy misy na inona na inona
hanamelohana, satria ny rà no namaha antsika ho afaka amin’ny
fahotana. Afaka isika, tsy meloka. Aza mihaino olona, henoy ny
Teny. Novahana tamin’ny alàlan’ny rà ianareo.

Ankehitriny dia aza mety ho voafatotr’ireo fombafomba sy
fanekem-pinoana ary rafi-pandaminana indray. Aza mety ho
voatarika ho diso làlana amin’ny fihainoana an’ireo izay mandà
ny herin’ny Teny sy mandà fa Jesosy dia mamonjy, manasitrana,
mameno ny Fanahy Masina sy hery. Olon’Andriamanitra afaka
ianareo, novahana tamin’ny Ràny manokana. Raha mbola
mampifikitra ny finoanareo amin’ireo fanekem-pinoana sy
anaram-piangonana foana ianareo, dia azo antoka amin’ny
alàlan’ny porofo fa nahavery ny finoanareo ny Teny ianareo.

MPANJAKA SY MPISORONA

Apokalypsy 1:6, “Sady Izy no efa nanao antsika hompanjaka
sy mpisorona ho an’Andriamanitra sy Ny Rainy; ho Azy anie
ny voninahitra sy ny fanjakana mandrakizay sy mandrakizay.
Amena.”

“Izy no efa nanao antsika!” Oh, misy fahamarinana
sasantsasany izay ilaintsika hasiana tsindrim-peo. Ity ny iray
amin’izy ireo. IZY! IZY NO EFA NANAO ANTSIKA! Ny
famonjena dia Asany. Ny famonjena dia avy amin’ny Tompo.
Ny fahasoavana rehetra. Ho an’ny tanjona iray no Nanavotany
antsika. Ho an’ny tanjona iray no Nividianany antsika.
Mpanjaka isika, mpanjaka ara-panahy. Oh, ho mpanjaka eto
ambonin’ny tany isika miaraka Aminy rehefa mipetraka eo
ambonin’ny Seza fiandrianany Izy. Fa ankehitriny isika dia
mpanjaka ara-panahy ary manjaka eo amin’ny fanjakana ara-

panahy iray isika. Izao no voalaza ao amin’ny Romana 5:17 hoe,
“Fa raha ny fahadisoan’ny olona anankiray no nanjakan’ny
fahafatesana nohon’ny nataon’ny anankiray; dia mainka
izay mahazo ny haben’ny fahasoavana sy ny fanomezan’ny
fahamarinana no hanjaka amin’ny fiainana nohon’ny nataon’ny
anankiray, Jesosy Kristy.” Ary ao amin’ny Kolosiana 1:13,
“Izay nanafaka antsika tamin’ny fahefan’ny maizina, ka
namindra antsika ho amin’ny fanjakana (manjaka) an’nyZanany
Malalany.” Izao ankehitriny izao dia manjaka miaraka amin’i
Kristy isika, manana fanapahana eo amin’ny fahotana, izao
tontolo izao, ny nofo, ary ny devoly. Maneho ny Fiderany sy
ny voninahiny; maneho ny TENANY, satria izany no Kristy ao
anatintsika, manaiky sy manao ny Sitrapony tsara. Eny, tokoa,
na dia izao ankehitriny izao aza isika dia mipetraka ao amin’ireo
toeran-danitra ao amin’i Kristy Jesosy.

“Sady nanao antsika ho mpisorona.” Eny, mpisorona ho Azy,
manolotra ny fiderana ara-panahin’ireo molotra nohamasinina.
Mandany ny fiainantsika toy ny fanatitra mamy iray ho
Azy. Mivavaka Aminy amin’ny Fanahy sy ny fahamarinana.
Manelanelana sy mangataka. Mpisorona sy mpanjaka ho
an’Andriamanitsika. Tsy mahagaga raha tsy mahasarika antsika
izao tontolo izao ary vahoaka hafa iray manana zotom-po ho
amin’ireo asa tsara isika. Efa voaforona indray tao Aminy isika
mba ho zanaka mitovy amin’ny Raintsika.

ILAY ANDRIAMANITRA AVY

Apokalypsy 1:7, “Indro, avy amin’ny rahona Izy; ka ny
maso rehetra hahita Azy, ary ireo izay nandefona Azy koa: ary
hitomany nohon’ny Aminy ny firenena rehetra ambonin’ny tany.
Eny tokoa, Amena.”

Avy Izy. Avy Jesosy. Avy Andriamanitra. Avy ilay
Mpaminany. Avy ilay Mpisorona sy Mpanjaka. Avy ilay
REHETRA-ao amin’ny-REHETRA. Eny tokoa, Tompo Jesosy,
avia haingana. Amena.

Avy Izy. Avy ao anatin’ny rahona Izy, rahon’ny voninahitra
tahaka ny nahitana Azy teo ambonin’ny Tendrombohitry ny
Fiovan-tarehy, ka namirapiratra ny Akanjony raha nanarona
Azy ny herin’Andriamanitra. Ary ny maso REHETRA hahita
Azy. Izany no midika fa tsy ny Fampakarana io. Io dia rehefa
tonga haka ny Toerany ara-dalàna Izy ho Mpanapak’Izao
tontolo izao. Io dia rehefa hisaona ireo izay nandefona
Azy tamin’ireo fanekem-pinoany sy ireo foto-pampianarany
ara-anaram-piangonana, ka hitomany amin-tahotra ny olona
rehetra nohon’ny Aminy Izay ny Teny.

Io dia ilay tantaran’ny fanambaran’i Zakaria 12:9-14.
Zakaria no naminany an’io teo amin’ny 2500 lasa teo. Saiky

eo am-pisehoana mihitsy izany. Henoy. “Ary izao no hiseho
amin’izany andro izany, fa hitady ny handringanana ny firenena
rehetra izay avy hanohitra an’i Jerosalema Aho. Ary Haidiko
eo amin’ny ankohonan’i Davida, sy eo amin’ireo mponin’i
Jerosalema, ny Fanahin’ny fahasoavana sy fifonana: ka hijery
Ahy Izay nolefoniny izy ireo,…” Ankehitriny, rahoviana no
hiverina amin’ireo Jiosy ny Filazantsara? Rehefa tapitra ny
andron’ny Jentilisa. Vonona ny hiverina amin’ireo Jiosy ny
Filazantsara. Oh, raha afaka hiteny zavatra aminareo fotsiny
aho izay eo am-pitrangana mihitsy ao amin’ity androntsika
ity. Io zavatra lehibe izay eo am-pitrangana io dia hitondra
mankany amin’nyApokalypsy 11 ka haka an’ireo vavolombelona
roa ireo, ireo mpaminany roa ireo, Mosesy sy Elia, mamerina ny
Filazantsara any amin’ireo Jiosy. Vonona ho an’izany isika. Ao
amin’ny lamina ny zavatra rehetra. Tahaka ny nitondran’ireo
Jiosy ny hafatra ho an’ny Jentilisa, dia toy izany koa no
hamerenan’ny Jentilisa an’izany avy hatrany ho an’ireo Jiosy, dia
ho tonga ny Fampakarana.

Ankehitriny, tsarovy izay novakiantsika tao amin’ny
Apokalypsy sy Zakaria. Izy roa dia tonga avy hatrany aorian’ny
fahoriambe. Ilay Fiangonan’ny Lahimatoa dia tsy handalo
fahoriambe. Fantatsika izany. Ny Baiboly no mampianatra
an’izany.

Amin’io fotoana io dia voalaza fa hampidina Ny Fanahiny
eo amin’ny ankohonan’ny Isiraely Andriamanitra. Izany dia
ilay Fanahy iray ihany izay naidina teo amin’ny Jentilisa
tamin’ny andron’izy ireo. “Ary hijery Ahy Izay nolefoniny izy
ireo, ary hisaona Azy izy ireo, toy ny anankiray misaona ny
zananilahy tokana, ary halahelo Azy izy ireo, toy ny anankiray
izay malahelo ny lahimatoany. Amin’izany andro izany dia
hisy fisaonana lehibe any Jerosalema, toy ny fisaonana tao
Hadadrimona eo amin’ny lohasahan’i Megido. Ary hisaona ny
tany, ny fianakaviana rehetra mitokana; ny fianakavian’ny
ankohonan’i Davida mitokana, ary ny vadin’izy ireo mitokana;
ny fianakavian’ny ankohonan’i Natana mitokana, ary ny
vadin’izy ireo mitokana;…” Ary ny tsirairay avy amin’ny
ankohonana mitokana, rehefa avy ao anatin’ny rahon’ny
voninahitra Izy amin’Ny Fihaviany Faharoa. Ireo Jiosy izay
nandefona Azy dia hahita Azy arak’izay voalaza ao amin’ny
Soratra hafa iray hoe, “Taiza no Nahazoanao an’ireo ratra ireo?”
Dia hilaza Izy hoe, “Tao an-tranon’ireo Sakaizako.” Tsy ho andro
fisaonana ho an’ireo Jiosy izay nandà Azy ho Mesia fotsiny
ihany izany, fa ho andro fisaonana ho an’ireo tavela avy amin’ny
Jentilisa izay nandàAzy hoMpamonjy amin’izao andro izao.

Hisy fitomaniana sy fidradradradrana. Hidradradradra ireo
virijiny natory. Izy ireo no maneho an’ilay fiangonana izay
nandà ny hahazo solika (mari-pamantaran’ny Fanahy Masina)
tao amin’ny fanilony (mari-pamantaran’ny vatana na ilay

mpitahiry solika) mandra-pahatonga an’ilay izy ho tara loatra.
Ilay izy tsy hoe tsy olona tsara izy ireo. Virijiny izy ireo ary
izany dia midika ho laharam-pitondrantena ambony iray. Fa
tsy nanana solika izy ireo tao amin’ny fanilony noho izany dia
natsipy tany amin’izay nisy fidradradradrana sy fikotroha-nify.

Ndao isika hanao tandindona an’io rehetra io ao amin’ny
Genesisy, toko 45, rehefa mihaona amin’ireo rahalahiny i Josefa
any Egypta ka manambara ny tenany amin’izy ireo. Genesisy
45:1-7, “Tamin’izay fotoana izay i Josefa dia tsy nahafehy ny
tenany teo anatrehan’ireo rehetra izay nitsangana teo akaikiny;
ka niantsoantso izy hoe, Asaivo mivoaka miala eto amiko ny
olona rehetra. Ary tsy nisy olona nitsangana niaraka taminy,
raha nampahafantatra ny tenany tamin’ireo rahalahiny i Josefa.
Dia nitomany mafy izy: ka ren’ireo Egyptiana sy ny tao an-
tranon’i Farao. Ary hoy i Josefa tamin’ireo rahalahiny hoe,
Izaho no Josefa; mbola velona ihany ve ny raiko? Ary tsy afaka
namaly azy ireo rahalahiny; satria toran-kovitra teo amin’ny
fanatrehany izy ireo. Dia hoy i Josefa tamin’ireo rahalahiny hoe,
Aviamanakaiky ahy, miangavy anareo aho. Dia nanatona akaiky
izy ireo. Ary hoy izy hoe, Izaho no Josefa rahalahinareo, izay
namidinareo ho aty Egypta. Koa aza malahelo ankehitriny, na
tezitra amin’ny tenanareo, nohon’ny nivarotanareo ahy ho aty:
fa Andriamanitra no nandefa ahy hialoha anareo mba hamonjy
aina. Fa roa taona izao no efa nisian’ny mosary teto amin’ny
tany: ary mbola misy dimy taona, izay tsy hisy hiasan-tany na
hijinjana. Ary Andriamanitra no nandefa ahy hialoha anareo
mba hitahiry taranaka iray ho anareo eto an-tany, sy hamonjy
aina amin’ny alàlan’ny fanafahana lehibe.”

Ankehitriny dia tsy tsara tarehy mihitsy ve ny hitahan’izany
amin’ny Zakaria 12? Eo am-pametrahana an’ireo roa ireo
miaraka dia voatery hahita azymarina tokoa isika.

Fony Josefa tena mbola tanora dia halan’ireo rahalahiny izy.
Nahoana izy no halan’ireo rahalahiny? Izany dia satria Ara-
panahy izy. Tsy nisy azony natao ny amin’ny fahitana an’ireo
fahitana ireo, tsy nisy azony natao koa ny amin’ny fanofisana
an’ireo nofy sy ny fandikana. Efa tao anatiny izany. Tsy afaka
naneho na inona na inona hafa afa-tsy izay tao anatiny izy.
Noho izany, rehefa nankahala azy ireo rahalahiny dia tsy nisy
antony izany. Fa malalan’ny rainy izy. Mpaminany iray ny rainy
ka nahazo. Izany dia manao tandindona tanteraka iray an’i
Kristy. Andriamanitra ilay Ray dia tia an’ilay Zanaka, saingy
ireo rahalahy (Mpanora-dalàna sy Fariseo) dia nankahala Azy
satria afaka nanasitrana ny marary Izy, nanao fahagagana sy
niteny mialoha ny ho avy, nahita fahitana ary nandika azy ireny.
Tsy izany no antony tokony hankahalana Azy saingy nankahala
izy ireo, ary tahaka an’ireo rahalahin’i Josefa, dia nankahala Azy
tsy nisy antony izy ireo.

Tsarovy ankehitriny hoe toy ny ahoana no nitondran’ireo
zanak’i Jakoba an’i Josefa. Natsipin’izy ireo tao anatin’ny lavaka
iray izy. Nalain’izy ireo ny akanjony maro loko izay nomen’ny
rainy azy ka nalonan’izy ireo tao anaty rà mba hanao ny rainy
hihevitra fa novonoin’ny biby iray ilay zazalahy. Namidin’izy
ireo tamin’ny mpivarotra andevo izy izay nitondra azy nankany
Egypta ary tany izy dia namidy indray tamin’ny jeneraly iray.
Nanagadra azy tamin’ny tsy marina ny vadin’ilay jeneraly,
saingy afaka fotoana vitsy dia ny fahaizany amin’ny maha-
mpaminany iray no nitondra azy teo amin’ny fifantohan’i Farao
ka nasandratra ho eo ankavanan’i Farao izy niaraka tamin’izany
fahefana izany ka tsy nisy olona afaka nanatona an’i Farao raha
tsy nandalo tamin’i Josefa izy aloha.

Ankehitriny dia ndao isika handinika ny fiainan’i Josefa
raha mbola tany Egypta izy, satria eto no ahitantsika azy ho
ilay tandindona tanteraka an’i Kristy. Raha mbola tao an-
tranon’ilay jeneraly izy dia nampangaina tamin’ny tsy marina,
nosaziana ary nogadraina tsy nisy antony, tahaka ny nataon’izy
ireo tamin’i Jesosy mihitsy. Tao anaty tranomaizina tao dia
nandika ny nofin’ilay mpitondra kapoaka sy ilay mpanao
mofo izay mpifatotra niaraka taminy koa izy. Ilay mpitondra
kapoaka dia naverina tamin’ny fiainana, fa ilay hafa dia
voaheloka ho faty. Nogadraina teo amin’ny hazo fijaliana Kristy,
nafoin’Andriamanitra sy ny olona. Teo amin’ny Andaniny roa
dia nisy mpangalatra iray — ny anankiray maty, ara-panahy,
fa ilay hafa dia nandray fiainana. Ary mariho, rehefa nesorina
niala teo amin’ny hazo fijaliana Jesosy, dia nasandratra nankany
an-danitra Izy ary ankehitriny dia mipetraka eo ankavanan’ilay
Fanahin’i Jehovah lehibe; ka tsy misy olona afaka manatona
an’Andriamanitra raha tsy amin’ny Alàlany. Mpanelanelana
TOKANA no misy eo amin’Andriamanitra sy ny olona, ary Izy
no rehetra ilainareo. Tsy misy an’ireo Maria na ireo olo-masina,
Jesosy fotsiny.

Eo am-panohizana miaraka amin’ity tandindona izay
hitantsika ao amin’i Josefa ity, dia mariho hoe ahoana fa
nambinina ny zavatra rehetra izay nataony tany Egypta.
Nambinina ny asany voalohany niaraka tamin’ilay jeneraly.
Na dia ny fonja aza dia nambinina. Rehefa miverina Jesosy,
dia hamony toy ny raozy ny tany efitra. Izy no “Zanaky ny
Fanambinana.” Satria tsy nisy taona hany nambinina tahaka ny
anankiray teo ambanin’i Josefa, dia toy izany koa no ihavian’ny
fotoana iray an’ny fitahiana tahaka an’izany eto amin’ity tany
ity toy ny tsy mbola fantatr’izao tontolo izao mihitsy. Ny
tsirairay avy amintsika dia afaka hipetraka eo ambanin’ny hazo
aviavintsika manokana ary hihomehy sy hifaly ary ho velona
mandrakizay ao amin’ny Fanatrehany. Ao amin’ny Fanatrehany
no misy ny fahafenoan’ny fifaliana ary eo Ankavanany no misy
an’ireo fahafinaretanamandrakizay. DerainaAndriamanitra.

Mariho ankehitriny, fa na taiza na taiza nalehan’i Josefa,
dia nitsoka trompetra iray izy ireo mba hanambara ny
fahatongavany. Niantsoantso ny olona hoe, “Mandohaleha
amin’i Josefa!” Tsy mampaninona izay nataon’ny olona iray,
rehefa naneno io trompetra io dia nandohalika izy. Mety teo am-
pivarotana zavatra teny an-dàlambe izy, naninji-tànana fotsiny
haka ny volany, saingy tsy maintsy nijanona izy ary namoritra ny
lohalika rehefa nitsoka io trompetra io. Raha mpanakanto iray
aza izy na mpiantsehatra iray, dia tsy maintsy nanajanona ny
fampisehoany izy ary nandohalika tamin’i Josefa rehefa voalaza
niaraka tamin’io antson’ny trompetra io ny fanatrehany. Ary
indray andro any ny zavatra rehetra ao amin’ny fotoana dia
hipetraka tsara rehefa hitsoka ny trompetran’Andriamanitra,
ka hitsangana ny maty ao amin’i Kristy ary hiposaka ny
maraina mandrakizay mamiratra sy tsara. Ny zavatra rehetra
dia handohalika amin’izay fotoana izay, satria voasoratra hoe,
“Koa izany no nanandratan’Andriamanitra Azy avo indrindra,
sy nanomezany Azy Anarana iray izay ambonin’ny anarana
rehetra: mba amin’ny Anaran’i Jesosy no handohalehan’ny
lohalika rehetra, dia ireo zavatra any an-danitra, sy ireo zavatra
eto an-tany, ary ireo zavatra any ambanin’ny tany; sy mba
haneken’ny lela rehetra fa Jesosy Kristy no Tompo, ho an’ny
voninahitr’Andriamanitra ilay Ray.” Filipiana 2:9-11.

Fa mariho ny fanambarana lehibe hafa iray ao amin’ity
tandindon’i Josefa ity. Josefa, raha mbola tany Egypta, dia
nomena ampakarina Jentilisa iray ary tamin’ny alàlany no
nahazoany fianakaviana iray avy tamin’ny zanakalahy roa,
Efraima sy Manase. Nangataka ny rainy i Josefa hitso-drano
an’ireo zazalahy roa. Napetrany teo anoloan’i Jakoba izy
ireo mba ho i Manase, ilay lahimatoa no ho eo ankavanan’i
Jakoba ary Efraima eo amin’ny ankavia. Raha saiky hitso-
drano azy ireo i Jakoba dia nampifamadihany ny tànany
mba hilatsahan’ny tànana ankavanana eo amin’ilay zandriny.
Niantsoantso i Josefa hoe, “Tsy izao no izy, ry ikaky, ity
no lahimatoa, eto amin’ny ankavananao.” Fa hoy i Jakoba
hoe, “Andriamanitra no nampifamadika ny tànako.” Eto no
ahitantsika ao amin’ny tandindona fa ny tso-drano izay
an’ilay lahimatoa (ny Jiosy) dia nampitaina nankeo amin’ilay
zandriny (ny Jentilisa) tamin’ny alàlan’ny hazo fijaliana (tànana
mifamadika) an’i Jesosy Kristy Tompo. Ny fitahiana dia tonga
amin’ny alàlan’ny hazo fijaliana. Galatiana 3:13-14, “Kristy no
nanavotra anay tamin’ny ozon’ny lalàna, satria tonga ozona
ho anay: fa voasoratra hoe, Voaozona izay mihantona eo
amin’ny hazo: mba ho tonga amin’ny Jentilisa ny fitahiana an’i
Abrahama amin’ny alàlan’i Jesosy Kristy; mba handraisantsika
ny teny fikasan’ny Fanahy amin’ny alàlan’ny finoana.” Ny
fitahiana an’i Abrahama dia tonga tamin’ny Jentilisa tamin’ny
alàlan’ny hazo fijaliana. Nandà ny hazo fijaliana ireo Jiosy;

noho izany, dia nahazo ampakarina Jentilisa Jesosy.

Ankehitriny dia miverina eo amin’ny tantaran’i Josefa
nihaona tamin’ireo rahalahiny. Tsaroanareo fa tsy ireo rahalahy
rehetra no tonga. Fantatr’i Josefa izany ka nantitranteriny
mba ireo rahalahy rehetra no hiseho eo anatrehany, raha tsy
izany dia tsy afaka nampahafantatra ny tenany tamin’izy ireo
izy. Farany dia nentin’izy ireo io anankiray izay banga io,
Benjamina kely. I Benjamina kely, ilay tena rahalahin’i Josefa,
no nandrehitra ny fanahiny. Ary rehefa ny Josefantsika, dia
Jesosy, no ho tonga eo amin’ireo olona izay nitandrina ny
didin’Andriamanitra sy izay niverina tao Palestina, dia hirehitra
ny Fanahiny. I Benjamina kely no manao tandindona an’ireo
Isiraelita 144,000 avy any amin’ny tany rehetra izay niverina tao
Palestina ho an’ny fanavotany. Hitsangana any izy ireo vonona
ny handray Azy, Izay ho fantatra tsara mihitsy fa Fiainana
mandrakizay. Hilaza izy ireo hoe, “Ity no Andriamanitsika Izay
nandrasantsika.” Amin’izay fotoana izay izy ireo dia hahita Azy
Izay nolefoniny. Ary hiantsoantso mafy ao anatin’ny fahakiviana
izy ireo hoe, “Avy taiza ireto ratra mahatsiravina ireto? Ahoana
no nitrangany?” Ary hidradradradra sy hitomany izy ireo,
ny fianakaviana tsirairay mitokana, ny tsirairay mitokana ao
anatin’ny fangirifirian’ny alahelo.

Ankehitriny dia aiza no hisy an’ilay Fiangonana Jentilisa
raha hampahafantatra ny Tenany amin’ireo Rahalahiny Jesosy?
Tsarovy fa ny ampakarin’i Josefa niaraka tamin’ireo zanaka
roa dia tao an-dapa, satria nandidy i Josefa hoe, “Aoka hiala
eto amiko ny olona rehetra; avohay hiala eto anatrehako
izy rehetra ireo.” Noho izany dia nafenina tao an-dapan’i
Josefa ilay ampakarina Jentilisa. Aiza no handehanan’ilay
Fiangonana Jentilisa ao amin’ny fampakarana? Ao an-dapa.
Hesorina hiala amin’ny tany ny ampakarina. Hakarina izy
alohan’ilay fahoriambe lehibe mba hitsena ny Tompony eny
amin’ny habakabaka. Mandritry ny telo taona sy tapany raha
mbola miraraka ny fahatezeran’ny valifatin’Andriamanitra, dia
ho ao amin’ilay Sakafo Harivan’nyMariazin’ny Zanak’ondry izy.
Avy eo dia hiverina Izy, mamela ny Ampakariny ao amin’ny
“tranon’Ny Rainy,” raha mampahafantatra ny Tenany amin’ireo
Rahalahiny izy. Amin’io fotoana io mihitsy, dia ho tapaka ilay
fifaneken’ny antikristy izay nataon’ireo Jiosy niaraka tamin’i
Roma. Roma sy ireo mpiara-dia aminy amin’izay fotoana
izay dia maniraka an’ireo antokony hamotika an’ireo Jiosy
rehetra matahotra an’Andriamanitra, mitandrina ny Teny. Fa
satria tonga hanohitra an’ilay tanàna izy ireo mba hamotika
azy, dia hiseho eny an-danitra ny famantaran’ny fihavian’ny
Zanak’Olona miaraka amin’ireo Tafiny mahery mba hamotika
an’ireo izay namotika ny tany. Miaraka amin’ilay fahavalo
voatosika, dia tonga Jesosy amin’izay fotoana izay ary maneho
ny Tenany amin’ireo 144,000. Nahita an’ireo Hetsiny mahery

an’ny famonjena, dia tonga mba hahafantatra ny Heriny izy ireo.
Fa ny fahitana an’ireo Ratrany ihany koa sy nahafantatra fa
nandà Azy izy ireo hatramin’io fotoana io, no manao azy ireo
hiantsoantso mafy ao anatin’ny fangirifirian’ny horohoro sy ny
tahotra, dia tahaka ny nataon’ny rahalahin’izy ireo fahiny rehefa
nitsangana teo anatrehan’i Josefa izy ireo, satria natahotra mafy
hoe hovonoina izy ireo. Fa tahaka ny nolazain’i Josefa hoe, “Aza
tezitra amin’ny tenanareo. Mety tsara izany. Andriamanitra
no tao amin’izany rehetra izany. Izy no nanao an’izany mba
hamonjy aina.” Dia ho toy izany koa no hitenenan’i Jesosy
fiadanana sy fitiavana amin’izy ireo.

Nahoana ireo Jiosy no nandà an’i Jesosy? Andriamanitra no
tao anatin’izany rehetra izany. Izany ihany no fomba tokana
Azony namoahana an’ilay ampakarina Jentilisa. Maty teo
amin’ny hazo fijaliana Izy mba hamonjy ny ain’ilay Fiangonana
Jentilisa.

Ankehitriny ireto 144,000 ireto dia tsy ao anatin’ilay
ampakarina. Ao amin’ny Apokalypsy 14:4 izy ireo dia antsoina
hoe virijiny ary izy ireo no manaraka ny Zanak’ondry na aiza
na aiza Alehany. Ilay tsy nandotoan’izy ireo ny tenany tamin’ny
vehivavy no maneho fa ionoka izy ireo (Matio 19:12). Ireo ionoka
no mpiambina an’ireo efitranom-panambadiana. Mpanompo izy
ireo. Mariho fa tsy mipetraka eo ambonin’ny seza fiandrianana
izy ireo fa eo anoloan’ny seza fiandrianana. Tsia, tsy ao anatin’ny
ampakarina izy ireo, fa ho ao amin’ilay fanjakana arivo taona be
voninahitra.

Hitantsika arak’izany fa rehefa tafaray am-pitiavana
amin’ny Tompo ireo sisa amin’ny Isiraely, ka potika ny fahavalo,
dia hanamboatra ny Tendrombohiny masina Andriamanitra,
Ny Sahan’i Edenany vaovao ho an’ny ampakarina sy ireo
Mpanompony sy ny azy mandritry ny volan-tantely arivo taona
eto ambonin’ny tany. Satria i Adama sy Eva dia tao amin’ny saha
nefa tsy nahatapitra an’ireo arivo taona, ankehitriny dia Jesosy
ilay Adamantsika farany, sy Ny Evany (Fiangonana Marina) no
hanatanteraka ny drafitr’Andriamanitra rehetra.

Oh, toy ny ahoana no amerenan’ny Baiboly ny tenany.
Ilay tantara an-tsehatr’i Josefa sy ireo rahalahiny dia eo am-
piverenana, satria ho avy tsy ho ela Jesosy.

Ary satria ilaozantsika ilay tandindon’i Josefa, dia misy
zavatra anankiray amboniny izay tiako ho entina eo amin’ny
fifantohanareo mikasika an’ity andro farany ity. Tsaroanareo fa
rehefa nitsangana teo anatrehan’ireo rahalahiny i Josefa rehefa
tsy niaraka tamin’izy ireo i Benjamina dia niteny tamin’ny
alàlan’ny mpandika teny iray izy na dia nahay tsara ny Hebreo
aza. Niteny tamin’ireo rahalahiny tamin’ny fiteny hafa iray
izy. Efa fantatrareo ve fa ilay Taonan’ny Jentilisa voalohany
(ilay loha volamena, Taona Babyloniana) dia nifarana tamin’ny

hafatra iray tamin’ny fiteny tsy fantatra teo amin’ny rindrina
iray? Ity taona ity dia hifarana amin’ilay fomba iray ihany.
Ny habetsahan’ny fiteny tsy fantatra amin’izao andro izao dia
mbola porofo iray fa tapitra ireo Andron’ny Jentilisa ka hitodika
indray any amin’ny Isiraely Andriamanitra.

Ho avy tsy ho ela Izy. Ilay Alfa sy Omega, ilay Mpaminany,
Mpisorona sy Mpanjaka, ilay Rehetra-ao amin’ny-Rehetra,
Tompo Andriamanitry ny Maro, dia ho avy tsy ho ela. Eny tokoa
Tompo Jesosy, ilay Andriamanitra Tokana sy Hany Marina, avia
haingana!



TOKO FAHAROA

NY FAHITANA TAO PATMO

Apolakypsy 1:9-20

Jaona Tao Patmo

Apokalypsy 1:9, “Izaho Jaona, izay rahalahinareo ihany
koa, sy namanareo amin’ny fahoriana, ary amin’ny fanjakana
sy ny faharetan’i Jesosy Kristy, dia tao amin’ny nosy
izay antsoina hoe Patmo, nohon’ny Tenin’Andriamanitra, sy
nohon’ny filazana an’i Jesosy Kristy.”

Ireto andiam-pahitana an’ny Fanambarana ny Vatan-
tenan’i Jesosy Kristy ireto dia nomena an’i Jaona raha mbola
natao sesitany tany amin’ny Nosy Patmo izy. Ity nosy kely ity
dia telopolo maily miala amin’ny morontsirak’i Azia Minora
ao amin’ny Ranomasina Aegean. Satria be vato sy feno
bibilava, androngo ary maingoka, dia teti-bidy kely ara-barotra
no nananany, noho izany izy dia nampiasain’ny Fanapahana
Romana ho toeram-pamonjana iray izay nipetrahan’ireo olon-
dratsy indrindra, ireo gadra politika, etsetra.

Hahamarika ianareo fa naneho ny tenany tamin’ireo
Kristiana ho toy ny rahalahy iray amin’ny fahoriana
i Jaona. Tamin’ity fotoana ity no nandalovan’ilay
fiangonana voalohany an’ireo fanenjehana lehibe. Ny
fivavahan’izy ireo dia tsy hoe “toherina hatraiza hatraiza”
fotsiny ihany fa ireo olona izy tenany dia nogadraina sy
novonoina. Jaona, tahaka an’ireo hafa marobe, ankehitriny
dia niharitra fanagadrana nohon’ny Tenin’Andriamanitra sy
ny filazana an’i Jesosy Kristy. Rehefa voasambotra, dia foana
ny niezahan’izy ireo hamono azy tamin’ny fampangotrahana
azy tao anaty menaka nandritry ny efatra amby roapolo
ora. Ireo mpitondra fanjakana romotra sy tsy afa-nanoatra
arak’izany dia nanasazy azy ho any Patmo ho toy ny mpamosavy
iray. Saingy nomba azy Andriamanitra, ary voatahiry izy
mba hiala ao amin’ilay nosy ka hiverina any Efesosy
izay nanohizany indray amin’ny maha-pasitera hatramin’ny
fotoan’ny fahafatesany.

Ireo fahitana izay azon’i Jaona dia nahafaoka vanim-
potoana roa taona, A.D. 95-96. Izy ireo no miavaka
indrindra amin’ireo fahitana rehetra ao amin’ny Teny. Voaseho
amin’ny mari-pamantarana ilay boky manontolo, ary noho
izany dia fikendrin’ny tsikera sy fifamaliana izy. Na izany aza,
dia manana ny tombokasen’Andriamanitra izy eo amboniny.
Izany no manao azy ho tena marina sy manana teti-bidy
goavana ho an’ny rehetra izay mamaky na mihaino an’ireo
pejiny masina.

TAO AMIN’NY FANAHY TAMIN’NY ANDRON’NY TOMPO

Apokalypsy 1:10, “Tao amin’ny Fanahy tamin’ny Andron’ny
Tompo aho, ary nandre feo mahery taoriako, tahaka ny an’ny
trompetra iray.”

“Tao amin’ny Fanahy aho.” Tsy tsara tarehy fotsiny ve izany?
Oadray, tiako izany. Afaka miantso an’ireo teny ireo fotsiny
ianareo hoe, “Ny rehetra amin’ny fiainana Kristiana.” Raha
hiaina toy ny Kristiana isika, dia tsy maintsy ao amin’NY
Fanahiny. Tsy niresaka ny amin’ny naha-tao amin’ny fanahiny
manokana i Jaona. Tsy ho namokatra an’ireto fahitana ireto
izany. Ilay izy dia tsy maintsy ny Fanahin’Andriamanitra.
Ilay izy dia tsy maintsy ny Fanahin’Andriamanitra amintsika,
ihany koa, raha tsy izany dia foana ireo fiezahantsika rehetra.
Hoy i Paoly hoe, “Hivavaka ao amin’ny Fanahy aho. Hihira
ao amin’ny Fanahy aho. Hivelona ao amin’ny Fanahy aho.”
Raha misy zavatra tsara izay ho tonga amiko dia tsy maintsy
ho voambaran’ny Fanahy izany, amarinin’ny Teny, ary tonga
voaseho amin’ny alàlan’ireo vokatra entiny. Azo antoka mihitsy
tahaka ny nilain’i Jaona ny ho ao amin’ny Fanahy mba
hahazoana an’ireto fanambarana goavana vaovao avy tamin’i
Jesosy ireto, no ilaintsika ny ho ao amin’ny Fanahy mba hahazo
an’ireo fanambarana izay nomen’Andriamanitra antsika mba
hiainana amin’ny alàlan’Ny Teniny, satria ilay Fanahy iray
ihany izany.

Jereo ilay izy tahaka an’ity. Tena maro loatra no mamaky
ny Baiboly izay ilazany ao amin’ny Asa 2:38 hoe, “Mibebaha,
ary aoka ny tsirairay avy aminareo hatao batisa amin’ny
Anaran’i Jesosy Kristy ho an’ny famelàna ny fahotana, ary
ianareo handray ny fanomezan’ny Fanahy Masina,” dia manohy
mandeha fotsiny. Tsy hitan’izy ireo izany. Raha hitan’izy ireo
izany, amin’ny fidirana ao amin’ny Fanahy, dia ho nahafantatra
izy ireo fa raha te-handray ny Fanahy Masina, dia mila
mibebaka sy hatao batisa amin’ny Anaran’ny Tompo Jesosy ary
avy eo Andriamanitra dia voatery hanatanteraka Ny Teniny
amin’ny famenoana azy ireo ny Fanahy Masina. Tsy miditra
ao amin’Ny Fanahiny mihitsy izy ireo fa raha tsy izany dia ho
nitranga tamin’izy ireo marina tokoa araka ny lazain’ny Teny
izany. Mivavaha amin’Andriamanitra ho an’ny fanambarana
iray amin’ny alàlan’Ny Fanahiny. Izany no dingana voalohany.
Midira ao amin’ny Fanahy.

Mamelà ahy hampiasa ohatra iray hafa fotsiny. Atao hoe
mila fanasitranana ianareo. Inona no lazain’ny Teny? Eny, isika
rehetra dia efa namaky an’izany imbetsaka tsy tambo isaina,
nefa tsy niditra tao amin’ny Fanahy rehefa namaky an’izany.
Efa nangataka an’Andriamanitra ve isika mba hampianaran’Ny
Fanahiny antsika ny tena fahamarinan’izany? Raha nangataka
isika, dia ho niantso an’ireo loholona, niaiky ny fahotantsika,

nosorana ary nivavahana, dia ho nety izany. Mety tsy tonga eo
no ho eo ilay izy, fa ao amin’Ny Fanahiny, dia tapitra izany
rehetra izany. Tsy misy fitsarana ambony hafa. Hanatanteraka
Ny Teniny Andriamanitra. Oh, mila miditra ao amin’ny Fanahy
isika, ary amin’izay fotoana izay dia ho vita ireo zavatra.
AZAMANATANTERAKAAN’IREOASAALOHA.MIDIRAAO
AMIN’NY FANAHY ARY AVY EO DIA TANTERAHO IREO
ASAKADINIHO IZAYHATAON’ANDRIAMANITRA.

Efa mba voamarikareo ve hoe ahoana no idiran’izao
tontolo izao ao amin’ny fanahin’ireo zavatra izay misy eto
amin’izao tontolo izao? Mandeha mankany amin’ireo lalao
baoliny izy ireo, ireo zava-mitranga ara-panatanjahan-tenany,
ary ireo fandihizany. Miditra ao amin’ny fanahin’izany izy
ireo. Tsy mipetraka eo tahaka ny voninkazo fandravahana
izy ireo, tsorakazo antitra maina. Miditra avy hatrany ao
amin’ny fahatsapan’ireo zavatra izy ireo ary lasa ampahan’ireo
zavatra. Fa, oh, toy ny ahoana no ankahalany an’ireo Kristiana
nohon’ny fidirana ao amin’ny Fanahin’ny Tenin’Andriamanitra.
Antsoin’izy ireo hoe fanatika sy holy-rollers isika. Tsy misy
na inona na inona tsy hataon’izy ireo mba hanehoana ny
fankahalany sy ny tsi-fankasitrahany. Saingy modio tsy fantatra
izany. Afaka manantena an’izany ianareo, eo am-pahafantarana
hoe avy aiza izany. Manohiza fotsiny ary midira ao amin’ny
Fanahin’ny fanompoana.

Madio ny fanahintsika. Vaovao izy. Tena misy izy. Mahonon-
tena sy matotra izy saingy na izany aza, dia feno ny fifalian’ny
Tompo. Ny Kristiana dia tokony ho tena mientanentana mihitsy
sy feno ny fifaliany ao amin’ny Tompo tahaka an’izao tontolo
izao rehefa manandrana sy mankafy ao amin’ny fifaliany izy.
Samy olombelona ny Kristiana sy izao tontolo izao; samy
manana fientanam-po izy roa. Ny fahasamihafana dia hoe ireo
fo sy fientanam-pon’ny Kristiana dia eo amin’ilay Tompon’ny
Voninahitra sy ny Fitiavany madiodio, raha izao tontolo izao
kosa manao ny nofo ho afa-po.

Ankehitriny izao no voalaza hoe Jaona dia tao amin’ny
Fanahy tamin’ny Andron’ny Tompo.

Oh, oadray, io no andininy iray izay miteraka
fisaratsarahana maro marina tokoa. Tsy hoe ilaina izany,
na tokony ilaina, fa ny sasany dia tsy mahita fotsiny an’izay
lazain’ny Teny marina tokoa.

Voalohany aloha dia mahita olona sasantsasany isika izay
miantso ny Andron’ny Tompo hoe, ny Andro Sabata, izay ny
Sabotsy ho azy ireo. Avy eo dia misy ireo izay miantso ny
Andron’ny Tompo hoe, Alahady, ilay andro voalohany amin’ny
herinandro. Fa ahoana no mahamety an’izany ho iray amin’ireo
andro ireo, na dia ireo anankiroa mitambatra aza, satria Jaona
dia tao amin’ny Fanahy nandray an’ireo fahitana ireo nandritry

ny vanim-potoana roa taona. Izay nitranga marina tokoa dia
hoe nakarina tao amin’ny Fanahy i Jaona ary nentina hatrany
amin’ny Andron’ny Tompo, izay mbola ho avy. Ny Baiboly
dia miresaka ny amin’ny Andron’ny Tompo izay hisy amin’ny
ho avy, ary Jaona ankehitriny dia eo am-pahitana an’ireo
zavatr’io andro ho avy io. Fa teo amin’ilay elanelam-potoana,
mba hampilamina ny fisainantsika, dia ndao jerentsika marina
tokoa hoe inona ny Sabata amin’izao andro izao.

Ny Sabata, araky ny ahafantarantsika azy avy ao amin’ny
Testamenta Vaovao, dia TSY ny fitandremana andro anankiray.
Tsy manana baiko isika toy ny hoe mitandrina ny Sabotsy
ho Sabata iray, na manana didy iray mba hitandrina an’ilay
andro voalohany amin’ny herinandro, izay ny Alahady. Ity no
fahamarinan’ny Sabata, izay midika hoe “fitsaharana.” Hebreo
4:8-10, “Fa raha Jesosy no nanome azy ireo fitsaharana (na andro
fitsaharana), dia tsy mba ho nilaza andro hafa iray taorian’izany
Izy. Koa dia mbola misy fitsaharana iray (fitandremana
Sabata) ho an’ny olon’Andriamanitra. Fa izay niditra tao
amin’ny fitsaharany, dia izy koa no nitsahatra tamin’ireo asany
manokana, tahaka an’Andriamanitra nitsahatra tamin’ny Azy.”
Efa nandre an’io fehezan-teny fototra eo amin’ny ampahany
farany an’ilay andininy io ve ianareo? “Andriamanitra dia
nitsahatra tamin’ireo Asany manokana.” Nanome ho an’ny
Isiraely ny andro fahafito ho Sabatan’izy ireo Andriamanitra,
ho fahatsiarovana ny Asanymanokana izayNamoronany an’izao
tontolo izao sy izay rehetra ao aminy, ary avy eo dia nijanona
tsy namorona. Nitsahatra tamin’ireo Asa mafiny Izy. Nitsahatra
Izy. Ankehitriny dia tsara ny nanome Sabata fitsaharana iray
ho an’ny vahoaka iray izay misy ny rehetra ao amin’ny toerana
anankiray amin’ny fotoana anankiray, mba ahafahan’izy rehetra
mitandrina andro anankiray. Androany ny antsasak’izao tontolo
izao dia ao anatin’ny hazavana raha ilay antsasany hafa kosa dia
ao anatin’ny aizina, noho izany dia tsy hety mihitsy ilay izy. Fa
adi-hevitra iray fotsiny izany ho an’ilay ara-boajanahary.

Ndao jerentsika izay ampianarin’ny Baiboly antsika
mikasika an’ity Sabata fitsaharana ity. “Fa izay niditra tao
amin’ny fitsaharany.” Io fidirana io dia tsy fidirana fotsiny
ihany, fa fijanonana ao, ilay fitsaharana. Izany dia “fitsaharana
mandrakizay” an’ny andro fahafito izay tandindona iray
fotsiny. “Fito” dia fahavitàna. “Valo” dia ny andro “voalohany”
indray. Ny fitsanganan’i Jesosy no andro voalohany amin’ny
herinandro, izay manome antsika fiainana mandrakizay sy
Sabata fitsaharana mandrakizay. Noho izany dia hitantsika hoe
nahoana Andriamanitra no tsy afaka hanome antsika andro
anankiray amin’ny herinandro ho Sabata iray (fitsaharana).
Isika dia “niditra tao” ary dia “mijanona ao” amin’ny
fitsaharantsika, izay tsy azon’ny Isiraely natao, fa nanana aloka
iray fotsiny an’ilay tena zavatra marina izay ankasitrahantsika.

Nahoana no hiverina amin’ny aloka iray nefa manana ny zava-
misy isika ankehitriny?

Ahoana fa ny fahazoantsika an’io fitsaharana io, na
fanohizana ny Sabata, dia amin’ny fanasan’i Jesosy. Hoy
Izy ao amin’ny Matio 11:28-29 hoe, “Mankanesa aty Amiko,
ianareo rehetra izay miasa fatratra sy mavesatra entana,
fa Izaho hanome anareo fitsaharana. Ento eo aminareo ny
Ziogako, ka mianara Amiko;…dia hahita fitsaharana ianareo
(na fitandremana ny Sabata, tsy andro iray, fa fiainana
mandrakizay, Sabata) ho an’ny fanahinareo.” Tsy mampaninona
na hafiriana no efa niasanareo fatratra teo ambanin’ny vesatry
ny fahotana, na folo taona izany, telopolo taona na dimampolo
taona, na ela kokoa, tongava miaraka amin’ny fiainanareo
reraka sy sasatra dia hahita ny Fitsaharany ianareo (ilay Sabata
marina). Jesosy no hanome anareo fitsaharana.

Ankehitriny dia inona marina tokoa io fitsaharana izay
homen’i Jesosy io? Isaia 28:8-12, “Fa feno lò sy loto ny
latabatra rehetra, noho izany dia tsy misy toerana madio. Iza no
Hampianariny fahalalana? ary iza no Hampahafantariny foto-
pampianarana? ireo izay nesorina niala tamin’ny ronono, ary ireo
nitsaha-nono. Fa didy no tsy maintsy anampy didy, didy anampy
didy; fitsipika anampy fitsipika, fitsipika anampy fitsipika;
kely eto, ary kely etsy: fa amin’ny molotra miambakambaka
sy fiteny hafa no Hitenenany amin’ity vahoaka ity. Ho an’izay
Nilazany hoe, Ity no fitsaharana (Sabata) izay hanaovanareo
an’ireo sasatra hitsahatra (na mitandrina Ny Sabatany); ary ity
no famelombelomana: nefa tsy nety nihaino izy ireo.” Indro fa
naminaniana ato amin’ny Isaia mihitsy izany. Ary izany dia
niseho teo amin’ny 700 taona taty aoriana tamin’ny Pentekosta
rehefa nofenoina ny Fanahy Masina izy rehetra arak’izay
voalaza marina mihitsy fa haha-izy azy ireo. Io no Sabata
marina izay nampanantenaina. Noho izany rehefa nofenoina ny
Fanahy Masina izy ireo dia nitsahatra tamin’ireo asany araka
an’izao tontolo izao, ireo fanaony araka an’izao tontolo izao,
ireo làlan-dratsiny. Ny Fanahy Masina no nandray an-tànana
ny fiainan’izy ireo. Niditra tao amin’ny fitsaharana izy ireo.
Io ny fitsaharanareo. Izany no Sabatanareo. Tsy andro iray
izany, na taona iray, fa ny mandrakizay izay feno sy voatahy
ao amin’ny Fanahy Masina. Izany dia ianareo no mitsahatra,
fa Andriamanitra no manao. Izany dia Andriamanitra ao
anatinareomanaiky symanao araka ny Sitrapony tsara.

Mamelà ahy hanao naoty anankiray amboniny mikasika
an’ireo mpitandrina Sabotsy izay milaza fa mivory amin’ny
andro tsy izy amin’ny herinandro isika rehefa mivory ny
Alahady, ilay andro voalohany. Ity no nolazain’i Justin tamin’ny
taon-jato faharoa. “NyAlahady diamanao fivoriana ireo rehetra
izay mipetraka ao an-tanàna sy ambanivohitra, ary vakiana
ny ampahany iray amin’ireo firaketan’ny apostoly sy ireo

soratra raha mbola mamela foana ny fotoana. Rehefa tapitra ny
famakiana, dia manome fananarana sy fampaherezana amin’ny
lahateny iray ilay filoha mba haka tahaka an’ireo zavatra
mihaja ireo. Aorian’io dia mitsangana izahay rehetra mba
hanolotra vavaka iraisana. Amin’ny famaranana ny vavaka,
araka ny nofaritanay, dia apetraka eo anoloanay ny mofo sy
ny divay, ary atao ny fisaorana ka mamaly ny fiangonana hoe,
“Amena.” Avy eo dia zaraina amin’ny tsirairay avy ireo singa
ary tsinjaraina ka entin’ireo diakona mankany an-tranon’ny tsy
tonga. Ny manan-karena sy ny manaiky amin’izay fotoana izay
no manao latsak’emboka araky ny sitrapony malalaka ary io
fanangonana io dia apetraka amin’ny filoha izay hanampiana
an’ireo kamboty, mpitondratena, gadra, vahiny manana ilaina.”
Noho izany dia hitantsika fa ireo izaymilaza hoe ilay fiangonana
voalohany dia nanohy ny fombafombam-pivoriana Jodaika
tamin’ny andro farany amin’ny herinandro dia tsy mahay
tanteraka an’izay asehon’ny tantara, ary noho izany dia tsy
mendriky ny fahatokiana.

Oh, enga anie ny olona hanatona Azy ka hahita an’io
fitsaharana io. Misy antso iray ho an’io fitsaharana io ao
anatin’ny fo rehetra saingy tsy mahafantatra an’ilay valiny
ny ankamaroany. Noho izany dia miezaka izy ireo ny hampitony
an’ilay antso amin’ny alàlan’ny hetsika iray ara-pivavahana
amin’ny fitandremana andro sasantsasany na amin’ny fanekena
an’ireo fanekem-pinoana ara-anaram-piangonana sy dogma. Fa
tsy nahomby teo amin’izany, dia maro no miezaka misotro,
fiaraha-misotro, sy ireo tafahoatra ara-batana rehetra,
mihevitra fa amin’ny alàlan’ireo fahafinaretan’izao tontolo
izao no mety hisy fahafaham-po iray. Fa tsy misy fitsaharana
ao amin’ny toy izany. Mifoka izy ireo ary maka pilina mba
hampitony ny hozatr’izy ireo. Fa tsy misy fitsaharana ao
amin’ireo ranom-panafodin’ny tany. Mila an’i Jesosy izy ireo.
Mila ny fanafodin’ny lanitra izy ireo, ilay fitsaharan’ny Fanahy.

Noho izany dia mandeha any am-piangonana ny
ankamaroan’izy ireo amin’ny Alahady. Tsara izany saingy
na dia eo amin’izany aza dia tsy manana hevitra izy ireo
hoe ahoana no hanatonana an’Andriamanitra ary ahoana no
hivavahana Aminy. Nilaza Jesosy fa ny fivavahana marina
dia amin’ny Fanahy sy amin’ny fahamarinana, Jaona 4:24. Fa
karazana fivavahana inona no mety ho hitanareo ao amin’ny
fiangonana iray izay mahafantatra tena kely an’Andriamanitra
ka mametraka Santa Claus iray amin’ny Krismasy ary bitro
amin’ny Paska? Taiza no nahazoan’izy ireo an’izany? Azon’izy
ireo avy tamin’ny mpanompo sampy izany ka nanao an’izany ho
ampahany iray an’ny foto-pampianaran’ny fiangonana. Fa raha
mitodika amin’ny Tompo ny olona anankiray ka feno ny Fanahy
Masina dia mitsahatra amin’ny karazan-javatra rehetra tahaka
an’izany izy. Manana fitsaharana izy ao amin’ny fanahiny.

Manomboka velona marina tokoa izy, sy tia an’Andriamanitra
ary mivavaka Aminy.

Ankehitriny dia ndao isika hiverina amin’ny Soratsika.
Fantatsika fa tsy izany no Andron’ny Tompo. Raha tsy Sabotsy
izany na Alahady, dia inona ilay izy? Eny, ndao apetratsika
tahaka an’izao ilay izy. Androany dia tsy ny Andron’ny Tompo
tokoa. Andron’ny olona ity. Fanaon’ny olona izany, asan’ny
olona, fiangonan’ny olona, hevitra fanompoan’ny olona, ny
zavatra rehetra an’ny olona, satria tontolon’ny olona ilay izy
(cosmos). FA TONGA NY ANDRON’NY TOMPO. Eny, izany
izy. Izany dia amin’ity fotoan’ny Fanambaran’i Jesosy Kristy ity
mihitsy, nakarin’ny Fanahy i Jaona ary nentin’ny Fanahy nankao
amin’io Andro Lehibe izay ho avy io. Ny Andron’ny Tompo dia
rehefa tapitra ireo andron’ny olona. Ny fanjakan’ity izao tontolo
ity amin’izay fotoana izay dia ho lasa fanjakan’Andriamanitsika.
Ny andron’ny Tompo dia rehefa milatsaka ireo fitsarana, ary
tonga ny arivo taona aorian’izany. Izao ankehitriny izao dia
manao izay tiany atao amin’ny Kristiana izao tontolo izao.
Miantso azy amin’ny karazana anaran-dratsy rehetra izy ireo,
maneso azy. Fa ho avy io andro lehibe sy malaza io izay
hidradradradran’izy ireo sy hivazavazany, satria ho tonga
amin’ny fahatezerana ny Zanak’ondry hitsara an’izao tontolo
izao. Izany dia rehefa hanana ny androny miaraka amin’ny
Tompo ny marina, satria hodorana ny ratsy fanahy ka ny marina
hanitsaka ny lavenon’izy ireo ao amin’ny arivo taona. Malakia
4:3, “Ary ianareo hanitsaka ny ratsy fanahy; satria ho lavenona
eo ambanin’ny faladian’ny tongotrareo izy ireo amin’ny andro
izay Hanaovako an’izany, hoy ny Tompon’nymaro.”

ILAY FEO TAHAKA NY TROMPETRA IRAY

Apokalypsy 1:10, “Ary nandre feo mahery taoriako, tahaka
ny an’ny trompetra iray.” Tao amin’i Fanahy i Jaona, ary rehefa
tao izy, dia nahita an’ilay andron’ny Tompo Jesosy lehibe sy
mahafinaritra sy ny Heriny masina rehetra. Teo am-pisokafana
ny ho avy satria teo am-pampianarana azy Andriamanitra. Tsy
nilaza i Jaona hoe trompetra iray ilay izy. Ilay izy dia tahaka
ny trompetra iray. Ankehitriny rehefa tsofina ny trompetra
iray dia manana hamehana iray mikasika an’izany izy. Izany
dia tahaka an’ilay mpitondra hafatra, ilay iraky ny mpanjaka,
tonga eo amin’ny olona. Mitsoka trompetra iray izy. Antson’ny
hamehana iray izany. Miangona ny olona mba hihaino. (Isiraely
dia nangonina foana tamin’ny alàlan’ny fitsofana trompetra
iray.) Antomotra ny zavatra iray lehibe. “Henoy izany.” Noho
izany ity feo ity dia nanana an’ilay hamehan’ny antso iray
ihany izay nananan’ilay trompetra. Nazava sy mafy ilay izy,
nanaitra tampoka sy namoha. Oh, enga anie isika handre ny
feon’Andriamanitra tahaka ny trompetra iray amin’ity andro

ity, satria izany no “Trompetran’ny Filazantsara” mampaneno
ny “Tenin’ny Faminaniana” mba hanao antsika hitandrina, sy
hiomana, ny amin’izay ho tonga eto ambonin’ny tany.

ILAY BAIKO MBA HANORATRA

Apokalypsy 1:11, “Nanao hoe, Izaho no Alfa sy Omega,
ny Voalohany sy ny Farany: ary, Izay hitanao, dia soraty ao
amin’ny boky iray, ka alefaso ho any amin’ireo fiangonana
fito izay any Azia; ho any Efesosy, sy ho any Smyrna, sy
ho any Pergamosy, sy ho any Tyatira, sy ho any Sardisy,
sy ho any Filadelfia, ary ho any Laodikia.” Izay ilay izy.
Ny Voalohany sy Farany, ny Alfa sy Omega: izany hoe ny
REHETRA amin’izany. Ilay Andriamanitra tokana marina. Ny
Feo sy ny Tenin’Andriamanitra. Antomotra ny zava-misy sy
fahamarinana. Zavatra iray toy ny inona ny ao amin’ny Fanahy.
Oadray, ny ao amin’ny fanatrehan’Andriamanitra ka mandre
avy Aminy! “Izay hitanao, dia soraty ao amin’ny boky iray,
ka alefaso any amin’ireo fiangonana fito izany.” Ilay feo izay
nampanenoNy Teniny tao amin’ny Sahan’i Edena sy teo amin’ny
Tendrombohitra Sinay, izay feo re ihany koa tao amin’ilay
voninahitra tsara indrindra an’ny Tendrombohitry ny Fiovan-
tarehy, dia nitsoka indray mandeha indray, ary tamin’ity fotoana
ity dia ho an’ireo fiangonana fito niaraka tamin’ny fanambarana
feno sy farany an’i Jesosy Kristy.

“Soraty ireo fahitana, ry Jaona. Raiketo an-tsoratra izy ireo
ho an’ireo taona izay hanaraka, satria izy ireo dia faminaniana
marina izay TSY MAINTSY hiseho. Soraty izy ireo ka alefaso,
ampahafantaro izy ireo.”

Fantatr’i Jaona io feo io. Oh, hahafantatra an’io feo io
ianareo rehefamiantso Izy raha isan’nyAzymanokana ianareo.

IREO FANAOVAN-JIRO VOLAMENA

Apokalypsy 1:12, “Dia nitodika aho hijery an’ilay feo izay
niteny tamiko. Ary rehefa nitodika, dia nahita fanaovan-jiro
volamena fito aho.” Tsy milaza i Jaona hoe nitodika izy mba
hahita an’ilay anankiray izay nandrenesany an’ilay feo, fa
nitodika izy mba hahita an’ilay feo. Oh, tiako izany. Nitodika izy
mba hahita an’ilay feo. Ilay feo sy ilay olona dia anankiray ary
iray ihany. Jesosy no TENY. Jaona 1:1-3, “Tamin’ny voalohany
ny Teny, ary ny Teny tao amin’Andriamanitra, ary ny Teny
dia Andriamanitra. Ilay Iray ihany no tao amin’Andriamanitra
tamin’ny voalohany. Izy no nahariana ny zavatra rehetra; ary
raha tsy Izy dia tsy nisy nahariana ny zavatra rehetra izay
nohariana.” Raha mba afaka mahita marina tokoa ny Teny
ianareo dia hahita an’i Jesosy.



NY FAHITANA TAO PATMO 55

Rehefa nitodika i Jaona dia nahita fanaovan-jiro volamena
fito izy. Fanaovan-jiro tokoa izy ireo. Ary araka ny andininy
20, dia ireo fiangonana fito izy ireo: “Ireo fanaovan-jiro fito
izay hitanao dia ireo fiangonana fito.” Mba hanehoana an’ireo
fiangonana dia tsy mety ho labozia izy ireo. Ny labozia dia
mirehitra saingy vetivety ary maty avy eo. Maty izy. Tsy hisy
intsony ny aminy. Fa ireo fanaovan-jiro dia manana karazana
maharitra iray izay tsy hita ao amin’ireo labozia.

Raha tianareo ny hahita sary tsara tarehy an’ny fanilo,
dia vakio ny mikasika an’izany ao amin’ny Zakaria 4:1-6,
“Ary ilay anjely izay niresaka tamiko dia niverina indray, ka
namoha ahy, toy ny olona izay nofohazina tamin’ny torimasony,
ka nanao tamiko hoe, Inona no hitanao? Dia hoy aho hoe,
Nijery aho, ka indro fanaovan-jiro iray volamena daholo,
niaraka tamin’ny fitoeran-diloilo iray teo an-tampony, ary ny
fanilony fito eo amboniny, ary fantsona fito ho an’ireo fanilo
fito, no eo an-tampony: ary hazo oliva roa teo akaikiny, ny
anankiray teo ankavanan’ny fitoeran-diloilo, ary ilay iray hafa
teo ankaviany. Dia namaly aho ary niteny tamin’ilay anjely
izay niresaka tamiko, nanao hoe, Inona ireo, Tompoko? Dia
namaly ilay anjely izay niresaka tamiko ka nanao tamiko
hoe, Tsy fantatrao ve hoe inona ireo? Dia hoy aho hoe, Tsia,
Tompoko. Dia namaly izy ka niteny tamiko, nanao hoe, Izao
no Tenin’ny Tompo amin’i Zerobabela, manao hoe, Tsy amin-
kery, na amim-pahatanjahana, fa amin’Ny ‘Fanahiko,’ hoy ny
Tompon’ny Maro.” Io ny fanilo iray hafa avy amin’ny volamena
voadio. Mirehitra tena mazava izy satria manana diloilo betsaka
izay sintoniny avy amin’ireo hazo roa, izay mitsangana eo
amin’ny ilany roa. Ireo hazo roa ireo dia maneho ny Testamenta
Taloha sy Vaovao, ary mazava ho azy fa ny diloilo dia manao
tandindona ny Fanahy Masina, Izay tokana afaka manome ny
hazavan’Andriamanitra amin’ny olona. Ilay anjely izay niteny
tamin’i Zakaria dia mbola nanao hoe “io hitanao io dia midika
fa tsy afaka manatanteraka na inona na inona amin’ny heriny na
ny fahatanjahanymanokana ny fiangonana, fa amin’ny alàlan’ny
Fanahy Masina.”

Diniho ankehitriny ity fanaovan-jiro ity. Hahamarika
ianareo fa izany dia nanana fitoeran-diloilo lehibe iray, na
fitehirizan-drano, izany hoe eo afovoan’ireo sampana fito
izay mivoaka avy ao aminy. Io fitoeran-diloilo io dia feno
menaka oliva izay mikoriana manerana an’ireo lahany fito
izay mipetraka ao anatin’ireo sampana fito. Izany dia ilay
diloilo iray ihany izay mirehitra sy manome hazavana iray
eo amin’ny tendron’ireo fantsona fito. Tsy maty mihitsy io
hazavana io.Manohymandraraka diloilo ao anatin’ilay fitoeran-
diloilo fotsiny ireo mpisorona.

Arehitra amin’ny fomba manokana ilay fanilo. Voalohany,
ilay mpisorona dia naka afo avy eo amin’ny alitara masina

izay narehitry ny afon’Andriamanitra tany am-boalohany.
Ampirehetiny, aloha, ilay fanilo izay nipetraka teo an-
tampon’ilay fitoeran-diloilo. Avy eo dia ampirehetiny avy
amin’ilay lelafo avy tamin’ilay fanilo voalohany ilay fanilo
faharoa. Ilay fanilo fahatelo dia nandray ny afony avy tamin’ilay
fanilo faharoa, toy izany koa no andraisan’ilay fahefatra ny
azy avy amin’ilay fahatelo, sy ny sisa, mandra-pirehitr’ireo
fanilo fito rehetra. Io afo masina avy teo amin’ny alitara io, izay
nafindrafindra avy tamin’ny fanilo nankany amin’ny fanilo,
dia tandindona iray mahafinaritra an’ny Fanahy Masina ao
amin’ireo Taom-Piangonana fito. Ilay fandrarahana tany am-
boalohany an’ny Pentekosta (izay fandrarahana nivantana avy
tamin’i Jesosy teo amin’ny Sezan’ny Famindrampo) no manafy
Ny Fiangonany manerana an’ireo taona fito rehetra, ary maneho
tanteraka fa Jesosy Kristy no tsy miova omaly, sy anio, ary
mandrakizay, ilay Andriamanitra tsy miova mihitsy ao amin’ny
maha-izy Azy sy ireo Làlany.

Ao amin’i Jaona 15, hoy Jesosy hoe, “Izaho no Voaloboka,
ianareo no sampana.” Izy no tena Voaloboka, izay mivoaka avy
ao amin’ilay faka tany am-boalohany avy tamin’ny voa tany
am-boalohany izay manana ny aina ao anatiny. Ankehitriny
dia tsy ilay voaloboka no mitondra voa; ireo rantsana no
mitondra an’izany. Ankehitriny dia diniho ity: Afaka maka
hazom-boasary anankiray ianareo tahaka ny hazo voasary
iray, ka manao grefy tahom-pamplemosy iray ao anatin’izany,
tahom-boasary makirana iray, tahona mandarina iray, ary ireo
karazany hafa avy amin’io karazany io, fa haniry ireo taho
rehetra ireo. Saingy tsy hitondra voasary ireo taho natao grefy
ireo. Tsia tompoko. Ilay tahom-boasary makirana dia hitondra
voasary makirana, ary ilay tahom-pamplemosy dia hitondra
pamplemosy sy ny sisa. Kanefa ireo taho ireo dia hisintona ny
aina avy ao amin’ilay hazo. Fa raha mba hamokatra sampana
iray hafa avy amin’ny tenany io hazo io dia ho sampam-boasary
iray izany ary hitondra voasary. Nahoana? Satria ny aina ao
anatin’ilay taho sy ny aina ao anatin’ilay vatan-kazo dia mitovy
kanefa tsy tahaka an’izany kosa ilay izy ho an’ireo taho natao
grefy. Ireo sampana natao grefy ireo dia nanana ny fihaviany
tao amin’ireo karazana aina hafa avy tamin’ireo hazo hafa, avy
tamin’ireo faka hafa, avy tamin’ireo voa hafa. Oh, hitondra voa
tsara mihitsy izy ireo, saingy tsy hitondra voasary. Tsy afaka izy
ireo satria tsy tany am-boalohany.

Tahaka an’izany ny fiangonana. Notatahana ilay voaloboka
ka natao grefy tao anatiny ireo taho. Nanao grefy taho
Batista izy ireo, taho Metodista, taho Presbyterana, ary taho
Pentekotista. Ary ireo taho ireo dia mitondra voa Batista,
Metodista, Pentekotista, ary Presbyterana. (Avy amin’ireo voa
ara-anaram-piangonana no amokaran’izy ireo ny voany.) Fa
raha mba mamoaka sampana iray hafa avy amin’ny tenany ilay

voaloboka, dia hitovymarina tokoa tahaka an’ilay voaloboka izy
tenany io sampana io. Ho karazana taho iray ihany izay nivoaka
tamin’ny Pentekosta izy. Hiteny amin’ny fiteny tsy fantatra
izy, haminany, ary hanana ny hery sy ireo famantaran’i Jesosy
Kristy nitsangana ao anatiny. Nahoana? Satria mivelona eo
amin’ireo harena ara-boajanahary an’ilay voaloboka izy tenany
izy. Hitanareo, tsy natao grefy tao amin’ilay voaloboka izy;
izy dia TERAKA tao amin’ilay voaloboka. Fa ireo sampana
rehetra ireo dia natao grefy tao, ny hany azon’izy ireo natao dia
ny nitondra an’ireo voany manokana satria tsy teraka avy tao
amin’io voaloboka io izy ireo. Tsy fantatr’izy ireo ny mikasika
an’io aina tany am-boalohany sy voa tany am-boalohany io. Tsy
afaka mahafantatra izy ireo satria tsy teraka avy tamin’izany. Fa
raha efa teraka avy tamin’izany izy ireo, dia io aina iray ihany
izay tao anatin’ilay taho tany am-boalohany io (Jesosy) no ho
nitety azy ireo ka voaseho tamin’ny alàlan’izy ireo. Jaona 14:12,
“Marina tokoa, marina tokoa, Lazaiko aminareo, Izay mino Ahy,
ireo asa izay Ataoko no hataony koa; ary hanao asa lehibe kokoa
izy ireo; satria Ahomankany amin’Ny Raiko.”

Ireo anaram-piangonana izay tarihin’olona dia tsy afaka ny
haterak’Andriamanitra; satria ny Fanahy, FA TSY OLONA, no
manome aina.

Mampientanentana toy ny ahoana ny mieritreritra an’ireo
fanilo fito ireo izay misintona aina sy hazavana avy amin’ireo
haren’io fitoeran-diloilo lehibe io satria nanana an’ireo lahany
nalòna tao izy ireo. Ny iraky ny taom-piangonana tsirairay
dia voambara eto. Arehitry ny afon’ny Fanahy Masina ny
fiainany. Ny lahany (fiainany) dia voasitrika tao amin’i Kristy.
Amin’ny alàlan’io lahany io no isintonany an’ilay tena ain’i
Kristy mihitsy, ary amin’ny alàlan’izany no izarany hazavana
ho an’ny fiangonana. Karazana hazavana inona no omeny?
Ilay tena hazavana iray ihany mihitsy izay tao amin’ilay
fanilo voalohany izay narehitra. Ary nanerana an’ireo taona
hatramin’ny fotoana ankehitriny an’ilay iraky ny andro farany
dia ilay aina iray ihany sy ilay hazavana iray ihany no voaseho
amin’ny alàlan’ny fiainana iray izay miafina miaraka amin’i
Kristy ao amin’Andriamanitra.

Tsy hoe afaka hiresaka ny amin’ireo iraka fotsiny ihany isika,
fa ny mpino marina tsirairay dia voambara am-pahagagana
eto. Izy rehetra dia misintona avy amin’ilay loharano iray
ihany. Izy rehetra dia nalòna tao anatin’ilay fitoeran-diloilo iray
ihany. Maty ny amin’ny tenany izy ireo ary miafina miaraka
amin’i Kristy ao amin’Andriamanitra ny fiainany. Voaisin’ny
Fanahy Masina tombokase ao izy ireo. Efesiana 4:30, “Ary aza
mampalahelo ny Fanahy Masin’Andriamanitra, izay nanisiana
tombokase anareo hatramin’ny andro fanavotana.” Tsy misy
olona afaka handrombaka azy ireo amin’ny Tànany. Tsy azo
kitihina ny ain’izy ireo. Ilay fiainana hita maso dia mirehitra

sy mamiratra, manome hazavana sy ireo fanehoan’ny Fanahy
Masina. Ilay anatiny, ilay fiainana tsy hita maso dia miafina ao
amin’Andriamanitra ary fahanan’ny Tenin’ny Tompo. Tsy afaka
mikasika azy ireo i Satana. Na dia ny fahafatesana aza dia
tsy afaka mikasika azy ireo, satria nahavery ny fanindronany
ny fahafatesana; ny fasana dia nahavery ny fandreseny. Ho
an’Andriamanitra ny saotra, mahazo an’io fandresena io izy ireo
ao ary amin’ny alàlan’i JesosyKristy Tompo. Amena ary amena.

TSY ILAY MPISORONA INTSONY

Apokalypsy 1:13, “Ary teo afovoan’ireo fanaovan-jiro fito
dia nisy Anankiray mitovy amin’ny Zanak’Olona, niakanjo
akanjo hatrany an-tongotra, sady nisikina fisikinam-bolamena
teo amin’ny tratrany.”

Io Izy mitsangana, Anankiray tahaka ny Zanak’Olona.
Tahaka ny firavaka natao tsara tarehy noho ny tahon’ny peratra,
dia toy izany koa no anomezam-boninahitra Azy eo afovoan’ireo
fiangonana. Izany no Andron’ny Tompo; satria Jaona dia mahita
Azy mitsangana, tsy toy ny mpisorona iray, fa tahaka ny
Mpitsara ho avy. Ilay fisikinam-bolamena dia tsy fisikinana
manodidina ny valahana intsony izay tsy maintsy itondran’ny
mpisorona azy raha manao fanompoana an’Andriamanitra izy
ao amin’ny ToeranaMasina indrindra, fa ilay izy ankehitriny dia
manodidina ny Sorony, satria tsy ilay mpisorona Izy ankehitriny
fa ilay MPITSARA. Ankehitriny dia miseho ny Jaona 5:22,
“Fa ny Ray tsy mitsara olona, fa ny fitsarana rehetra dia
napetrany amin’ny Zanaka.” Efa vita ny Asany. Tapitra ny asam-
pisoronana. Nifarana ireo andron’ny faminaniana. Mitsangana
misikina tahaka nyMPITSARA iray Izy.

NY VONINAHITRA FITO SOSONA AN’NY TENANY

Apokalypsy 1:14-16, “Ny Lohany sy ny Volony dia fotsy
tahaka ny volon’ondry, fotsy tahaka ny oram-panala; ary ny
Masony dia tahaka ny lelan’afo; ary ny Tongony dia mitovy
amin’ny varahina manganohano, toy ny hoe nodorana tao
amin’ny lafaoro izy ireo; ary ny Feony dia toy ny feon’ny rano
be. Ary nanana kintana fito Izy teny an-Tànany ankavanana: ary
nisy sabatramaranitra roa lela nivoaka avy tamin’ny Vavany: ary
ny Tarehiny dia tahaka ny masoandro mamirapiratra amin’ny
heriny.”

Lalina sy nanindry mandry toy ny ahoana ilay fisehoan’i
Jesosy tamin’i Jaona, izay natao sesitany nohon’ny Teny,
ary indro, ilay TENY Velona ankehitriny fa mitsangana eo
anatrehany. Fahitana iray mazava toy ny inona, satria ny toetra
voafaritra tsirairay dia manana dikany iray. Fanambarana iray
toy ny inona ny amin’Ny Vatany be voninahitra.

1.Ny Volony Fotsy toy ny Oram-panala

Mahamarika sy maneho ny hafotsin’ny Volony aloha i
Jaona. Izany dia fotsy, ary mamiratra tahaka ny oram-panala.
Izany dia tsy nohon’ny Taonany. Oh, tsia. Ny volo fotsy tena
mamirapiratra dia tsy midika taona fa traikefa, fahamatorana,
ary fahendrena. Tsy manan-taona ilay Anankiray Mandrakizay.
Inona ny fotoana amin’Andriamanitra? Ny fotoana dia midika
kely amin’Andriamanitra, fa ny fahendrena no midika betsaka.
Izany dia tahaka ny nangatahan’i Solomona fahendrena
tamin’Andriamanitra mba hitsarana ny vahoakan’ny Isiraely.
Ankehitriny dia avy Izy, ilay Mpitsaran’ny tany rehetra. Ho
voasalotra fahendrena Izy. Izany no dikan’ilay volo fotsy
sy mamirapiratra. Jereo izany ao amin’ny Daniela 7:9-14,
“Nijery aho mandra-pametraka an’ireo seza fiandrianana,
ary ny Fahagolan’ny Andro no nipetraka, ny Fitafiany dia
fotsy tahaka ny oram-panala, ary ny volon-Dohany dia tahaka
ny volon’ondry madio: ny Seza fiandrianany dia tahaka ny
lelan’afo mirehitra, ary ny Kodiany dia toy ny afo mirehitra.
Ony afo iray no nivoaka sy nandeha avy teo Anatrehany:
arivoarivo no nanompo Azy, ary an’alinaliny no nitsangana
teo Anatrehany: nipetraka ny Fitsarana, ary nosokafana ireo
boky. Nijery aho avy eo nohon’ny feon’ireo teny mihoapampana
izay notenenin’ilay tandroka: nijery mihitsy aza aho mandra-
pamono an’ilay bibidia, sy ny tenany nolevonina, ary natao teo
amin’ny lelafo mirehitra. Ary ny amin’ny sisa amin’ireo bibidia,
dia nesorina tamin’izy ireo ny fanapahany: kanefa nohalavaina
mandritry ny vanim-potoana sy fotoana iray ny fiainan’izy
ireo. Ary hitako tao amin’ny fahitana tamin’ny alina, ka, indro,
nisy Anankiray tahaka ny Zanak’Olona tonga niaraka tamin’ny
rahon’ny lanitra, ka nanatona an’ilay Fahagolan’ny Andro,
ary izy ireo nampanakaiky Azy teo Anatrehany. Ary nomena
Azy ny fanapahana, sy ny voninahitra, ary ny fanjakana, mba
hahatonga ny olona rehetra, ny firenena, ary ny fiteny, hanompo
Azy: ny Fanapahany dia fanapahana mandrakizay, izay tsy ho
levona, ary ny Fanjakany tsy ho rava.” Io ilay izy. Daniela dia
nahita Azy niaraka tamin’io volo fotsy io. Izy no ilay Mpitsara
nanokatra an’ireo boky ary nitsara avy tamin’ireo. Nahita Azy
avy tao anatin’ny rahona i Daniela. Izany marina tokoa no
hitan’i Jaona. Nitovy marina tokoa no nahitan’izy roa Azy.
Nahita an’ilay Mpitsara niaraka tamin’ny Fisikinam-pitsarany
teo amin’ny Sorony izy ireo, nitsangana madio sy masina, feno
fahendrena, voakilasy tanteraka hitsara an’izao tontolo izao
amin’ny fahamarinana. Haleloia.

Na izao tontolo izao aza dia mahazo an’io marim-
pamantarana io, satria tamin’ireo andro fahiny dia niseho sy
niantso fitsarana ilay mpitsara, nitafy solovolo fotsy sy akanjo
lava izay mampahafantatra ny fahefany feno (eo an-doha ka
hatrany an-tongotra) mba hampihatra fahamarinana.

2. NyMasony tahaka ny Afo
Eritrereto izany. Ireo maso izay pahin’ny ranomaso sy

alahelo ary fitserana fahiny. Ireo maso izay nitomany tamim-
pangorahana teo amin’ny fasan’i Lazarosy. Ireo maso izay tsy
nahita ny faharatsian’ireo mpamono olona izay nanantona Azy
teo amin’ny hazo fijaliana iray fa niantsoantso tamin’alahelo
hoe, “Ray mamelà azy ireo.” Ankehitriny dia lelan’afo ireo maso
ireo, ireo mason’ilay Mpitsara Izay hampandoa an’ireo izay
nandà Azy.

Tamin’ny fientanam-pon’olombelona rehetra izay Nasehony
be indrindra rehefa niseho tamin’ny maha-Zanak’Olona Izy
dia ity anankiray ity, Izy dia nitomany matetika. Kanefa tao
ambadik’io fitomaniana sy io alahelo io dia mbola tao foana
Andriamanitra.

Ireomaso iray ireo ihany no nahita fahitana. Nijery lalina tao
amin’ny fon’ny olona izy ireo ka namaky ny tena fisainany ary
nahafantatra an’ireo làlany samihafa rehetra. Niredareda avy
teo amin’ireo maso mety maty Andriamanitra, Izay niantsoantso
tamin’ireo izay tsy nahafantatra Azy ny amin’izay naha-izy
Azy hoe, “Raha tsy mino ianareo fa Izaho no Izy, dia ho faty
amin’ny fahotanareo ianareo,” Jaona 8:24. “Raha tsy manao
an’ireo asan’Ny Raiko Aho, dia aza mino Ahy. Fa raha manao
Aho (ireo asan’Ny Raiko), na dia tsy mino Ahy aza ianareo, dia
minoa an’ireo asa,” Jaona 10:37-38. Tahaka an’i Jeremia fahiny,
dia Izy no ilay mpaminany mitomany, satria tsy nandray ny
Tenin’Andriamanitra sy nanao tsinontsinona ny fanambarana
ny olona.

Ireo maso mirehitra an’ilay Mpitsara ireo dia eo am-
piraketana ny fiainan’ny nofo rehetra mihitsy aza ankehitriny.
Mivezivezy mandroso sy miverina manerana ny tany, tsy misy
na inona na inona tsy Fantany. Fantany ireo fanirian’ny fo
sy izay kasain’ny tsirairay avy hatao. Tsy misy na inona na
inona miafina ka tsy ho voaseho, satria ny zavatra rehetra dia
mihanjahanja eo anatrehan’Ilay Izay tsy maintsy hanaovantsika
tatitra. Eritrereto izany, Fantany izay eritreretintsika na dia izao
ankehitriny izao aza.

Eny, io Izy mitsangana ho Mpitsara miaraka amin’ny maso
mirehitra mba hampihatra fitsarana. Tapitra ny andron’ny
famindrampo. Oh, enga anie ny olona hibebaka sy hitady ny
Tavany amin’ny fahamarinana raha mbola misy ny fotoana.
Enga anie izy ireo hanao ny Tratrany ho ondany alohan’ny
hahalevona an’izao tontolo izao ao amin’ny afo.

3. Ireo Tongotra Varahina
“Ary ny Tongony dia tahaka ny varahina manganohano,

toy ny hoe nodorana tao anatin’ny lafaoro izy ireo.” Ny
varahina dia fantatra nohon’ny hamafiny miavaka. Tsy
misy na inona na inona fantatra izay azonareo apetraka

miaraka aminy mba hanalefaka azy. Fa ity varahina
izay mamariparitra ny Tongony ity dia mbola miavaka
kokoa tamin’ny nahatantesany ny fitsapan’ilay lafaoro afo,
fitsapana iray izay tsy nandalovan’ny iray hafa.
Ary marina tokoa izany. Satria ny varahina dia
midika Fitsaran’Andriamanitra: fitsarana iray izay
notononin’Andriamanitra ary natao hiseho. Jaona 3:14-19,
“Ary tahaka ny nanandratan’i Mosesy ny menarana tany an-
efitra, dia ho toy izany koa no tsy maintsy hanandratana
ny Zanak’Olona: mba tsy ho levona izay rehetra mino
Azy, fa hanana fiainana mandrakizay. Fa toy izao no
nitiavan’Andriamanitra an’izao tontolo izao, dia Nomeny Ny
Zananilahy tokana, mba tsy ho levona izay rehetra mino
Azy, fa hanana fiainana mandrakizay. Fa Andriamanitra
tsy naniraka Ny Zanany ho amin’izao tontolo izao mba
hanameloka an’izao tontolo izao; fa mba hamonjena an’izao
tontolo izao amin’ny Alàlany. Izay mino Azy dia tsy helohina:
fa izay tsy mino dia efa voaheloka sahady, satria tsy nino
ny Anaran’ny Zanakalahy tokan’Andriamanitra izy. Ary izao
no fanamelohana, fa tonga amin’izao tontolo izao ny mazava,
nefa naleon’ny olona ny maizina toy izay ny mazava, satria
ratsy ny asan’izy ireo.” Nomery 21:8-9, “Ary hoy ny Tompo
tamin’i Mosesy hoe, Manaova menarana afo iray ianao, ka
apetraho eo ambonin’ny hazo lava izy: ary izao no niseho, fa
ny olona rehetra izay voakaikitra, rehefa mijery an’izany izy,
dia ho velona. Dia nanao menarana varahina iray i Mosesy,
ary nametraka azy teo ambonin’ny hazo lava iray, ary izao
no niseho, fa raha nanaikitra olona ny menarana iray, rehefa
nijery an’ilay menarana varahina izy, dia velona.” Nanota
Isiraely. Tsy maintsy notsaraina ny fahotana. Noho izany
Andriamanitra dia nandidy an’i Mosesy hametraka menarana
iray vita tamin’ny varahina teo ambonin’ny hazo lava iray, ary
izay nijery dia voavonjy afaka tamin’ny sazin’ny fahotany.

Ilay menarana vita tamin’ny varahina teo ambonin’ny hazo
lava dia nanao mari-pamantarana ny fahotana tao amin’ny
Sahan’i Edena, izay namitahan’ny menarana an’i Eva, nanao
azy hanota. Ny varahina dia miresaka ny amin’ny fitsarana,
araka ny hita tao amin’ilay alitara vita tamin’ny varahina
izay nilatsahan’ny sazin’ny fahotana tao amin’ilay fanatitra
teo ambonin’ny alitara. Rehefa nitsara an’ny Isiraely nohon’ny
fahotany Andriamanitra tamin’ny andron’i Elia, dia nihazona
ny orana Izy ka lasa varahina ny lanitra nirehitra. Ankehitriny
ao amin’ity kisarisary ity dia hitantsika fa ny menarana teo
ambonin’ilay hazo lava dia maneho ny fahotana efa voatsara,
satria vita tamin’ny varahina izany, maneho fa efa nilatsaka teo
ambonin’ny fahotana ny fitsaran’Andriamanitra. Noho izany na
iza na iza nijery an’ilay menarana teo ambonin’ny hazo lava,
manaiky ny dikan’izany, dia lasa salama, satria io ilay asa na
famonjen’ny Tompo.

Ilay menarana teo ambonin’ny hazo lava dia tandindona
iray an’izay nahatongavan’i Jesosy teto an-tany mba ho
tanterahina. Tonga nofo Izy mba haka eo amin’ny Tenany an’ireo
fitsaran’Andriamanitra nohon’ny fahotana. Ny fototr’ilay
alitaran’ny fanatitra dia varahina mafy, manao tandindona
an’ilay Zanak’ondry voavono talohan’ny fanorenana an’izao
tontolo izao. Efa nampitaina teo Aminy ny fitsarana fony tsy
mbola nisy mpanota akory aza. Satria avy amin’ny Tompo
manontolo ny famonjena, dia nanosihosy irery ny famihazan-
divain’ny fahatezeran’Andriamanitra Izy. Ireo Akanjony dia
voapentipentina jaky tamin’ny Ràny manokana. Ilay lafaoro
afon’ny fitsarana marina sy ny fahatezeran’Andriamanitra
no Anjarany. Nijaly Izy, ilay marina ho an’ny tsy marina.
“Ianao no mendrika, O ry Zanak’ondrin’Andriamanitra, fa
Ianao no nanavotra anay tamin’ny Rànao manokana.” Izy
dia voalefona nohon’ny fahotantsika, Izy dia notorotoroina
nohon’ny helotsika, ny famaizana ho an’ny fiadanantsika dia
natao teo Aminy, ary tamin’ireo Dian-kapony no nahasitranana
antsika. Ny Tompo no nametraka teo Aminy ny helotsika
rehetra. Nijaly Izy toy ny tsy mbola nijalian’ny olona mihitsy.
Talohan’ny hazo fijaliana mihitsy aza dia efa nandraraka an’ireo
teten-katsembohana lehibe tahaka ny rà avy tamin’ny Vatany
Izy raha tao anatin’ny fangirifiriana fatratra an’ilay zava-
tsarotra niandry no nisarahan’ilay tena rà mihitsy tao amin’ireo
Làlan-dràny. Lioka 22:44, “Ary tao anatin’ny fangirifiriana no
Nivavahany mafimafy kokoa: ka ny Hatsembohany dia tahaka
ny teten-drà lehibe nilatsaka tamin’ny tany.”

Fa indray andro any ireo tongotra varahina ireo dia
hitsangana eto ambonin’ny tany. Ary Izy no ho Mpitsaran’ny
tany rehetra, ary amin’ny rariny sy ny fahatanterahana no
Hitsarany ny taranak’olombelona. Ary tsy hisy fitsoahana
amin’io fitsarana io. Tsy hisy fialàna amin’io fahamarinana io.
Tsy hisy fanalefahana an’izany. Izay tsy marina mbola ho tsy
marina foana; izay maloto mbola haloto foana. Tsy hiova ilay
Anankiray Tsy miova amin’izay fotoana izay, satria tsy niova
mihitsy Izy ary tsy hiova mihitsy. Ireo tongotra varahina ireo
no hanorotoro an’ilay fahavalo. Izy ireo no handrava an’ilay
antikristy, ilay bibidia sy ilay sary ary izay rehetra ratsy eo
Imasony. Izy no handrava an’ireo rafi-piangonana izay naka
Ny Anarany mba handotoana fotsiny ihany ny famirapiratany
ary hanorotoro azy ireo miaraka amin’ilay antikristy. Ny ratsy
fanahy rehetra, ireo ateista, ireo tsy mino afa-tsy ireo zavatra
materialy, ireo modernista, ireo malala-tsaina, dia ho ao avokoa.
Ny fahafatesana, ny helo, ary ny fasana dia ho ao. Eny ho ao
izy ireo. Satria rehefa tonga Izy, dia hosokafana ireo boky.
Izany dia rehefa hiseho mihitsy aza ilay fiangonana matimaty
sy ireo virijiny dimy adala. Hanavaka ny ondry amin’ny osy Izy.
Rehefa tonga Izy dia Izy no hifehy ny fanjakana, satria Azy
izany, ary hiaraka Aminy ireo an’alinaliny, Ny Ampakariny, izay

tonga hanompo Azy. Voninahitra! Oh, ilay izy dia izao na tsy
misy mihitsy. Mibebaha alohan’ny haha-tara loatra an’izany.
Mifohaza eo anivon’ny maty ka mitadiava an’Andriamanitra
mba ho fenoina Ny Fanahiny raha tsy izany dia ho diso ny
fiainana mandrakizay ianareo. Ataovy ilay izy ankehitriny raha
mbola misy ny fotoana.

4.Ny Feony Dia tahaka ny Feon’ny Rano Be
Ankehitriny dia maneho inona ireo rano? Henoy izany ao

amin’ny Apokalypsy 17:15, “Ireo rano izay efa hitanao,…dia
olona, sy vahoaka betsaka, sy firenena, ary fiteny.” Ny Feony
dia tahaka ny feon’ny vahoaka betsaka miresaka. Inona izany?
Izany no fitsarana. Satria ireo dia feon’ny vahoaka betsaka
vavolombelona, izay nijoro vavolombelona ny amin’i Kristy sy
nitory Ny Filazantsarany tamin’ny alàlan’ny Fanahy Masina
nanerana an’ireo taona rehetra. Izany dia ho ny feon’ny olona
tsirairay izay hitsangana ao amin’ny fitsaranamanohitra an’ilay
mpanota izay tsy nandray ny fampitandremana. Ho re mafy
sy mazava ny feon’ireo iraka fito. Ireo mpitory teny mahatoky
izay nitory ny herin’i Jesosy mamonjy, izay nitory ny batisan’ny
rano amin’ny Anaran’i Jesosy, izay nitory ny famenoana sy ny
herin’ny Fanahy Masina, izay nijoro tamin’ny Teny mihoatra
lavitra noho ny nijoroany tamin’ny fiainany manokana; izy
rehetra ireo no feon’i Jesosy Kristy tamin’ny alàlan’ny Fanahy
Masina nanerana an’ireo taona. Jaona 17:20, “Tsy ho azy ireo
irery ihany no Ivavahako, fa ho an’ireo izay hino Ahy koa
nohon’ny tenin’izy ireo.”

Efa mba noeritreretinareo ve hoe mahatahotra toy ny
ahoana ho an’ny olona iray ny entin-drano tsy misy mpanampy
mankany amin’ny riandrano iray? Eritrereto ankehitriny izany
fierona izany raha manatona ny fiafarany farany azo antoka
sy marina izy. Ary tahaka an’izany mihitsy ny fihavian’ilay
andron’ny fitsarana rehefa manameloka anareo ilay fieron’ireo
feo marobe nohon’ny tsy fitandremana nialohan’ny naha-
tara loatra an’izany. Mitandrema amin’izao ora izao mihitsy.
Satria amin’izao fotoana izao dia raiketina any an-danitra ireo
eritreritrareo. Ny eritreritrareo any dia miteny mafy kokoa
noho ny teninareo. Tahaka an’ilay Fariseo izay nihambo mafy
tamin’ny vavany, nefa tsy nihaino an’ny Tompo, lasa lò sy ratsy
ny fony hany ka tara loatra ilay izy, na dia izao ankehitriny izao
aza dia ity no mety ho antsonareo farany hihaino ny Teny sy
handray azy ho an’ny fiainana mandrakizay. Ho tara loatra ilay
izy rehefa manatona an’ilay fieron’ny feo maron’ny fitsarana sy
ny fanamelohana ianareo.

Saingy efa mba voamarikareo ve hoe mety ho mora sy
mampitony toy ny ahoana ilay feon’ny rano? Tiako ny manjono,
ary tiako ny mahita toerana iray izay ibitsibitsihan’ny rano
ao amin’ireo onja kely. Afaka mandrimandry fotsiny aho ary
mihaino azy miresaka fiadanana sy fifaliana ary fahafaham-

po ho an’ny foko. Faly toy ny ahoana aho ny miantsona
eo amin’ilay seranam-pitsaharana izay iresahan’ny feon’ny
Tompo fiadanana, araka ny nambaran’ny Tenin’ireo ranon’ny
fampisarahana. Toy ny ahoana no ankasitrahantsika ny handre
ny Feon’ny fitiavany sy fiahiany sy fitarihany ary fiarovany.
Ary indray andro any dia handre an’io feo mamy iray io
ihany hiresaka isika, tsy ao amin’ny fitsarana, fa ao amin’ny
fiarahabana antsika tongasoa izay navelan’ny Ràny ny fahotana,
izay manana fiainana feno ny Fanahy, ary ny fandehanana
dia tao amin’ny Teny. Inona no mety ho sarobidy kokoa noho
ny mandre an’ireo hamaroan’ny feo miarahaba tongasoa sy
voahodidin’ireo marobe izay nino ny fiainana mandrakizay? Oh,
tsy misy na inona na inona mitovy amin’izany. Mivavaka aho
mba handrenesanareo ny Feony ka tsy hanamafy ny fonareo, fa
handray Azy ho Mpanjakanareo.

Oh, raha afaka mahita an’izany fotsiny mantsy ianareo.
Ireo rano no nandrava an’izao tontolo izao, saingy ireo
rano iray ihany izay namonjy an’i Noa no namonjy ihany
koa ny tany manontolo ho an’i Noa. Henoy ny Feony, ny
feon’ireo Mpanompony, raha miantso ho amin’ny fibebahana sy
fiainana izany.

5.NisyKintana Fito TenyAn-TànanyAnkavanana

“Ary nanana kintana fito Izy teny an-Tànany ankavanana.”
Mazava ho azy ankehitriny fa efa fantatsika teo amin’ny
andininy 20 hoe inona tokoa ireo kintana fito. “Ary ny
zava-miafin’ireo kintana fito dia ireo anjely (iraka) an’ireo
fiangonana fito.” Ankehitriny dia tsy afaka hanao fahadisoana
iray mihitsy isika eto, satria Izy no mandika an’izany ho
antsika. Ireto kintana fito ireto dia ireo iraka ho an’ireo taom-
piangonana fito nifandimby. Tsy nantsoina tamin’ny anarana
izy ireo. Voaseho fotsiny izy ireo hoe fito, anankiray isaky ny
taona. Manomboka amin’ny Taonan’i Efesosy hatrany amin’ny
Taonan’i Laodikia dia nitondra ny hafatry ny fahamarinana ho
an’ny olona ny iraka tsirairay, tsy diso tamin’ny fihazonana
ny Tenin’Andriamanitra mihitsy ho an’io taom-piangonana
manokana io. Ny tsirairay avy dia nihazona tamin’izany.
Nifikitra mafy tao amin’ny fahatokiany an’ilay hazavana tany
am-boalohany izy ireo. Satria nanalavitra an’Andriamanitra
ny taona tsirairay, dia ny Irany mahatoky no namerina an’io
taona io ho amin’ny Teny. Ny herin’izy ireo dia avy amin’ny
Tompo raha tsy izany dia tsy ho afaka nanampina an’ilay
samonta mihitsy izy ireo. Voaaro tao anatin’ny Fiahiany izy
ireo, satria tsy nisy na inona na inona afaka nandrombaka
azy ireo tamin’ny Tànany, ary tsy nisy na inona na inona
afaka nampisaraka azy ireo tamin’ny fitiavan’Andriamanitra,
na aretina izany, loza, fitanjahana, mosary, sabatra, fiainana
na fahafatesana. Nanolo-tena marina tokoa ho Azy izy ireo
ary voatahirin’ny Heriny faratampony. Tsy niahiahy mikasika

ny fanenjehana izay tonga teo amin’ny làlany izy ireo. Ny
fanaintainana sy ny fanarabiana dia tsy nanao afa-tsy ny
nanome voninahitra an’Andriamanitra ka nisain’izy ireo ho
mendrika ny hijaliana ho Azy. Ary tamin’ny fankasitrahana ny
Famonjeny no nirehetan’izy ireo tamin’ny hazavan’ny Fiainany
sy nampitarafany ny Fitiavany, faharetany, fahamoram-
panahiny, fahononam-pony, fahalemem-panahiny, fahatokiany.
Ary Andriamanitra nanohana azy ireo tamin’ny fahagagana,
famantarana, ary zava-mahagaga. Nampangaina ho fanatika
izy ireo, ary holy-rollers. Nomelohin’ireo rafi-pandaminana izy
ireo ary natao fanesoana, saingy nijanona mahatoky tamin’ny
Teny izy ireo.

Ankehitriny dia tsy sarotra ny mijoro sy mijanona mahatoky
amin’ny fanekem-pinoana iray. Mora ilay izy, satria ny devoly
mihitsy no ambadik’izany rehetra izany. Saingy zavatra hafa
kosa ny ho mahatoky amin’ny Tenin’Andriamanitra sy ny
miverina amin’izay novokarin’ny Teny tany am-boalohany
taorian’ny Pentekosta.

Vao tsy ela akory izay no nilazan’ny lehilahy iray tamiko
fa ny fiangonana Katolika Romana no tsy maintsy ho ilay
fiangonana marina satria efa nahatoky tamin’izay ninoany
nandritry ny taona rehetra izy, ary nanohy nitombo ka tsy
niova. Tsy tahaka an’izany mihitsy ilay izy. Ny fiangonana
rehetra miaraka amin’ny governemanta aoriany, ary miaraka
amin’ny fanekem-pinoany manokana izay tsy ny Teny mihitsy,
ary tsy misy asam-panompoana voaseho mba hanao ny devoly
hifoha, dia azo antoka fa afaka hanohy. Tsy izany no
enti-mitsara. Fa rehefa mieritreritra an’ilay vondrona kely
izay nisy an’ireo mambra voatsofa ianareo, namahanana ny
liona, nenjehina sy nentina avy teo amin’ny andry nankeo
amin’ny tsato-kazo kanefa nijanona nahatoky tamin’ny Teny —
tsy isalasalana ankehitriny fa izany dia tsy maintsy ho
Andriamanitra. Toy ny ahoana no nahari-miaina azy ireo
tamin’ny adin’ny finoany ary mbola nanohy foana: IZANY no
fahagagana.

Ary izany fiononana izany dia tsy ho an’ireo iraky ny taom-
piangonana fito irery ihany. Ny mpino marina tsirairay dia
eo an-tànan’Andriamanitra ka afaka misintona avy amin’ny
Fitiavany sy ny heriny, ary mandray ny tombontsoa feno
an’izay rehetra maha-izy an’Andriamanitra ho an’ilay mpino.
Izay omen’Andriamanitra an’ilay iraka, sy izay Itahiany sy
ampiasany an’ilay iraka, dia ohatra iray ho an’ny mpino rehetra
ny amin’ny Fahatsarany sy ny fiahiany ho an’ny mambra
REHETRA an’ny Vatany. Amena.

6. Ny Sabatra Roa lela

“Ary nisy sabatra maranitra roa lela nivoaka avy
teo amin’ny Vavany.” Ao amin’ny Hebreo 4:12, “Fa ny

Tenin’Andriamanitra dia velona, sy mahery, ary maranitra noho
ny sabatra roa lela, manindrona hatramin’ny fampisarahana
ny aina sy ny fanahy, ary ny tonona sy ny tsoka, ary
mpamantatra an’ireo eritreritra sy fisainan’ny fo.” Ary nisy
sabatra maranitra roa lela nivoaka avy teo amin’ny Vavany
dia ny TENIN’ANDRIAMANITRA. Apokalypsy 19:11-16, “Ary
nahita ny lanitra voasokatra aho, ka indro soavaly fotsy
iray; ary Izay nitaingina azy dia nantsoina hoe Mahatoky sy
Marina, ary amin’ny fahamarinana no Itsarany sy iadiany.
Ny Masony dia tahaka ny lelan’afo, ary teo amin’ny Lohany
dia nisy diadema maro; ary nanana anarana iray voasoratra
Izy, izay tsy nisy olona nahafantatra, afa-tsy Izy Tenany. Ary
niakanjo akanjo nalòna tao anaty rà Izy: ary Ny Anarany
dia nantsoina hoe Ny Tenin’Andriamanitra. Ary ireo tafika
izay tany an-danitra dia nanaraka Azy teo ambonin’ny soavaly
fotsy, niakanjo rongony madinika, fotsy sy madio. Ary misy
sabatra maranitra mivoaka avy amin’ny Vavany, ka amin’izany
no Hamelezany ny firenena: Ary Izy hanapaka azy ireo amin’ny
tehim-by: ary Izy no manitsaka ny famihazan-divay an’ny
firehetana sy ny fahatezeran’Andriamanitra Tsitoha. Ary Izy
manana anarana iray voasoratra eo amin’ny Lambany sy ny
Feny hoe, MPANJAKAN’NY MPANJAKA, SY TOMPON’NY
TOMPO.”

Jaona 1:48, “Hoy i Natanaela Taminy hoe, Avy taiza no
Nahafantaranao ahy? Jesosy namaly ka nanao taminy hoe,
Talohan’ny niantsoan’i Filipo anao, rehefa teo ambanin’ny hazo
aviavy ianao, dia efa nahita anao Aho.” Izay ilay izy. Rehefa
tonga Izy, dia ho tonga hanohitra ny firenena rehetra sy ny
olona rehetra ity Teny ity. Ary tsy misy afaka hijoro hanohitra
azy. Izy no hanambara an’izay tao anatin’ny fo tsirairay tahaka
ny Nataony tamin’i Natanaela. Ny Tenin’Andriamanitra no
haneho hoe iza no nanao ny sitrapon’Andriamanitra ary iza
no tsy nanao. Izy no hampahafantatra ny tsiambaratelon’ireo
asan’ny olona tsirairay sy hoe nahoana izy no nanao azy ireo.
Izy no hampisaraka. Izany no voalaza ao amin’ny Romana 2:3,
“Ary mihevitra ve ianao, O ralehilahy, izay mitsara an’ireo izay
manao an’izany zavatra izany, nefa manao an’izany koa, fa
ho afa-mandositra ny fitsaran’Andriamanitra ianao?” Avy eo
dia manohy milaza izy hoe ahoana no hitsaran’Andriamanitra
ny olona. Eto izany ao amin’ny andininy 5 hatramin’ny
17. Ilay maditra mafy fo dia hotsaraina. Ireo asa dia
hotsaraina. Ireo antony dia hotsaraina. Tsy hisy fanavahana eo
anatrehan’Andriamanitra; fa ny rehetra dia hotsaraina amin’ny
alàlan’ity Teny ity, tsy misy anankiray ho afa-mandositra
an’izany. Ireo izay nandre nefa tsy nihaino dia hotsarain’izay
norenesiny. Ireo izay nijanona tao amin’izany ka nilaza fa nino
an’izany izy ireo, nefa tsy niaina an’izany, dia hotsaraina. Ny
tsiambaratelo rehetra dia havoaka miharihary ary hakoraina
avy eny an-tampon-trano. Oh, ho azontsika marina tokoa ny

tantara amin’izay fotoana izay. Tsy hisy zava-miafina iray ho
tavela avy amin’ny taona rehetra.

Fa fantatrareo ve fa Izy dia manambara an’ireo
tsiambaratelon’ny fon’ny lehilahy sy vehivavy ao amin’ity taona
izay iainantsika ity? Iza indray no afaka hanambara an’ireo
tsiambaratelon’ny fo afa-tsy ny Teny, Izy tenany? Hebreo
4:12, “Fa ny Tenin’Andriamanitra dia velona, sy mahery, ary
maranitra noho ny sabatra roa lela, manindrona mihitsy aza
hatramin’ny fampisarahana ny aina sy ny fanahy, ary ny tonona
sy ny tsoka, ary mpamantatra an’ireo eritreritra sy fisainan’ny
fo.” Ny Teny izany. Manatanteraka an’izay nanirahana Azy
Izy, satria Izy (ny Teny) dia feno hery. Izany dia ilay Fanahy
iray ihany izay tao amin’i Jesosy (ny Teny) izay manatrika
indray ao amin’ny fiangonana ao amin’ity taona farany ity ho
famantarana farany izay miezaka ny hisakana ny olona tsy
ho amin’ny fitsarana, satria ireo izay nandà Azy (ny Teny)
ankehitriny dia efa tonga ao amin’ny fitsarana, manohombo
Azy indray. Hebreo 6:6, “Raha hihemotra izy ireo, mba hanavao
azy ireo indray ho amin’ny fibebahana; dia hita fa manohombo
amin’ny tenany ny Zanak’Andriamanitra indray, ary manao
Azy ho fahamenarana miharihary.”

Nilaza i Paoly ankehitriny fa ny Teny dia tonga tamin’ny
hery tahaka ny feo ihany koa. Ny Teny voatory dia maneho
ny tenany tokoa. Tahaka ny sabatra midedadeda, mandidy no
nandehanany nankao amin’ny fieritreretan’ny olona, ary tahaka
ny antsin’ny mpandidy iray no nanesorany an’ireo aretina sy
nandefasany ny babo ho afaka. Na taiza na taiza nalehan’ireo
mpino voalohany, “nandeha nitory ny Filazantsara (Teny) izy
ireo ary Andriamanitra no nanamarina an’io Teny io tamin’ireo
famantarana izay nanaraka.” Sitrana ireo marary, voaroaka
ireo devoly, ary niteny tamin’ny fiteny vaovao izy ireo. Izany
no Teny ao amin’ny asa. Tsy diso mihitsy izany Teny izany
teo amin’ny vavan’ireo Kristiana nino. Ary ao amin’ity taona
farany ity dia eto izany mahery kokoa sy lehibe kokoa noho
ny hatramin’izay ao amin’ilay ampakarina Teny marina. Oh, ry
ondry vitsy, ianareo vitsy kely, mifikira eo amin’ny Teny, fenoy
an’izany ny vavanareo sy ny fonareo, fa indray andro any dia
hanome anareo ny fanjakana Andriamanitra.

7.Ny Tarehiny Tahaka NyMasoandro

“Ary ny Tarehiny dia tahaka ny masoandro mamirapiratra
amin’ny heriny.”

Matio 17:1-13, “Ary afaka enina andro Jesosy dia naka
an’i Petera, Jakoba, ary Jaona rahalahiny, ka nitondra azy
ireo niakatra ho any an-tendrombohitra avo hitokana, ka niova
tarehy teo anatrehan’izy ireo: ary ny Tarehiny dia namirapiratra
tahaka ny masoandro, ary ny Fitafiany dia fotsy tahaka ny
mazava. Ary, indro, niseho tamin’izy ireo i Mosesy sy Elias

niresaka Taminy. Dia namaly i Petera, ka nanao tamin’i Jesosy
hoe, Tompo, tsara ho antsika ny ho eto: raha Sitrakao, dia
avelao izahay hanao tabernakely telo eto; ny anankiray ho
Anao, ary ny anankiray ho an’i Mosesy, ary ny anankiray ho an’i
Elias. Raha mbola niteny izy, indro, nisy rahona mazava iray
nanarona azy ireo: ary indro nisy feo avy tao amin’ny rahona,
izay nanao hoe, Ity no Zanako Malalako, Izay Sitrako; Izy no
henoy. Ary rehefa nandre an’izany ireo mpianatra, dia lavo
tamin’ny tavany izy ireo, ary natahotra indrindra. Dia tonga
Jesosy ka nikasika azy ireo, ary nanao hoe, Mitsangàna, fa aza
matahotra. Ary rehefa nanandratra ny masony izy ireo, dia tsy
nahita olona, afa-tsy Jesosy irery ihany. Ary rehefa nidina avy
teny an-tendrombohitra izy ireo, dia nandrara azy ireo Jesosy,
nanao hoe, Aza tenenina amin’ny olona ilay fahitana, mandra-
pitsangan’ny Zanak’Olona amin’ny maty indray. Ary nanontany
Azy ireo Mpianany, nanao hoe, Nahoana àry ireo mpanora-
dalàna no milaza fa tsy maintsy ho avy aloha i Elias? Dia
namaly Jesosy ka nanao tamin’izy ireo hoe, Marina tokoa fa ho
avy aloha i Elias, ka hamerina ny zavatra rehetra. Fa Lazaiko
aminareo, Fa efa tonga sahady i Elias, nefa tsy nahafantatra azy
izy ireo, fa nanao an’izay rehetra sitraky ny fony taminy. Dia
tahaka an’izany koa no hampiaretan’izy ireo ny Zanak’Olona.
Dia azon’ireo mpianatra fa niresaka ny amin’i Jaona Mpanao-
batisa tamin’izy ireo Izy.”

Ankehitriny ao amin’ny Matio 16:28, mampiditra ny Matio
17:1-13, dia hoy Jesosy hoe, “Misy ny sasany mitsangana
eto, izay tsy hanandrana fahafatesana, mandra-pahitan’izy
ireo ny Zanak’Olona avy amin’ny Fanjakany.” Ary ireo
apostoly telo dia nahita an’izany mihitsy — ilay lamin’ny
Fihaviany faharoa. Nahita Azy niova tarehy teo an-tampon’ny
tendrombohitra izy ireo. Ny Fitafiany dia fotsy midorehitra
ary ny Tarehiny dia namirapiratra tahaka ny masoandro
amin’ny zenitany. Ary raha niseho teo Izy, dia nitsangana
teo amin’ny andaniny roa i Mosesy sy Elia. Tahaka an’izany
marina tokoa no Ahatongavany indray. Marina tokoa fa ho
tonga aloha i Elia ka hamerina ny fon’ireo zanaka (ampakarina)
hiverina amin’ny Foto-pampianarana Apostolika an’ny Teny.
Malakia 4:5-6, “Indro, Izaho haniraka an’i Elia mpaminany
ho aminareo mialohan’ny fahatongavan’ilay andro lehibe sady
mahatahotra an’ny Tompo: ary izy hamerina ny fon’ireo
ray ho amin’ny zanaka, ary ny fon’ny zanaka ho amin’ireo
rainy, fandrao ho avy Aho ka hamely ny tany amin’ny
fandringanana.”

Efa firenena iray i Isiraely. Voapetraka izy ankehitriny
miaraka amin’ireo tafiny, ny tafika an-dranomasiny, ny rafiny
ara-paositra, ny sainany, ary ny rehetra izay an’ny maha-
firenena. Saingy mbola misy izay hahatanteraka ny Soratra
izay manao hoe, “…na hisy firenena iray hatao indray



NY FAHITANA TAO PATMO 69

miteraka ve?” Isaia 66:8. Ho avy tsy ho ela io andro io. Efa
namoaka ny tsimony ilay hazo aviavy. Miandry ny Mesia ireo
Isiraelita. Eo am-piandrasana Azy izy ireo ary efa saiky ho
tanteraka ireo fiandrasan’izy ireo. Hateraka indray ara-Panahy
i Isiraely, satria ny Hazavany sy ny Fiainany dia efa saiky ho
voambara aminy.

Ao amin’ny Apokalypsy 21:23, “Ary ny tanàna dia tsy
nila masoandro, na ny volana, hamirapiratra aminy: fa ny
voninahitr’Andriamanitra no nanazava azy, ary ny Zanak’ondry
no fanazavana azy.” Io ilay Jerosalema Vaovao. Ho ao amin’io
tanàna io ny Zanak’ondry, ary nohon’ny Fanatrehany, dia tsy
hilaina ny hazavana. Tsy hiposaka ka hamiratra ny masoandro
any, satria Izy no Masoandrony sy Hazavany, Izy tenany.
Handeha ao amin’ny Hazavany ireo firenena izay hiditra ao.
Tsy faly ve ianareo mba ho eo amintsika izany andro izany?
Nahita an’io andro io tonga i Jaona. Eny tokoa, Tompo Jesosy,
avia haingana!

Malakia 4:1-3, “Fa, indro, avy ny andro, izay handoro toy
ny fatana; ary ny mpirehareha rehetra, eny, sy izay rehetra
manao ratsy, dia ho vodivary: ary ny andro izay ho avy
dia handoro azy ireo, hoy ny Tompon’ny Maro, ka tsy hisy
havela amin’izy ireo na ny fakany na ny sampany. Fa ho
aminareo izay matahotra Ny Anarako kosa no hiposahan’ny
Masoandron’ny Fahamarinana miaraka amin’ny fanasitranana
ao amin’ny Elany; ary hivoaka ianareo, ka hifalihavanja
tahaka ny zanak’omby mifahy. Ary ianareo hanitsaka ny
ratsy fanahy; fa ho lavenona eo ambanin’ny faladianareo
izy ireo amin’ny andro izay Hanaovako an’izany, hoy ny
Tompon’ny Maro.” Io indray ilay izy. Ny MASOANDRO
izay mamirapiratra amin’ny heriny rehetra. Oh, ny herin’ilay
Zanak’Andriamanitra izay mamirapiratra eo afovoan’ireo
fanaovan-jiro volamena fito. Mitsangana eo Izy, ilay Mpitsara,
ilay Anankiray izay nijaly sy maty ho antsika. Noraisiny
teo amin’ny Tenany ny fahatezeran’ny fitsaran’Andriamanitra.
Izy no nanitsaka irery ny famihazan-divay an’ny firehetan’ny
fahatezeran’Andriamanitra. Araky ny efa nolazaintsika, ho
an’ilay mpanota ny Feony dia tahaka ny feon’ny riandrano
na ireo alon-drano ao amin’ireo onjam-pahafatesana eo
ambonin’ireo moron-drano feno vato. Fa ho an’ny olo-masina,
ny Feony dia tahaka ny feon’ny renirano kely mihira moramora
raha mandrimandry amin’ny fitsaharana ianareo, afa-po ao
amin’i Kristy. Mamirapiratra eo amintsika miaraka amin’ireo
Tara-pitiavany mafana izay Ilazany hoe, “Aza matahotra, Izaho
no Izy Izay Nisy, Izay Misy, Izay Ho Avy; Izaho no Tsitoha. Tsy
misy hafa Ankoatrako. Izaho no Alfa sy Omega, ny REHETRA
amin’izany.” Izy no Lisin’ny Lohasaha, ny Kintan’ny Maraina
sy Mamiratra. Izy no tsara indrindra amin’ny iray alina ho
an’ny fanahiko. Eny, efa vonona ny hiseho io andro lehibe io ka

hiposaka ilay Masoandron’ny Fahamarinana miaraka amin’ny
fanasitranana ao amin’ny Elany.

ILAY KRISTY MPANDRESY

Apokalypsy 1:17-18, “Ary rehefa nahita Azy aho, dia lavo
teo an-Tongony tahaka ny maty. Fa Izy nametraka ny Tànany
ankavanana teo amiko, nanao tamiko hoe, Aza matahotra; Izaho
no Voalohany sy ny Farany: Izaho no Izy Izay velona, ary efa
maty; ary, indro, velona mandrakizay Aho, Amena; ary manana
ny fanalahidin’ny helo sy ny fahafatesana.”

Tsy misy olona afaka hahatanty ny fiantraikany feno
an’io fahitana io. Foana tanteraka ny heriny, lavo teo an-
Tongony tahaka ny maty i Jaona. Saingy nikasika azy tamim-
pitiavana ny tànan’ny Tompo, ka hoy ilay feom-pitahiana hoe,
“Aza matahotra. Aoka tsy hatahotra. Izaho no Voalohany sy
Farany. Izaho no Izy Izay velona, ary efa maty; ary, indro,
velona mandrakizay Aho.” Inona no atahorana? Ny fitsarana
izay nilatsaka teo Aminy teo amin’ny hazo fijaliana, teo
amin’ny fasana, sy rehefa nidina Izy, dia ho antsika. Izy
no nitelina ny mafy indrindra tamin’ny ratram-pahotana ka
noho izany dia tsy misy fanamelohana ankehitriny ho an’ireo
izay ao amin’i Kristy Jesosy. Jereo ho an’ny antoka iray fa
ny “Mpisolovavantsika” no “Mpitsarantsika.” Izy dia sady
“Mpisolovava” no “Mpitsara.” Amin’ny maha-Mpitsara dia
“voalamina ny raharaha” — nifarana ilay izy. Noho izany
dia tsy misy fanamelohana ankehitriny. Nahoana no tokony
hatahotra ny fiangonana? Teny fikasana inona nomba tsy Vitany
naseho teo anatrehantsika? Nahoana izy no tokony hatahotra
fanasaziana na fahafatesana? Efa resy daholo izany rehetra
izany. Indro ilay mpiady mahery. Indro ilay Anankiray Izay
nandresy an’ireo tontolo hita maso sy tsy hita maso. Tsy tahaka
an’i Alexander, izay nandresy an’izao tontolo izao teo amin’ny
fahatelo amby telopolo taonany nefa tsy nahafantatra làlan-
kafa ihodinana ho an’ny fandresena amboniny, noho izany dia
maty resim-pahotana sy fiainana mikorontana izy. Tsy tahaka
an’i Napoléon, izay nandresy an’i Eoropa manontolo saingy
resy tao Waterloo tamin’ny farany ary natao sesitany tany Elba,
mba hahita ny tenany resy fotsiny ihany. Saingy tsy misy na
inona na inona afaka handresy an’i Kristy. Izy izay nidina no
niakatra ambonin’ny rehetra ankehitriny, ary nomena Azy ny
Anarana iray izay ambonin’ny anarana rehetra. Eny, nandresy
ny fahafatesana Izy, ny helo, sy ny fasana, ary manana ny
fanalahidin’izany. Izay Vahàny dia voavaha, ary izay Afatony dia
voafatotra. Tsy misy fiovàna ny amin’izany. Tsy nisy mpandresy
Talohany ary tsy misy Ankoatrany. Izy irery ihany no Mpamonjy,
Mpanavotra. Izy noAndriamanitra TOKANA: ary “JesosyKristy
Tompo” No Anarany.

“Aza matahotra, ry Jaona. Aza matahotra, ry ondry vitsy.
Izay maha-izy Ahy rehetra, dia ianareo no mpandova azy.
Ny fahefako rehetra dia anareo. Ny Heriko faratampony dia
anareo rahamitsangana eo afovoanareo Aho. Tsy tonga hitondra
tahotra sy tsi-fahombiazana Aho, fa fitiavana sy fahasahiana
ary fahaiza-manao. Ny fahefana rehetra dia nomena Ahy
fa anareo ny mampiasa azy. Teneno ny Teny fa Izaho no
hanatanteraka azy. Izany no Fanekeko ary tsy mety diso
mihitsy izany.”

IREO KINTANA SY FANAOVAN-JIRO FITO

Apokalypsy 1:20, “Ny zava-miafin’ireo kintana fito izay
efa hitanao eo an-Tànako ankavanana, sy ireo fanaovan-jiro
volamena fito. Ireo kintana fito dia ireo anjely (iraka) an’ireo
fiangonana fito: ary ireo fanaovan-jiro fito izay hitanao dia ireo
fiangonana fito.”

Efa hitantsika ny fahamarinan’ireo zava-miafina anankiroa
ireo. Oh, tsy nambarantsika hoe iza ireo iraka fito ireo, saingy
nohon’ny fanampian’Andriamanitra dia hanao isika ka hifarana
io zava-miafina io. Fantatsika ireo taona fito. Voatanisa izy
ireo ao amin’ny Teny, ary hodinihantsika tsirairay mandra-
pahatonga eo amin’ity taona farany izay iainantsika ity.

Fa eo amin’ny topi-maso anankiray farany famaranana
an’ity toko ity, dia jereo Izy raha mitsangana eo afovoan’ireo
fanaovan-jiro volamena Izy miaraka amin’ireo kintana fito
eny an-Tànany ankavanana. Oh, manapaka fofon’aina ny
mahita Azy mitsangana eo ao amin’ny Maha-Andriamanitra
Faratampony Azy. Izy no Mpitsara, ny Mpisorona, ny Mpanjaka,
ny Voromahery, ny Zanak’ondry, ny Liona, ny Alfa, ny Omega,
ny Fiandohana sy ny Fiafarana, ny Ray, Zanaka, Fanahy Masina,
Izy Izay Nisy, Izay Misy, Izay Ho Avy, ny Tsitoha, ny REHETRA
AMIN’NY REHETRA. Io Izy, ilay Mpanao sy Mpanefa. Io
Zanak’ondry io no mendrika! Nanaporofo ny Fahamendrehany
Izy raha nividy ny famonjena antsika tamin’ny alàlan’ny Tenany
Izy. Ankehitriny dia mitsangana ao amin’ny Heriny rehetra sy
ny Voninahiny rehetra Izy miaraka amin’ny zavatra rehetra
napetraka teo Aminy amin’ny maha-Mpitsara.

Eny, io Izy mitsangana eo afovoan’ireo fanaovan-jiro,
miaraka amin’ireo kintana eny an-Tànany. Alina ny andro,
satria amin’izany no ampiasaintsika an’ireo fanilo ho
fanazavana, ary amin’izany no hita mamirapiratra ireo kintana
ka mampitaratra ny hazavan’ny masoandro. Ary maizina
ny andro. Mandeha amin’ny finoana ao amin’ny aizina ny
fiangonana. Nandao an’ity tany ity ny Tompony saingy ny
Fanahy Masina dia mbola mamiratra foana amin’ny alàlan’ny
fiangonana, ary manome hazavana ho an’ity izao tontolo izao
ratsy voaozon’ny fahotana ity. Ary mampitaratra ny Hazavany

ihany koa ireo kintana ireo. Ny hazavana tokana ananan’izy ireo
dia ny Hazavany. Maizina toy ny ahoana ilay izy — mangatsiaka
ara-panahy toy ny ahoana. Kanefa rehefa tonga eo afovoany Izy
diamazava symafana ny andro, arymandray hery ny fiangonana
kamanao an’ireo asa izay Nataony amin’ny Alàlany.

Oh, enga anie isika hanana topi-maso iray ny Aminy tahaka
ny nananan’i Jaona. Tokony ho karazan’olona inona isika,
hitsangana eo Anatrehany amin’io andro io!

Raha mbola tsy nanome ny fiainanareo ho Azy ianareo,
dia enga anie ianareo hampitodika ny fonareo mankany
amin’Andriamanitra amin’ity fotoana ity, ka handohalika eo
amin’izay misy anareo mihitsy, ary hangataka ny Famelàny ho
an’ny fahotanareo, sy hanolotra ny fiainanareo ho Azy. Avy
eo dia hanandrana hanatona an’ireo Taom-Piangonana Fito
miaraka isika; ary raha manao isika dia mivavaka aho mba
hanampian’Andriamanitra an’ity mpanompo tsy mendrika ity
hanambara Ny Teniny aminareo.



TOKO FAHATELO

NY TAOM-PIANGONANA EFESOSY

Fampidirana Ho An’Ireo Taom-Piangonana
Mba hahazoanareo tanteraka ny hafatra ny amin’ireo Taom-

Piangonana dia tiako ny hanazava an’ireo fitsipika samihafa
izay namela ahy hahita ny anaran’ireo iraka, ny halavan’ireo
taona, ary ireo singa hafamifandraika ao anatiny.

Satria ity fianarana ity no ho anankiray matotra indrindra
izay hany nosahaniko hatramin’ity fotoana ity, dia nitady
an’Andriamanitra nandritry ny andro maro aho ho an’ny
tsindrimandrin’ny Fanahy Masina. Avy eo aho vao namaky
ny Soratra mikasika an’ireo Taom-Piangonana fotsiny ary
nikarokaroka tao anatin’ny tantaram-piangonana maro
nosoratan’ireo mpahay tantara manan-tanjona indrindra
izay nety hitako. Tsy diso tamin’ny famaliana ny fivavako
Andriamanitra, satria raha mbola namaky ny Teny sy ireo
tantara aho, dia navelan’ny Fanahy Masina aho hahita
niharihary modely iray miverimberina mandritr’ireo taon-jato
ka hatramin’ity andro ankehitriny, farany itymihitsy.

Ny fanalahidy nomen’ny Tompo ahy izay nahafahako
nametra ny iraka ho an’ny taona tsirairay no anankiray ara-
tSoratra indrindra. Azo antsoina mihitsy aza izany hoe ny
Fanalahidy fototra an’ny Baiboly. Izany no fanambarana fa
tsy miova mihitsy Andriamanitra, ary ireo Làlany dia tsy
miovaova tahaka Azy. Ao amin’ny Hebreo 13:8 dia izao no
voalaza hoe, “Jesosy Kristy no tsy miova omaly, sy anio,
ary mandrakizay.” Mpitoriteny 3:14-15, “Fantatro fa, izay
rehetra ataon’Andriamanitra, dia haharitra mandrakizay: tsy
misy na inona na inona azo anampiana amin’izany, na zavatra
analana amin’izany: ary Andriamanitra no manao an’izany, mba
hatahoran’ny olona eo Anatrehany. Izay misy ankehitriny dia
efa nisy; ary izay hisy dia efa nisy; ary izay efa lasa dia mbola
tadiavin’Andriamanitra.” Izao ilay izy: Andriamanitra iray tsy
miovaova miaraka amin’ireo làlana tsy miovaova. Izay Nataony
tany amin’ny VOALOHANY dia tsy maintsy Tohizany atao
mandra-pahavitan’izany ho an’ny fotoana FARANY. Tsy hisy
fanovàna iray mihitsy. Ampiharo amin’ireo Taom-Piangonana
izany. Ilay karazan’olona izay nofidian’Andriamanitra ho an’ny
taona voalohany, sy hoe ahoana no nisehoan’Andriamanitra tao
amin’ny asam-panompoan’io olona io, dia ho ohatra ho an’ireo
taona hafa. Izay nataon’Andriamanitra tao amin’ilay taom-
piangonana voalohany no Tiany atao ao amin’ireo taona hafa
rehetra.

Ankehitriny dia fantatsika marina tokoa avy amin’ny Teny
izay voarakitry ny Fanahy Masina hoe ahoana no nanorenana
an’ilay voalohany, na ny fiangonana tany am-boalohany, sy

hoe ahoana no nanehoan’Andriamanitra ny Tenany tao aminy.
Tsy afaka miova ny Teny na azo ovaina satria ny Teny dia
Andriamanitra. Jaona 1:1, “Tamin’ny voalohany ny Teny, ary ny
Teny tao amin’Andriamanitra, ary ny Teny dia Andriamanitra.”
Ny manova teny anankiray amin’izany, tahaka ny nataon’i Eva,
dia mitondra fahotana sy fahafatesana, dia arak’izay voalaza
ao amin’ny Apokalypsy 22:18-19, “Raha misy olona hanampy
amin’ireo zavatra ireo, dia Andriamanitra no hanampy aminy
an’ireo loza izay voasoratra ato amin’ity boky ity: ary raha
misy olona hanaisotra avy amin’ireo teny amin’ny bokin’ity
faminaniana ity, dia Andriamanitra no hanaisotra ny anjarany
amin’ny Bokin’ny Fiainana, sy amin’ny tanàna masina, ary avy
amin’ireo zavatra izay voasoratra ao anatin’ity boky ity.” Noho
izany, izay naha-izy an’ilay fiangonana tamin’ny Pentekosta
no fenitra. Izany no modely. Tsy misy modely hafa. Tsy
mampaninona izay lazain’ireo nianatra, Andriamanitra dia TSY
nanova an’io modely io. Izay nataon’Andriamanitra tamin’ny
Pentekosta no tsy maintsy Tohizany atao mandra-pifaran’ireo
taom-piangonana.

Na dia miteny aminareo aza ireo nianatra fa tapitra ny
taona apostolika, dia azamino an’izany. Antony roa nomahadiso
an’izany filazana izany. Voalohany, dia diso ny fiheverana fa tsy
misy apostoly intsony, satria fotsiny hoe maty ireo roa ambin’ny
folo tany am-boalohany. Ny apostoly iray dia midika hoe
“anankiray nirahina”; ary misy nirahina maro amin’izao andro
izao, saingy izy ireo dia antsoina hoe misionera. Raha mbola
misy lehilahy antsoina sy irahina miaraka amin’ny Tenin’ny
Fiainana foana dia misy taona apostolika iray mitohy. Faharoa,
manondro mankany amin’ny taona iray an’ny “herin’ny Fanahy
Masina voaseho” izy ireo hoe nifarana hatramin’ny nahavitan’ny
Baiboly. Tsy marina izany. Tsy misy Soratra anankiray akory
aza izay manolo-kevitra an’izany, saingy maro no manamafy
milaza zavatra hafa. Ity no porofontsika hoe samy diso ireo
hevitra roa ireo. Asa 2:38-39, “Dia hoy i Petera tamin’izy
ireo hoe, Mibebaha, ary aoka ny tsirairay avy aminareo hatao
batisa amin’ny Anaran’i Jesosy Kristy ho an’ny famelàna ny
fahotana, ary ianareo handray ny fanomezan’ny Fanahy Masina.
Fa ny teny fikasana dia ho anareo, sy ho an’ny zanakareo, ary
ho an’ireo rehetra izay lavitra, arak’izay hantsoin’ny Tompo
Andriamanitsika.” Ny teny fikasan’ny hery izay nanafiana
an’ireo apostoly tamin’ny Pentekosta dia ho “anareo (Jiosy), sy
ho an’ny zanakareo (Jiosy), ary ho an’ireo rehetra izay lavitra
(Jentilisa), sy arak’izay hantsoin’ny Tompo Andriamanitsika
(sady Jiosy no Jentilisa).” Mandra-Pijanony miantso, dia TSY
HITSAHATRA ny hafatra sy ny hery Pentekotista.

Izay nananan’ny fiangonana tamin’ny Pentekosta dia
zòny tsy azo lavina. Tany am-boalohany, dia nanana ny
Tenin’Andriamanitra madio izy. Nanana ny herin’ny Fanahy

voaseho tao amin’ireo famantarana samihafa sy fahagagana
ary fanomezan’ny Fanahy Masina izy. Hebreo 2:1-4, “Noho
izany dia tokony ho tandremantsika mafy kokoa ireo
zavatra izay efa rentsika, fandrao havelantsika handalo izy
ireny amin’ny fotoana rehetra. Fa raha mafy ny Teny izay
nampilazaina an’ireo anjely, ka ny fahadisoana rehetra sy ny
tsi-fankatoavana (an’ny Teny) dia nandray famaliana marina;
dia ahoana no handosirantsika, raha tsy mitandrina an’izao
famonjena lehibe izao isika; dia izay nampilazaina ny Tompo
tamin’ny voalohany, ary nohamafisin’ireo izay nandre Azy
tamintsika; Andriamanitra ihany koa no nanambara tamin’izy
ireo, sady niaraka tamin’ny famantarana sy fahagagana,
no niaraka tamin’ireo zava-mahagaga samihafa, ary ireo
fanomezan’ny Fanahy Masina, araka ny Sitrapony manokana?”
Tsy narafitr’olona io fiangonana tany am-boalohany io.
Notarihan’ny Fanahy Masina izy. Tsy goavana mihitsy izy.
Nankahalaina sy nohamavoina izy. Nampahoriana izy.
Nenjehina ho faty izy. Saingy nahatoky tamin’Andriamanitra
izy. Nijanona tamin’ilay modelin’ny Teny tany am-boalohany
izy.

Ankehitriny dia aza diso làlana eto. Rehefa nilaza aho
fa Andriamanitra sy ireo Làlany dia tsy miova mihitsy,
dia tsy nilaza aho fa tsy afaka miova ny fiangonana sy
ireo irany. Tsy Andriamanitra ny fiangonana. Noho izany
dia afaka miova izy. Fa izay nolazaiko dia hoe noho ilay
Andriamanitra tsy miova miaraka amin’ireo làlany tsy miova
dia afaka miverina any amin’ny fiandohana isika ka mahita
ny hetsik’Andriamanitra voalohany sy tanteraka ary avy eo dia
mitsara amin’ny alàlan’izany fenitra izany. Tahaka an’izany no
nanaovana azy. Hiezaka hitovy amin’ilay tany am-boalohany
tamin’ny Pentekosta foana ilay Fiangonana Marina. Hiezaka ny
hitovitovy amin’io anankiray tany amin’ny voalohany io ilay
Fiangonana Marina amin’izao andro izao. Ary ireo iraka ho
an’ny fiangonana, izay manana an’ilay Fanahin’Andriamanitra
iray ihany ao anatin’izy ireo, dia hiezaka ny hitovitovy amin’i
Paoly apostoly. Tsy tena hitovy aminy marina tokoa izy ireo;
saingy ireo iraka marina dia ho ireo izay tonga manakaiky
indrindra an’i Paoly, izay afaka tamin’ny olona, voatolotra ho
an’Andriamanitra, ka nitondra ny Tenin’Andriamanitra irery
ihany, ary naneho ny Fanahy Masina tamin’ny hery. Tsy hisy
hafa hahavita. Tsy maintsy miasa avy amin’ilay tany am-
boalohany ianareo. Satria ny mitovy dia miteraka mitovy,
dia ilay Fiangonana Marina no ho anankiray izay miezaka
ny hanaraka ao amin’ireo dian’ny mpanorina azy tamin’ny
Pentekosta ary ireo irany dia hanaraka an’i Paoly apostoly, ilay
iraka voalohany ho an’ny taom-piangonana voalohany. Tsotra
toy izany ilay izy, ary mahafinaritra toy izany.

Niaraka tamin’izany fanalahidy izany, tena tsotra, kanefa

tena mahafinaritra, no nahafahako, nohon’ny fanampian’ny
Fanahy Masina, namaky ny Bokin’ny Apokalypsy sy ireo
tantara ka nahita tao anatin’izany ny taona tsirairay, ny iraka
tsirairay, ny faharetan’ny taona tsirairay, ary ny ampahany
izay nolalaovin’ny tsirairay tao amin’ny tanjon’Andriamanitra
nanomboka tamin’ny Pentekosta ka hatrany amin’ny
fahataperan’ireo taona ireo.

Satria azonareo ankehitriny hoe ahoana no itsarantsika
hoe toy ny inona ilay Fiangonana Marina (izay naha-izy azy
tamin’ny Pentekosta sy izay naha-izy azy tao amin’ny taona
apostolika araka ny voaseho ao amin’ny Teny ao amin’ny
Bokin’ny Asa) dia afaka mampihatra an’ilay fitsipika iray
ihany isika mba haneho amintsika hoe toy ny ahoana no tsy
nahombiazan’ny fiangonana. Ilay fahadisoana fototra, na ireo
fahadisoana, izay nandadilady nankao amin’ilay fiangonana
voalohany ary voambara ao amin’nyBokin’nyAsa syApokalypsy
ary ao amin’ireo Epistily ihany koa dia ho lasa miha-voaseho
hita maso hatrany sy hatrany ao amin’ny taona manaraka
tsirairay, mandra-pahatongantsika any amin’ny fahatakonan’ny
fahamarinana manontolo ao amin’ilay farany, na ny Taonan’i
Laodikia.

Ankehitriny avy amin’io fanalahidy voalohany izay
noraisintsika avy amin’ny Tompo io, dia tonga ny fahamarinana
hafa iray sy tsy dia mahafinaritra loatra. Nilaza aho fa ilay
Fiangonana Marina dia hiezaka foana ny hitovy tahaka azy
ao amin’ny Bokin’ny Asa. Tena marina tokoa izany. Saingy
hitantsika fa ny Teny dia mampianatra ihany koa fanafiham-
pahadisoana iray hany ka misy fahatakonan’ny fahamarinana
manontolo amin’ny andro farany rehefa saiky hiseho ny Tompo.
Mipoitra ao an-tsaintsika ny fanontaniana ankehitriny; mahafoy
ny Azy manokana ve Andriamanitra ka mamela azy ireo ho lavo
ao anatin’ny toeram-pamitahana manontolo iray? Tsia velively,
satria ny Soratra dia milaza tena mazava mihitsy ao amin’ny
Matio 24:24, fa ilay “Voafidy” dia TSY AZO fitahina. “Fa
hitsangana ireo Kristy sandoka, sy ireompaminany sandoka, ary
haneho famantarana sy fahagagana lehibe; hany ka, RAHAAZO
NATAO, dia hamitaka an’ilay tena voafidy izy ireo.” Inona àry
izany? Mazava eo anoloantsika ny valiny. Misy ny Fiangonana
Marina iray sy ny fiangonana sandoka iray. Misy ny Voaloboka
Marina iray ary voaloboka sandoka iray. Fa mazava ho azy io
fiangonana sandoka io, ny vatan’ny voaloboka sandoka, dia
hiezaka foana ny hitsabaka eo amin’ny toeran’ilay Fiangonana
Marina ary hihambo fa izy, fa tsy ilay Voafidy, no ilay tena izy
sy tena marina. Hiezaka hamono an’ilay Marina ilay sandoka.
Tahaka an’izany ilay izy ao amin’ny Bokin’ny Asa, tahaka
an’izany no ilazana azy ao amin’ireo taona fito, ary tahaka
an’izany no anambarana azy ao amin’ireo Epistily samihafa.
Tahaka an’izany no naha-izy azy. Tahaka an’izany no maha-izy

azy ankehitriny. Tahaka an’izany no haha-izy azy. Tsy afaka
miova izany.

Ankehitriny dia aoka isika tena hitandrina tsara mba
tsy hampifanjevo antsika amin’ity fotoana ity. Noho izany
dia hitady ny Teny isika mba hanamarina an’io filazana io.
Ndao isika hiverina amin’ilay Bokin’ny fiandohana, Genesisy.
Tao amin’ny Sahan’i Edena dia nisy hazo ANANKIROA.
Ny iray dia tsara; ny iray dia ratsy. Ny iray namokatra
FIAINANA, ilay hafa namokatra Fahafatesana. Nisy zanaka
anankiroa izay nanolotra fanatitra ho an’Andriamanitra tany
am-boalohany. Mamelà ahy hamerina an’izany, izy ROA dia
samy nanolotra fanatitra ho an’Andriamanitra. Genesisy 4:3-
5, “Ary rehefa afaka elaela dia izao no niseho, fa nitondra
fanatitra ho an’ny Tompo avy tamin’ny vokatry ny tany
i Kaina. Ary Abela, dia nitondra ihany koa avy tamin’ny
voalohan-teraky ny ondriny sy tamin’izay matavy. Ary ny
Tompo nankasitraka an’i Abela sy ny fanatiny: fa Kaina sy ny
fanatiny kosa tsy Nankasitrahany.” Fa ny anankiray (Kaina)
dia ratsy, satria avy amin’ny rainy (ilay Anankiray Ratsy),
fa i Abela kosa dia marina teo anatrehan’ny Tompo. Izao
indray koa, nisy zanaka anankiroa avy tamin’ny nofon’ireo
raiamandreny iray ihany. Kambana izy ireo avy tamin’i Isaka
sy Rebeka. Ny iray dia ilay voafidin’Andriamanitra ary ilay
hafa dia maloto saina. Samy nanompo an’Andriamanitra izy
roa. Tao amin’ny zava-misy isanisany tsirairay dia tafiditra
ny fanompoana an’Andriamanitra. Tao amin’ny zava-misy
tsirairay dia nankahala an’ilay marina ilay ratsy ary nanenjika
an’ilay marina. Tao amin’ireo zava-misy sasany dia namotika
an’ilay marina ilay ratsy. Saingy mariho. Niara-nambolena izy
ireo. Niara-niaina izy ireo. Izy roa dia samy nanao fanambarana
ny amin’Andriamanitra sy nanompo an’Andriamanitra.

Ireo kisarisary ireo dia manao sary tanteraka tokoa an’ny
fanoharan’i Jesosy Kristy Tompo rehefa nilaza Izy fa ny
fanjakan’ny lanitra dia tahaka ny lehilahy iray izay namafy voa
tsara, fa tsy maintsy tonga fotsiny ny fahavalo iray ka namboly
tsimparifary teo anivon’ireo voa tsara ireo. Tsy Andriamanitra
no namboly an’ireo tsimparifary. Satana no namboly an’ireo
tsimparifary ireo teo anivon’ilay voa tsaran’Andriamanitra
mihitsy. Ireo karazana voly anankiroa samihafa ireo (olona), avy
tamin’ny voa anankiroa samihafa, dia niara-naniry. Nandray
anjara avy tamin’ny sakafo fihinana tao amin’ilay tany iray
ihany izy ireo, nizara an’ilay masoandro, ranonorana, ary ireo
tombontsoa hafa iray ihany izy ireo, ary izy roa dia samy
nojinjaina araka ny filaharany. Hitanareo ve ilay izy? Aza
adino mihitsy ireo fahamarinana ireo raha mianatra an’ireo
taom-piangonana isika sy ireo tombokase aoriana kely. Ary
ambonin’ny rehetra, dia aza adino fa ao amin’ity taona farany ity
izany, rehefa ho fatorana ireo tsimparifary ho an’ny fandoroana

azy ireo, no hanosehany an’ilay vary izay tsy maintsy hataon’ny
Tompo any an-tsompitra.

Te-hitarika an’io fisainana io hatrany amin’ny farany aho,
noho izany dia ndao isika hanao dingana iray amboniny.
Efa mba nianatra ny tantaran’ireo fifohazana ve ianareo?
Ankehitriny ny fifohazana dia midika hoe hetsika iray
an’Andriamanitra amin’ny hery. Ary isaky ny mihetsika
Andriamanitra, dia eo ihany koa i Satana mba hihetsika.
Tsy diso mihitsy izany. Tamin’ny andron’ilay fifohazana
lehibe an’i Pays de Galles (ary tsy mahafantatra an’ity ny
ankamaroan’ny olona), dia feno haingana mihitsy ireo trano
fanaovana sesitany an’ireo marary saina, ary nisy fampisehoana
iray lehibe an’ny herin-devoly mba hanaisotra ny fifantohana
hiala amin’Andriamanitra. Izao no voasoratra hoe tamin’ny
andron’i Wesley ny olona dia nanao an’ireo zavatra hafahafa
indrindra izay avy amin’i Satana mazava tsara mba hiezaka
haneso ny fahatsaram-panahy sy ny herin’Andriamanitra.
Tamin’ny andron’i Luther dia voalaza fa ilay fahagagana avy
amin’ny asam-panompoany dia tsy nipetraka tao amin’ny zava-
misy hoe nanohitra am-pahombiazana an’ilay Fiangonana
Katolika Romana izy, fa ilay fahagagana izay nipetraka tao
amin’ny zava-misy izay vitany, ary nataony, dia nijanona tsara
sy nilamina teo afovoan’ireo fanatika izay feno mazàna, ary
voatarika, avy amin’ireo fanahy ratsy. Ary raha efa nahalala
tsara an’ity asam-panompoan’ny andro farany ity ianareo,
dia hahamarika an’ilay fanafihana iray ihany an’ireo fanahy
sandoka sy ratsy fanahy. Tsy maintsy ho tahaka an’izany ilay
izy. Ankehitriny dia manantena sy matoky aho fa misaina
ara-panahy betsaka ianareo mba hahazo an’izany, ary hahazo
tombony amin’izany.

Mba hanisiana tombokase an’io foto-kevitra eo amin’ireo
voaloboka Marina sy sandoka mifangaroharo sy maneho
an’ireo fanahy anankiroa izay eo am-piasana io, dia ndao
isika handinika ny I Jaona 4:1-4, sy ny Joda 3, 4, 12. “Ry
malala, aza mino ny fanahy rehetra, fa izahao toetra ireo
fanahy raha avy amin’Andriamanitra izy ireo: satria maro
ireo mpaminany sandoka no efa lasa any amin’izao tontolo
izao. Izao no ahafantaranareo ny Fanahin’Andriamanitra: Ny
fanahy rehetra izay manaiky fa efa tonga tamin’ny nofo Jesosy
Kristy no avy amin’Andriamanitra: ary ny fanahy rehetra
izay tsy manaiky fa efa tonga tamin’ny nofo Jesosy Kristy
dia tsy avy amin’Andriamanitra: ary izany no fanahin’ny
antikristy, izay efa renareo fa ho avy; sady ANKEHITRINY
SAHADY AZA dia efa eo amin’izao tontolo izao izany.
Avy amin’Andriamanitra ianareo, rankizy madinika, ary efa
naharesy azy ireo (ny fanahin’ny antikristy): satria lehibe
Izy (ny Fanahin’Andriamanitra) izay ao aminareo, noho izy
izay ao amin’izao tontolo izao.” Joda 3, 4, 12, “Ry malala,

raha manao izay zotom-po rehetra hanoratra aminareo aho
ny amin’ny famonjena iombonana, dia nilaiko mihitsy ny
hanoratra aminareo, ary hananatra anareo mba hiezahanareo
mafy ho an’ny finoana izay voatolotra indray mandeha monja
ho an’ireo OLO-MASINA. Fa misy ireo OLONA SASANY
(tsy ireo Olo-masina) niditra misokosoko” (izy ireo dia tsy
niditra tao amin’ny vala tamin’ny alàlan’ilay VARAVARANA
ka noho izany dia mpangalatra), “izay voalahatra fahiny ho
amin’izany fanamelohana izany, olona TSY MASINA, izay
mamadika ny fahasoavan’Andriamanitsika ho fijejojejoana,
sady mandà an’ilay Tompo Andriamanitra tokana, dia Jesosy
Kristy Tompontsika.” “Ireo no pentimpentina eo amin’ny
sakafom-pitiavanareo, raha mihinana MIARAKA aminareo izy
ireo, mamahana ny tenany nefa tsy matahotra.” Tsy azo lavina
eo anatrehan’ireo Soratra ireo fa ilay Fiangonana Marina sy
ilay sandoka dia nampifangaroana, niara-nambolena saingy avy
amin’ny voa samihafa.

Ankehitriny avy eo, dia heveriko fa misy zavatra hafa
tokony ho fantatrareo. Ireo fiangonana fito izay anoratan’i
Jaona dia any Azia Minora ary fiangonana Jentilisa daholo.
Tsy miresaka amin’ilay fiangonana any Jerosalema izy izay
saiky Jiosy ny ankamaroany miaraka amin’ny Jentilisa vitsy
fotsiny angamba ao anatiny. Ny antony dia efa nitodika niala
tamin’ireo Jiosy nankany amin’ny Jentilisa Andriamanitra.
Noho izany ireo taom-piangonanamanontolo diaAndriamanitra
mifanaraka amin’ny Jentilisa, ary miantso Ampakarina Jentilisa
iray hivoaka ho an’ny Tenany. Izany no manao an’ireo “Taom-
Piangonana” sy “Ny Fahafenoan’ny Jentilisa” ho anankiray
sy ilay zavatra iray ihany. Asa 13:44-48, “Ary nony tamin’ny
sabata manaraka dia saiky tonga niangona ny tanànamanontolo
mba hihaino ny Tenin’Andriamanitra. Nefa rehefa nahita ny
vahoaka betsaka ireo Jiosy, dia feno fialonana izy ireo, ka niteny
nanohitra an’ireo zavatra izay notenenin’i Paoly, nanohitra sy
niteny ratsy. Dia niteny tamin’ny fahasahiana i Paoly sy i
Barnabasy, ka nanao hoe, Nilaina mba ho aminareo aloha no
tsy maintsy nitoriana ny Tenin’Andriamanitra: fa rehefa nandà
an’izany ianareo, ka nitsara ny tenanareo ho tsy mendrika
ny fiainana mandrakizay, indro, mitodika mankany amin’ny
Jentilisa izahay. Fa izao no nandidian’ny Tompo anay, manao
hoe, Efa nanendry anao ho fahazavan’ny Jentilisa Aho, mba
ho famonjena hatrany amin’ny faran’ny tany ianao. Ary rehefa
nandre an’izany ny Jentilisa, dia faly izy ireo, ary nanome
voninahitra ny Tenin’ny Tompo: ary izay voalahatra ho amin’ny
fiainana mandrakizay dia nino.” Romana 11:1-8, “Dia hoy aho,
Narian’Andriamanitra ve ny Olony? Sanatria Andriamanitra. Fa
izaho koa dia Isiraelita iray, avy amin’ny taranak’i Abrahama,
avy amin’ny fokon’i Benjamina. Andriamanitra tsy manary ny
Olony izay efa Fantanymialoha. Sa tsy fantatrareo izay lazain’ny
Soratra mikasika an’i Elias? toy ny ahoana no nanaovany

fanelanelanana tamin’Andriamanitra nanohitra ny Isiraely,
nanao hoe, Tompo, namono an’ireo Mpaminaninao izy ireo, ary
nandrodana an’ireo Alitaranao; ary izaho irery no tavela, nefa
mitady ny aiko izy ireo. Fa inona no navalin’Andriamanitra
azy? Efa nitahiry fito arivo lahy ho an’ny Tenako Aho, izay tsy
nandohalika teo amin’ny sarivongan’i Bala. Dia toy izany koa
amin’izao andro ankehitriny izao no hisian’ny sisa nanamborana
araka ny fifidianana amin’ny fahasoavana. Ary raha avy amin’ny
fahasoavana, dia tsy avy amin’ny asa intsony: fa raha izany dia
tsy fahasoavana intsony ny fahasoavana. Fa raha avy amin’ny
asa izany, dia tsy fahasoavana intsony: fa raha izany dia tsy
asa intsony ny asa. Ahoana àry? Tsy azon’ny Isiraely izay
notadiaviny; fa ny fifidianana no nahazo an’izany, fa ny sisa kosa
dia nohajambaina (araka ny voasoratra hoe, Andriamanitra dia
nanome azy ireo fanahy sondrian-tory, maso mba tsy hahitan’izy
ireo, ary sofina mba tsy handrenesan’izy ireo;) hatramin’ity
andro ity.”

Romana 11:25-29, “Fa tsy tiako, ry rahalahy, tsy ho
fantatrareo izany zava-miafina izany, fandrao mihevitra ny
tenanareo ho hendry ianareo; fa efa mitranga amin’ny Isiraely
ny fahajambana, mandra-piditry ny Fahafenoan’ny Jentilisa.
Ary amin’izany dia hovonjena ny Isiraely rehetra: araka ny
voasoratra hoe, Hivoaka avy any Ziona ny Mpanafaka, ka
hampiala ny haratsiam-panahy amin’i Jakoba: fa izao no
Fanekeko amin’izy ireo, rehefa manaisotra ny fahotan’izy ireo
Aho. Raha ny amin’ny Filazantsara, dia fahavalo izy ireo
nohon’ny aminareo: fa raha mikasika ny fifidianana kosa, dia
malala izy ireo nohon’ny amin’ny razana. Fa ny fanomezam-
pahasoavana sy ny fiantsoan’Andriamanitra dia tsy misy
hanenenany.”

Ireto fiangonana fito nonina tany Azia Minora ireto dia
nanana toetra anankiray tao amin’izy ireo, tamin’ny andro
fahiny, izay lasa voa masaka an’ireo taona taty aoriana. Izay
voa famboly fotsiny tany aoriana tany dia lasa voa masaka
taty aoriana, ka nilaza mihitsy aza Jesosy hoe, “Raha ataon’izy
ireo amin’ny hazo maitso izany zavatra izany, dia hatao ahoana
amin’ny maina?” Lioka 23:31.

NY HAFATRA HO AN’NY TAOM-PIANGONANA EFESOSY

Apokalypsy 2:1-7

Ary soraty ho amin’ny anjelin’ny fiangonana any Efesosy;
Izao zavatra izao no Lazain’Ilay mihazona an’ireo kintana
fito eny an-Tànany ankavanana, Izay mandeha eo afovoan’ireo
fanaovan-jiro volamena fito;

Fantatro ireo asanao, sy ny asa mafinao, sy ny faharetanao,
ary toy ny ahoana no tsy ahazakanao an’ireo izay ratsy: ary ianao

efa nizaha toetra an’ireo milaza fa apostoly, nefa tsy izy, ary
hitanao fa mpandainga izy ireo:

Ary nahatanty, sy nanana faharetana, ary niasa mafy
nohon’Ny Anarako, sady tsy reraka.

Kanefa manana an’izay anoherana anao ihany Aho, satria
efa niala tamin’ny fitiavanao voalohany ianao.

Koa tsarovy avy teo amin’izay nahalavoanao, ka mibebaha,
ary ataovy ireo asa voalohany; raha tsy izany dia ho avy aminao
haingana Aho, ka hamindra ny fanaovan-jironao hiala amin’ny
toerany, raha tsy mibebaka ianao.

Nefa izao no anananao, fa halanao ireo asan’ny Nikolaita,
izay Halako koa.

Izay manan-tsofina, aoka izy hihaino izay lazain’ny
Fanahy amin’ireo fiangonana; Izay maharesy no Havelako
hihinana ny avy amin’ny Hazon’Aina, Izay eo afovoan’ny
paradisan’Andriamanitra.

NY IRAKA

Ny iraka (anjely) ho an’ny fiangonan’i Efesosy dia i
Paoly apostoly. Tsy azo lavina fa izy no iraka ho an’ilay
taona voalohany an’ny fanisan-taonan’ny Jentilisa. Na dia
i Petera aza no nomena ny fahefana hanokatra an’ireo
varavarana ho an’ny Jentilisa, dia nomena an’i Paoly ny ho
apostoly sy mpaminanin’izy ireo. Izy no Iraka-Mpaminany ho
an’ny Jentilisa. Ny asa ara-paminaniany, izay nahazoany ny
fanambarana feno an’ny Teny ho an’ny Jentilisa, no nanamarina
azy ho iraka apostolikan’izy ireo. Nanaiky an’izany ireo apostoly
hafa tany Jerosalema. Galatiana 1:12-19, “Fa izaho tsy nandray
azy tamin’ny olona, sady tsy nampianarina azy koa, fa tamin’ny
fanambaran’i Jesosy Kristy. Fa efa renareo ny fiovam-poko
tamin’ny andro lasa tamin’ny fivavahana Jiosy, ahoana fa
nanenjika ny fiangonan’Andriamanitra nihoatra ny fetra aho, ka
nandrava azy: ary nandroso tamin’ny fivavahana Jiosy mihoatra
noho izay nitovy tamiko tao amin’ny fireneko manokana, ary
efa nafana fo tafahoatra ny amin’ny fombafomban’ireo razana.
Fa rehefa sitrak’Andriamanitra, Izay nanokana ahy hatrany
an-kibon-dreniko, sy niantso ahy tamin’ny Fahasoavany, ny
hanambara Ny Zanany tato anatiko, mba hitoriako Azy any
anivon’ny mpanompo sampy; teo no ho eo dia tsy naka saina
tamin’ny nofo aman-drà aho: sady tsy niakatra tany Jerosalema
koa ho any amin’ireo izay apostoly talohako; fa nandeha
nankany Arabia aho, dia niverina indray ho any Damaskosy.
Avy eo rehefa afaka telo taona dia niakatra tany Jerosalema
aho mba hahita an’i Petera, ka nitoetra niaraka taminy dimy
ambin’ny folo andro. Fa ireo apostoly hafa dia tsy nahita
anankiray aho, afa-tsy i Jakoba rahalahin’ny Tompo.” Galatiana

2:2, “Ary niakatra araka ny fanambarana aho, ka nampitaiko
tamin’izy ireo ny Filazantsara izay toriako eo anivon’ny Jentilisa,
nefa nangingina ihany tamin’ireo izay nanan-daza, fandrao
hihazakazaka aho, na efa nihazakazaka, foana.” Galatiana 2:6-
9, “Fa ny amin’ireo izay toy izany, (na nanao ahoana na nanao
ahoana izy ireo, dia tsy nampaninona ahy: Andriamanitra tsy
manavaka olona:) fa izaho tsy nomen’ireo manan-daza ireo
saina na tamin’ny inona na tamin’ny inona: fa ny mifanohitra
amin’izany, rehefa hitan’izy ireo fa napetraka tamiko ny
Filazantsara ho an’ny tsy voafora, tahaka ny nanomezana an’i
Petera ny Filazantsara ho an’ny voafora; (fa Izy Izay tao amin’i
Petera hah’apostoly azy ho an’ny voafora, no niasan’ilay Iray
ihany mahery tao amiko ho an’ny Jentilisa:) ary Jakoba, Kefasy,
ary Jaona, izay natao ho andry, no nahita ny fahasoavana izay
nomena ahy, dia notoloran’izy ireo ny tànana ankavanan’ny
fiombonana izaho sy Barnabasy; mba handehananay hankany
amin’ny mpanompo sampy, fa izy ireo kosa hankany amin’ny
voafora.” Romana 11:13, “Fa miteny aminareo Jentilisa aho, koa
satria apostolin’ny Jentilisa aho, diamankalaza ny asako.”

Paoly no nanorina ny fiangonana tao Efesosy teo afovoan’ny
taon-jato voalohany teo. Izany no mamela antsika hametraka ny
datin’ny fiandohan’ny Taom-Piangonana Efesosy; teo amin’ny
53 A.D.

Ny fomba nitoriany teny no nametraka an’ilay modely izay
nirian’ireo iraka ho avy rehetra, sy mametraka tokoa an’ilay
modely ho an’ny mpitoritenin’Andriamanitra marina rehetra,
na dia tsy mahatratra an’ireo haavo tao amin’ny faritra ara-
paminaniana tahaka an’i Paoly aza izy. Ny asam-panompoan’i
Paoly dia nanana toetra telo sosona arak’izaomanaraka izao:

Voalohany, Paoly dia nahatoky tanteraka tamin’ny Teny.
Tsy nivily niala tamin’izany mihitsy izy tsy mampaninona izay
vidiny. Galatiana 1:8-9, “Fa na izahay, na anjely iray avy any
an-danitra, no mitory filazantsara hafa aminareo noho izay
efa notorianay taminareo, dia aoka izy ho voaozona. Arak’izay
nolazainay tany aloha, dia izany no lazaiko indray ankehitriny,
Raha misy olona mitory filazantsara hafa aminareo noho izay
efa noraisinareo, dia aoka izy ho voaozona.” Galatiana 2:11,
14, “Fa rehefa tonga tany Antiokia i Petera, dia nanohitra azy
nifanatrika aho, satria nanan-tsiny izy.” “Fa rehefa hitako fa tsy
nandehamahitsy araka ny fahamarinan’ny Filazantsara izy ireo,
dia hoy aho tamin’i Petera teo anatrehan’izy rehetra ireo hoe,
Raha ianao, izay Jiosy iray, aza no miaina tahaka ny fanaon’ny
Jentilisa, fa tsy tahaka ny ataon’ny Jiosy, dia nahoana ianao no
manery ny Jentilisa hiaina tahaka ny ataon’ny Jiosy?”

I Korintiana 14:36-37, “Inona? avy aminareo ve no
nihavian’ny Tenin’Andriamanitra? sa tao aminareo ihany no
nahatongavany? Raha misy olona mihevitra ny tenany ho

mpaminany, na ara-panahy, dia aoka ho fantany fa ireo zavatra
izay soratako ho aminareo dia ireo didin’ny Tompo.”

Mariho fa tsy ara-rafi-pandaminana i Paoly, fa voatariky
ny Fanahy, tahaka ny nihetsehan’Andriamanitra teo amin’i
Mosesy mba hitarika ny Isiraely hivoaka an’i Egypta. Tsy ny
fivoriamben’i Jerosalema mihitsy no naniraka an’i Paoly, sady
tsy nanana hery na fahefana teo aminy koa izy. Andriamanitra,
ary Andriamanitra irery, no naniraka sy nitarika. Tsy avy
tamin’ny olona i Paoly, fa avy tamin’Andriamanitra. Galatiana
1:1, “Paoly, apostoly iray, (tsy avy tamin’ny olona, na
tamin’ny alàlan’ny olona, fa tamin’ny alàlan’i Jesosy Kristy, sy
Andriamanitra ilay Ray, Izay nanangana Azy tamin’ny maty).”
Galatiana 2:3-5, “Kanefa na dia i Titosy aza, izay niaraka
tamiko, izay Grika iray, dia tsy noterena ho foràna: ary izany
dia noho ireo rahalahy sandoka nampidirina misokosoko, izay
niditra mangingina hisafo ny fahafahantsika izay ananantsika
ao amin’i Kristy Jesosy, mba ahafahan’izy ireo hitondra antsika
ao amin’ny fanandevozana: tsy nety nikoy azy ireo izahay,
tsia, na dia ora iray aza; mba hitohizan’ny fahamarinan’ny
Filazantsara miaraka aminareo.”

Faharoa, ny asam-panompoany dia tao amin’ny herin’ny
Fanahy, mba hanehoana ny Teny voateny sy voasoratra.
I Korintiana 2:1-5, “Ary izaho, ry rahalahy, raha tonga
tany aminareo aho, dia tsy tonga tamin’ny teny na
fahendrena marevaka, raha nanambara taminareo ny filazana
an’Andriamanitra. Satria ninia tsy hahafantatra na inona
na inona teo anivonareo aho, afa-tsy Jesosy Kristy, ary Izy
voahombo. Ary niaraka taminareo tamin’ny fahalemena aho,
sy tamin’ny fahatahorana, ary tamin’ny fangovitana be. Ary
ny teniko sy ny toriteniko dia tsy tamin’ny teny mamitaka
avy amin’ny fahendren’ny olona, fa tamin’ny fanehoan’ny
Fanahy sy ny hery: mba tsy hiorenan’ny finoanareo ao amin’ny
fahendren’ny olona, fa ao amin’ny herin’Andriamanitra.” Asa
14:8-10, “Ary nisy lehilahy anankiray nipetraka tany Lystra,
nalemy tongotra, efa kilemaina hatrany an-kibon-dreniny, izay
tsy mbola namindra mihitsy: ilay iray ihany izay nandre an’i
Paoly niteny: izay nibanjina azy mafy, ka nahita fa nanana
finoana ho sitranina izy, ka nilaza tamin’ny feo mahery
hoe, Mijoroa amin’ny tongotrao. Dia niantsambotra izy ka
namindra.” Asa 20:9-12, “Ary nisy tovolahy iray nantsoina
hoe Eotyka nipetraka teo amin’ny varavarankely, izay tafiditra
tao anatin’ny torimaso lalina: ka raha naharitra nitory teny ela
i Paoly, dia niraika tamin’ny torimaso izy, ka nianjera avy teny
amin’ny rihana intelo mifanongoa, ary natsangana ka maty.
Ary nidina i Paoly, ka niankohoka taminy, ary nanohona azy
nanao hoe, Aza manakorontana ny tenanareo; fa ao anatiny ny
ainy. Koa rehefa niakatra indray izy, sy namaky ny mofo, ary
nihinana, ka niresaka elaela kely, mandra-pisehon’ny andro,

dia lasa nandeha izy. Ary nitondra an’ilay tovolahy velona izy
ireo, ary tsy nalahelo na kely aza.” Asa 28:7-9, “Teo amin’ireo
faritra iray ihany ireo dia nisy sahan’ny mpanapaka ny nosy, ny
anarany dia Poplio; izay nandray anay, ka nampiantrano anay
tsara nandritry ny telo andro. Ary izao no niseho, fa nararin’ny
tazo sady nivalan-drà ny rain’i Poplio: niditra teo aminy i Paoly,
ary nivavaka, sy nametraka ny tànany teo aminy, ka nahasitrana
azy. Koa rehefa vita izany, ireo sasany ihany koa, izay nanana
aretina teo amin’ny nosy, dia tonga, ary sitrana.” II Korintiana
12:12, “Marina tokoa fa ireo famantaran’ny apostoly iray dia
natao teo anivonareo tamin’ny faharetana rehetra, tamin’ny
famantarana, sy fahagagana, ary asa mahery.”

Fahatelo, nanana ny vokatra miharihary an’ny asam-
panompoany nomen’Andriamanitra izy. II Korintiana 12:11,
“Efa tonga adala aho tamin’ny fanomezam-boninahitra; ianareo
no nahatery ahy: fa tokony hoderainareo aho: satria tsy latsaka
noho ireo apostoly ambony indrindra aho, na dia tsinontsinona
aza.” I Korintiana 9:2, “Raha tsy apostoly aho ho an’ny sasany,
dia tsy isalasalana fa izany aho ho anareo: satria ianareo no
tombokase mah’apostoly ahy ao amin’ny Tompo.” II Korintiana
11:2, “Fa saro-piaro aminareo amin’ny fahasaro-piaro araka
an’Andriamanitra aho: fa nataoko fofombadin’ny vady lahy
anankiray ianareo, mba ahafahako manolotra anareo tahaka
ny virijiny madio iray ho an’i Kristy.” Paoly no fitaovana
hampidirana ondry Jentilisa betsaka; izy no namahana azy ireo,
sy niahy azy ireo, mandra-pitondran’izy ireo ny voa marina
sy voaomana hitsena ny Tompo amin’ny maha-ampahan’ilay
ampakarina Jentilisa.

Tamin’ny fotoana nanomezana ny Apokalypsy, araka ny
fombafomba, dia efa maty ho maritiora iray i Paoly, fa i
Jaona no nanohy teo amin’ny toerany tahaka ny nataon’i
Paoly marina tokoa tamin’ny andron’ny asam-panompoany. Ny
fahafatesan’i Paoly, talohan’ny nanomezana ny Apokalypsy,
dia tsy mahafoana mihitsy ny zava-misy hoe izy no iraka ho
an’ny Taom-Piangonana Efesosy, satria ny iraka ho an’ny taona
tsirairay, tsy mampaninona na oviana izy no miseho na lasa,
no anankiray izay mitaona an’io taona io ho an’Andriamanitra
amin’ny alàlan’ny asam-panompoan’ny Teny voaseho. Paoly io
lehilahy io.

NY TANÀNAN’I EFESOSY

Ny tanànan’i Efesosy no iray amin’ireo tanàna lehibe
indrindra an’i Azia. Izy mazàna no antsoina hoe tanàna
fahatelon’ny finoana Kristiana, miaraka amin’i Jerosalema ny
voalohany, ary Antiokia ny faharoa. Tanàna iray tena nanan-
karena izy. Ny governemanta dia Romana fa ny fiteny dia
Grika. Ireo mpahay tantara dia mino fa Jaona, Maria, Petera,

Andrea ary Filipo dia nalevina tao amin’ity tanàna tsara tarehy
ity daholo. Paoly, izay nanorina an’ilay finoana marina tao
amin’ity tanàna ity, no nitandrina tao teo amin’ny telo taona
teo fotsiny; fa rehefa tsy nanatrika an’ilay andian’ondry izy dia
nitohy hatrany, nahery nivavaka, nieritreritra azy ireo. Timoty
no evekany voalohany. I Timoty 1:1-3, “Paoly, apostolin’i Jesosy
Kristy araka ny didin’Andriamanitra Mpamonjintsika, sy Jesosy
Kristy Tompo, Izay fanantenantsika; ho an’i Timoty, zanako
manokana amin’ny finoana: Fahasoavana, famindrampo, ary
fiadanana, avy amin’Andriamanitra Raintsika sy Jesosy Kristy
Tompontsika. Tahaka ny nangatahako anao mbola hitoetra any
Efesosy, rehefa nankany Makedonia aho, mba handidianao ny
sasanymba tsy hampianatra foto-pampianarana hafa.”

Ilay tena anarana hoe, Efesosy, dia manana dikany
mifangaro hafahafa hoe, “Nikendry,” sy “Namotsotra.” Ireo
faniriana mafy an’ity taona ity izay nanomboka tamin’ny
fahafenoan’ny Fanahy, “ny halalin’Andriamanitra,” izay
nikendren’izy ireo an’ilay antso avon’Andriamanitra, dia
nanomboka latsaka nankany amin’ny toetra tsy ampy
fitandremana. Ny fihenan’ny firedaredan’ny fanarahana
an’i Jesosy Kristy dia nanomboka naneho ny tenany ho
fambara iray fa ao amin’ireo taona ho avy ilay fitaterana ara-
batana nantsoina hoe ny fiangonana dia hilentika ao amin’ny
faharatsian’ny “halalin’i Satana.” Lasa namotsotra izy ary
nivily làlana. Ilay taona dia efa niverin-dàlana. Niala tamin’ny
fitiavany voalohany izy. Ilay voa bitika kely nambolena tao
amin’io Taonan’i Efesosy io dia naniry tao anatin’ny fanahin’ny
fahadisoana indray andro hany ka ireo vorona maloto rehetra
teny amin’ny habakabaka no nipetrapetraka teo amin’ny
sampany. Tena tsy masiaka ho an’ny fandanjalanjan’olombelona
ny nisehoan’io voly kely io tamin’io Eva Vaovao io (ilay
Fiangonana Vaovao) ka voafitak’i Satana indray izy. Ny
Taonan’i Efesosy no nanolotra azy ny fanararaotra ho an’ny
tsara indrindra an’Andriamanitra, ka nandresy vetivety izy, ary
avy eo dia namotsotra, ary tao amin’io fotoana tsy voambina io
no nambolen’i Satana ny voan’ny fanapotehanamanontolo.

Ilay tena fivavahan’i Efesosy mihitsy no manao tandindona
tanteraka tokoa an’ity taom-piangonana voalohany ity ary
mametraka ny bàn-kira ho an’ireo taona ho avy. Tamin’ny
voalohany, ilay tempoly tsara tarehy an’i Diana, izay taona
maro no nanorenana azy, no nampiantrano tao amin’ireo
toerany masina an’ilay sarivongana matroka sy tsotra indrindra,
an’i Diana izay azon’ny olona eritreretina. Izy dia tsy nitovy
tanteraka tamin’ireo sarivongany hafa napetraka tao amin’ireo
tempoly hafa izay natokana ho azy. Saiky tarehim-behivavy
tsotra iray tsy misy endrika izy ka farany dia nitsonika tao
anatin’ilay vongan-kazo izay nisokirana azy. Ary ny sandriny
roa dia vita tamin’ny tsivalam-by roa tsotra. Tanteraka toy

ny ahoana no anaovan’izany sary an’ilay fanahin’ny antikristy
navotsotra tao amin’ny taona voalohany. Teo izy no navotsotra
teo afovoan’ny olona, kanefa tsy naka endrika mba hanaitra
ny olona. Kanefa ireo sandriny tsivalam-by roa dia naneho fa
ny hanorotoro ny asan’Andriamanitra no fikasany raha nanao
ny làlany miditra izy. Ary toa tsy nisy olona nahamarika azy
na izay nataony. Fa indray andro dia nahamarika izy ireo,
rehefa tamin’ireo sandriny vy no nahalasa an’ireo “asany” ho
“foto-pampianarana,” ary ny foto-pampianarany lasa lalàn’ny
fanapahana iray.

Ilay lamin’ny asan’ny tempoly dia tena manaitra ihany koa.
Nisy, aloha, ireo mpisorona izay ionoka. Ilay asam-pisoronana
momba dia nanao sary mialoha an’ilay fahamombàn’ny olona
izay nanalavitra ny Teny, satria ny vahoaka iray izay mihambo
ho mahafantatra an’Andriamanitra any ivelan’ny Teny dia tsy
miteraka aina tahaka ny ionoka momba iray. Faharoa, ilay
tempoly dia nanana an’ireompisoronavavy virijiny tao anatin’ny
faritrany izay nanatanteraka an’ireo asam-pivavahan’ny
tempoly. Io no naneho an’ilay andro izay hahatonga ny fombam-
pivavahana sy endrika, fanao ary asa, haka ny toeran’ny
Fanahy Masina ka tsy hameno an’ilay tempolin’Andriamanitra
intsony ny fanehoana karismatika. Ilay mpisoronabe no eo
ambonin’izy rehetra, lehilahy iray an’ny fahefana politika
sy fitaomana miharihary, manao sary an’izay efa eo am-
pivoarana, na dia tsy voaseho loatra aza, izany hoe, tsy ho
ela ilay fiangonana dia ho voatolotra eo amin’ny fitarihan’olona
miaraka amin’ny drafitr’olona sy fanirian’olona ary “hoy ny
Fanahy Masina hoe” tsy ho zava-misy velona iray intsony. Ary
teo ambanin’izy rehetra ireo dia nisy an’ireo andevon’ny tempoly
izay tsy nanan-tsafidy afa-tsy ny fankatoavana an’ilay laharam-
boninahitra ara-pivavahana. Inona no mety ho dikan’izany afa-
tsy ny hoe ho avy ny andro izay hanandevozan’ilay mpitondra
fivavahana voasalotra, amin’ny alàlan’ny hafetsena ara-politika,
fanampian’ny fanjakana, sy ny fanoloana ny Teny sy ny Fanahy
amin’ny fanekem-pinoana, dogma, ary fitarihan’olombelona,
an’ilay laïka raha finaritra tao anatin’ny harena azo tamin’ny
ratsy ireo mpitarika ka nankasitraka an’ireo fahafinaretany
maloto, ka ireo vahoaka mahantra izay tokony ho tompoina
araka an’Andriamanitra, dia lasampanompo ankehitriny.

JESOSY, NY IRANY SY IREO FIANGONANY

Apokalypsy 2:1, “Izao zavatra izao no Lazain’Ilay mihazona
an’ireo kintana fito eny an-Tànany ankavanana, Izay mandeha
eo afovoan’ireo fanaovan-jiro volamena fito.” Ity dia Izy Izay
voalaza hoe, “Io Jesosy Iray io ihany dia SADY Tompo no
Kristy.” Io Izy, ilay Anankiray sy Tompo Andriamanitra Tsitoha
Tokana, ary tsy misy hafa Ankoatrany. Io Izy, ilay Mpamonjy



NY TAOM-PIANGONANA EFESOSY 87

(“ny famonjena dia avy amin’ny Tompo,” Jona 2:9) mandeha
eo afovoan’ireo fiangonana nanerana an’ireo taona fito. Izay
naha-izy Azy tao amin’ny taona voalohany no maha-izy Azy
ao amin’ny taona rehetra. Ho an’ny mpino tsirairay, dia Izy no
Jesosy Kristy ilay tsy miova, omaly, sy anio, ary mandrakizay.
Izay Nataony indray mandeha dia mbola Ataony foana, ary
hotohizany hatao.

Ankehitriny dia hahamarika ianareo fa mandeha irery
eo afovoan’ireo Fiangonany Jesosy. Tsy misy olon-kafa
miaraka Aminy. Sady tsy mety hisy tokoa, satria Izy irery
no manamboatra ny famonjena azy, sy nividy azy tamin’ny
Ràny manokana hoe Azy izy. Izy no Tompony sy Mpampianany.
Omeny Azy ny voninahitra rehetra ka tsy ho Zarainy amin’ny
hafa izany voninahitra izany. Tsy misy papa miaraka Aminy.
Tsy misy arseveka miaraka Aminy. Maria, ilay renin’ny Vatany
teto an-tany, dia tsy miaraka Aminy. Tsy miteny Izy ka mitodika
mankany amin’ny Ray iray, satria Izy no ilay Ray. Tsy mitodika
Izy mba hanome baiko ho an’ny Fanahy Masina iray, satria
Andriamanitra Izy, Fanahy mandrakizay, ary Ny Ainy no
mikoriana sy mitempo ao amin’ny fiangonana manome ny ainy,
ary raha tsy misy Azy dia tsy ho nisy fiainana. Ny famonjena
dia avy amin’ny Tompo.

Tsy nisy anankiray niaraka Taminy rehefa nanitsaka ny
firehetan’ny fahatezeran’ilay lafaoro afo Izy. Tsy iray hafa,
fa IZY No nihantona teo amin’ny hazo fijaliana ka nanolotra
ny Ràny. Izy no Mpanao sy Mpanefa ny finoantsika. Izy no
Alfa sy Omega an’ny famonjena antsika. Isika dia voafofo
ho Azy fa tsy ho an’ny iray hafa. Tsy mikambana amin’ny
fiangonana isika. Mikambana Aminy isika. Ny Teniny no
lalàna. Ireo fanekem-pinoana, dogma, fitsipika sy lalàm-
panorenana dia tsy misy fiantraikany amintsika. Eny, Jesosy
IRERY No mandeha eo afovoan’ireo fiangonana. Izany no
Andriamanitra ao aminy, manaiky sy manao ny Sitrapony
tsara. Aza adino mihitsy izany. Firaisana anankiray ihany no
anananareo amin’Andriamanitra ary firaisana anankiray ihany
no ananan’Andriamanitra aminareo — izany dia JESOSY, ary
JESOSY IRERY.

Io Izy miaraka amin’ireo kintana fito eny an-Tànany
ankavanana. Ny tànana ankavanana na ny sandry dia midika
hoe ny hery sy ny fahefan’Andriamanitra. Salamo 44:3, “Fa
tsy nahazo ny tany tamin’ny sabany manokana izy ireo, sady
tsy ny sandriny manokana koa no namonjy azy ireo: fa Ny
tànanao ankavanana, sy Ny sandrinao, ary ny fahazavan’ny
Tavanao, satria efa Sitrakao izy ireo.” Ao amin’io tànana
ankavanan’ny hery io no misy an’ireo kintana fito, izay, araka
ny Apokalypsy 1:20, dia ireo iraka fiton’ny fiangonana. Izany
dia midika fa ilay tena hery sy fahefan’Andriamanitra mihitsy
no aorian’ireo Irany ho an’ny taona tsirairay. Mandroso ao

amin’ny afo sy ny herin’ny FanahyMasina miaraka amin’ny Teny
izy ireo. Kintana izy ireo satria mampitaratra hazavana. Ny
hazavana izay ampitarafin’izy ireo dia nyHazavany. Tsymanana
hazavana avy aminy manokana izy ireo. Tsy mandrehitra
ny afony manokana izy ireo, mba handehanan’ny olona ao
amin’ny hazavan’ny kilalaon’afony. Isaia 50:11. Alina izany,
satria amin’izany no mivoaka ireo kintana. Izany no alin’ny
fahamaizinan’ny fahotana, satria ny rehetra (dia izao tontolo
rehetra izao), dia nanota ka tsy manana tsy ankitsahatra ny
voninahitr’Andriamanitra. Romana 3:23.

Ireo iraka fito ireo no mampahafantatra an’Andriamanitra
amin’ny olona. Izay mandray azy ireo, dia mandray Azy Izay
naniraka azy ireo. Jaona 13:20. Miteny sy mihetsika amin’ny
alàlan’ny Fahefany izy ireo. Izy no mitsangana aorian’izy
ireo miaraka amin’ny herin’ny Maha-Andriamanitra rehetra.
Matio 28:18-20, “Ary nanatona Jesosy ka niteny tamin’izy
ireo, nanao hoe, ny FAHEFANA REHETRA any an-danitra
sy eto an-tany dia efa nomena Ahy. Koa mandehana ianareo,
ary ampianaro ny firenena rehetra, manao batisa azy ireo
amin’ny Anaran’ny Ray, sy an’ny Zanaka, ary an’ny Fanahy
Masina: mampianatra azy ireo hitandrina an’ireo zavatra
rehetra izay Nandidiako anareo: ary, indro, IZAHO MOMBA
ANAREO MANDRAKARIVA, hatramin’ny fahataperan’izao
tontolo izao aza (ny fahataperan’ireo taona).” Noho izany dia
io izy ireo, feno ny Fanahy Masina sy ny finoana, mirehitra
miaraka amin’ny afon’Andriamanitra, manofahofa ny Tenin’ny
fahamarinana, ary io Izy mitsangana mba hanohana azy ireo.
Ary eritrereto izany, tsy nisy mpino anankiray an’ny taona
iray nila nitaraina tao am-pony hoe, “Oh, raha mba tany
aoriana tany tao amin’ilay taona voalohany fotsiny mantsy aho
rehefa nirahina voalohany ireo apostoly.” TSY ilaina ny mijery
any aoriana. MIANDRANDRÀ! Banjino Izy Izay mandeha
mihitsy aza ankehitriny eo afovoan’ireo fiangonana manerana
ny taona rehetra. Banjino Izy Izay tsy miova omaly sy anio,
ary mandrakizay; ary Izay tsy miova mihitsy na amin’ny hery
na amin’ireo Làlany. Na aiza iangonan’ny roa na telo amin’Ny
Anarany, dia eo afovoan’izy ireo Izy! Ary tsy eo afovoan’izy
ireo fotsiny tahaka ny mpitazana mamalifaly tena iray, na
tahaka ny anjely iray manao firaketana; fa mitsangana eo Izy
maneho marina tokoa an’izay maha-izy Azy — ilay Fiainana sy
Mpanohana ary Mpanome ny fanomezana tsara rehetra ho an’ny
fiangonana. Haleloia!

“Izay mandeha eo afovoan’ireo fanaovan-jiro volamena
fito.” Feno dikany toy ny ahoana ireo teny ireo rehefa
jerena ao amin’ny hazavan’ny Soratra, izay mamaritra Azy ho
“Kristy Izay Fiainantsika.” Satria Kristy, tokoa, no fiainan’ny
fiangonana. Tsy manana fiainana hafa izy. Raha tsy misy
Azy dia orinasam-pivavahana iray fotsiny izy, klioba iray,

fiangonan’olona iray tsy misy dikany. Satria ny faty iray
nasiana firavaka sy nampiakanjoana dia mbola faty iray
foana, dia toy izany koa ny fiangonana, tsy mampaninona
na inona fandaharany sy ezaka tsarany izay mety vitany,
raha tsy misy an’i Kristy dia faty iray ihany koa izy. Fa
miaraka Aminy eo afovoany, miaraka Aminy mandrisika azy,
dia lasa fahatalanjonana ho an’ny rehetra izy “ny Vatany,
ny fahafenoan’Izay mameno ny rehetra amin’ny rehetra.”
Ary ity ora ity mihitsy no Andehanany eo afovoan’ilay
fanaovan-jiro volamena an’ilay taona farany. Izay naha-izy Azy
rehefa nandeha tao amin’ny taona voalohany Izy no maha-
izy Azy mihitsy aza ankehitriny ao amin’ity taona farany
ity. Jesosy Kristy ilay TSY MIOVA, OMALY, sy ANIO, ary
MANDRAKIZAY.

“Fanaovan-jiro volamena fito.” Ao amin’ny Eksodosy 25:31,
izao no voalaza hoe, “Ary manaova ianao fanaovan-jiro iray
volamena MADIO: izay VOAKAPOKA no hanaovana an’ilay
fanaovan-jiro: ny faladiany, sy ny tahony, ny vodi-voniny, ny
kiboriny, ary ny voniny, dia ho avy amin’ilay iray ihany.”
Ny fiangonana marina an’i Jesosy Kristy, ny ampakarina, dia
ampitoviana amin’ny volamena MADIO. Ny fahamarinany dia
NY fahamarinany. Ireo toetrany dia IREO toetrany manokana
be voninahitra. Ny fanondroany dia hita ao Aminy. Izay maha-
izy Azy, dia izy no tsy maintsy mampitaratra. Izay Ananany,
dia izy no tsy maintsy maneho. Tsy misy tsiny ao aminy.
Be voninahitra tanteraka izy anatiny sy ivelany. Manomboka
amin’ny voalohany ka hatramin’ny farany dia asan’ny Tompony
izy, ary tanteraka ireo Asany rehetra. Satria ny fahendrena sy
ny tanjona mandrakizay an’Andriamanitra dia mamirapiratra
sy voaseho ao aminy. Ahoana no ahafahan’ny olona handrefy
an’izany? Ahoana no ahafahan’ny olona hahazo an’izany? Na dia
tsy afaka manao an’izany aza isika, dia afaka manaiky an’izany
amin’ny finoana, satria Andriamanitra no efa niteny an’izany.

Fa tsy hoe avy amin’ny volamena fotsiny ihany ilay fanaovan-
jiro, izy dia avy amin’ny volamena VOAKAPOKA. Tao-zavatra
avy amin’ny volamena voakapoka, araka ny drafiny izay
nomen’ny Fanahy. Ankoatry ny Tompony sy Mpampianany,
Jesosy Kristy, dia efa mba nisy olona iray ve tena voakapoka
sy voadio tahaka ny ampakarin’i Jesosy Kristy? Azo antoka
tokoa fa izy no mamarana an’ireo fijaliana izay navelan’i Kristy
tany aoriana. Nendahana ireo fananany. Tandindonin-doza ny
fiainany. Atao toy ny ondry ho an’ny mpamono izy. Vonoina
isan’andro izy. Mijaly mafy izy, saingy ao anatin’izany rehetra
izany dia tsy mamaly faty izy, sady tsy manao ny hafa hijaly koa.
Mendrika ny Filazantsara ity ampakarin’i Kristy maha-te-ho tia
ity. Ary satria ny volamena dia azo fisahana, fa ny varahina kosa
dia ho tapaka amin’ny fikapohana, io volamenan’Andriamanitra
io dia hahatanty ny fijaliany ho an’ny Tompo, tsy folaka, tsy

tapaka, tsy potika, fa natao tahaka ny zavatry ny hatsarana iray
sy fifaliana iraymandrakizay amin’ny alàlan’ireo fizahan-toetra
sy fitsapan’ity fiainana ity.

MIDERA NY AZY MANOKANA KRISTY

Apokalypsy 2:2-3, “Fantatro ny asanao, sy ny asa mafinao,
sy ny faharetanao, ary ny tsi-fahazakanao an’ireo izay ratsy: ary
ianao efa nizaha toetra an’ireo izay milaza ho apostoly, nefa tsy
izy, ka mahita azy ireo ho mpandainga: ary nahatanty, sy nanana
faharetana, ary niasamafy nohon’NyAnarako, ka tsy reraka.”

Tsara tarehy toy ny ahoana no ideran’ilay Mpamonjy sy
ankasitrahany an’ireo Zanany. Mankasitraka feno ny toetra
sy ny fitondrantenan’izy ireo ara-panahy mahafinaritra Izy.
Fantany fa misy fahalemena eo anivon’izy ireo, saingy tsy mbola
miantsoantso mafy manohitra an’izany Izy. Tsy tahaka an’izany
mihitsy ve ny Tompo? Fantany hoe ahoana no ampaherezana
antsika ao amin’ireo fanao tsara sy hanakiviana antsika
ao amin’ireo fanao ratsy. Afaka mianatra lesona tsara iray
mihitsy isika rehetra eto amin’ny fitondrana ny fiangonana
sy ny fianakaviantsika. Ary mbola tsaratsara kokoa, afaka
mianatra lesona tsara iray isika rehetra hoe Andriamanitra dia
mifanaraka amin’ny tsirairay avy amintsika ao amin’io làlana
io marina tokoa. Aza kivy mihitsy, ry Masin’Andriamanitra, fa
Andriamanitra tsy mba ratsy fanahy ka hanadino an’ireo asam-
pitiavanao. Na inona na inona ataontsika, na dia ny manome
rano mangatsiaka iray kaopy ho an’ny olona anankiray aza, dia
mahazo valisoa sy fitahiana avy amin’ny Tompo.

“Fantatro ny asanao, ny asa mafinao, ary ny faharetanao.”
Raha mandeha eo afovoan’ny Fiangonany Izy, dia Fantany
tsara ny fijalian’ny Olony, ary miahy Izy. Tahaka ny tamin’ny
andron’ny fahababoana tany Egypta rehefa nandre ny
antsoantson’izy ireo Izy, Izy Izay tsy miova mihitsy dia
mbola mandre an’ireo antsoantson’ilay ampahoriana raha
mandeha eo anivon’izy ireo Izy. Ny tena teny hoe, asa mafy,
dia midika hoe harerahana nohon’ny fampahoriana. Ny
vahoakan’Andriamanitra dia tsy miasa ho Azy amin’ny asam-
pitiavana fotsiny ihany, fa miaritra ho Azy amin’ny fifaliana
izy ireo. Maharitra amin’ny fitondrana an’ilay zioga izy ireo.
Ilay taona voalohany dia niaritra fanenjehana lehibe. Tsy
maintsy niasa mafy izy mba hitory ny Filazantsara sy hanely
ny fahamarinana. Ny antso avon’izy ireo teo amin’ny fiainana
dia ny hanompo an’Andriamanitra, ka rehefa nosimbaina ireo
fanantenany teo amin’ny fiainana dia naharitra izy ireo ary
nametraka ny rehetra Taminy Izay nampanantena valisoa iray
maharitra any an-danitra ho an’izay nafoin’izy ireo nohon’ny
Aminy tety an-tany.

Heveriko fa tokony hijanona eto isika ka hamelabelatra
an’ilay fisainana hoe ny vahoakan’Andriamanitra dia efa foana
ary ho henjehina foana. Fantatrareo fa ny Genesisy no bokin’ny
fiandohana, ary izay hitanareo nanomboka tany dia hitohy
hatrany amin’ny Apokalypsy ary tsy hiova mihitsy. Ao no
ahitantsika fa Kaina dia nanenjika sy namono an’i Abela satria
ilay farany no nahafaly an’Andriamanitra. Avy eo isika dia
mahita sary iray tanteraka ao amin’ny zanak’i Abrahama araka
ny nofo, Isimaela, izay nanorisory sy niady tamin’ilay zanaky
ny teny fikasana, Isaka. Ary nisy an’i Esao, izay nankahala
an’i Jakoba ka ho namono azy, raha tsy Andriamanitra no
nanelanelana. Ao amin’ny Testamenta Vaovao dia mahita an’i
Jodasymamadika an’i Jesosy isika, raha nikasa hamotika an’ireo
mpino voalohany ireo lamina ara-pivavahana an’ny taon-jato
voalohany. Ireo zanak’ity izao tontolo izao ity, fehezin’ny devoly,
dia mankahala an’ireo zanak’Andriamanitra izay fehezin’ny
Fanahy.

Tsy mampaninona na marina sy mahitsy toy ny ahoana aza
ny Kristiana iray eo anatrehan’ny be sy ny maro, sy tsara fanahy
toy ny ahoana izy tamin’ilay olona sakaizany, tsy manao na
inona na inona afa-tsy ny tsara, avelao izy hiaiky an’i Kristy
ho Mpamonjiny sy mahafantatra ny asan’ireo fanomezan’ny
Fanahy Masina ao amin’ireo fiteny tsy fantatra, faminaniana,
fanasitranana sy fahagagana, fa ho voaheloka izy. Ny fanahin’ity
izao tontolo izao ity dia mankahala ny Fanahin’Andriamanitra,
ary satria tsy afaka mandresy ny Fanahin’ny Tompo izy dia
miezaka mandrava an’ilay vazy izay itoeran’ny Fanahin’ny
Fahamarinana.

Ny fanenjehana sy ireo fizahan-toetra dia ampahany iray
ara-boajanahary, ara-dalàna an’ny fiainana Kristiana. Zavatra
tokana ihany no azonareo atao mikasika azy ireo. Apetraho
amin’Andriamanitra izy rehetra ireo, aza mitsara, ary avelao eo
Aminy ny fiafaran’izy ireo sy ny fitsarana farany.

“Tsy afaka mahazaka an’ireo izay ratsy ianao: ary ianao
efa nizaha toetra an’ireo izay milaza fa apostoly, nefa tsy
izy, ka nahita fa mpandainga izy ireo.” Ireo Efesiana dia
nino fa tokony ho masina ny vahoakan’Andriamanitra. Arak’io
andininy io dia nanapa-kevitra ny hitahiry an’ilay vatana tsy
hisy masirasira avy amin’ny fahotana izy ireo. Miharihary tokoa
fa efa nanomboka sahady ny fihemorana. Efa niditra tao amin’ny
fiangonana ny fahotana. Saingy nankatò ny tenin’i Paoly izy
ireo rehefa nilaza izy mba handroaka ny ratsy fanahy hiala eo
anivon’izy ireo. Vahoaka iray nosarahina izy ireo. Nivoaka avy
tamin’izao tontolo izao izy ireo, ary ankehitriny izy ireo dia
tsy hamela an’izao tontolo izao hiditra eo anivon’izy ireo. Tsy
handefitra amin’ny fahotana ao amin’ny fiangonana izy ireo. Tsy
fehezan-teny na endrika kabary iray ny fahamasinana ho azy
ireo; fomba fiainana iray izany.

“Ianao efa nizaha toetra an’ireo izay milaza fa apostoly, nefa
tsy izy, ka nahita fa mpandainga izy ireo.” Oadray, filazana
mivantana iray izany. “Ianao efa nizaha toetra an’ireo izay
miantso ny tenany fa apostoly.” Tsy fahasahiana be ve izany?
Inona no zò ananan’ny olona iray hizaha toetra an’ireo izay
miantso ny tenany ho apostoly? Ary ahoana no izahany toetra
azy ireo? Oh, tiako izany. Ity ilay izy ao amin’ny Galatiana 1:8,
“Fa na izahay, na anjely iray avy any an-danitra aza, no mitory
filazantsara hafa aminareo noho izay (efa) notorianay taminareo,
dia aoka izy ho voaozona.” Ireo apostoly no nitondra ny Teny
tany am-boalohany tamin’ireo olona. Tsy afaka miova io Teny
tany am-boalohany io, na dia teboka iray na tsipi-panohizana
iray amin’izany aza. Fantatr’i Paoly fa Andriamanitra No niteny
taminy, noho izany dia hoy izy hoe, “Na dia izaho aza no tonga ka
manandrana manome fanambarana iray faharoa, manandrana
hanao fanovàna kely anankiray amin’izay efa nomeko tany am-
boalohany, dia aoka aho ho voaozona.” Hitanareo, fantatr’i Paoly
fa ny fanambarana voalohany no marina. Tsy afaka manome
fanambaranavoalohanyAndriamanitra, avy eodia fanambarana
faharoa. Raha nanao Izy, dia ho nanova ny Heviny Izy. Tsy
afaka manome fanambarana iray Izy ary avy eo dia manampy
amin’izany, tahaka ny Nataony tao amin’ny Sahan’i Edena
rehefa nampanantena an’ilay Taranaka tamin’ilay vehivavy
Izy, ary taty aoriana avy eo dia nanendry fa tsy maintsy tonga
amin’ny alàlan’i Abrahama io Taranaka io, ary taty aoriana
avy eo dia nilaza fa ho tonga amin’ny alàlan’ireo laharan-drà
iray ihany ao amin’i Davida izany. Saingy ilay fanambarana
iray ihany izany. Nanome fampahafantarana amboniny fotsiny
ihany ho an’ireo olona izany mba hanampy azy ireo handray
sy hahazo azy. Fa tsy afaka miova ny Tenin’Andriamanitra.
Tonga araka ny nanambarana azy marina tokoa ilay Taranaka.
Haleloia. Dia jereo izay nataon’ireo apostoly sandoka ireo. Tonga
niaraka tamin’ny teniny manokana izy ireo. Ireto Efesiana
ireto dia nahafantatra an’ity Teny ity araka ny nampianaran’i
Paoly azy. Feno ny Fanahy Masina izy ireo tamin’ny alàlan’ny
fametrahan-tànan’i Paoly. Nijery an’ireo apostoly sandoka
tamin’ny maso izy ireo ka nanao hoe, “Tsy milaza an’izay
nolazain’i Paoly ianareo. Ianareo, arak’izany, dia sandoka.” Oh,
manao ny foko hirehitra izany. Miverena amin’ny Teny! Tsy
ianareo loatra no mizaha toetra ny apostoly, sy ny mpaminany
ary ny mpampianatra, NY TENY NO MIZAHA TOETRA AZY
IREO. Indray andro any dia ho tonga ho an’ny Taom-Piangonana
Laodikia ny mpaminany iray ka ho fantatrareo raha izy no ilay
tena anankiray izay nirahina avy tamin’Andriamanitra na tsia.
Eny hahafantatra ianareo, satria raha avy amin’Andriamanitra
izy dia HIHAZONA AMIN’ITY TENY ITY MARINA TOKOA
ARAKA NY NANOMEZAN’ANDRIAMANITRA AZY AN’I
PAOLY IZY. TSY HIVILY HIALA AMIN’ITY TENY ITY NA
DIA FOTOANA IRAY AZA IZY, TSY AMIN’NY TENDRON-

TSORATRA ANANKIRAY. Ao amin’io taona farany io, rehefa
hisy mpaminany sandoka maro hiseho, dia diniho ka jereo hoe
ahoana no anohizan’izy ireo hiteny aminareo fa raha tsy mino
azy ireo ianareo sy izay lazain’izy ireo, dia ho very; saingy
rehefa tonga eo amin’ny sehatra io MPAMINANIN’NY ANDRO
FARANY io, raha tena izy marina tokoa io mpaminany io, dia
hiantsoantso izy hoe, “Miverena amin’ny Teny fa raha tsy izany
dia very ianareo.” Tsy hanorina eo amin’ny fanambarana na
fandikana manokana iray izy, fa eo amin’ny Teny. Amena, ary
Amena!

Ireo apostoly sandoka ireo no amboadia masiaka izay
notenenin’i Paoly. Hoy izy hoe, “Vantany vao lasa aho
dia hiezaka ho tonga izy ireo ka hihambo ho manana
fanambarana mitovy; saingy ny tanjon’izy ireo dia tsy ny
hanampy anareo, fa ny hamotika anareo.” Asa 20:27-32, “Fa
tsy niafina aho nanambara taminareo ny sain’Andriamanitra
rehetra. Koa tandremo ny tenanareo, sy ny ondry rehetra, izay
nanaovan’ny Fanahy Masina anareo ho mpitandrina, hamahana
ny fiangonan’Andriamanitra, izay Novidiany tamin’ny Ràny
manokana. Fa izao no fantatro, fa aorian’ny andehanako
dia hiditra eo anivonareo ireo amboadia masiaka, izay tsy
hiantra ny ondry. Avy ao amin’ny anareo manokana ihany
koa no hiposahan’ireo olona, miteny zavatra tsy marina
(ireo teniny sy heviny manokana, fa tsy an’Andriamanitra),
mba hitaona an’ireo mpianatra hanaraka azy ireo. Koa
miambena, ary tsarovy, fa nandritry ny telo taona aho no tsy
nitsahatra nampitandrina ny tsirairay avy andro aman’alina
tamin’ny ranomaso. Ary ankehitriny, ry rahalahy, dia manolotra
anareo ho amin’Andriamanitra aho, sy ho amin’ny Tenin’ny
Fahasoavany, izay mahay mampandroso anareo, sy manome lova
anareo eo anivon’ireo rehetra izay nohamasinina.”

Jaona dia nahafantatra azy ireo, ihany koa, satria nilaza
izy ao amin’ny I Jaona 4:1 hoe, “mpaminany sandoka maro no
(efa) lasa any amin’izao tontolo izao.” Io fanahin’ny antikristy
io dia efa nitsofoka tao anatin’ny fiangonana, ary nataony
tamin’ny alàlan’ny fanoherana ny Teny izany. Izany no antony
nanombohan’izany rehetra izany eto. Ao amin’ilay taom-
piangonana voalohany mihitsy. Efa nandà ny Teny izy ireo ka
nametraka an’ireo fanekem-pinoany sy filozofiany manokana
raha tokony ho ny Teny. Antikristy izany, satria Jesosy no
Teny. Ny anti-Teny no anti-Jesosy. Ny anti-Teny no antikristy,
satria ny Fanahy sy ny Teny dia IRAY. Raha anti-Teny ianareo,
dia tsy maintsy ho antikristy. ARY RAHA NANOMBOKA
TAO AMIN’ILAY FIANGONANA VOALOHANY IZY DIA
TSY MAINTSY HITOMBO HATRANY AMIN’NY FARANY
REHEFAMIFEHY IZY. Ary izany marina tokoa no ho hitanareo
rahamahavita an’ireo taona rehetra isika. Manomboka tena kely
izy ao amin’ny Taonan’i Efesosy ary mitombo ao amin’ny taona



94 NY FAMELABELARANA AN’IREO TAOM-PIANGONANA FITO

tsirairay mandra-pahatongan’ilay rafitra anti-Teny, antikristy
hifehy manontolo ka lavin’ireo apostoly sandok’ilay fiangonana
sandoka ny tsy fiovaovan’ny Teny.

Ankehitriny dia mora ny misintona hevi-diso avy amin’izay
resahantsika satria manao an’ity ho tena sarotra aho. Ilay
izy dia mety hanao anareo hihevitra toy ny hoe io anti-Teny
io, fanahin’ny antikristy, dia fandroahana tanteraka ny Teny,
tsi-fanekena ny Baiboly miafara amin’ny fandàvana azy. Tsia
tompoko. Tsy izany ilay izy. Ilay izy dia, dia ny Apokalypsy
22:18-19, “Fa izaho dia manambara amin’ny olona rehetra izay
mandre an’ireo tenin’ny faminaniana an’ity boky ity hoe, Raha
misy olona hanampy amin’ireo zavatra ireo, dia Andriamanitra
no hanampy aminy an’ireo loza izay voasoratra ato anatin’ity
boky ity: ary raha misy olona hanaisotra amin’ireo tenin’ny
bokin’ity faminaniana ity, dia Andriamanitra no hanaisotra ny
anjarany amin’ny Bokin’ny Fiainana, sy amin’ny tanàna masina,
ary avy amin’ireo zavatra izay voasoratra ato amin’ity boky ity.”
Ilay izy dia ny fanovàna na dia teny ANANKIRAY fotsiny ihany
aza amin’ny alàlan’ny fanesorana na fanampiana amin’izany.
Izany no hafetsen’i Satana tany am-boalohany tao amin’ny
Sahan’i Edena. Nanampy teny kely anankiray fotsiny tamin’izay
nolazain’Andriamanitra izy. Izany no nanao an’ilay izy. Izany no
nitondra fahafatesana sy faharavàna. Ary tao Efesosy, dia nitovy
mihitsy ilay izy. Teny iray nampiana fotsiny, teny iray nesorina
fotsiny, dia ilay fanahy anti-Teny, antikristy no nanomboka
nandrobona.

Azonareo ve ilay izy ankehitriny? Ireo indray ireo kambana.
Ireo indray ireo hazo anankiroa, naniry nifanakaiky tao
amin’ilay tany iray ihany, nandray anjara avy tamin’ilay
sakafo iray ihany, nisotro avy tamin’ilay ranonorana iray
ihany, ary nahazo tombontsoa avy tamin’ilay masoandro iray
ihany. Saingy avy tamin’ny voa SAMIHAFA izy ireo. Ny
hazo anankiray dia HO an’ny Tenin’Andriamanitra, arak’izay
nanomezan’Andriamanitra azy marina tokoa, sy tia ary
nankatò azy. Ilay hazo hafa dia avy amin’ilay voa izay anti
Tenin’Andriamanitra ka manova azy eo amin’izay tiany hovaina.
Izy no manolo ny Teny velona marina amin’ireo fanekem-
pinoany sy dogmany tahaka ny nataon’i Kaina marina tokoa,
izay niafara tamin’ny famonoana an’i Abela. Fa azamatahotra ry
ondry vitsy. Mijanòna amin’ny Teny. Hazòny eo anelanelanareo
sy ny devoly ity Teny ity. Tsy nanao an’izany i Eva ka tsy
nahomby izy. Ary rehefa mandao ny Teny ny fiangonana dia
miditra ao amin’ireo halalin’ny aizin’i Satana izy.

“Ary nahatanty, sy nanana faharetana, ary niasa mafy
nohon’Ny Anarako, sady tsy reraka.” Io dia saiky mitovy
amin’izay voalaza ao amin’ny andininy 2. Fa ao amin’ny andininy
2 ilay asa, asa mafy, ary faharetana dia mba hiambenana
an’ilay Teny masina izay napetraka teo amin’izy ireo. Toy ny

ahoana no nampanalaviran’izy ireo an’ireo fahavalo. Fitokiana
toy ny inona izy ireo ho an’i Paoly. Fa ao amin’ity andininy
ity ireo fanenjehana sy fizahan-toetra ary faharetan’izy ireo dia
nohon’ny Anaran’i Jesosy voatahy.

Fantatrareo fa tsy hafahafa mihitsy izany, satria ilay
Teny sy ilay Anarana no manao an’ilay fahavalo hiraraka
aoriantsika tahaka ny safo-drano. Io Teny mahery io izay
voaseho tao amin’ireo fanasitranana, famantarana, fahagagana,
ary fanehoana hafa ireo, no nanao an’ireo Fariseo hiantsoantso
mafy ny fahafatesana ho an’ireo mpino marina. Ary ankehitriny
io Anarana io, ankahalaina sy amavoin’ireo Jiosy, dia esoin’ilay
voakolokolo ka nihomehezan’izy ireo ny mieritreritra fa mety
ho tena adala ny olona anankiray mino lehilahy iray izay maty
sy nitsangana indray ary ankehitriny dia mipetraka any an-
danitra. Noho izany dia teo ireo mpivavaka mpanenjika, ireo
Jiosy, nanozona an’io Jesosy io, Izay Mesia sandoka iray ho
azy ireo; ary teo ireo hafa nihomehy tamin-kafaliana sy naneso
tamim-paharatsiam-panahy an’ilay Anaran’andriamanitra iray
vaovao, Izay tsy andriamanitramihitsy ho azy ireo.

Ankehitriny dia ity misy zavatra hafa iray izay nanomboka
tao amin’io taona io ary hitohy mihitsy manerana an’ireo
taona, lasa miha-lalina sy miha-maizina. Izany dia, nandà an’io
Anaran’io ny olona. Tsy ilay Fiangonana Efesosy marina no
nanao an’izany. Tsia tompoko. Ilay izy dia ireo apostoly sandoka.
Ilay tany ivelany no niezaka ny hiditra sy handoto an’ireo mpino.
Ireo Efesiana dia tia an’io Anarana io ary tia azy. Tsarovy ny
fiandohan’io Fiangonana Efesosy io. Vondron’olona kely iray
izay nitady ny Mesia no nandre fa niseho tao amin’ny tany
efitr’i Palestina ny mpaminany iray izay niantso ny tenany ho
mpialoha làlana ny Mesia ary nanao batisa ny olona ho amin’ny
fibebahana an’ireo fahotana. Ireo, arak’izany, no nandray ny
batisan’i Jaona. Fa rehefa tonga teo amin’izy ireo i Paoly dia
nasehony tamin’izy ireo fa efa maty io mpaminany io, ka
tonga Jesosy ary nanome ny Ainy ho fanatitra iray ho an’ny
fahotana, ary ANKEHITRINY dia tonga ny Fanahy Masina ka
hiditra sy hameno an’ireo mpino marina rehetra an’i Jesosy, ilay
Mesia. Rehefa nandre an’izany izy ireo, DIA NATAO BATISA
TAMIN’NY ANARAN’NY TOMPO JESOSY IZY IREO, ary
rehefa nametraka ny tànany teo amin’izy ireo i Paoly, dia feno
ny Fanahy Masina izy rehetra. Fantatr’izy ireo hoe inona ny
mankatò ny Teny, ny hatao batisa amin’Ny Anarany (Jesosy
Kristy Tompo) ary tahaka an’izany no nahafantaran’izy ireo fa
ho fenoina ny Fanahy Masina izy ireo. Tsy afaka hanao an’io
vahoaka io hiova ianareo. Fantatr’izy ireo ny fahamarinana.
Asa 19:1-7.

Fantatr’izy ireo ny herin’io Anarana io. Hitan’izy ireo
fa tena mahery io Anarana io ka ireo aron’akanjo izay
nalaina avy teo amin’ny vatan’i Paoly mihitsy aza ka nalefa

tamin’ny Anaran’i Jesosy ho any amin’ireo olona mijaly dia
afaka nanafaka an’ilay marary tamin’ireo karazan’aretina
rehetra ary nandroaka an’ireo fanahy ratsy. Tena nahafinaritra
mihitsy no nataon’io Anarana io miharihary ka nanandrana
nampiasa azy hamoahana devoly ireo Jiosy maloto saina tao
Efesosy. Asa 19:11-17, “Ary nanao fahagagana lehibe maro
tamin’ny tànan’i Paoly Andriamanitra: ka dia nentina nankany
amin’ny marary ireo mosara sy aron’akanjo avy teny amin’ny
vatany, dia niala tamin’izy ireo ny aretina, ary nivoaka avy
tamin’izy ireo ny fanahy ratsy. Dia nisy Jiosy mpiriorio sasany,
mpamoaka devoly, izay ninia nanonona ny Anaran’ny Tompo
Jesosy teo ambonin’ireo izay nanana fanahy ratsy, nanao hoe,
Mampianiana anareo amin’i Jesosy Izay torian’i Paoly izahay.
Ary nisy zanakalahy fiton’i Skeva, Jiosy iray, sady lohan’ny
mpisorona, izay nanao tahaka an’izany. Ary namaly ny fanahy
ratsy ka nanao hoe, Fantatro Jesosy, ary fantatro i Paoly; fa iza
kosa ianareo? Dia niantsambotra teo amin’izy ireo ilay lehilahy
izay nanana fanahy ratsy tao aminy, ka nandresy azy ireo, ary
naharesy azy ireo, hany ka nandositra niala tamin’izany trano
izany izy ireo nitanjaka sady voaratra. Ary fantatry ny Jiosy
rehetra sy ireo Grika koa izay nonina tany Efesosy izany; ka
nilatsaka teo amin’izy rehetra ny tahotra, ary nankalazaina ny
Anaran’ny Tompo Jesosy.”

Fantatr’izy ireo ilay fiainana marina izay nanaraka ny
fitondrana an’io Anarana io, satria na iza na iza manonona ny
Anaran’ny Tompo, dia aoka izy hiala amin’ny fahotana. Aoka
ho masina ianareo, ianareo izay mitondra ny fanaky ny Tompo.
Aza mitondra foana ny Anaran’ny Tompo Andriamanitrao
ianao. Ireo Efesiana ireo dia KRISTIANA. Nitondra Anarana
iray izy ireo, ary izany Anarana izany dia Kristy, Izay
Fanahin’Andriamanitra tao anatin’izy ireo, sy Ilay anankiray
amin’ireo Anarana telo sosona an’ny Tompon’izy ireo.

“Ary nohon’Ny Anarako no niasanao mafy, sady tsy reraka.”
Tsy niasa mafy ho an’i Paoly ireo mpino ireo, na ho an’ny
rafi-pandaminana iray. Tsy nanolo-tena ho an’ireo fandaharana
sy toerana izay nanangonan’izy ireo fananana izy ireo. Niasa
ho an’ny Tompo izy ireo. Izy ireo dia Mpanompony, fa
tsy fitaovan’ny rafi-pandaminana. Tsy nandeha nankany am-
piangonana izy ireo ny Alahady ka niresaka ny amin’io Anarana
io nefa avy eo dia nanadino an’izany tamin’ny sisa amin’ny
herinandro. Tsy nanompo an’io Anarana io teo amin’ny molotra
izy ireo. Tsia tompoko. Ny ain’izy ireo no nomeny.

Izay rehetra nataon’izy ireo, dia nataony tamin’io Anarana
io. Tamin’io Anarana io no nihetsehan’izy ireo, saingy raha tsy
afaka niasa tamin’io Anarana io izy ireo, tamin’izay fotoana
izay dia nifehy tena tsy nihetsika izy ireo. Izy ireo no Kristiana
napetraka tao amin’ny toeran-danitra ka ny fitondrantenany dia
tao amin’ny Tompo.



NY TAOM-PIANGONANA EFESOSY 97

Fa ilay vondron’ny voaloboka sandoka izay te-handoto an’io
Anarana io dia nanatona tahaka ny amboadia mihaodihaody ao
amin’ny aizina, miandry ny hiditra sy handrovitra. Fa ireo olo-
masina dia nahatanty an’ilay fitsapana ka nihazona ny Teny sy
ilay Anarana.

NY FANAKIANAN’ANDRIAMANITRA

Apokalypsy 2:4, “Kanefa manana an’izay anoherana anao
Aho, satria niala tamin’ny fitiavanao voalohany ianao.” Mba
hahazoanareo an’ity dia tsy maintsy fantatrareo fa tsy miresaka
amin’ireo olo-masina tany am-boalohany an’i Efesosy irery
ihany ny Fanahy. Ity hafatra ity dia ho an’ilay taona manontolo
izay naharitra teo amin’ny 120 taona teo. Ny hafany, arak’izany,
dia ho an’ireo taranaka rehetra tao amin’io elanelam-potoana
io. Ankehitriny dia manohy mamerina ny tenany ny tantara. Ao
amin’ireo taranak’Isiraely dia mahita fifohazana tao amin’ny
taranaka anankiray isika, mba hahitana fotsiny ihany an’ireo
afo izay mihena ao amin’ilay manaraka. Ao amin’ilay taranaka
fahatelo, dia mety misy vain’afo mivaivay moramora, fa ao
amin’ilay fahefatra dia mety tsy misy soritra kely tavela an’ilay
lelafo tany am-boalohany intsony. Noho izany dia mandrehitra
an’ilay afo indray Andriamanitra, ary miverina ilay fanaovan-
javatra iray ihany. Izany dia fanehoana fotsiny ny fahamarinana
hoe tsy manana zafikely Andriamanitra. Ny famonjena dia
tsy mifindra amin’ny alàlan’ny fahaterahana ara-boajanahary
toy ny tsy fisian’ny fahamarinana ny amin’ny fifandimbiasana
apostolika. Tsy ao anatin’ny Teny izany. Manomboka marina
tokoa tamin’ireo mpino nateraka indray ianareo, fa rehefa
tonga ilay taranaka manaraka dia tsy Kristiana tsotra fotsiny
intsony izy ireo, fa naka anarana ara-anaram-piangonana
iray ary ankehitriny dia Batista, Metodista, etsetra. Izany
marina tokoa no maha-izy azy ireo, ihany koa. Tsy Kristiana
izy ireo. Tsy maintsy ho nateraky ny sitrapon’Andriamanitra
ianareo, fa tsy ny sitrapon’ny olona, mba ho voavonjy.
Fa ireto olona rehetra ireto dia tonga miaraka ankehitriny
amin’ny alàlan’ny sitrapon’ny olona. Tsy milaza aho hoe tsy
mahitsy amin’Andriamanitra ny sasany amin’izy ireo. Tsymilaza
an’izany aho na dia iray minitra aza, fa ilay afo tany am-
boalohany nomaty. Tsymitovy amin’ny taloha intsony izy ireo.

Ilay faniriana miredareda hahafaly an’Andriamanitra, ilay
zotom-po te-hahafantatra Ny Teniny, ilay antsoantso hiditra ao
amin’ny Fanahy, ny rehetra dia nanomboka nihena ary raha
tokony hirehitra amin’ny afon’Andriamanitra io fiangonana
io dia niha-nangatsiaka ary lasa ara-pototra kely. Izany no
nitranga tamin’ireo Efesiana tany. Lasa ara-pototra kely izy ireo.
Maty ilay fanoloran-tena ho an’Andriamanitra ka tsy nitandrina
loatra ny amin’izay niheveran’Andriamanitra azy ireo ny olona

satria nanomboka nitandrina ny amin’izay niheveran’izao
tontolo izao azy ireo izy ireo. Io taranaka faharoa tonga io dia
nitovy tamin’i Isiraely mihitsy. Nangataka mpanjaka iray izy
ireo mba hitovy amin’ireo firenena hafa. Rehefa nanao an’izany
izy ireo, dia nandà an’Andriamanitra. Saingy nataon’izy ireo
ilay izy na izany aza. Izany no tantaran’ny fiangonana. Rehefa
mihevitra ny hitovy kokoa amin’izao tontolo izao izy raha
tokony hitovy amin’Andriamanitra, tsy ela akory dia mahita
azy ireo mitsahatra tsy manao an’ireo zavatra izay nataony
taloha ianareo, ary manomboka manao an’ireo zavatra izay tsy
nataony tany amin’ny voalohany. Manova ny fomba fiakanjony
izy ireo, ireo toetrany sy ny fitondrantenany. Lasa namotsotra
izy ireo. Izany no dikan’ny hoe “Efesosy”: namotsotra —manara-
driandrano.

Io fihodinan’ny fifohazana sy fahafatesana io dia tsy
diso mihitsy. Ny hany ataonareo dia ny mahatsiaro an’ity
hetsik’Andriamanitra farany ao amin’ny Fanahy ity rehefa
niakanjo tahaka ny Kristiana ireo lehilahy sy vehivavy, nandeha
tany am-piangonana, nivavaka nandritry ny alina manontolo,
nankeo amin’ireo zoron-dàlana ka tsy menatra ny amin’ireo
fanehoan’ny Fanahy. Niala tamin’ireo fiangonany tranainy maty
izy ireo ary nivavaka tany an-trano na tranobe fitehirizana
tranainy. Nanana ny zava-misy izy ireo. Fa tsy fotoana ela loatra
dia nanomboka nahazo vola betsaka izy ireo mba hanorenana
fiangonana vaovao tsara tarehy. Nametraka antoko mpihira
iray izy ireo raha tokony hihira ho an’Andriamanitra amin’ny
alàlan’ny tenany. Nametraka akanjo mirebareba teo amin’ny
antoko mpihira izy ireo. Nandrafitra hetsika iray izy ireo ka
nampandeha an’izany tamin’ny alàlan’ny olona. Tsy ela dia
nanomboka namaky an’ireo boky izay tsy tokony ho vakiana
izy ireo. Nampidina an’ireo fefy izy ireo ary niditra ireo osy
ka nifehy. Lasa ilay hiakam-pifaliana. Lasa ilay fahalalahan’ny
Fanahy. Oh, nanohy tamin’ny endrika iray izy ireo; saingy maty
ilay afo ka saiky ny aizin’ny lavenona sisa no tavela tamin’izany
rehetra izany.

Fotoana vitsy lasa izay dia nilaza aho fa azon’i Jaona ny
hoe inona no tia an’Andriamanitra. Ho hitan’ity apostolin’ny
fitiavana lehibe ity izany rehefa nanomboka namotsotra an’io
fitiavana an’Andriamanitra voalohany io ny fiangonana. Ao
amin’ny I Jaona 5:3, dia hoy izy hoe, “Fa izao no fitiavana
an’Andriamanitra, dia ny hitandremantsika an’ireo Didiny (Ny
Teniny).” Ny fiviliana kely anankiray miala amin’io Teny
io dia dingana iray manalavitra an’i Kristy. Ny olona dia
milaza fa tia an’Andriamanitra izy ireo, mandeha any am-
piangonana, mihiakiaka sy mifaly sy mihira ary manana
fotoan’ny fihetseham-po lehibe iray mihitsy aza izy ireo. Fa
rehefa tapitra izany rehetra izany, dia diniho ka jereo raha
ao amin’io TENY io izy ireo, mandeha ao amin’izany, miaina

ao amin’izany. Raha mahavita an’ilay hafa rehetra izy ireo
nefa tsy mandeha ao amin’io Teny io avy eo, dia afaka milaza
izy ireo fa tia an’Andriamanitra saingy ny fiainan’izy ireo dia
miteny tantara hafa. Manontany aho raha tsy nahita betsaka
an’izany i Jaona talohan’ny nahafatesany; ireo olona izay nilaza
fa tia an’Andriamanitra izy ireo nefa tsy nankatò Ny Teniny.
Oh, ry Fiangonana Efesosy, misy zavatra mitranga aminareo.
Misy olona miezaka na hanampy amin’io Teny io na hanaisotra
avy aminy. Fa ataon’izy ireo tena an-kafetsena mihitsy izany
ka tsy afaka mahita an’izany ianareo. Tsy nanao hetsika tena
goavana izy ireo mba ahafahanareo mahita an’izany miharihary
eo. Eo ambanin’ny sarona izany, ary mitondra an’izany amin’ny
fomba fandanjalanjana sy fahalalan’olombelona izy ireo ary
hifehy izany raha tsy mandà an’izany ianareo. Miverena amin’ny
Pentekosta alohan’ny haha-tara loatra an’ilay izy!

Saingy toy ny mahazatra dia tsy mitandrina ny
fampitandreman’Andriamanitra ny olona. Tena mahafinaritra
ilay afom-pifohazana niorina teo ambonin’ny Teny masina, ary
tena voatahy ilay fanehoan’ny Fanahy, ka misy tahotra kely iray
mandadilady miditra sy mibitsibitsika ao anatin’ny fo manao
hoe, “Ahoana no ahafahantsika miaro an’io fahamarinana
izay azontsika io? Inona no azontsika atao mba hahitana
an’io fifohazana io hitohy?” Amin’izay no miditra ilay
“fanahy antikristy” ka mibitsibitsika hoe, “Jereo, manana
ny fahamarinana ianareo ankehitriny, jereo mba tsy ho very
izany. Mandrafeta ka apetraho ny fanekem-pinoanareo avy
amin’izay inoanareo. Ataovy ao anatin’ny bokim-piangonana
iray izany rehetra izany.” Ary ataon’izy ireo izany. Mandrafitra
izy ireo. Manampy amin’ny Teny izy ireo. Ary maty mihitsy
tahaka an’i Eva izy ireo nohon’ny fandraisana teny Anankiray
diso. Ny Tenin’Andriamanitra no mitondra fiainana. Ary
tsy izay lazaintsika mikasika ny Teny no mikaonty, fa izay
nolazain’Andriamanitra.

NY FAMPITANDREMAN’ANDRIAMANITRA

Apokalypsy 2:5, “Koa tsarovy avy teo amin’izay
nahalavoanao, ka mibebaha, ary ataovy ireo asa voalohany;
raha tsy izany dia ho avy aminao haingana Aho, ka hamindra
ny fanaovan-jironao hiala amin’ny toerany, raha tsy mibebaka
ianao.”

Miteny amin’izy ireo Andriamanitra mba HAHATSIARO.
Miharihary fa nisy zavatra niala tao an-tsain’izy ireo. Nanadino
zavatra izy ireo. Niteny tamin’izy ireo Izy mba hiverina
amin’ny sainy hankany amin’ny toerana niaingan’izy ireo. Ny
niaingan’ilay taona voalohany dia ny Pentekosta. Avy teo
amin’izany izy ireo no lavo. Adinon’izy ireo ny voninahitra sy ny
fahagagan’izany. Izany no fotoana hiverenana amin’ny saina ary

avy eo dia ao amin’ny zava-misy. Miverina mankany amin’izay
nahafahan’izy ireo nilaza hoe, “Ho ahy dia Kristy no ivelomako.”
Miverina amin’ny fahadiovana izay nisy an’i Ananiasy sy Safira
voasazy. Miverina eo amin’ny Vavahady Itsaraendrika. Oh, latsa
toy ny ahoana ny manalavitra an’Andriamanitra sy manaiky
an’ireo hetsika izay mandoto Ny Anarany. Aoka ireo izay
manonona Ny Anarany hiala amin’ny fahotana ka hitahiry
an’ireo fanakany ho madio ho an’Andriamanitra. Jereo izay
naha-izy anareo fahiny tao amin’ny fonareo, sy ny sainareo, ary
tao amin’ny fiainanareo. Avy eo diamiverena amin’izany.

Ary inona ilay làlana miverina? Ilay làlana dia ny làlan’ny
fibebahana. Raha amin’ny làlan’ny fibebahana no tsy maintsy
hanatonan’ny mpanota an’Andriamanitra amin’izay fotoana
izay dia tsy mihoatra noho izany ve no tsy maintsy hibebahan’ny
matimaty na mpiverin-dàlana. Mibebaha! Mamoaza voa
mendrika ny fibebahana. Porofoy amin’ny alàlan’ny fiainanareo
izany. “Raha tsy mibebaka ianao,” hoy Andriamanitra,
“dia hamindra ny fanaovan-jironao Aho.” Izany tokoa. Ny
fiangonana iray ao amin’izany toerana izany dia tsy afaka
manome hazavana an’izao tontolo izao. Nivadika ho aizina
ny hazavany. Hanaisotra ny irany mahatoky Andriamanitra
amin’izay fotoana izay sy ireo mpiandriny mahatoky ka hamela
azy ireo irery, ary hanohy hiresaka mikasika ny Kristianisma izy
ireo saingy tsy hahazo na inona na inona amin’izany.

Mibebaha haingana! Aza miahotrahotra! Miharihary fa
niahotrahotra i Efesosy, satria tsy tena lava ny fotoana niainany.
Nihena tena haingana mihitsy ilay voninahitr’Andriamanitra.
Tsy ela akory dia rava ilay tanàna. Lasa vongan-javatra tsy
nisy endrika ny tempoliny malaza. Lasa heniheny ipetrahan’ny
voron-drano ilay firenena; lasa ny mponina afa-tsy ireo tsi-
mpino vitsy tao amin’ny vohitra mahonena iray. Tsy nisy na dia
Kristiana ANANKIRAY aza tavela. Nendahina niala tamin’ny
toerany ilay fanilo.

Ankehitriny izany dia tsy milaza fa tsy afaka nibebaka
izy. Izany dia tsy milaza fa tsy afaka mibebaka isika. Afaka
isika. Saingy tsy maintsy haingana mihitsy ilay izy. Izany
dia tsy maintsy antsoantson’ny fo marina iray mankany
amin’Andriamanitra amin’ny alahelo, ary amin’izay fotoana
izay dia Andriamanitra no hamerina. Hiverina indray ilay
voninahitra.

NY VOAN’NY NIKOLAISMA

Apokalypsy 2:6, “Nefa izao no anananao, fa halanao ireo
asan’ny Nikolaita, izay Halako koa.”

Ankehitriny dia misy fisainana anankiroa mikasika ny hoe
inona ireo Nikolaita. Voalazan’ny sasany fa izy ireo dia vondrona
mpihodina izay nanana ny mpamorona azy, Nicolas avy any

Antiokia, proselyta iray, izay lasa anankiray amin’ireo diakona
fito tany Jerosalema. Nanana an’ireo fetin’ny mpanompo sampy
izy ireo ary tsy madio indrindra tao amin’ny fitondrantenany.
Nampianatra izy ireo fa mba hifehezana ny fientanam-batana
dia tsy maintsy mahafantatra amin’ny alàlan’ny fahatsapana
ny lafiny manontolo an’izany aloha ny olona. Nanolo-tena
tanteraka ho an’izany fandaozana izany izy ireo ka feno ny
fitotonganan’izy ireo. Izany no antony nampiharana tamin’izy
ireo an’ireo anarana anankiroa ao amin’ny Testamenta Taloha
izay nanao mari-pamantarana an’ireo hadalana tafahoatra ireo
hoe: Balama sy Jezebela. Satria nanimba ny vahoaka i Balama
ary izany no nandreseny azy ireo, dia voalaza fa nanao tahaka
an’izany koa i Nicolas. Io vondrona io dia noheverina ho
noterena hiala tao Efesosy ka nahita toerana iray niorenana tao
Pergamosy.

Saingy ny olana mikasika an’io finoana io dia hoe tsy
marina ilay izy. Tsy misy tantara ho an’izany tanteraka mihitsy.
Fombafomba izany fara-fahatsarany. Ny manaiky fomba fijery
tahaka an’izany dia hanao ny taom-piangonan’i Efesosy ho
ara-tantara tanteraka tsy misy ifandraisany amin’izao andro
izao. Tsy marina izany, na inona na inona manomboka ao
amin’ilay fiangonana voalohany dia tsy maintsy mitohy ao
amin’ny taona tsirairay mandra-pahatonga azy ho voatahy sy
asandratr’Andriamanitra amin’ny farany na ho rava tahaka ny
zavatra iray tsy madio ao anatin’ny farihy afo. Mba hahitana fa
io fombafomba io dia manohitra ny Soratra, dia mariho fotsiny
izany ao amin’ny Apokalypsy 2:2, ny Fiangonana Efesosy dia
TSY NAHAZAKA an’ireo olon-dratsy. Noho izany izy ireo dia
tsy maintsy nandroaka azy ireo, raha tsy izany dia tsy ho nisy
dikany ny milaza fa tsy nahazaka izy ireo. Raha tsy nandroaka
azy ireo izy ireo, amin’izay fotoana izay dia nahazaka azy ireo.
Ankehitriny ao amin’ny andininy 6, dia voalaza fa halan’izy
ireo ny asany. Noho izany dia nijanona ho ampahan’ilay taona
voalohany ity vondrona Nikolaita ity, nanao an’ireo asany. Ireo
asa no nankahalaina, fa ireo olona kosa tsy natao fongana. Noho
izany dia hitantsika ireo voa tao Efesosy izay hanohy ary ho lasa
foto-pampianarana iray izay mandroso avy hatrany, ary miditra,
ao amin’ny farihy afo.

Inona ireto Nikolaita ireto? Ilay teny dia avy amin’ny teny
Grika anankiroa. Niko, izay midika hoe mandresy, sy Laos,
izay midika hoe ny laïka. Raha atao mazava, dia nisy olona
iray nanao zavatra tao amin’io fiangonana voalohany io izay
nandresy ny laïka. Raha resy ilay laïka, amin’izay fotoana izay
dia tsymaintsy nisy “fahefana” iray tao nanao an’izany.

Inona ilay halan’Andriamanitra izay nitranga tao amin’io
fiangonana io? Izay niseho tamin’izany, sy miseho amin’izao
andro ankehitriny izao, no dikan’ny teny hoe Nikolaita marina

tokoa. Ny olona dia nofehezina tamin’ny fomba iray izay tena
nifanohitra tamin’ny Tenin’Andriamanitra tanteraka tokoa.

Ankehitrinymba hahazoana ny tena dikan’izay hidirantsika,
dia tsy maintsy mampitandrina anareo aho mba tena hihazona
ao an-tsaina fa ny fivavahana (ireo zavatra ara-panahy raha
tianareo), dia misy ampahany roa izay mifampiditra saingy
mifanohitra tahaka ny mainty sy ny fotsy. Ny fivavahana sy ny
tontolo ara-pivavahana dia vita avy tamin’ireo hazo anankiroa
izay nanana ny fakany tao Edena ireo. Ny Hazon’Aina sy ny
Hazon’ny Fahalalana ny Tsara sy ny Ratsy dia samy nijoro
teo afovoan’ilay saha ary tsy isalasalana fa nifampiditra ireo
tena sampan’izy ireo. Noho izany dia io paradoksa iray io
ihany no ao amin’ilay Fiangonana Efesosy. Vita avy tamin’ny
tsara sy ratsy ilay fiangonana. Voaloboka anankiroa no manao
an’ilay fiangonana. Tahaka an’ilay vary sy tsimparifary izy ireo,
maniry mifanakaiky. Saingy ny anankiray dia MARINA. Ilay
hafa dia SANDOKA. Ankehitriny Andriamanitra dia hiteny
AMIN’NY tsirairay avy ary hiresaka MIKASIKA ny tsirairay
avy Izy. Hiantso azy ireo hoe ny fiangonana Izy. Ary ilay
voafidy irery ihany no hahafantatra marina tokoa hoe iza no
Fanahy marina. Ilay voafidy irery ihany no tsy ho voafitaka.
Matio 24:24, “Fa hitsangana ireo Kristy sandoka, sy mpaminany
sandoka, ka haneho famantarana sy fahagagana lehibe; hany
ka, raha azo natao, dia hamitaka an’ilay tena voafidy izy
ireo.” Noho izany tany aoriana tany tao amin’ilay fiangonana
voalohany (vanim-potoana tena fohy taorian’ny Pentekosta)
dia tsy maintsy nampifampiditra ny tenany nanodidina an’ilay
Voaloboka Marina ilay voaloboka sandoka ary hitantsika ireo
asan’ireo Nikolaita. Ary ho hita fa hiady amin’ilay Voaloboka
Marina io fanahy io mandra-pandravan’Andriamanitra azy.
Azonareo ve ilay izy ankehitriny?

Eny àry. Ankehitriny dia inona ilay toetra ara-panahin’io
fiangonana io? Niala tamin’ny fitiavany voalohany izy. Ny
fialàna amin’ny fitiavany voalohany an’ny Tenin’Andriamanitra
dia voambara tamintsika hoe lavo avy tamin’ny fiandohany
voalohany, dia ny Pentekosta. Amin’ny teny Anglisy mazava,
izany dia midika fa tandindonin-doza io fiangonana io
nohon’ny fanesorana an’ilay fitarihan’ny Fanahy Masina,
ilay fifehezan’ny Fanahy. Izany marina tokoa no niseho
rehefa avy nitarika ny Isiraely nivoaka an’i Egypta i Mosesy.
Ny fomban’Andriamanitra dia ny hitarika azy ireo amin’ny
alàlan’ny rahona afo, fiteny ara-paminaniana, ireo fahagagana
sy famantarana, ary ireo zava-mahagaga nomen’Andriamanitra.
Izany dia tokony ho tanterahin’ny “voafantin’Andriamanitra,” sy
“voatendrin’Andriamanitra,” sy “nampitaovin’Andriamanitra,”
ary lehilahy “nirahin’Andriamanitra”, miaraka amin’ilay toby
manontolo fehezin’ny hetsika iray an’ny FanahyMasina. Nikomy
izy ireo ka nila andiana fitsipika sy fanekem-pinoana iray

arahina. Avy eo dia nila mpanjaka iray izy ireo. Noho izany
dia nila ny hitovy marina tokoa tamin’izao tontolo izao izy ireo
ary niditra tao anatin’ny fihemorana sy fanadinoina tanteraka.
Tahaka an’izany marina tokoa no nanombohan’ilay taom-
piangonana voalohany, ary lasa niha-ratsy sy niha-ratsy izy,
hany ka nolavina tanteraka ny Fanahy Masina ka tsy maintsy
mandrava ny olona Andriamanitra.

Jereo hoe toy ny ahoana no nanombohan’izany tao amin’ilay
fiangonana voalohany. Nantsoina hoe ireo asa izany. Avy eo
dia lasa foto-pampianarana iray izany. Lasa fenitra izany. Lasa
làlana tsy azo amboamboarina izany. Farany dia nifehy izany
ary natosika teny amin’ny ilany Andriamanitra. Oh, nanomboka
tena kely izany, tena moramora, tena tsy nanan-tsiny. Toa
tena tsara ilay izy. Toa tena azo antoka ilay izy. Avy eo dia
nahazo vahana izany, ary tahaka ny python iray, nangeja an’ilay
tena fofon’aina mihitsy ka namono ny ara-panahy rehetra izay
nisy tao amin’ilay fiangonana. Oh, fetsy io voaloboka sandoka
io. Tahaka ny anjelin’ny mazava iray izy hany ka mamikitra
aminareo. Ankehitriny dia tiako ny milaza fa mino ny fitarihana
aho. Fa tsy ilay fitarihan’olona no inoako. Mino ny fitarihan’ny
Fanahy Masina izay tonga amin’ny alàlan’ny Teny aho. Mino
koa aho, fa Andriamanitra dia nametraka olona tao amin’ny
fiangonana, olona izay nomen’ny Fanahy talenta; ka hihazona
ny fiangonana ao amin’ny lamina izy ireo. Mino an’izany
aho. Mino koa aho fa ny fiangonana dia fehezin’olona izay
irahin’Andriamanitra mba hiandraikitra azy. Fa io fifehezana io
dia AMIN’NY ALÀLAN’NY TENY, mba tsy ny olona marina
tokoa no hifehy fa ny FANAHIN’ANDRIAMANITRA, satria ny
Teny sy ny Fanahy dia IRAY. Hebreo 13:7, “Tsarovy ireo izay
mifehy anareo, izay nitory taminareo ny Tenin’ Andriamanitra:
araho ny finoany, hevero ny fiafaran’ny fiainany.”

Fa jereo izay nitranga tany aoriana tany. Namikitra io
voaloboka sandoka io ka nampianatra fa ny fifehezan’olona
no mety. Nampianatra izy fa ny fiangonana dia tsy
maintsy tantanana. Nampianatra fifehezana iray eo amin’ny
olona izy, saingy raha tokony hanao an’izany amin’ny
fanaon’Andriamanitra, dia naka fahefana fotsiny izy ireo ka
nisalotra an’ilay fahefana ara-panahy rehetra teo an-tànan’izy
ireo manokana ary nivoaka tamin’ny asam-pisoronana masina
iray nitsangana teo anelanelan’Andriamanitra sy ny olona.
Niverina avy hatrany tany amin’ilay rafitra Aronika fahiny
izy ireo. Lasa antikristy izy ireo satria nandà ny Fanelanelanany
ka nametraka ny azy ireo manokana. Halan’Andriamanitra
izany. Halan’ireo Efesiana izany ary ny mpino marina rehetra
dia hankahala an’izany koa. Tsy maintsy ho jamba tanteraka
isika mba tsy hahitana an’io zavatra iray io ihany miasa
manerana ny taona rehetra ary izao ankehitriny izao dia ny
ratsy indrindra amin’izy rehetra ilay izy. Ny naha-izy azy, dia

rafi-pandaminana. Izany no nampisaraka ny olona. Natao ho
iray ireo vahoakan’Andriamanitra. Tamin’ny Fanahy IRAY no
nanaovana batisa azy REHETRA tao amin’ny vatana iray ka
ny TSIRAIRAY dia tsy maintsy hetsehan’ny Fanahy Masina
ary ny TSIRAIRAY dia tsy maintsy mandray anjara amin’ny
fanompoana an’Andriamanitra. Saingy nila an’ilay fanapahana
ambony ny olona, noho izany dia nifehy izy ireo, ka ireo
eveka lasa arseveka, ary niaraka tamin’ireo titrany lehibe dia
nialany ny Tenin’Andriamanitra ka nampianatra an’ireo foto-
pampianarany manokana. Nasainy nankatò azy ireo ny olona
hany ka tonga ny fotoana izay tsy nitovian’ny fomba fanompoany
mihitsy tamin’ireo andro voalohany taorian’ny Pentekosta. Ireo
asa ireo no fanombohan’ny fifandimbiasana apostolika. Avy
tamin’ny fifandimbiasana apostolika dia dingana iray mora
sy haingana fotsiny no nanaovana ny “fikambanana amin’ny
fiangonana” ho fomba famonjen’ny fahasoavana. Naetry ho
fanekem-pinoana iray ny Teny. Ny antikristy no nanjakazaka
tao amin’ny fiangonana tamin’ny alàlan’ny fanahiny.

Jereo ilay izy amin’izao andro izao. Raha mamaky ny Asa
2:4 tahaka ny ataon’ny sasany ianareo, dia afaka mamaky azy
tahaka an’izao, “Ankehitriny rehefa tena tonga ny andron’ny
Pentekosta, dia tonga ny pretra iray niaraka tamin’ny hostia
ka nanao hoe, ‘Atrangao ny lelanao,’ dia napetrany eo
ambonin’izany ilay hostia, ary izy irery no nisotro divay
kely ka nanao hoe, ‘Nandray ny Fanahy Masina ianareo
ankehitriny.’” Tsy azo inoana ve? Teo amin’izany marina
tokoa no nahatongavan’ny Nikolaisma. Hoy izy ireo hoe, “Tsy
mampaninona mihitsy izay lazain’ny Tenin’Andriamanitra. Tsy
mety ho azonareo izany. Izahay no tsy maintsy mandika
an’izany ho anareo. Ankoatr’izany dia tsy tapitra ny Baiboly.
Tsy maintsy miova miaraka amin’ny fotoana izy ary izahay
no hiteny aminareo hoe inona ireo fanovàna.” Mifanohitra
amin’ny Tenin’Andriamanitra toy ny ahoana izany izay milaza
amin-tsindrim-peo hoe, “Aoka Andriamanitra no ho marina, fa
ny olona rehetra ho mpandainga,” na oviana na oviana misy
fifanoherana amin’ny fahamarinana. Ny lanitra sy ny tany ho
levona, fa TSY MISY TENY ANANKIRAY an’Andriamanitra ho
diso. Noho izany ny olona dia tarihin’olona izaymihambo ho izay
tsy maha-izy azy ireo. Milaza izy ireo fa vikeran’i Kristy, nefa ny
maha-izy azy ireo dia antikristy.

Ity misy tantara hafa iray mampalahelo. Ny tantaran’ny
batisan’ny rano izany. Tamin’ny andron’i Jesosy ary taorian’ny
Pentekosta dia nasitrika tao anaty rano izy ireo. Tsy misy
olona anankiray afaka mandà an’izany. Milaza ireo lehilahy
nianatra fa ny hany nataon’izy ireo fotsiny dia ny nandraraka
rano teo amin’izy ireo satria mora ny nahita lava-drano kely
tamin’ny toerana maro. Ary rehefa mandraraka rano izy ireo
eo amin’izy ireo, dia manao an’izany amin’ny anaran’ny Ray

sy ny Zanaka ary ny Fanahy Masina, toy ny hoe tena anarana
ireo titra kely ireo, ary toy ny hoe nisy Andriamanitra telo
raha tokony ho anankiray fotsiny. Fa mijanòna ao amin’io rafi-
pandaminana io ary manandràma ka mitoria ny fahamarinana
ny amin’ny fanitrihana amin’ny Anaran’i Jesosy Kristy Tompo
fa ho voaroaka ianareo. Tsy mety ho voatarik’Andriamanitra
ianareo ka hijanona ao. Tsy azo atao izany.

Ankehitriny diampaminany iray i Paoly, ary nampianarin’ny
Fanahy Masina. Raha nanao batisa tamin’ny Anaran’i Jesosy
Kristy Tompo i Paoly, ka nilaza fa voaozona ny olona iray
izay nanao hafa noho izay notoriany, amin’izay fotoana izay
dia izao no fotoana hifohazana ka hahitana fa tsy fehezin’ny
Fanahy Masina intsony ny fiangonana fa fehezin’ireo Nikolaita.
Asa 20:27-30, “Fa tsy niafina aho nanambara taminareo ny
sain’Andriamanitra rehetra. Koa tandremo ny tenanareo, sy
ny ondry rehetra, izay nanaovan’ny Fanahy Masina anareo
ho mpitandrina, hamahana ny fiangonan’Andriamanitra, izay
Novidiany tamin’ny Ràny manokana. Fa izao no fantatro, fa
aorian’ny andehanako dia hiditra eo anivonareo ireo amboadia
masiaka, izay tsy hiantra ny ondry. Avy ao amin’ny anareo
manokana ihany koa no hiposahan’ny olona, miteny zavatra tsy
marina,mba hitaona an’ireompianatra hanaraka azy ireo.”

Nahita an’izany tonga i Paoly. Saingy nampitandrina azy
ireomikasika an’io asam-pisoronana fetsy io izy izay ho tonga ka
hifehy miaraka amin’ireo foto-pampianarany sandoka. Fantany
fa hanatanteraka fomba fivavahana iray izay hanaisotra
amin’ny olona ny anjara rehetra amin’ny asam-panompoan’ny
Fanahy Masina izy ireo. Ary na dia amin’izao andro izao mihitsy
aza eo anivon’ireo izay mihambo ho afaka sy feno ny Fanahy dia
tsy misy fahafahana betsaka loatra ao amin’ny laïka, ka ny tsara
indrindra izay mety hitantsika dia mpitory teny vitsy miaraka
amin’ny toriteny voatsindrimandry raha mbola mipetraka eo
fotsiny ny ondry ka miezaka mitelina an’izany. Tena lavitry
ny antsoantson’i Paoly mihitsy izany izay nilaza fa rehefa
tonga niaraka izy rehetra, dia nanana ny fitarihan’ny Fanahy
ny rehetra, ary nandray anjara tao amin’ny fanompoana Ara-
panahy ny rehetra.

Ary ilay vatan’ny fiangonana dia tsy nianatra an’io lesona
io mihitsy avy amin’ny Soratra na avy amin’ny tantara. Isaky
ny manome famangian’ny Fanahy Masina iray Andriamanitra
ka afaka ny olona, afaka kelikely dia manajamba ny tenany
indray amin’ilay tena zavatra iray ihany mihitsy izay nivoahany
izy ireo. Rehefa nivoaka avy tao amin’ny Katolisisma i Luther,
dia nijanona ho afaka vetivety ny olona. Fa rehefa maty izy,
dia nandrafitra fotsiny an’izay noheverin’izy ireo fa ninoany
ny olona ka nametraka an’ireo fanekem-pinoany manokana
sy ireo heviny ka nandroaka ny olona rehetra izay nilaza
nifanohitra tamin’izay nolazain’izy ireo. Niverina avy hatrany

nankao amin’ny Katolisisma izy ireo niaraka tamin’ny endrika
hafa kely. Ary amin’izao andro izao mihitsy dia maro ireo
Loterana vonona ny handeha hiverina any aoriana tanteraka.

Oh, eny! Ao amin’ny Apokalypsy 17, ilay mpijangajanga dia
nanana zanakavavy maro. Tena mitovy amin’ilay reny mihitsy
ireo zanakavavy ireo. Mametraka ny Teny eny amin’ny sisiny izy
ireo, mandà ny asan’ny Fanahin’Andriamanitra, mamitaka ny
laïka, ary manao ny fanompoana an’Andriamanitra ho tsy azo
atao ho an’ny laïka raha tsy tonga amin’ny alàlan’izy ireo na
amin’ny alàlan’ny modeliny izy ireo, izay tsy inona fa drafitry ny
tsi-finoana avy amin’i Satana izy tenany.

Aiza, oh aiza, no misy antsika ara-panahy? Ao anatin’ny
an-efitra iray an’ny aizina isika. Lavitra toy ny ahoana no
nirenirenentsika niala tamin’ilay fiangonana voalohany. Tsy
tazana na aiza na aiza ny Pentekosta ary tsy mety hita ny
Teny. Ny fifandimbiasana apostolika, izay tondraka amin’izao
andro izao, dia tsy hita ao anatin’ny Teny. Fitaovana iray
nataon’olona izany. Izany dia manolo tsy ara-dalàna ny
fahamarinana hoe ANDRIAMANITRA, FA TSY OLONA, no
nametraka an’ireo Mpitariny ao amin’ny fiangonana. Petera aza
tsy mbola tany Roma akory. Kanefa izy ireo dia mandainga
sy milaza fa tany izy. Ny tantara no manaporofo fa tsy
tany izy. Misy ireo olona izay mamaky ny tantara, saingy
manainga ny sorony ka miverina mba hino lainga iray. Aiza
no mety ahitanareo ny “vikeran’i Kristy” ao amin’ny Teny?
Tsy misy olona maka ny Toerany, kanefa dia izany no natao
ary manaiky an’izany ny olona. Aiza no mety ahitanareo fa
“ny fanambarana nampiana” dia eken’Andriamanitra, indrindra
fa hoe fanambarana mifanohitra amin’ny anankiray izay efa
nomena? Kanefa dia manaiky an’izany izy ireo ary miankina
amin’izany. Aiza no ahitanareo ny “fandiovana”? Aiza no
ahitanareo ny “lamesa”? Aiza no ahitanareo hoe “mandoa
vola mba hivoaka avy ao amin’ny helo”? Tsy ao amin’ny
Teny izany, fa ny olona no nametraka an’izany tao amin’ny
bokiny manokana ary tamin’ny alàlan’izany no nifehezany ny
olona, hanapahany azy ireo amin’ny alàlan’ny tahotra. Aiza no
ahitanareo hoe “manana fahefana hamela antsika ny olona toy
ny hoe Andriamanitra mihitsy aza izy”? “Amboadia masiaka,”
dia saiky tsy mafy loatra hamaritana azy ireo. Nikolaisma. Rafi-
pandaminana. Olona eo ambonin’ny olona.

Miverena amin’Andriamanitra. Mibebaha alohan’ny
haha-tara loatra an’ilay izy. Jereo ilay sora-tànana eo
amin’ny rindrina. Manoratra fitsarana izany. Satria
notsinontsinoavina ireo fanaka masina dia izany no nitondra
ny fahatezeran’Andriamanitra, efa notsinontsinoavina ilay Teny
masina ankehitriny ka nalahelo ny Fanahy, ary eto ny fitsarana,
eo am-baravarana mihitsy aza. Mibebaha! Mibebaha! Miverena
amin’ny Pentekosta. Miverena amin’ny fitarihan’ny Fanahy

Masina. Miverena amin’ny Tenin’Andriamanitra, fa nahoana no
ho faty ianareo?

NY FEON’NY FANAHY

Apokalypsy 2:7, “Izay manan-tsofina, aoka izy hihaino
izay lazain’ny Fanahy amin’ireo fiangonana; Izay maharesy
no Havelako hihinana ny avy amin’ny Hazon’Aina, Izay eo
afovoan’ny paradisan’Andriamanitra.”

“Izay manan-tsofina, aoka izy hihaino izay lazain’ny Fanahy
amin’ireo fiangonana.” Mety hisy an-tapitrisany no handre
an’ireo teny ireo na hamaky azy ireo. Saingy firy no hitandrina
azy ireo? Tsy fantatsika izany. Fa izay hampandry ny sofiny
ka te-hahafantatra an’ireo tenin’ny fahamarinana no hahita ny
Fanahin’Andriamanitra manazava azy. Raha misokatra ho an’ny
Teny ny sofinareo, dia ny Fanahin’Andriamanitra no hanao ny
Teny ho tena misy aminareo. Ankehitriny dia asa iray an’ny
Fanahy izany. Afaka mampianatra anareo ny fahamarinana aho,
saingy raha tsy manokatra ny sofinareo hihaino an’izany ianareo
sy ny fonareo handray azy, dia tsy hahazo ny fanambarana
ianareo.

Mariho ankehitriny, voalaza fa ny Fanahy no miresaka
amin’ireo fiangonana. Maro izany, fa tsy tokana. Tsy
nampanoratra an’i Jaona an’ity ho an’ny fiangonana Efesosy
tao an-toerana ny Fanahy, na ho an’ilay taona voalohany
irery ihany. Izany dia ho an’ireo taom-piangonana rehetra.
Fa ity no fiangonan’ireo fiandohana. Ary noho izany dia
tahaka ny Bokin’ny Genesisy ilay izy. Izay nanomboka tao
amin’ny Genesisy dia mijanona ho marina manerana ny Teny
manontolo ary farany dia mifarana ao amin’ny Apokalypsy.
Noho izany, ity fiangonana izay nanomboka tao amin’ny Asa
ity no drafitr’Andriamanitra ho an’ny taona rehetra mandra-
pifarany ao amin’ny Taonan’i Laodikia. Diniho tsara mihitsy
izy. Aoka hitandrina ny taona tsirairay, satria izay miseho eto
dia ny fanombohana fotsiny ihany. Hitombo ilay hazo kely izay
nambolena. Hitombo izy manerana an’ireo taona. Ity, arak’izany,
dia hafatra iray ho an’ny Kristiana tsirairay manerana ny taona
tsirairay mandra-pihavian’i Jesosy. Eny, izany izy, satria izany
no Fanahy miteny. Amena.

NY VALISOA NAMPANANTENAINA

Apokalypsy 2:7, “Izay mandresy dia Havelako
hihinana ny avy amin’ny Hazon’Aina, Izay eo afovoan’ny
paradisan’Andriamanitra.” Ity no valisoa ho avy ho an’ireo
mpandresy rehetra an’ny taona rehetra. Rehefa notsofina ilay
antso farany ho amin’ny ady, rehefa napetraka ny fitaovam-
piadiantsika, amin’izay fotoana izay dia hitsahatra ao amin’ny

paradisan’Andriamanitra isika ka ny anjarantsika dia ho ilay
Hazon’Aina, mandrakizay.

“Ny Hazon’Aina.” Tsy endrim-pitenenana tsara tarehy ve
izany? Voalaza intelo izany ao amin’ny Bokin’ny Genesisy ary
intelo ao amin’ny Bokin’ny Apokalypsy. Ao amin’ireo toerana
enina rehetra dia ilay hazo iray ihany izany ary manao mari-
pamantaranamarina tokoa an’ilay zavatra iray ihany.

Fa inona ilay Hazon’Aina? Eny, voalohany, dia tokony ho
fantatsika hoe ho an’ny inona no itsanganan’ilay hazo izy
tenany. Ao amin’ny Nomery 24:6, raha namariparitra an’ny
Isiraely i Balama, dia nilaza izy fa izy ireo dia “hazo ahalima
izay nambolen’ny Tompo.” Ireo hazo manerana ny Soratra dia
manondro olona, tahaka ny ao amin’ny Salamo 1. Noho izany ny
Hazon’Aina dia tsymaintsy Olon’Aina, ary Jesosy izany.

Ankehitriny tao amin’ny Sahan’i Edena dia nisy hazo roa
nitsangana teo afovoany. Ny anankiray dia ny Hazon’Aina,
ilay hafa dia ny Hazon’ny Fahalalana ny Tsara sy ny Ratsy.
Tsy maintsy nivelona tamin’ilay Hazon’Aina ny olona; saingy
tsy tokony nikasika an’ilay hazo hafa izy fa raha tsy izany
dia ho faty. Fa nandray anjara tamin’ilay hazo hafa ny
olona, ary rehefa nandray anjara izy, dia niditra tao aminy
tamin’ny alàlan’ny fahotany ny fahafatesana, ka lasa tafasaraka
tamin’Andriamanitra izy.

Ankehitriny io Hazo tany Edena io, io Hazo izay
loharanon’ny fiainana io, dia Jesosy. Ao amin’ny Jaona, toko
6 hatramin’ny 8, dia nametraka ny Tenany ho loharanon’ny
fiainana mandrakizay Jesosy. Niantso ny Tenany ho ny Mofo
avy any an-danitra Izy. Niresaka ny amin’ny nanolorana ny
Tenany Izy ka raha mihinana avy Aminy ny olona dia tsy ho
faty intsony. Nanambara Izy fa efa nahafantatra an’i Abrahama
Izy, ary talohan’i Abrahama, dia efa NISY Izy. Naminany Izy
fa Izy Tenany no hanome azy ireo rano velona ka raha nisy
olona nisotro dia tsy hangetaheta intsony indray izy, fa ho
velona mandrakizay. Naneho ny Tenany ho ilay IZAHO NO
IZY LEHIBE Izy. Izy no Mofon’Aina, ilay Loharanon’Aina,
ilay Anankiray Mandrakizay, ilay HAZON’AINA. Izy no tany
Edena teo afovoan’ny saha dia ho tahaka Azy ho eo afovoan’ny
paradisan’Andriamanitra mihitsy.

Ny sasany dia manana hevitra iray hoe hazo roa amboniny
fotsiny ireo hazo roa tao amin’ny saha ireo mitovy amin’ny
sisa tamin’ireo izay napetrak’Andriamanitra teo. Saingy ireo
mpianatra mitandrina tsara dia mahafantatra fa tsy izany ilay
izy. Rehefa niantsoantso i Jaona Mpanao-batisa fa ny famaky
dia nipetraka teo amin’ny fototry ny hazo rehetra, dia tsy
niresaka ny amin’ireo hazo ara-boajanahary fotsiny izy, fa ny
amin’ireo fitsipika ara-panahy. Ankehitriny ao amin’ny I Jaona
5:11 dia izao no voalaza hoe, “Ary izao no FANAMBARANA,

fa Andriamanitra dia nanome antsika fiainana mandrakizay,
ary izany fiainana izany dia ao amin’Ny Zanany.” Hoy Jesosy
ao amin’ny Jaona 5:40 hoe, “Fa tsy hanatona Ahy ianareo,
mba hanananareo fiainana.” Noho izany ilay fanambarana,
ny Tenin’Andriamanitra, dia milaza feno sy mazava fa ny
FIAINANA, FIAINANA MANDRAKIZAY, dia ao amin’ny
Zanaka. Tsy misy toerana hafa. I Jaona 5:12, “Izay manana
ny Zanaka no manana FIAINANA; ary izay tsy manana ny
Zanak’Andriamanitra no TSY manana Fiainana.” Ankehitriny
satria tsy afaka miova ilay fanambarana, tsy azo anesorana na
anampiana ao aminy, noho izany ilay fanambarana dia mijanona
maharitra hoe AO AMIN’NY ZANAKA NY FIAINANA. Satria
izany no izy, ILAY HAZO TAO AMIN’NY SAHA DIA TSY
MAINTSY JESOSY.

Eny àry. Raha olona iray ilay Hazon’Aina, amin’izay fotoana
izay dia olona iray KOA ilay Hazon’ny Fahalalana ny Tsara sy ny
Ratsy. Tsymety ho hafa izany. Noho izany ilay AnankirayMarina
sy ilay Anankiray Ratsy fanahy dia nitsangana nifanakaiky teo
afovoan’ny Sahan’i Edena. Ezekiela 28:13a, “Ianao (Satana) dia
tany Edena, ilay sahan’Andriamanitra.”

Eto no andraisantsika ny fanambarana marina ny amin’ny
“Taranaky ny menarana.” Eto no misy an’izay nitranga marina
tokoa tao amin’ny Sahan’i Edena. Milaza ny Teny fa Eva dia
nofitahin’ny menarana. Tena voafitaky ny menarana tokoa izy.
Izao no voalaza ao amin’ny Genesisy 3:1 hoe, “Ankehitriny
ny menarana dia fetsy noho ny bibidia rehetra an’ny saha
izay nataon’ny Tompo Andriamanitra.” Io bibidia io dia tena
nifanakaiky tamin’ny olombelona (kanefa dia biby tsy misy
fangarony) izay afaka nandanjalanja sy niresaka. Zava-boahary
iray mitsangana izy ary saiky teo anelanelan’ny rajako sy
ny olona, saingy manakaiky kokoa ny olona. Tena nanakaiky
ny olombelona izy ka ny taranany dia afaka, ary nifangaro
tamin’ny an’ny vehivavy ka nahatonga azy hanan-anaka. Rehefa
nitranga io, dia nanozona ny menarana Andriamanitra. Nanova
ny taolana tsirairay tao amin’ny vatan’ny menarana Izy mba
tsy maintsy handadizany tahaka ny bibilava iray. Afaka
manandrana an’izay rehetra tiany andramana ny siansa, fa
tsy hahita an’ilay fitohizana banga izy. Andriamanitra no
nahita ny amin’izany. Manan-tsaina ny olona ary afaka mahita
fanakambanana olona amin’ny biby izy ka miezaka manaporofo
an’izany avy amin’ny fivoarana. Tsy misy fivoarana mihitsy. Fa
nifangaro ny olona sy ny biby. Izany no iray amin’ireo zava-
miafin’Andriamanitra izay nohazonina hiafina, saingy indro
fa voambara izany. Nitranga mihitsy izany tany teo afovoan’i
Edena rehefa nihodina niala tamin’ny Fiainana i Eva mba
hanaiky ny Fahafatesana.

Mariho izay nolazain’Andriamanitra tamin’izy ireo
tao amin’ny saha. Genesisy 3:15, “Ary Izaho hametraka

fifandrafesana eo aminao sy ny vehivavy, ary eo amin’ny
taranakao sy ny Taranany, Izy hanorotoro ny lohanao, ary ianao
hanorotoro ny Ombelahin-tongony.” Raha manaiky ny Teny
isika fa nanana Taranaka iray ny vehivavy, amin’izay fotoana
izay dia azo antoka fa tsy maintsy nanana taranaka iray ihany
koa ny menarana. Raha zaza lahy teraka tsy nisy lehilahy ilay
Taranaky ny vehivavy, amin’izay fotoana izay dia tsy maintsy
ho ao amin’ilay modely iray ihany ilay taranaky ny menarana,
ary izany dia lahy hafa iray no tsy maintsy teraka tsy nisy
avy amin’ny olona lahy natao fitaovana. Tsy misy mpianatra
izay tsy mahafantatra fa ilay Taranaky ny vehivavy dia Kristy
Izay tonga tamin’ny alàlan’ny fitaovan’Andriamanitra, tsy nisy
avy tamin’ny firaisan’olombelona. Fantatra tsara ihany koa
fa ilay fanorotoroina ny lohan’ny menarana voalaza mialoha
dia tao amin’ny faminaniana iray tokoa mikasika an’izay ho
tanterahan’i Kristy hanoherana an’i Satana eo amin’ny hazo
fijaliana. Eo amin’ny hazo fijaliana no hanorotoroin’i Kristy ny
lohan’i Satana, raha i Satana kosa no hanorotoro ny ombelahin-
tongotry ny Tompo.

Io ampahan-tSoratra io no fanambarana ny amin’ny
hoe ahoana no namafazana an’ilay taranaky ny menarana
ara-bakiteny teto an-tany, tahaka ny ananantsika an’ilay
fitantaran’i Lioka 1:26-35, izay anehoany an’ilay fitantarana
marina ny amin’ny hoe ahoana no nahatongavan’ilay Taranaky
ny vehivavy tao amin’ny fisehoana ara-batana tsy nisy avy
amin’ny olona lahy ho fitaovana. “Ary tamin’ny volana fahenina
dia nirahin’Andriamanitra ny anjely Gabriela ho any amin’ny
tanàna iray an’i Galilia, antsoina hoe Nazareta, ho any amin’ny
virijiny iray izay voafofo ho vadin’ny lehilahy iray izay Josefa
no anarany, avy amin’ny taranak’i Davida; ary ny anaran’ilay
virijiny dia Maria. Ary niditra tao aminy ilay anjely, ka
nanao hoe, Arahaba, ianao izay nohasoavina, ny Tompo no
momba anao: voatahy eo anivon’ny vehivavy ianao. Ary rehefa
nahita azy izy, dia taitra nohon’ny teniny, ary nieritreritra
izay tokony ho dikan’izany fiarahabana izany. Ary hoy ilay
anjely taminy hoe, Aza matahotra, ry Maria: fa efa nahita
fitia tamin’Andriamanitra ianao. Ary, indro, hitoe-jaza ianao
ao an-kibonao, ka hiteraka Zazalahy, ary hiantso Ny Anarany
hoe JESOSY. Izy no ho lehibe, ka hantsoina hoe ny Zanaky
ny Avo indrindra: ary ny Tompo Andriamanitra no hanome
Azy ny seza fiandrianan’i Davida Rainy: ary Izy hanjaka
amin’ny taranak’i Jakoba mandrakizay; ary ny Fanjakany
tsy hanam-pahataperana. Dia hoy i Maria tamin’ilay anjely
hoe, Ahoana no hahatanteraka an’izany, hita fa tsy mahalala
lahy aho? Ary namaly ilay anjely ka nanao taminy hoe,
Ny Fanahy Masina no ho tonga eo aminao, ary ny herin’ny
Avo indrindra hanaloka anao: koa Io Zavatra Masina Izay
haterakao io dia hantsoina hoe ny Zanak’Andriamanitra.” Satria
ilay Taranaky ny vehivavy no Andriamanitra ara-bakiteny

namokatra indray ny Tenany tao amin’ny nofon’olombelona,
dia ilay taranaky ny menarana koa no fomba ara-bakiteny
izay hitan’i Satana fa ahafahany manokatra an’ilay varavarana
ho an’ny tenany hidirana ao amin’ny taranak’olombelona. Tsy
azon’i Satana natao (satria vatam-panahy iray NOFORONINA
fotsiny ihany izy) ny namokatra ny tenany tamin’ny fomba
izay namokaran’Andriamanitra ny Tenany, noho izany dia ny
tantaran’i Genesisy no miteny hoe ahoana no namokarany
ny taranany sy nampidirany na nanatsofohany ny tenany tao
anatin’ny taranak’olombelona. Tsarovy ihany koa fa i Satana dia
antsoina hoe ny “menarana.” Ny taranany na ny fitsofohany tao
anatin’ny taranak’olombelona no resahantsika.

Talohan’ny hany nananan’i Adama ny fahalalana ara-nofo
an’i Eva mihitsy, dia efa nanana an’io fahalalana io talohany
ny menarana. Ary i Kaina io anankiray naterany io. Kaina dia
avy amin’ny (nateraka avy amin’ny, nozanahana avy amin’ny)
ilay “Anankiray Ratsy fanahy,” I Jaona 3:12. Ny Fanahy Masina
tao amin’i Jaona dia tsy afaka niantso tamin’ny toerana iray
an’i Adama hoe ilay “Anankiray Ratsy” (satria ho izany izy
raha izy no rain’i Kaina) ary any amin’ny toerana hafa dia
niantso an’i Adama hoe ny “Zanak’Andriamanitra” izay naha-
izy azy tamin’ny alàlan’ny famoronana. Lioka 3:38. Kaina
dia nanana toetra tahaka ny rainy, mpitondra fahafatesana,
mpamono olona iray. Ny fihaikany tanteraka an’Andriamanitra
rehefa niatrika an’ilay Tsitoha ao amin’ny Genesisy 4:5, 9,
13-14, no maneho azy ho tsi-olombelona tanteraka tokoa tao
amin’ireo toetrany, toy ny hoe mihoatra ny fitantarana rehetra
izay ananantsika ao amin’ny Soratra mihitsy aza mikasika
ny fifanatrehan’i Satana tamin’Andriamanitra. “Fa i Kaina sy
ny fanatiny dia tsy Nankasitrahany. Dia tezitra indrindra i
Kaina, sady nanjombona ny tarehiny.” “Ary hoy ny Tompo
tamin’i Kaina hoe, Aiza i Abela rahalahinao? Dia hoy izy hoe,
Tsy fantatro: Mpitandrina ny rahalahiko ve moa aho?” “Dia
hoy i Kaina tamin’ny Tompo hoe, Lehibe mihoatra noho izay
zakako ny saziko. Indro, efa Noroahinao niala tamin’ny tavan’ny
tany aho androany; ary hiafina amin’ny Tavanao aho; ary ho
mpanjenjena sy mpirenireny iray eny ambonin’ny tany aho; ary
izao no hiseho, fa izay rehetramahita ahy dia hamono ahy.”

Mariho ilay fomba marina nametrahan’Andriamanitra ny
fitantarana an’ireo fahaterahan’i Kaina, Abela ary Seta.
Genesisy 4:1-2, “Ary Adama nahalala an’i Eva vadiny; dia
nitoe-jaza izy, ka niteraka an’i Kaina, ary nanao hoe, Nahazo
lehilahy iray avy tamin’ny Tompo aho. Ary niteraka an’i
Abela rahalahiny indray izy.” Genesisy 4:25, “Ary Adama
nahalala ny vadiny indray; ka niteraka zazalahy izy, ary niantso
ny anarany hoe Seta.” Misy zanakalahy TELO teraka avy
tamin’ny hetsika ROA an’ny fahalalana ara-nofo avy tamin’i
Adama. Satria ny Baiboly dia Tenin’Andriamanitra marina

sy tanteraka, dia tsy misy fahadisoana izany fa filazana
ho an’ny fanazavana antsika. Satria zanakalahy TELO no
teraka avy tamin’ny hetsika ROA an’i Adama, dia fantatrareo
MARINA TOKOA fa ny ANANKIRAY amin’ireo telo ireo
DIA TSY zanak’i Adama. Nanambara an’izany tamin’io fomba
marina io Andriamanitra mba haneho zavatra amintsika.
Ny fahamarinan’ilay zavatra dia hoe nanana tao an-kibony
zanakalahy ROA (kambana) avy tamin’ny fananan-anaka
SAMIHAFA i Eva. Nitondra kambana izy, niaraka tamin’ny
fananana an’i Kaina fotoana vitsy talohan’ny an’i Abela.
Hitanareo indray ireo KAMBANA ireo. Tandindona tanteraka
tahaka ny isan’andro. Ho an’ireo izay mihevitra fa tsy azo atao
izany, dia aoka ho fantatra fa ireo filazana ara-pitsaboana dia
feno an’ireo zava-misy izay itondran’ireo vehivavy kambana izay
avy amin’ny atody samihafa sy famafazana samihafa miaraka
amin’ny fahalonak’ireo atody amin’ny andro samihafa, ary TSY
IZANY IHANY, fa ny sasany amin’ireo filazana dia maneho
fa nanana ray avy tamin’ny lahy samihafa ireo kambana. Vao
tsy ela izao tontolo rehetra izao dia nandre ny amin’ny reny
Norveziana iray izay nitory ny vadiny ho an’ny fanampiana
ho an’ny tenany sy ho an’ireo kambany, ny anankiray dia
fotsy ary ilay iray hafa mainty. Nanaiky izy fa nanana sakaiza
Mainty iray. Ireo fananan-anaka roa dia nielanelana teo amin’ny
telo herinandro teo. Tany Beaumont, Texas, tamin’ny 1963,
dia maneho fahaterahana maro indray ireo filazana izay nisy
fananan-anaka nielanelana andro maro, hany ka saiky maty teo
am-piterahana ilay vehivavy niaraka tamin’ny zaza iray.

Ankehitriny dia nahoana no tahaka an’izany ilay
izy? Nahoana no tsy maintsy tonga tahaka an’izany ilay
taranaky ny menarana? Noforonina ho an’Andriamanitra
ny olona. Tokony ho tempolin’Andriamanitra ny olona. Ny
toeram-pitsaharan’Andriamanitra (ny Fanahy Masina) dia
ny olona, ilay tempoly. Asa 7:46-51, “Izay nahita fitia teo
anatrehan’Andriamanitra, ka naniry ny hahita tabernakely
iray ho an’Andriamanitr’i Jakoba. Fa Solomona kosa no nanao
trano iray ho Azy. Kanefa ny Avo indrindra dia tsy mitoetra
ao amin’ireo tempoly nataon-tànana; araka ny nolazain’ny
mpaminany hoe, Ny lanitra no Seza fiandrianako, ary ny tany
no Fitoeran-tongotro: trano manao ahoana no haorinareo ho
Ahy? hoy ny Tompo: na inona no toeram-Pitsaharako? Tsy ny
Tànako ve no nanao an’ireo zavatra rehetra ireo? Ianareo mafy
hatoka sy tsy voafora fo sy sofina, manohitra mandrakariva ny
Fanahy Masina ianareo: tahaka ny nataon’ireo razanareo ihany,
no ataonareo koa.” Efa fantatr’i Satana foana izany. Te-hitoetra
ao amin’ny olona tahaka ny ataon’Andriamanitra mihitsy koa
aza izy. Saingy notehirizin’Andriamanitra ho an’ny Tenany
io zò io. Tsy afaka manao an’izany i Satana. Andriamanitra
irery ihany no niseho tao amin’ny nofon’olombelona. Satana
dia tsy afaka nanao ary tsy afaka manao an’izany. Tsy manana

fahefana hamorona izy. Ny fomba tokana nanatanterahin’i
Satana an’izay tiany natao dia ny niditra tao amin’ilaymenarana
tao Edena dia tahaka ny nidirany tamin’ny alàlan’ireo fanahy
ratsy tao anatin’ny kisoa tao Gadara. Tsy miditra ao anatin’ny
biby Andriamanitra; fa i Satana no afaka ary ho afaka mba
hanatanteraka an’izay kendreny. Tsy afaka nahazo zanaka
nivantana tamin’ny alàlan’i Eva izy tahaka an’Andriamanitra
tamin’ny alàlan’i Maria, noho izany dia niditra tao amin’ny
menarana izy ary avy eo dia namitaka an’i Eva. Nofitahiny
izy ary tamin’ny alàlany no nananan’i Satana zanaka iray tsy
nivantana. Kaina no nitondra an’ireo toetra ara-panahy feno
an’i Satana sy ilay toetram-biby (fahatsapana, ara-nofo) an’ny
menarana. Tsy mahagaga raha nilaza ny Fanahy Masina fa avy
amin’ilay anankiray ratsy i Kaina. Izany izy.

Ankehitriny dia tiako ny hiditra ao amin’ny porofo
anankiray ananantsika fa misy fitoviana iray tanteraka eo
amin’ny olona sy ny biby. Zavatra ara-batana iray izany.
Fantatrareo ve fa afaka maka an’ireo sela vao miforona
ao an-kibo ianareo ka manatsofoka azy ireo ao anatin’ny
olombelona? Avy eo dia handeha avy hatrany eo amin’ilay
tyroïdan’olombelona ireo selan-tyroïda, handeha avy hatrany
eo amin’ireo voan’olombelona ireo selam-boa ireo. Fantatrareo
ve hoe mahatalanjona toy ny ahoana izany? Fahalalana iray
no mitari-dàlana an’ireo selam-biby ireo ho eo amin’ilay tena
toerana marina tokoa. Io fahalalana io no manaiky an’ireo
sela ireo ary mametraka azy ireo ao amin’ilay tena toerana
marina tokoa. Misy fitoviana iray eo amin’ny biby sy ny
olona. Tsy afaka mifangaro sy mamokatra indray izy ireo.
Efa nandramana izany. Fa tany amin’ilay saha dia niseho io
fampifangaroana io ary ilay fitoviana ara-simika izay mbola
misy foana no manaporofo an’izany. Satria tany Edena dia
zava-boahary mitsangana ny menarana. Nanakaiky ny olona
izy. Saiky olona izy. Nanararaotra an’ireo toetra ara-batan’ny
menarana i Satana hampiasana azy mba hamitahana an’i Eva.
Avy eo dia noravàn’Andriamanitra io modelin’ny menarana io.
Tsy misy biby hafa afaka mifangaro amin’ny olona. Fa eo ilay
fitoviana.

Ankehitriny dia tonga hatreto isika, dia mamelà ahy
hampifantoka ny fisainanareo eo amin’ity lohahevitra ity mba
ahafahanareo mahita ny ilàna ny hidirantsika ao amin’ilay
“foto-pampianaran’ny taranaky ny menarana” araka ny
ananako. Manomboka amin’ilay zava-misy isika hoe nisy
hazo ROA teo afovoan’ny saha. Ilay Hazon’Aina dia Jesosy.
Ilay hazo hafa dia i Satana tanteraka noho izay nivoaka
avy tao amin’ny voa an’io hazo io. Noho izany ankehitriny,
fantatsika fa samy nanana fifandraisana tamin’ny olona ireo
hazo roa ireo raha tsy izany dia tsy ho napetraka teo mihitsy
izy ireo. Tsy maintsy nanana anjara iray tao amin’ilay drafitra

sy tanjon’Andriamanitra masi-mandidy izy ireo tao amin’ny
fifandraisan’izy ireo tamin’ny taranak’olombelona sy tamin’ny
Tenany raha tsy izany dia tsy afaka hametraka ny faratampon’ny
fahaizana eo amin’Andriamanitra mihitsy isika. Marina daholo
izany hatreto, sa tsy izany? Ankehitriny ny Teny dia manamafy
tanteraka fa hatramin’ny TALOHAN’ny fanorenana ny tany
dia ny hizara Ny Fiainany Mandrakizay amin’ny olona no
tanjon’Andriamanitra. Efesiana 1:4-11, “Araka ny Nifidianany
antsika tao Aminy talohan’ny fanorenana an’izao tontolo izao,
mba ho masina sy tsy misy tsiny isika eo Anatrehany amin’ny
fitiavana: nifidy antsika mialoha ho amin’ny fananganan’anaka
amin’ny alàlan’i Jesosy Kristy ho an’ny Tenany, araka
ny fankasitrahana tsara an’ny Sitrapony, ho fiderana ny
voninahitry ny Fahasoavany, izay Nanaovany antsika ho ekena
ao amin’ny malala. Ao Aminy no ananantsika fanavotana
amin’ny alàlan’ny Ràny, dia ny famelàna ny fahotantsika,
araka ny haren’ny Fahasoavany; izay Nataony be ho antsika
tamin’ny fahendrena rehetra sy ny fisainana; nampahafantatra
antsika ny zava-miafina ny amin’ny Sitrapony, araka ny
Fankasitrahany tsara izay Nokasainy tao amin’ny Tenany:
mba ao amin’ny fizaram-potoan’ny fahafenoan’ny fotoana
no Ahafahany manangona ny zavatra rehetra ho iray amin’i
Kristy, na izay any an-danitra, na izay ety an-tany; dia ho ao
Aminy: ao Aminy koa no nandraisantsika lova, rehefa voafidy
mialoha araka ny Fikasany Izay mahefa ny zavatra rehetra
araka ny ankasitrahan’ny Sitrapony manokana.” Apokalypsy
13:8, “Ary izay rehetra monina ambonin’ny tany dia hiankohoka
aminy (Satana), ireo izay tsy manana ny anarany voasoratra
ao amin’ny Bokin’ny Fiainan’ny Zanak’ondry izay voavono
hatramin’ny fanorenana an’izao tontolo izao.” Fa io Fiainana io
dia tsy afaka, ary tsy ho afaka, zaraina amin’ny fomba hafa afa-
tsy amin’ny alàlan’ny fomba hoe “Andriamanitra voaseho tao
amin’ny nofo.” Izany dia ampahan’ny Tanjony mandrakizay sy
voafidymialoha. Izany drafitra izany dia tsymaintsy ho fiderana
ny voninahitry ny Fahasoavany. Izany no drafi-Panavotana.
Izany no drafi-Pamonjena. Henoy tsara ankehitriny. “Satria
Mpamonjy iray Andriamanitra, dia nilaina ny Nifidianany
mialoha olona iray izay nangataka famonjena mba hampisy
antony ny Tenany sy ny tanjon’ny fisiany.” Marina zato isan-
jato izany ary Soratra marobe no maneho an’izany tahaka ny
ataon’ilay andininy tena manondro mihitsy an’ny Romana
11:36, “Fa avy Aminy, sy amin’ny Alàlany, ary ho Azy, no
isian’ny ZAVATRA REHETRA: ho Azy anie ny VONINAHITRA
mandrakizay. Amena.” Tsy afaka tonga nivantana ka nandray
anjara avy tamin’io Hazon’Aina teo afovoan’ny saha io ny olona.
Tsy maintsy tonga nofo aloha io Fiainana Mandrakizay an’ilay
Hazo io. Fa alohan’ny ahafahan’Andriamanitra manangana
sy mamonjy mpanota iray, dia tsy maintsy nanana mpanota
iray hatsangana sy hovonjena Izy. Tsy maintsy lavo ny olona.

Ilay fahalavoana izay nataon’i Satana, dia tsy maintsy nanana
nofo mba hanao fahalavoana. Tsy maintsy tonga tamin’ny
alàlan’ny nofo koa i Satana. Saingy tsy afaka tonga tamin’ny
alàlan’ny nofon’olombelona i Satana mba hanao an’ilay
fahalavoana tahaka ny nahatongavan’i Kristy tao amin’ny
nofon’olombelona mba hamerina an’ilay lavo. Fa nisy biby iray,
ny menarana, tena akaikin’ny olona ka afaka nahazo an’io
biby io i Satana ary tamin’ny alàlan’io biby io no nahafahany
nahazo ny nofon’olombelona sy nahatonga ny fahalavoana, ka
nanatsofoka ny tenany tao amin’ny taranak’olombelona, tahaka
ny nahatongavan’i Jesosy mihitsy indray andro ka nanatsofoka
ny Tenany tao amin’ny taranak’olombelona, tao amin’ny
vatan’olombelona, hany ka amin’ny fotoan’ny fitsanganana
dia hanana vatana mitovy amin’ny Azy nomem-boninahitra
isika. Noho izany izay notanterahin’Andriamanitra teto tao
amin’ny saha dia ny Drafiny voafidy mialoha. Ary rehefa
nanatanteraka an’izay nilaina ho an’ny tanjon’Andriamanitra
i Satana, tamin’izay fotoana izay dia tsy afaka nandeha teo
amin’ilay Hazon’Aina tao amin’ny saha ny olona. Tsia tokoa. Tsy
izany ilay fotoana. Fa biby iray (tsy biby iray ve no nahatonga
ny fahalavoana? aoka hisy aim-biby hararaka) no nalaina ary
nararaka ny ràny ary avy eo dia nanana fiombonana tamin’ny
olona indray Andriamanitra. Tsy maintsy nisy andro iray
izay nisehoan’Andriamanitra tao amin’ny nofo, ary tamin’ny
alàlan’ny Fanetre-tenany no Namerenany an’ilay olona lavo ka
nanao azy ho mpandray anjara amin’io Fiainana Mandrakizay
io. Vantany vao hitanareo io, dia afaka mahazo an’ilay taranaky
ny menarana ianareo ary mahafantatra fa tsy paoma no
nohanin’i Eva. Tsia, ilay izy dia ny fitotonganan’ny maha-
olombelona tamin’ny fampifangaroana an’ilay voa.

Fantatro ankehitriny fa amin’ny famaliana fanontaniana
anankiray dia mety hisy anankiray hafa ho tonga, ary hanontany
ahy ny olona hoe, “Raha tahaka an’izany no nahalavoan’i
Eva, dia inona no nataon’i Adama, satria nametraka an’ilay
tsiny teo amin’i Adama Andriamanitra?” Tsotra izany. Ny
Tenin’Andriamanitra dia voalamina mandrakizay any an-
danitra. Talohan’ny nanaovana pentina iray an’ny fasiky
ny kintana, ity Teny ity (lalàn’Andriamanitra) dia efa nisy
TAHAKA NY NANORATANA AZY MARINA TOKOA AO
AMIN’NY BAIBOLINTSIKA. Ankehitriny dia mampianatra
antsika ny Teny fa raha mandao ny vadiny ny vehivavy iray ka
mandeha miaraka amin’ny lehilahy iray hafa dia mpijangajanga
iray izy ary tsy manambady intsony ary tsy tokony hamerina
azy ilay vady lahy. Io Teny io dia marina tao Edena tahaka
ny naha-marina azy rehefa nanoratra an’izany tao amin’ny
lalàna i Mosesy. Tsy afaka miova ny Teny. Namerina azy
i Adama. Fantany marina tokoa izay nataony, nefa nataony
ihany ilay izy. Ampahany iray aminy izy, ary nanaiky izy
ny hitondra ny andraikiny teo amin’ny tenany. Tsy navelany

nandeha izy. Noho izany dia nanan-anaka taminy i Eva. Fantany
fa hanana izy. Fantany marina tokoa izay hitranga amin’ilay
taranak’olombelona, ka nanolotra an’ilay taranak’olombelona
tao anatin’ny fahotana izy mba ahafahany mahazo an’i Eva,
satria tiany izy.

Ary noho izany dia teraka ireo zazalahy roa ireo. Zazalahy
izay ho rain’ny taranak’olombelona izay efa voaloto mihitsy
aza ankehitriny. Ary inona no lazain’ilay filazana mikasika azy
ireo? Vakio ilay filazana. Joda 14, “Ary Enoka koa, ilay fahafito
nanomboka tamin’i Adama, dia efa naminany…” Genesisy 5
no tokon’ny laharan-taranak’i Enoka. Izy no manome an’ilay
laharan-taranaka tahaka an’izao, 1. Adama, 2. Seta, 3. Enosy,
4. Kenana, 5. Mahalalila, 6. Jareda, 7. Enoka. Mariho fa tsy
voatonona i Kaina. Ilay taranak’i Adama dia mandalo amin’i
Seta. Raha zanak’i Adama i Kaina, dia ho nanome zò an’i Kaina
ho ao anatin’ilay filaharan-taranaka ny lalàn’ny fizokiana. Tsy
maintsy ho voamarika tsara koa izany ao amin’ny Genesisy 5:3,
izany dia milaza fa, “Velona telopolo amby zato taona i Adama,
ary niteraka zazalahy tahaka ny tarehiny izy, araka ny endriny;
ka niantso ny anarany hoe Seta.” Tsy voalaza na aiza na aiza
mihitsy hoe Kaina dia mitovy amin’ny tarehin’i Adama, kanefa
tokony ho izany izy raha zanany, satria manamafy ny lalàn’ny
fiterahana fa ny tsirairay dia mamoaka araka ny tarehiny.
Tsy maintsy manamarika an’ilay zava-misy koa isika hoe ao
amin’ireo laharan-taranaka roa ao amin’ny Genesisy sy Lioka
ireo, dia tsy ao i Kaina. Raha zanak’i Adama i Kaina dia ho
nisy voalaza mikasika azy tany ho any hoe, “Kaina, izay zanak’i
Adama, izay zanak’Andriamanitra.” Tsy milaza an’izany ilay izy
satria TSY AFAKAmilaza an’izany.

Mazava ho azy fa nametraka laharan’olona roa hatramin’ny
ela ireo mpianatra: ny iray amin’izany dia ilay laharana masina
hita tao amin’i Seta ary ilay hafa dia ilay laharana tsy masina
izay naorin’i Kaina. Ary hafahafa ilay izy, saingy marina, ireo
mpianatra iray ireo ihany dia tsy niteny tamintsika mihitsy
hoe ahoana fa i Kaina no ilay karazan’olona izay naha-izy
azy nefa i Abela sy i Seta dia avy amin’ilay laharana ara-
panahy, masina. Ara-java-misy, dia i Kaina no tokony ho ara-
panahy ary i Abela ara-panahy kelikely kokoa, ary Seta mbola
mihoatra noho izany, ary mitohy midina amin’ilay laharana
satria ny taranaka mandimby tsirairay dia lasa nanalavitra
hatrany an’Andriamanitra. Saingy tsia, tsy nisy olona hany
voafaritra ho ratsy fanahy tahaka an’i Kaina mihitsy satria
manohitra an-keriny an’Andriamanitra sy ny Teny izy.

Ankehitriny dia aoka ho fantatra izao: Tsy milalao amin’ny
teny ny Soratra. Na inona na inona ao amin’ny Firaketana dia
ao mba ahitan’ireo maso voahosotra. Ao izany ho an’ny tanjona
iray. Ao anatin’ity Teny ity dia izao no voalaza, Genesisy 3:20,
“Ary Adama dia niantso ny anaran’ny vadiny hoe Eva; satria

izy no renin’ny olombelona rehetra.” Saingy tsy misy Soratra
mba milaza fa Adama no rain’ny olombelona rehetra. Raha tsy
misy an’io filazana io napetraka teo amin’ny Genesisy 3:20, dia
nahoana no ho voatonona fa Eva no renin’ny rehetra, nefa tsy
misy teny voalaza mikasika an’i Adama? Ny zava-misy dia hoe
na dia i Eva aza no renin’ny olombelona rehetra, Adama dia tsy
rain’ny olombelona rehetra.

Ao amin’ny Genesisy 4:1, hoy Eva hoe, “Nahazo lehilahy
iray avy tamin’ny Tompo aho.” Tsy nomeny an’i Adama ny
maha-rain’i Kaina. Fa ao amin’ny Genesisy 4:25, dia hoy izy
hoe, “Satria Andriamanitra, hoy izy, dia efa nanendry ho
ahy taranaka IRAY HAFA, SOLON’I ABELA, izay novonoin’i
Kaina.” Tsy milaza izy hoe Andriamanitra dia NANOME azy
taranaka hafa iray — izay ho Kristy, satria Izy no NOMENA.
Io zanaka io, Seta, no VOATENDRY ho solon’i Abela. Ekeny
ny zanany izay avy tamin’i Adama; tsy ekeny ankehitriny i
Kaina satria avy tamin’ny menarana izy. Rehefa milaza izy
hoe TARANAKA IRAY HAFA solon’i Abela, dia milaza izy fa
samihafa amin’i Abela i Kaina, satria raha avy amin’ilay ray
iray ihany izy ireo dia tsy maintsy ho nilaza izy hoe, “Nomena
TARANAKAAMBONINY vitsivitsy aho.”

Tsy mino ny zavatra rehetra izay vakiako aho, saingy
zavatra hafahafa iray tokoa fa ny 1 Marsa, 1963, nomeraon’ny
Life dia mitatitra fa milaza marina tokoa an’ilay zavatra
iray ihany izay iadiantsika hevitra ireo mpitsabo saina.
Ankehitriny dia fantatro fa samy tsy mifanaraka ireo mpitsabo
saina rehetra, saingy ity ilay izy. Ilay tahotra bibilava dia
tsy fitsamboarana amin’ny fahatsiarovan-tena fa anankiray
amin’ny tsi-fahatsiarovan-tena. Raha tahotra ara-boajanahary
iray izany dia ho variana hitsangana am-pifaliana eo
anoloan’ireo tranon-drajakobe sy liona ny olona. Ny fisainany
amin’ny tsi-fahatsiarovan-tena no mihazona azy ireo hibanjina
an’ireo bibilava. Io zava-maninton’ny bibilava io dia ara-
pananahana amin’ny tsi-fahatongavan-tsaina. Efa nanerana
an’ireo taona no nahitan’ny olona an’izany tao amin’ny taranaka
nifandimby nandalo an’ilay zavatra iray ihany. Ireo bibilava
dia efa sy ho manintona mampitsamboatra foana. Ny bibilava
dia efa nitsangana foana ho an’izay sady tsara no ratsy. Efa
mari-pamantarana ara-pilàna iray izy nanerana an’ireo taona.
Tahaka an’ilay famaritana ao amin’ny Sahan’i Edena marina
tokoa, dia hitantsika fa ny menarana dia fanondroana ny filàn-
dratsy.

Saiky maneran-tany eo anivon’ireo foko fahagola samihafa
dia misy ifandraisany amin’ny fananahana ny bibilava ary
mazàna dia ivavahana amin’ny fampiraisana an’izany. Ny
fianarana momba ny fananahana dia maneho an’izany amin’ny
fiseho maro. Tiako ankehitriny ny hahafantatra hoe avy taiza no
nahazoan’ireo olona ireo an’izany, satria tsy nianatra izy ireo ary

tsy namaky Baiboly mihitsy. Kanefa tahaka ny nahafantarana
ny tantaran’ny safo-drano nanerana an’izao tontolo izao mihitsy
aza, dia toy izany koa no nahafantarana an’io fahamarinan’ny
fahalavoan’ny olona io. Fantatr’izy ireo izay nitranga tany
Edena tany.

Ankehitriny eto mihitsy dia hisy olona iray hametraka
amiko an’ity fanontaniana ity hoe: Niteny tamin’i Eva ve
Andriamanitra mba hitandrina ny amin’ny menarana fa raha
tsy izany dia hamitaka azy ny menarana? Henoy ankehitriny,
tsy nila nilaza zavatra anankiray mikasika an’izay hitranga
Andriamanitra. Fantaro fotsiny ny dikan’ilay tantara. Nanome
ny Teny fotsiny ihany Izy. Nilaza Izy mba tsy handray
anjara amin’ny FAHALALANA. Mandraisa anjara amin’ny
FIAINANA. NY FIAINANA NO TENIN’ANDRIAMANITRA.
NY FAHAFATESANADIA NY ZAVATRA REHETRA IZAY TSY
TENIN’ANDRIAMANITRA. Namela TENY ANANKIRAY mba
hovaina izy ary tamin’izay mihitsy no nahazoan’i Satana azy.
Afaka nilaza Andriamanitra hoe, “Aza mioty voankazo betsaka
avy amin’ireo hazo afa-tsy izay azonao hanina.” Afaka nilaza i
Satana hoe, “Jereo, tena marina izany. Hitanao fa raha mioty
be loatra ianao dia ho lò izany. Saingy indro misy fomba iray
fitehirizana ny voankazo kanefa afaka mioty an’izay rehetra
tianao foana ianao amin’ny fotoana iray ihany. Noho izany dia
hitanao, afaka manao ny fombanao sy ny fomban’Andriamanitra
amin’ny fotoana iray ihany ianao.” Ho nahazo azy teo no ho eo
ny devoly. Izay meloka amin’ny teboka ANANKIRAY amin’ny
lalàna dia nandika ny lalàna MANONTOLO. Aza miadaladala
amin’ity Teny ity. Izany marina tokoa no nitranga tao amin’ny
Taonan’i Efesosy talohan’ny nifaranany teo amin’ny 170A.D.

Ary inona no novokarin’io hazo io? Namokatra fahafatesana
ilay Hazon’ny Fahalalana. Kaina dia namono ny rahalahiny,
Abela. Ilay ratsy fanahy no namono an’ilay marina. Nametraka
modely iray izany. Hihazona an’io modely io izany mandra-
pahatongan’ny famerenana ny zavatra rehetra araka ny
nampilazaina an’ireo mpaminany.

Namokatra lehilahy kinga saina ilay Hazon’ny Fahalalana;
lehilahy fanta-daza. Saingy ny làlan’izy ireo dia làlam-
pahafatesana. Ny vahoakan’Andriamanitra dia tsotra saingy
misaina ara-panahy, mitodika mankany amin’Andriamanitra
sy ny natiora, miasa tany moramora, mitady ny fahamarinana
toy izay ny harena. Nitondra varotra goavana ilay taranaky
ny menarana, ireo famoronana mahafinaritra, saingy ny
fahafatesana no tonga miaraka amin’izany rehetra izany. Ny
vanjam-basy sy ireo baomba atomikan’izy ireo dia mamono ao
amin’ny ady; ary amin’ny fotoan’ny filaminana ireo famoronany
ara-mekanika, toy ny fiara, dia mamono betsaka mihitsy
aza ao amin’ny fotoan’ny filaminana noho ny andravan’ireo

famoronan’ny ady amin’ny fotoan’ny korontana. Fahafatesana
sy fandravàna no voan’ireo asa mafiny.

Saingy mpivavaka izy ireo. Mino an’Andriamanitra izy ireo.
Mitovy amin’ny rainy izy ireo, ny devoly, sy ny razambeny,
Kaina. Izy roa ireo dia samy nino an’Andriamanitra. Mandeha
any am-piangonana izy ireo.Mifangaro amin’ireomarina izy ireo
tahaka ny ifangaroan’ny tsimparifary amin’ny vary. Amin’ny
fanaovana an’izany dia manimba izy ireo ary mamokatra
fivavahana Nikolaita iray. Manaparitaka ny poiziny amin’ny
ezaka rehetra izy ireomba handrava an’ilay voan’Andriamanitra
dia tahaka an’i Kaina namono an’i Abela mihitsy. Tsy misy
fahatahorana an’Andriamanitra eo anoloan’nymason’izy ireo.

Saingy tsy manary ny anankiray amin’ny Azy manokana
Andriamanitra. Mitahiry azy ireo Izy na dia ao amin’ny
fahafatesana aza, ary nampanantena fa amin’ny andro farany Izy
dia hanangana azy ireo.

FEHINY

“Izay maharesy dia Havelako hihinana ny avy amin’ny
Hazon’Aina, Izay eo afovoan’ny paradisan’Andriamanitra.”
Fisainana iray mampientanentana toy ny inona izany. Io
Hazon’Aina tao amin’ny Sahan’i Edena Izay tsy azo natonina
nohon’ny fahalavoan’i Adama io dia omena an’ilay mpandresy
ankehitriny. Nampirimina ilay sabatra midedadeda an’ilay
kerobima mpiambina. Saingy tsy nampirimina izy raha tsy efa
nisy rà tamin’ny ràn’ny Zanak’ondry ny lelan’antsiny. Ndao
isika hisaintsaina an’izany fahamarinana izany vetivety raha
mandinika isika hoe nahoana ilay Hazo no nolavina ho an’i
Adama sy ny taranany nefa navela indray ankehitriny.

Ny fikasan’Andriamanitra ho an’ny Famoronany, ny olona,
dia ny haneho Ny Teniny. Ao amin’ny Genesisy, dia nomena
an’i Adama ny Teny mba hiainana. Ny fiainana miaina amin’ny
Teny no ho Teny voaseho. Marina ve izany sa tsia? Saingy niaina
tamin’io Teny io ve i Adama? Tsia, satria tokony niaina tamin’ny
Teny REHETRA izy, nefa diso tamin’ny fitandremana ny Teny
rehetra. Avy eo dia nipoitra i Mosesy. Lehilahy malaza sy
mahery toy ny inona izy. Kanefa dia diso tamin’ny fiainana
tamin’ny Teny rehetra koa izy, ary io mpaminany io, ny
tandindon’ilay Mpaminany Lehibe ho avy, dia diso tamin’ny
fankatoavana ny Teny tao anatin’ny fahatezerana. Ary nisy
an’i Davida koa, ilay mpanjaka malaza an’i Isiraely, lehilahy
iray araka ny fon’Andriamanitra manokana. Diso tamin’ny
fijangajangana izy, rehefa nalaim-panahy. Saingy farany,
tamin’ny fahafenoan’ny fotoana, dia tonga ny Anankiray, ilay
Loha, dia Jesosy, Izay tsy maintsy nalaim-panahy ihany koa mba
hahitana raha hiaina amin’ny Teny REHETRA izay naloaky ny
vavan’Andriamanitra Izy. Tamin’izay fotoana izay no voasakana

i Satana. Satria teo ilay Anankiray Izay niaina tamin’ny
“Voasoratra hoe,” ary nandresy io Sangan’asan’Andriamanitra
io tamin’ny fampitarafana ny Tenin’Andriamanitra. Avy eo io
Anankiray Tanteraka io dia natolotra teo amin’ny hazo fijaliana,
ho ilay Zanak’ondrin’Andriamanitra Tanteraka ho an’ny
fanatitra tanteraka. Ary teo amin’ilay “hazo” no Nandraisany
an’ireo ratra mahafaty, mba ahafahantsika, amin’ny Alàlany
sy nohon’ny Aminy, mihinana ny avy amin’ny Hazon’Aina, ary
avy eo dia io Fiainana nomena maimaim-poana io no mamela
antsika handresy, sy haneho ny Tenin’Andriamanitra.

Ary ankehitriny ho an’ireo Zanak’Andriamanitra, izay
mandresy amin’ny Alàlany, dia nomena ny tombontsoa ho
amin’ny paradisan’Andriamanitra, sy ny fiombonana tsy
ankitsahatra amin’i Jesosy Kristy. Tsy hisy fisarahana Aminy
intsony. Na aiza na aiza Alehany, dia handeha ny Ampakariny.
Izay Azy, dia Zarainy amin’ny Malalany eo amin’ny firaisan’ny
mpiara-mandova. Ho voambara ireo zavatra tsiambaratelo. Ho
lasa mazava ireo zavatra maizina. Hahafantatra isika tahaka
ny ahafantarana antsika. Ary hitovy Aminy isika. Izany no
lovan’ny mpandresy izay nandresy tamin’ny alàlan’ny ràn’ny
Zanak’ondry sy ny Teny ny amin’ny filazana an’i JesosyKristy.

Toy ny ahoana no aniriantsika mafy an’izany andro izany
rehefa hahitsy tanteraka ireo làlana mikitaontaona, ka hiaraka
Aminy isika, amin’ny fotoana tsy misy farany. Enga anie
hanafaingana ny fisehoany izany andro izany, ary enga anie
isika ho haingana hankatò Ny Teniny ka hanaporofo amin’ny
alàlan’izany ny fahamendrehantsika hizara ny Voninahiny.

“Izay manan-tsofina, aoka izy hihaino izay lazain’ny
Fanahy amin’ireo fiangonana.” Loza toy ny ahoana ny tsy
nihainoan’io taona voalohany io an’ilay Fanahy. Raha tokony
ho izany dia nihaino olona izy. Fa isaorana Andriamanitra,
ao amin’ilay taona farany dia hisy vondrona iray hitsangana,
ilay Ampakarina Marina an’ny andro farany, ary hihaino
an’ilay Fanahy izy. Ao amin’io andron’ny aizina matevina io
dia hiverina ilay hazavana amin’ny alàlan’ny Teny madio ary
hiverina amin’ny herin’ny Pentekosta isika mba handray an’i
Jesosy Kristy Tompo indray.



TOKO FAHEFATRA

NY TAOM-PIANGONANA SMYRNA

Apokalypsy 2:8-11

Ary soraty ho amin’ny anjelin’ny fiangonana any Smyrna;
Izao zavatra izao no lazain’ny Voalohany sy ny Farany, Izay efa
maty, nefa velona;

Fantatro ireo asanao, sy ny fahorianao, ary ny fahantranao,
(nefa manan-karena ianao) ary Fantatro ny fitenenan-
dratsin’ireo izay milaza fa Jiosy, nefa tsy izy, fa synagogan’i
Satana.

Aza matahotra an’ireo zavatra izay hiaretanao: indro, ny
devoly dia hanipy ny sasany aminareo ao an-tranomaizina,
mba ho voazaha toetra ianareo; ary hanam-pahoriana folo
andro ianareo: aoka ho mahatoky hatramin’ny fahafatesana, dia
Homeko anao ny satroboninahitra fiainana.

Izay manan-tsofina, aoka izy hihaino izay lazain’ny Fanahy
amin’ireo fiangonana; Izay maharesy dia tsy hosimban’ny
fahafatesana faharoa.

FAMPIDIRANA

Mba hanavao ny fisainanareo dia tiako ny hampahatsiahy
indray hoe ahoana no ahafahantsikamahita ny anaran’ireo iraka
ho an’ny taona samihafa. Andriamanitra ao amin’ny Sitrapony
masi-mandidy no nahita an’izanymba tsy ho very ny tantaran’ny
fiangonan’ny Testamenta Vaovao, tahaka ny Nahitany an’izany
mihitsy aza mba tsy ho very ny tantaran’ny Isiraely tamin’ny
fametrahana an’izany tao amin’ny Baiboly ka nanamarina
an’izany amin’izao andro izao avy tamin’ireo horonana marobe,
ireo vilany tany ary ireo fitaovana hafa izay hita sy nadikan’ireo
arkeolozista. Manana fanarahana ny fitanana an-tsoratra an’ny
tantaran’ny Baiboly tokoa isika manomboka amin’ny pejy
voalohany hatramin’izao. Noho izany amin’ny famakiana ny
tantara dia afaka mahita isika hoe lehilahy na ireo lehilahy
iza tao amin’ireo taona samihafa no akaiky indrindra an’ilay
modelin’Andriamanitra tany am-piandohana, dia ny Apostoly
Paoly. Ireo izay nampiasain’Andriamanitra hitondra ny Olony
hiverina amin’ny Tenin’ny Fahamarinana no ireo izay ho
dinihina. Avy eo avy tamin’ireo dia nisy anankiray ho an’ny
taona tsirairay izay hiseho mazava indrindra ho ilay akaiky
indrindra ao amin’ny modely sy herin’ny Teny. Io anankiray
io no ho ilay iraka. Ireo taona koa dia hita amin’ny alàlan’ny
fianarana ny tantara. Mila mamaky an’ireo taona izay hita
ao amin’ny Apokalypsy fotsiny ny anankiray dia mifandraika
tanteraka amin’ny tantara izy rehetra arak’izay TSY MAINTSY

MAHA-IZY AZY. Satria efa voatenin’Andriamanitra mialoha
ireo taom-piangonana ary voambara ireo tena toerany, noho
izany dia ilaina, hoe ny tantara izay hanaraka dia ho tahaka
an’izay asehon’ny Baiboly. Tsotra tahaka an’izany ilay izy —
saingy ny fahatsorana no fanalahidin’ny Teny. Ankehitriny
tamin’io rehetra io dia tsy hoe mpianatra iray sy mpahay
tantara iray fotsiny aho, fa nitady aho mba ho lehilahy iray
misaina ara-Panahy, ary tamin’ny fanekena mazava an’ny
Fanahin’Andriamanitra fotsiny ihany no nifidianako an’ireo
lehilahy izay nofidiko. Marina izany satria Andriamanitra no
mahafantatra ny foko.

NY IRAKA

Eo am-pampiasana ny fitsipika nomen’Andriamanitsika
amin’ny fifidianana ny iraka ho an’ny taona tsirairay,
dia tsy miahotrahotra mihitsy isika manambara fa Irenée
no nasandratry ny Tompo teo amin’io toerana io. Izy no
mpianatr’ilay olo-masina malaza sy mpiadin’ny finoana,
Polycarpe. Ary tsy isalasalana fa raha nipetraka teo an-
tongotr’io lehilahy malaza io izy dia nianatra an’ireo
fahasoavana Kristiana izay nikoriana avy teo amin’ny fiainany
voatokana, satria Polycarpe no anankiray tamin’ireo olo-masina
malaza tena marina an’ireo taona rehetra rehefa hita tao
amin’ny hazavan’ny fiainana iray tsy nisy tsiny. Ho tsaroanareo
avy amin’ny famakianareo fa natao maritiora i Polycarpe.
Antitra loatra mba handositra, ary tso-po loatra mba hamela
lehilahy iray hafa hanafina azy nefa avy eo dia hiaritra sazy
iray nohon’ny fanaovana an’izany, dia nanolotra ny tenany
ho amin’ny fahafatesana izy. Fa talohan’ny nanaovany, dia
nangataka alàlana izy ary nekena mba hivavaka adiny roa ho
an’ireo rahalahiny ao amin’ny Tompo, ho an’ny governora, ho
an’ireo fahavalony ary ireo mpanapa-dohany. Tahaka an’ireo
olo-masina malaza an’ny taona rehetra, ka naniry fitsanganana
iray tsaratsara kokoa, dia nihazona mafy izy, tsy nanaiky ny
handà ny Tompo, ary maty tamin’ny fieritreretana malalaka.
Napetraka teo amin’ny tsato-kazo izy (tsy nifatotra araka ny
fangatahanymanokana) ary narehitra ny afo. Nihataka tamin’ny
vatany ny afo, nandà tsy hikasika azy. Notsindronina tamin’ny
sabatra iray izy avy eo. Rehefa vita izany, dia nifantsintsitra
avy teo amin’ny valahany ny rano namono an’ireo lelafo. Ny
fanahiny dia hita tokoa fa niala tamin’ny endrika voromailala
fotsy nivoaka avy teo an-tratrany. Kanefa tamin’io filazana
malaza rehetra io, ity mpianatr’i Jaona ilay Mpanambara ity dia
tsy nitolona nanohitra an’ilay rafitra Nikolaita, satria nirona
nankany amin’ny rafi-pandaminana ny tenany, tsy nahafantatra
fa ilay faniriana fiombonana sy izay niseho toy ny hoe drafitra
tsara hampandroso ny asan’Andriamanitra dia fandrika iray
an’ny fahavalo marina tokoa.



NY TAOM-PIANGONANA SMYRNA 123

Tsy tahaka an’izany tamin’i Irenée. Nitolona nanohitra ny
endrika rafi-pandaminana rehetra izy. Izao koa, ny tantaram-
piainany, izay nanompoany ny Tompo, dia anankiray amin’ny
fanehoana betsaka tao amin’ny Fanahy Masina; ka ny Teny dia
nampianarina tamin’ny fahazavana sy fitoviana tsy nahazatra
tamin’ireo fitsipiny tany am-piandohana. Ireo fiangonany tany
Frantsa dia fantatra tamin’ny fananana an’ireo fanomezam-
pahasoavan’ny Fanahy teo anivon’izy ireo, satria ireo olo-masina
dia niteny tamin’ny fiteny tsy fantatra, naminany, nanangana ny
maty, ary nanasitrana ny marary tamin’ny vavaky ny finoana.
Hitany ilay loza avy tamin’ny karazana firahalahiana voarafitra
rehetra teo anivon’ireo loholona, pasitera, etsetra. Nanohana
mafy ny fiangonana iray tany an-toerana nitambatra, feno ny
Fanahy, maneho ny fanomezam-pahasoavana izy. Ary nanaja
azy Andriamanitra satria voaseho teo anivon’ireo olo-masina ny
herin’Andriamanitra.

Mazava koa izy teo amin’ny fahazoany ny amin’ny Maha-
Andriamanitra. Ary satria mpianatr’i Polycarpe izy, izay
mpianatr’i Masindahy Jaona ihany koa, dia afaka mahafantatra
isika hoe azo antoka tokoa fa nanana fampianarana iray
tanteraka arak’izay naha-izy azy izy teo amin’io lohahevitra io.
Ao amin’ny Boky 1, pejy 412 an’ireo Mopera Talohan’i Nise,
dia manana an’izao filazana izao avy aminy isika mikasika
ny Maha-Andriamanitra. “Ireo fanehoana hafa rehetra, sy
ny toy izany, dia mamoaka ny titran’ny anankiray, sy ilay
olona iray ihany, ny Tompon’ny Hery, ny Tompo, ny Rain’ny
Rehetra, Andriamanitra Tsitoha, Avo Indrindra, Mpamorona,
Mpanao, sy ny tahaka an’izany, tsy anarana sy titran’ny
fifandimbiasan’olona samihafa ireo, fa an’ny anankiray ary iray
ihany.” Notondroiny mazava tsara fa ireo dia tsy inona fa titra
tahaka ny Raozin’ny Sarona, Kintan’ny Maraina sy Mamiratra,
Tsara Indrindra amin’ny Alinalina, etsetra. Tsy misy afa-tsy
Andriamanitra TOKANA.NyAnarany dia JesosyKristy Tompo.

Noho izany miaraka amin’ny firaiketany hentitra
amin’ny Teny, ny fahazoany mahafinaritra ny Soratra, ary
ny fanatrehan’ny herin’Andriamanitra teo amin’io asam-
panompoana io, dia izy no safidy tsara ho an’ilay taona.
Mampalahelo tanteraka fa ireo taona hafa dia tsy mba nanana
tao amin’ireo irany an’izany fifandanjam-bokatra, hery, ary
fitarihana tao amin’ny FanahyMasina sy ny Teny izany.

SMYRNA

Ny tanànan’i Smyrna dia avaratra kelin’i Efesosy eo amin’ny
sisin’ny Helodrano Smyrna. Nohon’ny seranany tena tsara dia
foibem-barotra fanta-daza iray izy nohon’ny fanondranany.
Miavaka koa izy noho ireo sekoliny an’ny fahaiza-miteny,
filozofia, fitsaboana, siansa, ary ireo tranobe tsara. Jiosy maro

no nipetraka tany, ary nanohitra mafy ny Kristianisma izy ireo,
mihoatra lavitra noho ireo Romana mihitsy aza. Izany tokoa,
Polycarpe, ilay eveka voalohany tao Smyrna dia nataon’ny Jiosy
maritiora ary voalaza fa ireo Jiosy dia tsy nanamasina ny andro
masiny (Sabotsy) mba hitondra ny hazo izay natao ho kitay
handorana azy.

Ny teny hoe Smyrna dia midika hoe, “mangidy,” avy amin’ny
teny hoe, miora. Ny miora dia nampiasaina ho fanosorana ny
maty. Noho izany dia manana dikany roa sosona isika hita
ao amin’ny anaran’ity taona ity. Izany dia taona mangidy iray
feno fahafatesana. Ireo voaloboka roa tao anatin’ny rafitr’ilay
fiangonana dia lasa niha-nifampihataka niaraka tamin’ny
fahangidiana nitombo teo amin’ny ampahan’ilay sandoka
nankany amin’ilay voaloboka marina. Tsy ny fahafatesana
fotsiny ihany no voan’ilay voaloboka sandoka fa na dia
tao amin’ilay voaloboka marina aza dia nisy tsy fahafaha-
mihetsika sy fahalemena nandadilady satria efa niala lavitry
ny fahamarinana tsy mifangaro an’ireo taona vitsy voalohany
taorian’ny Pentekosta izy ireo; ary tsy misy mpino marina
matanjaka kokoa sy salama ara-panahy ka velona noho ny
fahalalany sy ny firaiketany amin’ny Tenin’Andriamanitra
madio, araka ny hita amin’ny alàlan’ireo ohatra maro ao
amin’ny Testamenta Taloha. Nitombo haingana mihitsy ny rafi-
pandaminana, nanamarina sy nampitombo ny fahafatesan’ny
mpikambana, satria navela ny fitarihan’ny Fanahy Masina ka
ny Teny dia nosoloina fanekem-pinoana, dogma ary fombam-
pivavahana nataon’olona.

Rehefa niditra tao amin’ireo fifanekena tsy ara-dalàna
niaraka tamin’izao tontolo izao ny Isiraely, ka nanao an’ireo
fiombonana tamin’ny alàlan’ny fanambadiana, dia tonga
ilay andro tamin’ny farany izay nifehezan’izao tontolo
izao ka nentin’i Babylona nankao amin’ny fahababoana
ny vahoakan’Andriamanitra. Ankehitriny rehefa niditra tao
amin’ny fahababoana izy ireo dia niditra tao amin’ny fananana
asam-pisoronana iray, tempoly iray ary ny Teny. Fa rehefa
niverina izy ireo dia nanana an’ireo raby, lamina ara-teolojia
an’ireo Fariseo, synagoga iray, ary ilay Talmud. Ary rehefa tonga
Jesosy dia tena lò ka niantso azy ireo Izy hoe avy amin’ny rainy,
ny devoly, ary na dia avy amin’i Abrahama araka ny nofo aza izy
ireo. Ao amin’ity taona ity dia mahita an’ilay zavatra iray ihany
mitranga isika. Kanefa, tahaka ny hoe “Isiraely rehetra” dia tsy
Isiraely, fa vondrona kely iray no tena Isiraelita Ara-panahy,
dia toy izany koa no hisian’ny vondrona kely iray foana an’ireo
tena Kristiana, ilay ampakarin’i Kristy, mandra-Pahatongany
ho an’ny Azy manokana.

Nisy tempoly roa malaza tao amin’ity tanàna ity. Ny
anankiray dia ny tempoly natsangana ho an’ny fanompoana
an’i Zeus, ary ilay iray hafa natsangana ho an’i Cybèle.

Ary teo anelanelan’ireo tempoly roa ireo no naorina ilay
làlana tsara tarehy indrindra an’ireo andro fahiny, nantsoina
hoe ny Làlambe Volamena. Ho ahy izany dia manambara
ny fitohizan’ny fivoaran’ny fanompoan-tsampy izay efa
nanomboka tao amin’ilay taona voalohany, saingy tao Roma
irery ihany no fantatra fa nisy. Ny fanakambanana an’ireo
tempoly roa an’ny andriamanitra iray sy andriamanibavy
no voa an’ny fivavahana amin’i Maria izay niantsoana an’i
Maria hoe ny renin’Andriamanitra ka andraisany ny haja sy
ireo titra ary fahefana izay manome azy ny fitoviana amin’i
Jesosy Kristy. Ilay Làlambe Volamena izay manakambana
azy ireo no sary iray an’ilay fihazonana izay nahatonga
an’ireo mpandrafitra Nikolaita hanakambana ny fanjakana
sy ny fiangonana satria fantatr’izy ireo ny harena sy ny hery
omen’izany azy ireo. Satria ny Taonan’i Efesosy dia tsy inona fa
tany famafazana ho an’ilay Taonan’i Pergamosy mahatsiravina
izay mbola amin’ny ho avy, dia ity Taonan’i Smyrna ity no
ranonorana, ny masoandro, ary sakafo izay niantoka an’ilay
fahalòvana ratsy izay hampiditra an’ilay fiangonana ao amin’ny
fanompoan-tsampy izay fijangajangana ara-panahy, avy teo
no tsy nitsanganany intsony. Nitsofoka tao amin’ny fakany ka
hatrany amin’ny sampany ny fahafatesana ka ireo izay nandray
anjara taminy, dia nandray anjara tamin’ny fahangidiana sy ny
fahafatesana.

Ity taona ity dia naharitra nanomboka tamin’ny 170
hatramin’ny 312 A.D.

NY FIARAHABANA

Apokalypsy 2:8, “Izao zavatra izao no lazain’ny Voalohany sy
ny Farany, Izay efa maty, nefa velona.”

“Ny Voalohany sy ny Farany, Izay efa maty, nefa velona.”
Ankehitriny dia tsy tenin’olona iray ireo. Ny olona tsotra iray
(raha afaka miteny avy ao amin’ny fasana izy) dia hilaza hoe,
“Izaho no voalohany sy ny farany, izay efa velona nefa maty.”
Ny zavatra voalohany izay mitranga amin’ny olona iray dia hoe
teraka izy (velona) ary ny zavatra farany izay mitranga dia hoe
maty izy. Noho izany dia tsy olona ity miteny ity. Ny Maha-
Andriamanitra ity. Ny olona (Adama) dia nandray ny fiainana
ary namadika an’izany ho fahafatesana. Fa ity LEHILAHY ity
(Jesosy) dia nandray ny fahafatesana ka namadika an’izany ho
fiainana. Adama nandray ny tsy fananan-tsiny ary namadika
an’izany ho fahamelohana. Ity Anankiray ity dia nandray ny
fahamelohana ka namadika an’izany ho fahamarinana. Adama
nandray paradisa iray ka namadika an’izany ho an-efitra foana
an’ny fidradradradrana; fa ity Anankiray ity dia niverina mba
hanova tany iray nahilangilana sy navembenan’ny fandravàna
ho Edena hafa iray. Adama nandray fiainam-piombonana

sy fifaliana niaraka tamin’Andriamanitra ka namadika
an’izany ho tany efitra iray an’ny aizina ara-panahy izay
nitondra ny fahotana rehetra, fahalevonana ara-pitondratena,
fanaintainana, fijaliana, fahadisoan-kevitra, ary fahalòvana
izay manao ady ao anatin’ny fanahin’ny olona. Fa ity Anankiray
ity, avy tamin’ny fahafatesana sy fietrena mahatsiravina
izay nameno ny taranak’olombelona, dia nitondra fiainan’ny
fahamarinana sy fahatsarana, koa tahaka ny nanjakan’ny
fahotana indray mandeha tao amin’ny fahafatesana, dia toy
izany koa no ahafahan’ny olonamanjaka ankehitriny ao amin’ny
fahamarinana amin’ny alàlan’ny Anankiray, Kristy Jesosy; ary
tsy tahaka an’ilay heloka, na dia nahatsiravina tokoa aza izany,
fa mihoatra noho izany ankehitriny ny Fanomezany ho amin’ny
fiainana mandrakizay.

Ary io Izy, mandeha eo afovoan’ireo izay Navotany, dia ny
Fiangonany. Ary inona ireo izay navotana ireo? Tsy nisy betsaka
tahaka an’i Paoly ve, mpamono olona sy mpanao risoriso? Tsy
betsaka tahaka an’ilay mpangalatra teo am-pahafatesana ve,
mpandroba sy mpamono olona? Ny rehetra dia amboaran’ny
Fahasoavany. Ny rehetra dia nentina niverina avy tamin’ny
fahafatesana. Ny rehetra dia natao VELONA tao amin’i Kristy
Jesosy, ny Tompo.

Manontany aho raha voamarikareo ilay fiarahabana ho
an’ny taona voalohany ary nahamarika an’ilay anankiray ho
an’ity taona ity avy eo. Apetraho miaraka fotsiny izy ireo.
“Izao zavatra izao no lazain’Ilay mihazona an’ireo kintana
fito eny an-Tànany ankavanana, sy mandeha eo afovoan’ireo
fiangonana.” “Izao zavatra izao no lazain’ny Voalohany sy ny
Farany, Izay efa maty, nefa velona.” Io dia anankiray sy ilay
olona iray ihany. Ary mamela antsika hahafantatra Izy fa Azy ny
fiangonana. Tahaka ny voam-boankazo eo afovoan’ny voankazo,
dia toy izany koa Izy, ilay Taranaka Mpanjaka, eo afovoan’ny
fiangonana. Satria ny voa irery ihany no manana fiainana ao
anatiny, dia toy izany koa hoe Izy no mpanao ny fiainana ho
an’ny fiangonana. Ny Fandehanany dia midika ny Fikarakarany
azy tsy sasatra. Izy no Lohan’ny Mpiandry miambina ny Azy
manokana. Zòny izany, satria Izy no nividy an’io fiangonana io
tamin’ny Rànymanokana. Io rà io dia ny ràn’Andriamanitra. Ilay
Anankiray Izay tompon’io fiangonana io dia Andriamanitra,
tena Andriamanitra. Izy no “Voalohany sy ny Farany.” Io
titra io dia manambara ny mandrakizay. Efa maty Izy nefa
velona. Izy no nandoa an’ilay vidiny noho izany dia Izy irery
ihany no tompon’ilay tempolin’Andriamanitra. Izy no manapaka
azy. Izy no tompoina ao anatiny. Tezitra amin’ny olona izay
maka ny toeran’ny Maha-Tompo Azy sy ny fahefany Izy. Tsy
isalasalana fa ny antony Ampahafantarany ny Tenany amin’ny
taona tsirairay ho Maha-Andriamanitra dia ny hampitandrina
sy hampionona ny olona. Mampitandrina an’ilay voaloboka

sandoka Izy, ary mampionona an’ilay voaloboka marina Izy. Io
ilay ANDRIAMANITRA TOKANA MARINA TSITOHA. Henoy
Izy dia aoka ho velona.

IREO TOETRAN’ILAY TAONA

Apokalypsy 2:9, “Fantatro ireo asanao, sy ny fahorianao,
ary ny fahantranao, (nefa manan-karena ianao) ary Fantatro
ny fitenenan-dratsin’ireo izay milaza fa Jiosy, nefa tsy izy, fa
synagogan’i Satana.”

Ny fanalahidin’ity taona ity dia ny fahoriana miharihary
mihitsy. Raha nisy fahoriana tao amin’ilay taona voalohany,
dia misy fahoriana mahery iray voalaza mialoha ankehitriny
manerana an’ilay taona faharoa. Tsy isalasalana fa ireo tenin’i
Paoly manaraka dia nihatra tamin’ny ankamaroan’ny Kristiana
na taiza na taiza no nisy azy ireo teto amin’izao tontolo
izao ary tao amin’ny taona rehetra. Hebreo 10:32-38, “Fa
tsarovy ireo andro fahiny, izay, rehefa avy nohazavaina ianareo,
naharetanareo ny ady mafy tamin’ireo fahoriana; indraindray,
raha natao ho fizaha noho ireo fanaratsiana sy fahoriana
ianareo; ary indraindray, raha tonga naman’ireo izay azon’izany.
Fa niara-niaritra tamiko tao amin’ireo fatorako ianareo,
sady nandray fifaliana tamin’ny fandrobana ny fanananareo,
mahafantatra fa ao amin’ny tenanareo dia manana fananana
tsaratsara kokoa sy maharitra any an-danitra ianareo. Koa
aza manary ny fahatokianareo, izay misy valisoa lehibe. Fa
mila manana faharetana ianareo, mba, rehefa vitanareo ny
sitrapon’Andriamanitra, ahafahanareomahazo ny teny fikasana.
Fa rehefa afaka kelikely, dia ho tonga Izy Izay ho avy, fa tsy
hitaredretra. Ankehitriny ny marina dia ho velon’ny finoana:
fa raha mihemotra ny olona iray, dia tsy hankasitraka azy ny
fanahiko.”

Ny fikambanana tsotra an’ireo olona tsara fo tamin’ny
mpino marina dia mety hitondra ny fahafatesana tsara mihitsy
ho valin’ny fahatsaram-panahin’izy ireo.

Ankehitriny dia hoy ny Tompo Andriamanitra Tsitoha
hoe, “FANTATRO.” Io Izy mandeha eo afovoan’ny Olony.
Io Izy, ilay Lohan’ny Mpiandry ondry. Saingy nisakana ny
fanenjehana ve Izy? Nanampina ny fahoriana ve Izy? Tsia, tsy
manao Izy. Hoy fotsiny Izy hoe, “FANTATRO ny fahorianao —
tsy Adinoko mihitsy ny fijalianao.” Vato manafintohina toy
ny inona izany ho an’ny olona marobe. Tahaka ny Isiraely
dia nanontany izy ireo raha tia azy ireo marina tokoa
Andriamanitra. Ahoana no ahafahan’Andriamanitra ho marina
sy tia nefa mitsangana eo Izy ka mandinika ny Olony mijaly?
Izany no nanontanian’izy ireo ao amin’ny Malakia 1:1-3, “Ny
enta-mavesatry ny Tenin’ny Tompo ho an’ny Isiraely tamin’ny

alàlan’i Malakia. Efa tia anareo Aho, hoy ny Tompo. Kanefa
hoy ianareo hoe, Tamin’ny inona no Nitiavanao anay? Tsy
rahalahin’i Jakoba ve i Esao? hoy ny Tompo: kanefa Jakoba
no Tiako, fa Esao Halako, ka nataoko tany lao ho an’ireo
dragon’ny an-efitra ny tendrombohiny sy ny lovany.” Hitanareo,
tsy afaka nahazo an-tsaina ny fitiavan’Andriamanitra izy
ireo. Nihevitra izy ireo fa ny fitiavana dia nidika hoe tsy
mijaly. Nihevitra izy ireo fa ny fitiavana dia nidika hoe
zazakely iray miaraka amin’ny fiahian’ny raiamandreny. Saingy
nilaza Andriamanitra fa ny Fitiavany dia fitiavana amin’ny
“fifidianana.” Ny porofon’ny Fitiavany dia FIFIDIANANA —
ka tsy mampaninona izay mitranga, ny Fitiavany dia voaporofo
marina tokoa tamin’ny nifidianana azy ireo ho amin’ny
famonjena (satria Andriamanitra dia nifidy anareo ho amin’ny
famonjena tamin’ny alàlan’ny fanamasinan’ny Fanahy sy ny
finoana ny fahamarinana). Afaka manolotra anareo ho amin’ny
fahafatesana tahaka ny Nataony tamin’i Paoly Izy. Afaka
manolotra anareo ho amin’ny fijaliana tahaka ny Nataony
tamin’i Joba Izy. Tombontsoany izany. Masi-mandidy Izy.
Saingy izany rehetra izany dia miaraka amin’ny tanjona iray.
Raha tsy nanana tanjona iray Izy, amin’izay fotoana izay dia
Izy no ho mpanao korontana fa tsy filaminana. Ny Tanjony dia
hoe rehefa avy niaritra vetivety isika dia hatao tanteraka, ho
voaorina, hampaherezina ary hifahatra. Tahaka ny nolazain’i
Joba hoe, “Mametraka hery ao amintsika Izy.” (Joba 23:6b.)
Hitanareo Izy, Izy tenany, dia nijaly. Nianatra fankatoavana
tamin’ireo zavatra izay Niaretany Izy. Natao tanteraka tokoa
avy tamin’ireo zavatra izay Niaretany Izy. Hebreo 5:8-9, “Na
dia Zanaka aza Izy, dia nianatra fankatoavana avy tamin’ireo
zavatra izay Niaretany Izy; ary rehefa natao tanteraka, dia lasa
mpanao famonjena mandrakizay ho an’izay rehetra mankatò
Azy Izy.” Amin’ny fiteny mazava, ny tena toetran’i Jesosy dia
natao tanteraka tamin’ny alàlan’ny fijaliana. Ary araka an’i
Paoly dia namela fatram-pijaliana iray ho an’ny Fiangonany
Izy mba izy ireo, koa, amin’ny finoany an’Andriamanitra
raha miaritra ho Azy, dia ho tonga eo amin’ny toeran’ny
fahatanterahana. Nahoana no Tiany izany? Jakoba 1:2-4, “Ry
rahalahiko, isao ho fifaliana avokoa raha iharan’ny fakam-
panahy samihafa ianareo; mahafantatra an’izao, hoe ny fizahan-
toetra ny finoanareo dia mahatonga faharetana. Fa aoka ny
faharetana hanana ny asany tanteraka, mba hahatonga anareo
ho tanteraka symanontolo, tsymila na inona na inona.”

Nahoana Izy no tsy mihetsika? Ny antony dia ao amin’ny
Romana 8:17-18, “Ary raha zanaka, dia mpandova; mpandova
an’Andriamanitra, sady mpiray lova amin’i Kristy; koa
raha miara-miaritra Aminy isika, dia mba hiaraka homem-
boninahitra ihany koa. Nefa ataoko fa ireo fiaretana amin’izao
andro ankehitriny izao dia tsy mendrika hampitahaina amin’ny

voninahitra izay haseho ao anatintsika.” Raha tsy miara-
miaritra Aminy isika dia tsy afaka miara-manjaka Aminy.
Tsy maintsy miaritra ianareo mba hanjaka. Ny anton’izany
dia hoe tsy vita fotsiny ilay toetra raha tsy miaritra mihitsy.
Ny toetra dia FANDRESENA iray, fa tsy fanomezana. Tsy
afaka manjaka ny olona iray tsy manana toetra satria ny hery
tsy misy toetra dia Satanika. Fa ny hery miaraka amin’ny
toetra no afaka manapaka. Ary satria Tiany hizara ny Seza
fiandrianany mihitsy aza isika eo amin’ilay fototra iray ihany
izay Nandreseny sy ipetrahany eo amin’ny seza fiandrianan’Ny
Rainy, noho izany dia tsy maintsy mandresy isika mba hipetraka
miaraka Aminy. Ary ny fijaliana kely tsy maharitra izay
andalovantsika ankehitriny dia tsy mendrika ny hampitahaina
amin’ny voninahitra lehibe izay haseho ao anatintsika rehefa
tonga Izy. Oh, harena toy ny inona no voatahiry ho an’ireo
izay vonona ny hiditra ao amin’ny Fanjakany amin’ny alàlan’ny
fahoriana betsaka.

“Aza heverina ho mahagaga ireo fizahan-toetra mahamay
izay tsy maintsy izahan-toetra anareo.” Izany no nolazain’i
Petera. Mahagaga ve raha tian’Andriamanitra hanana toetra
mitovy amin’i Kristy isika izay tonga amin’ny alàlan’ny
fiaretana? Tsia tompoko. Ary isika rehetra dia manana fizahan-
toetra. Zahan-toetra sy faizina tahaka ny zanaka isika rehetra.
Tsy misy anankiray tsy mandalo amin’izany. Ny fiangonana izay
tsy miaritra, ary tsy voazaha toetra, tsy manana an’izany —
dia tsy avy amin’Andriamanitra izy. Hebreo 12:6, 8, “Fa izay
tian’ny Tompo no Faiziny, ary ny zanaka rehetra izay Raisiny
no kapohiny.” “Fa raha tsy faizina ianareo, tahaka ny itondrana
azy rehetra, amin’izay fotoana izay dia zazasary ianareo, fa tsy
zanaka.”

Ankehitriny io toetra manokana ao amin’i Smyrna io dia
tsy maintsy ampiharina amin’ny taona tsirairay. Tsy misy taona
afaka amin’izany. Tsy misy mpino marina afaka amin’izany. Avy
amin’Andriamanitra izany. Izany no sitrapon’Andriamanitra.
Ilaina izany. Mila ny Tompo isika hampianatra antsika ny
fahamarinana hoe tsy maintsy miaritra isika ary ho tahaka
an’i Kristy amin’ny fanaovana an’izany. “Ny fitiavana mahari-
po sady mora fanahy.” Matio 5:11-12, “Sambatra ianareo,
raha hanaratsy anareo ny olona, sy hanenjika anareo, ary
hilaza an’izay teny ratsy rehetra tsy marina manohitra anareo,
nohon’nyAmiko.Mifalia, symiravoravoa: satria lehibe ny valim-
pitianareo any an-danitra: fa toy izany no nanenjehany an’ireo
mpaminany izay talohanareo.”

Ireo lanitra feno rahona sy tafio-drivotry ny fiainana
dia tsy famantarana ny tsy faneken’Andriamanitra. Ary ireo
lanitra mamiratra sy rano milamina koa dia tsy famantarana
ny Fitiavany sy ny fanekeny. Ny Fanekeny ny tsirairay avy
amintsika dia ao AMIN’NY MALALA irery ihany. Ny Fitiavany

dia amin’ny fifidianana izay Nananany ho antsika talohan’ny
fanorenana an’izao tontolo izao. Tia antsika ve Izy? Ah eny.
Saingy ahoana no hahafantarantsika? Hahafantatra isika satria
Izy NO NITENY AN’IZANY, ary naneho fa efa tia antsika Izy
satria efa nitondra antsika ho an’ny Tenany Izy ka nanome
antsika Ny Fanahiny, nametraka antsika ho zanaka. Ary ahoana
no hanaporofoiko Aminy ny fitiavako? Amin’ny finoana an’izay
Nolazainy, ary amin’ny fitondrana ny tenako amin’ny fifaliana
eo afovoan’ireo fizahan-toetra izay Avelany hiseho ao amin’ny
Fahendreny.

“Fantatro ny fahantranao (nefa manan-karena ianao).” Io
indray ilay izy. Jereo Izy mandeha mandroso-sy-miverina eo
afovoan’Ny Fiangonany. Tahaka ny ray iray no Ijereny ny
Fianakaviany. Izy no Lohan’ny Tokantranony. Izy no mpiahy.
Izy no mpiaro. Kanefa mijery ny fahantran’izy ireo Izy. Oh,
toy ny ahoana no mahatafintohina an’ilay mpino tsy miorina
eo amin’izany. Ahoana no ahafahan’Andriamanitra mahazaka
mijery ny Azy manokana amin’ny fotoan’ny filàna iray nefa
tsy manajanona an’izany rehetra izany mihitsy — manaiky
fotsiny ary manatobaka ny zavatra rehetra ara-materialy eo
amin’izy ireo?

Eto no tokony hinoanareo ny fitiavana indray, sy ny
fahatsaram-panahy ary ny fahendren’Andriamanitra. Ity, ihany
koa, no ilaina. Tsarovy fa nananatra Izy hoe, “Aza manahy ny
ampitso, izay hohaninareo na izay hotafianareo. Fantatry ny
Rainareo ireo zavatra izay ilainareo. Izy Izay mampitafy ny lisy
sy mamahana an’ireo tsintsina dia hanao mihoatra noho izany
ho anareo. Tsy ireo zavatra ara-batana ireo no fototra marina
ilain’ny fiainanareo, satria tsy miankina amin’ireo zavatra
ananany ny fiainan’ny olona iray. Fa aleo aloha mikatsaka
ny fanjakan’Andriamanitra sy ny Fahamarinany dia hanampy
ho anareo ny ilaina ara-materialy rehetra.” Tsy misaina ara-
materialy ny vahoakan’Andriamanitra. Misaina an’i Kristy izy
ireo. Tsy mikatsaka an’ireo harena izay eto ambany izy ireo;
mikatsaka an’ireo any ambony izy ireo. Marina tokoa izany, ny
ankamaroan’ny Kristiana dia TSY manan-karena. Eo amin’ilay
lafiny mahantra izy ireo raha ny marina. Tahaka an’izany
ilay izy tamin’ny andron’i Jesosy. Marina izany tamin’ny
andron’i Paoly ary tokony ho marina izany amin’izao andro
izao. Oh, tsy marina loatra izany amin’izao andro izao satria
ilay Taonan’i Laodikia dia anankiray manana harena be izay
mazàna fa hoe ny habetsahan’ny fananana eto an-tany no
famaritana ny ara-panahy. Oadray, manan-karena amin’ny
fananana toy ny ahoana ny fiangonana. Fa mahantra toy
ny ahoana amin’ny Fanahy. “Sambatra ianareo mahantra, fa
anareo ny fanjakan’Andriamanitra. Ny fanjakan’Andriamanitra
dia TSY ny mihinana sy misotro.” Tsy ara-materialy izany.
Izany dia ao ANATINtsika. Ny olona iray manan-karena dia

manan-karena an’Andriamanitra, fa tsy ao amin’ireo zavatr’izao
tontolo izao.

“Oh,” miantsoantso ny Fanahy, “Hitako ny fahantranao.
Hitako ny ilainao. Tsy manana betsaka ianao, raha ny
zavatra rehetra, mba hireharehana. Izay nanananao dia
nesorina taminao. Nandao am-pifaliana an’ireo fanananao
ianao ho solon’ireo izay mandrakizay. Nihomehezana ianao.
Novingavingaina ianao. Tsy manana fananana ara-materialy
hianteherana ianao. Fa manan-karena ianao na dia eo aza
izany rehetra izany. Ny fiarovanao dia mipetraka ao Aminy
Izay fialofanao sy valim-pitianao lehibe. Mbola ho avy ny
fanjakanao. Fa ho avy izany. Ary ho anankiray mandrakizay
izany. Eny, tena mieritreritra an’ireo fizahan-toetranao sy ireo
fahorianao Aho. Fantatro hoe mafy toy ny ahoana ny manohy.
Fa ho Tsaroako io rehetra io rehefa miverina Aho hitaky anao
amin’ny maha-Ahy manokana, ary amin’izay fotoana izay dia
hamaly fitia anao Aho.”

Ankehitriny izany dia tsy misy na inona na inona manohitra
an’ireo olona manan-karena, satria afaka mamonjy olona
mpanan-karena iray Andriamanitra. Ny sasany amin’ireo
zanak’Andriamanitra dia manan-karena. Saingy mety ho
fandrika iray mihitsy ny vola, tsy ho an’ireo izay manana
azy fotsiny ihany fa ho an’ireo izay tsy manana azy koa. Tao
amin’ilay taona voalohany tany aoriana tany, dia niantsoantso
an’ireo izay nandokadoka ny olona manan-karena i Jakoba
hoe, “Aoka tsy hasiana fizahan-tavan’olona ny finoana an’i
Jesosy Kristy Tompontsika.” Ny mahantra tany dia niezaka ny
nandambolambo ny manan-karena mba hahazo fanampiana,
raha tokony hatoky an’Andriamanitra. “Aza manao an’izany,”
hoy i Jakoba. “Aza manao an’izany. Tsy ny vola no zavatra
rehetra. Tsy ny vola no valiny.” Ary amin’izao andro izao
koa dia tsy ny vola no valiny. Manana harena mihoatra
lavitra noho ny nananantsika hatramin’izay isika kanefa tsy
betsaka ny zavatra tanteraka Ara-panahy. Tsy amin’ny vola no
iasan’Andriamanitra. Mihetsika amin’ny alàlan’Ny Fanahiny
Izy. Ary io fihetsehan’ny Fanahy io dia tonga fotsiny ihany
amin’ny fiainana iray voatokana ho an’ny Teny.

NY SYNAGOGAN’I SATANA

Apokalypsy 2:9b, “Fantatro ny fitenenan-dratsin’ireo izay
milaza fa Jiosy, nefa tsy izy, fa synagogan’i Satana.”

Ity no andininy iray izay hitondra fisainana betsaka, tsy
hoe satria hafahafa indrindra fotsiny ihany ilay izy amin’ny
votoatiny, fa ilay izy dia tena miverina marina tokoa ao amin’ny
taona iray izay tonga arivo taona taty aoriana.



132 NY FAMELABELARANA AN’IREO TAOM-PIANGONANA FITO

Apokalypsy 2:9, “Fantatro ireo asanao, sy ny fahorianao,
ary ny fahantranao, (nefa manan-karena ianao) ary Fantatro
ny fitenenan-dratsin’ireo izay milaza fa Jiosy, nefa tsy izy, fa
synagogan’i Satana.” Eo am-panombohana, ny teny hoe, Jiosy,
dia tsymamaritra an’ilay fivavahan’ny vahoaka Jiosy. Manondro
ny vahoakan’i Jodia fotsiny ihany izany ary manana ny dikany
marina iray ihany raha hilaza aho hoe teraka Irlandais aho. Ireo
olona ireo dia nilaza fa Jiosy tokoa izy ireo, tena Jiosy ara-
pahaterahana. Mpandainga izy ireo. Tsy Jiosy ara-pahaterahana
izy ireo ary tsy Jiosy ara-pivavahana.

Raha marina io rehetra io, dia inona izy ireo? Vahoaka iray
voafitaka izy ireo izay efa ampahan’ny fiangonana. Nikambana
tamin’ilay voaloboka sandoka izy ireo.

Tsy avy tamin’ilay fiangonana marina izy ireo, fa avy
tamin’ilay fiangonana sandoka satria hoy Andriamanitra hoe
“izy ireo no synagogan’i Satana.” Ankehitriny ny teny hoe
synagoga dia tsy ilay teny iray ihany izay ampiasaintsika
ho an’ny fiangonana. Ao amin’ny Baiboly, ny fiangonana dia
midika hoe, “ireo nantsoina nivoaka,” na ireo “nantsoina.” Ilay
mpanao Salamo dia nilaza mikasika an’ireo olona voafidy hoe,
“Sambatra ny olona izay EFA NOFIDIANAO, sy NASAINAO
nanatona Anao, mba ahafahany hitoetra ao an-Kianjanao.”
Salamo 65:4. Fa ny dikan’ny hoe synagoga dia “fikambanana
na fanangonana.” Mety ho tsara io na ratsy, saingy ao amin’ity
zava-misy ity dia ratsy, satria tsy avy amin’Andriamanitra
ireo izay mikambana fa avy amin’ny tenan’izy ireo manokana.
Nilaza ny amin’izy ireo i Isaia hoe, “Indro, azo antoka tokoa
fa hiangona miaraka izy ireo, saingy TSY AVY AMIKO: na iza
na iza hiangona miaraka hanohitra anao dia ho lavo nohon’ny
aminao.” Isaia 54:15. Ary satria azo antoka tokoa fa nanohitra
an’ilay voaloboka marina izy ireo, dia hifanaraka amin’izy ireo
ao amin’ny fandravànaAndriamanitra indray andro any.

Ankehitriny dia nahoana isika no manana vahoaka iray
mifangaro ao amin’ilay rafitry ny fiangonana ka miantso ny
tenany ho Jiosy? Ny antony dia ity: Satria mpandainga izy
ireo dia afaka nihambo amin’izay tiany. Afaka nilaza an’izay
tiany izy ireo toy ny hoe zava-misy iray ilay izy ary dia
miraikitra amin’izany. Ary tao amin’ity zava-nisy ity dia afaka
nandainga tamin’ny fisainana tena mahery tao an-tsaina izy
ireo. Tsy tahaka an’izany ve ilay fiangonana voalohany izay saiky
raha tsy ny manontolo mihitsy no feno Jiosy, nanao azy ireo
ho ilay mambran’ny Vatany tany am-boalohany? Ireo apostoly
roa ambin’ny folo dia Jiosy, ary ireo apostoly taty aoriana
dia na Jiosy na proselyta. Noho izany ho an’ireo mianiana fa
Jiosy izy ireo dia homena azy ireo ny fahamboniana sy ny
fihamboana ho ny tany am-boalohany. Mitenena lainga iray.
Miraiketa amin’izany. Tsy mampaninona mihitsy izay zava-misy

na tantara. Lazao fotsiny ilay izy ary manohiza milaza an’izany
amin’ny olona, fa tsy ho ela dia handray an’izany ny olona.

Ankehitriny nahatakatra zavatra iray ve ianareo eo? Tsy
izany ve ilay fanahy iray ihany ao anatin’ny fiangonana mihitsy
amin’izao andro izao? Tsy misy ve ny vondrona iray izay
mihambo fa izy ireo no tany am-boalohany sy fiangonana
marina ka ao aminy irery ihany no ahitana ny famonjena? Tsy
mihambo ve izy ireo fa izy ireo no manana ny fanalahidin’ny
fanjakana izay azony avy tamin’i Petera? Tsy mihambo ve
izy ireo fa i Petera no papany voalohany, ary tao Roma
izy no nipetraka nefa tsy misy ZAVA-MISY ARA-TANTARA
TANTERAKA MIHITSY HO AN’IZANY? Ary na dia ireo
mpikambany nianatra sy mahafantatra indrindra aza dia mino
an’ireo laingany. Synagogan’i Satana! Ary raha i Satana no
rainy, nefa izy no rain’ny lainga, amin’izay fotoana izay dia
tsy mahagaga fa mpandainga ihany koa ireo izay ao amin’ny
synagogany.

Hevero ilay hevitry ny fitenenan-dratsy. Ireo avy amin’ny
synagogan’i Satana dia tsy niteny ratsy an’Andriamanitra ao
amin’ity fisehon-javatra ity (na dia tsy misy filazana aza izany)
fa niteny ratsy an’ilay fiangonana marina izy ireo. Izany tokoa.
Tahaka an’i Kaina nanenjika sy namono an’i Abela satria izy
(Kaina) dia avy tamin’ilay anankiray ratsy, sy tahaka an’ireo
mpanaraka Jodaïka maty ara-pototra (Jesosy no nilaza fa izy
ireo dia avy tamin’ny rainy, ny devoly) niezaka nandrava
an’ireo Kristiana tao amin’ireo taona vitsy voalohany an’ilay
taona voalohany, ankehitriny ity vondrona iray ity ihany (ilay
voaloboka sandoka) dia mikasa mahery lavitra mihitsy aza ny
handrava an’ilay mpino marina ao amin’ilay taona faharoa.
Mitombo io fanahy antikristy io.

Ilay vondrona izay nanao ny làlany tsikelikely tena
moramora mihitsy nankao amin’ilay fiangonana tamin’ny
alàlan’ireo ASANY (Nikolaisma) dia tsy matahotra
fampiharihariana intsony fa voarafitra miharihary ao amin’ny
vondrona iray an’ny fikambanany manokana ary tonga
manohitra an’ilay fiangonana marina ao amin’ny fankahalana
tsy misaron-tava.

Ankehitriny rehefa milaza aho fa fiangonana antikristy
voarafitra iray io dia manome anareo ny fahamarinana
avy amin’ny tantara tena voamarina aho. Ilay fiangonana
voalohany naorina tao Roma (hanaraka ny tantarany isika
ao amin’ny Taonan’i Pergamosy) dia efa namadika ny
fahamarinan’Andriamanitra ho lainga tamin’ny fampidirana
fivavahana mpanompo sampy iray niaraka tamin’ireo anarana
sy hevitra Kristiana. Tamin’ilay taona faharoa dia tena
mpanompo sampy izy (na dia nihambo ho ilay fiangonana
marina aza) ka tonga avy tany amin’ny 1500 maily tamin’ny

tena fahanterana mihitsy i Polycarpe mba hiangavy azy
ireo hiverina. Tsy nataon’izy ireo izany. Nanana laharam-
boninahitra mafy sy rafi-pandaminana mafy iray izy ireo, ary
fialàna tanteraka amin’ny Teny. Io arak’izany, dia synagogan’i
Satana, feno fitenenan-dratsy, izay efa misy an’ireo voan’ny
foto-pampianaran’ny Nikolaisma, ary tsy ho ela dia ho seza
tokoa na herin’ny fivavahana Satanika. Ary marina tokoa izany
satria ny Apokalypsy 2:9b dia TSY milaza fa AVY amin’ny
synagogan’i Satana ireo olona ireo saingy milaza fa izy ireo DIA
SYNAGOGAN’I SATANA.

Tsy vaovao ity fanahin’ny antikristy ity. Tsy zavatra vao
avy niditra tao amin’ireo taom-piangonana izany. Efa teo
foana izany. Mba ahazoana fahazoana mazava iray ny amin’ny
hoe ahoana no iasany, ahoana no andehanany manohitra
an’Andriamanitra ka mifehy ao amin’ny fiangonana, dia jereo
ny Testamenta Taloha ka jereo ao izy. Ndao isika handinika an’io
fanahy io raha voaseho tao amin’ny Isiraely izy raha nivoaka avy
tao Egyptamba ho fiangonana tany an-efitra izy.

Tahaka ny nanombohan’ilay fiangonana voalohany mihitsy
teo ambanin’ny asam-panompoana madio an’ny Fanahy Masina
niaraka tamin’ireo famantarana sy fahagagana ary fanehoana
tahaka ny faminaniana, fiteny tsy fantatra, sy fandikana,
fahendrena, fahalalana ary fanasitranana, dia tahaka an’izany
koa tamin’ny andron’ny Isiraely rehefa niala tao Egypta izy ireo,
teo ambanin’ny fitarihan’ny Fanahin’Andriamanitra voaseho tao
amin’ireo fanomezam-pahasoavana izy ireo. Andriamanitra no
mpitarika ny olona. Izy tokoa no Mpanjakan’izy ireo. Izy dia
Ray-Mpanjaka iray. Niahy an’ny Isiraely tahaka ny lehilahy iray
miahy ny fianakaviany Izy. Izy no namahana azy ireo, niady ny
adiny, nampahitsy an’ireo fahasarotany ary nandamina an’ireo
olany. Nampisahirana ny Tenany tamin’izy ireo hatrany mihitsy
Izy. Izy ireo irery ihany no firenena izay naha-Andriamanitra
marina Azy. Fa indray andro dia nijery nanodidina izy ireo, ary
nahita an’ireo Filistina sy ireo firenena hafa niaraka tamin’ireo
mpanjaka nifehy azy ireo. Nahasintona ny mason’izy ireo
izany ka nanapa-kevitra izy ireo fa tokony hanao olombelona
ho mpitarika azy, noho izany dia nila mpanjaka iray izy
ireo. Ankehitriny dia nanao ny Tenany ho olombelona ho
mpitarika Andriamanitra, tao amin’ny Vatan-tenan’i Jesosy
Kristy Tompo, saingy nandehaAlohany izy ireo. Fantatr’i Satana
ilay drafitr’Andriamanitra hany ka napetrany tao am-pon’ny
olony ny handeha alohan’Andriamanitra (ny Teny).

Rehefa nanatona an’i Samoela izy ireo ka nangataka
mpanjaka iray, dia tena kivy i Samoela ka saiky niala taminy
ny fony. Andriamanitra no nitarika ny Olony tamin’ny alàlan’io
mpaminany voatokana, voamarin’ny Soratra io nefa nahatsapa
izy fa efa nolavina. Nangoniny ny vahoaka ary niangavy azy
ireo izy mba tsy hiala amin’Andriamanitra Izay nitondra azy

ireo tahaka ny zanaka, sy nanambina azy ireo ary nitahy azy
ireo. Saingy nikiry izy ireo. Nilaza tamin’i Samoela izy ireo. “Tsy
diso tamin’ny fitarihanao mihitsy ianao. Tsy mbola tsy nahitsy
fo mihitsy ianao teo amin’ireo fitantanam-bolanao. Nanao ny
tsaranao indrindra ianao mba hihazona anay hilahatra amin’ny
Tenin’ny Tompo. Ankasitrahanay ireo fahagagana, fahendrena,
famatsiana ary fiarovan’Andriamanitra. Mino an’izany izahay.
Tianay izany. Ary ankoatr’izany dia tsy tianay ny tsy hanana
an’izany. Ilay izy dia mila mpanjaka iray fotsiny izahay hitarika
anay amin’ny ady. Ankehitriny mazava ho azy fa rehefa mivoaka
ho any amin’ny ady izahay dia mbola fikasanay foana ny
hanana an’ireo mpisorona handeha eo aloha miaraka amin’i
Joda izay manaraka, ary hitsoka trompetra izahay ka hikiakiaka
sy hihira. Tsy mikasa ny hanajanona ny iray amin’izany
izahay. SAINGY MILA MPANJAKA IRAY IZAY ANANKIRAY
AMINAY IZAHAYHITARIKAANAY.”

Dia nilaza tamin’i Samoela Andriamanitra. “Hitanao, tsy
ianao no lavin’izy ireo, fa IZAHO no lavin’izy ireo tsy hanapaka
azy ireo.”

Loza toy ny inona izany. Kely no nahalalan’izy ireo fa rehefa
nangataka tamin’Andriamanitra izy ireo mba hamela azy ireo
hitovy tamin’ny sisa amin’izao tontolo izao dia nandà Azy izy
ireo, satria Andriamanitra dia nandidy fa mihetsika hafa noho
izao tontolo izao ny Olony. Tsy avy amin’izao tontolo izao izy ireo
sy tsy mitovy amin’izao tontolo izao ary tsy mihetsika tahaka
an’izao tontolo izao. Voahombo ny amin’izao tontolo izao izy
ireo ary izao tontolo izao dia voahombo ny amin’izy ireo. II
Korintiana 6:17-18, “Koa mivoaha avy eo anivon’izy ireo, ka
misaraha aminy, hoy ny Tompo, ary aza mikasika ny zavatra
tsy madio; dia handray anareo Aho, ary ho Ray iray ho anareo,
ary ianareo ho Zanakalahiko sy zanakavaviko, hoy ny Tompo
Tsitoha.”

Hitanareo fa ilay fahasamihafana anankiray teo amin’ny
Isiraely sy ny sisa tamin’ireo firenena dia Andriamanitra.
Apetraho eo amin’ny ilany iray Andriamanitra fa nitovy
tamin’ny firenena hafa rehetra i Isiraely. Rehefa nanapaka
ny volony i Samsona dia nitovy tamin’ny lehilahy hafa
rehetra izy. Apetraho eo ankilany ny fitarihan’ny Fanahy
Masina fa TSINONTSINONA AFA-TSY IZAO TONTOLO
IZAO MIARAKA AMIN’NY ANARAN’ANDRIAMANITRA
MIFATOTRA eo aminy sisa ny fiangonana. Izao tontolo izao sy
ny fiangonana dia avy amin’ilay vongana iray ihany avokoa,
tahaka an’i Jakoba sy Esao avy amin’ireo raiamandreny
iray ihany, saingy ilay Fanahin’Andriamanitra no manao ny
fahasamihafana.

Tsy mampaninona raha miantso ny tenanareo ho Kristiana
iray ianareo. Afaka manao an’izany ny olona rehetra. Ilay foto-

kevitra dia na manana ny Fanahin’Andriamanitra ao anatinareo
ianareo na tsia, satria raha tsy manana an’io Fanahy io ianareo
diamaloto saina; tsy anisan’ny Azy ianareo. Amena.

Vao tsy ela akory izay dia nanontany ramatoa iray aho
raha efa Kristiana izy. Hoy izy tamiko hoe, “Hampahafantariko
anao, tompoko, fa mandoro labozia iray isan-kariva aho.” Inona
marina no idiran’io amin’izany? Metodista aho, Batista aho,
Pentekotista aho. Tsy misy idiran’izany amin’io. Ilay izy dia ny
Fanahy Masina na levona.

Eny, nanomboka tany aoriana tany tao amin’ilay fiangonana
voalohany dia nanomboka nieritreritra sy nandanjalanja ny
olona hoe ahoana no ihoarana an’Andriamanitra. Nanomboka
nampiseho ny tenany ireo asan’ny Nikolaita. Noho izany dia
niforona ny vondrona iray. Nanalavitra an’ilay modelin’ny Teny
izy ireo. Ny ilain’izany fotsiny dia teny anankiray novaina ary io
masirasira kely io avy eo no mampahasirasira an’ilay vongana
manontolo. Izay meloka amin’ny teboka iray an’ny lalàna dia
meloka amin’izy rehetra. Nanova teny anankiray fotsiny i Eva.
Izany no hanao an’ilay izy.

Ary rehefa niforona io vondrona nifantoka tamin’i Satana io,
dia nanomboka nankahala sy niady tamin’ireompinomarina izy,
nanamafy fa izy ireo (ireo vahiny) no fiangonan’Andriamanitra.

Mariho hoe toy ny ahoana no amokaran’ny rafi-
pandaminana ny fankahalana. Mandrava ny fiombonana izy.
Manamboatra fangidiana izy. Izany no dikan’ny miora. Izany
no nameno an’i Smyrna. Fangidiana. Ny fakan’ny fangidiana no
mandoto ny maro. Noho izany dia fandotoana maro dia maro no
niditra. Ny taona tsirairay dia hahatsapa ny holany.

Niala lavitra an’ilay tany am-boalohany ny fiangonan’i
Smyrna. Lasa mifangaro iray izy. Nanafangaro ny tenany tahaka
ny nataon’i Eva izy. Fantatrareo fa ny mifangaro iray dia
avy amin’ny fampifangaroana karazana anankiroa. Tsy madio
tahaka an’ilay tany am-boalohany intsony ny vokany. Zazasary
izy. Eny, rehefa namela an’ilay bibidia nanafangaro ny voany
tamin’ny azy i Eva dia namokatra zava-boahary iray nantsoina
hoe Kaina izay tsy olombelona madio izy. Izy dia avy amin’ilay
ANANKIRAY RATSY. Mariho hoe toy ny ahoana no naha-hafa
azy tamin’i Abela. Mariho hoe toy ny ahoana no naha-hafa azy
tamin’i Seta. Nankahala an’Andriamanitra izy ary tsy nankatò
ny Teny ka nanenjika sy namono an’ilay marina. Nanandratra ny
tenany ho ambonin’ny Tenin’Andriamanitra izy.

Ny fiangonana, ihany koa, dia niala teo amin’izay nisy
azy tany am-boalohany. Mifangaro iray izy. Izany hoe, ilay
fiangonana ara-anarana dia mifangaro iray. Hoy ny olona
hoe, “Batista aho.” Tsy tahaka an’izany ny tany amin’ny
voalohany. “Metodista aho.” Tsy tahaka an’izany ny tany
amin’ny voalohany. Raha tokony ho ilay Tenin’Andriamanitra

mahitsy, raha tokony ho lehilahy feno ny Fanahy ao am-
piangonana izay voatariky ny fanambarana nomen’ny Fanahy,
dia fanekem-pinoana izy ireo ankehitriny, sy fitsipika, ary ireo
vinavina nampianarina an’ireo lehilahy nianatra. Ny fianarana
no naka ny toeran’ny fanambarana. Ny fandanjalanjana no
nisolo ny finoana. Ny fandaharana no nisolo ny fiderana
tonga ho azy ao amin’ny Fanahy Masina. Tsy tahaka an’izany
tany amin’ny voalohany. Niova ilay karazana manontolo. Lasa
fiangonana iray mifangaro ilay izy.

Ankehitriny àry, rehefa lasa natao nifangaro ny fiangonana,
dia hamokatra Kristiana madio ve izy? Tsy mety izy. Tsy ao
anatin’izy ireo ilay aina na voa izay miteraka Kristiana. Ny
mitovy dia mamokatra mitovy. Ireo Batista dia mamokatra
Batista amboniny ary mihetsika tahaka ny Batista izy ireo.
Ireo Metodista dia mamokatra Metodista ary mihetsika tahaka
ny Metodista izy ireo. Tsy misy anankiray fantatra amin’ny
alàlan’ny herin’Andriamanitra sady mety tsy ho fantatra izy
ireo satria tsy ao izany. Fantatra amin’ny alàlan’ny fanompoany
an’Andriamanitra ara-pomba sy ireo fanekem-pinoany ary
dogmany izy ireo.

Miresaka ny amin’ny mifangaro iray. Fantatrareo ve ilay
mifangaro malaza indrindra eto amin’izao tontolo izao? Efa
niaraka tamintsika nandritry ny taona maro izy. Izany dia
ny ramole. Fampifangaroana eo amin’ny ampondra iray sy
soavaly iray izy. Karazana biby iray mahatsikaiky izy. Tsy
afaka mamokatra indray ny tenany izy. Tsy manana aina
afaka manao an’izany izy. Kanefa miresaha mikasika ny asa.
Afaka miasa mafy noho ny soavaly na ny ampondra izy. Fa
diniho ny natiorany. Mafy loha izy ka tsy afaka hahatoky azy
mihitsy ianareo. Izy no sary tanteraka iray an’ny fivavahana
mifangaro. Ny fampifangaroana eo amin’ny marina sy ny aizina,
satria ny soavaly no tandindona iray an’ny mpino marina
ary ny boriky no sary iray an’ilay tsi-marina. Afangaroy izy
ireo dia hahazo fivavahana iray momba, ara-pomba ianareo.
Tsy manana an’ilay voan’aina izy. Maty izy. Afaka miresaka
mikasika ny fahamarinana izy saingy tsy afaka mamokatra
an’izany. Tsy manana an’Andriamanitra eo afovoany izy, kanefa
miangonamiaraka izy arymiresakamikasika an’Andriamanitra,
ary fotoana fohy fotsiny dia mandà tsotra izao ny hery. Handà
ny Teny amin’ny tena Anaran’ny Tompo mihitsy izy ireo. Ary
tsy misy fanantenana iray intsony ho azy ireo. Fantatrareo ve
fa tsy nisy fivavahana voarafitra mba nanana fifohazana iray?
Tsia mihitsy! Vantany vao nandrafitra izy ireo dia maty. Tsy
afaka miverina intsony izy ireo. Tsia tompoko. Afaka maneho
aminareo an’izany ao amin’ny tandindona aho. Ao amin’ny
Eksodosy 13:13, “Ary ny voalohan-teraky ny boriky rehetra dia
hosoloinao zanak’ondry iray; fa raha tsy hanolo azy ianao, dia
hofolahinao ny vozony; ary ny lahimatoa rehetra eo anivon’ireo

zanakao dia havotanao.” Hitanareo, azo avotana ny boriky. Ny
mpanota mahantra rehetra dia azo avotana amin’ny alàlan’ny
fanatitra rà an’i Jesosy Kristy, na amin’ny fandàvana an’i Kristy
dia handà ny tenany. Fa tsy manavotra an’ilay ramole ianareo.
Tsy misy fanavotana ho azy. Tsy misy rà ho azy. Tsy azo atao
satria maka fialofana ao amin’ny fiangonana ilay ramole fa ny
boriky dia maka fialofana ao amin’ny rà. Ny ramole dia “tsy
manana voa” ao aminy izay azo velomina, fa ny boriky dia
manana voa.

Nahoana, herinandro vitsy lasa izay dia namaky
lahatsoratra iray aho. Eny, lahatsoratry ny mpandraharaha
iray tsy voavonjy izany; tsy an’ny Kristiana iray. Nilaza
izy fa talanjona ny amin’ireo fiangonana. Tsy mety azony
izy ireo. Nanana seminera feno profesora izay nampianatra
ny Tenin’Andriamanitra mba handrava azy izy ireo. Noho
izany ankehitriny dia tsy nety azon’ity lehilahy ity izany.
Taitra izy tamin’izany. Nilaza izy fa afaka mahazo ny
ateista na kominista, na ireo mpisaina malalaka na olon-
kafa manao an’izany. Fa rehefa ny fiangonana izy tenany no
nandrava ny Tenin’Andriamanitra dia nitovy tsy misy valaka
amin’ny famonoana olona voaomana mialoha izany. IO ILAY
FIVAVAHANAREO MIFANGARO. MIFOHAZA RY AMERIKA
ALOHAN’NYHAHA-TARALOATRAAN’ILAY IZY.

Rehefa manalavitra ny Teny ny fiangonana dia hino ny
zavatra rehetra izy. Izany dia tahaka an’i Eva. Rehefa teraka
i Kaina dia hoy izy hoe, “Nahazo lehilahy iray avy tamin’ny
Tompo aho.” Ankehitriny fantatrareo ve fa tena izany marina
tokoa no tiany nolazaina? Nihevitra izy fa nahazo lehilahy
iray avy tamin’ny Tompo. Hitanareo, vantany vao voafitaka
izy tamin’ny fandraisana ny tenin’i Satana raha tokony ho
ny Tenin’Andriamanitra dia nihevitra izy avy eo fa na inona
na inona nolazainy dia marina. Raha nilaza izy fa nahazo
lehilahy iray avy tamin’Andriamanitra, amin’izay fotoana izay
dia nahazo lehilahy iray avy tamin’Andriamanitra izy. Saingy
nametraka lalàna tao amin’ny Tontolony Andriamanitra. Ny
voa tsara iray dia afaka mamokatra voankazo tsara fotsiny
ihany ary ny voa ratsy dia afaka mamokatra voankazo ratsy
fotsiny ihany. Ankehitriny ny voa tsirairay, na dia samihafa aza,
dia hampiasa an’ilay tany iray ihany, sakafo, hamandoana, ary
taramasoandro, saingy hamokatra ny karazany avy izy. Mariho
ny tantaran’ny laharan-taranak’i Kaina. Mariho ny tantaran’ny
laharan-taranak’i Seta. Ny fahasamihafana tokana fotsiny eo
amin’izy ireo — dia ilay voa tany am-piandohana. Tsy misy na
inona na inona hafa.

Raha tena mijery tsara an’io filazan’i Eva io ianareo
dia hahamarika fa nanana fahazoana betsaka lavitra noho
izay fantatry ny maro izy. Tsy nolazainy fa an’i Satana ilay
zanaka satria ho nanao azy hitovy amin’Andriamanitra izany.

Andriamanitra irery ihany no afaka namorona an’ilay atody tao
an-kibon’i Maria. Tsy afaka nanao an’izany i Satana. Fantatr’i
Eva izany. Afaka manimba fotsiny ihany i Satana. Noho izany
dia namitaka azy tamin’ilay voa ratsy izy. Ilay voan’i menarana
no namokatra an’i Kaina. Ny voan’i Adama no namokatra an’i
Abela sy Seta. Ireo voa ireo dia nandalo marina tokoa an’ilay
dingana iray ihany, saingy samihafa ireo zanaka satria avy
tamin’ny voa samihafa izy ireo.

Nino izy fa avy tamin’Andriamanitra i Kaina. Nanaiky
ny laingan’ny devoly ho ny fahamarinan’Andriamanitra izy.
Izany marina tokoa no ananantsika ankehitriny. Mametraka
ny tenany ho loharanon’ny fahamarinana ireo fiangonana fa
ny fahamarinana tsy ao anatin’izy ireo; kanefa ireo zanaka
naterak’izy ireo dia mianiana amin’ny alàlan’izy ireo ary
hamonomba hiarovana ny fahadisoan’izy ireomihitsy aza.

Raha mihevitra ianareo fa tafahoatra izany, dia vakio
manontolo ny II Timoty toko 3 ary ireo andininy dimy
voalohan’ny toko faha-4. II Timoty 4:1-5, “Mananatra anareo
aho eo anatrehan’Andriamanitra, sy Jesosy Kristy Tompo,
Izay hitsara ny velona sy ny maty amin’ny Fisehoany sy ny
Fanjakany; torio ny Teny; mazotoa na amin’ny fotoana, na tsy
amin’ny fotoana; mandrese lahatra, mamporisiha, mananara
mafy amin’ny fahari-po sy ny foto-pampianarana rehetra.
Fa ho avy ny fotoana izay tsy hahazakan’izy ireo ny foto-
pampianarana madio; fa hamory mpampianatra ho an’ny tenany
araka ny filàny manokana, mangidihidy sofina; ary hampiala
ny sofiny amin’ny fahamarinana izy ireo, ka hivily ho amin’ireo
anganongano. Fa ianao kosa dia mahonòna tena amin’ny zavatra
rehetra, miareta fahoriana, ataovy ny asan’ny evanjelista, ataovy
feno porofo ny asam-panompoanao.”

Rehefa namela ny tenany hanalavitra ny tany am-boalohany
ny fiangonana, tahaka an’i Adama sy Eva, dia niditra ny
fahafatesana.

Tsy misy hery ao anatiny. Lasa fahasamponana iray izy.
Amin’ilay minitra izay nandehanan’ny fiangonana nankany
amin’ny fomba sy fombam-pivavahana, ary nankany amin’ny
asam-pisoronana tamin’ny alàlan’ny fandrafetana an’ireo
mpitoriteny tao amin’ny vondrona iray izay nanapa-kevitra
ny amin’ny fitarihany ankoatry ny Fanahy Masina sy Ny Teniny,
tamin’io fotoana io mihitsy no niditra ny fahafatesana ary
nanomboka lasa narary izy, ary satria lasa narary izy dia niova
ho vondron’olona iray tsy manan-kery ka adi-hevitra fotsiny
sisa no fitaovam-piadiany. Tsy afaka namokatra na inona na
inona tao amin’ny Fanahy izy, satria ireo fanantenany dia
niorina teo amin’ny fandaharana fa tsy teo amin’ny finoana
Ny Teniny. Namafy fandaharana izy ireo noho izany dia nijinja



140 NY FAMELABELARANA AN’IREO TAOM-PIANGONANA FITO

fandaharana. Namafy fanimbàna izy ireo noho izany dia nijinja
zanaka simba.

Raha manimba an’Andriamanitra ianareo dia hijinja
marina tokoa an’izay natsofokareo. Tokony hianatra an’izany
avy amin’ny natiora ny olona. Nanimba ny natiora izy.
Nanatsofoka an’ireo heviny manokana tao amin’ny natiora
izy ary nanamboamboatra indray an’ireo molekiola, etsetra,
ka mijinja tadio ankehitriny. Jereo fotsiny hoe toy ny ahoana
no niompian’izy ireo an’ireo akoho. Tena tsara ompy mihitsy
izy ireo hany ka misy milina fampanatodizana iray izay
mampanatody ny tenany. Tsy tsara ho an’ny sakafo izy
ary mohaka sy tsy tsara hohanina. Manatsofoka vaingan-
javatra ao anatin’ny hena izay hohanintsika izy ireo ary noho
izany dia miova ny vatan’olombelona hany ireo vehivavy ka
lasa miha-mahia eo amin’ny valahana sy miha-mivelatra eo
amin’ny soroka ary ny lehilahy dia lasa ny mifanohitra fotsiny.
Ankehitriny raha miadaladala amin’ny natiora ianareo ka
mahazo fahasamponana iray sy fiverenan’ny lelafo, dia inona no
hitranga raha manolo ny fahamarinana amin’ny lainga ianareo?
Ny valiny dia, hiompy antikristy iray ianareo, rafi-pivavahana
tsy misy an’Andriamanitra izay tena simba ka tsy hitovy na
hamokatra an’izay novokarin’ilay tany am-boalohany izany. Ny
valiny tokana izay ananan’Andriamanitra ho an’ny toe-javatra
iray tahaka an’izany dia ny farihy afo.

Teo am-pahafatesana ity Taonan’i Smyrna mahantra ity.
Rehefa maty izy, dia tsy niverina intsony. Tsy misy taona
mba miverina mihitsy. Tsy misy fifohazana mba miverina
mihitsy. Tsy afaka manana an’ilay ain’Andriamanitra amin’ny
alàlan’ny taranaka ara-boajanahary izy ao anatiny. Mila
fahaterahana indray avy any ambony izany. Ity taona farany
ity dia nanomboka tamin’ireo afom-pifohazana Pentekotista
ary nandrafitra an’izany avy hatrany izy ireo. Raha tokony
nandray ny Teny dia ireo heviny manokana no noraisin’izy
ireo ary nanao fotsiny an’izay nataon’ny taona tsirairay —
nanolo ny Teny tamin’ny boky. Mihataha fotsiny amin’io boky
io dia jereo izay mitranga. Voaroaka ianareo, rahalahy. Ary
hanenjika anareo izy ireo ka hanome tsiny an’Andriamanitra
ny amin’izany. Ary toy ny ahoana no itiavan’izy ireo ny rafi-
pandaminany. Tsy mahagaga. Pentekotista taranaka faharoa izy
ireo ary satria tsy manana zafikely Andriamanitra dia zanaky
ny rainy fotsiny izy ireo, fantatra amin’ny alàlan’ny fanekem-
pinoany sy ny fombam-panompoany. Afaka miresaka an’izay
nisy fahiny izy ireo, fa tsy afaka mamokatra an’izany. Nanana
an’ilay tselatra izy ireo fahiny saingy saiky ny hany tavela
dia ilay kotrokorona. Fa avelao izy ireo hiresaka aminareo
mikasika an’ireo voninahitry ny hetsik’izy ireo. Hilaza izy
ireo hoe, “Eny tompoko, tiako ho fantatrao fa ity dia hetsika
iray izay tsy natomboky ny olona. Tonga ho azy izy. Nidina

teo amin’izao tontolo rehetra izao ny Fanahy. Eny tompoko,
manana an’izay nananan’izy ireo tamin’ny Pentekosta izahay.
Tsy avy amin’olona ity fa avy amin’Andriamanitra.” NOHO
IZANY DIA NAHOANA NO TSY TAHAKA AN’IZANY NO
NIHAZONAN’IZY IREO AZY? RAHA ANDRIAMANITRA NO
NANOMBOKA AZY DIA NAHOANA ÀRY ANDRIAMANITRA
NO TSY AFAKA NIHAZONA AZY SY NAMARANA
AZY? Raha tsy nanoratra bokin’ny fanekem-pinoana sy
fitsipika ary dogma Andriamanitra mba hanombohana
azy, dia zò inona no nananan’izy ireo hanaovana an’izany?
Andriamanitra dia nandatsaka Ny Fanahiny teo amin’ireo
Batista, Metodista, Nazareana, Advantista, Presbyterana,
Rahalahy, Fiangonan’Andriamanitra (misy anarana betsaka),
etsetra. Ireo rahalahy rehetra ireo dia notezaina teo amin’ireo
foto-pampianarana samihafa, fitsipika, bokim-piangonana,
etsetra. Nofafan’Andriamanitra nankeny amin’ny ilany iray
daholo izany; Noravàny ireo foto-kevi-pizarazaran’izy ireo ka
naveriny ireo fanomezam-pahasoavan’ny Fanahy, nanaporofo fa
Izy no tsy miova omaly sy anio ary mandrakizay. Fa nianatra
ny lesony mikasika ny rafi-pandaminany ve ireo Pentekotista
ireo? Tsia tompoko. Niverina nandrafitra avy hatrany izy ireo
ka nanoratra an’ireo bokin-dahateniny manokana, fitsipika
sy bokim-piangonana, bokin’ny fiombonana, etsetra, miaraka
amin’ny hevitra tokana ao an-tsaina, dia ny manaporofo
fa manana ny fahamarinana rehetra izy ireo ankehitriny,
mahafantatra ny valiny rehetra, ary arak’izany dia, ilay mahay
indrindra an’Andriamanitra izay mahafantatra ny làlana ka
afaka maneho an’izany amin’ny hafa satria mpitari-dàlana
voatendrin’Andriamanitra. Saingy tsy manana an’izany izy
ireo. Nanafangaro ny tenany tahaka an’ireo vondrona izay
vao avy nivoahany mihitsy izy ireo. Raha te-ho ao amin’ny
ampakarina izy ireo dia tsy maintsy mivoaka marina tokoa
tahaka ny nataon’ireo razambeny.

Tahaka ny sisa rehetra izy ireo. Tapitra ny fifohazana.
Miezaka ny mamelona anarana iray izy ireo ary maty.
Nandray rafi-pandaminana izy ireo, miresaka foana mikasika
ny Fanahin’Andriamanitra. Miresaka mikasika ny porofon’ny
Fanahy Masina izy ireo. Saingy adinon’izy ireo fa ny devoly
dia afaka miresaka amin’ny fiteny tsy fantatra, ihany koa. Ilay
fifanjevoanamanontolon’i Babela no eo afovoan’izy ireo nefa izy
ireo dia miantso an’izany ho ny Fanahin’Andriamanitra. Mahita
ny olona miteny an’Andriamanitra indray isika, raha tokony ho
Andriamanitra miteny ny olona.

Ankehitriny dia mety maniry ny handevilevy ahy mihitsy
ianareo eto ny amin’izay nolazaiko. Eny àry. Miantso ny
tenany ho Pentekotista sy Filazantsara Feno izy ireo. Aoka izy
ireo hanaporofo an’izany. Tamin’ny Pentekosta dia tonga tao
anatin’ny rahona iray ny afo ary nisaratsaraka teo ambonin’ny

tsirairay avy tamin’izy ireo tahaka ny lela iray, ary nilatsaka
teo amin’ny tsirairay avy. Aiza ilay afo? Niteny tamin’ny fiteny
tsy fantatra izy ireo tamin’ny Pentekosta ary ireo olona izay
nihaino dia nahazo. Aiza izany? Ireo mpino betsaka manontolo
dia nihetsika tahaka ny fianakaviana anankiray. Nizarazara
tanteraka tahaka ny vondrona rehetra ao amin’ny tantara ireo
Pentekotista. Tsy nisy olona sahy nanakambana ny tenany
tamin’ilay fiangonana voalohany fa Andriamanitra irery ihany
no nanampy. Nanana osy maro teo anivony izy ireo tahaka
ny rehetra. Mihambo ho Filazantsara feno izy ireo nefa tsy
afaka manaporofo an’izany. Tsy nisy hery tahaka ny rehetra
amin’izy ireo ny fiangonany. Raha Filazantsara feno izy ireo dia
tsaratsara kokoa amintsika ny nanaiky fa nanao fahadisoana
iray ny Baiboly rehefa mamariparitra an’ireo lehilahin’ny
Filazantsara feno tamin’ny Pentekosta izany. Mihira izy ireo
hoe, “Nisy fiovàna iray lehibe ato anatiko.” Marina ny azy ireo.
Saingy ilay fiovàna dia tsy ho an’ny tsaratsara kokoa. Izao
no fotoana hiverenana amin’Andriamanitra. Manana anarana
iray izay ivelomany izy ireo saingy maty. Tsy ireo fiteny tsy
fantatra no porofon’ny fifohazana. Porofon’ny fahafatesana
izany. Ireo fiteny tsy fantatra dia nanambara ny porofo hoe efa
tapitra ireo fivavahana araka ny fombam-pivavahana an’ireo
Jiosy, ka fanisan-taona vaovao iray no nanomboka. Ireo fiteny
tsy fantatra amin’izao andro izao dia mampidina an’ilay
lamban’efitra eo amin’ireo taom-piangonana Jentilisa ary
miverina any amin’ny Jiosy ny Filazantsara. Miresaka mikasika
ny fiteny tsy fantatra ho mialoha làlana ao amin’ny hetsika
Ara-panahy iray lehibe ny olona. Diso an’ilay sambo izy ireo.
Ny fahamarinana dia hoe manoratra ny faran’ny hevitr’olona
rehetra izany, ireo fandaharana sy fanjakana, ary miditra ny
fanjakan’Andriamanitra. Mifohaza ry vahoakan’Andriamanitra.
Mifohaza.

Raha mihevitra ianareo fa tsy marina izany, dia henoy
fotsiny ity. Manerana an’izao tontolo rehetra izao ao amin’ireo
vondrona Pentekotista sy mpanara-pototra dia mandrafitra
an’ireo lehilahy mpandraharaha izy ireo. Nanafika ny polipitra
izy ireo nefa tsy nisy antso iray avy tamin’Andriamanitra.
Nanamboamboatra ny tenan’izy ireo ho mpanarato olona
sy mpanorina hetsika iray an’Andriamanitra izy ireo, ary
milaza fa tsy nahomby ny asam-panompoana misy fanomezam-
pahasoavana an’ny Efesiana 4:10-13 izay nomen’Andriamanitra
ho an’ny fiangonana, noho izany dia izy ireo no mifehy.
Indro isika eo afovoan’ny fahafenoan’ny faminaniana mihitsy,
antsoina hoe ny fikomian’i Kora, nefa tsy fantatr’izy ireo akory
aza fa izy ireo no nanatanteraka an’izany. Manohy mitory teny
am-pahajambana ny traikefa ho fahamarinana izy ireo. Enga
anie Andriamanitra hiantra azy ireo. Enga anie hisokatra ny
mason’izy ireo alohan’ny haha-tara loatra an’ilay izy. Oh, henoy

aho. Oviana ilay lazan’ny vola, fiombonana sosialy, fahaiza-
manao fandraharahana, na ny fahaizana ara-tsaina tanteraka
no mba nametra olona iray ho fitarihana ara-panahy, na
nanome lanja iray ny Tenin’Andriamanitra? Ary rehefa ny ara-
materialy na ny teti-bidin’olombelona no manomboka maneho
amin’ny fomba rehetra ho fitaovana izay iasan’Andriamanitra
raha tokony ho ny Fanahy Masina IRERY, dia miady manohitra
an’Andriamanitra isika, fa tsy momba Azy.

Ankehitriny dia tiako ho voarakitra mihitsy ity eto ity. Tsy
miresaka manohitra an’ireo loholona ao amin’ny fiangonana
aho. Tsia tompoko. Ary io loholona io dia mety ho mahantra
tahaka ny olona rehetra izay hany nahantra, na ho ilay lehilahy
manan-karena indrindra eto amin’izao tontolo izao raha mbola
loholona iray ao amin’ny fo sy ny asa foana izy. Tsy hiahotra
aho ny hanendry ny lehilahy rehetra izay manana an’ireo
fepetra tena Ara-panahy ho loholona iray na diakona tsy
mampaninona izay toerany ara-bola na ara-tsosialy. Fa rehefa
mahita rafitra sosialy na ara-bola iray miditra ao amin’ny
fiangonana ianareo izay mampisaraka ny olona amin’ny fomba
rehetra — dia tsy avy amin’Andriamanitra izany. Izany dia
famantarana hafa iray an’ilay fotoana ao amin’ity manan-
karena ara-batana ity, saingy Taonan’i Laodikia mahantra Ara-
panahy izay iainantsika ankehitriny.

“Fantatro ny fahantranao.” Efa voamarikareo ve fa ny
fahantran’izy ireo dia mifandray amin’ilay synagogan’i Satana
ao amin’io andininy iray io ihany? Eny, izany dia ilay
rafi-pandaminana matanjaka manan-karena izay manana ny
harena ary manosika an’ilay vahoaka kely izay manompo
an’Andriamanitra foana. Rehefa mihetsika ao am-pon’ny olona
ny Fanahin’Andriamanitra, dia iza no mamela an’ireo tranobe
sy fananana? Ilay ondry vitsy foana no mahavery ho an’ilay
rafi-pandaminana goavana. Ary mandeha aiza ny olona avy eo?
Mivavaka ao an-trano izy ireo, tranobe fitehirizana tranainy,
sy ambany rihana, tahaka ny nataon’izy ireo mihitsy rehefa
nandeha nankany amin’ireo lava-bato izy ireo.

Ireo olona ireo dia nahantra tamin’ireo fananan’ity izao
tontolo izao ity. Izany tokoa. Saingy nanan-karena tamin’ny
Fanahy izy ireo.

“Fantatro ny fitenenan-dratsin’izy ireo.” Ankehitriny ilay
hevitra eto dia tsy hoe miteny ratsy an’Andriamanitra ireto
mpandainga ireto, na dia tsy misy filazana aza izany. Fa
miteny ratsy an’ilay fiangonana marina izy ireo. Efa tahaka
an’izany foana ilay izy. Ireo Jiosy avy ao Jerosalema dia niteny
ratsy an’ilay fiangonana tany amin’ny voalohany. Nanao tahaka
an’izany koa ireo Jentilisa polyteista marobe. Raha misy olona
iray hitenenan-dratsy, dia ho ilay voa marina foana izany.
Tamin’ny andron’i Néron dia ireo Kristiana no nampangaina

tamin’ny ratsy rehetra — na dia tamin’ny fandoroana an’i Roma
aza. Tao amin’ireo firenena kominista dia ilay ondry vitsy foana
no tsymaintsy naringana voalohany na dia tsymisy dikany tokoa
aza amin’ny halehibe. Na dia vahoaka matoky tsara aza ireo
Kristiana, izay nanao ny tsara fotsiny ihany, dia ho henjehina
hatramin’ny farany foana izy ireo mba ahafahan’izy ireo ho rava
ara-batana.

Ny antony mahatonga an’io, dia satria fananarana iray ho
an’ny ratsy fanahy izy ireo. Tahaka ny ankihibe iray marary no
itsanganan’izy ireo eo anatrehan’ny ratsy fanahy. Ary na dia tsy
mikasa ny hanao ratsy amin’ny ratsy fanahy aza ny marina fa te-
hanao ny tsara fotsiny ihany, dia tsy miova fa hita ho tafiditra
izy ireo tahaka an’i Jaona Mpanao-batisa tamin’i Heroda. Satria
Jaona dia tsy te-hanao ratsy na tamin’i Heroda na ny vadiny fa ny
hamonjy azy ireo ho afaka amin’ny fahatezeran’Andriamanitra.
Tsy hoe tsy azo marina tanteraka fotsiny izany na notoherina
tanteraka, fa novonoina ho faty noho izany i Jaona. Ary
amin’ny tsara rehetra izay ataon’ny vahoakan’Andriamanitra,
dia mbola apetraka amin’ny henatra ampahibemaso sy amin’ny
fahafatesana foana izy ireo. Azo antoka fa tsy maintsy misy
hery mampahatahotra iray ao ambadiky ny vahoaka iray izay
lany eritreritra mba hamaly ratsy an’ireo izay nanao ny tsara
tamin’izy ireo. Eny, misy ny hery iray tahaka an’izany. Satana
izany.Ny valiny diamipetraka ao amin’ilay andininymanaraka.

FAHORIANA FOLO TAONA

Apokalypsy 2:10, “Aza matahotra an’ireo zavatra izay
hiaretanao: indro, ny devoly dia hanipy ny sasany aminareo ao
an-tranomaizina, mba ho voazaha toetra ianareo; ary hanam-
pahoriana folo andro ianareo: aoka ho mahatoky hatramin’ny
fahafatesana, diaHomeko anao ny satroboninahitra fiainana.”

Isaky ny mampiasa an’ireo teny ireo ny Tompo hoe, “Aza
matahotra,” dia misy ady iray antomotra izay hitarika loza
lehibe sy fijaliana ary fanakanana. Ankehitriny Izy dia tsy
milaza amin’ny fomba mahitsy, tampoka hoe, “Tonga ny
fahoriana.” Ho nampahatahotra olona iray izany. Fa tahaka ny
reny iray izay eo am-pamonoana ny jiro ka milaza moramora
amin’ny zanany fandrao hatahotra izy hoe, “Ankehitriny aza
matahotra, fa ho faty ny jiro ka ho maizina ilay izy. Saingy
tsarovy famiaraka aminao eto aho.” Dia toy izany koa no Ilazany
hoe, “Aza matahotra olona na izay azony atao aminareo. Momba
anareo Aho, ary ampy anareo ny Fahasoavako. Rehefa mandalo
an’ireo rano ianareo, dia tsy hanafotra anareo izy ireo. Na dia ao
amin’ny fahafatesana aza dia tsy ho resy ianareo. Mihoatra noho
ny mpandresy ianareo.”

Ilay apostoly lehibe, Paoly, dia nahafantatra avy tamin’ny
fahatsapana ny zava-misin’ireo teny ireo ka nanoratra ao

amin’ny Romana 8:35-39 hoe, “Iza no hahasaraka antsika
amin’ny fitiavan’i Kristy? fahoriana ve, sa fahantrana, sa
fanenjehana, sa mosary, sa fitanjahana, sa loza, sa sabatra?
Araka ny voasoratra hoe, Fa nohon’ny Aminao no namonoana
anay isan’andro; toy ny ondry ho any amin’ny mpamono no fijery
anay. Kanefa, amin’izany zavatra rehetra izany dia mihoatra
noho ny mpandresy isika amin’ny alàlan’Ilay Izay tia antsika. Fa
resy lahatra aho, fa na fahafatesana, na fiainana, na anjely, na
fanapahana, na hery, na ireo zavatra ankehitriny, na ireo zavatra
ho avy, na ambony, na ambany, na ny zava-boahary hafa rehetra,
dia tsy hahasaraka antsika amin’ny fitiavan’Andriamanitra, izay
ao amin’i Kristy Jesosy Tompontsika.” Tsia, tsy tokony hatahotra
isika. Ny Fitiavany nomandroaka ny tahotra rehetra.

Mariho ankehitriny izay Lazainy, “ny devoly dia hanipy
ny sasany aminareo ao an-tranomaizina, mba ho voazaha
toetra ianareo.” Izany mihitsy no nataon’ireo Jiosy tamin’izany.
Izany mihitsy no nataon’ireo mpisorona mpanompo sampy
tamin’izany. Ireo governora izay niezaka hitady fitia tamin’ny
be sy ny maro satria ny olona dia tia an’ilay kianja filalaovana,
dia nanolotra an’ireo Kristiana aman’arivony ho amin’ny
fahafatesany, nandrava azy ireo tamin’ny alàlan’ireo liona sy
gladiatora. Inona no idiran’ny devoly amin’izany? Nahoana no
manome tsiny azy? Ah, eny, saingy ny fankahalan’ny devoly
no ao ambadik’izany rehetra izany. Izy no ao ambadik’izany
rehetra izany satria mankahala an’Andriamanitra izy. Izay
apetrak’Andriamanitra ao am-Pony, dia vonona ny hiezaka
handrava i Satana. Fa diniho. Ity misy fahazavana iray.
Raha i Satana no ao ambadik’ireo Jiosy izay mitondra
an’ireo Kristiana ho amin’ny fitsarana, dia tsy avy amin’ny
fivavahan’Andriamanitra ireo Jiosy fa amin’ny an’ny devoly. Ny
fiangonan’izy ireo dia avy amin’ny synagogan’i Satana ihany
koa. Ary raha namono mpino marobe ny Fiangonana Katolika
Romana tao amin’ireo Taona Maizina, eny ary tao amin’ny
taona rehetra, dia avy amin’ny devoly izy ireo ary an’i Satana,
ihany koa.

Ary raha mihevitra ianareo fa manaitra izany, dia andraso
fotsiny mandra-pahatanteraky ny faminanian’ny Apokalypsy
13. Fahamarinana manaitra tokoa fa ao anatin’io toko io ny
Etazonia an’i Amerika. Ilay tena isa telo ambin’ny folo mihitsy
dia mari-pamantarana iray an’ity firenena ity. Nanomboka
tamin’ny zanatany telo ambin’ny folo izy. Ny sainany dia
manana kintana telo ambin’ny folo sy tsipika telo ambin’ny folo.
Ary ao amin’ny toko faha-13 no misy ny fitodihany. Ao amin’io
sary izay voalaza ao amin’io toko io no ho hita ny faharatsiam-
panahy rehetra an’ilay bibidia izay teo alohany. Satria tao
amin’ny Fivoriambe Niseana no nipoitra ilay bibidia, dia ho toy
izany koa no ivoahan’ilay sary avy ao amin’ny Fivoriamben’ny
Fiangonana Maneran-tany miaraka amin’ny hery tsy masina

sy Satanika rehetra hanatontona ny fahatezeran’ny devoly eo
amin’ilay voaloboka marin’Andriamanitra. Hisy ny famerenana
fampisehoana iray an’ny hafetsena sy halozan’ny devoly rehetra.

Ireo izay miady amin’ireo manetry tenan’Andriamanitra sy
mamingavinga ary mandrava — avelao izy ireo hanao an’izany.
Ary hanao an’izany izy ireo. Ary amin’ny Anaran’Andriamanitra
sy ny fivavahana. Saingy mandainga izy ireo. Tsy avy
amin’Andriamanitra izy ireo. Avy amin’ny rainy izy ireo, ny
devoly. Izy ireo, amin’ny alàlan’ireo asany manohitra ny olona
REHETRA, dia mampiharihary ny tenany ny amin’izay maha-
izy azy ireo. Avelao izy ireo handrafitra sy handroaka an’ilay
ondry vitsy. Hanambara misimisy kokoa amin’ny rehetra izy
ireo hoe avy amin’ny devoly izy ireo. Izy ireo no ilay voaloboka
sandoka — ilay voaloboka izay mamono. Ny fankahalan’izy
ireo no manaporofo hoe iza izy ireo. Ilay fiangonana Nikolaita
antikristy no maha-izy azy ireo.

“Hatsipy ao an-tranomaizina izy ireo.” Eny, entina ao
amin’ny fitsarana izy ireo ary ampangaina tsy marina sy zahan-
toetra ary gadraina. Arymazava ho azy fa izany rehetra izany dia
natao tamin’ny anaran’ny fivavahana sy ny ara-pitondrantena
ary tsy fananan-tsiny tsy noraharahiana. Natao ho an’ny
antony tsara iray ny rehetra. Izany dia manao ahy hieritreritra
an’ilay fanapahan-kevitry ny Fitsarana Faratampony mikasika
ny vavaka sy ny famakiana Baiboly any amin’ireo sekoly. Iza no
ao ambadik’izany? I Satana. Fipoahan’ny hatezerana hafa iray
manohitra an’Andriamanitra fotsiny izany.

“Hanam-pahoriana folo andro ianao.” Indro ny
faminaniana iray. Ary miaraka amin’izany dia misy
fomba iray mametra ny halavam-piainan’ny Taonan’i
Smyrna. Diocletien, ilay lozabe indrindra tamin’ireo
emperora, dia nandefa asam-pampitahorana iray nanohitra
an’ireo olo-masin’Andriamanitra, ka raha tsy nohon’ny
famindrampon’Andriamanitra dia ho ringana ireo mpino
rehetra. Izany no nihoson-drà indrindra tao amin’ny tantara
ary naharitra folo taona (ireo folo andron’ny Apokalypsy 2:10b)
nanomboka tamin’ny 302 hatramin’ny 312.

“Aoka ho mahatoky hatramin’ny fahafatesana ianao.”
Tsy milaza Izy hoe aoka ho mahatoky hatreo amin’ny
fahafatesana, fa hatramin’ny fahafatesana. Mety tsy maintsy
manisy tombokase ny filazanao miaraka amin’ny rànao ianao.
An’arivony, eny an-tapitrisany, no maty nandritr’ireo taona
rehetra. Maty tao amin’ny finoana izy ireo. Tahaka an’i
Antipasy, ilay maritiora mahatoky, tsy nihazona ny ainy
malalany hatramin’ny fahafatesana izy ireo. Mazàna isika no
mihevitra fa saiky tsy azo atao ny ho maritiora iray. Saingy
sahia mahatsiaro fa ilay finoana izay ampiasaintsika isan’andro
mba handresena ao amin’i Kristy Jesosy dia ilay finoana iray

ihany izay manohana an’ireo Polycarpe sy ireo maritiora
rehetra. Ilay finoana faratampony no hanome fahasoavana
faratampony ho an’ilay ora faratampony. Isaorana mandrakizay
anie Andriamanitra!

“Dia Homeko anao ny satroboninahitra fiainana.” Satria
tsy misy na dia rano mangatsiaka eran’ny kapoaka iray aza
nomena tamin’ny Anaran’ny Tompo ka tsy handraisana valisoa,
dia ho lehibe toy ny ahoana ny valisoa ho an’izay manome
ny ainy ho maritiora ho an’ny Anaran’ny Tompo Jesosy. Mety
manana hevitra kely iray angamba isika raha mampitaha
an’io satroboninahitra io amin’ny satroboninahitra azo ao
amin’ny hazakazaka iray. Ao amin’ny I Korintiana 9:24, dia
hoy i Paoly hoe, “Tsy fantatrareo ve fa izay mihazakazaka
eo amin’ny fihazakazahana dia mihazakazaka avokoa, nefa
anankiray ihany no mahazo ny loka? Koa mihazakazaha,
mba hahazoanareo.” Ny satroboninahitra izay omena an’ilay
mpandresy amin’ny hazakazaka Olympika dia girilandy iray
avy amin’ny sampana oliva. Fa ny satroboninahitra voalaza ao
amin’ny Apokalypsy eto, izay nomena ny maritiora iray, dia
satroboninahitry ny maha-mpanjaka. Jesosy dia miantso azy
hoe ny satroboninahitra fiainana. Ilay satroboninahitra iray dia
ho an’ireo izay niady; ilay iray hafa ho an’ireo izay nanome.
Tsy mety lò ireo satroboninahitra roa ireo. Tsy ho levona izy
ireo. Ireo mpandresy amin’ny hazakazam-piainan’izao tontolo
izao dia hahavery tsy ho ela ny fifaliany avy amin’ireo
fitehafan’izao tontolo izao. Ho levona ny voninahitr’izy ireo.
Fa ireo izay manome ny ainy ho an’Andriamanitra kosa, na
tamin’ny alàlan’ny fiadiana isan’andro na ny fandrarahana ny
ràny ho fanatitra mampisalotra ny fiainan’izy ireo dia homena
satroboninahitra fiainana.

Ny fotoana kely indrindra rehetra dia laniana amin’ny
fiasana mafy ho an’ireo valisoan’Andriamanitra mandrakizay.
Ny valim-pitian’Andriamanitra dia noheverina tamim-
pahamaivanana loatra. Raha mino ny zava-misy ny amin’ny
fitsanganan’ny vatana isika, sy ny fanjakana mandrakizay iray
ho zava-misy, dia tokony hanangona an’ireo harena tsara any an-
danitra isika izay azo raisina ho an’ireo olo-masinamahatoky.

NY VALISOA HO AN’NY MPANDRESY

Apokalypsy 2:11, “Izaymanan-tsofina, aoka izy hihaino izay
lazain’ny Fanahy amin’ireo fiangonana; Izay maharesy dia tsy
hosimban’ny fahafatesana faharoa.”

Ankehitriny, miresaka amin’ireo taona rehetra indray
mandeha indray ny Fanahy. Ity hafatra ity dia ny mba
hampiononana antsika amin’izao andro izao tahaka ny
nampiononany an’ireo rahalahintsika an’ireo taona hafa rehetra

mihitsy aza. Ary milaza amintsika Izy fa tsy hanimba antsika ny
fahafatesana faharoa.

Isika rehetra dia mahafantatra fa ny farihy afo no
fahafatesana faharoa. Apokalypsy 20:14, “Ary ny fahafatesana
sy ny helo dia natsipy tao anatin’ny farihy afo. Izany no
fahafatesana faharoa.” Mazava ho azy fa izany dia midika hoe
ireo rehetra izay tao anatiny, dia natsipy tao anatin’ny farihy
afo. Ankehitriny àry, dia tiako ny haneho zavatra iray aminareo
eto. Tsy isalasalana fa hanao ny olona hiady hevitra eo amin’ny
foto-pampianarako hafahafa izany. Fa mitsangana eto amin’ny
fahefan’ny Tenin’Andriamanitra aho ary mandà fa ny tsi-mpino
dia mandeha mankao amin’ny helo iray mandrakizay ka ho
may ao mandrakizay. Voalohany, ny helo, na ny farihy afo, na
inona na inona tianareo hiantsoana azy dia tsy mandrakizay.
Ahoana no haha-izany azy nefa nanana fiandohana iray izy? Ao
amin’ny Matio 25:41, dia izao no voalaza hoe “afo maharitra
izay voavoatra ho an’ny devoly sy ireo anjeliny.” Ankehitriny
raha efa voavoatra izy, dia tsy hoe tsy nanana fiandohana iray.
Raha nanana fiandohana iray izy amin’izay fotoana izay dia tsy
mety ho mandrakizay. Mazava ho azy fa mety ho tafintohina
ianareo eo amin’ilay hevitry ny teny hoe “maharitra.” Fa io teny
io diamidika hoe “manomboka amin’ireo taona ka hatramin’ireo
taona” ary manana dikany samihafa miaraka aminy. Ao amin’ny
I Samoela 3:13-14, dia niteny tamin’i Samoela Andriamanitra
fa hitsara ny ankohonan’i Ely mandrakizay Izy, ary izy ireo dia
tsy hanatitra fanatitra intsony “mandrakizay” tahaka an’ireo
Mpisorony. Ary ao amin’ny I Mpanjaka 2:27, dia nesorin’i
Solomona tamin’ireo taranak’i Ely farany ny asam-pisoronana.
Izany dia taranaka efatra na taoriana kely. Afaka mahita
ianareo ankehitriny fa “maharitra” dia tsy mitaha amin’izay
“mandrakizay,” na izay tsy nanana fiandohana na fiafarana. Eto
amin’ity zava-misy ity ny teny hoe maharitra dia midika hoe
“hatramin’ny fetra fanjavonana.” Izany no nitranga. Nanjavona
izy ireo.

Jereo ny teny hoe, “fandravàna” ao amin’ny II Tesaloniana
1:9, “Izay ho voasazy amin’ny fandravàna maharitra.” Amin’ny
Grika, ny “fandravàna” dia midika tanteraka mihitsy hoe
fandringanana. Ary ny teny hoe, “fandravàna,” dia TSY midika
hoe mandrava. Ankehitriny ny “mandrava” dia midika zavatra
iray izay mitohy sy mitohy miha-lefy. Noho izany dia inona
no mety ho dikan’ny fandringanana maharitra? Izany dia tsy
midika hoe mitohy mandringana, na izany dia hanao ny teny hoe
“mandrava,” raha tokony ho “fandravàna.” Izany dia midika hoe
mandrava hatramin’ny fetra farany.Mamarana azy.

Mety manontany ianareo ankehitriny, hoe rahoviana ianareo
no afaka mampiasa an’ilay teny hoe, “mandrakizay,” ary tsy
mampiasa azy amin’ny fomba izay efa nampianarana antsika.
Mora izany. Rehefa ampiharina amin’Andriamanitra izany dia

midika hoe tsy manana fiandohana na fiafarana, ary maharitra
mandrakariva sy tsy mitsahatra mihitsy. Ary rehefa miresaka ny
amin’ny fiainana mandrakizay ianareo dia ataovy ao an-tsaina
fa ny fiainan’Andriamanitra izany. “Izao no fanambarana, fa
fiainana mandrakizay no nomen’Andriamanitra antsika, ary ao
amin’ny Zanaka izany fiainana izany. Izaymanana ny Zanaka no
manana fiainana.” Ankehitriny àry, ireo zanak’Andriamanitra
irery ihany no manana fiainana mandrakizay, ilay karazana izay
tsy nanana fiandohana iray mihitsy, fa efa nisy foana. Marina
izany. Manana zavatra anankiray ianareo ao anatinareo izao
ankehitriny izao izay mandrakizay — tsy nanana fiandohana
na fiafarana. Izany dia ny Fanahin’Andriamanitra. Izany dia
ampahany iray an’Andriamanitra Izy tenany. Izany dia ny
fiainan’Andriamanitra.

Ankehitriny raha tsy maintsy handeha any amin’ny helo ny
mpanota iray ary avy eo dia hijaly tahaka anareo handeha ho
any an-danitra ka misitraka ny lanitra, amin’izay fotoana izay
izy dia manana an’ilay karazam-piainana iray ihany izay efa
anananareo.

Eny, avy eo dia mety misy an’ireo izay milaza fa
ny fiainana mandrakizay dia midika fahasambaran’ireo
zanak’Andriamanitra. Ny fahasambarany sy ny fifaliany no
resahana eo. Eo amin’ilay lafiny hafa dia ilay mpanota no
mandeha mankao amin’ny fanasaziana azy, mba ahafahantsika
mampihena an’ilay fahafatesana faharoa ho karazana
fanasaziana sy toerana.Ny fiainanamandrakizay diamidika hoe
lanitra, ary ny fanasazianamandrakizay diamidika hoe helo. Ho
gaga ianareo amin’ireo olona izay efa nasandratra ho teolojiana
izaymino an’izany. Saingy fantatrareo ve izay ataon’izany? Izany
dia manao ny fiainana mandrakizay ho karazana jeografia
raha tokony ho Olona iray. Ny fiainana mandrakizay dia
Andriamanitra — Jesosy Kristy Tompo. Ahoana no ahafahan’ny
olona iray hino zavatra tahaka an’izany, hoe ny fiainana
mandrakizay dia karazana toerana iray, mihoatra noho izay
fantatro izany.Manao ahy hivembena nymieritreritra an’izany.

Tsia tompoko. Karazana fiainana mandrakizay anankiray
ihany no misy. Andriamanitra no manana an’izany. Raha
manana an’Andriamanitra isika, dia manana fiainana
mandrakizay ary amin’ny Alàlany.

Noho izany dia hitanareo, io teny hoe mandrakizay io,
na maharitra, dia azo ampiharina amin’ny fomba samihafa,
saingy rehefa ampiharina amin’Andriamanitra izany, Izy izay
maha-izy Azy, dia manana dikany anankiray. Izany dia ny
faharetan’Andriamanitra. Tsy afaka mampihatra azy tahaka
an’izany amin’ny zavatra hafa rehetra ianareo. Andriamanitra
irery ihany no mandrakizay, ary satria velona Izy, dia velona
miaraka Aminy isika.

Ankehitriny dia aza mamela olona iray hilaza fa tsy mino
farihy afo iray sy ny fanasaziana aho. Mino aho. Tsy fantatro hoe
hafiriana no haharetan’izany, fa hesorina izany amin’ny farany.
Ao amin’ny Apokalypsy 21:8, dia voalaza fa hanana ny anjarany
ao amin’ny farihy afo ireompanota voalaza. Fa ny tena fandikana
marina an’ilay teny dia tsy “anjara” fa ilay izy dia “fotoana.”
Hitanareo, eo no ahazoanareo an’ilay izy.

Noho izany ny ratsy fanahy dia hatsipy ao amin’ny helo
(Hadesy na ny fasana) ary ny helo ho ao amin’ny farihy afo.
Tafasaraka amin’Andriamanitra. Ho zavatra iray mahatsiravina
toy ny inona izany.

Fa tsy ho tahaka an’izany ny amin’ilay marina. Tsy tokony
hatahotra izy ireo. Efa navotan’Andriamanitra izy ireo. Ao an-
Tratrany izy ireo. Izy ireo no mpandresy. Ary iza ilay maharesy?
Izay mino fa Jesosy no Kristy.

Nahoana no ho afaka io mpandresy io, io mpino io, ka
handeha ao amin’ireo faritry ny fiainana sy fahasambarana
mandrakizay? Satria Jesosy dia nandoa vidiny iray mba hividy
antsika ho afaka amin’ny fahotana. Izy no nanototra an’ilay
lavaky ny fampisarahana, ka isika izay lavitra fahiny dia
nampanakaikezina tamin’ny alàlan’ny rà ankehitriny.

Ary tsy ho tonga amin’ny fanamelohana mihitsy izy ireo. Tsy
ho ao amin’io farihy afo io mihitsy izy ireo. Tsy mety ho very
mihitsy izy ireo satria tsy hanary ny iray amin’izy ireo Izy. Tsy
hisy anankiray amin’ilay navotana ho aiza na aiza afa-tsy eo
amin’izay misy an’i Jesosy.

Fantatrareo ve hoe nahoana izany? Hataoko kisarisary
ho anareo izany. Manana zanakalahy kely iray aho, Joseph.
Ampahako izy, tsy mampaninona izay mitranga. Raha lehilahy
iray nanan-karena aho, ny ratsy indrindra azoko natao dia ny tsy
hampandova azy, saingy tsy misy na inona na inona hany azoko
handàvana azy. Tsy afaka aho satria ampahako izy. Eto, ndao
isika hanao fitilian-drà iray. Ndao ampitoviantsika amin’ny ahy
ny ràny. Izany no hanaporofo fa zanako i Joseph. Ahy izy.

Ilay fitilian-drà no maneho na an’Andriamanitra ianareo
na tsia.

Tsy voasakana tsy hieritreritra an’ilay fotoana izay
nitaingenako soavaly niandry an’ireo andian-tsoavaly tsy
nifangaro an’i Hereford tany Colorado aho. Tsymaintsy nitondra
an’ireo biby fiompy ireo ho an’ny fizahan’ny governemanta
izahay fahiny raha tianay ny hamahana azy ireo eo amin’ny
tanin’ny governemanta. Fa tsy namela biby anankiray izay
tsy nanana an’ilay etiketin-drà teo amin’ny sofina izy ireo. Io
etikety io dia nidika fa tsy nifangaro izy. Ireo mpiasan’ny tany
izay nandinika azy ireo dia tsy nijery an’ilay marika na indray
mandeha aza. Nijery fotsiny an’ilay etikety izy ireomba hahitana

fa ilay rà dia ilay rà marina. Haleloia. Raha ilay rà marina izany,
dia tsy maintsy ho marina.

Fantatrareo fa nijery ambany Andriamanitra ka nanambara
hoe, “Ny fanahy izay manota, no ho faty. Tafasaraka Amiko
izany. Tsy afaka manatona Ahy izany.” Fantatsika fa nanota ny
rehetra ka tsy mendrika ny voninahitr’Andriamanittra. Izany dia
nidika famaty ny rehetra, tafasaraka ny rehetra, ka indray andro
any dia ho tonga ny fotoana iray izay handringanana na dia
ny kely indrindra amin’io aina io aza ka ho tapitra ny rehetra.
Fa Andriamanitra tao amin’ny fitiavana, dia naka biby iray ary
naka ny ainy teo amin’ny toeran’ny ain’ilaympanota.

Ao amin’ny Testamenta Taloha dia nitondra zanak’ondry
iray ilay mpanota. Nametraka ny tànany teo ambonin’ilay
zanak’ondry izy raha nanapaka ny tendan’ilay zanak’ondry
ny mpisorona. Nahatsapa an’ilay fivoahan-drà izy ary nandre
an’ilay fibarareoka. Nahatsapa an’ilay vatana nihenjana tao
amin’ny fahafatesana izy. Hitany ny setrok’ilay rà nafafy
niakatra nankany amin’Andriamanitra. Fantany fa ilay
zanak’ondry no naka ny toerany. Fantany fa ny ain’ilay
zanak’ondry no nariana ho an’ny azy. Saingy ny ain’io
zanak’ondry io dia aim-biby ka tsy afaka hiverina eo amin’ilay
mpanota izany hanao azy hadio. Noho izany dia miala miaraka
amin’ilay faniriana hanota iray ihany izy. Nivoaka niaraka
tamin’ny fahotana tao an-tsainy izy, ary miverina indray ka
manolotra fanatitra iray ho an’ilay zavatra iray ihany herintaona
aty aoriana.

Fa tsy tahaka an’izany ilay izy ao amin’ny Testamenta
Vaovao. Ny Zanak’ondrintsika teo am-pahafatesana dia ilay
Zanak’Andriamanitra Izay nanolotra ny Ràny ho avotra ho an’ny
maro. Amin’ny finoana no andehanantsika sy ametrahantsika
ny tànantsika eo ambonin’io Zanak’ondry io — mahita
Azy miaraka amin’ireo ratra mivoa-drà isika, ny lamosina
rovidrovitra, ireo tsilo lozabe nandrovitra ny Handriny —
tsapantsika ny Fanaintainany ary rentsika Izy miantsoantso
hoe, “Ry Andriamanitro, Ry Andriamanitro, nahoana no
nahafoy Ahy Ianao?” Ary inona no nitranga? Ilay aina izay
niala tamin’io selan-drà vaky io no niverina teo ambonin’ilay
anankiray nibebaka. Ilay aina izay tao Aminy dia niverina teo
ambonintsika. Miverina tsy manana faniriana hanota intsony
isika, ary ankehitriny isika dia manana fankahalana an’ireo asa
sy fitsiriritan’ny nofo.

Jereo isika. Inona ny aintsika? Sela kely anankiray fotsiny
izay avy tamin’ny raintsika. Ny vavy dia tsy manana an’ilay
hemoglobina. Mamokatra an’ilay atody izy; izy no fikotrehana.
Fa ny rà dia avy amin’ny lahy. Izany no antony itondran’ny
vehivavy ny anaran’ny lehilahy. Ireo zanaka dia mitondra ny

anarany. Ny reny dia ilay fikotrehana an’ireo zanaka izay entiny
ho azy.

Izany no nitranga ho an’ny fanavotana antsika. Tonga
teo ambonin’i Maria ny Fanahy Masina ka niteraka Zazalahy
iray izy ary niantso Azy hoe, Jesosy. Nidina ilay Mpamorona
lehibe ka lasa fanatitra iray ho an’ny fahotantsika. Ny Ràny
dia ilay ràn’Andriamanitra. Izany marina tokoa no nisy. Io
ràn’Andriamanitra io no nararaka ka nandao Azy ny Fanahy
rehefa maty tao anatin’ny fangirifiriana Izy. Avy eo ilay
AINA IRAY IHANY (FANAHY) no niverina mba honina tao
anatin’ilay mpanota nibebaka ary nanafaka azy. Tsy niverina
isan-taona io mpanota io, fanatitra aorian’ny fanatitra, satria
tsy nilaina izany. Tamin’ny alàlan’ny fanatitra ANANKIRAY,
no nanafaka azy indray mandeha tsy miverina tamin’ny
fanapahan’ny fahotana, sy nandraisany ny ain’i Kristy izay
anjakany amin’ny fandresena ny fahotana, izao tontolo izao,
ny nofo ary ny devoly.

Andriamanitra no nanao an’izany. Izy no nanao an’izany
rehetra izany. Niantsoantso an’izao tontolo izao izay voaozon’ny
fahotana Izy hoe, “Izaho hanome anareo famantarana iray.
Hitoe-jaza ny virijiny iray. Hanan-anaka ny virijiny iray ary
hiteraka Zazalahy iray. Izany no ho famantaranareo. Izany no
ho famantarana maharitra iray. Izay haterany dia ho Imanoela,
Andriamanitra miaraka amintsika.”

Nidina tao anatin’ny selan-drà iray Andriamanitra, tsy
tamin’ny alàlan’ny lehilahy iray, fa tamin’ny alàlan’ny Fanahy
Masina, ary tao anatin’ny kibon’io virijiny io no voaorina ny
tabernakely iray ho an’ny tanjon’ny fahafatesana. Ilay Taranaky
ny vehivavy dia tonga mba Ahafahany ho voatorotoro hitondra
ho antsika ny famonjentsika. Rehefa tonga teo ambonin’i
Maria ny Fanahy Masina, dia Izy no namorona an’ilay sela
izay hitombo tao anatin’ny kibony ka ho lasa ny vatan’ny
Tompontsika. Noforonina io sela io. Izany no Fiandohan’ny
Famoronan’Andriamanitra. Io No Jesosy. Ary feno rà Masina
io Anankiray Masina io, dia ny ràn’Andriamanitra. Teraka
io tabernakely io. Nitombo mba ho lasa lehilahy iray Izy.
Nandeha nankany Jordana Izy ary teo no nanasan’i Jaona an’io
Fanatitra io tao amin’ny renirano nantsoina hoe Jordana. Rehefa
nivoaka avy tao amin’ny rano io Fanatitra Ekena io, dia tonga
Andriamanitra ka nonina tao Aminy, nameno Azy tamin’ny
Fanahy tsy nisy fatrany. Ary rehefa maty Izy ka nandraraka
ny Ràny, dia navotsotra ilay ain’Andriamanitra tanteraka mba
hiverina eo ambonin’ilay mpanota izay hanaiky an’i Kristy ho
Mpamonjiny.

Oh, manaitra toy ny ahoana izany. Jehovah, teraka
nitomany teo amin’ny antontan-jezika iray. Jehovah teraka
tao anatin’ny fihinanam-bilona iray. Io ilay famantaranareo



NY TAOM-PIANGONANA SMYRNA 153

maharitra ho an’ireo mpirehareha sy mpibontsimbontsina, ireo
miseho ho manan-tsaina izay nampiroborobo ny teolojiany
manokana ka nandà ny fahamarinan’Andriamanitra. Jehovah
Andriamanitra, zazakely iray nitomany tao anatin’ny tranom-
biby iray namofona. Avy eo dia mihevitra isika fa manana zò ny
ho mpirehareha, mihazona ny orontsika, mitsikera sy mihetsika
toy ny hoe olona iray isika. Io no tena famantaranareo. Io ilay
anankiray marina. Jehovah, nilalao tahaka ny zazalahy iray.
Jehovah niasa tao amin’ny magazain’ny mpandrafitra iray.
Jehovah nanasa ny tongotr’ireo mpanjono.

“Izaho hanome anareo famantarana iray,” hoy
Andriamanitra. “Tsy famantaran’ny asam-pisoronan’ny fotsy
vozon’akanjo iray. Tsy famantaran’ny harena sy hery. Tsy
misy na inona na inona ho tianareo ao anatin’io famantarana
io, na heverinareo fa mety. Fa famantarana iray maharitra
izany. Izany no famantarana lehibe indrindra amin’ny rehetra.”
Jehovah nitsangana teo an-tokotany voatorotoro sy nivoa-
drà niaraka tamin’ny tsilo teo amin’ny Handriny ary rora
no teo amin’ny Tarehiny, nesoina sy natao tsy misy dikany.
Jehovah, nohamavoina sy nolavina, nihantona nitanjaka teo
ambonin’ny hazo fijaliana, raha nanaraby sy nihantsy Azy ireo
mpihatsaravelatsihy mba hidina avy eo amin’ny hazo fijaliana.
Jehovah teo am-pahafatesana. Jehovah nivavaka nefa tsy nisy
na inona na inona nitranga. Avy eo dia maty Jehovah. Izany no
famantarana ho an’ny olona rehetra ankehitriny. Tsy misy hafa
iray tahaka an’izany. Izany no anankiray lehibe.

Tonga teto ambonin’ny tany ny aizina. Nataon’izy ireo tao
anatin’ny fasana iray Izy. Nandry tao Izy nandritr’ireo telo
andro sy alina ireo mandra-panozongozon’ny horohorontany
iray an’ilay alina nanjombona ka nivoaka Izy. Nivoaka Jehovah.
Niakatra tany amin’ny avo Jehovah. Avy eo dia niverina Jehovah
mba honina ao amin’ny Fiangonany. Niverina niaraka tamin’ny
rivotra mahery nifofofofo sy lelan’afo Jehovah. Niverina Jehovah
mba handeha eo afovoan’ny Fiangonany sy hanafy hery ny
Olony. Tonga indray mandeha indray Jehovah, ary amin’ity
fotoana ity dia mba hijanona ao amin’ny Olony. Ary manasitrana
ny marary indray Jehovah, manangana ny maty ary maneho
ny Tenany amin’ny alàlan’ny Fanahy. Niverina Jehovah, niteny
tamin’ny fiteny tsy fantatra, ary nanome ny valiny tamin’ny
fandikana.

Nidina Jehovah ary nanangana an’ilay mpivarotena Izy mba
tsy hanota intsony. Nidina Izy nankeo amin’ilay mamolava
niaraka tamin’ny lalitra nitsotsoka teo amin’ny tarehiny raha
nandry tsy nahatsiaro tena tao anatin’ilay tatatra izy. Eny,
tonga Jehovah mba hiseho tao amin’ny nofo sy hiseho tamin’ny
alàlan’ny nofo. Tonga Jehovah — Andriamanitra ao anatintsika,
ilay fanantenan’ny voninahitra.



154 NY FAMELABELARANA AN’IREO TAOM-PIANGONANA FITO

Eny, tonga Jesosy ka nandraraka ny Ràny ary nandefa ny
babo ho afaka. Tonga Izy ary nanavotra ny Ondriny very.
Nanome azy ireo fiainana mandrakizay Izy ka tsy ho levona
intsony izy ireo. Tsy hanary ny iray amin’izy ireo Izy, fa
hanangana azy ireo amin’ny andro farany.

Haleloia, tsy afaka hanimba azy ireo ny fahafatesana
faharoa. Tsy manana fahefana eo amin’izy ireo izany. Satria
an’ny Zanak’ondry izy ireo ary manaraka Azy na aiza na aiza
Alehany.

NY FANAHY MASINA AO AMIN’NY TAONA TSIRAIRAY

Apokalypsy 2:11, “Izay manan-tsofina, aoka izy hihaino
izay lazain’ny Fanahy amin’ireo fiangonana.” Tsy misy taom-
piangonana anankiray izay tsy nanononana an’io andininy io.
Ny taona tsirairay avy dia manana an’ilay fananarana iray
ihany ho an’ny olon’ny taona tsirairay. “Izay manan-tsofina,
aoka izy hihaino izay lazain’ny Fanahy.” Saingy tsy azo atao
mihitsy ny hihainoan’ny olona rehetra izay lazain’ny Fanahy
amin’ireo taona samihafa. I Korintiana 2:6-16, “Kanefa izahay
dia miteny fahendrena eo anivon’ireo izay tanteraka: nefa tsy
ny fahendren’ity izao tontolo izao ity, na ny an’ireo andrian’ity
izao tontolo izao ity, izay tsy misy dikany: fa miteny ny
fahendren’Andriamanitra ao amin’ny zava-miafina iray izahay,
dia ny fahendrena nafenina, izay voatendrin’Andriamanitra
ho voninahitsika talohan’izao tontolo izao: ka tsy fantatry ny
anankiray amin’ireo andrian’ity izao tontolo izao ity: fa raha
fantatr’izy ireo izany, dia tsy ho nanohombo ny Tompon’ny
voninahitra izy ireo: Fa araka ny voasoratra hoe, Tsy mbola
hitan’ny maso, na tsy ren’ny sofina, na niditra tao am-
pon’ny olona, ireo zavatra izay efa namboarin’Andriamanitra
ho an’ireo izay tia Azy. Fa Andriamanitra efa nanambara azy
ireo tamintsika tamin’ny alàlan’Ny Fanahiny: fa ny Fanahy
mamantatra ny zavatra rehetra, eny, ireo zavatr’Andriamanitra
lalina. Fa iza no olona mahafantatra an’ireo zavatry ny olona,
afa-tsy ny fanahin’ny olona izay ao anatiny ihany? toy izany
koa no tsy ahafantaran’ny olona an’ireo zavatr’Andriamanitra,
afa-tsy ny Fanahin’Andriamanitra ihany. Ankehitriny isika
dia nandray, tsy ny fanahin’izao tontolo izao, fa ny Fanahy
Izay avy amin’Andriamanitra; mba hahafantarantsika an’ireo
zavatra izay nomen’Andriamanitra antsika maimaimpoana.
Izany koa ireo zavatra izay teneninay, tsy amin’ny teny izay
ampianarin’ny fahendren’olona, fa izay ampianarin’ny Fanahy
Masina; raha mampitaha an’ireo zavatra ara-panahy amin’ny
ara-panahy. Fa ilay olona ara-nofo dia tsy mandray an’ireo
zavatra avy amin’ny Fanahin’Andriamanitra: satria fahadalana
ho azy izy ireny: sady tsy afaka mahafantatra azy ireny
koa izy, satria fantatra Ara-panahy izy ireny. Fa izay Ara-

panahy no mitsara ny zavatra rehetra, kanefa izy tenany dia
tsy tsarain’olona. Fa iza no mahafantatra ny sain’ny Tompo,
mba ahafahany hampianatra Azy? Fa izahay manana ny sain’i
Kristy.” Matio 13:13-16, “Noho izany dia fanoharana no
Itenenako amin’izy ireo: satria mijery izy ireo fa tsy mahita;
ary mandre fa tsy mihaino, sady tsy mahazo izy ireo. Dia
tanteraka amin’izy ireo ny faminanian’i Isaia, izay manao hoe,
Amin’ny fandrenesana dia handre ianareo, nefa tsy hahazo;
ary amin’ny fijerena dia hijery ianareo, nefa tsy hahita: fa efa
adala ny fon’izao olona izao, ka efa lalodalovana ny sofiny,
ary efa nakimpiny ny masony; fandrao amin’ny fotoana rehetra
dia hahita amin’ny masony izy ireo ary handre amin’ny sofiny,
ka hahazo amin’ny fony, dia hiova fo, ka hahasitrana azy ireo
Aho. Fa sambatra ny masonareo, satria mahita izy ireo: ary ny
sofinareo, satria mandre izy ireo.” Jaona 8:42-44, “Hoy Jesosy
tamin’izy ireo, Raha Andriamanitra no Rainareo, dia ho tia
Ahy ianareo: satria avy amin’Andriamanitra no Nivoahako sy
nihaviako; fa tsy tonga avy tamin’ny Tenako Aho, fa Izy no
naniraka Ahy. Nahoana no tsy azonareo ny Teniko? dia satria
tsy mahay mihaino Ny Teniko ianareo. Ianareo dia avy amin’ny
devoly rainareo, ka izay sitraky ny rainareo no hataonareo.
Izy dia efa mpamono olona hatramin’ny voalohany, ary tsy
nitoetra tamin’ny fahamarinana, satria tsy misy marina ao
aminy. Raha miteny lainga izy, dia miteny ny azy manokana:
satria mpandainga izy, sady rain’izany.” Tena miharihary
tokoa avy amin’ireo Soratra ireo fa tsy misy olona mahay
avy amin’ny tenany mihaino an’Andriamanitra. Tsy maintsy
nomen’Andriamanitra azy io fahaizana io. Matio 16:17, “Dia
namaly Jesosy ka nanao taminy hoe, Sambatra ianao, ry
Simona Bar-jona: fa tsy ny nofo aman-drà no nanambara
an’izany taminao, fa Ny Raiko Izay any an-danitra.” Eo am-
pametrahana an’ireo andininy roa ireo miaraka dia hitantsika
fa vondron’olona anankiray ihany, ary vondron’olona iray tena
manokana mihitsy no afaka mandre izay lazain’ny Fanahy
ao amin’ny taona tsirairay. Vondrona anankiray manokana
no mandray ny fanambarana ho an’ny taona tsirairay. Io
vondrona io dia avy amin’Andriamanitra, satria ilay vondrona
izay tsy afaka mandre dia tsy avy amin’Andriamanitra.
(Jaona 8:42-44.) Ilay vondrona izay afaka sy mandre an’izay
lazain’ny Fanahy sy mandray ny fanambarany dia ilay vondrona
voafaritra ao amin’ny I Korintiana 2:6-16. Izy ireo no
hany manana ny Fanahin’Andriamanitra. Izy ireo no hany
naterak’Andriamanitra. Natao batisa tao amin’ny vatan’i Jesosy
Kristy Tompo tamin’ny alàlan’Ny Fanahiny izy ireo. Vita
batisan’ny Fanahy Masina izy ireo.

Mba hanehoana lavidavitra kokoa an’izay vao avy
nolazaintsika, sy mba ampiasana Soratra iray ihany koa
izay tokony hazonina ao an-tsaina raha miresaka isika

mikasika ny hoe iza no vita batisan’ny Fanahy Masina,
dia jereo izay lazain’i Jesosy ao amin’ny Jaona 6:45,
“Voasoratra ao amin’ny mpaminany hoe, Ary izy REHETRA
dia hampianarin’Andriamanitra.” Fa mamadiha ao amin’ny
Isaia 54:13 izay nandraisana an’io ka izao no vakiny, “Ary ny
zanakao rehetra dia hampianarin’ny Tompo.” Ireo REHETRA
an’Andriamanitra dia ireo ZANAK’Andriamanitra. Noho izany
ilay porofon’ny maha-zanak’Andriamanitra marina, (izay
ahatongavan’ny Fanahy sy onenany) dia voafaritra indray ho
ilay anankiray izay nampianarina ny Teny tamin’ny alàlan’ny
Fanahy Masina.

Ankehitriny dia afaka manomboka mahita ianareo hoe
nahoana ny fiteny tsy fantatra no tsy porofo fa vita batisan’ny
Fanahy Masina. Tsy voalaza ao amin’ny taona iray hoe “izay
manana fiteny tsy fantatra dia aoka izy hilaza izay lazain’ny
Fanahy.” Izany dia mametraka ny fiteny tsy fantatra, ny
fandikana azy, sy ny faminaniana, etsetra, any amin’ny sisiny tsy
ho porofo iray. Ny porofo dia MANDRE izay lazain’ny Fanahy.
Ny Fanahy no miresaka. Eny, ny Fanahy no mampianatra. Izany
marina tokoa no nolazain’i Jesosy fa Hataony rehefa tonga Izy.
Jaona 14:26, “Izy no hampianatra anareo ny zavatra rehetra,
sy hampahatsiaro anareo ny zavatra rehetra, na inona na inona
Nolazaiko taminareo.” Ary izany mihitsy no nitranga. Tahaka
an’izany no nanoratana an’ireo Filazantsara. Ireo lehilahy
ireo dia nahatsiaro tao an-tsainy tamin’ny alàlan’ny Fanahy
Masina an’ireo Teny mihitsy izay notenenin’i Jesosy. Izany no
antony maha-marina an’ireo Filazantsara. Tanteraka izy ireo.
Fa tsy nampahatsiaro fotsiny ihany tao an-tsain’izy ireo an’ireo
zavatra rehetra ny Fanahy fa nampianatra azy ireo lavidavitra
kokoa ny amin’ny fahamarinana izay efa nananan’izy ireo Izy.
Tahaka an’izany no nandraisan’i Paoly an’ireo fanambarany.
Hoy izy mikasika an’izany, “Fa ampahafantariko anareo, ry
rahalahy, fa ny Filazantsara izay notoriako dia tsy araka
ny fanaon’ny olona. Fa izaho tsy nandray azy tamin’olona,
sady tsy mba nampianarina an’izany (avy tamin’olona), fa
tamin’ny fanambaran’i Jesosy Kristy.” Galatiana 1:11-12.
Nampianarin’ny Fanahy Masina izy.

Indray andro rehefa teto an-tany Jesosy, dia tonga
namangy Azy ny lehilahy malaza anankiray. Hoy ity lehilahy
ity hoe, “Raby, fantatray fa mpampianatra iray nirahina
avy tamin’Andriamanitra ianao.” Fa hahamarika ianareo fa
nampiato azy Jesosy. Nitodika tany amin’i Nikodemosy Izy ary
ireo teny izay Noteneniny dia mety azo hitarina tsara tahaka
an’izao hoe, “Izaho dia TSY mpampianatra iray. Izaho no
Zanak’ondry Fanatitra ho an’ny fahotana. Izaho no manao ny
Fahateraham-Baovao ho azo atao amin’ny alàlan’Ny Fanahiko.
Fa ho avy ny Anankiray Izay ho Mpampianatra. Izy no Fanahy
Masina.” Rehefa teto an-tany Jesosy dia tonga ho Zanak’ondry

Izy, sy hoMpaminany. Fa rehefa niverina teo amin’ny fiangonana
Izy tamin’ny alàlan’Ny Fanahiny dia lasaMpampianatra Izy.

Ary ho an’ny taona tsirairay dia mandre an’ilay
fahamarinana iray ihany isika. “Izay manan-tsofina, aoka
izy hihaino izay lazain’ny Fanahy amin’ireo fiangonana.” Fa
ny olona iray feno ny Fanahy irery ihany no afaka mandre
ny fanambarana ho an’io taona io. Tsy misy hafa afaka. Tsia
tompoko. Tsy afaka izy ireo satria izany marina tokoa no
nolazain’i Paoly ao amin’ny I Korintiana 2:6-16.

Ankehitriny dia tokony hanao anareo hifaly izany. Misy foto-
pampianarana iray hafahafa indrindra miely izay miteraka tsy
fahazoana betsaka sy fihetseham-po mafy. Satria rehefa milaza
ireo Pentekotista fa TSY MAINTSY miteny amin’ny fiteny tsy
fantatra ianareo fa raha tsy izany dia tsy vita batisan’ny Fanahy
Masina, dia na izy ireomandà fa ireo lehilahymalaza tahaka an’i
Knox, Moody, Taylor, Goforth sy ireo hafa dia tsy nandray ny
Fanahy Masina, na milaza fa niteny tamin’ny fiteny tsy fantatra
mangingina izy rehetra ireo ka tsy nahafantatra an’izay niseho.
Ankehitriny dia tsy marina izany. Tsia tompoko. Fahadisoana
lehibe izany. Ny fiteny tsy fantatra dia tsy porofo fa hoe feno
ny Fanahy. Izany dia anankiray fotsiny amin’ireo fanehoana sivy
voalaza ao amin’ny I Korintiana 12. Tsymisy Soratra izaymilaza
fa mandray ny Fanahy Masina ianareo rehefa miteny amin’ny
fiteny tsy fantatra na mandray ny Fanahy Masina ianareo
amin’ny alàlan’ny fitenenana amin’ny fiteny tsy fantatra. Fa izao
no tena voalaza hoe “Rehefa avy nofenoina ny FanahyMasina izy
rehetra dia niteny tamin’ny fiteny tsy fantatra,” ary lavidavitra
kely dia voalaza fa naminany izy ireo.

Amin’izao andro izao eo anivon’ny olona maro dia natao
ho ekena ny hoe ny rehetra izay milaza fa mandray ny Fanahy
Masina amin’ny alàlan’ny fitenenana amin’ny fiteny tsy fantatra
dia miteny fiteny tsy fantatra iray tena izy Ara-panahy. Fa tsy
tahaka an’izany ilay izy satria olona maro no miteny amin’ny
fiteny fantatra iray saingy eo ambanin’ny fitaoman’ny fanahy
ratsy iray. Ankehitriny dia ndao ataontsika hoe ao amin’ny
fivoriana iray isika ka miteny amin’ny fiteny tsy fantatra
ny olona rehetra. Ahoana no ahafahanareo mahafantatra hoe
fiteny tsy fantatra iza no avy amin’ny Fanahy ary iza no avy
amin’ny devoly? Efa teo anivon’ireo mpanompo sampy aho izay
nisotroan’ireo mpamosavy rà avy tamin’ny karandoha iray,
niteny tamin’ny fiteny tsy fantatra sy nandika ary naminany.
Afaka manoratra amin’ny fiteny tsy fantatra mihitsy aza izy
ireo. Ankehitriny raha ny fiteny tsy fantatra no ILAY porofo
fa nandray ny Fanahy Masina, amin’izay fotoana izay ny fiteny
tsy fantatra rehetra dia ho avy amin’Andriamanitra. Saingy
neken’ireo olona mpanaporofo ny fiteny tsy fantatra fa misy ireo
fiteny tsy fantatra sandoka sy marina satria Andriamanitra no
manana an’ilay tena izy ary Satana no manana an’ilay sandoka.

Noho izany ny fanontaniako dia hoe, “Iza no mahafantatra
an’izay tena izy? Iza no nahazo an’ilay fiteny mba hahafantatra
an’izay voateny? Iza no manana ny fanomezam-pahasoavan’ny
famantarana mba hahafantatra?” Ankehitriny rehefa azontsika
ireo valiny ireo dia hanana zavatra iray hanohizana isika, saingy
mandra-pahatongan’izany, dia tokony hanontany isikamikasika
ny loharanon’ireo fiteny tsy fantatra. Afaka mahita ianareo
izao ankehitriny izao fa raha manohana ny fiteny tsy fantatra
ho porofo ianareo ka tsy mahafantatra an’izay voalaza, farany
ianareo dia tsymaintsy ho tonga eo amin’ny toerana hoe ny fiteny
tsy fantatra rehetra dia tsy maintsy avy amin’Andriamanitra.
Izany no hitarika antsika arak’izany hino fa tsy afaka miteny
amin’ny fiteny tsy fantatra ny devoly. Tsy tahaka an’izany ilay
izy; tsia, na iray minitra aza. Ny misionera rehetra eny amin’ny
saha any ivelany dia mahafantatra tena tsara fotsiny fa miteny
amin’ny fiteny hafa ireo devoly, tahaka ny ahafantarako an’izany
amin’ny alàlan’ny traikefa.

Ireo teolojiana Pentekotista dia manaiky fa tsy manana
Soratra izy ireo izay maneho fa miteny amin’ny fiteny tsy
fantatra ny olona rehefa vita batisan’ny Fanahy Masina.
Manaiky izy ireo fa misintona an’izany avy amin’ireo traikefa
voaseho ao amin’ny Bokin’ny Asa izay nitenenan’ireo olona
tamin’ny fiteny tsy fantatra intelo amin’ny dimy. Ary milaza
koa izy ireo nefa tsy misy Soratra iray hoe misy karazany
roa ny fiteny tsy fantatra. Ny anankiray dia ilay fiteny tsy
fantatra izay teneninareo eo am-pandraisana ny Fanahy Masina
ary izany ilay “porofo,” fa aty aoriana raha mino ianareo, dia
afaka mahazo ny fanomezam-pahasoavan’ny fiteny tsy fantatra
izay mety teneninareo matetika. Kanefa, milaza izy ireo, fa
vao miteny amin’ny fiteny tsy fantatra indray mandeha ho
porofon’ny fandraisana ianareo, dia mety tsy hiteny intsony
indray. Ambonin’izany koa dia miahiahy isika ny hahafantatra
hoe aiza no ahitana an’izany ao amin’ny Teny. Raha tsy ao izany,
amin’izay fotoana izay dia tsy niteny an’izany Andriamanitra
ary loza ho an’izay hanampy amin’ity Teny ity. Fa misy zavatra
anankiray ao amin’ny Teny mikasika an’ity tena lohahevitra
ity izay hodian’izy ireo tsy fantatra tanteraka. I Korintiana 13.
Izany dia miresaka an’ireo fitenin’ny olona sy ny anjely. Ireo dia
ho ireo fiteny fantatra sy tsy fantatra. Milaza ireo Pentekotista
moderina fa afaka mahazo ny Fanahy Masina izy ireo amin’ny
fitenenana amin’ny fiteny tsy fantatra na an’ny anjely. Manao
an’ilay sarety eo alohan’ny soavaly izy ireo, satria ao amin’ny
Asa 2 dia niteny tamin’ny fitenim-paritra tanteraka ny olona ka
na dia ireo tsi-mpino aza dia nandre sy nahazo.

Ankehitriny rehefa mangina Andriamanitra dia tsaratsara
kokoa amintsika ny mangina. Fa eo amin’izay Nitenenany dia
tsaratsara amintsika ny miteny, ihany koa, ka milaza an’izay efa
Nolazainy. Niteny tamintsika Izy fa ny porofo, na izay hitranga

rehefa avy vita batisan’ny FanahyMasina dia hoe hanana an’ilay
Mpampianatra isika ho tonga sy hampianatra ny fahamarinana
rehetra. Saingy io Mpampianatra io dia mpampianatra iray AO
ANATY, fa tsy mpampianatra iray any ivelany. Raha tsy ao
anaty ny Fanahy, dia tsy handre ny fahamarinana ianareo ary tsy
handray an’izany amin’ny alàlan’ny fanambarana na dia nandre
an’izany isaky ny fotoan’andro rehetra aza ianareo. Izany no
famantaran’ny fonenan’ny Fanahy tamin’ny andron’i Paoly. Ireo
izay fenon’ny Fanahy Masina no nandre ny Teny, nahazo azy ary
niaina taminy. Ireo izay tsy nanana ny Fanahy dia nandre azy
fotsiny tahaka an’ireo olona ara-nofo, nametraka fandikana diso
teo amin’izany ary niditra tao amin’ny fahotana.

Tao amin’ny taona tsirairay, (ary ny taona tsirairay dia
taonan’ny Fanahy Masina ho an’ilay mpino marina) — hoy aho,
tao amin’ny taona tsirairay dia nitovy ilay porofo. Ireo izay
nanana ny Fanahy, ilay Mpampianatra, no nandre ny Teny, ary
io Fanahy tao anatin’izy ireo io no naka ny Teny sy nampianatra
an’izany (nanambara an’izany) tamin’izy ireo; ary izy ireo dia
avy tamin’ilay vondrona izay nandre an’ilay iraka sy ny hafany
ka nandray an’izany sy niaina an’izany.

Fantatro fa fakam-panahy iray lehibe ny mitodika amin’ny
andron’ny Pentekosta sy amin’ny andro izay nilatsahan’ny
Fanahy Masina tao an-tranon’i Kornelio ihany koa ary avy eo
dia mametraka an’ireo traikefa roa mitovy ireo ho porofon’ny
Batisan’ny Fanahy Masina. Fa eo amin’ny zava-misy tsirairay
dia azon’ireo mpihaino ilay fiteny tsy fantatra. Tena lavitra an’i
babelan’ny fifanjevoana moderina ireo fivoriana Pentekotista.
Ary raha tsy ampy handresy lahatra antsika izany mba
hiala amin’ny fandanjalanjana tahaka an’izany, dia inona no
hataontsika rehefa mifanehitra amin’ilay zava-misy isika hoe
ireo olona izay tsy niteny tamin’ny fiteny tsy fantatra mihitsy dia
manana ny sasany amin’ireo fanehoana valo hafa tao amin’ny
fiainan’izy ireo, toy ny teny fahendrena, ny famantarana ny
fanahy, ny teny fahalalana, finoana, fanasitranana ary ireo
fahagagana mihitsy aza? Ary mahaliana kokoa mihitsy aza
izany fandinihana izany ao amin’ny hazavana fa ny fiteny tsy
fantatra no kely indrindra amin’ireo fanomezam-pahasoavana
sivy; noho izany rehefa mahita olona izay tsy miteny isika,
na tsy mbola niteny tamin’ny fiteny tsy fantatra mihitsy,
mampiasa fanomezam-pahasoavana lehibe kokoa noho ireo izay
miteny amin’ny fiteny tsy fantatra, dia tokony tsy handray
foto-pampianarana iray tahaka an’izany tanteraka mihitsy isika
mihoatra lavitra noho ny tany alohamihitsy aza.

Noho izany dia afaka mahita ianareo ankehitriny, fa tsy
afaka hanaiky hilaza an’izay tsy nolazain’ny Baiboly isika.
Rehefa mampianatra antsika ny Soratra fa ny asan’ny Fanahy
Masina, sy ny fanehoana an’io Olona Voatahy io dia ny hitondra
ny fahamarinan’ny taona tsirairay amin’ilay voa marin’io taona

io, amin’izay fotoana izay dia fantatsika fa tsy maintsy mitoetra
ao amin’ilay olona ny Fanahy fa raha tsy izany dia tsy afaka
handray ny fahamarinana ho an’io fotoana io izy. Amena.
Marina tanteraka izany. Ary raha maneho zavatra iray ireo
taona ireo, dia azo antoka fa mitondra sy maneho an’io
fahamarinana io izy ireo.

Ankehitriny alohan’ny hialantsika amin’ity lohahevitra ity
dia tiako ny hanao ny tenako tena hazava eo amin’ny hoe inona
ny Batisan’ny Fanahy Masina araka ny Teny. Ilay izy tsy hoe
araka ny amiko, ary ilay izy tsy hoe araka anareo. Ilay izy dia
tsy maintsy araka ny “Hoy ny Tompo hoe,” raha tsy izany dia
diso fitarika isika. Amena.

Eo am-panombohana dia hahamarika ianareo fa tao
amin’ireo fivoriako rehefa namarana toriteny tao amin’ny
fivoriana evanjelistika iray aho, na hafatra fampianarana iray,
dia manipy an’ilay harato ka manasa valiny iray avy amin’ny
olona. Mangataka azy ireo handroso aho ary handray ny Fanahy
Masina. Ireo sakaizako Pentekotista, eo amin’ny fandresena ahy
milaza an’izany dia mino fa manasa ny olona handroso aho mba
ho vita batisan’ny Fanahy Masina satria efa nateraka indray
izy ireo. Noho izany rehefa manasa an’ireo izay feno ny Fanahy
ho avy aho ary manampy an’ireo izay namaly ny fanasana mba
handray ny Fanahy, dia mandroso haingana ireo sakaiza malala
ireo ka miresaka amin’ireo olona amin’ny fanao anankiray
mba handrisika azy ireo hanolo-tena ho an’Andriamanitra sy
hino mba hiteny amin’ny fiteny tsy fantatra. Niteraka hevitra
lehibe an’ny fifanjevoana izany ka te-hiteny aminareo marina
tokoa an’izay tiako lazaina aho. Ny tiako lazaina dia ny
handrosoan’ilay mpanota ka hateraka indray, izany hoe hatao
batisa ao amin’ny vatan’i Kristy amin’ny alàlan’ny Fanahy
Masina izay niseho marina tokoa tamin’ny Pentekosta rehefa
nanomboka ilay fiangonana. Amin’ny teny hafa, ny nateraky
ny Fanahy dia ny vita batisan’ny Fanahy Masina marina tokoa.
Izany dia anankiray sy iray ihany.

Ankehitriny fantatro fa ho fifanjevoana vetivety izany eto,
satria ny ankamaroan’ny olona dia mahafantatra fa voatendry
ho mpitory teny Batista iray aho ary nanambara nifahatra tsara
fa diso an’izany ireo Batista nohon’ny filazana fa mandray
ny Fanahy Masina ianareo REHEFA mino, satria tsy tahaka
an’izany ilay izy. Mandray Azy ianareo “FONY vao nino.”
Asa 19:2-6, “Hoy izy tamin’izy ireo, Efa noraisinareo ve ny
Fanahy Masina fony ianareo vao nino? Dia hoy izy ireo taminy
hoe, Tsy mbola renay akory aza fa misy ny Fanahy Masina.
Dia hoy izy tamin’izy ireo, Ho amin’ny inona no nanaovana
batisa anareo? Dia hoy izy ireo hoe, Ho amin’ny batisan’i
Jaona. Avy eo dia hoy i Paoly hoe, Jaona dia nanao batisa
marina tokoa tamin’ny batisan’ny fibebahana, nilaza tamin’ny
olona, fa tokony hino Azy Izay ho avy manaraka azy izy

ireo, izany hoe, an’i Kristy Jesosy. Rehefa ren’izy ireo izany,
dia natao batisa tamin’ny Anaran’ny Tompo Jesosy izy ireo.
Ary rehefa nametraka ny tànany teo amin’izy ireo i Paoly,
dia tonga teo amin’izy ireo ny Fanahy Masina; ka niteny
tamin’ny fiteny tsy fantatra izy ireo, ary naminany.” Io ilay izy.
Nanontany i Paoly hoe, “Efa noraisinareo ve FONY, TSY HOE
REHEFA nino ianareo.” Ary misy fahasamihafana iray lehibe
eo, satria ilay izy dia REHEFA AVY mino isika vao mandray.
Efesiana 1:13 no teny marina iray mamerina an’izay nitranga
tao Efesosy araka ny Asa 19, “Ao Aminy koa no nahatokianareo,
REHEFA AVY nandre ny Tenin’ny fahamarinana ianareo, ny
Filazantsaran’ny famonjenareo: ao Aminy koa REHEFA AVY
nino ianareo (tsy hoe rehefa nino ianareo), no nasiana tombokase
tamin’io Fanahy Masin’ny teny fikasana io.” Ankehitriny dia ity
no foto-kevitro. Maro be amin’ireo moderinista antsika ary na
dia ireo mpanara-pototra antsika aza (mody-antsoina) no mino
ny famonjena amin’ny fotoana manokana iray izay antsoina ao
amin’ny zava-miseho maro hoe “mandray fanapahan-kevitra
iray,” ary izany no antsoina hoe mandray an’i Kristy na nateraka
indray. Ankehitriny ny mandray an’i Kristy dia ny mandray Ny
Fanahiny. Ny mandray Ny Fanahiny dia ny hateraka indray.
Ny mandray Ny Fanahiny dia ny vita batisa amin’ny Fanahy
Masina. Amena. Mino ireo olona ireo. Mahafinaritra izany.
Saingy mijanona eo izy ireo.Mandray ny Fanahy Masina ianareo
REHEFA AVY mino ianareo. Efa tahaka an’izany foana ilay izy
ary ho izany foana. Ilay tena teny voalohany an’ny fitarihana ny
olona dia tamin’ny alàlan’i Petera tamin’ny Pentekosta ary hoy
izy hoe, “Mibebaha, ary aoka ny tsirairay avy aminareo hatao
batisa amin’ny Anaran’i Jesosy Kristy ho an’ny famelàna ny
fahotana, ary ianareo handray ny fanomezan’ny Fanahy Masina.
Fa ny teny fikasana dia ho anareo, sy ho an’ny zanakareo, ary ho
an’izay lavitra, arak’izay hantsoin’ny TompoAndriamanitsika.”

Ireo fitarihana ireo dia tonga toy ny valiny mivantana avy
amin’i Petera mikasika an’izay nitranga marina tokoa tamin’ny
Pentekosta. Izay niseho dia hoe Andriamanitra araka ny Joela
dia nandatsaka ny Fanahy Masina nampanantenaina tamin’ny
nofo rehetra. Tsy mbola nilatsaka Izy talohan’io fotoana io na
nomena talohan’io fotoana io. Tamin’io izany. Fa IZANY dia tsy
maintsy tonga manomboka izao amin’ny alàlan’ny fibebahana,
natao batisa tamin’ny Anaran’i Jesosy Kristy Tompo, ary avy eo
dia voatery nameno an’ireo izay tonga Andriamanitra. Petera,
na ny iray tamin’ireo apostoly dia tsy nilaza mihitsy hoe, “Tsy
maintsy hateraka indray ianareo, ary avy eo dia fenoina ny
Fanahy.”

Mba hahitana an’ity ho modelin’ny traikefa mikasika ny
fandraisana ny Fanahy Masina, dia mariho tsara ilay tena
fotoana manaraka izay nilatsahan’ny Fanahy teo amin’ny
vahoaka iray. Asa 8:5-17, “Ary Filipo nidina tany an-tanànan’i

Samaria, ka nitory an’i Kristy tamin’izy ireo. Ary ny vahoaka
niray saina nihaino tsara an’ireo zavatra izay notenenin’i Filipo,
raha nandre sy nahita an’ireo fahagagana izay nataony. Fa
ireo fanahy maloto, niantsoantso tamin’ny feo mahery, dia
nivoaka avy tamin’ny maro izay nanana azy ireo: ary maro no
tratran’ny paralysisa, sy ny mandringa, izay sitrana. Dia nisy
fifaliana lehibe tao amin’izany tanàna izany. Fa nisy lehilahy
anankiray, nantsoina hoe Simona, izay efa teo amin’ilay tanàna
iray ihany hatramin’izay izay nanao ody, ka nahatalanjona ny
vahoakan’i Samaria, nilaza fa olona malaza iray ny tenany:
ary nihaino tsara azy izy rehetra, nanomboka tamin’ny kely
indrindra ka hatramin’ny lehibe indrindra, nanao hoe, Ity
lehilahy ity no herin’Andriamanitra lehibe. Ary nihaino azy
izy ireo, satria efa ela no nampitalanjonany azy ireo tamin’ny
ody. Fa rehefa nino an’i Filipo nitory an’ireo zavatra mikasika
ny fanjakan’Andriamanitra, sy ny Anaran’i Jesosy Kristy izy
ireo, dia natao batisa, na lehilahy na vehivavy. Avy eo dia
nino ihany koa i Simona izy tenany: ary rehefa natao batisa
izy, dia nanaraka an’i Filipo, ary gaga izy, teo am-pahitana
an’ireo fahagagana sy famantarana izay natao. Ankehitriny
rehefa nandre ireo apostoly izay tany Jerosalema fa efa nandray
ny Tenin’Andriamanitra i Samaria, dia naniraka an’i Petera sy
Jaona hankany aminy izy ireo: ka rehefa nidina tany izy ireo, dia
nivavaka ho azy ireo, mba ahafahan’izy ireo mandray ny Fanahy
Masina: (fa tsy mbola nilatsaka teo amin’ny iray tamin’izy ireo
Izy: fa natao batisa tamin’ny Anaran’ny Tompo Jesosy fotsiny
ihany izy ireo.) Avy eo dia nametraka ny tànany teo aminy izy
ireo, ka nandray ny Fanahy Masina izy ireo.” Araka ny andininy
12, IZY IREO DIA NINO NY TENY. Natao batisa tamin’ny
Anaran’ny Tompo Jesosy izy ireo avy eo. Fa araka ny andininy
16, na dia eo aza izany rehetra izany, izy ireo dia TSY MBOLA
NANDRAY NY FANAHY MASINA. Ilay izy dia REHEFA AVY
nino sy natao batisa marina vao nandray ny Fanahy Masina izy
ireo. Izany ilay modely marina araka ny napetrak’i Petera ao
amin’ny Asa 2:38-39.

Ny Soratra iray hafa izay manipy hazavana mahagaga eo
amin’io dia hita ao amin’ny Galatiana 3:13-14, “Voaozona izay
rehetra mihantona amin’ny hazo: mba ho tonga eo amin’ireo
Jentilisa ny fitahian’i Abrahama amin’ny alàlan’i Jesosy Kristy;
ka (mba) ho raisintsika amin’ny finoana ny teny fikasana ny
amin’ny Fanahy.” Ankehitriny dia tsy azo lazaina velively izany
fa hoe ny “fitahian’i Abrahama” dia ny fahaterahana indray,
sy hoe ny “teny fikasana ny amin’ny Fanahy” dia ny Batisan’ny
Fanahy Masina, toy ny hoe zava-mitranga roa samihafa. Satria
izao no vakin’ny Soratra hoe: “Maty teo amin’ny hazo fijaliana
Jesosy, ary tamin’ny alàlan’io fahafatesana sy fitsanganana io,
no nahatongavan’ny fitahian’i Abrahama teo amin’ireo Jentilisa,
niala tamin’ireo Jiosy. Niseho io mba hahatonga ny Fanahy ho

lasa azo raisina ho an’ireo Jentilisa.”

Mba ahazoana fa izay vao avy nolazaiko dia ny hanazava
tanteraka hoe nahoana ireo mpianatra no tsy nahita an’i
Paoly mihitsy mba nilaza tamin’ny fotoana rehetra hoe, “Aoka
hateraka indray ary AVY EO dia aoka ho feno ny Fanahy.”
Nanaiky izy ireo fa eo izany, nefa mametraka ny dikan’ny azy
ireo manokana izy ireo mba hanao azy hilaza an’izany, SAINGY
TSY MILAZA AN’IZANY NY SORATRA. Jesosy koa tsy nilaza
an’izany mihitsy. Jereo ny Jaona 7:37-39, ary vakio izany
ankehitriny miaraka amin’ny fahazoana. “Ary tamin’ny andro
farany, ilay andro lehibe an’ny fety, dia nitsangana Jesosy ka
niantsoantso, nanao hoe, Rahamisy olonamangetaheta, aoka izy
hanatona Ahy, ka hisotro. Izay mino Ahy, araka ny nolazain’ny
Soratra, dia hisy reniranon’ny rano velona hiboiboika avy ao
an-kibony. (Fa ny FANAHY no Noresahany amin’izany, Izay ho
raisin’izay mino Azy: fa tsy mbola nomena ny Fanahy Masina;
satria mbola tsy nomem-boninahitra Jesosy.)” Ankehitriny dia
voalaza mazava sy hentitra tsara eto fa ilay mpino izay misotro
amin’ny fanatonana an’i Jesosy amin’ny finoana dia hanana
an’ireo reniranon’ny rano velona hikoriana avy ao aminy. Ary
izany no mametraka an’io traikefa io ao amin’ny Pentekosta.
Ankehitriny eo am-pihazonana an’io fisainana io ao an-tsaina
no amakiantsika ny Jaona 4:10 sy 14, “Raha fantatrao ny
fanomezan’Andriamanitra, sy Izay milaza aminao hoe, Omeo
Aho hosotroina; dia ianao no ho nangataka Taminy, ary Izy no
ho nanome anao rano velona.” “Fa na iza na iza misotro ny rano
izay Homeko azy dia tsy hangetaheta intsony; fa ny rano izay
Homeko azy dia ho loharano miboiboika ao anatiny ho fiainana
mandrakizay.” Io rano velona iray io ihany no voalaza, saingy
amin’ity fotoana ity ilay izy dia tsy nantsoina hoe renirano;
ilay izy dia fantsakana mamoaka rano iray. Eo no anaovan’ny
olona ny fahadisoany. Satria antsoina hoe fantsakana iray sy
renirano iray ilay izy, dia mihevitra izy ireo fa ao amin’ny
toerana iray dia fiainana mandrakizay nomen’ny Fanahy izany
ary ao amin’ilay toerana manaraka izay iantsoana azy hoe
renirano iray (mitaky dynamisma lehibe iray) dia tsy maintsy ny
Fanahy izany ankehitriny izay nomena ho fanafiana hery iray.
Tsy tahaka an’izany. Izany dia anankiray ary iray ihany. Ny
Fanahy no manome fiainana sy hery, ary izany no tonga tamin’ny
Pentekosta.

Inona no nahatonga an’io tsi-fahazoana io? Ny valiny dia,
“TRAIKEFA.” Nandeha tamin’ny alàlan’ny traikefa isika fa tsy
ny Teny. Esory tsy ho tady fandrefesanareo ny traikefa. Tadim-
pilao anankiray ihany no misy, telozoro anankiray ihany, ary
izany dia ny TENY. Diniho tsara ankehitriny ary aoka ho azo
izao. Hoy i Petera hoe, “Mibebaha, ary aoka hatao batisa amin’ny
Anaran’i Jesosy Kristy ho an’ny famelàna ny fahotana, ary
ianareo handray ny fanomezan’ny Fanahy Masina.” Hoy i Paoly

hoe, “Efa noraisinareo ve ny Fanahy Masina FONY ianareo
vao nino?” Eto mihitsy no misy an’ilay olantsika manontolo.
Mibebaka amin’ny fahotany ny olona, atao batisa ao anaty rano
izy ireo, SAINGY TSYMANOHY IZY IREO KAMANDRAY NY
FANAHY MASINA. MINO IANAREO MBA HANDRAISANA
NY FANAHY. Ny finoana an’i Jesosy no dingana ao amin’ilay
làlana marina izany hoe mankany amin’ny Fanahy Masina.
Saingy mijanona eo ny olona. Mandeha hatreo amin’ny rano
izy ireo ary avy eo dia mijanona. Mino izy ireo, ary avy eo dia
mijanona. Tsy milaza ny Baiboly hoe mandray ianareo REHEFA
mino. Ilay izy dia, “Efa noraisinareo ve ny FanahyMasina FONY
ianareo vao nino?” Ny fandikana marina sy ara-bakiteny dia:
“Ianareo ve, izay efa nino tany aloha, dia efa nandray ny Fanahy
Masina?” Mino ny olona ary avy eo dia mijanona. Tsy mandray
ny Fanahy Masina ianareo rehefa mino HO Azy, satria nibebaka.
Manohy ianareo ary mandray ny Fanahy Masina. Hitanareo ve
ilay izy? Izany no tsy mety amin’ireo mpanara-pototra antsika.
Tsymanana hery izy ireo satria nijanona talohan’ny Pentekosta.

Tahaka an’ireo zanak’Isiraely izy ireo izay nivoaka avy
tao Egypta ka nijanona talohan’ilay Tany Nampanantenaina.
Ankehitriny teo amin’ny roa tapitrisa matanjaka teo ireo
zanak’Isiraely izay niala tany Egypta ireo. Nanao dia niaraka
izy rehetra, nahita an’ireo fahagagan’Andriamanitra iray ihany
ny rehetra, nandray anjara tamin’ilay mana iray ihany sy ny
rano avy tamin’ilay vatolampy nokapohina ny rehetra, nanaraka
an’ilay rahona iray ihany tamin’ny andro ary ilay andry
afo tamin’ny alina ny rehetra saingy ANANKIROA IHANY
no nahatratra an’ilay Tany Nampanantenaina. ANANKIROA
IHANY NO MARINA NA MPINO TENA IZY. Marina izany
satria ny Teny no miteny amintsika fa ny sisa dia maty nohon’ny
tsi-finoana; ary nohon’ny tsi-finoana dia tsy afaka niditra izy
ireo. (Hebreo 3:19.) Noho izany satria tahaka an’izany ilay
izy, ka ANANKIROA ihany no NIDITRA, noho izany dia tsy
mpino marina ny sisa. Inona no nanao an’ilay fahasamihafana?
Anankiroa no nijanona tamin’ny Teny. Rehefa ketraka ny
fon’ireo mpisafo tany tao Kadesy Barnea, dia tsy nivembena
i Josoa sy Kaleba satria nino ny Teny izy ireo ka nanao
hoe, “Mihoatra noho ny mahavita maka an’ilay tany isika.”
Fantatr’izy ireo fa afaka izy ireo satria Andriamanitra no efa
nilaza hoe, “Efa Nomeko anareo ny tany.” Rehefa avy nahita
ny hery sy ny fahatsarana ary ny fanafahan’Andriamanitra ireo
Isiraelita rehetra ireo dia tsy niditra tao amin’ny fitsaharana
izy ireo, izay tandindon’ny Fanahy Masina. Noho izany dia
afaka mahita ianareo izao ankehitriny izao fa tena vitsy
no mba hino mandra-pahatonga any amin’ny fandraisana ny
Fanahin’Andriamanitra.

Eny àry, tonga hatreto isika. Ankehitriny dia te-handeha
lavidavitra kokoa aho, ary rehefa mandeha dia fantatro fa hanao

fientanam-po vitsivitsy hipoitra aho. Saingy izany dia zavatra
iray izay tsy maha-tompon’andraikitra ahy. Tompon’andraikitra
aho amin’Andriamanitra sy Ny Teniny ary ny olona izay
nanirahin’Andriamanitra ahy. Tsy maintsy ho mahatoky
amin’izay rehetra Omeny ahy ho lazaina aho.

Ao amin’ny Jaona 6:37 sy 44 dia izao no voalaza hoe,
“Izay rehetra nomen’ny Ray Ahy no hanatona ahy; ary izay
manatona Ahy dia tsy Holaviko mihitsy.” “Tsy misy olona
mahay manatona Ahy, raha tsy ny Ray izay naniraka Ahy
no mitarika azy: ary Izaho hanangana azy amin’ny andro
farany.” Jaona 1:12-13, “Fa izay rehetra nandray Azy, dia
Nomeny hery izy ireo mba ho tonga zanak’Andriamanitra,
dia ireo izay mino ny Anarany: dia ireo izay nateraka, tsy
tamin’ny rà, na ny sitrapon’ny nofo, na ny sitrapon’ny olona,
FA AVY TAMIN’ANDRIAMANITRA.” Efesiana 1:4-5, “Araka
ny Nifidianany antsika tao Aminy talohan’ny fanorenana
an’izao tontolo izao, mba ho masina sy tsy misy tsiny isika
eo Anatrehany amin’ny fitiavana: efa nifidy antsika mialoha
amin’ny fananganan’anaka amin’ny alàlan’i Jesosy Kristy ho
an’ny Tenany, araka ny fahafinaretana tsara an’ny Sitrapony.”
Ankehitriny mba tsy hidirana loatra amin’ny lohahevitry
ny fahamasi-mandidin’Andriamanitra (satria hila boky iray
izany ao amin’ny tenany) dia mamelà ahy haneho eto fa
arak’ireo andininy ireo, Jesosy Kristy dia mifidy ny Ampakariny
manokana tahaka ny lehilahy mifidy ny ampakariny mihitsy
amin’izao andro izao. Tsy ny ampakarina mihitsy amin’izao
andro izao no manapa-kevitra fa haka lehilahy anankiray ho
vady. Tsia tompoko. Ilay mpampakatra no manapa-kevitra sy
mifidy vehivavy anankiray ho ampakariny. (Jaona 15:16, “Tsy
ianareo no nifidy Ahy, fa Izaho no nifidy anareo.”) Ankehitriny
araka ny Tenin’Andriamanitra, ny ampakarina dia efa voafidy
talohan’ny fanorenana an’izao tontolo izao. Io fifidianana ny
ampakarina io dia efa tanjona tao amin’ny Tenany. Efesiana
1:9. Ary ao amin’ny Romana 9:11 dia izao no voalaza hoe,
“Mba hahatonga ny tanjon’Andriamanitra araka ny fifidianana
haharitra.” Tsy afaka mamaky an’izany amin’ny fomba hafa
ianareo. Ny tanjon’ny fo, ny tanjon’Andriamanitra mandrakizay
dia ny haka ampakarina iray an’ny Safidiny MANOKANA, ary
tao amin’ny Tenany izany tanjona izany, ary satria mandrakizay
dia efa voatendry talohan’ny fanorenana an’izao tontolo izao.

Diniho tsara ankehitriny ka jereo ity. Talohan’ny hany
nisian’ny pentina vovo-kintana iray; talohan’ny naha-
Andriamanitra an’Andriamanitra (Andriamanitra dia zavatra
tompoina iray nefa tsy nisy olona teo mba hanompo Azy, noho
izany dia Andriamanitra amin’ny ampahany fotsiny ihany Izy
tamin’izany fotoana izany). ka fantatra ho Fanahy mandrakizay
fotsiny ihany Izy, dia efa tao amin’ny Sainy ny ampakarina.
Eny, tao izy. Efa nisy tao amin’ny Fisainany izy. Ary ahoana

ny amin’ireo fisainan’Andriamanitra? Mandrakizay izy ireo, sa
tsy izany?

Ireo fisainan’Andriamanitra mandrakizay! Mamelà
ahy hanontany anareo hoe, “Mandrakizay ve ny
fisainan’Andriamanitra?” Raha afaka mahita an’izany ianareo,
dia hahita zavatra maro. Andriamanitra dia tsy miova na
amin’ny hery na amin’ny fitondrantena. Efa nianarantsika izany
ary efa noporofointsika. Andriamanitra dia tsi-manam-petra ao
amin’ireo Fahaiza-manaony koa noho izany dia tsy maintsy
faratampon’ny fahaizana Izy satria Andriamanitra. Raha
faratampon’ny fahaizana Izy, amin’izay fotoana izay dia tsy
eo am-pianarana Izy ankehitriny, na eo am-pandraisana toro-
hevitra Izy na dia amin’ny Tenany aza, na eo am-panampiana
amin’ny Fahalalany Izy amin’ny fotoana rehetra. Raha afaka
manampy amin’ny Fahalalany Izy, amin’izay fotoana izay dia
tsy faratampon’ny fahaizana Izy. Ny tsara indrindra azontsika
lazaina dia hoe ho izany Izy indray andro any. Saingy tsy ara-
tSoratra izany. Izy DIA faratampon’ny fahaizana. Tsy nanana
fisainana vaovao iray mihitsy mikasika na inona na inona Izy
satria ireo Fisainany rehetra izay Ananany dia efa nananany
foana ary hananany foana, ary fantany ny farany hatrany
amin’ny voalohany satria Andriamanitra Izy. NOHO IZANY
IREO FISAINAN’ANDRIAMANITRA DIA MANDRAKIZAY.
TENAMISY IZY IREO. Tsy tahaka ny olona iray fotsinymiaraka
amin’ny drafitra izay nataony sary izy ireo ka indray andro any
dia hivadika ho zava-misy sy hanana endrika, fa efa tena misy
symandrakizay izy ireo, ary ampahan’Andriamanitra.

Jereo hoe toy ny ahoana no iasan’izany. Andriamanitra dia
efa nanana foana an’i Adama tao amin’ny Fisainany. Adama,
amin’ny maha-Fisainany, dia mbola tsy voaseho. Salamo 139:15-
16 no hanome anareo hevitra kely iray ny amin’io, “Ny tenako
tsy niafina Taminao, fony natao tao amin’ny miafina aho,
ka noforonina hisy endrika tao amin’ny ampahany ambany
indrindra an’ny tany. Ny Masonao efa nahita ny tenako,
kanefa mbola tsy tanteraka; ary ao amin’ny Bokinao avokoa
no voasoratra ireo vatako, ao amin’ny andro izay voatendry,
fony tsy mbola nisy na dia iray akory aza tamin’izy ireo.”
Izany, araka ny nolazaiko, dia tsy nisy voasoratra mikasika
an’i Adama saingy manome anareo an’ilay hevitra sy fahalalana
izany fa io fisainana io dia efa tao an-tSainy, ary mandrakizay
io fisainana io ka tsy maintsy voaseho. Noho izany rehefa vita
avy tamin’ny vovoky ny tany i Adama ka ny vatany ara-panahy
dia noforonin’Andriamanitra, tamin’izay fotoana izay i Adama
no lasa fisainan’Andriamanitra voaseho, ary ireo fisainana
mandrakizay dia voaseho ankehitriny.

Afaka manohy manerana an’ireo taon-jato isika. Mahita
Mosesy iray isika, Jeremia iray, Jaona Mpanao-batisa iray,
ka ny tsirairay avy amin’izy ireo dia fisainan’Andriamanitra

mandrakizay voaseho tao amin’ny vanim-potoany. Avy eo dia
tonga eo amin’ny Jesosy ilay LOGOS isika. Izy no FISAINANA
tanteraka sy feno voaseho ka lasa fantatra ho ny Teny Izy. Izany
nomaha-IZYAzy, ary HAHA-IZYmandrakizay.

Ankehitriny dia izao no voalaza hoe “Izy izay nifidy antsika
TAO AMINY (Jesosy) talohan’ny fanorenana an’izao tontolo
izao.” Midika izany fa isika dia efa tao NIARAKA Taminy tao
amin’ny saina sy fisainan’Andriamanitra talohan’ny fanorenana
an’izao tontolo izao. Izany no manome toetra MANDRAKIZAY
iray an’ilay voafidy. Tsy afakamiala amin’izany ianareo.

Mamelà ahy hanatsofoka fisainana iray eto. Na dia ny
fahaterahantsika ara-boajanahary aza dia mifototra amin’ny
fifidianana. Ireo atodin’ny vavy dia mamokatra atody maro,
maro. Fa nahoana no atody iray amin’ny fotoana anankiray no
tonga fa tsy anankiray hafa? Ary eo anivon’ilay tsirin’aina lahy
avy eo, nohon’ny antony tsy fantatra dia misy tsimoka anankiray
mamatotra ny tenany amin’ilay atody nefa ireo hafa izay afaka
hamatotra ny tenany mora fotsiny, na nanana fanararaotra iray
tsaratsara kokoa hanao an’izany dia tsy nanao an’izany ka
levona. Misy fahaizana iray ao ambadik’izany rehetra izany,
raha tsy izany dia iza no mametra na zazalahy na zazavavy ilay
zazakely, mavo volo na mainty volo, karazana maso mazava na
mainty, etsetra. Miaraka amin’ireo fisainana ireo ao an-tsaina
dia eritrereto ny amin’i Josoa sy Kaleba. Tsy nilaza ve Jesosy
ao amin’ny Jaona 6:49 hoe, “Ny razanareo nihinana mana tany
an-efitra, nefa maty”? Ireo raiamandreny izay maty ireo dia tsy
azo lavina fa ireo razamben’ireo olona izay niresahan’i Jesosy.
Levona izy ireo, kanefa tao amin’ny fifidianan’Andriamanitra
ara-nofo tahaka an’i Josoa syKaleba izay Ara-panahy.

Fa mba hanohizana. Ireo voafidy dia tsy
fisainan’Andriamanitra mandrakizay fotsiny ihany izay tsy
maintsy voaseho tao amin’ny nofo tamin’ny vanim-potoany
mety, fa ireo voafidy iray ireo ihany koa dia antsoina amin’ny
anarana hafa iray. Romana 4:16, “Koa avy amin’ny finoana
izany, mba ho araka ny fahasoavana; mba hanana antoka
hatramin’ny farany fa ny teny fikasana dia ho an’ny taranaka
rehetra; tsy ho an’izay avy amin’ny lalàna ihany, fa ho an’izay
avy amin’ny finoan’i Abrahama ihany koa; izay razantsika
rehetra.” Romana 9:7-13, “Na dia hoe, satria taranak’i
Abrahama aza izy ireo, dia tsy zanany avokoa izy rehetra: fa, Ao
amin’i Isaka no hantsoina ny taranakao. Izany hoe, Ireo zanaky
ny nofo, tsy izy ireo no zanak’Andriamanitra: fa ny zanaky ny
teny fikasana no isaina ho taranaka. Fa izao no tenin’ny teny
fikasana hoe, Raha avy ny fotoana toy izao dia ho avy Aho, ka
hanana zazalahy i Saraha. Ary tsy izany ihany; fa Rebeka koa dia
nanan-anaka tamin’ny anankiray, dia tamin’i Isaka razantsika;
(fa raha tsy mbola teraka ireo zanaka ireo, sady tsy mbola
nanao tsara na ratsy, mba hitoeran’ny fikasan’Andriamanitra

araka ny fifidianana, tsy avy amin’ny asa, fa avy Aminy Izay
miantso;) dia izao no nolazaina taminy hoe, Ny zokiny hanompo
ny zandriny. Araka ny voasoratra hoe, Jakoba no Tiako, fa Esao
Halako.” Galatiana 3:16, “Ankehitriny dia tamin’i Abrahama
sy ny taranany no nanaovana ny teny fikasana. Tsy nilaza
Izy hoe, Ary ho an’ireo taranaka, toy ny hoe maro; fa toy ny
anankiray, Ary ho an’ny taranakao, dia Kristy.” Galatiana 3:29,
“Ary raha an’i Kristy ianareo, dia taranak’i Abrahama, ary
mpandova araka ny teny fikasana.” Araka ny Romana 4:16
dia hitantsika fa nanome Fampanantenana Azo antoka iray
ho an’ny taranak’i Abrahama REHETRA Andriamanitra, Ary
i Paoly dia mametraka ny tenany sy ireo mpino rehetra eo
ambanin’io fanendrena io satria hoy izy hoe, “…Abrahama;
izay raintsika REHETRA.” Avy eo dia manohy izy tsy manakely
ny famaritany fotsiny ihany, fa mamarana azy raha ny marina
satria ao amin’ny Galatiana 3 dia nanondro an’ilay TARANAKA
(tokana) izy tamin’i Jesosy, ary nanisa ny zanak’ “ilay taranaka”
ho zanaky ny teny fikasana, ary ny teny fikasana izay misy
idirany amin’ny “fifidianana,” na “ny safidin’Andriamanitra.”
Ary izany marina tokoa no nolazaintsika. Ireo izay avy amin’ilay
Taranaka Mpanjaka no voafidin’Andriamanitra; no voafidy
mialoha, fantatramialoha an’Andriamanitra, ary efa tao amin’ny
sain’Andriamanitra sy Ny fisainany. Amin’ny fiteny tena
mazava dia efa tao an-tsain’Andriamanitra mandrakizay ilay
Ampakarin’i Kristy Marina, na dia tsy voaseho aza raha tsy
efa niseho ny tsirairay ao amin’ny vanim-potoana voatondro,
voalaza. Satria niseho ny mambra tsirairay dia lasa VOASEHO
izy ary naka ny toerany tao amin’ilay vatana. Noho izany io
ampakarina io dia ny AMPAKARINA TENY VOA VOATENY
ara-bakiteny. Ary na dia vavy aza izy ao amin’ny fanondroana
dia antsoina ihany koa izy hoe ny “vatan’i Kristy.” Tena mazava
mihitsy fa tokony hantsoina ho izany izy satria voafidy mialoha
tao Aminy, avy tamin’ilay loharano iray ihany, efa mandrakizay
niaraka Taminy, ary maneho an’Andriamanitra ankehitriny
ao amin’ny vatana misy mambra maro kanefa Andriamanitra
fahiny dia voaseho tao amin’ny MAMBRA ANANKIRAY, dia
Jesosy Kristy Tompontsika.

Ankehitriny àry, dia indro tonga eo amin’ny fehiny iray isika.
Satria voaseho tao amin’ny Zanaka ilay Logos mandrakizay
(Andriamanitra), ary nonina tao amin’i Jesosy ny fahafenoan’ny
Maha-Andriamanitra ara-batana rehetra, ary io Anankiray
Mandrakizay io dia ilay Ray voaseho tao amin’ny nofo, ary
noho izany dia nahazo ny titran’ny Zanaka, dia toy izany
koa isika, mandrakizay tao amin’ny Fisainany eo amin’ny
anjarantsika ka lasa Teny Voa Voateny an’ny mambra maro,
voaseho ao amin’ny nofo, ka ireo fisainanamandrakizay voaseho
ao amin’ny nofo ireo ankehitriny no zanak’Andriamanitra,
dia toy izany koa no iantsoana antsika. TSY LASA VOA

TAMIN’NY ALÀLAN’NY FAHATERAHANA INDRAY ISIKA,
EFA VOA ISIKA KA NOHO IZANY DIA EFA NATERAKA
INDRAY SATRIA NY VOAFIDY IRERY IHANY NO AZO
ATERAKA INDRAY. Satria EFA VOA isika dia izany no antony
nahafahantsika ho novelomina. Ao amin’ilay TSY VOA dia tsy
misy na inona na inona ho velomina.

Hazòny tsara ao an-tsaina izany. Ankehitriny dia raiso
ilay dingana manaraka. Manavotra dia midika hoe mividy
indray. Mamerina amin’ilay tompony tany am-piandohana
izany. Andriamanitra, tamin’ny alàlan’ny Fahafatesany, ilay rà
nararaka dia NIVIDY INDRAY NY AZY MANOKANA. Nividy
indray an’ilay Ampakarina Teny Voa Voateny Izy. “Ny Ondriko
mihaino ny Feoko (Teny), ary manaraka Ahy izy ireo.” Efa
ondry foana ianareo. Tsy kisoa iray na alika iray nivadika
ho ondry iray mihitsy ianareo. Tsy azo atao izany satria ny
karazana aina rehetra dia mamokatra an’ilay karazana iray
ihany ary tsy misy ny fanovàna karazana. Satria efa tao amin’ny
fisainan’Andriamanitra isika ary avy eo dia voaseho tao amin’ny
nofo, dia tsy maintsy tonga ny andro iray izay nandrenesantsika
ny Feony (ny Teny), ary teo am-pandrenesana an’io feo io
dia lasa nahalala tsara fa miantso antsika ny Raintsika, ka
nahafantatra fa zanak’Andriamanitra isika. Nandre ny Feony
isika ka niantsoantso mafy tahaka an’ilay zanaka adala hoe,
“Vonjeo aho, oh, ry Raiko. Hiverina Aminao aho.”

Ny zanak’Andriamanitra iray dia mety mandeha ela be
alohan’ny ahafantarany fa zanaka iray izy. Satria Kristiana
marina maro tokoa no tahaka ny tantaran’ilay zana-boromahery
izay foy teo ambanin’ny reniakoho iray. Fantatrareo fa ny
voromahery dia tandindona iray an’ilay mpino marina. Eny,
naka atody iray avy tao amin’ny akanim-boromahery ny
mpiompy iray ka napetrany teo ambanin’ny reniakoho iray
izany. Tamin’ny fotoana mety iray dia foy tao ambanin’ilay
reniakoho ireo atody rehetra. Ireo akohokely dia nifanaraka
tsara tamin’ilay renin’akoho fa ity voromahery kely ity
kosa dia tsy afaka nahazo an-tsaina an’ilay fikohokoho
sy fangadingadiana sakafo tao amin’ilay antontan-jezika.
Nahavita nanao fivelomana iray izy saingy tena very hevitra
mikasika an’izany rehetra izany. Fa indray andro, avy teny
amin’ny habakabaka ambony teny ilay renim-boromahery
izay nametraka an’ilay atody dia nahatsikaritra an’io
voromahery kely io teo amin’ny tany. Nidina tampoka tamin’ny
hafainganam-pandeha goavana izy ka nikiakiaka tamin’ny
tampon’ny feony mba hanidinany miakatra hihaona aminy.
Tsy mbola nandre voromahery iray niantsoantso mihitsy izy,
saingy rehefa nandre an’io hiakiaka voalohany io izy dia nisy
zavatra nihetsika tao anatiny ary naniry mafy ny hitsambikina
hankeny aminy izy. Saingy natahotra ny hanandrana izy.
Nihiakiaka azy indray io reny io mba hiakarany eny amin’ny

rivotra ka hanaraka azy. Nihiakiaka namaly izy hoe matahotra
izy. Niantso indray mandeha indray izy, nihiakiaka mba
hanandramany. Teo am-panakopahana ny elany dia nanipy ny
tenany teny amin’ny habakabaka izy, ary teo am-pamaliana ny
antsoantson’ny reniny, dia nisondrotra nankao amin’ireo lanitra
manga. Hitanareo fa efa voromahery iray foana izy. Nihetsika
tahaka ny akoho iray nandritry ny fotoana fohy izy saingy
tsy nety ho afa-po. Fa rehefa nandre ny antson’ilay voromahery
lehibe izy dia tonga teo amin’ny toerany manokana. Ary vantany
vao mandre ny antsoantson’ny Fanahy amin’ny alàlan’ny Teny
ny zanak’Andriamanitra marina iray, izy koa, dia hahafantatra
hoe iza izy ary hihazakazaka hankao amin’ilay Mpaminany
Voromahery Lehibe ka hipetraka miaraka Aminy mandrakizay
ao amin’ireo toeran-danitra ao amin’i Kristy Jesosy.

ANKEHITRINY DIA TONGA NY VATOSARONTSIKA
MPANDRESY mikasika ny Batisan’ny Fanahy Masina.
Galatiana 4:4-7, “Fa rehefa tonga ny fahafenoan’ny fotoana,
dia naniraka Ny Zanany Andriamanitra, nateraky ny vehivavy,
nateraka teo ambanin’ny lalàna, mba hanavotra an’ireo izay teo
ambanin’ny lalàna, mba handraisantsika ny fananganan’anaka.
Ary satria zanaka ianareo, dia nirahin’Andriamanitra ny
Fanahin’Ny Zanany ho ao am-ponareo, miantsoantso hoe,
Aba, Ray. Noho izany dia tsy mpanompo intsony ianareo,
fa zanaka; ary raha zanaka, dia mpandova an’Andriamanitra
amin’ny alàlan’i Kristy.” Io ilay izy. Tonga Jesosy Kristy, maty
teo amin’ny hazo fijaliana, ary nanatanteraka ny Fanavotana
(famerenana amin’ilay tompony tany am-piandohana tamin’ny
alàlan’ny fividianana, na fandoavana ny vidiny) ary noho izany
diaNAMETRAKAANTSIKAHOTOYNYZANAKA.Tsy nanao
antsika ho zanaka Izy, satria efa Zanany isika, fa nametraka
antsika ho toy ny zanaka Izy; satria raha mbola tao amin’izao
tontolo izao foana isika, tao amin’ny nofo, dia tsy azo nekena
ho toy ny Zanany. Nohazonin’ny devoly ho babo isika. Saingy
efa zanaka isika, na izany aza. Ary henoy ity: ARY SATRIA
IANAREO DIA ZANAKA, DIA NIRAHIN’ANDRIAMANITRA
NY FANAHIN’NY ZANANY HO AO AM-PONAREO IZAY
IANTSOANTSOANAREO HOE, RAY, RAY.” Teo amin’iza no
nilatsahan’ny Fanahy tamin’ny Pentekosta? Ireo zanaka. Tao
Korinto? Teo amin’ireo Zanaka raha NANDRE NY TENY izy
ireo.

Inona ny Batisan’ny Fanahy Masina? Izany dia ilay Fanahy
Manao batisa anareo ao amin’ny vatan’i Kristy. Izany no
fahateraham-baovao. Izany dia ny Fanahin’Andriamanitra izay
miditra ka mameno anareo rehefa avy nibebaka ianareo, (avy
nandre Ny Teniny) ary natao batisa tamin’ny rano ho valin’ny
fieritreretana tsara eo anatrehan’Andriamanitra.

Izay vao avy nasehontsika dia ho tena mora azon’ny rehetra
raha nino ny foto-pampianaran’ny maha-tokana ny Maha-

Andriamanitra ny rehetra. Satria tsy misy olona telo ao amin’io
Maha-Andriamanitra io fa ANANKIRAY. Noho izany dia TSY
nateraka indray tamin’ny alàlan’ny Fanahin’Ain’i Jesosy izay
miditra isika, ary avy eo manaraka an’izany dia ny Fanahy
Masina izay miditra mba hanome hery antsika. Raha marina
izany, dia nahoana isika no tsy manome voninahitra an’ilay
Ray amin’ny tsy fanomezana Azy anjara iray ao amin’ny
famonjentsika manontolo, satria raha avy amin’ny Tompo ny
famonjena ka misy Tompo telo, amin’izay fotoana izay IZY
(Ray) dia tsy maintsy manana zavatra hatao, ihany koa. Saingy
azo antoka fa azo jerena hoe Jesosy dia nanao an’izany ho
tena mazava fa Izy ary Izy irery ihany No Andriamanitra
ary Izy ary Izy irery ihany No miditra ao amin’ilay mpino.
Jaona 14:16 dia milaza fa ny Ray dia haniraka Mpampionona
hafa iray. Fa ny andininy 17 dia milaza fa Izy (Jesosy) dia
monina miaraka amin’izy ireo ary ho ao ANATIN’izy ireo any
aoriana. Ao amin’ny andininy 18 dia milaza Izy fa hankany
amin’izy ireo Izy. Ao amin’ny andininy 23 teo am-piresahana
tamin’ireo mpianatra dia hoy Izy hoe, “Izahay (Ray sy Zanaka)
dia hankao aminy.” Koa izany dia ny Ray, Zanaka ary Fanahy
Masina rehetra no tonga amin’ny fotoana anankiray satria
IZANY DIA OLONA ANANKIRAY no manao an’ilay Maha-
Andriamanitra. Io fihaviana io dia niseho tamin’ny Pentekosta.
Tsy misy fihaviana roa an’ny Fanahy, anankiray ihany. Ilay olana
dia ny olona no tsy mahafantatra ny tena fahamarinana, ka
mino an’i Jesosy fotsiny izy ireo ho famelàna ny fahotana fa tsy
manohymihitsy mba handraisana ny Fanahy.

Alohan’ny hanakatonako an’ity lohahevitra ity, dia fantatro
fa misy fanontaniana iray ao an-tsainareo. Te-hahafantatra
ianareo raha mino ny foto-pampianaran’ny fisiana mialoha
aho. Tsy mino an’ilay foto-pampianaran’ny Mormon aho ny
amin’ny fisiana mialoha an’ireo fanahy tahaka ny tsy inoako ny
fahavelomana indray na fifindran’ny fanahy. Mitandrema tsara
eto ka jereo ity. Tsy ilay olona no lasa voafidin’Andriamanitra
mialoha mandrakizay, ILAY IZY DIA NY TENY, NA VOA. Izay
ilay izy. Tany aoriana tany, tany aoriana lavitra be tany mba
hahafahan’ny sain’olombelona hihazona, ilay Andriamanitra
Mandrakizay miaraka amin’ny fisainana mandrakizay, dia
nieritreritra ka nanendry hoe, “JAKOBA NO TIAKO, FA ESAO
HALAKO” (Romana 9:13), “SADY TSY MBOLA TERAKA,
NA MBOLA NANAO TSARA NA RATSY.” Hitanareo, izany
ilay FISAINANA, ary avy eo io fisainana io dia tonga
voaseho, ka nividy indray an’i Jakoba Andriamanitra, satria
Jakoba irery ihany no VOA. Jakoba, irery ihany no nanana
an’ilay voa; izany no antony nanajany an’ilay fizokiana sy
ny faneken’Andriamanitra. Raha voa marina ianareo, dia
handre an’ity Teny ity; ny Fanahy no hanao batisa anareo
ao amin’ny vatan’i Kristy, hameno anareo sy hanome hery

anareo, ka handray ny Teny amin’ny andro sy taonanareo
ianareo. Hitanareo ve hoe lasa mazava toy ny ahoana ilay porofo
marina rehefa voambara aminareo ny Teny? Izao indray koa,
mariho, Jesosy no Taranaka Mpanjaka. Nipetraka tao anatin’ny
vatan’olombelona iray Izy. Rehefa niantso Azy ny Fanahy (ilay
Fisainana Teny Voaseho), dia nandeha nankeo Jordana Izy ary
natao batisa tao anaty rano. Teo am-pankatoavana ny Teny, dia
nidina teo Aminy ny Fanahy Masina ka hoy ilay feo hoe, “Ity no
Zanako Malalako, Izy no henoy.” Tsy nilaza ilay feo hoe, “Ity dia
lasa Ny Zanako,” Jesosy dia EFA Zanaka. Ny Fanahy Masina no
nametraka Azy ho io Zanaka io teo anatrehan’izy rehetra. Avy
eo rehefa avy nofenoina tahaka an’izany (ary ilay modely iray
ihany no mihazona amin’ny Pentekosta ary na taty aoriana aza),
dia nandeha tao amin’ny hery voaseho Izy, teo am-pandraisana
ny fanambaran’Andriamanitra feno sy avy amin’Andriamanitra,
ho an’io andro io.

Ankehitriny dia efa nilaza tsy ankitsahatra isika fa ny porofo
marina ny amin’ny hoe vita batisan’ny Fanahy Masina dia mba
handraisan’ilay mpino ny Teny ho an’ilay taona izay iainany.
Mamelà ahy haneho aminareo tenamazavamihitsy.

Ireo Taona Fito araka ny voaseho ao amin’ny Apokalypsy
2 sy 3 dia mampiditra an’ilay elanelam-potoana an’ny
Fahafenoan’ny Jentilisa, na ilay fotoana manontolo izay
ifanarahan’Andriamanitra amin’i Jentilisa ho an’ny famonjena.
Ao amin’ny taona tsirairay, tsy nisy fanavahana, dia milaza
an’ilay tena zavatra iray ihany eo amin’ny fiandohana sy
fiafaran’ny hafatra ho an’ny taona tsirairay izany. “Ho an’ny
iraka an’i (Efesosy, Smyrna, Pergamosy, Tyatira, Sardisy,
Filadelfia, Laodikia) soraty; Ireo zavatra izay Izy…” etsetra,
etsetra. “Izay manan-tsofina, aoka izy (tokana) hihaino izay
lazain’ny Fanahy amin’ireo fiangonana.” Mariho eto fa Jesosy
(amin’ny alàlan’ny Fanahy) tao amin’ny taona TSIRAIRAY dia
manatodika ny Tenany amin’ny olona ANANKIRAY IHANY
mikasika ny Teny ho an’io taona io. Iraka ANANKIRAY
ihany ho an’ny taona tsirairay no mandray an’izay tokony ho
lazain’ny Fanahy amin’io taona io, ary io IRAKA ANANKIRAY
io dia ilay iraka ho an’ilay fiangonana marina. Miteny ho
an’Andriamanitra izy amin’ny alàlan’ny fanambarana ho an’ireo
“fiangonana,” ilay marina sy ilay sandoka. Ampitaina amin’ny
rehetra arak’izany ilay hafatra. Saingy na dia ampitaina ho
an’ny rehetra izay takatr’ilay hafatra aza izany, io hafatra
io dia voaray isam-batan’olona amin’ny alàlan’ny vondrona
anankiray voatokana ihany amin’ny fomba anankiray. Ny
isam-batan’olona tsirairay an’io vondrona io no anankiray
izay manana ny fahaizana mandre an’izay lazain’ny Fanahy
amin’ny alàlan’ilay iraka. Ireo izay mandre dia tsy mandray ny
fanambarana azy manokana, na vondrona iray no mandray ny
fanambarany itambarana, FA NY OLONA TSIRAIRAY NO

MANDRE SY MANDRAY AN’IZAY EFA NORAISIN’ILAY
IRAKAAVY TAMIN’ANDRIAMANITRA.

Ankehitriny dia aza mihevitra fa hafahafa io zava-
misy io, satria Paoly no nametraka an’io modely io teo
ambanin’ny tànan’Andriamanitra. Paoly irery ihany no nanana
ny fanambarana feno ho an’ny androny araka ny voaporofon’ny
fifanatrehany tamin’ireo apostoly hafa izay nanaiky fa i Paoly
no Iraka-Mpaminany ho an’ny Jentilisa ho an’io andro io. Ary
mariho ihany koa arak’ilay tena fanehoana ao amin’ny Teny,
fa rehefa naniry ny handeha any Azia i Paoly, dia nandrara
azy Andriamanitra, satria ny ondry (ireo Zanany) dia tany
Makedonia ary izy ireo (ireo Makedoniana) no handre izay tsy
maintsy nolazain’ny Fanahy tamin’ny alàlan’i Paoly, fa ireo
olona tany Azia dia tsy handre.

Manana an’ilay modely iray ihany marina tokoa isika
ao amin’ny taona tsirairay. Izany no antony ahatongavan’ny
hazavana amin’ny alàlan’ny iraka iray nomen’Andriamanitra ao
amin’ny faritra anankiray, ary avy eo dia avy amin’io iraka io no
iparitahan’ny hazavana amin’ny alàlan’ny asam-panompoana
amin’ireo hafa izay efa nampianarina am-pahatokiana. Saingy
mazava ho azy fa ireo izay mivoaka dia tsy mianatra foana
hoe ilaina toy ny ahoana ny miteny FOTSINY ihany an’izay
voatenin’ilay iraka. (Tsarovy, fa i Paoly dia nampitandrina ny
olona hilaza fotsiny ihany an’izay nolazainy, I Korintiana 14:37,
“Raha misy olona mihevitra ny tenany ho mpaminany iray, na
ara-panahy, dia aoka ho fantany fa ireo zavatra izay nosoratako
ho anareo dia ireo DIDIN’NY TOMPO.” “Inona? Avy taminareo
ve no nihavian’ny Tenin’Andriamanitra? sa ao aminareo irery
ihany no nahatongavany?”) Manampy izy ireo eto, namanaisotra
etsy, ary tsy ela dia tsy madio intsony ilay hafatra, ary maty
ilay fifohazana. Toy ny ahoana no tsy maintsy hitandremantsika
handre feo ANANKIRAY, satria ny Fanahy dia tsy manana afa-
tsy feo anankiray dia ny feon’Andriamanitra. Nampitandrina
azy ireo i Paoly mba hilaza an’izay nolazainy, Petera koa aza dia
nanao tahaka an’izany. Nampitandrina azy ireo izy fa IZY AZA
(PAOLY) dia tsy afakamanova teny anankiray amin’izay nomena
azy tamin’ny alàlan’ny fanambarana. Oh, zava-dehibe toy ny
ahoana ny mandre ny feon’Andriamanitra amin’ny alàlan’ireo
Irany, ary avy eo dia milaza amin’ireo fiangonana an’izay
nomena azy ireo ho lazaina.

Manantena aho fa manomboka hitanareo ilay izy
ankehitriny. Angamba afaka mahazo ianareo ankehitriny hoe
nahoana aho no tsy mifikitra amin’ireo mpanara-pototra sy
ireo Pentekotista. Tsy maintsy mifikitra amin’ny Teny araka
ny nanambaran’ny Tompo azy aho. Tsy nahavita azy rehetra
aho ankehitriny. Hila boky iray hafa izany, saingy nohon’ny
fanampian’ny Tompo dia hahita toriteny betsaka isika sy

horonam-peo ary hafatra eo amin’ireo teboka rehetra ireo mba
hanampiana anareo hahazo sy hampitovy ny Soratra rehetra.

“Izay manan-tsofina, aoka izy hihaino izay lazain’ny Fanahy
amin’ireo fiangonan’ny taona tsirairay.” Tao amin’ny taona
tsirairay dia ilay antsoantso iray ihany ilay izy. Henoy izay
lazain’ny Fanahy. Raha Kristiana iray ianareo, dia hiverina
amin’izay ampianarin’ny Fanahy, izany hoe, ny Teny ho an’ity
taona ity. Ny iraka tsirairay ho an’ny taona tsirairay dia hitory
an’ity Teny ity. Hisy ny fifohazana vaovao sy marina tsirairay
satria niverina tamin’ny Teny ho an’ny taonany ny olona. Ny
antsoantson’ny taona tsirairay dia ilay fananarana hoe, “Niala
tamin’ny Tenin’Andriamanitra ianareo. Mibebaha, ka miverena
amin’ny Teny.” Manomboka amin’ny boky voalohany ao amin’ny
Baiboly (Genesisy) ka hatramin’ny boky farany (Apokalypsy)
dia antony anankiray ihany ny tsi-fahafalian’Andriamanitra —
dia ny miala amin’ny Teny; ary fanafody anankiray ihany
no hahazoana indray ny Fankasitrahany — dia ny miverina
amin’ny Teny.

Ao amin’ny Taonan’i Efesosy, sy ao amin’ity taona ity,
ary ao amin’ny taona tsirairay izay dinihintsika dia hahita
isika fa marina izany. Ary ao amin’ilay taona farany izay ny
taonantsika, dia hahita an’ilay fanjavonan’ny Teny tanteraka
isika, ilay fihemorana tanteraka izay mifarana ao amin’ilay
fahoriana lehibe.

Raha tena voa marina ianareo, raha vita batisan’ny
Fanahy Masina marina tokoa ianareo dia hanao Ny Teniny ho
ambonin’ny sakafo ilainareo, ka haniry mafy ny hiaina amin’ny
Teny REHETRA izay aloaky ny vavan’Andriamanitra.

Izany no fivavako mahery ho antsika rehetra; enga anie isika
hihaino an’izay entin’ny Fanahy ho antsika avy amin’ny Teny
amin’izao andro izao.



TOKO FAHADIMY

NY TAOM-PIANGONANA PERGAMOSY

Apokalypsy 2:12-17

Ary soraty ho an’ny anjelin’ny fiangonana any Pergamosy;
Izao zavatra izao no Lazain’Ilay manana ny sabatra roa lela
maranitra;

Fantatro ireo asanao, sy izay onenanao, dia eo amin’izaymisy
ny sezan’i Satana: ary mitàna mafy Ny Anarako ianao, ka tsy
nandà ny Finoako, na dia tao amin’ireo andron’i Antipasy izay
Maritiorako mahatoky aza, izay novonoina teo anivonareo, izay
onenan’i Satana.

Famanana zavatra vitsymanohitra anaoAho, satriamanana
an’ireo izay mitàna ny foto-pampianaran’i Balama ianao eo,
izay nampianatra an’i Balaka hanisy vato manafintohina teo
anoloan’ireo zanak’Isiraely, mba hihinana zavatra naterina
tamin’ny sampy, sy nanao fijangajangana.

Toy izany koa no anananao an’ireo izay mitàna ny foto-
pampianaran’nyNikolaita, dia ny zavatra izayHalako.

Mibebaha; fa raha tsy izany dia ho avy aminao faingana Aho,
ka hamely azy ireo amin’ny sabatry ny Vavako.

Izay manan-tsofina, aoka izy hihaino izay lazain’ny Fanahy
amin’ireo fiangonana; Izay maharesy no Havelako hihinana ny
avy amin’ny mana miafina, sady homeko vato fotsy iray izy, ary
ao amin’ilay vato dia misy anaram-baovao iray voasoratra, izay
tsymisy olonamahafantatra afa-tsy izaymandray azy ihany.

PERGAMOSY

Pergamum (anarana fahiny) dia tao Mysia, tao amin’ny
distrika iray voatondraky ny renirano telo, tamin’ny iray
tamin’izany no nifandraisany tamin’ny ranomasina. Izy dia
voafaritra ho ny tanàna malaza indrindra tany Azia. Izy dia
tanànan’ny kolontsaina iray niaraka tamin’ny tranom-boky
faharoa teo amin’izany fotsiny ihany tany Alexandrie. Kanefa
dia izy no tanàna iray an’ny fahotana lehibe, namela ny fombam-
pivavahana malalaka an’i Asclépios, izay nivavahan’izy
ireo tamin’ny endrika menarana velona iray izay nipetraka
sy nofahanana tao anatin’ny tempoly. Tao amin’io tanàna
tsara tarehy an’ireo ala kely voatondraka, nisy an’ireo
fitsangatsanganana ho an’ny be sy ny maro sy saha io no
nipetrahan’ny vondrona kely iray an’ireo mpino nanokan-tena
izay tsy voafitak’ilay fanakotakonan’ny hatsaran-tarehy, sy
nankahala an’ilay fivavahana Satanika izay nameno an’ilay
toerana.

ILAY TAONA

Ny Taonan’i Pergamosy dia naharitra teo amin’ny telonjato
taona teo, nanomboka tamin’ny 312 hatramin’ny 606A.D.

NY IRAKA

Amin’ny fampiasana ny fitsipika nomen’Andriamanitra
amin’ny fisafidianana ny iraka ho an’ny taona tsirairay, izany
hoe, isika no misafidy an’ilay anankiray izay manana ny
asam-panompoanymifanakaiky indrindra amin’ny an’ilay iraka
voalohany, Paoly, dia milaza tsy am-pisalasalana isika fa i
Martin no iraka ho an’i Pergamosy. Martin dia teraka tamin’ny
315 tany Hongrie. Kanefa, ny fiainan’asany dia tany Frantsa
izay niasany mafy tao sy nanodidina an’i Tours amin’ny maha-
eveka iray. Maty tamin’ny 399 izy. Ity olo-masina malaza ity
dia dadatoan’ny Kristiana mahafinaritra hafa iray, Masindahy
Patrick avy any Irlande.

Martin dia niova fo ho an’i Kristy raha teo am-panarahana
asa iray amin’ny maha-miaramila matihanina izy. Raha mbola
raikitra tao amin’izany asa izany izy no niseho ny fahagagana
iray niavaka indrindra. Voarakitra fa nisy mpangataka iray
nandry narary teo an-dàlamben’ilay tanàna izay niasan’iMartin.
Nihoatra noho izay azony nozakaina ilay ririnina mangatsiaka
satria voatafy tena nahantra izy. Tsy nisy olona niraharaha
an’izay nilainy mandra-pandalon’i Martin. Teo am-pahitana ny
fahorian’io lehilahy nahantra io, nefa tsy nanana akanjo iray
fanampiny, dia nesoriny ny fitafiany ivelany, notapahany roa
tamin’ny sabany izany, ary narakony nanodidina an’ilay lehilahy
matin’ny hatsiaka ilay akanjo. Nikarakara azy tamin’ny tsara
indrindra izay vitany izy ary nanohy ny làlany. Tamin’io alina
io dia niseho taminy tao amin’ny fahitana iray ny Tompo Jesosy.
Nitsangana teo Izy, tahaka ny mpangataka iray, voarakotra tao
amin’ny antsasaky ny fitafian’i Martin. Niresaka taminy Izy
ka nanao hoe, “Martin, na dia katekomena iray fotsiny aza
izy dia nampiakanjo Ahy tamin’ity fitafiana ity.” Nanomboka
tamin’io fotoana io dia nitady ny hanompo ny Tompo tamin’ny
fony rehetra i Martin. Lasa andiana fahagagana naneho ny
herin’Andriamanitra ny fiainany.

Rehefa avy niala tamin’ny tafika ary lasa mpitarika iray
tao amin’ny fiangonana, dia nandray fijoroana iray tena
nitolona nanohitra ny fanompoan-tsampy izy. Nokapainy ireo
ala kely, nopotehiny ireo sarivongana ary narodany ireo alitara.
Rehefa nifanehitra tamin’ireo mpanompo sampy izy noho
ireo asany dia nihaika azy ireo izy tena nitovy tamin’izay
nataon’i Elia tamin’ireo mpaminanin’i Bala mihitsy. Nanolo-
tena ho fatorana teo amin’ny hazo iray izy teo amin’izay
nitongilanany mba rehefa notapahina izy dia ho nanorotoro

azy raha tsy nanelanelana Andriamanitra ka nanodina an’ilay
hazo raha nilatsaka izy. Ireo mpanompo sampy voafitaka dia
namatotra azy teo amin’ny hazo anankiray izay naniry teo
amin’ny ilan’ny havoana iray, nanana antoka fa ny fisintonan’ny
hery misintona ara-boajanahary dia hanao an’ilay hazo tena
hianjera hanorotoro azy. Vao nanomboka nilatsaka mihitsy ilay
hazo, dia nasavilivilin’Andriamanitra nanodidina sy niakatra,
nifanohitra tamin’ny lalàna ara-boajanahary rehetra. Torotoro
ireo mpanompo sampy nandositra raha nilatsaka tamin’ny maro
tamin’izy ireo ilay hazo.

Nanaiky ireo mpahay tantara fa fara-fahakeliny dia intelo
izy no nanangana ny maty tamin’ny finoana ny Anaran’i Jesosy.
Tamin’ny fotoana anankiray dia nivavaka ho an’ny zazakely
maty iray izy. Tahaka an’i Elisa, dia naninjitra ny tenany
teo ambonin’ilay zazakely izy ary nivavaka. Niverina tamin’ny
fiainana sy fahasalamana izy. Teo amin’ny zava-mitranga hafa
iray dia nantsoina izy mba hanafaka rahalahy iray izay nentina
ho eo amin’ny fahafatesany tamin’ny fotoan’ny fanenjehana
lehibe iray. Tamin’ny fotoana nahatongavany dia efa maty ilay
lehilahy mahantra. Nahanton’izy ireo teo amin’ny hazo iray izy.
Tsy nisy aina ny vatany ary nivoaka avy teo amin’ny lava-masony
ireomasony. Saingy nampidina azy i Martin, ary rehefa nivavaka
izy dia tafaverina tamin’ny fiainana ilay lehilahy ary nankany
amin’ny fianakaviany nifaly.

Tsy natahotra ny fahavalo mihitsy i Martin tsy nampaninona
na iza ilay izy. Noho izany dia nandeha niatrika manokana
an’ilay emperora ratsy fanahy izy izay tompon’andraikitra
tamin’ny fahafatesan’ny olo-masina maro feno ny Fanahy. Tsy
nanaiky fandraisan’olona iray ilay emperora, noho izany dia
nandeha nijery sakaiza iray an’ilay emperora i Martin, Damasus
anankiray, eveka lozabe an’i Roma. Fa ilay eveka, satria
Kristiana ara-anarana avy amin’ilay voaloboka sandoka dia tsy
te-hanelanelana. Niverina nankany an-dapa i Martin, saingy
ankehitriny dia nohidiana ireo vavahady ka tsy namela azy
hiditra izy ireo. Niankohoka tamin’ny tarehiny teo anatrehan’ny
Tompo izy ary nivavaka mba ahafahany hiditra ao an-dapa.
Nandre feo iray nanasa azy hitsangana izy. Rehefa nataony
izany, dia nahita an’ireo vavahady nisokatra irery izy. Niditra
teo an-tokotany izy. Saingy tsy nanodina ny lohany sy niresaka
taminy ilay mpanapaka niavonavona. Nivavaka indray i Martin.
Tampoka teo dia tonga ho azy avy teo amin’ny sezan’ilay
seza fiandrianana ny afo iray ka niala haingana mihitsy
ilay emperora tsy faly. Azo antoka mihitsy fa manetry ny
mpirehareha ny Tompo arymanandratra nymanetry tena.

Tahaka an’izany ny hafanam-pony tao amin’ny fanompoana
ny Tompo hany ka nitroatra mafy ny devoly. Nanakarama
mpamono olona ireo fahavalon’ny fahamarinana mba hamono
an’i Martin. Tonga nitsaitsaika tao an-tranony izy ireo ary

raha saika hamono azy, dia nitsangana izy ary nanambana
ny tendany tamin’ny sabatra. Raha nitsambikina nandroso
izy ireo, dia nanipy azy ireo tampoka nanerana ny efitra ny
herin’Andriamanitra. Noho izany rehefa resy tao amin’io tontolo
masina sy mampahatahotra io izy ireo dia nandady tamin’ny
tànany sy ny lohaliny ary nangataka famelàna nohon’ny fikasana
haka ny ainy.

Matetika mihitsy rehefa ampiasain’ny Tompo ara-
pahagagana ny olona dia lasa misandratra amin’ny fireharehana
izy ireo. Saingy tsy tahaka an’izany i Martin. Nijanona ho
mpanompon’Andriamanitra manetry tena hatrany izy. Indray
hariva raha nanomana ny tenany hiditra teo amin’ny polipitra
izy, dia tonga tao amin’ny biraony ny mpangataka iray ka
nangataka fitafiany vitsivitsy. Nalefan’i Martin nankany
amin’ny lohan’ny diakony ilay mpangataka. Nandidy azy hiala
ilay diakona miavonavona. Noho izany dia niverina mba hahita
an’i Martin izy. Nitsangana i Martin ka nanome ny akanjony
tsara manokana ho an’ilay mpangataka, ary nandidy an’ilay
diakona hitondra akanjo hafa iray ho azy izay karazany ambany
kokoa. Rehefa nitory ny Teny i Martin tamin’io hariva io, dia
nahita hazavana malefaka iray fotsy manjopiaka nanodidina ny
tenany ny ondrin’Andriamanitra.

Azo antoka fa lehilahy iray malaza io, iraka marina
an’io taona io. Tsy naniry na inona na inona mihitsy afa-
tsy izay hahafaly an’Andriamanitra dia niaina fiainana iray
voatokana indrindra izy. Tsy nety ho resy lahatra hitory teny
mihitsy izy raha tsy nivavaka aloha ary tao amin’izany faritra
ara-panahy izany mba hahafantatra sy hanolotra ny toro-
hevitr’Andriamanitra feno tamin’ny alàlan’ny Fanahy Masina
nirahina avy tany an-danitra. Matetika dia nihazona ny olona
hiandry izy rahambola nivavaka ho an’ny antoka feno.

Ny fahafantarana fotsiny mikasika an’i Martin sy ny asam-
panompoany mahery dia mety hanao ny olona hihevitra fa
nihena ny fanenjehana an’ireo olo-masina. Tsy izany. Mbola
noravan’ny devoly foana izy ireo tamin’ny alàlan’ny fanaovana
ny ratsy fanahy ho fitaovana. Nodorana teo amin’ny tsato-
kazo izy ireo. Nofantsihana niankohoka teo amin’ireo vatan-
kazo izy ireo ka navotsotra teo amin’izy ireo ny alika dia, mba
handrovitan’ireo alika ny nofo sy ny tsinay, namela an’ireo
novonoina ho faty tao anatin’ny fampijaliana mahatsiravina.
Notriarina avy tao an-kibon’ireo reny bevohoka ireo zazakely
ka natsipy ho an’ny kisoa. Notapahina ny nonon’ireo vehivavy,
ary noterena hitsangana izy ireo raha namoaka ny rà ny
fitempon’ny fo tsirairay mandra-pilofik’izy ireo tao anatin’ny
fahafatesana. Ary lehibe kokoa ho eritreretina aza ilay loza
rehefa fantatry ny olona fa tsy asan’ny mpanompo sampy fotsiny
ihany io, fa matetika ilay izy dia avy amin’ireo mody-antsoina
hoe Kristiana izay nahatsapa fa nanao fankasitrahana iray

ho an’Andriamanitra izy ireo tamin’ny fandringanana an’ireo
miaramilan’ny hazo fijaliana mahatoky ireo izay nanohana
ny Teny sy ny fankatoavana ny Fanahy Masina. Jaona 16:2,
“Handroaka anareo hiala amin’ny synagoga izy ireo: eny, ho avy
ny andro, ka izay mamono anareo dia hihevitra fa manao asa
ho an’Andriamanitra izy.” Matio 24:9, “Dia hanolotra anareo
mba hampahoriana izy ireo, ka hamono anareo: ary ho halan’ny
firenena rehetra ianareo nohon’Ny Anarako.”

Tamin’ny alàlan’ireo famantarana sy fahagagana, tamin’ny
alàlan’ny herin’ny Fanahy, dia i Martin no voamarina
marina tokoa ho iraka ho an’io taona io. Fa tsy hoe nomena
fanomezam-pahasoavana avy tamin’ny asam-panompoana
iray lehibe fotsiny ihany izy, fa izy tenany dia nahatoky
mandrakizay tamin’ny Tenin’Andriamanitra. Niady tamin’ny
rafi-pandaminana izy. Nanohitra ny fahotana tao amin’ny
faritra avo izy. Niaro ny fahamarinana izy tamin’ny teny sy ny
asa ary niaina fiainana iray feno fandresenaKristiana.

Tahaka an’izao no nanoratan’ny mpanao tantaram-
piainan’olona iray ny aminy. “Tsy nisy anankiray mba nahita
azy tezitra, na nikorontana, na nalahelo, na nihomehy. Ilay
anankiray sy iray ihany foana izy, ary toy ny hoe any ankoatry
ny mety maty, manafy ny tarehiny amin’ny karazana fifalian-
danitra iray. Tsy nisy na inona na inona mihitsy teo amin’ny
molony afa-tsy Kristy, tsy nisy na inona na inona mihitsy tao
am-pony afa-tsy fivavahana, fiadanana ary fitserana. Matetika
izy no nitomany nohon’ny fahotan’ireo mpanakorontana azy
mihitsy aza, izay nanafika azy amin’ny molotry ny vipera sy lela
misy poizina rehefa nangina sy tsy teo izy. Maro no nankahala
azy noho ireo hery izay tsy nananan’ny tenan’izy ireo sady tsy
azony nalain-tahaka; ary indrisy! ireo mpanohitra azy mafy
indrindra dia ireo eveka.”

NY FIARAHABANA

Apokalypsy 2:12b, “Izao zavatra izao no Lazain’Ilay manana
ny sabatra roa lela maranitra.”

Ny hafatra ho an’ilay fiangonana fahatelo dia ho voalaza.
Ilay sehatra fahatelo an’ny fanehoana an’ity tantara an-
tsehatra ny amin’i “Kristy eo afovoan’ny Fiangonany” ity
dia ho voambara. Miaraka amin’ny feo tahaka ny trompetra,
dia manolotra an’ilay Anankiray Tsi-manam-pitoviana
ny Fanahy hoe, “Izy Izay manana ny sabatra roa lela
maranitra!” Toy ny ahoana ny hakadirin’ny fahasamihafan’ity
fanolorana ity tamin’ny fotoana izay nampidiran’i Pilato an’ilay
Zanak’ondrin’Andriamanitra, niakanjo akanjo volomparasy
fanesoana, voakapoka ary nampisatrohana tsilo, nanao hoe,
“Indro nyMpanjakanareo!” Ankehitriny, dia niakanjo mendrika

mpanjaka sy nampisatrohana voninahitra no ijoroan’ilay Tompo
nitsangana, “Kristy, ilay herin’Andriamanitra.”

Ao amin’ireo teny ireo hoe, “Izy Izay manana ny sabatra
roa lela maranitra” dia misy fanambarana hafa iray ny
amin’ny Maha-Andriamanitra. Tao amin’ny Taonan’i Efesosy,
dia hahatsiaro ianareo, fa voaseho ho ilay Andriamanitra tsy
Miovaova Izy. Tao amin’ny Taonan’i Smyrna dia hitantsika Izy
amin’ny maha-ilay ANANKIRAY MARINA ary tsy misy hafa
Ankoatrany. Ankehitriny ao amin’ity Taonan’i Pergamosy ity dia
misy fanambarana iray indray ny amin’ny Maha-Andriamanitra
Azy, voaseho amin’ny alàlan’ny Fifandraisany amin’ilay sabatra
roa lela maranitra, dia ny Tenin’Andriamanitra. Hebreo 4:12,
“Fa ny Tenin’Andriamanitra dia velona, sy mahery, ary
maranitra noho ny sabatra roa lela, manindrona hatrany
amin’ny fampisarahana ny aina sy ny fanahy, ary ny tonona
sy ny tsoka, ary mpamantatra ny eritreritra sy ny fisainan’ny
fo.” Efesiana 6:17, “Ary raiso ny sabatry ny Fanahy, dia
ny Tenin’Andriamanitra.” Apokalypsy 19:13 sy 15a, “Ary
miakanjo akanjo voafafy rà Izy: ary Ny Anarany dia antsoina
hoe Ny Tenin’Andriamanitra.” “Ary misy sabatra roa lela
maranitramivoaka avy amin’ny Vavany.” Jaona 1:1-3, “Tamin’ny
voalohany ny Teny, ary ny Teny tao amin’Andriamanitra, ary
ny Teny dia Andriamanitra. Ilay Iray ihany (Teny) no tao
amin’Andriamanitra tamin’ny voalohany. Ny zavatra rehetra dia
natao tamin’ny Alàlany; ary raha tsy Izy dia tsy nisy na inona na
inona natao.” I Jaona 5:7, “Misy telo izay manambara any An-
danitra, ny Ray, ny Teny, ary ny Fanahy Masina: ary ireo telo
ireo dia IRAY.”

Ankehitriny dia afaka mahita ny Fifandraisany amin’ny
Teny isika. IZY NO TENY. Izany No maha-izy Azy. NY TENY
AO AMIN’NY ANARANY.

Ao amin’ny Jaona 1:1 izay ilazany hoe, “Tamin’ny voalohany
ny Teny,” ilay fototra izay nahazoantsika ny fandikana ny hoe
“Teny” dia “Logos” izaymidika hoe “ny fisainana na ny hevitra.”
Manana dikany roa izany hoe “fisainana” sy “fitenenana.”
Ankehitriny ny “fisainana voaseho” iray dia “teny” iray, na
“ireo teny.” Tsy mahafinaritra sy tsara tarehy ve izany? Milaza
i Jaona fa ny hevitr’Andriamanitra dia voaseho tao amin’i
Jesosy. Ary milaza an’ilay zavatra iray ihany mihitsy i Paoly
ao amin’ny Hebreo 1:1-3 hoe, “Andriamanitra, Izay tamin’ny
fotoana samihafa sy fanao samihafa dia niteny tamin’ireo razana
tamin’ny fotoana fahiny tamin’ny alàlan’ireo mpaminany,
amin’izao andro farany izao dia miteny amintsika amin’ny
alàlan’Ny Zanany, (Logos), Izay Voatendriny ho mpandova ny
zavatra rehetra, tamin’ny Alàlany ihany koa no Nanaovany
an’izao tontolo izao; Izay famirapiratan’ny Voninahiny, sy
endrika voaseho an’Ny Vatan-tenany, ary mihazona ny zavatra
rehetra amin’ny tenin’ny Heriny, rehefa nanao fanadiovana

hahafaka ny fahotantsika tamin’ny alàlan’ny Tenany Izy, dia
nipetraka teo amin’ny tànana ankavanan’ny Fiandrianana
any amin’ny avo.” Lasa voaseho tao amin’ny vatan-tenan’i
Jesosy Kristy Andriamanitra. Jesosy no Endrika Voaseho
an’Andriamanitra. Ao amin’ny Jaona 1:14 indray, “Ary ny
Teny dia tonga nofo, ka nonina teo anivontsika.” Ilay tena
fototr’Andriamanitra dia tonga nofo ary nonina teo anivontsika.
Ilay Andriamanitra-Fanahy lehibe Izay tsy azon’ny olona
nanatonana, Izay tsy hitan’ny olona na azo nojerena dia nitoetra
tao anatin’ny nofo ankehitriny ary nonina teo anivon’ny olona,
maneho ny fahafenoan’Andriamanitra amin’ny olona. Jaona
1:18, “Tsy nisy olona nahita an’Andriamanitra tamin’ny fotoana
rehetra; ny Zanakalahy tokana irery ihany, Izay ao an-tratran’ny
Ray, Izy no nanambara Azy.” Andriamanitra, Izay naneho ny
Fanatrehany indraindray tamin’ny alàlan’ny rahona na andry
afo izay nampahatahotra ny fon’ny olona; io Andriamanitra
io, Izay nanana an’ireo ivon-toetra nampahafantarina fotsiny
ihany tamin’ny alàlan’ny fanambarana an’ireo teny tamin’ny
alàlan’ireo mpaminany, dia lasa Imanoela ankehitriny
(Andriamanitra miaraka amintsika) manambara ny Tenany. Ny
teny hoe, “manambara,” dia nalaina avy tamin’ny fototra Grika
izay mazàna dia adika ho exégèse, izay midika hoe manazava
tsara mihitsy sy manao hazava. Izany ilay TENY Velona, Jesosy,
izay nataony. Nitondra an’Andriamanitra teo amintsika Izy,
satria Izy no Andriamanitra. Nanambara an’Andriamanitra
tamintsika Izy tamin’izany fahazavana tanteraka izany ka
afaka nilaza ny Aminy i Jaona ao amin’ny I Jaona 1:1-3 hoe,
“Fa Izay hatramin’ny voalohany, Izay efa renay,” (Logos dia
midika hoe fitenenana), “Izay efa hitanay tamin’ny masonay,
Izay efa nojerenay, ary efa notsapain’ny tànanay, dia ny Tenin’ny
Fiainana; (fa efa voaseho ny Fiainana, ary efa nahita azy izahay,
ka tonga vavolombelona, ary naneho taminareo an’io Fiainana
Mandrakizay io, Izay tao amin’ny Ray, ary voaseho taminay;)
dia Izay efa hitanay sy renay no ambaranay aminareo, mba
hahazoanareo firaisana aminay ihany koa: ary marina tokoa fa
ny fiombonanay dia amin’ny Ray, sy amin’Ny Zanany Jesosy
Kristy.” Rehefa voambara marina tokoa Andriamanitra, dia
voaseho tao amin’ny nofo Izy. “Izay nahita Ahy dia nahita ny
Ray.”

Ankehitriny miverina ao amin’ny Hebreo 1:1-3
dia nahamarika isika fa Jesosy no endrika voaseho
an’Andriamanitra. Izy no Andriamanitra maneho ny Tenany
ao amin’ny olona ho an’ny olona. Fa misy zavatra hafa ho
marihina ao amin’ireo andininy ireo, indrindra ny andininy
1 sy 2, “Andriamanitra, Izay tamin’ny fotoana samihafa sy
fanao samihafa dia niteny tamin’ireo razana tamin’ny fotoana
fahiny tamin’ny alàlan’ireo mpaminany, amin’izao andro farany
izao dia niteny tamintsika tamin’ny alàlan’Ny Zanany.” Tiako
ianareo hahamarika eto fa ao amin’ny teny eo amin’ny sisin’ny

Baibolinareo dia hahita fanitsiana iray ianareo. Ny teny hoe,
“tamin’ny alàlan’ny” dia tsy fandikana marina iray. Ilay izy
dia tokony hoe “TAO.” Tsy hoe, “tamin’ny alàlan’ny.” Noho
izany dia izao no vakiny marina hoe, “Andriamanitra dia
niteny tamin’ireo razana tamin’ny fotoana fahiny TAO amin’ireo
mpaminany tamin’ny alàlan’ny Teny.” I Samoela 3:21b, “Fa ny
Tompo dia naneho ny Tenany tamin’i Samoela tao Silo tamin’ny
alàlan’ny Tenin’ny Tompo.” Izany no manazava ny I Jaona 5:7
tanteraka tokoa hoe, “Ny Fanahy sy ny Teny dia IRAY.” Jesosy
no nanambara ny Ray. Ny Teny no nanambara ny Ray. Jesosy no
Teny Velona. Deraina Andriamanitra, androany dia mbola ilay
Teny Velona foana Izy.

Rehefa teto an-tany Jesosy dia hoy Izy hoe, “Tsy mino
ve ianareo fa Izaho ao amin’ny Ray, ary ny Ray ato Amiko?
ireo teny izay Noteneniko taminareo dia tsy Teneniko avy
amin’ny Tenako: fa ny Ray izay mitoetra ato Amiko, Izy no
manao an’ireo asa.” Jaona 14:10. Eto dia voaseho miharihary
indrindra fa ilay fanehoana tanteraka an’Andriamanitra ao
amin’ny Zanaka dia amin’ny alàlan’ny Fanahy monina ao anaty
maneho amin’ny Teny sy ireo asa. Izany marina tokoa no efa
nianarantsika hatramin’izay. Rehefa hiverina ho ampakarina
Teny iray ny ampakarina, dia hamokatra an’ireo tena asamihitsy
izay novokarin’i Jesosy izy. Ny Teny dia Andriamanitra. Ny
Fanahy dia Andriamanitra. Izy rehetra ireo dia IRAY. Tsy afaka
miasa ny anankiray raha tsy misy an’ilay hafa. Raha misy olona
manana ny Fanahin’Andriamanitra marina tokoa, dia hanana
ny Tenin’Andriamanitra izy. Tahaka an’izany ilay izy tamin’ireo
mpaminany. Nanana an’ilay Fanahin’Andriamanitra nonina tao
anaty izy ireo ka tonga tamin’izy ireo ny Teny. Tahaka an’izany
ilay izy tamin’i Jesosy. Tao Aminy no nisy ny Fanahy tsy nisy
fatra ka tonga Taminy ny Teny. (“Jesosy dia sady nanomboka
nanao no NAMPIANATRA.” “Ny Foto-pampianarako dia tsy
Ahy manokana, fa an’ny Ray Izay naniraka Ahy.” Asa 1:1;
Jaona 7:16.)

Tsarovy ankehitriny, Jaona Mpanao-batisa dia sady
mpaminany no iraky ny androny. Feno ny Fanahy Masina
hatrany an-kibon-dreniny izy. Rehefa nanao batisa izy tao
Jordana dia ny Tenin’Andriamanitra (Jesosy) no tonga teo
aminy. Ny Teny dia tonga foana amin’ilay feno ny Fanahy
marina tokoa. Izany no porofon’ny hoe feno ny Fanahy Masina.
Izany no nolazain’i Jesosy ho porofo. Hoy Izy hoe, “Ary
hivavaka amin’ny Ray Aho, ary Izy haniraka Mpampionona
iray hafa ho aminareo, mba Hitoerany miaraka aminareo
mandrakizay; dia ny Fanahin’ny fahamarinana; Izay tsy
hain’izao tontolo izao raisina.” Ankehitriny dia fantatsika
hoe inona ny Fahamarinana. “Ny Teninao no Fahamarinana,”
Jaona 17:17b. Ao amin’ny Jaona 8:43 indray, “Nahoana no
tsy azonareo ny Fitenenako? dia satria tsy mahay mihaino

Ny Teniko ianareo.” Efa voamarikareo ve fa Jesosy dia nilaza
fa tsy afaka mandray ny Fanahy Masina izao tontolo izao?
Eny, ao amin’io andininy izay vao avy novakiako io, dia
sady tsy afaka nandray ny Teny koa izy ireo. Nahoana?
Satria ny Fanahy sy ny Teny dia iray, ary raha manana ny
Fanahy Masina tahaka an’ireo mpaminany ianareo, dia ho
tonga aminareo ny Teny. Handray azy ianareo. Ao amin’ny
Jaona 14:26, “Fa ny Mpampionona, Izay ny Fanahy Masina,
Izay hirahin’ny Ray amin’ny Anarako, Izy no HAMPIANATRA
anareo ny zavatra rehetra, sy hampahatsiahy anareo ny zavatra
rehetra, izay rehetra Nolazaiko taminareo.” Eo indray no
ahitantsika ny Teny tonga nohon’ny Fanahin’Andriamanitra.
Ao amin’ny Jaona 16:13 indray, “Kanefa rehefa Izy, ilay
Fanahin’ny Fahamarinana (Teny), no tonga, dia Izy no hitari-
dàlana anareo ho amin’ny fahamarinana rehetra.” (“Ny Teninao
no fahamarinana.”) “Ary tsy hiteny amin’ny Tenany Izy; fa
izay rehetra ho Reny (Tenin’Andriamanitra), no ho Teneniny
(Teny): ary Izy no haneho aminareo an’ireo zavatra izay
ho avy.” (Ny Fanahy mitondra ny Tenin’ny Faminaniana.)
Tiako ianareo hanamarika tsara mihitsy fa tsy nilaza Jesosy
hoe ny porofon’ny vita batisan’ny Fanahy Masina dia ny
fitenenana amin’ny fiteny tsy fantatra, mandika, maminany,
na mihiakiaka sy mandihy. Nilaza Izy fa ny porofo dia hoe
ho ao amin’ny FAHAMARINANA ianareo; ho ao amin’ny
Tenin’Andriamanitra ho an’ny taonanareo ianareo. Ny porofo
dia tsy maintsy amin’ny fandraisana an’ity Teny ity.

Ao amin’ny I Korintiana 14:37, “Raha misy olona mihevitra
ny tenany ho mpaminany iray, na ara-panahy, dia aoka
ho fantany fa ireo zavatra izay nosoratako taminareo
dia ireo didin’ny Tompo.” Ankehitriny jereo izany. Ny
porofon’ny fonenan’ny Fanahy ao anaty dia ny mahafantatra
sy MANARAKA an’izay nomen’ny mpaminanin’Andriamanitra
ho an’ny taonany rehefa mametraka ny fiangonana ao amin’ny
lamina izy. Tsy maintsy nilaza tamin’ireo izay nihambo ho
nanana fanambarana iray hafa i Paoly hoe, (andininy 36)
“Inona? avy taminareo ve no nihavian’ny Tenin’Andriamanitra?
sa ao aminareo irery ihany no nahatongavany?” Ny porofon’ny
mpino Kristiana iray feno ny Fanahy dia tsy ny mamokatra ny
fahamarinana (Teny), fa ny mandray ny fahamarinana (Teny),
ary mino sy mankatò azy.

Efa voamarikareo ve ny ao amin’ny Apokalypsy 22:17, “Ary
ny Fanahy sy ny ampakarina manao hoe, Avia. Ary aoka izay
mahare hanao hoe, Avia”? Hitanareo, miteny an’ilay Teny iray
ihany ny ampakarina tahaka ny itenenan’ny Fanahy. Izy no
ampakarina Teny izay manaporofo fa manana ny Fanahy izy.
Ao amin’ny taom-piangonana tsirairay dia mandre an’ireto teny
ireto isika hoe, “Izay manan-tsofina, aoka izy hihaino izay
lazain’ny Fanahy amin’ireo fiangonana.” Ny Fanahy no manome

ny Teny. Raha manana ny Fanahy ianareo dia handre ny Teny ho
an’ny taonanareo, tahaka ny nandraisan’ireo Kristiana marina
ny Teny ho an’ny taonany.

Azonareo ve io fisainana farany io? Averiko, ny taom-
piangonana tsirairay dia miafara amin’ilay fananarana iray
ihany. “Izay manan-tsofina, aoka izy (isam-batan’olona) hihaino
izay lazain’ny Fanahy amin’ireo fiangonana.” Ny Fanahy no
manome ny Teny. Izy no manana ny fahamarinana ho an’ny
taona tsirairay. Ny taona tsirairay dia nanana ny voafidiny
manokana, ary ilay vondron’ny voafidy dia “nandre ny teny”
foana, ary nandray azy, nanaporofo fa nanana an’ilay Voa izy
ireo tao anatiny. Jaona 8:47, “Ary izay avy amin’Andriamanitra
dia mihaino ny Tenin’Andriamanitra: izany no tsy ihainoanareo,
satria tsy avy amin’Andriamanitra ianareo.” Nolavin’izy ireo ny
Teny (Jesosy) sy Ny Teniny ho an’ireo androny, fa ilay voa marina
no nandray ny Teny satria avy tamin’Andriamanitra izy ireo.
“Ary ny Zanakao REHETRA dia hampianarin’Andriamanitra
(Fanahy Masina),” Isaia 54:13. Nilaza an’ilay zavatra iray ihany
Jesosy ao amin’ny Jaona 6:45. Ny ANANKIRAY MIARAKA
AMIN’NY TENY no manaporofo raha avy amin’Andriamanitra
sy feno ny Fanahy ianareo. Tsymisy fepetra hafa.

Fa inona ireo fiteny tsy fantatra sy fandikana ary ireo
fanomezam-pahasoavana hafa? Fanehoana izy ireo. Izany no
ampianarin’ny Teny. Vakio izany ao amin’ny I Korintiana
12:7, “Fa ny FANEHOANA ny Fanahy dia nomena ho an’ny
olona rehetra mba hahasoa.” Avy eo dia tononin’i Paoly ireo
fanehoana ireo.

Ankehitriny dia tonga ity fanontaniana tena tsara ity izay
fantatro fa mitebiteby ianareo rehetra hanontany. Nahoana
no tsy porofon’ny vita batisa amin’ny Fanahy Masina ny
fanehoana, satria azo antoka fa tsy afaka haneho ny
Fanahy Masina ianareo raha tsy efa tena feno ny Fanahy
marina tokoa? Ankehitriny dia maniry aho ny ahafahako
nilaza fa marina izany, satria tsy tiako ny handratra ny
olona na hanitsaka ny foto-pampianaran’izy ireo; saingy tsy
ho mpanompon’Andriamanitra marina aho raha tsy niteny
taminareo ny sain’Andriamanitra manontolo. Marina izany,
sa tsy izany? Ndao fotsiny isika hanao topi-maso kely
an’i Balama. Mpivavaka izy, nanompo an’Andriamanitra
izy. Azony ilay fomba marina an’ny fanaovana fanatitra
sy fanatonana an’Andriamanitra, saingy tsy mpaminany
Voa Marina iray izy satria nandray ny tambin’ny tsi-
fahamarinana, ary ny ratsy indrindra amin’izy rehetra dia
nitarika ny vahoakan’Andriamanitra tao amin’ny fahotan’ny
fijangajangana sy ny fanompoan-tsampy izy. Kanefa iza no
sahy handà fa ny Fanahin’Andriamanitra dia voaseho tamin’ny
alàlany tao amin’ny iray amin’ireo ampahany tsara tarehy
indrindra an’ny faminaniana marina tanteraka tokoa izay hany

hitan’izao tontolo izao? Saingy tsy nanana ny Fanahy Masina
mihitsy izy. Noho izany àry, dia inona no iheveranareo an’i
Kaiafa, ilay mpisoronabe? Ny Baiboly dia milaza fa naminany
an’ilay karazana fahafatesana izay tsy maintsy hahafatesan’ny
Tompo izy. Isika rehetra dia mahafantatra fa tsy misy filazana
ny aminy hoe lehilahy feno ny Fanahy sy voatariky ny Fanahy
tahaka an’i Simeona antitra malala izy na ilay malala mamy
nantsoina hoe Ana. Kanefa izy dia nanana ny fanehoan’ny
Fanahy Masina tena izy. Tsy afaka mandà an’izany isika. Noho
izany dia aiza no misy ny fanehoana ho porofo iray? Tsy
ao izany. Raha tena feno ny Fanahin’Andriamanitra marina
tokoa ianareo dia hanana ny porofon’ny TENY ao amin’ny
fiainanareo.

Ndao asehontsika aminareo hoe lalina toy ny ahoana no
ahatsapako sy ahazoako an’ity fahamarinana ity tamin’ny
alàlan’ny fanambarana iray izay nomen’Andriamanitra ahy.
Ankehitriny alohan’ny hitenenako azy, dia tiako ny hilaza
an’izao. Maro aminareo olona no mino ahy ho mpaminany
iray. Tsy izaho no milaza fa izany aho. Ianareo no nilaza
an’izany. Fa isika dia samy mahafantatra fa ireo fahitana izay
omen’Andriamanitra ahy dia TSY DISO MIHITSY. NA INDRAY
MANDEHAAZA. Rahamisy olona anankiray afakamanaporofo
fahitana iray izay hany diso dia tiako ho fantatra ny mikasika
an’izany. Satria manaraka ahy hatreto ianareo ankehitriny, dia
ity ny tantarako.

Taona maro lasa izay rehefa nihaona voalohany tamin’ireo
vahoaka Pentekotista aho, dia tao amin’ny iray tamin’ireo
tobim-pivorian’izy ireo aho izay nisy fanehoana betsaka
an’ny fiteny tsy fantatra, fandikana fiteny tsy fantatra, ary
faminaniana. Mpitory teny roa manokana no nampiasa an’io
karazana fitenenana io mihoatra noho ny iray amin’ireo
rahalahy hafa. Nankasitraka marina tokoa an’ireo fivoriana
aho ary liana marina tokoa tao amin’ireo fanehoana samihafa,
satria nanana ny fanenon’ny tena zava-misy izy ireo teo
aminy. Faniriako mahitsy fo ny hianatra ny rehetra izay
vitako mikasika an’ireo fanomezam-pahasoavana ireo, noho
izany dia nanapa-kevitra aho ny hiresaka tamin’ny lehilahy
roa mikasika azy ireo. Tamin’ny alàlan’ny fanomezam-
pahasoavan’Andriamanitra mipetraka ato anatiko, dia nitady
ny hahafantatra an’ilay fanahy izay tao amin’ilay lehilahy
voalohany aho, na avy amin’Andriamanitra marina izy na
tsia. Taorian’ny fifampiresahana fohy tamin’ilay rahalahy
malemy fanahy, manetry tena, dia fantatro fa izy dia Kristiana
iray tena izy, mafy. Izy dia tena izy. Ilay lehilahy tanora
manaraka dia tsy tahaka an’ilay anankiray voalohany mihitsy.
Mpibontsimbontsina sy mpirehareha izy, ary raha niresaka
taminy aho dia nisy fahitana iray nihetsika nanerana ny masoko
ka hitako fa nanambady ramatoa mavo volo iray izy saingy

niaina niaraka tamin’ny mainty volo iray ary nanana zanaka
roa taminy. Raha mba nisy mpihatsaravelatsihy iray, dia izy no
anankiray.

Ankehitriny dia mamelà ahy hiteny aminareo, fa taitra aho.
Nahoana aho no tsy ho taitra? Teo ireo lehilahy roa, ny iray
tamin’izy ireo dia tena mpino iray ary ilay hafa mpanota mpaka
tahaka iray. KANEFA IZYROADIA SAMYNANEHOAN’IREO
FANOMEZAM-PAHASOAVAN’NY FANAHY. Nanahirana ahy
io fifanjevoana io. Niala tamin’ilay fivoriana aho mba hitady
an’Andriamanitra ho an’ny valiny. Nandeha irery nankany
amin’ny toerana miafina iray aho ary tany niaraka tamin’ny
Baiboliko dia nivavaka sy niandry an’Andriamanitra ho an’ny
valiny. Tsy nahafantatra fotsiny hoe ampahan-tSoratra inona
no vakiana dia nanokatra kisendrasendra ny Baiboly aho teo
amin’ny toerana iray ao amin’ny Matio. Namaky vetivety aho
ary avy eo dia napetrako ilay Baiboly. Tao anatin’ny fotoana
iray dia nitsoka tao amin’ny efitra ny rivotra iray ary namadika
an’ireo pejin’ny Baiboly tao amin’ny Hebreo, toko 6. Novakiako
manontolo izany ka taitra indrindra tamin’ireto andininy
hafahafa ireto, Hebreo 6:4-9, “Fa tsy azo atao ho an’ireo izay
nohazavaina indray mandeha, sy nanandrana ny fanomezana
avy any an-danitra, sy natao mpandray anjara amin’ny Fanahy
Masina, ary nanandrana ny Teny tsaran’Andriamanitra, sy ny
herin’ny fiainana ho avy, raha hihemotra izy ireo, ny hanavao azy
ireo indray ho amin’ny fibebahana; satria manohombo amin’ny
tenany ny Zanak’Andriamanitra indray izy ireo, ary manao
Azy ho fahamenarana miharihary. Fa ny tany izay misotro
ny ranonorana izay milatsaka eo aminy matetika, ka maniry
anana fihinana ho an’izay iasana azy, dia mahazo fitahiana avy
amin’Andriamanitra: fa izay maniry tsilo sy songosongo kosa dia
lavina, sady akaikin’ny ozona; ary ny fiafarany dia hodorana.
Nefa, ry malala, dia resy lahatra amin’ireo zavatra tsaratsara
kokoa ny aminareo izahay, ary ireo zavatra izaymiaraka amin’ny
famonjena, na dia miteny an’izany aza izahay.”

Nakatoko ny Baiboly, napetrako izy, ary nisaintsaina
vetivety aho ka nivavaka kely indray. Tsy mbola nahazo valiny
foana aho. Nosokafako kisendrasendra indray ny Baiboly fa
tsy novakiako. Tampoka teo dia nitsoka tao amin’ilay efitra
indray ny rivotra, ary nivadika tao amin’ny Hebreo 6 indray
mandeha indray ireo pejy ary nijanona teo rehefa nitsahatra
ny rivotra. Novakiako indray ireo teny ireo, ary rehefa namaky
aho, dia tonga tao amin’ny efitra ny Fanahin’Andriamanitra ka
nahita fahitana iray aho. Tao anatin’ilay fahitana dia nahita
lehilahy iray niakanjo fotsy madio indrindra aho izay nankao
amin’ny saha vao avy nasaina ary namafy voan-javatra. Andro
mamiratra iray izany, ary ilay famafazana dia natao tamin’ny
maraina. Fa tamin’ny hariva efa tara rehefa avy nandeha ilay
mpamafy niakanjo fotsy, dia tonga ny lehilahy iray niakanjo

mainty ary namafy nisokosoko voa sasantsasany amboniny
teo anivon’izay nafafin’ilay lehilahy miakanjo fotsy. Lasa ny
andro — nitahy an’ilay tany ny masoandro sy ny ranonorana;
ka indray andro dia nipoitra ilay voan-javatra. Tsara toy ny
ahoana ilay izy. Saingy andro iray taty aoriana dia nipoitra ireo
tsimparifary.

Niara-nitombo ny vary sy ireo tsimparifary. Nandray anjara
tamin’ny sakafo iray ihany avy tamin’ilay tany iray ihany
izy ireo. Nisotro an’ilay masoandro sy ranonorana iray ihany
izy ireo.

Avy eo indray andro dia nivadika ho varahina ny
lanitra, ary nanomboka niondrika sy maty ireo voly rehetra.
Nandre an’ilay vary nampakatra ny lohany aho ary niantso
ranonorana tamin’Andriamanitra. Nampakatra ny feony koa
ireo tsimparifary ary niangavy ranonorana. Avy eo dia maizina
ny lanitra ka tonga ny orana, ary ilay vary indray, feno hery
ankehitriny dia nampakatra ny feony ka niantso tao amin’ny
fiderana hoe, “Deraina ny Tompo.” Ary tamin’ny fahagagako
dia nandre an’ireo tsimparifary novelomina indray koa aho
niandrandra ka nanao hoe, “Haleloia!”

Tamin’izay fotoana izay dia fantatro ny fahamarinan’ilay
fivoriana tao an-toby sy ilay fahitana. Ny fanoharana ny amin’ny
Mpamafy sy ny Voa, ny andininy faha-6-n’ny Hebreo, ary
ny fanehoana mazava an’ireo fanomezam-pahasoavana Ara-
panahy ao amin’ny mpanatrika mifangaro iray — ny rehetra
dia lasa mazava. Ilay mpamafy niakanjo fotsy dia ny Tompo.
Ilay mpamafy niakanjo mainty dia ny devoly. Izao tontolo
izao no saha. Ireo voa dia ny olona, voafidy sy ireo maloto
saina. Izy roa dia samy nandray anjara tamin’ilay sakafo,
rano ary masoandro iray ihany. Samy nivavaka izy roa. Samy
nahazo famonjena avy tamin’Andriamanitra izy roa, satria
Izy no nanao ny Masoandrony sy ny ranonorany hilatsaka eo
amin’ny tsara sy ny ratsy. Ary na dia samy nahazo an’ilay
fitahiana mahafinaritra iray ihany aza izy roa sy nahazo an’ireo
fanehoanamahafinaritra iray ihany, DIAMBOLANISY FOANA
IO FAHASAMIHAFANA IRAY LEHIBE IO, AVY TAMIN’NY
VOA SAMIHAFA IZY IREO.

Io ihany koa ny valiny ho an’ny Matio 7:21-23 hoe, “Tsy
ny olona rehetra izay manao Amiko hoe, Tompo, Tompo,
no hiditra ao amin’ny fanjakan’ny lanitra; fa izay manao
ny sitrapon’Ny Raiko Izay any an-danitra. Maro no hanao
Amiko amin’izany andro izany hoe, Tompo, Tompo, tsy efa
naminany tamin’Ny Anaranao ve izahay? ary efa nandroaka
devoly tamin’Ny Anaranao? ary nanao asa mahafinaritra maro
tamin’Ny Anaranao? Ary amin’izay fotoana izay dia Hambarako
amin’izy ireo hoe, Tsy nahafantatra anareo mihitsy Aho: mialà
Amiko, ianareo mpanao meloka.” Tsy mandà Jesosy fa nanao
asa mahery izy ireo izay ny Fanahy Masina irery ihany no afaka

manatanteraka amin’ny alàlan’ny olona. Fa nandà Izy fa tsy
nahafantatra mihitsy azy ireo. Tsy mpiverin-dàlana ireo. Ratsy
fanahy ireo, tsy nateraka indray, maloto saina. Ireo no voan’i
Satana.

Ary izay ilay izy. Ianareo dia TSY AFAKA mihambo fa
ny fanehoana no porofon’ny hoe nateraky ny Fanahy, feno ny
Fanahy. Tsia tompoko. Hanaiky aho fa ny fanehoana marina
no porofon’ny Fanahy Masina manao asa mahery, saingy TSY
izany no porofo fa feno ny Fanahy ilay isam-batan’olona, na
dia manana ny habetsahan’ireo fanehoana ireo aza io isam-
batan’olona io.

Mitovy mihitsy tahaka azy tany aoriana tany tamin’ny
andron’ny Tompontsika ny porofon’ny fandraisana ny Fanahy
Masina amin’izao andro izao. Izany dia fandraisana ny Tenin’ny
fahamarinana ho an’ny andro izay iainanareo. Jesosy dia tsy
nanindry mafy ny maha-zava-dehibe an’ireo Asa tahaka ny
Nataony tamin’ny Teny. Fantany fa raha nandray ny TENY ny
olona dia ho nanaraka ireo asa. Izany no Baiboly.

Ankehitriny dia fantatr’i Jesosy fa hisy fialàna
mahatsiravina miala amin’ny Teny ao amin’ny Taonan’i
Pergamosy izay mbola ho avy roanjato taona taorian’ny fahitana
tao Patmo. Fantany fa ilay fialàna no hahatonga azy ireo
hiditra ao amin’ireo Taona Maizina. Fantany fa ny fomba
nialan’ny olona lavitra an’Andriamanitra tany am-piandohana
dia tamin’ny alàlan’ny fandaozana ny Teny aloha. Raha
mandao an’ity Teny ity ianareo, dia nandao an’Andriamanitra.
Noho izany dia mampiseho ny Tenany amin’ny fiangonana
ao Pergamosy Izy, ary amin’ireo fiangonana rehetra an’ny
taona rehetra tokoa hoe, “Izaho no Teny. Raha mila ny Maha-
Andriamanitra eo afovoanareo ianareo, dia arahabao ka raiso
ny Teny. Aza mamela olona iray na zavatra iray ho tonga eo
anelanelanareo sy ity Teny ity. Ity izay Omeko anareo ity (ny
Teny) no fanambaran’ny Tenako. IZAHO NO TENY. Tsarovy
izany!”

Manontany aho raha mba taitra amin’ny Teny ampy tsara
eo afovoantsika isika. Mamelà ahy hanome anareo fisainana
iray eto. Ahoana no ivavahantsika? Mivavaka amin’ny Anaran’i
Jesosy isika sa tsy izany? Ny vavaka tsirairay dia amin’Ny
Anarany fa raha tsy izany dia tsy misy valiny mihitsy. Kanefa
ao amin’ny I Jaona 5:14 dia nilaza isika hoe, “Izao no
fahatokiana izay ananantsika ao Aminy, hoe, raha mangataka
zavatra araka ny Sitrapony isika, dia mihaino antsika Izy: ary
raha fantatsika fa mihaino antsika Izy, na inona na inona
angatahantsika, dia fantatsika fa azontsika ireo fangatahana
izay iriantsika Aminy.” Ankehitriny dia manontany isika hoe,
“Inona no sitrapon’Andriamanitra?” FOMBA TOKANA ihany
no hahafantarana ny Sitrapony ary izany dia amin’ny alàlan’ny
TENIN’ANDRIAMANITRA. Fitomaniana 3:37, “Iza moa ilay

miteny, ka mahatonga an’izany, raha tsy ny Tompo no nandidy
azy?” Izay ilay izy. Raha tsy ao amin’ny Teny ilay izy dia tsy afaka
hahazo an’izany ianareo. Noho izany dia tsy afaka mangataka
isika raha tsy ao amin’ny Teny ilay izy, ary tsy afaka manao
fangatahana isika na mangataka raha tsy amin’Ny Anarany
izany. Io indray ilay izy. JESOSY (ilay Anarana) dia ny TENY
(sitrapo). Tsy afaka manasaraka an’Andriamanitra sy ny Teny
ianareo. IRAY izy ireo.

Ankehitriny àry, ity Teny izay Navelany aoriana eo amin’ny
pejy vita printy ity dia Ampahany rehefa manaiky azy amin’ny
finoana ianareo ao amin’ny fiainana iray feno ny Fanahy. Nilaza
Izy fa Ny Teniny dia fiainana. Jaona 6:63b. Fa izany marina
tokoa no maha-izy Azy: Jaona 14:6, “Izaho no Làlana, ny
Fahamarinana, ary ny Fiainana.” Romana 8:9b, “Raha misy
olona tsy manana ny Fanahin’i Kristy, dia tsy isan’ny Azy
izy.” Izay ilay izy, Izy dia Fanahy ary Izy dia Fiainana. Izany
marina tokoa ny Teny; izany marina tokoa Jesosy. Izy no
Teny. Noho izany rehefa ny olona nateraky ny Fanahy, feno ny
Fanahy amin’ny finoana no mandray an’ity Teny ity ao am-
pony ka mametraka azy eo amin’ny molony, ahoana fa izany
dia mitovy amin’ny hoe ny Maha-Andriamanitra no miteny. Tsy
maintsy mandeha ny tendrombohitra rehetra. Tsy afaka mijoro
eo anoloan’io olona io i Satana.

Raha ny fiangonana, tany aoriana tany tao amin’ilay taona
fahatelo mantsy no nifikitra teo amin’ny fanambaran’ny Teny
velona teo afovoan’izy ireo, dia tsy ho nihena tahaka azy tao
amin’ireo TaonaMaizina ny herin’Andriamanitra. Ary amin’izao
andro izao mihitsy, rehefa miverina amin’ny Teny amin’ny
finoana ny fiangonana, dia afaka milaza tsy misy fisalasalana
isika fa ny voninahitr’Andriamanitra sy ireo asan’Andriamanitra
mahafinaritra dia ho eo afovoany indray.

Indray hariva raha nitady ny Tompo aho, dia niteny tamiko
ny Fanahy Masina mba handray ny peniko ka hanoratra. Raha
nandramby ny peniko mba hanoratra aho, dia nanome ahy
hafatra iray ho an’ny fiangonana Ny Fanahiny. Tiako ho entina
aminareo izany. Tsy maintsy misy idirany amin’ny Teny sy ny
ampakarina izany.

Izao no ezahako lazaina aminareo. Ny lalàn’ny famokarana
indray dia mamokatra araka ny karazany manokana avy ny
karazany tsirairay, dia araka ny Genesisy 1:11 hoe, “Ary hoy
Andriamanitra hoe, Aoka ny tany haniry ahitra, sy anana
mamoa voa, sy hazo fihinam-boa araka ny karazany avy,
ka manam-boa ao amin’ny tenany, eny ambonin’ny tany: dia
nisy izany.” Na inona na inona aina tao amin’ilay voa dia
namoa voly iray ary avy eo dia voankazo. Ilay lalàna iray
ihany no mihatra amin’ny fiangonana amin’izao andro izao.
Na inona na inona voa nanomboka an’ilay fiangonana dia
hivoaka ary ho tahaka an’ilay voa tany am-boalohany satria

ilay voa iray ihany izany. Amin’izao andro farany izao ilay
Fiangonana Ampakarina (voan’i Kristy) dia ho tonga eo amin’ny
Vato tendro, ka ho fiangonana ambony izy, razana ambony,
arakaraky ny anakaikezany Azy. Ireo ao amin’ny ampakarina
dia hitovy betsaka Aminy ka ho araka ny Endriny mihitsy
aza izy. Izany dia mba hiraisana Aminy. Ho iray izy ireo.
Izy ireo no ho tena fanehoana ny Tenin’Andriamanitra velona.
Ireo anaram-piangonana dia tsy afaka hamokatra an’io (voa
ratsy). Hamokatra ny fanekem-pinoany sy ny dogmany izy ireo,
mifangaro amin’ny Teny. Io fampifangaroana io dia hamokatra
vokatra mifangaro iray.

Ilay zanaka voalohany (Adama) no Tenin’Andriamanitra-
voa. Nomena ampakarina iray izy mba hamokatra indray
ny tenany. Izany no antony nanomezana azy an’ilay
ampakarina, mba hamokatra indray ny tenany; mba hamokatra
zanak’Andriamanitra hafa iray. Saingy lavo izy. Lavo tamin’ny
alàlan’ny fampifangaroana izy. Izy no nahatonga azy ho faty.

Ilay Zanaka faharoa (Jesosy), dia Tenin’Andriamanitra-Voa
iray ihany koa izay nomena ampakarina iray tahaka an’i Adama.
Saingy talohan’ny Nahafahany nanambady azy, dia efa lavo koa
izy. Izy, tahaka ny vadin’i Adama, dia napetraka teo amin’ny
fitsapana na hino ny Tenin’Andriamanitra izy dia ho velona, na
hisalasala amin’ny Teny dia ho faty. Nisalasala izy. Nilaozany ny
Teny. Maty izy.

Avy amin’ny vondrona kely iray an’ilay voan’ny Teny,
no hanoloran’Andriamanitra ampakarina malala iray ho an’i
Kristy. Virijiny iray an’Ny Teniny izy. Virijiny iray izy satria
tsy nahalala fanekem-pinoana sy dogma nataon’olona. Avy sy
amin’ny alàlan’ireo mambran’ny ampakarina no ho tanteraka
izay rehetra nampanantenain’Andriamanitra ho tonga voaseho
ao amin’ilay virijiny.

Tonga tamin’i Maria virijiny ny tenin’ny teny fikasana.
Saingy io Tenin’ny teny fikasana io dia Izy, Izy tenany, mba ho
tonga voaseho. Tonga voaseho Andriamanitra. Izy, Izy tenany,
no nihetsika tamin’io fotoana io ka nanatanteraka Ny Tenin’ny
teny fikasany manokana tao amin’ilay virijiny. Anjely iray no
nitondra an’ilay hafatra taminy. Saingy ny hafatr’ilay anjely dia
ny Tenin’Andriamanitra. Isaia 9:6. Izy dia nanatanteraka an’izay
rehetra voasoratra ny Aminy tamin’io fotoana io satria nanaiky
Ny Teniny ho azy izy.

Ho tia Azy ireo mambran’ilay ampakarina virijiny, ary
hanana ny Heriny izy ireo, satria Izy no lohan’izy ireo, ka ny hery
rehetra dia Azy. HanaikyAzy izy ireo tahaka an’ireomambran’ny
vatantsika manaiky ny lohantsika.

Mariho ny firindran’ilay Ray sy ilay Zanaka. Tsy nanao na
inona na inona mihitsy Jesosy raha tsy nasehon’ny Ray Taminy
aloha ilay izy. Jaona 5:19. Io firindrana io ankehitriny dia tsy

maintsy misy eo amin’ilay Mpampakatra sy ny Ampakariny.
Izy no maneho aminy Ny Tenin’ny fiainany. Mandray an’izany
izy. Tsy misalasala amin’izany mihitsy izy. Noho izany, tsy misy
afaka manimba azy, na dia ny fahafatesana aza. Satria raha
ambolena ny voa, dia ny rano no hanangana azy indray. Ity
ilay tsiambaratelon’izany. Ny Teny dia ao amin’ny ampakarina
(tahaka azy tao amin’i Maria). Ny ampakarina dia manana
ny sain’i Kristy satria fantany izay Tiany anaovana ny Teny.
Manatanteraka ny didin’ny Teny amin’ny Anarany izy satria izy
dia manana ny “hoy ny Tompo hoe.” Noho izany ny Teny dia
velomin’ny Fanahy ka miseho izany. Tahaka ny voa iray izay
nambolena ary tondrahana, dia tonga eo amin’ny fahamasahany
feno izy, manatanteraka ny tanjony.

Ireo izay ao amin’ny ampakarina dia manao ny Sitrapony
fotsiny ihany. Tsy misy olona afaka hampanao azy ireo zavatra
hafa. Izy ireo dia manana ny “hoy ny Tompo hoe” raha tsy
izany dia mipetraka tsara izy ireo. Fantatr’izy ireo fa izany dia
tsy maintsy Andriamanitra ao amin’izy ireo no manao an’ireo
asa, manatanteraka Ny Teniny manokana. Tsy nahatapitra ny
Asany rehetra Izy raha mbola tao amin’ny Asam-panompoany
teto an-tany noho izany Izy dia miasa ankehitriny ao sy amin’ny
alàlan’ny ampakarina. Fantany izany, satria tsy mbola izany
no fotoana Hanaovany zavatra sasany izay tsy maintsy Ataony
ankehitriny. Fa ankehitriny Izy dia hanatanteraka amin’ny
alàlan’ny ampakarina an’io asa io izay Navelany ho an’ity
fotoana manokana ity.

Ankehitriny dia ndao isika hijoro tahaka an’i Josoa sy
Kaleba. Ny tanintsika nampanantenaina dia manomboka tazana
tahaka ny azy ireo mihitsy. Ankehitriny Josoa dia midika hoe
“Jehovah-Mpamonjy,” ary izy no maneho an’ilay mpitariky ny
andro farany izay ho tonga ao amin’ny fiangonana dia tahaka ny
nahatongavan’i Paoly ho mpitarika tany am-boalohany mihitsy.
Kaleba dia maneho an’ireo izay nijanona mahatoky tamin’i
Josoa. Tsarovy, Andriamanitra dia nanomboka tamin’i Isiraely
toy ny virijiny iray amin’Ny Teniny. Saingy nila zavatra hafa
izy ireo. Toy izany koa ilay fiangonan’ny andro farany. Mariho
hoe toy ny ahoana no tsy nanetsehan’Andriamanitra ny Isiraely,
na namela azy hiditra ao amin’ilay tany nampanantenaina raha
tsy efa Fotoany voatondrony manokana ilay izy. Ankehitriny ny
olona dia mety nanery an’i Josoa, ilay mpitarika, ka nanao hoe,
“Antsika ny tany, ndao isika handeha ka haka azy. Josoa, vita
tanteraka ny aminao, tsy maintsy ho nahavery ny fanirahanao
ianao, tsy manana hery tahaka ny nanananao taloha ianao.
Nandre avy tamin’Andriamanitra ianao taloha ary nahafantatra
ny sitrapon’Andriamanitra, ka niasa haingana. Misy zavatra tsy
mety aminao.” Saingy mpaminany iray nirahin’Andriamanitra i
Josoa ka fantany ireo teny fikasan’Andriamanitra, noho izany
dia niandry azy ireo izy. Niandry fanapahan-kevitra mazava

tanteraka avy tamin’Andriamanitra izy ka rehefa tonga ny
fotoana hihetsehana, dia nametraka ny fitarihana feno teo an-
tànan’i Josoa Andriamanitra satria nijanona tamin’ny Teny izy.
Afaka natoky an’i Josoa Andriamanitra fa tsy ireo hafa. Noho
izany dia hiverina izany amin’ity andro farany ity. Ilay olana iray
ihany, ireo fanerena iray ihany.

Raiso ilay ohatra hitantsika ao amin’i Mosesy. Nanana
fahaterahana hafa kely ity mpaminanin’Andriamanitra mahery
voahosotra ity, satria teraka tamin’ilay fotoana marina ho
an’ny fanafahana an’ireo taranak’i Abrahama avy tao Egypta.
Tsy nijanona tany Egypta mihitsy izy mba hiady hevitra
amin’ny Soratra niaraka tamin’izy ireo, na hifamaly amin’ireo
mpisorona. Nandeha tany an-efitra izy mandra-pahavonon’ireo
vahoaka handray azy. Niantso an’i Mosesy hankany an-efitra
Andriamanitra. Ilay fiandrasana dia tsy noho i Mosesy fa noho
ireo vahoaka izay tsy vonona ny handray azy. Nihevitra i Mosesy
fa hahazo ny vahoaka saingy tsy nahazo izy ireo.

Avy eo dia nisy an’i Elia izay nahatongavan’ny Tenin’ny
Tompo. Rehefa avy nitory ny fahamarinana izy ka ilay
vondrona tany izay mpialoha làlana ny vondron’i Jezebela
Amerikana dia tsy nandray ny Teny, dia niantso azy niala
tamin’ny saha Andriamanitra ary nanisy loza an’io taranaka
io nohon’ny fandàvana an’ilay mpaminany sy ny hafatra
izay nomen’Andriamanitra. Niantso azy hankany an-efitra
Andriamanitra ka tsy nivoaka izy na dia ho an’ilay mpanjaka
aza. Ireo izay niezaka handresy lahatra azy hanao an’izany, dia
maty. Fa niresaka tamin’ny Mpaminaniny mahatoky tamin’ny
alàlan’ny fahitana Andriamanitra. Nivoaka avy tao amin’ny
fiafenana dia tonga izy ary namerina ny Teny tamin’i Isiraely.

Avy eo dia tonga i JaonaMpanao-batisa, ilaympialoha làlana
mahatoky an’i Kristy, ilaympaminanymahery ho an’ny androny.
Tsy nandeha tany amin’ny sekolin’ny rainy izy, na ny sekolin’ireo
Fariseo — tsy nandeha nankany amin’ny anaram-piangonana
izy, fa nantsoin’Andriamanitra nankany an-efitra. Nijanona tany
izy mandra-pamoakan’ny Tompo azy niaraka tamin’ny hafatra,
niantsoantso hoe, “Antomotra nyMesia.”

Ankehitriny dia ndao isika haka fampitandremana ara-
tSoratra iray eto. Tsy tamin’ny andron’i Mosesy ve no
nanamarinan’Andriamanitra fa nitsangana i Kora ka nanohitra
an’io mpaminany mahery io? Nifamaly tamin’i Mosesy izy
ary nihambo fa izy koa dia nahazo avy tamin’Andriamanitra
an’izay tokony hitarihana ny vahoaka ary ireo sasany dia
nandray anjara tamin’ny fanambarana Masina tahaka an’i
Mosesy koa. Nandà ny fahefan’i Mosesy izy. Ankehitriny ireo
vahoaka tany ireo, rehefa avy nandre ny Teny marina izy
ireo ary nahalala marina ny zava-misy hoe ny mpaminany
marina iray dia nohamarinin’Andriamanitra, dia lazaiko fa
nanaraka an’i Kora sy ireo fikomiany ireo vahoaka ireo. Tsy

mpaminany iray ara-tSoratra i Kora saingy nanohana azy
ireo vahoaka maro an’isa niaraka tamin’ireo mpitariny. Toy
ny ahoana no itovian’ireo evanjelista amin’izao andro izao
amin’ireo drafitra omby volamenany tahaka ny an’i Kora. Toy
ny tsara izy ireo tamin’ny vahoaka tahaka ny toy ny naha-
tsara an’i Kora tamin’izany. Manana rà izy ireo eo amin’ny
handriny, diloilo eo amin’ny tànany ary vongan’afo eo amin’ny
lampihazo. Mamela vehivavy mpitory teny izy ireo, mamela
an’ireo vehivavy hanapaka ny volony, hanao pataloha sy sorta,
ary mihodina amin’ny Tenin’Andriamanitra ho an’ireo fanekem-
pinoany sy dogmany manokana. Izany no maneho hoe karazana
voa inona no ao anatin’izy ireo. Fa tsy ny vahoaka rehetra no
nihodina tamin’i Mosesy sy nandao ny Tenin’Andriamanitra.
Tsia. Nijanona niaraka taminy ny voafidy. Tahaka an’izany
indray no mitranga amin’izao andro izao. Maro no mandao
ny Teny saingy misy sasany izay mijanona amin’izany. Fa
tsarovy ilay fanoharana ny amin’ny vary sy ireo tsimparifary.
Tsy maintsy fehezina ireo tsimparifary mba ho dorana. Eo am-
pifatoranamiarakamiha-akaiky symiha-akaiky ireo fiangonana
mihemotra, vonona ho an’ny afon’ny fitsaran’Andriamanitra. Fa
ny vary kosa dia hangonina ho an’ilay Tompo.

Tiako ianareo ankehitriny ho tena mitandrina eto ary hijery
an’ity. Andriamanitra dia nampanantena fa ho tanteraka ny
Malakia 4 amin’ny andro farany. Tsy maintsy ho izany ilay
izy satria izany no Tenin’Andriamanitra velomin’ny Fanahy
voatenin’i Malakia mpaminany. Nanondro an’izany Jesosy.
Izany dia mialohan’ny ahatongavan’i Kristy fanindroany
mihitsy. Amin’ny fotoana ahatongavan’i Jesosy dia tsy maintsy
tanteraka ny Soratra rehetra. Ny fizaram-potoan’ny Jentilisa
dia ho ao amin’ny taom-piangonany farany rehefa tonga io
irak’i Malakia io. Ho marina amin’ny Teny izy. Haka ny Baiboly
manontolo izy manomboka amin’ny Genesisy hatrany amin’ny
Apokalypsy. Hanomboka amin’ny taranaky ny menarana izy
ary hanohy hatrany amin’ilay iraky ny fara-orana. Saingy ho
lavin’ireo anaram-piangonana izy.

Tsy maintsy ho izany izy satria izany no tantara mamerina
ny tenany nanomboka tamin’ny andron’i Ahaba. Ny tantaran’ny
Isiraely teo ambanin’i Ahaba dia eo am-pitrangana eto Amerika
mihitsy izay isehoan’ilay mpaminanin’ny Malakia. Tahaka ny
nandaozan’i Isiraely an’i Egypta mba hanompo tao amin’ny
fahalalahana, nandroaka an’ireo teratany, nanangana firenena
iray niaraka tamin’ireo mpitarika lehibe tahaka an’i Davida,
etsetra, ary avy eo dia nametraka Ahaba iray teo amin’ny
seza fiandrianana niaraka tamin’ny Jezebela iray taoriany
mba hitarika, dia toy izany koa no nanaovantsika an’ilay
tena zavatra iray ihany teto Amerika. Ireo razambentsika dia
niala hanketo amin’ity tany ity mba hanompo sy hiaina ao
amin’ny fahalalahana. Natosiny ireo teratany ka nalainy ny tany.

Nitsangana ireo lehilahy tahaka an’i Washington sy Lincoln
saingy afaka kelikely dia ireo lehilahy kely lenta hafa no
nandimby an’ireo lehilahy mendrika ireo hany ka tsy ela dia
Ahaba iray no napetraka teo amin’ny sezan’ny filoha niaraka
tamin’i Jezebela iray taoriany hitarika azy. Amin’ny fotoana
tahaka an’izany no tsy maintsy ahatongavan’ilay irak’i Malakia.
Amin’izay fotoana izay ao amin’ny fara-orana dia ho tonga ny
fampisehoan-kery iray an’ny Tendrombohitra Karmela. Diniho
tsara ity ankehitriny mba hahitana azy ao amin’ny Teny. Jaona
no mpialoha làlana an’i Malakia 3. Izy no namboly ny loha-
orana ary nolavin’ireo rafi-pandaminana an’ny androny. Tonga
Jesosy ka nanana fampisehoan-kery iray an’ny Tendrombohitra
Fiovan-tarehy. Ilay mpialoha làlana faharoa an’i Kristy dia
hamafy ny fara-orana. Jesosy no ho fampisehoan-kery eo
amin’ireo anaram-piangonana sy fanekem-pinoana, satria ho
tonga Izy mba hanohana Ny Teniny ka haka ny Ampakariny
ao amin’ny fampakarana. Ny fampisehoan-kery voalohany dia
Tendrombohitra Karmela; ny faharoa dia ny Tendrombohitra
Fiovan-tarehy, ary ny fahatelo dia ho Tendrombohitra Ziona.

Ny fitondrantena hafahafa an’i Mosesy, Elia, ary Jaona
nihemotra niala tamin’ny vahoaka nankao amin’ny fitokana-
monina dia namela ny maro hifanjevo. Tsy fantatr’izy ireo fa
izany dia satria nolavina ny hafatr’izy ireo. Saingy efa voafafy
ilay voa, efa nifarana ny fambolena. Ny fitsarana no nanaraka.
Nahatanteraka ny tanjony izy ireo ho famantarana iray ho an’ny
olona, noho izany dia ny fitsarana no nanaraka.

Mino aho araka ny Apokalypsy 13:16 fa tsy maintsy hijanona
tsy hitory teny ny ampakarina satria hitaky an’ilay marika eo
an-tànana na ny handrina ilay bibidia raha ho ekena ny alàlana
hitory teny. Handray ny marika ireo anaram-piangonana, raha
tsy izany dia ho terena hijanona tsy hitory teny. Avy eo dia ho
tonga ho an’ny Ampakariny ny Zanak’ondry ka hitsara an’ilay
mpijangajanga lehibe.

Tsarovy ankehitriny fa i Mosesy dia teraka ho an’ny asa
anankiray, saingy tsy afaka nanao an’io asa io izy mandra-
pandrainy an’ireo fanomezam-pahasoavana izay hamela azy
hanao an’ilay asa. Tsy maintsy nandeha tany an-tany efitra izy
ary niandry tany; nanana fotoana voatendry iray Andriamanitra.
Tsymaintsy nisy Farao anankiray teo amin’ny seza fiandrianana,
ary tsy maintsy niantsoantso ho an’ny mofon’aina ny vahoaka,
talohan’ny nahafahan’Andriamanitra namerina azy. Io dia
marina ho an’ny androntsika.

Fa inona no ananantsika ao amin’ity androntsika ity?
Vahoaka betsaka no maneho famantarana hany ka manana
taranaka iray mpitady famantarana isika izay mahafantatra
kely na tsymahafantatra na inona na inonamikasika ny Teny, na
ny hetsika marina an’ny Fanahin’Andriamanitra. Raha mahita
rà izy ireo, diloilo ary afo dia faly; tsy mampaninona izay ao

amin’ny Teny. Hanohana ny famantarana rehetra izy ireo, na dia
ireo tsy ara-tsoratra aza. Fa efa nampitandrina antsika mikasika
an’izany Andriamanitra. Nilaza Izy ao amin’ny Matio 24 fa
amin’ny andro farany dia tena hiara-hifanakaiky ireo fanahy roa
ka ny tena voafidy ihany no afaka hanavaka azy ireo, satria izy
ireo irery ihany no tsy ho voafitaka.

Ahoana no ahafahanareo hanavaka an’ireo fanahy? Omeo
azy ireo fotsiny ny fitsapan’ny Teny. Raha tsy miteny an’ity
Teny ity izy ireo, dia avy amin’ilay ratsy. Satria namitaka
an’ireo ampakarina roa voalohany ilay ratsy, dia hiezaka izy
ny hamitaka an’ilay ampakarin’ity andro farany ity, amin’ny
fiezahana hanao azy hanafangaro ny tenany amin’ny alàlan’ireo
fanekem-pinoana, na mihodina mazava mihitsy miala amin’ny
Teny hankany amin’ny famantarana rehetra izay mety aminy.
Saingy tsy nametraka famantarana alohan’ny Teny mihitsy
Andriamanitra. Ireo famantarana dia manaraka ny Teny, tahaka
an’i Elia rehefa niteny tamin’ilay vehivavy izy mba hanao
mofomamy iray ho azy aloha, araka ny Tenin’ny Tompo. Rehefa
nanao araka ny nolazain’ny Teny izy, dia tonga ilay famantarana
marina. Mankanesa aloha eo amin’ny Teny ary avy eo dia diniho
ilay fahagagana. Ny Teny voa dia omen’ny Fanahy hery.

Ahoana no ahafahan’ny iraka iray nirahina avy
tamin’Andriamanitra hino ampahany iray fotsiny
an’ny Teny nefa mandà ny sasany amin’izany? Ny
mpaminanin’Andriamanitra marina ao amin’ity andro farany ity
dia hanambara ny Teny manontolo. Hankahala azy ireo anaram-
piangonana. Ireo teniny dia mety ho henjana tahaka an’i Jaona
Mpanao-batisa izay niantso azy ireo hoe vipera. Fa ilay voafidy
mialoha dia handre ka ho vonona ho an’ny fampakarana. Ilay
Taranaka Mpanjakan’i Abrahama, miaraka amin’ny finoana
tahaka ny an’i Abrahama dia hifikitra amin’ny Teny miaraka
aminy, satria voafidy mialohamiaraka izy ireo.

Hiseho amin’ny fotoana voatendrin’Andriamanitra ilay iraky
ny andro farany. Izao no andro farany ankehitriny araka ny
fantatsika rehetra, satria ao an-tanindrazana i Isiraely. Amin’ny
fotoana rehetra ankehitriny dia ho tonga izy araka ny Malakia.
Rehefa hitantsika izy, dia ho voatokana ho an’ny Teny izy.
Hotondroina izy (voatondro ao amin’ny Teny, Apokalypsy 10:7),
ary hanamarina ny asam-panompoany Andriamanitra. Hitory
ny fahamarinana tahaka ny nataon’i Elia izy ary ho vonona ho
an’ilay fampisehoan-kerin’ny Tendrombohitra Ziona.

Maro no tsy hahazo azy satria efa nampianarina ny Soratra
tamin’ny fomba anankiray izay heveriny ho marina izy ireo.
Rehefa tonga hanohitra an’izany izy, dia tsy hino azy izy ireo. Na
dia ny sasany amin’ireo mpitoriteny marina aza dia tsy hahazo
an’ilay iraka satria betsaka no efa nantsoin’ireo mpamitaka ho
fahamarinan’Andriamanitra.

Fa ho tonga io mpaminany io, ary tahaka ny
niantsoantsoan’ilay mpialoha làlana ho an’ny fihaviana
voalohany hoe, “Indro ny Zanak’ondrin’Andriamanitra, izay
manaisotra ny fahotan’izao tontolo izao,” dia tsy isalasalana
fa ho toy izany koa no hiantsoantsoany hoe, “Indro ny
Zanak’ondrin’Andriamanitra, tonga amin’ny voninahitra.”
Hataony izany, satria dia tahaka an’i Jaona izay iraky ny
fahamarinana ho an’ilay voafidy, dia toy izany koa io anankiray
io ilay iraka farany ho an’ilay voafidy sy ampakarina nateraky
ny Teny.

MIDERA NY FIANGONANA KRISTY

Apokalypsy 2:13, “Fantatro ireo asanao, sy izay onenanao,
dia eo amin’izay misy ny sezan’i Satana: ary mitàna mafy
Ny Anarako ianao, ka tsy nandà ny Finoako, na dia tao
amin’ireo andron’i Antipasy izay Maritiorako mahatoky aza,
izay novonoina teo anivonareo, izay onenan’i Satana.”

“Fantatro ireo asanao.” Ireo no teny mitovy izay voatonona
tamin’ny tsirairay avy tamin’ireo iraka fito mikasika ny
vahoakan’Andriamanitra ao amin’ny taona tsirairay. Satria
voateny tamin’ireo voaloboka roa izy ireo (marina sy sandoka)
dia hitondra fifaliana sy hafaliana ho an’ireo fon’ny vondrona
iray izy ireo, saingy tokony hamely tahotra ao am-pon’ireo hafa.
Satria na dia voavonjy nohon’ny fahasoavana aza isika, fa tsy
tamin’ireo asa, dia hamokatra asa ny famonjena marina, na
ireo asa izay hahafaly an’Andriamanitra. I Jaona 3:7, “Rankizy
madinika, aoka tsy hisy olona hamitaka anareo: izay MANAO
(miasa) fahamarinana no marina, dia tahaka Azy izay marina.”
Raha midika zavatra mihitsy io andininy io, dia midika izany fa
izay ATAON’ny olona no maha-IZY azy. Jakoba 3:11, “Mamoaka
rano mamy sy mangidy eo amin’ny toerana iray ihany ve ny
loharano iray?” Romana 6:2, “Hataontsika izay efa maty ny
amin’ny ota ahoana, no ho velona aminy indray?” Matio 12:33-
35, “Koa ataovy tsara ny hazo, dia ho tsara ny voany; na
ataovy ratsy ny hazo, dia ho ratsy ny voany: fa ny voany
no ahafantarana ny hazo. O ry taranaky ny vipera, ahoana
no ahafahanareo, izay ratsy, miteny zavatra tsara? fa amin’ny
habetsahan’ny ao am-po no itenenan’ny vava. Ny olona tsara
avy amin’ny rakitra tsara avy ao am-po no mamoaka zavatra
tsara: ary ny olona ratsy avy amin’ny rakitra ratsy dia mamoaka
zavatra ratsy.” Ankehitriny raha nateraky ny Teny ny olona iray
(“nateraka indray, tsy avy amin’ny voa mety lò, fa avy amin’ny
tsymety lò, tamin’ny alàlan’ny Tenin’Andriamanitra, izay velona
sy maharitra mandrakizay,” I Petera 1:23), dia hamokatra ny
Teny izy. Ny voa na ireo asan’ny fiainany dia ho vokatra iray
an’ilay karazana voa na fiainana izay ao anatiny. Ireo asany,
noho izany dia ara-tSoratra. Oh, ho fiampangana iray hanohitra

an’ilay Taonan’i Pergamosy toy ny inona io fahamarinana io.
Mitsangana eo ilay Anankiray tsy Manan-tsahala, ary eo an-
Tànany ny sabatra roa lela maranitra, ny Tenin’Andriamanitra.
Ary ity Teny ity no hitsara antsika amin’ny andro farany.
Izany hoe efa eo am-pitsarana mihitsy aza ny Teny ankehitriny,
satria izy dia mpamantatra ny eritreritra sy ny fisainan’ny fo.
Manasaraka ny ara-nofo amin’ny ara-panahy izy. Manao antsika
ho epistily velona vakiana sy fantatry ny olona rehetra izy ho
an’ny voninahitr’Andriamanitra.

“Fantatro ireo asanao.” Raha matahotra ny olona iray hoe
tsy mahafaly an’Andriamanitra izy, dia aoka izy hanatanteraka
ny Teny. Raha manontany ny olona iray raha handre an’ireo teny
ireo izy hoe, “Tsara izany, ry mpanompo tsara sady mahatoky,”
dia aoka izy hanatanteraka ny Tenin’Andriamanitra ao amin’ny
fiainany, dia azo antoka fa handre an’ireo tenin’ny fiderana ireo
izy. Ny Tenin’ny fahamarinana no nenti-nitsara tamin’izany;
izany no enti-mitsara ankehitriny. Tsy misy fenitra iray hafa;
tsy misy tadim-pilao iray hafa. Satria izao tontolo izao dia
hotsarain’ny Kristy Jesosy anankiray, dia toy izany koa no
hitsarana azy amin’ny alàlan’ny Teny. Raha te-hahafantatra ny
olona iray hoe ahoana no ahitany, dia aoka izy hanao araky
ny tolo-kevitr’i Jakoba hoe: “Mijere ao amin’ny fitaratry ny
Tenin’Andriamanitra.”

“Fantatro ireo asanao.” Raha nitsangana teo Izy niaraka
tamin’ny Teny, nandinika ny fiainan’izy ireo tao amin’ny
hazavan’ilay drafitra izay Napetrany ho azy ireo, dia tsy
maintsy faly tao amin’ny fatra tsara iray Izy, satria izy ireo,
tahaka an’ireo hafa izay lasa tany aloha, dia nahatanty ny
fanenjehan’ilay tsy marina ary mbola nifikitra am-pifaliana
foana tamin’ny Tompo. Na dia sarotra aza indraindray ny
nanompo ny Tompo, dia mbola nanompo Azy sy nivavaka
Taminy tamin’ny Fanahy sy ny fahamarinana foana izy ireo.
Fa tsy tahaka an’izany ilay voaloboka sandoka. Indrisy,
nolavin’izy ireo ny fiainana izay voaorina teo ambonin’ny Teny
ary ankehitriny dia nandeha nanalavitra sy nanalavitra ny
fahamarinana izy ireo. Ireo asany no nijoro vavolombelona ny
amin’ny halalina izay nilentehan’izy ireo.

MITÀNA MAFY NY ANARAKO IANAO

“Ho any amin’iza moa izahay? Ianao irery no manana
ny tenin’ny fiainana mandrakizay!” Nitàna mafy izy ireo
tamin’izany; nihazona mafy izy ireo ankehitriny, saingy tsy
tamin’ny tahotra mahafaty tahaka ny olona izay miaina fiainana
momba. Nihazona mafy tao amin’ny Heriny izy ireo, tao amin’ny
antoky ny Fanahy hoe iray izy ireo tao Aminy. Nahazo antoka izy
ireo ny amin’ny fahalalana fa voavela ny fahotany ary nitondra
ny anaran’ny “Kristiana” tamin’ny filazana an’izany izy ireo.

Fantatr’izy ireo ary tiany io Anarana izay ambonin’ny anarana
rehetra io. Nandohalika tamin’io Anarana io ny lohalik’izy
ireo. Niaiky an’izany ny lelan’izy ireo. Na inona na inona
nataon’izy ireo, dia nataony tamin’ny Anaran’ny Tompo Jesosy
izany rehetra izany. Nanonona an’io Anarana io izy ireo ary
nanalavitra ny ratsy, ary teo am-pandraisana ny fijoroany dia
vonona ny ho faty ho an’io Anarana io izy ireo ankehitriny, satria
nanana antoka ny amin’ny fitsanganana iray tsaratsara kokoa.

Raiso eo aminao ny Anaran’i Jesosy,
Ry zanaky ny alahelo sy fahoriana;
Hanome fifaliana sy fiononana ho anao izany,
Raiso izany n’aiza n’aiza alehanao.
Anarana sarobidy, O tena mamy!
Fanantenan’ny tany sy fifalian’ny lanitra.

Tao amin’ny taon-jato faharoa ireo teny hoe “Ray, Zanaka sy
Fanahy Masina” ireo dia efa nampitoviana tamin’ny “Trinite”
ho an’ny maro, ary ny hevitra polytheistika ny amin’ny
Andriamanitra telo dia lasa foto-pampianarana iray tao
amin’ilay fiangonana sandoka. Tsy ela dia nesorina ilay
Anarana, tahaka azy tao amin’ity taona ity tokoa, ary
teo amin’ny toerany dia ireo titra an’ANDRIAMANITRA
ANANKIRAYLEHIBE no nasolo an’ilay ANARANAhoe, Jesosy
Kristy Tompo. Raha mbola nihemotra sy nanaraka ny trinite
ny maro ka nampiasa an’ireo titra an’ny Maha-Andriamanitra,
ilay Ondry Vitsy kosa dia mbola nanao batisa tamin’ny Anaran’i
JesosyKristy foana ary tena nifikitra tamin’ny fahamarinana.

Amin’ireo marobe izay tsy nanome voninahitra
an’Andriamanitra, namadika Azy ho andriamanitra telo, ka
nanova Ny Anarany tsara ho titra, dia hanontany ny olona
iray raha mbola hamangy eo anivon’ny olona foana ireo
famantarana sy fahagagana izay manaraka Anarana iray lehibe
tahaka an’izany. Voaseho tena nahery sy nahafinaritra tokoa
ireo famantarana ireo, saingy tsy tao amin’ilay voaloboka
sandoka tokoa. Ireo lehilahy tahaka an’i Martin dia nampiasaina
tamin-kery tokoa ka nijoro vavolombelona ho azy ireo
Andriamanitra tamin’ny alàlan’ireo famantarana sy fahagagana
ary fanomezam-pahasoavan’ny Fanahy Masina. Io Anarana io
dia mbola nisy fiantraikany foana tahaka azy hatramin’izay ary
hisy mandrakariva eo amin’izay hanajan’ireo olo-masina Azy
amin’ny alàlan’ny Teny sy finoana.

TSY NANDÀ NY FINOAKO IANAO

Ao amin’ny Asa 3:16 rehefa nanontaniana i Petera hoe
ahoana no nisehoan’ilay fahagagana mahery teo amin’ilay olona
kilemaina teo amin’ny Vavahady Itsaraendrika, dia tahaka
an’izao no nanazavany azy hoe, “Ary Ny (Jesosy) Anarany



NY TAOM-PIANGONANA PERGAMOSY 199

tamin’ny alàlan’ny finoana Ny (Jesosy) Anarany no nanaovany
an’io lehilahy io (kilemaina taloha) hatanjaka, eny ilay finoana
izay amin’ny (avy) Aminy (Jesosy) no nanome azy (ilay lehilahy)
an’io fahasalamana tanteraka eo anatrehanareo rehetra io.”
Hitanareo, izay ilay izy. Ny Anaran’i Jesosy, sy ny Finoan’i
Jesosy no namokatra an’ilay fahagagana. Tsy nihambo i Petera
fa ilay izy dia ny finoan’olombelonymanokana sady tsy nihambo
koa hoe ilay izy dia ny anarany manokana. Nilaza izy fa ny
Anaran’i Jesosy nampiasaina tao amin’ny finoana izay avy
tamin’i Jesosy no nahatanteraka an’io asa lehibe io. Io finoana
io dia izay notenenin’ny Tompo ao amin’ny Apokalypsy 2:13.
Izany dia NY finoany. Izany dia tsy NY finoana Azy. Fa
izany dia ny FINOANY MANOKANA izay Nomeny an’ireo
mpino. Romana 12:3, “Arak’izay nozarain’Andriamanitra
tamin’ny olona rehetra” (araka ny andininy 1 ireo lehilahy dia
RAHALAHY) “ny fatran’ny finoana.” Efesiana 2:8, “Tamin’ny
fahasoavana no namonjena anareo tamin’ny alàlan’ny finoana;
ary izany (Finoana) izany dia tsy avy amin’ny tenanareo:
fanomezan’Andriamanitra izany.” Ary izao koa no voalaza ao
amin’ny Jakoba 2:1 hoe, “Ry rahalahiko,” (mariho fa izy, ihany
koa, dia miresaka amin’ireo RAHALAHY), “aoka ny finoana
AVY (tsy an’i) amin’i Jesosy Kristy Tompontsika tsy hasiana
fizahan-tavan’olona.”

Ao amin’ity Taonan’i Pergamosy ity izay nisy an’ireo olona
nanao ny famonjena avy amin’ny olona, nihodina niala tamin’ny
fahamarinana hoe “Ny famonjena dia avy amin’ny Tompo,” —
nanary ny foto-pampianaran’ny fifidianana ka nanokatra
midanadana ny varavaran’ny fiangonana sy ny fiombonany ho
an’ny anankiray sy ny rehetra izay nanaiky ny fampianarany
(tsy niraharaha ny Teny), tao amin’ity fitotonganana haingana
ity, dia mbola nisy vitsy foana izay nanana ny fatran’io finoan’i
Jesosy Kristy Tompontsika io, ary tsy nampiasa fotsiny an’io
finoana io tamin’ny asan’ny hery fa nanohitra an’ireo izay
sahy nilaza fa voavonjy fotsiny izy ireo tamin’ny alàlan’ny
fikambanana tamin’ny fiangonana iray. Fantatr’izy ireo fa tsy
misy olona afaka mino marina tokoa hatrany amin’ny fiainana
mandrakizay sy ny fahamarinan’Andriamanitra ankoatry ny
fatran’ny finoana avy amin’ny Tompo Jesosy, Izy tenany. Tahaka
ny fiangonan’izao andro izao izay feno mpino ara-tsaina izay
hanaiky an’ilay fahaterahana ara-virijiny, ilay rà nararaka,
mandeha any am-piangonana ary manao fandraisana, nefa tsy
nateraka indray mihitsy, dia toy izany no nisian’ilay olana
iray ihany tao amin’ity taona fahatelo ity. Tsy ampy ny
finoan’olombelona tamin’izany ary tsy ampy izany ankehitriny.
Mila an’ilay tena finoan’ilay Zanak’Andriamanitra hilatsaka ao
am-pon’ny olona izany mba ahafahany handray ny Tompon’ny
voninahitra ao an-tempoly tsy nataon-tànana.

Finoana velona iray io. “Velona amin’ny finoan’ilay

Zanak’Andriamanitra aho.” Tsy nilaza i Paoly fa nino tamin’ny
finoana AN’ilay Zanak’Andriamanitra izy. Ny finoana avy
amin’ilay Zanak’Andriamanitra no nanome azy fiainana ary
nitahiry azy nivelona tao amin’ny fandresenaKristiana.

Tsia, tsy nandà izy ireo fa ny finoana dia ivelan’ny
voajanahary nanomboka tamin’ny voalohany ka hatramin’ny
farany. Nitahiry ny fahamarinan’Ny Anarany sy Ny Finoany
ho velona izy ireo ary notahian’ny Tompo ka nisaina no
mendrika Azy.

ANTIPASY MARITIORAKO MAHATOKY

Tsy misy filazana hafa ao amin’ny Teny na ao amin’ny
tantara hafa iray mikasika an’io rahalahy io. Saingy azo antoka
fa tsy nilaina ny nisiany. Mihoatra noho ny ampy fa efa
fantatra mialoha sy fantatry ny Tompo izy. Mihoatra noho
ny ampy ny mahita ny fahatokiany ny Tompo voarakitra ao
amin’ny Teny velona. Kristiana iray izy. Nanana ny Anaran’i
Jesosy izy. Nanana ny finoan’i Jesosy Kristy Tompontsika izy
ary teo anivon’ireo izay niaina tamin’izany. Namaly an’ireo
tenin’i Jakoba izy hoe, “Aoka ny finoan’i Jesosy Kristy
Tompontsika tsy hasiana fizahan-tavan’olona.” Feno ny Fanahy
Masina sy finoana tahaka an’i Stefana, dia tsy nanisy fizahan-
tavan’olona izy, tsy natahotra olona izy; ary rehefa voatonona
ny fahafatesana teo amin’izay rehetra nandray an’io Anarana
io ka nandeha tao amin’ny finoan’i Jesosy Kristy dia naka ny
fijoroany niaraka tamin’ireo izay tsy nivadika izy. Eny, maty izy,
saingy tahaka an’i Abela, dia nahazo fijoroana vavolombelona
avy tamin’Andriamanitra izy (voasoratra ao amin’ny Teny ny
anarany), ka na dia maty aza, dia mbola miteny ao amin’ireo
pejy Masin’ny Firaketan’Andriamanitra foana ny feony. Nentina
tao amin’ny fitsaharany ny maritiora mahatoky hafa iray.
Fa tsy nandresy akory Satana tamin’izany, tahaka ny tsy
nandreseny rehefa namono an’ilay Andrian’ny Fiadanana izy,
satria tahaka ny nanafoanana an’i Satana teo amin’ny hazo
fijaliana, dia ho toy izany koa ankehitriny no hiantsoantsoan’ny
ràn’i Antipasy an-jatony amboniny izay hitondra ny hazo
fijaliany ka hanaraka Azy.

IZAY MISY NY SEZAN’I SATANA

Ny antony hoe ampahan’ny fideran’ny Fanahy ity dia satria
ireo miaramila mahery fo an’ny hazo fijaliana dia naharesy an’i
Satana teo afovoan’ny efitry ny seza fiandrianany manokana
mihitsy. Nandresy tamin’ny ady tamin’ny alàlan’ny Anarana sy
ny Finoan’i Jesosy tao amin’ny tobin’ireo mpitariky ny aizina
mihitsy izy ireo. Fiderana goavana iray toy ny inona. Tahaka
an’ireo lehilahy maherin’i Davida izay nanafika ny tobin’ny

fahavalo mba hitondra rano mampitony ny hetahetan’i Davida,
dia toy izany koa no nanafihan’ireto olomben’ny finoana ireto ny
faritry ny mandan’i Satana teto an-tany, ary tamin’ny alàlan’ny
toriteny sy fampaherezana no nitondrany ny ranon’ny famonjena
ho an’ireo izay niaina teo ambanin’ny aloky ny fahafatesana.

Ankehitriny raha ireo teny mikasika ny seza fiandrianana
sy ny faritr’i Satana ireo no ampahan’ny fideran’Andriamanitra
ho an’ny Voafidiny, dia mametraka tokoa ny dingana ho an’ny
fiampangana ny ratsy izay nahazo ny fahamboniana tao amin’ny
fiangonana izy ireo.

PERGAMOSY: Seza fiandrianana sy Toeram-Ponenan’i
Satana. Ho an’ny maro, ireo fehezan-teny ireo dia efa ara-tsary
tsotra fotsiny raha tokony ho ara-tantara marina tokoa. Saingy
azo antoka fa tena misy izy ireo ary ny tantara dia mamoaka
an’izany. Pergamosy tokoa no seza fiandrianana sy toeram-
ponenan’i Satana. Tahaka an’izao no nitrangan’izany:

Pergamosy tany am-boalohany dia tsy toerana izay
(raha mikasika ny raharahan’olombelona) nonenan’i Satana.
Babylona no efa foibeny foana ara-bakiteny sy ara-endrika. Tao
an-tanànan’i Babylona no nananan’ny fanompoana Satanika
ny fiandohany. Genesisy 10:8-10, “Ary Kosy niteraka an’i
Nimroda: izy no nanomboka ho olona mahery iray teto an-
tany. Mpihaza mahery iray teo anatrehan’ny Tompo izy.” “Ary
ny fiandohan’ny fanjakany dia Babela, sy Ereka, sy Akada,
ary Kalne, tany amin’ny tanin’i Sinara.” Genesisy 11:1-9, “Ary
ny tany manontolo dia iray fanononana, sy iray fiteny. Ary
izao no niseho, raha nifindrafindra niatsinanana izy ireo, dia
nahita lemaka iray tao amin’ny tanin’i Sinara; ary nonina tao
izy ireo. Dia nifampiresaka izy ireo hoe, Aoka, ndao isika hanao
biriky, ka handoro tsara azy ireo. Dia nanao biriky izy ireo
ho solon’ny vato, ary naka asfalta ho solon’ny rihatra. Dia hoy
izy ireo hoe, Aoka, ndao isika hanorina tanàna iray sy tilikambo
iray, ka ny tampony hahatakatra ny lanitra; ary ndao isika hanao
anarana iray ho antsika, fandrao hiely eny amin’ny tavan’ny tany
manontolo isika. Dia nidina ny Tompo mba hijery ny tanàna sy
ny tilikambo, izay naorin’ny zanaky ny olona. Ary hoy ny Tompo
hoe, Indro, iray ny olona, ary iray fanononana izy rehetra; ary
ity dia vao ny fiandohan’ny ataony: ary ankehitriny dia tsy hisy
na inona na inona hahasakana azy ireo, izay saintsaininy hatao.
Aoka, ndao isika hidina, ka hampikorontana ny fiteniny, mba
tsy hifankahalalany fiteny. Noho izany dia naelin’ny Tompo teny
amin’ny tavan’ny tany izy ireo hatramin’io: dia nitsahatra tsy
nanorina ny tanàna intsony izy ireo. Koa izany no niantsoana
ny anarana hoe Babela; satria tao no nanakorontanan’ny Tompo
ny fitenin’ny tany rehetra: ary hatramin’io dia naelin’ny Tompo
teny amin’ny tavan’ny tany rehetra izy ireo.”

Babela no anarana tany am-piandohana an’i Babylona.
Izany dia midika hoe fifanjevoana. Izany dia nanomboka ara-

bakiteny tamin’ny alàlan’i Kosy, ilay zanak’i Hama, saingy
nentina teo amin’ny fanjakan’ny hery sy fahalehibeazana teo
ambanin’ny zanany, Nimroda, ilay mpihaza mahery. Nimroda,
araka ny filazan’ny Genesisy iraika ambin’ny folo sy araka ny
tantara hafa koa, dia napetraka mba hanatanteraka zavatra
telo. Te-hanorina firenena matanjaka iray izy, izay nataony. Te-
hanaparitaka ny fivavahany manokana izy, izay nataony. Te-
hanao anarana iray ho an’ny tenany izy, izay notanterahiny koa.
Ireo zava-bitany dia tena sangan’asa tokoa ka ny fanjakan’i
Babylona dia nantsoina hoe ilay loha volamena teo anivon’ireo
governemanta rehetra an’izao tontolo izao. Ka ny fanjakany izay
nahazo laza dia voaporofo tamin’ny zava-nisy izay anondroan’ny
Soratra azy miaraka an’i Satana tanteraka tokoa ao amin’ny
Isaia toko 14 sy ao amin’ny Apokalypsy toko 17-18. Ary amin’ny
alàlan’ny tantara no ahafahantsika manaporofo fa nanafika
an’izao tontolo rehetra izao izany ary fototry ny rafitry ny
fanompoan-tsampy rehetra, sy foto-kevitry ny angano, na dia
samihafa aza ny anaran’ireo andriamanitra tany amin’ireo
ampahany samihafa an’ilay firenena araka ny fitenin’ny olona.
Fa nanao anarana ho an’ny tenany izy ary ireo mpanaraka azy
dia mandeha tsy manan-kolazaina, satria raha mbola mitohy
foana ity taona ankehitriny ity (mandra-panehon’i Jesosy ny
Tenany amin’ireo Rahalahiny) dia ho tompoina sy hajaina foana
izy, na dia eo ambanin’ny anarana samihafa amin’ny an’i
Nimroda aza, ary ao amin’ny tempoly iray samihafa kely fotsiny
amin’ilay anankiray izay nanompoana azy tany am-boalohany.

Satria tsy mamoaka ny tantaran’ireo firenena hafa amin’ny
antsipiriany ny Baiboly, dia hilaina ny mikaroka an’ireo
firaketana hafa mba hahitana ny valin-tenintsika ny amin’ny
hoe ahoana no nahalasa an’i Pergamosy ho sezan’ny fivavahana
Satanika an’i Babylona. Ireo loharanom-baovao lehibe dia ho
ao amin’ireo firaketana ny kolontsaina Egyptiana sy Grika. Ny
anton’izany dia hoe nandray ny siansa sy ny matematikany avy
tamin’ireo Kaldeana i Egypta ary i Grèce indray avy eo no
nandray avy tamin’i Egypta. Ankehitriny satria ireo mpisorona
no niandraikitra ny fampianarana an’ireo siansa ireo, ary satria
nampiasaina ho ampahany iray an’ny fivavahana ireo siansa
ireo, dia fantatsika sahady ilay fanalahidy ny amin’ny hoe
ahoana fa nahazo ny heriny tao amin’ireo firenena roa ireo
ilay fivavahana Babyloniana. Marina ihany koa fa na oviana na
oviana no nahafahan’ny firenena iray naharesy firenena hafa
iray, tamin’ny fotoana mety dia ilay fivavahan’ny mpandresy
no lasa fivavahan’ilay resy. Fantatra tsara fa ireo Grika dia
nanana an’ireo tena famantaran’ny Zodiaka iray ihany izay
nananan’ireo Babyloniana; ary hita tao amin’ireo firaketana
Egyptiana fahiny fa nanome an’ireo fahalalany ny amin’ny
polytheisma ho an’ireo Grika ireo Egyptiana. Noho izany dia
niparitaka nitety firenena ireo zava-miafin’i Babylona hany
ka niseho tany Roma izany, tany Chine, Inde ary na dia tany

Amerika Avaratra sy Atsimo aza dia hitantsika ilay tena fototry
ny fivavahana iray ihany.

Manaiky miaraka amin’ny Baiboly ireo tantara fahiny fa
io fivavahana Babyloniana io dia tsy ilay tena fivavahana tany
am-boalohany marina tokoa an’ireo olon’ny tany voalohany.
Izany no voalohany nivily niala tamin’ny finoana tany am-
boalohany; fa tsy izany mihitsy no anankiray tany am-
boalohany. Ireompahay tantara tahaka an’iWilkinson syMallett
dia nanaporofo tanteraka mihitsy avy tamin’ireo antontan-
taratasy fahiny fa tamin’ny fotoana anankiray ny olon’ny tany
rehetra dia nino ANDRIAMANITRA TOKANA, faratampony,
mandrakizay, tsy hita maso, Izay niteny ny zavatra rehetra ho
amin’ny fisiana tamin’ny alàlan’ny Tenin’ny Vavany, ary tao
amin’ny Toetrany dia tia sy tsara ary marina Izy. Ary satria
hanimba foana an’izay rehetra azony simbaina i Satana, dia
hitantsika izy fa manimba an’ireo saina sy fon’ny olona mba
handàvan’izy ireo ny fahamarinana. Satria mikatsaka foana
ny hahazo ny fanompoana toy ny hoe Andriamanitra izy fa
tsy mpanompo sy famoronan’Andriamanitra, dia nisintona
ny fanompoana niala tamin’Andriamanitra hatramin’ny
farany izy mba ahafahany misintona an’izany ho an’ny
tenany sy ho hasandratra arak’izany. Nahatanteraka ny
faniriany hanaparitaka ny fivavahany nanerana an’izao tontolo
rehetra izao tokoa izy. Izany dia voamarin’Andriamanitra
ao amin’ny Bokin’ny Romana hoe, “Rehefa nahafantatra
an’Andriamanitra izy ireo, dia tsy nanome voninahitra Azy
amin’ny maha-Andriamanitra, hany ka lasa zava-poana izy ireo
tao amin’ny fisainany, ary tamin’ny alàlan’ny fahamaizinam-
po no nanekeny fivavahana iray simba, hany ka nanompo
zavatra noforonina izy ireo fa tsy ilay Mpamorona.” Tsarovy,
Satana dia noforonin’Andriamanitra (Zanaky ny Maraina).
Noho izany dia hitantsika fa vao voaparitaka indray mandeha
eo anivon’ny olona ny fahamarinana, ka nihazona tamin’io
fahamarinana anankiray io ny rehetra, dia tonga ny andro
iray taty aoriana izay nihodinan’ny vondrona makadiry iray
tamin’Andriamanitra ka nanaparitaka endrika fanompoana
diabolika iray nanerana an’izao tontolo izao. Manambara
an’izany ny tantara hoe ireo avy tamin’ny fokon’i Sema izay
nijoro tamin’ny fahamarinana tsy niova dia tao amin’ny
fanoherana mafy an’ireo avy amin’i Hama izay niala tamin’ny
fahamarinana nankany amin’ny laingan’ny devoly. Tsy misy
fotoana hidirana ao amin’ny firesahana an’izany; nampidirina
fotsiny izany mba ahafahanareo hahita fa nisy fivavahana roa
ary roa ihany, ka ilay anankiray ratsy dia lasa nanerana an’izao
tontolo izao.

Nivadika ho polytheisma ny monotheisma tao Babylona.
Ny laingan’ny devoly sy ireo zava-miafin’ny devoly no
nitsangana nanohitra ny fahamarinan’Andriamanitra sy

ireo zava-miafin’Andriamanitra tao amin’io tanàna io. Lasa
andriamanitr’ity izao tontolo izao ity marina tokoa i Satana ary
nitaky fanompoana avy tamin’ireo izay nofitahiny, nanao azy
ireo hino fa izy marina tokoa no Tompo.

Nanomboka niaraka tamin’ny foto-pampianarana
triniterana ny fivavahana polytheista an’ilay fahavalo.
Tany aoriana tany tamin’ny andro fahiny ilay hevitra
hoe “Andriamanitra anankiray ao amin’ny olona telo” no
niditra tamin’ny fisiana. Hafahafa toy ny ahoana no tsy
nanamarihan’ireo teolojianintsika moderina an’io; saingy
voafitak’i Satana miharihary mihitsy tahaka an’ireo razambeny,
dia mbola mino ny olona telo ao amin’ny Maha-Andriamanitra
foana izy ireo. Aoka aseho antsika fotsiny ny toerana anankiray
ao amin’ny Soratra izay misy fahefana iray ho an’io foto-
pampianarana io. Tsy mahagaga ve fa raha mbola nanohy
ny làlany tao amin’ny fanompoana Satanika ireo taranak’i
Hama izay nampiditra foto-piheverana iray ny amin’ny
andriamanitra telo dia tsy nisy marika iray an’ireo taranak’i
Sema mba nino zavatra iray tahaka an’izany na nanana
fombam-pivavahana iray izay nampiditra na dia karazany iray
amin’izany mihitsy aza? Tsy mahagaga ve fa ireo Hebreo dia
nino hoe, “Henoy, O ry Isiraely, ny Tompo Andriamanitrao no
Andriamanitra TOKANA,” raha nisy olona telo tao amin’ny
Maha-Andriamanitra? Abrahama, ilay taranak’i Sema, tao
amin’ny Genesisy 18, dia nahita Andriamanitra TOKANA
fotsiny ihany niaraka tamin’ny anjely roa.

Ankehitriny dia ahoana no nanehoana an’io trinite io?
Voaseho tamin’ny alàlan’ny telozoro iray mitovy refy izany
dia tahaka ny anehoana azy ao Roma amin’izao andro izao.
Hafahafa, tsy nanana hevitra tahaka an’izany ireo Hebreo.
Ankehitriny iza no marina? Ireo Hebreo ve sa ireo Babyloniana?
Tany Azia ilay hevitra polytheista ny amin’ny andriamanitra
telo tao amin’ny anankiray dia voaseho tao amin’ny sarivongana
iray niaraka tamin’ny loha telo teo amin’ny vatana anankiray.
Voaseho ho fahaizana telo izy. Tany Inde, dia nahita an’izany
tao am-pony izy ireo mba haneho azy ho andriamanitra
anankiray ao amin’ny endrika telo. Ankehitriny dia teolojia
tsara an’ny andro moderina marina tokoa izany. Any Japon dia
misy Bouddha lehibe iray miaraka amin’ny loha telo tahaka
an’ilay anankiray izay nofaritantsika teo aloha. Fa ny tena
fanambarana indrindra ny amin’ny rehetra dia izay maneho
an’ilay hevitra triniterana an’Andriamanitra ao amin’ny endrika
telon’ny: 1. Ny lohan’ny lehilahy antitra iray manao mari-
pamantarana an’Andriamanitra ilay Ray. 2. Ny faribolana iray
ao amin’ireo zava-miafina dia nidika hoe “Voa” izay midika
koa hoe ilay Zanaka. 3. Ireo elatra sy rambom-borona iray
(voromailala). Io ilay foto-pampianaran’ny Ray, Zanaka ary
Fanahy Masina, olona telo ao amin’ny Maha-Andriamanitra,

trinite marina iray. Afaka mahita an’ilay zavatra iray ihany
ianareo any Roma. Ankehitriny dia mamelà ahy hanontany
indray mandeha indray hoe, tsy hafahafa ve fa ny devoly sy
ireompanompo azy dia nanana fahamarinana betsaka voambara
tokoa noho ilay rain’ny finoana, (Abrahama) sy ireo taranany?
Tsy hafahafa ve fa ireo mpanompo an’i Satana, dia nahafantatra
betsaka ny amin’Andriamanitra noho ireo zanak’Andriamanitra?
Ankehitriny dia izany no hiezahan’ireo teolojiana moderina
tenenina amintsika rehefa miresaka ny amin’ny trinite iray izy
ireo. Tsarovy fotsiny ity zavatra anankiray ity manomboka izao:
zava-misy ireo firaketana ireo ary ity dia zava-misy iray —
Satana dia mpandainga sady rain’ny lainga, ary na oviana
na oviana ahatongavany miaraka amin’ny hazavana iray dia
mbola lainga foana izany. Mpamono olona izy. Ary ny foto-
pampianarany ny amin’ny trinite dia nandrava olona betsaka ary
handrava mandra-pihavin’i Jesosy.

Araka ny tantara dia tsy nila ela ny nahavitan’ny fanovàna
iray an’io hevitra mikasika ny Ray iray sy Zanaka iray ary
ny Fanahy Masina io. Satana no nitondra azy ireo tsikelikely
nanalavitra ny fahamarinana. Ilay hevitra mivoatra miandalana
ny amin’ny Maha-Andriamanitra ankehitriny dia hoe: 1. Ilay
ray mandrakizay. 2. Ilay Fanahin’Andriamanitra nitsofoka
tao amin’ny reny OLOMBELONA iray. (Tsy manao anareo
hieritreritra ve izany?) 3. Zanaka Masina, ilay voa an’io
fitsofohana io, (Taranaky ny vehivavy).

Fa tsy afa-po ny devoly. Tsy mbola nahatanteraka ny
fanompoana ny tenany izy, afa-tsy ao amin’ny fomba iray tsy
mivantana. Noho izany dia esoriny miala amin’ny fahamarinana
lavidavitra kokoa foana ny olona. Amin’ny alàlan’ireo zava-
miafiny no anambarany amin’ny olona hoe satria ilay
Andriamanitra ray lehibe tsy hita maso dia tsy mampiditra ny
tenany ao amin’ny raharahan’ny olona, fa mijanona mangina
mikasika azy ireo, noho izany dia azo tompoina tsara ao
anatin’ny fahanginana izy. Izany dia midika tokoa hoe mody
tsy mahafantatra azy arak’izay azo atao mihitsy, raha tsy ny
manontolo mihitsy. Miparitaka manerana an’izao tontolo izao
koa io foto-pampianarana io, ary amin’izao andro izao mihitsy
any Inde dia afaka mahita ianareo fa ireo tempoly ho an’ilay
mpamorona lehibe, ilay andriamanitra mangina, dia lasa vitsy
an’isa.

Satria tsy nilaina ny hanompo an’ilay ray-mpamorona, dia
ara-boajanahary fotsiny ihany ny fanompoana mitodika any
amin’ilay “Reny sy Zaza” ho zavatry ny fivavahana. Tany Egypta
dia nisy an’ilay fampiarahana iray ihany an’ny reny sy zanaka
izay nantsoina hoe Isis sy Osiris. Tany Inde izany dia Isi sy
Iswara. (Mariho ilay fitovitovian’ireo anaranamihitsy aza.) Tany
Azia ilay izy dia Cybèle sy Deoius. Tany Roma sy Grèce ilay
izy dia narahina tsara. Ary tany Chine. Eny, eritrereto ilay

fahatairan’ireo misionera Katolika Romana sasany raha niditra
tany Chine izy ireo ka nahita Madonna iray sy Zaza niaraka
tamin’ny tara-pahazavana nivoaka avy tao amin’ny lohan’ilay
zazakely. Mety azo novaina tsara io sarivongana io ho amin’ny
anankiray ao amin’ny Vatican afa-tsy ny fahasamihafan’ny
zavatra vitsivitsy eo amin’ny tarehy.

Mety amintsika ankehitriny ny mahita an’ilay reny sy zaza
tany am-piandohana. Ilay reny andriamanibavin’i Babylona dia
Semiramis izay nantsoina hoe Rhea any amin’ireo firenena
tatsinanana. Nihazona zanaka iray izy eo an-tsandriny, izay na
dia zazakely iray aza, dia nofaritana ho lava, matanjaka, tsara
tarehy ary indrindra mambabo ho an’ireo vehivavy. Ao amin’ny
Ezekiela 8:14 izy dia nantsoina hoe Tamoza. Teo anivon’ireo
mpanoratra klasika izy dia nantsoina hoe Bacchus. Ho an’ireo
Babyloniana izy dia Ninus. Izany no antony nanehoana azy ho
zazakely iray eo an-tsandry ary mbola voafaritra ho lehilahy
iray malaza sy mahery ka izany no ahafantarana azy ho ilay
“Zanaka-Vady.” Ny iray amin’ireo titrany dia “Vadin’ilay Reny”,
ary any Inde izay ahafantarana an’ireo anankiroa ho Iswara sy
Isi, izy (ilay vady) dia voaseho ho toy ny zazakely eo amin’ny
nonon’ny vadiny manokana.

Fa io Ninus io dia ilay Nimrodan’ny Baiboly izay azontsika
ambara marina amin’ny alàlan’ny fampitahana ny tantara
amin’ny fitantaran’i Genesisy. Hoy i Pompée hoe, “Ninus,
mpanjakan’i Asyria, dia nanova ny fomba fiainana antonony
fahiny tamin’ny alàlan’ilay faniriana handresy. IZY NO
VOALOHANY IZAY NANAO ADY NANOHITRA AN’IREO
MPIARA-MONINA AMINY. Nandresy ny firenena rehetra
nanomboka tany Asyria ka hatrany Lybia izy satria ireo lehilahy
ireo dia tsy nahafantatra ny fahaiza-miady.” Hoy i Diodorus hoe,
“Ninus no tranainy indrindra amin’ireo mpanjaka Asyriana
voalaza ao amin’ny tantara. Satria nanana toetra tia ady dia
nanofana lehilahy tanora maro mafy mihitsy tao amin’ny
fahaiza-miady izy. Nitondra an’i Babylona teo ambaniny izy
na dia tsy mbola nisy akory aza ny tanànan’i Babylona.” Noho
izany dia hitantsika fa nanomboka lasa nalaza tao Babylona
ity Ninus ity, nanorina an’i Babela ary nifehy an’i Asyria, lasa
mpanjakany, ary avy eo dia nandroso nandravarava an’ireo
faritra makadiry hafa izay nisy an’ireo olona izay tsy nahay
niady mihitsy ary niaina tao amin’ny fomba antonony iray araka
ny nolazain’i Pompée. Ankehitriny ao amin’ny Genesisy 10,
miresaka ny amin’ny fanjakan’i Nimroda dia izao no voalaza
hoe, “Ary ny fiandohan’ny fanjakany dia Babela, sy Ereka,
sy Akada, ary Kalne tao amin’ny tanin’i Sinara. Nivoaka avy
tamin’izany tany izany i Assur, ka nanorina an’i Ninive, sy…
Kala,” etsetra. Fa nanao fahadisoana ireo mpandika tamin’ny
nandikana an’i Assur ho anarana iray satria verba iray izany,
ka amin’ny Kaldeana dia midika hoe “mampahatanjaka.” Koa

i Nimroda izany, izay natao matanjaka (nanorina ny fanjakany
tamin’ny fanorenana an’ilay tafika voalohany an’izao tontolo
izao izy izay nofaniny tamin’ny fanazaran-tena sy tamin’ny
alàlan’ireo fitsipiky ny fihazana) izay nandeha tany ankoatran’i
Sinara niaraka tamin’ny tafinymatanjaka ary nandresy firenena
sy nanorina tanàna tahaka an’i Ninive, izay nitondra ny anarany,
satria amin’izao andro izao aza ny ampahany betsaka an’ireo
sisa tsy rava an’io tanàna io dia antsoina hoeNimroud!

Satria hitantsika hoe iza i Ninus, dia ilaina ankehitriny
ny mahita hoe iza no rainy. Araka ny tantara dia i Bela
izany, ilay mpanorina an’i Babylona. (Ankehitriny dia tsy
maintsy ho marihina eto fa i Bela no nanorina azy mba
ahafahany nanomboka an’io hetsika manontolo io, saingy
ilay zanaka, Ninus, no nanorina an’izany sady ny mpanjaka
voalohany, etsetra.) Fa araka ny Soratra, ny rain’i Nimroda
dia i Kosy: “Ary Kosy niteraka an’i Nimroda.” Tsy izany
fotsiny ihany fa hitantsika fa i Hama dia niteraka an’i
Kosy. Ankehitriny, ao amin’ny kolontsaina Egyptiana i Bela
dia nantsoina hoe Hermesy, ary Hermesy dia midika hoe,
“ILAY ZANAK’I HAMA.” Araka ny tantara dia Hermesy no
mpaminany lehiben’ny fanompoan-tsampy. Izy no mpandika
tenin’ireo andriamanitra. Ny anarana hafa iray izay niantsoana
azy dia Merkory. (Vakio ny Asa 14:11-12.)

Izao no lazain’i Hyginus mikasika an’io andriamanitra izay
fantatra araka ny karazany io tahaka an’i Bela, Hermesy,
Merkory, etsetra hoe, “Nandritry ny taona maro dia niaina
teo ambanin’ny governemantan’i Jove ny olona (tsy ilay Jove
Romana, fa Jehovah-n’ireo Hebreo izay tany alohan’ny tantara
Romana) tsy nanana tanàna ary tsy nanana lalàna, ka ny rehetra
dia niteny tamin’ny fiteny anankiray. Fa taorian’ny nandikan’io
Merkory io (Bela, Kosy) ny fitenin’ny olona (ka ny mpandika
teny iray dia nantsoina hoe Hermeneutes) dia ilay isam-
batan’olona iray ihany no nizara an’ireo fanjakana. Tamin’izay
fotoana izay no nanomboka ny fisaraham-bazana.” Hita avy
amin’izany fa i Bela na Kosy, ilay rain’i Nimroda, no mpitarika
lehibe tany am-boalohany izay nitarika ny olona hanalavitra
an’ilay Andriamanitra marina ary namporisika ny olona satria
“mpandika tenin’ireo andriamanitra” haka endri-pivavahana
hafa iray. Namporisika azy ireo izy handroso miaraka amin’ilay
tilikambo izay naorin’ny zanany tokoa. Io famporisihana io no
nitondra an’ilay fifanjevoana sy ilay fisarahan’ny olona, mba
hahatonga azy sady, “mpandika teny nompanao fifanjevoana.”

Kosy, arak’izany, no rain’ny rafitra polytheista ka rehefa
olona no nataon’ny olona ho andriamanitra, dia mazava ho azy
fa izy, no lasa rain’ireo andriamanitra. Ankehitriny i Kosy dia
nantsoina hoe Bela. Ary Bela amin’ny tantara angano Romana
dia Janus. Voaseho ho nanana tarehy roa izy ary nitondra
langilangy iray izay nanakorontanany sy “nampianahany” ny

olona. Ovide dia manoratra fa nilaza mikasika ny tenany i
Janus hoe, “ireo ntaolo dia niantso ahy hoe Chaos.” Noho
izany dia hitantsika fa ilay Kosin’ny Baiboly, ilay mpikomy
tany am-boalohany nanohitra ny monotheisma dia nantsoina
hoe Bela, Belus, Hermesy, Janus, etsetra, teo anivon’ireo olona
fahiny. Nihambo ho nitondra fanambarana sy fandikana avy
tamin’ireo andriamanitra ho an’ny olona izy. Teo am-panaovana
an’izany dia izy no nahatonga ny fahatezeran’Andriamanitra
mba hampiahaka ny olona, nitondra fisarahana sy fifanjevoana.

Ankehitriny hatreto dia hitantsika hoe avy taiza no
nihavian’ny polytheisma na ny fanompoana andriamanitra
maro. Fa efa voamarikareo ve fa hitantsika koa ny filazana
mikasika ny lehilahy iray nantsoina hoe Kosy izay nomena titra
iray hoe “ilay rain’ireo andriamanitra”? Efa voamarikareo ve
eto ilay foto-kevitra tranainy an’ireo tantara angano fahiny,
fa ireo andriamanitra dia manondro ny tenan’izy ireo ao
amin’ny olona? Avy eo no ihavian’ny fivavahana amin’ny
razana. Noho izany dia tokony handinika ny tantara fotsiny
isika mba hahitana ny mikasika ny fivavahana amin’ny
razana. Eny, izany no naneho fa i Kosy no nampiditra ny
fivavahana amin’andriamanitra telo an’ny ray, zanaka ary
fanahy. Andriamanitra telo izay mitovy daholo. Saingy fantany
fa ho tonga ilay taranaky ny vehivavy, noho izany dia tsy
maintsy nisy vehivavy iray sy ny taranany miditra ao amin’ilay
sary. Niseho io rehefa maty i Nimroda. Ny vadiny, Semiramis
no nanao azy ho andriamanitra, ary noho izany dia nanao ny
tenany ho renin’ilay zanaka ary ho renin’ireo andriamanitra
ihany koa. (Tahaka ny nanaovan’ny fiangonana Romana an’i
Maria ho andriamanitra marina mihitsy. Mihambo izy ireo
fa tsy nanana ota izy ary izy no Renin’Andriamanitra.) Izy
(Semiramis) dia niantso an’i Nimroda hoe “Zeroashta” izay
midika hoe, “ilay taranaky ny vehivavy nampanantenaina.”

Saingy tsy ela loatra dia nanomboka nahasintona
fifantohana betsaka ilay vehivavy noho ilay zanaka, ary tsy
ela dia izy no anankiray izay voambara ho nanorotoro an’ilay
menarana teo ambanin’ny tongotra. Izy ireo dia niantso azy hoe
“ny mpanjakavavin’ny lanitra” ary nanao azy ho masina. Toy
ny ahoana no itovian’izany amin’izao andro izao amin’i Maria,
ilay renin’i Jesosy, izay nasandratra hatrany amin’ny tsy mety
maty ary izao ankehitriny izao hatramin’ny Septambra 1964
dia mikasa hanome an’i Maria toetra iray izay tsy ananany
ny fivoriamben’i Vatican, satria izy ireo dia hiantso azy hoe,
“Maria ilay Mpanelanelana,” “Maria ilay Renin’ny Mpino
Rehetra,” na “Renin’ny Fiangonana.” Raha mba nisy fivavahana
amin’ny razana Babyloniana tao amin’ny fivavahana iray, dia
ny fivavahan’ny Fiangonan’i Roma izany.

Tsy ny fivavahana amin’ny razana irery ihany no niandoha
tao Babylona fa ny fivavahana amin’ny natiora ihany koa.

Tao Babylona no nanondroana an’ireo andriamanitra niaraka
tamin’ny masoandro sy volana, etsetra. Ny zavatra lehibe
indrindra tao amin’ny natiora dia ny masoandro izay nanana
an’ireo toetra manome hazavana sy manome hafanana ary
miseho amin’ny olona toy ny vongan’afo iray eny amin’ny
lanitra. Noho izany ilay andriamanitra lehibe dia ho ilay
andriamanitra masoandro izay nantsoin’izy ireo hoe Bala.
Matetika ilay masoandro dia voaseho toy ny faribolan’ny
lelafo ary tsy ela dia niseho nanodidina an’io lelafo io ny
menarana iray. Tsy ela dia lasa mari-pamantarana iray an’ny
masoandro ilay menarana ary arak’izany dia notompoina. Noho
izany dia lasa feno tanteraka ny fanirian’ny fon’i Satana.
Notompoina tahaka an’Andriamanitra izy. Voapetraka ny seza
fiandrianany. Niankohoka taminy ireo andevony. Tao Pergamosy
dia notompoina tao amin’ny endrika menarana velona iray
izy. Ilay hazon’ny Fahalalana ny Tsara sy ny Ratsy, izay
natao mari-pamantarana tamin’ny endrika menarana velona
iray ankehitriny dia tsy namitaka an’i Eva fotsiny ihany fa ny
ankamaroan’ny taranak’olombelona.

Saingy ahoana no nahatonga an’i Pergamosy ho sezan’i
Satana raha i Babylona no seza? Ao amin’ny tantara indray
ny valiny. Rehefa lavo teo amin’ireo Mediana sy Persiana
i Babylona, ilay mpanjaka-mpisorona, Attalus dia nitsoaka
niala tamin’ny tanàna ka nandeha nankany Pergamosy niaraka
tamin’ireo mpisorony sy ireo zava-miafiny masina. Tao no
nametrahany ny fanjakany tany ivelan’ny fanapahana Romana,
ary niroborobo teo ambanin’ny fiahian’ny devoly.

Izay ny famehezana tena fohy an’ny tantaran’ny fivavahana
Babyloniana sy ny fihaviany tao Pergamosy. Tsy isalasalana fa
fanontaniana maro no tavela tsy voavaly ary mbola maro, tsy
isalasalana, no azo nolazaina mba hanazava antsika, saingy tsy
nokasaina ho fianarana tantara iray ity, fa raha ny marina dia
nokasaina ho fanampiana iray ho an’ny fianarana ny Teny.

NY FIAMPANGANA

Apokalypsy 2:14-15, “Fa manana zavatra vitsy manohitra
anao Aho, satria manana an’ireo izay mitàna ny foto-
pampianaran’i Balama ianao eo, izay nampianatra an’i Balaka
hanisy vato manafintohina teo anoloan’ireo zanak’Isiraely,
mba hihinana zavatra naterina tamin’ny sampy, sy nanao
fijangajangana. Toy izany koa no anananao an’ireo izay
mitàna ny foto-pampianaran’ny Nikolaita, dia ny zavatra izay
Halako.”

Ao amin’ity Taonan’i Pergamosy ity dia miampanga an’ireo
foto-pampianarana roa izay Halany ny Tompo: 1. Ny foto-
pampianaran’i Balama izay nitondra fanompoan-tsampy sy
fahotana tafahoatra tamin’ny Isiraely tao Bala-Peora, ary 2. Ny

foto-pampianaran’ny Nikolaita, izay tsy nisy afa-tsy asa tao
amin’ny Taonan’i Efesosy. Akambano ao amin’ilay zava-misy
izay Nanisiany tsindrim-peo an’i Pergamosy ho sezan’i Satana
io fiampangana io, dia tena mora sy marina ny mahita hevitra fa
na manao ahoana na manao ahoana dia lasa nifangaro tamin’ny
Kristianisma ny fivavahan’i Babylona.

Ankehitriny dia tsy fiheverana iray fotsiny izany fa zava-
misy ara-tantara izay hanaporofointsika amin’ny fiverenana
ao amin’ny tantara nanomboka tamin’ny 36 A.D. ka hatrany
amin’ny Fivoriambe Niseana tamin’ny 325. Rehefa ireo
Kristiana (ny ankamaroany dia Jiosy ara-pahaterahana) no
naparitaka lavitra niala an’i Jerosalema dia nandeha hatraiza
hatraiza izy ireo nitory ny Filazantsara, ary indrindra tao
amin’ireo synagoga. Noho izany tao anatin’ny telo taona, na
teo amin’ny 36 A.D. dia nentina tany Roma ny Filazantsara
tamin’ny alàlan’i Jonia sy Androniko, izay apostoly araka ny
Romana 16:7. Niroborobo nandritry ny taona maro ny asa
tao mandra-pahatongan’ireo fifamaliana tsy ankitsahatra teo
anivon’ireo samy Jiosy nanao ny Emperora Klaodio handroaka
azy ireo hiala tao Roma. Noho ireo Jiosy natao sesitany avy
tao amin’io tanàna io dia saiky tapaka ny taolan-damosin’io
fiangonana kely io. Angamba na dia Jiosy aza ireo loholona
dia lasa izy ireo arak’izany. Tsy nisy mpiandry ilay ondry ary
satria tsy mbola voasoratra ny Teny mba ho mpitari-dàlana
dia tena mora ho an’ity ondry vitsy ity ny nivily làlana na
rakotr’ireo filozofy sy mpanompo sampin’io andro io. Miaraka
amin’ireo amboadia masiaka nihaodihaody, sy ilay fanahin’ny
antikristy navotsotra, dia hitantsika avy amin’ny tantara fa
lasa niverin-dàlana tsy nisy fanantenana ity fiangonana kely
tao Roma ity, ary nanomboka nampiditra fombam-pivavahana
mpanompo sampy teo ambanin’ireo titra Kristiana.

Satria naharitra nandritry ny 13 taona ilay vanim-
potoan’ny fanaovana sesitany, ireo mpanorina, Jonia sy
Androniko, dia tsy niverina raha tsy tamin’ny 54 A.D. Eritrereto
ny horohoron’izy ireo nahita fiangonana iray niaraka tamin’ny
titra Kristiana izay mpanompo sampy mahatsiravina mihitsy.
Nisy alitara tao amin’ilay fiangonana izay nametrahan’izy
ireo zava-manitra teo amboniny sy nankalazany fombam-
pivavahana mpanompo sampy. Ireo mpitarika voapetraka an’io
fiangonana io dia tsy azo natonina, noho izany dia nanomboka
fiangonana iray vaovao izy ireo niaraka tamin’ireo vitsy izay
niezaka hijanona ho mahatoky, na ilay Fiangonana Faharoa
an’i Roma. Niasa tamim-pahatsaram-panahy teo anivon’izy
ireo Andriamanitra tamin’ny alàlan’ireo famantarana sy
fahagagana mba hanombohan’ny fiangonana iray fahatelo. Ary
na dia nolevilevena ho mpanompo sampy aza ilay Fiangonana
Voalohany fa TSY Kristiana tao amin’ny fanompoany dia tsy
namoy ny titrany izy fa nijanona ary MBOLA MIJANONA ho

ilay Fiangonana Voalohany an’i Roma foana — Ny Fiangonana
Katolika Romana.

Ankehitriny ny ankamaroantsika dia manana hevi-diso
hoe ny anankiray sy ny rehetra izay miantso ny tenany ho
Kristiana dia ho fikendrin’ny devoly sy iharan’ny fahasiahana
mafy indrindran’ny governemanta. Fa tsy izany ilay izy. Io
fiangonana voalohany io dia nanomboka niroborobo sy tena
nitombo isa ka nankasitraka an’io fiangonana io tokoa ireo
emperora sy mpitondra fanjakan’ny governemanta samihafa
ho an’ny antony ara-politika. Noho izany rehefa nahita ny
tenany ho nankasitrahana ireo mpitarika an’ilay Fiangonana
Voalohany tao Roma, dia nalain’izy ireo ilay fanararaotra mba
hanodinana ny governemanta hanohitra an’ireo mpino marina
ka nitaky ny fanenjehana azy ireo raha tsy miditra ao amin’ny
valan’ondriny izy ireo. Ny eveka anankiray an’ilay Fiangonana
Voalohany an’i Roma dia i Anicet izay velona tamin’ny taon-
jato faharoa ary niara-belona tamin’i Polycarpe. Rehefa ren’i
Polycarpe hajaina fa tafiditra tao amin’ny fombam-pivavahana
mpanompo sampy ilay Fiangonana Kristiana Voalohany an’i
Roma ary nanimba ny fahamarinan’ny Filazantsara, dia
nandeha tany izy mba hiangavy mafy azy ireo hiova. Nahita azy
ireo nampiankohoka ny tenany teo anatrehan’ireo sarivongana
nitondra ny anaran’ireo apostoly sy olo-masina izy. Nahita
azy ireo nandrehitra labozia sy nandoro zava-manitra teo
amin’ny alitara izy. Nahita azy ireo nankalaza ny Paska
teo ambanin’ny anarana hoe Paska izy, izay nanandratan’izy
ireo an’ilay mofo miendrika kapila izay nanome voninahitra
an’ilay andriamanitra masoandro, ary avy eo dia nararak’izy
ireo ny divay ho fanatitra fisotro ho an’ireo andriamanitra.
Fa ity antitra masina izay nandeha 1500 maily ity dia tsy
afaka nisakana ny filentehan’izy ireo. Niteny tamin’ny alàlany
Andriamanitra raha teo am-piaingana mihitsy izy hoe, “Nivady
tamin’ireo sampiny i Efraima, avelao izy hipetraka tsara,”
Hosea 4:15. Tsy niverina intsony mihitsy i Polycarpe.

Nanaraka an’i Anicet dia ilay eveka ratsy fanahy an’i
Roma nantsoina hoe Victor. Nampiditra fety sy fankalazana
mpanompo sampy amboniny tao amin’ilay Fiangonana
Voalohany mihitsy aza izy, ary nandeha ihany koa niezaka
tamin’ny fara-heriny handresy lahatra an’ireo fiangonana
Kristiana marina hampiditra an’ireo hevitra iray ihany. Tsy
nanaiky an’izay nangatahany izy ireo noho izany dia nandresy
lahatra an’ireo mpitondra fanjakan’ny governemanta izy mba
hanenjika an’ireompino, nitondra azy ireo teo amin’ny fitsarana,
nanipy azy ireo tao an-tranomaizina ary nanameloka marobe
ho faty mihitsy aza. Ny ohatra iray an’ireo asa ratsiny dia
hita ao amin’ny tantara izay naharesy lahatra ny Emperora
Septime Sévère tamin’ny alàlan’i Calliste (ilay sakaizan’i Victor)
mba hamono 7000 tao Tesalonika satria nankalaza ny Paska

araka ny Tompo Jesosy ireo mpino marina ireo fa tsy araka ny
fanompoan’i Astarta.

Ilay voaloboka sandoka dia efa namotsotra ny fahatezerany
nanohitra an’ilay Andriamanitra velona tamin’ny famonoana ny
voafidy, dia tahaka ny nataon’ny razambeny, Kaina, izay namono
an’i Abela.

Nanohy niezaka hanao an’ilay Fiangonana Voalohany
hibebaka ilay fiangonana marina. Tsy nanao an’izany izy.
Nitombo tamin’ny fahalehibeazana sy fanintonana izy. Niditra
tao amin’ny fampielezan-kevitra tsy ankitsahatra izy mba
hanala baraka an’ilay voa marina. Nilaza izy ireo fa izy ireo ary
izy ireo irery ihany no solontenamarin’i JesosyKristy Tompo, ary
nihambo fa hoe izy ireo no fiangonana tany am-boalohany tao
Roma, ary izy ireo irery ihany no ilay Fiangonana Voalohany. Izy
ireo tokoa no Ilay Fiangonana Voalohany, ary IZANY TOKOA
IZY IREO.

Noho izany amin’ny andron’ity taom-piangonana fahatelo
ity dia manana fiangonana roa mitondra an’ilay anarana iray
ihany isika saingy miaraka amin’ny fahasamihafana lalina iray
eo amin’izy ireo. Ny anankiray dia niala tamin’ny fahamarinana,
nanambady sampy ary tsy misy aina ao anatiny. Nanafangaro
ny tenany izy ka ireo famantaran’ny fahafatesana, (fa tsy
fiainana), no nanaraka ny làlan-dranony. Mahery miaraka
amin’ny mambra betsaka izy. Ankasitrahan’izao tontolo izao
izy. Ilay hafa dia vondrona kely iray enjehina. Saingy manaraka
ny Teny izy, ary manaraka azy ireo famantarana. Sitrana ireo
marary ary mitsangana ny maty. Velona amin’ny Fiainana sy
ny Tenin’Andriamanitra izy. Tsy tiany ny ainy, saingy mihazona
eo amin’Ny Anarany sy ny Finoany hatramin’ny fahafatesana
mihitsy aza izy.

Ary fanenjehana mahatsiravina avy amin’ny mpitondra
fanjakan’i Roma no nilatsaka teo amin’ireo mpino marina
mandra-pitsangan’i Constantin ka nanome ny fahalalahan’ny
fanompoana ara-pivavahana. Toa misy antony roa no nanekena
an’io fahalalahana io. Voalohany dia emperora tsara samihafa
no tsy namela ny fanenjehana, saingy rehefa lasa izy ireo, dia
narahin’ireo izay namono Kristiana. Tena tsy nisy dikany ilay
izy hany ka nieritreritra ny be sy ny maro tamin’ny farany fa
tokony havela hipetraka tsara ireo Kristiana. Ny faharoa sy
ny antony voamarina tsara indrindra dia hoe nanana ady iray
tena sarotra teo anoloany i Constantin tamin’ny fahazoana ny
fifehezana an’ilay fanapahana. Indray alina tao amin’ny nofy
iray dia nahita soavaly fotsy iray niseho teo anatrehany izy.
Tsapany fa io dia fambara iray ho azy hoe raha nivavaka
ho azy ho an’ny fandresena iray ireo Kristiana, dia ho azony
ilay ady. Nampanantena fahalalahana ho azy ireo izy raha
toa ka mandresy. Nandresy izy ka nekena ny fahalalahan’ny
fanompoana tao amin’ny lalàn’i Nantes, 312 A.D.

Saingy io fahalalahana avy tamin’ny fanenjehana sy
fahafatesana io dia tsy navesa-danja loatra tahaka ny nisehoany
voalohany. Constantin ankehitriny no mpiaro. Amin’ny maha-
mpiaro ny faniriany na manao ahoana na manao ahoana dia
nihoatra noho ny mpanara-maso iray, satria nanapa-kevitra izy
fa nila ny fanampiany tao amin’ireo raharahany ilay fiangonana.
Hitany izy ireo fa tsy nifanaraka teo amin’ireo anton-javatra
samihafa, ny anankiray tamin’izany dia nikasika an’i Arius,
Evekan’i Alexandrie, izay nampianatra an’ireo mpianany fa tsy
Andriamanitra marina Jesosy fa olona ambanimbany kely, satria
noforonin’Andriamanitra. Ilay Fiangonana Tandrefana dia
nihazona an’ilay fijerymifanohitra, nino fa Jesosy no tenamaha-
izy an’Andriamanitra ary araka ny nolazain’izy ireo hoe “mitovy
amin’ilay Ray.” Tamin’ireo anton-javatra tahaka an’izany,
niaraka tamin’ny fitsofohan’ny fombam-pivavahana mpanompo
sampy tao amin’ny fanompoana, dia niantso ny Fivoriambe
Niseana ilay emperora tamin’ny 325 niaraka tamin’ny fisainana
hoe hitondra an’ireo vondrona rehetra hiaraka izy eo amin’izay
ahafahan’izy ireo hampiravona ny fahasamihafany, ka ho tonga
eo amin’ny fahazoana iraisana, ary ho iray ny rehetra. Tsy
hafahafa ve fa na dia nanomboka tamin’i Constantin aza io dia
tsy maty ilay izy fa mbola tena velona foana amin’izao andro
izao ho ny “Fivoriamben’ny FiangonanaManeran-tany”? Ary teo
amin’izay tsy nahombiazany hahatanteraka an’ilay izy marina
tokoa, dia ho tanteraka izany ao amin’ity andro ity amin’ny
alàlan’ilay hetsika ekiomenika.

Ankehitriny io fisalovanan’ny fanjakana amin’ny
fiangonana io dia zavatra adaladala iray satria izao tontolo izao
dia tsy mahazo na ny fahamarinana no hita ao amin’ny Teny na
ireo làlan’ny fiangonana. Nahoana, ilay tena fanapahan-kevitra
natolotr’ilay fivoriambe hoe diso i Arius dia nofoanan’ilay
emperora roa taona taty aoriana ka nandritry ny taona maro
no nanerena an’io foto-pampianarana sandoka io teo amin’ny
olona.

Fa ny fiangonana sy ny fanjakana izay hikambana dia efa
fantatry ny Tompo mialoha marina tokoa. Ny tena anarana
hoe Pergamosy dia midika hoe “nivady tanteraka.” Ary nivady
tokoa ny fanjakana sy ny fiangonana; nikambana ny politika
sy ny fivavahana. Ny vokatr’io firaisana io no mifangaro
mahatsiravina indrindra tsy miova izay hany hitan’izao tontolo
izao. Tsy ao amin’izy ireo ny fahamarinana, fa ireo làlan-
dratsin’i Kaina rehetra (ilaymifangaro voalohany) no ao.

Tsy hoe nikambana fotsiny ihany ny fanjakana sy ny
fiangonana tao amin’ity taona ity, fa ny fivavahana Babyloniana
dia nikambana tamin’ny fomba ofisialy tamin’ilay Fiangonana
Voalohany. Nanana fidirana tao amin’ny Anaran’i Kristy i
Satana ankehitriny ka napetraka teo amin’ny seza fiandrianana
tahaka an’Andriamanitra izy tao amin’ny fanompoana. Niaraka

tamin’ny fanampian’ny fanjakana dia lasa nandova an’ireo
tranobe tsara tarehy ireo fiangonana izay voaravaka alitara
marbra fotsy sy sarivongan’ireo olo-masina efa lasa. Ary ao
amin’ity taona ity mihitsy no misy an’ilay “bibidia” an’ny
Apokalypsy 13:3 izay voaratra efa ho faty: (ilay Fanapahana
Romana mpanompo sampy) niverina tamin’ny fiainana sy
hery amin’ny maha-ilay “Fanapahana Romana Masina.”
Roma amin’ny maha-firenena ara-materialy iray dia niaritra
fahavoazana betsaka ary tsy ela dia niaritra an’izany manontolo
mihitsy; saingy tsy nampaninona izany ankehitriny, satria
ny fanapahany ara-pivavahana dia nihazona azy teo amin’ny
tampon’ny fitondrana an’izao tontolo izao avy tao amin’ilay
anatiny fa tsy niseho homanao an’izany izy avy tety ivelany.

Mamelà ahy haneho ny fahamarinana ara-tSoratra marina
an’io zavatra io, satria tsy tiako ny olona iray hihevitra fa
manome fanambarana iray avy amin’ny ahy manokana aho —
anankiray izay tsy hita ao amin’ny Soratra. Daniela 2:31-45,
“Ianao, O ry mpanjaka, dia nahita, ka indro ny sarivongana
lehibe iray. Izany sarivongana izany, dia namirapiratra sy tsara,
nijoro teo anatrehanao; ary ny endriny dia nahatahotra. Ny
lohan’izany sarivongana izany dia volamena tsara, ny tratrany
sy ny sandriny dia volafotsy, ny kibony sy ny feny dia varahina,
ny ranjony dia vy, ny tongony dia vy ny tapany ary tanimanga
ny tapany. Nijery ianao mandra-pisian’ny vato iray voaendaka
nefa tsy tamin’ny tànana, izay namely an’ilay sarivongana teo
amin’ny tongony izay vy sy tanimanga, ka nahatorotoro azy ireo
ho potipotika. Avy eo ilay vy, ilay tanimanga, ilay varahina, ilay
volafotsy, ary ilay volamena, dia niara-torotoro ho potipotika,
ary lasa tahaka ny akofa eo am-pamoloana amin’ny andro
fahavaratra; ary ny rivotra nipaoka azy, ka tsy nisy toerana
hita ho azy ireo: ary ilay vato izay namely ny sarivongana dia
lasa tendrombohitra lehibe, ka nahafeno ny tany manontolo.
Izany ilay nofy; ary ho teneninay eo anatrehan’ny mpanjaka
ny fandikana azy. Ianao, O ry mpanjaka, dia mpanjakan’ny
mpanjaka: satria Andriamanitry ny lanitra dia nanome anao
fanjakana iray, hery, sy tanjaka, ary voninahitra. Ary na
aiza na aiza itoeran’ny zanak’olombelona, ireo bibidia an’ny
saha ary ireo voro-manidin’ny lanitra dia Nomeny eo an-
tànanao, ary natao hanapaka azy rehetra ianao. Ianao io loha
volamena io. Ary aorianao dia hitsangana ny fanjakana iray
hafa ambany noho ianao, ary fanjakana iray hafa fahatelo
avy amin’ny varahina, izay hanana fanapahana amin’ny tany
rehetra. Ary ny fanjakana fahefatra dia ho mafy tahaka ny vy:
fa tahaka ny vy manorotoro ho potipotika sy mahamongomongo
ny zavatra rehetra: ary toy ny vy mamakivaky an’ireo rehetra
ireo, dia ho toy izany no hamakivakiany sy hanorotoroany azy
ho potipotika. Ary satria hitanao ny tongotra sy ny rantsan-
tongotra, fa ny tapany dia tanimangan’ny mpanefy, ary ny
tapany vy, dia hizarazara ny fanjakana; nefa hisy herim-by

ao aminy, satria nahita vy nifangaro tanimanga mbola fotaka
ianao. Ary tahaka an’ilay rantsan-tongotra izay vy ny tapany,
ary ny tapany tanimanga, dia ho toy izany ny fanjakana
ny tapany ho mafy, ary ny tapany ho simba. Ary tahaka
ny nahitanao ny vy nifangaro tanimanga mbola fotaka, dia
hampifangaro ny tenany amin’ny taranak’olombelona izy ireo:
nefa tsy hitambatra izy ireo, dia tahaka ny tsy ifangaroan’ny
vy amin’ny tanimanga. Ary amin’ny andron’ireo mpanjaka ireo
Andriamanitry ny lanitra dia hanorina fanjakana iray, izay tsy
ho rava mandrakizay: ary ilay fanjakana dia tsy havela ho
an’olon-kafa, fa hanorotoro potipotika izy sy handevona an’ireo
fanjakana ireo, ary hijoro mandrakizay. Fa tahaka ny nahitanao
fa ilay vato dia niendaka avy teo amin’ny tendrombohitra tsy
tamin’ny tànana, sy nanorotoro ho potipotika an’ilay vy, ilay
varahina, ilay tanimanga, ilay volafotsy, ary ilay volamena;
dia ampahafantarin’Andriamanitra lehibe an’ny mpanjaka izay
hiseho rahatrizay: ary marina ny nofy, ary azo antoka ny
fandikana azy.” Eto no voambara ny tantara marina iray
an’ny ho avy, ny tantara tsy feno izay naminaniana fa ho
tonga eto ambonin’ny tany nanomboka tamin’ny andron’i
Daniela mandra-pihavin’i Jesosy ka hanjaka ho Zanak’i Davida.
Izany dia fantatra hoe “Ireo Andron’ny Jentilisa.” Izany dia
nanana tao anatiny an’ireo fizarazarana efatra ara-tantara izay
fantatra tamin’ny alàlan’ny fanapahana nanjaka tao amin’ny
fizarazarana tsirairay: Babyloniana, Mediana- Persiana, Grika,
Romana. Ny fanapahana lehibe indrindra sy tsy refesi-mandidy
indrindra dia ny Babyloniana izay natao tandindon’ilay loha
volamena. Ny manaraka amin’ny voninahitra dia ny Mediana-
Persiana izay araka ny nasehon’ny tantara fa tsy dia be
voninahitra marina tokoa ary natao tandindon’ilay tratra sy
sandry volafotsy. Avy eo dia nanaraka ny taona Grika izay ny
mpanjakany no namiratra indrindra tamin’ireo mpitarika ara-
miaramila izay hany fantatr’izao tontolo izao noho izany dia
natao tandindona nety tsara ho ilay kibo sy fe varahina izy. Tsy
dia be voninahitra loatra noho ireo roa hafa talohany izy. Farany
dia tonga ilay fanjakana farany dia ny Fanapahana Romana izay
natao tandindona ho ireo ranjo sy tongotra. Fa tamin’izany ireo
fanjakana teo aloha dia natao tandindona ho mineraly madio
(volamena madio, volafotsy ary varahina) ity fanapahana farany
ity kosa dia teo amin’ny ranjo irery ihany no vy madio, satria
rehefa tonga teo amin’ny tongotra ilay izy dia fifangaroan’ny
vy sy tanimanga, nefa ny mineraly sy ny tany dia tsy mifangaro
mihitsy ka hamokatra faharetana sy tanjaka. Tsy izany fotsiny
ihany io, fa ny mahagaga indrindra, ity fanapahana farany
ity (Romana) dia haharitra ao amin’ny “toetrany mifangaro”
hafahafa mandra-piverin’i Jesosy mihitsy.

Ity Fanapahana Romana an’ny vy ity (ny vy dia midika hery
sy tanjaka mpandrava lehibe manohitra ny mpanohitra) dia vita
avy tamin’ny antoko lehibe roa. Ary izany tokoa ilay izy satria

ilay fanapahana dia nizara roa ara-bakiteny — Atsinanana sy
Andrefana. Izy roa dia tena samy nahery, nanorotoro an’izay
rehetra teo anoloan’izy ireo.

Saingy satria ny voninahitra sy ny fahefan’ireo fanapahana
rehetra dia tsy nahomby, noho izany dia nanomboka tsy
nahomby koa ity fanapahana ity. Noho izany dia lavo i
Roma. Tsy vy intsony i Roma Imperialy mpanompo sampy.
Nirodana izy. Voaratra ho faty izy. Tsy afaka nanapaka i
Roma ankehitriny. Tapitra ny rehetra. Tahaka an’izany no
noheverin’izao tontolo izao. Saingy diso toy ny ahoana izao
tontolo izao, satria io loha io (Roma) na dia naratra aza dia
tsy naratra mandra-pahafaty. (Wuest, fandikana ny Apokalypsy
13:3, “Ary ny iray tamin’ireo lohany dia niseho ho efa voaratra
toy ny maty, voadidy ny tendany. Nefa sitrana ilay ratram-
pahafatesany. Ary ny tany manontolo nanaraka an’ilay Biby Dia
tamim-pahagagana.”)

Nijery an’i Roma ny olona. Nijery ny firenen’i Italie izy
ireo. Ary raha nijery izy ireo dia tsy nahalala fa i Roma
miaraka amin’ny faritrany hentitra izay ananan’ilay papa faritra
iray tokoa ho fananany dia ara-bakiteny tokoa fa firenena ao
anatin’ny firenena, ary manana ambasadaoro izy sy mandray
ambasadaoro. ROMA PAPALY KRISTIANA SANDOKA (izy
aza dia antsoina mihitsy hoe ilay tanàna mandrakizay —
fitenenan-dratsy toy ny ahoana) NO MIFEHY ANKEHITRINY
AMIN’NY ALÀLAN’NY FIVAVAHANA MAHERY LAVITRA
NOHO NY TAMIN’NY NIFEHEZAN’I ROMA IMPERIALY
MPANOMPO SAMPY TAMIN’NY ALÀLAN’NY HERIN’NY
VY MADIO AZA. Nahazo fofon’aina vaovao i Roma rehefa
nanakambana ny fiangonana sy ny fanjakana i Constantin ka
nanohana ny firaisana tamin’ny alàlan’ny hery. Ilay fanahy izay
nandrisika an’i Roma mpanompo sampy no ilay fanahy iray
ihany izay mandrisika an’i RomaKristiana sandoka ankehitriny.
Afaka mahita ianareo fa toy izany ilay izy satria fantatrareo
ankehitriny fa ilay fanapahana fahefatra dia tsy nijanona ho tsy
nisymihitsy; niova tao amin’ny endriny ivelany fotsiny izy.

Vantany vao nanome ny hery ara-politikan’i Roma ho an’ny
fiangonana ny Fivoriambe Niseana, dia toy ny hoe tsy nisy
fetrany izay handehanan’io Fiangonana Kristiana Voalohany io.
Ilay anarana, Kristiana, izay nitondra fanenjehana tany am-
boalohany, dia lasa anaran’ireo mpanenjika ankehitriny. Izany
dia tao amin’io taona io izay nisy an’i Augustin d’Hippone (354-
430) nametraka fitsipika hoe ny fiangonana dia tokony ary TSY
MAINTSY mampiasa hery raha ilaina mba hamerenana an’ireo
zanany ao am-bala, ary ao amin’ny firindrana miaraka amin’ny
Tenin’Andriamanitra ny mamono an’ireo sekta sy mpihemotra.
Tao amin’ny fifanoherany tamin’ireo Mpanome dia nanoratra
izy hoe, “Tsaratsara kokoa tokoa raha ho tarihina hanompo
an’Andriamanitra amin’ny alàlan’ny fampianarana ny olona toy

izay ho tarihina eo amin’izany amin’ny alàlan’ny fahatahorana
fanasaziana na famaizana, saingy tsy manaraka an’izany ilay
izy satria ireo dingana tany aloha dia mamokatra olona
tsaratsara kokoa, noho izany ireo izay tsy milefitra amin’izany
dia tsy ho raharahiana. Satria maro no nahita tombontsoa
(araka ny noporofointsika sy porofointsika isan’andro amin’ny
alàlan’ny traikefa) satria noteren’ny fahatahorana na famaizana
aloha, mba ahafahan’izy ireo ho voataonan’ny fampianarana
rehefa avy eo, mba ahafahan’izy ireo mampandeha ao amin’ny
asany an’izay efa nianaran’izy ireo tao amin’ny teny.” “Raha
notarihina tsara tamin’ny alàlan’ny fitiavana ireo izay tsaratsara
kokoa, dia ireo nahitsy tamin’ny fahatahorana tokoa no ho
betsaka kokoa. Satria iza no mety ho tia antsika mihoatra
lavitra noho i Kristy, Izay nanolotra ny Ainy ho an’ny ondry?
Kanefa rehefa avy niantso an’i Petera sy ireo apostoly hafa
tamin’ny alàlan’ny Teniny irery ihany, rehefa tonga niantso
an’i Paoly Izy, dia tsy nanery azy fotsiny tamin’ny Feony Izy,
fa nanjera azy tamin’ny tany tamin’ny Heriny mihitsy aza;
ary mba Ahafahany mitondra amin-kery ny anankiray izay
misafoaka eo afovoan’ny aizin’ny tsi-fahatokiana, haniry ny
hazavan’ny fo, dia namely azy tamin’ny fanajambana ara-batana
an’ireo maso Izy aloha. Nahoana arak’izany no tsy nampiasa
hery ilay Fiangonana tamin’ny fanerena an’ireo zanany very
hiverina? Ny Tompo Izy tenany no nilaza hoe, ‘Mandehana
mankany amin’ireo làla-malalaka sy miolakolaka, ka tereo
hiditra izy ireo.’ Koa raha ny hery izay noraisin’ilay Fiangonana
tamin’ny alàlan’ny fanendrena masina tao amin’ny vanim-
potoany mety, tamin’ny alàlan’ny toetra ara-pivavahana sy
finoan’ireo mpanjaka, no fitaovana izay nahitana an’ireo teny
amin’ny làla-malalaka sy miolakolaka — izany hoe tao amin’ireo
sekta sy fisarantsarahana — izay noterena hiditra, amin’izay
fotoana izay dia aoka izy ireo tsy hahita fahadisoana amin’ny
hoe noterena.”

Nitombo haingana ilay hetahetan-drà. Ilay voaloboka
sandoka tany Espagne no nanosika ny Emperora Maxime
ankehitriny hikambana ao amin’ilay fanafihana an’ireo mpino
marina izay nanana ny Teny sy ireo famantarana ary fahagagana
niaraka tamin’izy ireo. Noho izany ny sasany tamin’ireo
Prisilianista dia nentin’ny Eveka Ithaque nankany Trèves
(385). Nampangainy ho mpamosavy sy ratsy fitondrantena
izy ireo ka maro no novonoina. Martin avy any Tours, sy
Ambroise avy any Milan dia nanohitra an’izany, ary foana ny
niangaviany hampitsahatra ny fanenjehana. Rehefa nalavaina
ny fanenjehana dia nandà ny fiombonana tamin’ny evekaHydate
sy ireo hafa tahaka azy ireo eveka roa ireo. Hafahafa ny milaza
fa nanaiky an’ireo famonoan’olona ny Synoda tao Trèves.

Manomboka amin’io fotoana io, indrindra nanerana an’ireo
Taona Maizina, no hahitantsika an’ireo zanaky ny nofo

manenjika sy mandrava an’ireo zanaky ny Fanahy, na dia samy
milaza ho iray Ray aza dia tahaka ny zava-nisy teo amin’i
Isimaela sy Isaka. Hiha-matevina ny aizin’ny fahalòvana ara-
panahy ka hihena ilay hazavana marina an’Andriamanitra hany
ka hihena arak’isa izany ary tsy hisy intsony mihitsy aza.
Kanefa hijanona ho marina ny teny fikasan’Andriamanitra hoe,
“Mamiratra ao amin’ny aizina ny hazavana, ary tsy afaka manao
na inona na inonamikasika an’izany ny aizina.”

Ankehitriny hatreto amin’ity fotoana ity dia mbola
tsy nikasika an’ilay toerana ao amin’ny tantara izay
nampanantenaiko ho vitaina aho, izany hoe, ilay
fampifangaroana ny fivavahan’i Nimroda sy ny fivavahana
Kristiana. Ho tsaroanareo fa i Attale dia nandositra avy
tany Babylona nankany Pergamosy ary nametraka ny
fanjakany tany ivelan’ny fahatakaran’ilay Fanapahana
Romana. Niroborobo nandritry ny taona maro izany,
nokarakarain’ny andriamanitr’ity izao tontolo izao ity. Nisy
ny fifandimbiasan’ireo mpanjaka mpisorona nanaraka an’i
Attale hatrany amin’ny fanjakan’i Attale III izay namindrany ny
fanjakana ho an’i Romanoho ireo antony izayAndriamanitra tao
amin’ny fahamasi-mandidy irery ihany no mahafantatra. Jules
César avy eo no naka ny fanjakana ara-batana sy ara-panahy
satria lasa Pontifa Maxime an’ny fivavahana Babyloniana izy
avy eo ary arak’izany dia mpanjaka mpisorona. Io titra io dia
niampita nankany amin’ireo emperora izay nanaraka hatrany
amin’ny andron’i Maxime III izay nandà an’izany. Araka ny
Tantaran’i Stefana dia tamin’izany no nandraisan’ny papa ny
maha-lohany izay nolavin’ny emperora ary amin’izao andro izao
dia mbola misy pontifa iray eto amin’izao tontolo izao, ary izy
marina tokoa no Pontifa Maxime. Mitondra satroboninanitra
telo izy ary mipetraka ao Roma. Ary ao amin’ny Apokalypsy
17 dia tsy manondro intsony an’i Pergamosy ho sezan’i Satana
Andriamanitra na milaza izy fa ao Satana no monina. Tsia, ny
efitry ny seza fiandrianana dia tsy ao Pergamosy intsony, fa
izy no Babylona ZAVA-MIAFINA. Tsy ao Babylona izy fa ao
amin’ny Babylona ZAVA-MIAFINA. Ao amin’ny tanàna iray eo
ambonin’ny havoana fito izy. Ny lohany dia antikristy satria izy
no nisandoka ny toeran’i Kristy Izay mpanelanelana tokana ary
Izay tokana afaka mamela fahotana. Eny, miaraka amintsika
ankehitriny i Pontife Maxime.

NY FOTO-PAMPIANARAN’NY NIKOLAITA

Apokalypsy 2:15, “Toy izany koa no anananao an’ireo izay
mitàna ny foto-pampianaran’ny Nikolaita, dia ny zavatra izay
Halako.”

Ho tsaroanareo fa efa nazavaiko tao amin’ny Taonan’i
Efesosy fa ny teny hoe, Nikolaita, dia avy amin’ny teny Grika

roa: Niko izay midika hoe mandresy, ary Lao izay midika
hoe ny laïka. Nikolaita dia midika hoe, “mandresy ny laïka.”
Ankehitriny dia nahoana no zavatra iray mampahatahotra
izany? Mampahatahotra izany satria Andriamanitra dia tsy
nametraka ny Fiangonany teo an-tànan’ny fitarihana voafidy
mihitsy izay mihetsika amin’ny hevitra misy ambadika politika.
Izy dia nametraka ny Fiangonany teo amin’ny fiahian’ny
lehilahy voatendrin’Andriamanitra, feno ny Fanahy, miaina
amin’ny Teny izay mitarika ny olona amin’ny alàlan’ny
famahanana azy ireo ny Teny. Tsy nanasaraka ny olona
amin’ireo kilasy Izy mba hahatonga an’ireo olona maro ho
voatariky ny asam-pisoronana masina iray. Marina fa ny
fitarihana dia tsy maintsy masina, saingy tsy maintsy ho toy
izany koa ilay fiangonana manontolo. Sady izay koa, tsy misy
toerana ao amin’ny Teny izay misy mpisorona na mpitoriteny na
tahaka an’izany manao fanelanelanana eo amin’Andriamanitra
sy ny olona, sady tsy misy toerana iray izay isarahan’izy
ireo ao amin’ny fanompoana ny Tompo. Tian’Andriamanitra ho
tia sy hanompo Azy miaraka ny rehetra. Ny Nikolaisma no
mandrava an’ireo fitsipika ireo ary ho solony dia mampisaraka
an’ireo mpitoriteny amin’ny olona ka manao an’ireo mpitarika
ho mpampanompo raha tokony ho mpanompo. Ankehitriny
io foto-pampianarana io dia nanomboka tokoa ho toy ny asa
iray tao amin’ilay taona voalohany. Ilay izy dia miseho fa
mipetraka eo amin’ireo teny roa ny olana hoe: “loholona”
(presbytera) sy “mpanara-maso ambony” (eveka). Na dia
maneho aza ny Soratra fa misy loholona maro ao amin’ny
fiangonana tsirairay, ny sasany dia nanomboka (Ignace no
anisan’izy ireo) nampianatra fa ny hevitry ny hoe eveka iray
dia iray amin’ny fahamboniana na fahefana sy fifehezana eo
amin’ireo loholona. Ankehitriny ny fahamarinan’ilay zavatra
dia ny teny hoe “loholona” dia midika an’izay maha-izy an’ilay
olona, raha ny teny hoe “eveka” kosa dia midika ny asan’ilay
lehilahy iray ihany. Ny olona dia ilay lehilahy. Ny eveka
dia ny asan’ilay lehilahy. “Loholona” dia nanondro foana
ary hanondro foana ny laharan-taonan’ilay lehilahy fotsiny
ihany ao amin’ny Tompo. Loholona iray izy, tsy hoe satria
voafidy izy na voatendry, etsetra, fa satria izy NO TRANAINY
INDRINDRA. Masaka kokoa izy, voaofana, fa tsy zazavao, azo
itokiana nohon’ny traikefa sy porofon’ny fijanonana maharitra
an’ny traikefany Kristiana. Fa tsia, tsy nihazona teo amin’ireo
epistilin’i Paoly ireo eveka, fa naleon’izy ireo nandeha tao
amin’ny filazan’i Paoly tamin’ny fotoana izay niantsoany
an’ireo loholona avy tany Efesosy hankany Mileto ao amin’ny
Asa 20. Ao amin’ny andininy 17 dia milaza ny firaketana hoe,
“ireo loholona” dia nantsoina ary avy eo ao amin’ny andininy
28 dia nantsoina hoe mpanara-maso ambony izy ireo (eveka).
Ary ireto eveka ireto, (tsy isalasalana fa nisaina ara-politika ary
mpila fahefana) dia nanamafy fa i Paoly no nanome ny dikany

hoe ireo “mpanara-maso ambony” dia mihoatra lavitra noho
ny loholona ao an-toerana miaraka amin’ny fahaizana ofisialy
ao amin’ny fiangonany manokana fotsiny ihany. Ny eveka iray
ho azy ireo dia olona iray miaraka amin’ny fahefana mihitatra
mankany amin’ireo mpitarika maro ao an-toerana ankehitriny.
Ny hevitra iray tahaka an’izany dia sady tsy ara-tSoratra
no tsy ara-tantara, kanefa na dia ny lehilahy iray amin’ny
tsanganan’i Polycarpe aza dia nirona nankany amin’ny rafi-
pandaminana tahaka an’izany. Noho izany, izay nanomboka
ho asa iray tao amin’ilay taona voalohany dia natao ho foto-
pampianarana ara-bakiteny iray ary tahaka an’izany ilay izy
amin’izao andro izao. Mbola mitaky fahefana hifehy an’ireo
lehilahy foana ireo eveka ary manao amin’izy ireo izay iriany,
mametraka azy ireo any amin’izay tiany ao amin’ilay asam-
panompoana. Izany dia mandà ny fitarihan’ny Fanahy Masina
Izay nanao hoe, “Atokàny ho Ahy i Paoly sy Barnabasy ho
an’ny asa izay efa Niantsoako azy ireo.” Izany no anti-Teny sy
anti-Kristy. Matio 20:25-28, “Fa Jesosy niantso azy ireo hankeo
Aminy, ka nanao hoe, Fantatrareo fa ny andrian’ny Jentilisa dia
mampiasa fanapahana eo amin’izy ireo, ary ireo izay lehibe dia
mampiasa fahefana eo amin’izy ireo. Fa tsy mba ho toy izany
ny eo anivonareo: fa na iza na iza te-ho lehibe eo anivonareo,
dia aoka izy ho mpanompo anareo; ary na iza na iza te-ho
ambony eo anivonareo, dia aoka izy ho mpanomponareo: dia
tahaka ny Zanak’olona izay tsy tonga mba ho tompoina, fa
hanompo, ary hanolotra ny Ainy ho avotra ho an’ny maro.”
Matio 23:8-9, “Fa ianareo kosa aoka tsy hantsoina hoe Raby:
fa Iray no Mpampianatra anareo, dia Kristy; ary mpirahalahy
ianareo rehetra. Ary aza miantso olona ho rainareo ety an-tany:
fa Iray no Rainareo, Izay any an-danitra.”

Mba hanazavana an’ity bebe kokoa hatrany, dia mamelà
ahy hanazava ny Nikolaisma tahaka an’izao. Tsaroanareo fa
ao amin’ny Apokalypsy 13:3 dia izao no voalaza hoe, “Ary
hitako ny iray amin’ireo lohany izay toy ny naratra ho faty;
nefa sitrana ihany ilay feriny saika nahafaty azy: ary gaga ny
tany rehetra nanaraka an’ilay bibidia.” Fantatsika ankehitriny
fa ilay loha naratra dia ny Fanapahana Romana mpanompo
sampy, ilay hery ara-politika lehibe maneran-tany. Nitsangana
indray io loha io ho ny “fanapahana ara-panahy Katolika
Romana.” Ankehitriny dia diniho tsara ity. Inona no nataon’i
Roma mpanompo sampy politika ho fototry ny fahombiazany?
Izy, “nampisaraka dia nandresy.” Izany no voan’i Roma —
mampisaraka dia mandresy. Nandrovitra sy nandrava ny nifiny
vy. Ireo izay norovitiny sy noravàny dia tsy afaka nitsangana
indray tahaka ny nandravàny an’i Carthage sy nanelezany azy
toy ny sira. Nijanona tao aminy ilay voa vy iray ihany rehefa
nitsangana ho ilay fiangonana sandoka izy, ary ny fitsipiny dia
nijanona ho ilay iray ihany — mampisaraka dia mandresy. Izany
no Nikolaisma ary halan’Andriamanitra izy.

Ankehitriny dia zava-misy ara-tantara fantatra tsara
fa rehefa nandadilady niditra tao amin’ny fiangonana io
fahadisoana io, dia nanomboka nifaninana ho an’ny asan’ny
eveka ireo lehilahy niaraka tamin’ny vokany hoe io toerana io
dia nomena ho an’ireo lehilahy nianatra indrindra sy mandroso
ara-materialy ary manan-tsaina ara-politika. Ny fahendrena
sy fandaharan’olombelona no nanomboka naka ny toeran’ny
fahendrena Masina ka tsy nifehy intsony ny Fanahy Masina.
Faharatsiana nahatsiravina tokoa izany, satria nanomboka
nanohana ireo eveka hoe tsy ilaina intsony ny toetra Kristiana
mangarahara mba hitondrana ny Teny na ireo fanao ara-
pivavahana ao am-piangonana satria ireo fototra sy fombam-
pivavahana no mikaonty. Izany no namela an’ireo lehilahy ratsy
(mpamitaka) hamiravira an’ilay andian’ondry.

Niaraka tamin’ny foto-pampianarana nataon’olona ny
amin’ny fanandratana an’ireo eveka eo amin’ny toerana iray izay
tsy nomena azy ireo ao amin’ny Soratra, ny dingana manaraka
dia ny fizarana an’ireo titran’ny grady izay lasa laharam-
boninahitra iray ara-pivavahana; satria tsy ela dia nisy arseveka
teo ambonin’ireo eveka ary kardinaly teo ambonin’ireo arseveka
ary tamin’ny andron’i Boniface ilay fahatelo dia nisy papa iray
teo ambonin’ny rehetra, ny Pontifa.

Niaraka tamin’ny foto-pampianarana Nikolaita sy ny
fampifangaroana ny Kristianisma tamin’ny Babylonianisma
ireo vokatra mazava dia tsy maintsy ho izay hitan’i Ezekiela
ao amin’ny toko 8:10 hoe, “Koa niditra aho ary nahita; ka
indro ny endriky ny zavatra mandady rehetra, sy ireo bibidia
maharikoriko, ary ireo sampy rehetra an’ny ankohonan’ny
Isiraely, dia voasoratra teo amin’ny rindrina manodidina.”
Apokalypsy 18:2, “Ary niantsoantso mafy tamin’ny feo mahery
izy, nanao hoe, Babylona lehibe dia rava, rava, ary lasa
fonenan’ny devoly, sy fieren’ny fanahy maloto rehetra, ary
akanin’ny vorona maloto rehetra sy ankahalaina. Fa ny
firenena rehetra dia nisotro avy tamin’ny divain’ny fahatezerana
nohon’ny fijangajangany.”

Ankehitriny io foto-pampianarana Nikolaita io, io
fanapahana izay voapetraka tao amin’io fiangonana io dia tsy
nekena tsara loatra teo amin’ny olona maro satria afaka namaky
epistily sasantsasany izy ireo na lahatsoratra teo amin’ny Teny
nosoratan’ny olona mpivavaka iray. Noho izany dia inona no
nataon’ny fiangonana? Noroahany ireo mpampianatra marina
ka nodorany ireo horonana. Hoy izy ireo hoe, “Mila fianarana
iray manokana nymamaky symahazo ny Teny. Nahoana, na dia i
Petera aza dia nilaza fa zavatra maro amin’ireo izay nosoratan’i
Paoly no sarotra azo.” Rehefa nanaisotra ny Teny tamin’ny
olona, tsy ela dia lasa nihaino fotsiny ihany an’izay tsy maintsy
nolazain’ilay pretra ny olona, sy nanao an’izay noteneniny
tamin’izy ireo. Izany no nantsoin’izy ireo hoe Andriamanitra sy

Ny Teniny masina. Nofehezin’izy ireo ny saina sy ny fiainan’ny
olona ka nataony ho mpanompon’ny asam-pisoronana iray tsy
refesi-mandidy izy ireo.

Ankehitriny raha mila porofo ianareo fa mitaky ny fiainana
sy ny sain’olona ny Fiangonana Katolika, dia henoy fotsiny ny
lahatsoratr’i Théodose I.

Lahatsoratra Voalohan’i Théodose
Ity lahatsoratra ity dia nivoaka avy hatrany taorian’ny

nanaovan’ny Fiangonana Voalohany an’i Roma batisa azy.
“Izahay emperora telo dia maniry mba hikambanan’ny olonay
mafy amin’ny fivavahana izay nampianaran’i Masindahy Petera
ho an’ireo Romana, izay efa voatahirin’ny fombafomba tamim-
pahatokiana ary ankehitriny dia ambaran’ny pontifa, Damase
avy any Roma, sy Petera, evekan’i Alexandrie, lehilahy
iray avy amin’ny fahamasinana Apostolika araka ny fomba
fanaon’ireo Apostoly, sy ny foto-pampianaran’ny Filazantsara;
ndao isika hino ny Maha-Andriamanitra tokana an’ny Ray, ny
Zanaka, ary ny Fanahy Masina, ho anaram-boninahitra mitovy
ao amin’ny Trinite Masina. Mandidy izahay mba hantsoina
hoe Kristiana Katolika ireo mpikambana amin’izany finoana
izany; asianay marika amin’ny anaran-dratsy hoe sekta ireo
mpanaraka tsy manan-tsaina rehetra an’ireo fivavahana hafa,
ary rarànay ny fitangorongoronan’izy ireo mitondra anarana
fiangonana. Ankoatry ny fanamelohan’ny fitsarana masina,
dia tsy maintsy manantena sazy mavesatra izy ireo izay ny
fahefanay, tarihin’ny fahendren-danitra no hihevitra an’izay
mety hampitondraina…”

Ireo lalàna fanasaziana dimy ambin’ny folo izay navoakan’io
emperora io nandritry ny taona maro no nanaisotra tamin’ireo
evanjelika ny zò rehetra ho an’ny fampiasana ny fivavahan’izy
ireo, nanala azy ireo tamin’ny asam-panjakana rehetra, ary
nandrahona azy ireo tamin’ny lamandy, fanagiazana, sesitany
ary tao amin’ny zava-misy sasany aza, dia fahafatesana.

Mba fantatrareo ve? Manatrika an’izany fanao izany mihitsy
isika amin’izao andro izao.

Ny Fiangonana Katolika Romana dia miantso ny tenany ho
ilay fiangonana Reny. Miantso ny tenany ho ilay fiangonana
voalohany na ny tany am-boalohany izy. Marina tanteraka
tokoa izany. Izy no Fiangonana Voalohany an’i Roma tany am-
boalohany izay niverin-dàlana ary niditra tao amin’ny fahotana.
Izy no voalohany izay nandrafitra. Tao aminy no nahitana
an’ireo asa ary avy eo dia ny foto-pampianaran’ny Nikolaisma.
Tsy hisy anankiray handà fa izy dia reny iray. Reny iray
izy ary namokatra zanakavavy. Ankehitriny ny zanakavavy
iray dia mivoaka avy amin’ny vehivavy iray. Vehivavy iray
miakanjo jaky no mipetraka eo ambonin’ny havoana fiton’i
Roma. Mpijangajanga iray izy ary niteraka zanakavavy. Ireo

zanakavavy ireo dia ireo fiangonana Protestanta izay nivoaka
avy tao aminy ary avy eo dia niverina avy hatrany tao amin’ny
rafi-pandaminana sy Nikolaisma. Io Renin’ny fiangonana
zanakavavy io dia antsoina hoe janga. Vehivavy iray izay
tsy nahatoky tamin’ny voadim-panambadiany izany. Nivady
tamin’Andriamanitra izy ary avy eo dia nivily nijangajanga
tamin’ny devoly ary tao amin’ny fijangajangany no namokarany
an’ireo zanakavavy izay tahaka azy mihitsy. Io fikambanan’ny
reny sy zanakavavy io dia anti-Teny, anti-Fanahy ary arak’izany
dia anti- Kristy. Eny, ANTIKRISTY.

Ankehitriny alohan’ny hanohizako lavitra dia tiako ny hilaza
fa nihevitra ireo eveka voalohany ireo fa ambonin’ny Teny
izy ireo. Niteny tamin’ny olona izy ireo fa afaka mamela
ny fahotan’izy ireo eo amin’ny fiaikena ny fahotany. Tsy
izany mihitsy no fahamarinana. Nanomboka nanao batisa
zazakely izy ireo tamin’ny taon-jato faharoa. Nampiasa ny
batisan’ny fahaterahana indray tokoa izy ireo. Tsy mahagaga
raha mikorontana ny olona amin’izao andro izao. Raha tena
nikorontana izy ireo tamin’izany, tena akaikin’ny Pentekosta, dia
ao amin’ny toerana iraymahakivy indrindra izy ireo ankehitriny,
teo amin’ny 2000 taona lavitry ny fahamarinana tany am-
boalohany.

Oh, ry Fiangonan’Andriamanitra, fanantenana tokana ihany
nomisy.Miverena amin’ny Teny arymijanòna amin’izany.

NY FOTO-PAMPIANARAN’I BALAMA

Apokalypsy 2:14, “Manana an’ireo izay mitàna ny foto-
pampianaran’i Balama ianao eo, izay nampianatra an’i Balaka
hanisy vato manafintohina teo anoloan’ireo zanak’Isiraely,
mba hihinana zavatra naterina tamin’ny sampy, sy nanao
fijangajangana.”

Ankehitriny dia tsy afaka hanana fanorenana Nikolaita
iray ianareo ao am-piangonana ka tsy hanana an’io foto-
pampianarana hafa miditra io, ihany koa. Hitanareo, raha
manaisotra ny Tenin’Andriamanitra ianareo sy ny hetsiky ny
Fanahy ho fitaovam-panompoana iray (“ireo izay mivavaka
Amiko dia tsy maintsy mivavaka Amiko amin’ny Fanahy sy ny
fahamarinana”) amin’izay fotoana izay dia tsy maintsy hanome
endri-panompoana hafa ho an’ny olona ianareo ho mpisolo, ary
ny fanoloana dia midika hoe Balamisma.

Raha ho azontsika hoe inona no fampianaran i Balama
ao amin’ny fiangonan’ny Testamenta Vaovao dia tsaratsara
kokoa amintsika ny miverina ka hahita hoe inona izany
tao amin’ny fiangonan’ny Testamenta Taloha ka hampihatra
an’izany amin’ity taona fahatelo ity ary avy eo dia hitondra
an’izany amin’ilay ankehitriny.

Ny tantara dia hita ao amin’ny Nomery toko faha-
22 hatrany amin’ny 25. Fantatsika ankehitriny fa vahoaka
nofidian’Andriamanitra i Isiraely. Izy ireo no Pentekotista
tamin’ny androny. Naka fialofana teo ambanin’ny rà izy
ireo, natao batisa tao amin’ny Ranomasina Mena izy rehetra
ary niakatra avy tao amin’ny rano izy ireo, nihira tao
amin’ny Fanahy ary nandihy teo ambanin’ny herin’ny Fanahy
Masina, raha i Miriama, ilay mpaminanivavy, nitendry ny
ampongatapany. Eny, taorian’ny fandehanana nandritry ny
fotoana vitsy, dia tonga teo amin’i Moaba ireo zanak’Isiraely.
Tsaroanareo hoe iza i Moaba. Izy no zanakalahin’i Lota avy
tamin’ny iray tamin’ireo zananivavy manokana, ary Lota kosa
dia zana-drahalahin’i Abrahama, noho izany dia mpihavana i
Isiraely sy Moaba. Tiako ho hitanareo izany. Nahafantatra ny
fahamarinana ireo Moabita, na nahatanteraka an’izany izy ireo
na tsia.

Noho izany dia tonga teo amin’ny sisin-tanin’i Moaba
i Isiraely ary nandefa iraka nankany amin’ilay mpanjaka
nanao hoe, “Mpirahalahy isika. Avelao izahay handalo amin’ny
taninareo. Raha ny olonay na ny bibinay no mihinana
na misotro zavatra, dia ho faly izahay handoa an’izany.”
Saingy lasa tena taitaitra i Balaka Mpanjaka. Io lehiben’io
andiana Nikolaita io dia tsy namela an’ilay fiangonana
handalo niaraka tamin’ireo famantarany sy fahagagany ary ireo
fanehoana samihafa an’ny Fanahy Masina, niaraka tamin’ny
tarehin’izy ireo namirapiratry ny voninahitr’Andriamanitra.
Fahasahisahiana loatra izany, satria mety hahavery ny sasany
amin’ireo vahoakany izy. Noho izany dia nandà tsy namela
ny Isiraely handalo i Balaka. Raha ny marina, dia tena
lehibe ny fahatahorany azy ireo, ka nandeha nankany
amin’ny mpaminany mpikarama an’ady iray izy nantsoina hoe
Balama ka nangataka azy mba hanelanelana eo aminy sy
Andriamanitra, ary hangataka amin’ny Tsitoha mba hanozona
ny Isiraely, ka hanao azy ireo tsy hanan-kery. Ary Balama,
satria naniry mafy ny handray anjara ao amin’ireo raharaha
ara-politika ka ho lasa lehilahy malaza iray, dia faly
loatra fotsiny hanao an’izany. Saingy teo am-pahitana fa tsy
maintsy nanatona izy, ka hahazo fifampiresahana iray avy
tamin’Andriamanitra mba hanao ny vahoaka ho voaozona,
satria tsy afaka hanao an’izany samirery izy, dia nandeha
nanontany an’Andriamanitra izy raha afaka hahazo ny Alàlany
handehanana. Ankehitriny dia tsy tahaka an’ireo Nikolaita izay
ananantsika miaraka amintsika amin’izao andro izao mihitsy ve
izany? Manozona ny olona rehetra izay tsy hanaraka ny làlany
izy ireo.

Rehefa nangataka alàlana tamin’Andriamanitra mba
handehanana i Balama, dia nandà azy Andriamanitra. Oadray
mangirifiry izany! Saingy nanamafy i Balaka, nampanantena

azy valisoa sy voninahitra lehibe mihitsy aza. Noho
izany dia niverina nankany amin’Andriamanitra i Balama.
Ankehitriny dia tokony efa ho ampy ny valiny anankiray
avy amin’Andriamanitra. Saingy tsy ho an’i Balama mafy
loha. Rehefa hitan’Andriamanitra ny haratsiam-panahiny, dia
niteny taminy Izy mba hitsangana ka handeha. Nanisy lasely
haingana ny borikiny izy ary lasa nandeha. Tokony ho fantany
fa sitrapon’Andriamanitra navela fotsiny io ka tsy ho afaka
hanozona azy ireo izy na niverina in-droapolo sy nanandrana
in-droapolo aza. Toy ny ahoana no itovian’ny olona amin’izao
andro izao amin’i Balama! Mino Andriamanitra telo izy
ireo, atao batisa amin’ny titra telo raha tokony amin’ilay
ANARANA, kanefa dia handefa ny Fanahy eo amin’izy ireo
Andriamanitra tahaka ny Nataony tamin’i Balama, ary hanohy
hino izy ireo fa marina tokoa, nefa indro fa Balamita tanteraka
tokoa izy ireo. Hitanareo, ny foto-pampianaran’i Balama.
Mandrosoa na izany aza. Ataovy amin’ny fanaonareo ilay
izy. Hoy izy ireo hoe, “Eny, nitahy anay Andriamanitra. Tsy
maintsy mety tsara ilay izy.” Fantatro fa nitahy anareo Izy.
Tsy mandà an’izany aho. Saingy izany ilay làlana ara-rafi-
pandaminana iray ihany izay noraisin’i Balama. Fihaikana ny
Tenin’Andriamanitra izany. Fampianarana sandoka izany.

Noho izany dia nandeha tsy am-piheverana teny an-
dàlana i Balama mandra-pitsangan’ny anjely iray avy
tamin’Andriamanitra teo amin’ny làlany. Saingy ity mpaminany
ity (eveka, kardinaly, mpitari-draharaha, filoha sady mpanara-
maso ambony lehibe) dia tena jamba tamin’ireo zavatra Ara-
panahy nohon’ny fisainana haja sy voninahitra ary vola, ka
tsy afaka nahita an’ilay anjely nitsangana niaraka tamin’ny
sabatra voatsoaka izy. Nitsangana teo izy mba hisakana an’ilay
mpaminany very saina. Ilay boriky kely no nahita azy ka
niala nandroso sy niverina hany ka notereny tamin’ny rindrim-
bato ny tongotr’i Balama tamin’ny farany. Nijanona ilay zana-
boriky ka tsy nanohy. Tsy afaka izy. Noho izany dia nidina
i Balama ka nanomboka nikapoka azy. Nanomboka niresaka
tamin’i Balama ilay boriky avy eo. Navelan’Andriamanitra
hiteny amin’ny fiteny tsy fantatra iray io boriky io. Tsy
mifangaro io boriky io; taranaka tany am-boalohany izy. Hoy
izy tamin’ilay mpaminany jamba hoe, “Tsy borikinao ve aho,
ary tsy nitondra anao tamim-pahatokiana ve aho?” Namaly
i Balama hoe, “Eny, eny, borikiko ianao ary nitondra ahy
tamim-pahatokiana hatramin’izao; fa raha tsy afaka hanao
anao handeha aho, dia ho vonoiko ianao…” “Hoah! Inona
izany, miresaka amin’ny boriky iray? Hafahafa izany, nihevitra
aho fa nandre an’ilay boriky niresaka, ary namaly azy aho.”

Niteny tamin’ny fiteny tsy fantatra iray foana
Andriamanitra. Niteny Izy tamin’ny fetin’i Belsazara ary avy
eo tamin’ny Pentekosta. Ataony indray izany amin’izao andro

izao. Fampitandrema iray ny amin’ny fahatongavan’ny fitsarana
tsy ho ela izany.

Avy eo dia natao hita maso tamin’i Balama ilay anjely.
Niteny tamin’i Balama izy fa raha tsy noho ilay boriky dia
efa maty izy na dia izao ankehitriny izao aza satria naka
fanahy an’Andriamanitra. Fa rehefa nampanantena ny hiverina
i Balama, dia nirahina hanohy izy niaraka tamin’ny fananarana
mba hilaza fotsiny ihany an’izay nomen’Andriamanitra azy.

Noho izany dia nandeha nidina i Balama ka nanorina alitara
fito ho an’ny biby madio an’ny fanatitra. Namono ondrilahy iray
izy manambara ny fihavian’ny Mesia. Fantany izay hatao mba
hanatonana an’Andriamanitra. Nanana an’ireo mekanika tsara
mihitsy izy; fa tsy ireo dynamika; mitovy ankehitriny. Tsy afaka
mahita an’izany ve ianareo, ry Nikolaita? Nisy an’i Isiraely teo
ambany teo tao amin’ny lohasaha, nanolotra an’ilay fanatitra
iray ihany, nanao an’ireo zavatra iray ihany, saingy anankiray
ihany no nanana an’ireo famantarana nanaraka. Anankiray
ihany no nanana an’Andriamanitra teo afovoan’izy ireo. Tsy
hitondra anareo na aiza na aiza ny endrika. Tsy afaka maka ny
toeran’ny fanehoan’ny Fanahy izany. Izany no nitranga tao Nise.
Nametraka foto-pampianaran’i Balama izy ireo, fa tsy ny foto-
pampianaran’Andriamanitra. Ary tafintohina izy ireo; eny lavo
izy ireo. Lasa lehilahy maty izy ireo.

Rehefa vita ilay fanatitra, dia vonona ny haminany i
Balama. Saingy namatotra ny lelany Andriamanitra ka tsy afaka
nanozona azy ireo izy. Nitso-drano azy ireo izy.

Tena tezitra i Balaka, saingy tsy nisy na inona na inona
azon’i Balama natao mikasika ny faminaniana. Efa voatenin’ny
Fanahy Masina ilay izy. Noho izany dia niteny tamin’i Balama
i Balaka mba handeha hidina teny ambany, tao amin’ny
lohasaha, ka hijery ny lasan’izy ireo tany aoriana mba hahita
raha tsy nisy fomba iray azo atao ahafahany manozona
azy ireo. Ireo tetik’ady izay nampiasain’i Balaka no ireo
tetik’ady iray ihany izay ampiasain’izy ireo amin’izao andro
izao. Mijery an’ilay vondrona kely ireo anaram-piangonana
goavana, ary ny zavatra rehetra izay hitany eo anivon’izy
ireo hanaovana fahatafintohinana iray dia entin’izy ireo izany
ary kiakiahany. Raha ireo moderina no miaina ao anatin’ny
fahotana, dia tsy misy olona iray milaza mikasika an’izany;
fa avelao ny iray amin’ny voafidy ho tafiditra ao anatin’ny
olana fa manapoaka an’izany manerana ny firenena ny gazety
rehetra. Eny, Isiraely dia nanana an’ireo lasany (ara-nofo)
tany aoriana. Nanana ny lafiny izay tsy mendrika ho deraina
izy ireo; saingy na eo aza ny tsi-fahatanterahan’izy ireo,
tamin’ny alàlan’ny tanjon’Andriamanitra izay miasa amin’ny
alàlan’ny fifidianana, nohon’ny fahasoavana fa tsy noho ireo
asa, DIA NANANA NY RAHONA IZY IREO TAMIN’NY
ANDRO ARY NY ANDRY AFO TAMIN’NY ALINA, NANANA

NY VATOLAMPY NOKAPOHINA IZY IREO, NY MENARANA
VARAHINA ARY IREO FAMANTARANA SY FAHAGAGANA.
Nohamarinina izy ireo — tsy tao amin’ny tenany, fa tao
amin’Andriamanitra.

Tsy nanaja an’ireo Nikolaita ireo niaraka tamin’ny Ph.D.-
ny, LL.D.-ny ary D.D.-ny Andriamanitra, sy ireo rafi-
pandaminany tsara rehetra ary ny tsara indrindra izay azon’ny
olona ihamboana; fa nanaja ny Isiraely Izy satria izy ireo
no nanana ny Teny voamarina teo anivon’izy ireo. Toa tsy
namiratra loatra tokoa i Isiraely, vao avy nivoaka an’i Egypta
tamin’ny fandosirana haingana, saingy vahoaka iray voatahy
izy na izany aza. Ny hany mba fantany nandritry ny 300
taona mahery dia ny fiandrasana biby fiompy, fambolena
an’ireo saha ary fanandevozana tao amin’ny fahatahorana
ny fahafatesana teo ambanin’ireo Egyptiana. Saingy afaka
izy ankehitriny. Vahoaka iray voatahy tamin’ny alàlan’ny
fahamasi-mandidin’Andriamanitra izy. Nijery azy tokoa i
Moaba. Ireo firenena hafa dia nijery, ihany koa. Ny rafi-
pandaminana dia mijery foana an’ilay tsi-voarafitra ka na,
amin’ny alàlan’ny fanerena, dia hampiditra azy ireo ao amin’ny
rafi-pandaminana na handrava azy ireo rehefa tsy ho avy
izy ireo.

Ankehitriny mety hanontany ahy ny olona iray ankehitriny
hoe, “Rahalahy Branham, inona no manao anao hihevitra
fa voarafitra i Moaba fa Isiraely tsy voarafitra? Aiza no
ahitanao an’izany hevitra izany?” Ato anatin’ny Baiboly eto
ity mihitsy no ahitako an’izany. Natao tandindona eto izany
rehetra izany. Ny zavatra rehetra voasoratra ao amin’ny
Testamenta Taloha izay ao amin’ny endrika tantara dia
voasoratra ho fananarana antsika mba ahafahantsika mianatra
avy amin’izany. Eto mihitsy izany ao amin’ny Nomery 23:9,
“Avy eo an-tampon’ireo vatolampy no ahitako azy, ary avy
eo amin’ireo havoana no itazanako azy: indro, ny vahoaka
hitoetra IRERY, ary TSY HATAO HO ISAN’NY FIRENENA.”
Izay ilay izy. Nijery avy teo an-tampon’ireo vatolampy
Andriamanitra, tsy tao amin’ny lohasaha iray hijery ny lafy
ratsin’izy ireo ka hanameloka azy ireo. Nijery azy ireo tamin’ny
fomba Nitiavany hahita azy ireo Andriamanitra — avy teny
ambonin’ny fitiavana sy ny famindrampo. Nitoetra IRERY izy
ireo ary tsy voarafitra. Tsy nanana mpanjaka iray izy ireo.
Nanana mpaminany iray izy ireo, ary ilay mpaminany dia
nanana an’Andriamanitra tao aminy tamin’ny alàlan’ny Fanahy;
ary tonga tamin’ny mpaminany ny Teny ary ny Teny nankany
amin’ny olona. Izy ireo dia tsy nikambana tamin’ny U.N.
Tsy nikambana tamin’ny Fivoriamben’ny Fiangonana Maneran-
tany izy ireo, tamin’ny Batista, Presbyterana, Assemblée de
Dieu na vondrona iray hafa. Tsy nila nikambana izy ireo.
Nikambana tamin’Andriamanitra izy ireo. Tsy nila toro-hevitra

avy tamin’ny fivoriambe iray izy ireo — nanana ny “Hoy ny
Tompo hoe” izy ireo teo afovoany. Haleloia!

Ankehitriny na dia fantatr’i Balama aza ny fomba
fanatonana tsara an’Andriamanitra ka afaka namoaka
fanambarana iray avy tamin’ny Tompo tamin’ny alàlan’ny
fanafiana hery manokana iray, izy dia mbola, ho an’io
rehetra io, eveka iray foana tao amin’ilay vondrona sandoka.
Satria inona no nataony ankehitriny mba ahazoana sitraka
tamin’i Balaka? Namolavola drafitra iray izy izay hanerena
an’Andriamanitra hifampiraharaha amin’ny Isiraely amin’ny
alàlan’ny fahafatesana. Tahaka ny nahafantaran’i Satana
mihitsy hoe afaka namitaka an’i Eva izy (hanao azy ho
lavo tao amin’ny fahotan’ny nofo) hanao an’Andriamanitra
arak’izany hampihatra ny Sazim-pahafatesany voatonona
manohitra ny fahotana, dia toy izany koa no nahafantaran’i
Balama fa raha afaka hitondra ny Isiraely hanota izy, dia
ho nifanaraka tamin’izy ireo tamin’ny alàlan’ny fahafatesana
Andriamanitra. Noho izany dia nanomana fomba iray izy mba
hanao azy ireo ho tonga ka hikambana amin’ny fahotana.
Nandefa fanasana izy mba ho tonga amin’ny fetin’i Bala-peora
(tongava ka manompoa miaraka aminay). Ankehitriny Isiraely,
tsy isalasalana, dia efa nahita an’ireo fetin’ny Egyptiana
noho izany dia tsy tsapan’izy ireo hoe tena ratsy loatra ny
handeha ka mijery fotsiny ary angamba mihinana miaraka
amin’ny olona. (Inona no maharatsy ny fiombonana na izany
aza? Natao hitia azy ireo isika, sa tsy izany, raha tsy izany
dia ahoana no ahafahantsika hahazo azy ireo?) Satria ny
fisakaizana dia tsy handratra olona iray — na tahaka an’izany
no noheverin’izy ireo. Saingy rehefa nanomboka nandihy ireo
vehivavy Moabita nampiseho vatana ireo ka niala akanjo raha
nihodinkodina izy ireo, nanao ny rock and roll sy twist-ny, dia
nipoitra tao amin’ireo Isiraelita ny fitsiriritana ka nilentika tao
anatin’ny fijangajangana izy ireo, ka tamin’ny fahatezerana no
namonoan’Andriamanitra roa arivo sy efatra alina tamin’izy
ireo.

Ary izany no nataon’i Constantin sy ireo mpandimby azy tao
Nise sy taorian’i Nise. Nanasa ny vahoakan’Andriamanitra ho
ao amin’ilay fivoriana izy ireo. Ary rehefa nipetraka hihinana
ny fiangonana, dia nitsangana mba hilalao (mandray anjara
amin’ny endrika fiangonana, lanonana, ary fetin’ny mpanompo
sampy nantsoina tamin’ny anarana hoe fombam-pivavahana
Kristiana), voafandrika izy; nanao fijangajangana izy. Ary lasa
nandeha Andriamanitra.

Rehefa mitodika miala amin’ny Tenin’Andriamanitra ny
olona iray ka mikambana amin’ny fiangonana iray raha
tokony handray ny Fanahy Masina, dia maty izany olona
izany. Maty! Izany no maha-izy azy. Aza mikambana amin’ny
fiangonana iray. Aza miditra ao anatin’ny rafi-pandaminana

ka voafatotr’ireo fanekem-pinoana sy fombafomba na zavatra
iray izay maka ny toeran’ny Teny sy ny Fanahy, raha tsy izany
dia maty ianareo. Tapitra ny rehetra. Maty ianareo. Tafasaraka
mandrakizay amin’Andriamanitra!

Izany no nitranga tao amin’ny taona rehetra hatramin’io.
Manafaka ny olona Andriamanitra. Mivoaka amin’ny alàlan’ny
rà izy ireo, nohamasinin’ny Teny, mandeha mandalo an’ireo
ranon’ny batisa ary feno ny Fanahy; saingy afaka kelikely
dia miha-mangatsiaka ilay fitiavana voalohany ka misy olona
iray mahita hevitra fa tokony handrafitra izy ireo mba
hitehirizana ny tenany sy hanao anarana iray ho an’ny tenany,
dia mandrafitra ny tenany avy hatrany indray izy ireo ao
amin’ilay taranaka faharoa ary matetika aza dia alohan’izany.
Tsy manana ny Fanahin’Andriamanitra intsony izy ireo, endri-
panompoana iray fotsiny.Maty izy ireo. Nampifangaro ny tenany
tamin’ny fanekem-pinoana sy endrika izy ireo ka tsy misy aina
ao anatin’izy ireo.

Noho izany dia nanao an’i Isiraely hanao fijangajangana i
Balama. Fantatrareo ve fa ny fijangajangana ara-batana no ilay
fanahy iray ihany mihitsy izay mipetraka ao amin’ny fivavahana
voarafitra? Nilaza aho fa ny fanahin’ny fijangajangana no
fanahin’ny rafi-pandaminana. Ary ireo mpijangajanga rehetra
dia hanana ny toerany ao amin’ny farihy afo. Izany no
iheveran’Andriamanitra ny rafi-pandaminana. Eny tompoko,
ilay janga sy ireo zananivavy dia ho ao amin’ny farihy afo.

Tsy avy amin’Andriamanitra ireo anaram-piangonana. Tsy
tao mihitsy izy ireo ary tsy ho ao mihitsy. Fanahy ratsy
iray no manasaraka ny vahoakan’Andriamanitra ao amin’ny
laharam-boninahitra sy ny laïka; ary ilay izy dia, arak’izany,
fanahy ratsy iray no manasaraka ny olona amin’ny olona. Izany
no ataon’ny rafi-pandaminana sy ireo anaram-piangonana.
Eo am-pandrafetana dia manasaraka ny tenany amin’ny
Tenin’Andriamanitra izy ireo, ary mitondra ny tenany ao
anatin’ny fijangajangana ara-panahy.

Mariho ankehitriny fa nanome fetymanokana ho an’ny olona
i Constantin. Fetin’ny mpanompo sampy fahiny izy ireo miaraka
amin’ny anarana vaovao nalaina avy tamin’ny fiangonana, na
tao amin’ny tranga sasany dia nalaina ireo fombam-pivavahana
Kristiana ka nosimbana tamin’ireo lanonana mpanompo sampy.
Nalainy ny fanompoana an’ilay andriamanitra masoandro ka
nosoloiny ho an’ny Zanak’Andriamanitra izany. Raha tokony
hankalazaina tamin’ny 21 Desambra, izay nankalazain’izy ireo
ny fetin’ilay andriamanitra masoandro, dia nahemotr’izy ireo ho
25 Desambra izany ka nantsoin’izy ireo hoe ny tsingerintaona
nahaterahan’ny Zanak’Andriamanitra. Nefa fantatsika fa teraka
tamin’ny Aprily Izy rehefa miseho ny aina, fa tsy tamin’ny
Desambra. Ary nalain’izy ireo ny fety ho an’i Astarté ka
nantsoina hoe ny fankalazana ny Paska izany izay natao

hankalazan’ny Kristiana ny fahafatesana sy ny fitsanganan’ny
Tompo. Fetin’ny mpanompo sampy iray ho an’i Astarté
tokoa izany.

Nametraka alitara tao amin’ny fiangonana izy ireo.
Nametraka sarivongana tao izy ireo. Nomen’izy ireo ho an’ny
olona izay nantsoin’izy ireo hoe ny fanekem-pinoan’ny apostoly,
na dia tsy mety hahita an’izany ao amin’ny Baiboly aza ianareo.
Nampianatra ny olona hivavaka amin’ny razana izy ireo izay
nanao ny Fiangonana Katolika Romana ho ny fiangonana
momba ny fanahy lehibe indrindra eto amin’izao tontolo izao.
Ny vorona maloto rehetra no ao anatin’io tranom-borona io.
Ary manana an’ireo Protestanta ianareo miaraka amin’ireo rafi-
pandaminanymanao an’ilay zavatra iray ihany.

Nihinana zavatra naterina ho an’ny sampy izy ireo.
Ankehitriny dia tsy milaza aho hoe midika marina tokoa izany
fa nihinana ara-bakiteny an’ireo hena naterina ho an’ny sampy
izy ireo. Satria na dia efa niteny nanohitra an’izany aza ny
fivoriamben’i Jerosalema, dia tsy nanindry mafy an’izany i Paoly
raha nilaza izy fa tsinontsinona ireo sampy. Antony iray an’ny
fieritreretana fotsiny izany raha tsy hoe nanafintohina rahalahy
iray malemy kokoa ilay izy ka noho izany dia tsy navela.
Ankoatr’izay, ity Apokalypsy ity dia mikasika an’ireo Jentilisa
fa tsy ireo Jiosy satria fiangonana Jentilisa izy ireo. Hitako
ao amin’ilay hazavana iray ihany izay ahitako an’ireo tenin’ny
Tompo io hoe, “Raha tsy mihinana ny Nofoko sy misotro ny Ràko
ianareo, dia tsy manana fiainana ao anatinareo.” “Tsy ny mofo
ihany no hiveloman’ny olona, fa ny Teny rehetra izay aloaky ny
vavan’Andriamanitra.” Afakamahita ianareo fa nymihinana dia
mandray anjara amin’ny dikany ara-panahy. Noho izany rehefa
niondrika teo amin’ireo sarivongana ny olona, nandrehitra
labozia, nampiasa fetin’nympanompo sampy, niaiky ny fahotany
tamin’ny olona (izany rehetra izany dia an’ny fivavahan’ny
devoly,) dia mpandray anjara miaraka amin’ny devoly izy ireo
fa tsy amin’ny Tompo. Tao anatin’ny fanompoan-tsampy izy
ireo na manaiky an’izany na tsia. Afaka miresaka an’izay
tiany izy ireo hoe ireo alitara sy ny zava-manitra dia mba
hampahatsiahivana azy ireo fotsiny an’ireo vavaky ny Tompo
na inona na inona heverin’izy ireo ho dikan’izany; ary afaka
milaza izy ireo fa rehefa mivavaka eo anoloan’ny sarivongana
dia nohon’ny fanamafisana fotsiny izany; sy hoe rehefa miaiky
amin’ilay pretra izy ireo, dia amin’Andriamanitra marina tokoa
no anaovan’izy ireo an’izany ao amin’ny fony, ka rehefa milaza
izy ireo fa mamela azy ireo ilay pretra, dia manao an’izany
amin’ny Anaran’ny Tompo fotsiny izy; afaka milaza an’izay
tiany izy ireo saingy mandray anjara ao amin’ilay fivavahana
Babyloniana fantatra tsara, Satanika izy ireo ka nanakambana
ny tenany tamin’ireo sampy ary nanao fijangajangana ara-
panahy, izaymidika hoe fahafatesana. Maty izy ireo.

Noho izany dia nivady ny fiangonana sy ny fanjakana.
Nikambana tamin’ireo sampy ny fiangonana. Niaraka tamin’ny
herin’ny fanjakana taoriany dia nahatsapa izy ireo fa
ankehitriny, “Tonga ny fanjakana ka efa noterena hankatoavina
eto ambonin’ny tany ny sitrapon’Andriamanitra.” Tsy mahagaga
raha tsy miandry ny fiverenan’ny Tompo Jesosy ny Fiangonana
Katolika Romana. Tsy mponin’ny arivo taona izy ireo. Manana
ny arivo taonany eto mihitsy izy ireo. “Efa manjaka ilay
papa izao ankehitriny izao ary Andriamanitra no manjaka ao
anatiny.” Noho izany rehefa tonga Izy arak’izy ireo, izany dia tsy
maintsy amin’ny fotoana izay mahavonona ny lanitra sy ny tany
vaovao. Saingy diso izy ireo. Io papa io no lohan’ny fiangonana
sandoka, ary hisy arivo taona iray, fa rehefa miseho izany dia tsy
ho ao anatin’izany izy. Ho any an-kafa any ho any izy.

ILAY FAMPITANDREMANA

Apokalypsy 2:16, “Mibebaha; fa raha tsy izany dia ho avy
aminao faingana Aho, ka hamely azy ireo amin’ny sabatry ny
Vavako.”

Inona indray koa moa no Azony lazaina? Afaka handefitra
amin’ny fahotan’ireo izay nitondra foana Ny Anarany
ve Andriamanitra? Fomba tokana ihany no andraisana
fahasoavana ao amin’ny oran’ny fahotana, MIBEBAKA.
Miaike fa diso ianareo. Manatòna an’Andriamanitra ho an’ny
famelàna sy ho an’ny Fanahin’Andriamanitra. Baiko iray avy
amin’Andriamanitra izany. Ny tsy mankatò dia fahafatesana,
satria hoy Izy hoe, “Hanao ady aminareo Aho, miaraka amin’ny
sabatra eo amin’ny Vavako.” Nanao ady tamin’ireo olo-masina
ilay bibidia, fa Andriamanitra kosa hanao ady amin’ilay bibidia.
Ireo izay niady tamin’ny Teny no hahita ny Teny hiady amin’izy
ireo indray andro any. Zava-mahatahotra iray ny manaisotra,
na manampy amin’ny Tenin’Andriamanitra. Satria ireo izay
nanova an’izany, sy nanao an’izany arak’izay nahamety azy
tamin’izy ireo, dia ho inona moa ny fiafaran’izy ireo afa-tsy
fahafatesana sy fandravàna? Fa mbola miantsoantso foana ny
fahasoavan’Andriamanitra hoe, “Mibebaha.” Oh, mamy toy ny
ahoana ireo fisainan’ny fibebahana. Tsy misy na inona na inona
entiko eto an-tànako, eo amin’ny Hazo fijalianao fotsiny aho
no mamihina. Entiko ny alaheloko. Mibebaka aho fa izaho dia
amin’izay maha-izy ahy, sy izay nataoko. Ankehitriny dia ny rà,
tsy misy afa-tsy ny ràn’i Jesosy. Ho inona izany? Fibebahana, na
ny sabatry ny fahafatesana?Miankina aminareo izany.

IREO VALISOA

Apokalypsy 2:17, “Izay manan-tsofina aoka izy hihaino
izay lazain’ny Fanahy amin’ireo fiangonana; izay maharesy no

Havelako hihinana ny avy amin’ny mana miafina, sady homeko
vato fotsy iray izy, ary ao amin’ilay vato diamisy anaram-baovao
iray voasoratra, izay tsy misy olona mahafantatra afa-tsy izay
mandray azy ihany.”

Ny hafatra tsirairay ho an’ny taona tsirairay dia misy
fampaherezana iray ho an’ny mpino, mampahery azy mba
ho mpandresy iray ary hahazo valisoa avy amin’ny Tompo
amin’izany. Ao amin’ity taona ity dia mampanantena mana
miafina sy anaram-baovao iray voasoratra ao anatin’ny vato
fotsy iray ny Fanahy.

Ankehitriny satria ny tsirairay avy amin’ireto hafatra ireto
dia navantana tamin’ny “anjely” — (iraka olombelona) dia
andraikitra iray tena lehibe sady tombontsoa iray mahafinaritra
ihany koa no anjarany. Manao teny fikasana manokana ho
an’ireo lehilahy ireo Andriamanitra, tahaka ny tamin’ireo
apostoly roa ambin’ny folo mipetraka eo ambonin’ny seza
fiandrianana roa ambin’ny folo mitsara an’ireo foko roa
ambin’ny folon’ny Isiraely. Avy eo, dia tsarovy fa nomena teny
fikasana manokana iray i Paoly: izany dia nohon’ny fanolorana
ny olon’ny ampakarina tamin’ny androny ho an’i Jesosy, II
Korintiana 11:2, “Fa saro-piaro aminareo amin’ny fahasaro-
piaro araka an’Andriamanitra aho: fa nofofoiko ho an’ny vady
lahy iray ianareo, mba ahafahako manolotra anareo tahaka ny
virijiny madio ho an’i Kristy.” Ho toy izany koa ny amin’ny
iraka tsirairay izay nahatoky tamin’ny Teny tamin’ny orany sy ny
taonany. Ho toy izany koa amin’ny andro farany. Ho ilay valisoa
manokana iray ihany izay nomena an’i Paoly izany. Heveriko
fa ny ankamaroanareo dia mahatsiaro hoe toy ny ahoana no
nilazako fa natahotra ny ho faty foana aho fandrao hihaona
amin’ny Tompo ka tsy ho faly amiko Izy satria imbetsaka aho
no nandiso fanantenana Azy. Eny, efa nieritreritra an’izany aho
indray maraina raha nandry teo am-pandriana ka tampoka teo
dia nakarina tao anatin’ny fahitana iray tena hafahafa indrindra
aho. Hoy aho hoe hafahafa ilay izy satria efa nanana fahitana
an’arivony aho ka na indray mandeha aza dia toa tsy niala
tamin’ny vatako aho. Fa nakarina aho teo; ary nitodika aho
mba hijery ny vadiko, ka hitako ny vatako nandry teo akaikiny.
Avy eo dia nahita ny tenako tao amin’ny toerana tsara tarehy
indrindra izay hany hitako aho. Paradisa iray izany. Nahitamaro
be an’ireo olona tsara tarehy indrindra sy sambatra indrindra
izay hany hitako aho. Toa tena tanora izy ireo — teo amin’ny 18
hatramin’ny 21 taona teo. Tsy nisy volo fotsy iray na kentrona
iray na kilema iray teo anivon’izy ireo. Ireo vehivavy tanora
rehetra dia nanana ny volony nidina hatreo amin’ny valahany,
ary ireo lehilahy tanora dia tena tsara tarehy ary natanjaka.
Oh, toy ny ahoana no nandraisan’izy ireo ahy. Namihina ahy
izy ireo ary niantso ahy ho rahalahy malalany, ka tsy nitsahatra
niteny tamiko hoe faly toy ny ahoana izy ireo nahita ahy.

Raha nanontany aho hoe iza daholo ireo olona ireo, dia hoy ny
anankiray teo anilako hoe, “Olonao izy ireo.”

Tena talanjona aho ka nanontany hoe, “Branham daholo
ve ireo?”

Hoy izy hoe, “Tsia, ireo anao niova fo izy ireo.” Avy eo
dia nanondro nankany amin’ny ramatoa iray izy ka nanao hoe,
“Hitanao ve io ramatoa tanora izay vao nodinihanao vao teo io.
90 taona izy fony ianao nahazo azy ho an’ny Tompo.”

Hoy aho hoe, “Oh oadray, nefa mieritreritra fa izao no efa
natahorako.”

Hoy ilay lehilahy hoe, “Miala sasatra eto vetivety izahay
miandry ny fihavian’ny Tompo.”

Namaly aho hoe, “Te-hahita Azy aho.”
Hoy izy hoe, “Tsy mbola afaka mahita Azy mihitsy ianao; fa

ho avy tsy ho ela Izy, ary rehefa avy Izy dia hanatona anao Izy
aloha, ka hotsaraina araka ny Filazantsara notorianao ianao, ary
izahay no ho olonao.”

Hoy aho hoe, “Ny tianao lazaina ve dia hoe
tompon’andraikitra amin’ireo rehetra ireo aho?”

Hoy izy hoe, “Ny tsirairay avy. Teraka ho mpitarika
iray ianao.”

Nanontaniako izy hoe, “Ho tompon’andraikitra ve ny
tsirairay avy? Ahoana ny amin’i Masindahy Paoly?”

Namaly ahy izy hoe, “Ho tompon’andraikitra ho an’ny
androny izy.”

“Eny,” hoy aho, “nitory an’ilay Filazantsara iray ihany izay
notorian’i Paoly aho.” Dia niantsoantso ilay vahoaka marobe
hoe, “Eo amin’izany nomitsahatra izahay.”

Eny, afaka mahita aho fa Andriamanitra dia hanome valisoa
manokana ho an’ireo Irany izay nahavita tamim-pahatokiana ny
andraikitra izay Napetrany teo amin’izy ireo. Raha nandray ny
fanambaran’ny Teny ho an’io taona io izy ireo ka nitory tamim-
pahatokiana tamin’ny androny, ary niaina an’izay notorian’izy
ireo, dia handray valisoa lehibe.

Ankehitriny miaraka amin’izany fisainana izany ao an-
tsaina, dia jereo indray ilay andininy. “Homeko azy ny mana
miafina.” Isika rehetra dia mahafantatra fa sakafon’anjely ny
mana; izany no nalatsak’Andriamanitra teo amin’ny tany ho
an’ny Isiraely tamin’ny fotoan’ny firenirenen’izy ireo. Sakafo
tanteraka izany. Nahagaga hoe ahoana no nitehirizan’ireo
vongan-tsakafo kely ireo azy ireo tao anatin’ny fahasalamana
tanteraka. Tsy nisy anankiray narary. Izay ihany no nilain’izy
ireo. Rehefa vita ny fiara dia nasian’izy ireo sasantsasany
tamin’iomana io tao anatiny. Avy eo dia napetraka tao ambadiky
ny voaly ilay fiara ka ny mpisoronabe irery ihany no sahy

nanatona azy ary tamin’izay fotoana izay dia tsymaintsy nanana
an’ilay rà fanatitra izy. Ilay Mofo avy any an-danitra, natao
mari-pamantarana tamin’ny mana, dia nidina avy tany an-
danitra indray andro ka lasa Fiainana ho an’izay rehetra mino
Azy. Hoy Izy hoe, “Izaho no mofon’aina. Izaho no mofo velona
izay nidina avy tany an-danitra, raha misy olona hihinana avy
amin’ity mofo ity dia ho velona mandrakizay izy.” Rehefa lasa
Izy dia Navelany ho antsika Ny Teniny hoe, “Tsy ny mofo
ihany no hiveloman’ny olona, fa ny Teny rehetra izay aloaky ny
vavan’Andriamanitra.”

Ny Teniny no mofo. Izany no mana tanteraka, ka, raha
misy olona miaina amin’izany, dia tsy ho faty mihitsy izy. Fa
taorian’ny fahafatesan’ireo razana mihitsy, dia toa tsy nisy
anankiray nahafantatra ny fahamarinana marina ka vetivety
foana dia toa lasa niafina tamin’ny olona io mana io. Fa tao
amin’ny taona tsirairay Andriamanitra dia nanomboka nanome
indray tamin’ny alàlan’ny fanambarana an’izay nafenina ka
hatramin’izao andro farany izao araka ny Apokalypsy 10:7, ho
avy ny mpaminany iray ka hanambara an’ireo zava-miafina
rehetra ary avy eo dia ho tonga ny Tompo. Ankehitriny tao
amin’ny taona tsirairay, hoy aho, dia nandray ny fahamarinana
nafenina ireo iraka. Fa tsy nandray an’izany ho an’ny tenany
irery ihany izy ireo. Fa izany dia tahaka ny tamin’ny fotoana
izay nangatahana an’ireo mpianatra mba handroso mofo sy
trondro ho an’ny vahoaka marobe; nomen’i Jesosy azy ireo
ilay sakafo novakiana, fa izy ireo kosa no nanome an’izany ho
an’ny olona. Manome ny Manany miafina ho an’ny mpandresy
Andriamanitra. Tsy mety ho hafa izany. Tsy hanokatra ny
Harenany ho an’ireo nanifikifika an’izay efa voambara Izy.

Izay nolazaiko mikasika ny hoe ny iraky ny taona tsirairay
izay mandray avy amin’Andriamanitra ny sasany amin’ny
fahamarinan’ny Pentekosta tany am-boalohany dia vita
tandindona ao amin’ny Testamenta Taloha izay nandidiana an’i
Mosesy haka mana intelo sy tapan’ny famarana ary hametraka
an’izany ao anatin’ny vazy volamena iray tao ambadiky ny
voalin’ny masin’ny masina indrindra. Teo no nahafahan’ilay
mpisoronabe an’ny taranaka tsirairay niditra niaraka tamin’ny
rà fanatitra. Avy eo dia afaka naka ampahany kely iray avy
tamin’io mana io izy (satria tsy lò izany) izay ampahan’ilay
tany am-boalohany ary nihinana an’izany. Ankehitriny tao
amin’ny taona tsirairay ny iraky ny Tompo ho an’io taona io dia
nomena ny fanambaran’Andriamanitra ho an’io vanim-potoana
manokana io. Vantany vao azavain’ny fahamarinana ilay iraka,
dia nentiny nankany amin’ny olona io fahamarinana io. Ary ireo
izay nanana ny sofiny nosokafan’ny Fanahy dia nandre an’io
fahamarinana io, nino an’izany, ary niaina an’izany.

Noho izany àry, dia misy koa ny fisainana ny amin’ny
fandraisana anjara ho avy amin’ny mana miafina. Heveriko

fa izany dia ho fandraisana anjara mandrakizay amin’ny
fanambaran’i Jesosy Kristy ao amin’ireo taona mandrakizay
ho avy. Ahoana indray moa no ahafahantsika hanomboka
hahafantatra an’ireo harena tsy hita pesipesenina an’Ny
Tenany manokana? Izay rehetra niriantsika ho fantatra, ny
fanontaniantsika tsy voavaly rehetra, izany rehetra izany
dia ho voambara. Avy amin’i Kristy Izay fiainantsika no
handraisantsika an’izany. Oh, indraindray isika dia mihevitra
fa hahafantatra kely ny Aminy sy Ny Teniny eto, ary tena tsara
izany, manao antsika hifaly izany; fa indray andro any rehefa
miova ny nofontsika, Izy sy ity Teny ity dia ho lasa an’izay tsy
mbola nofisintsika mihitsy hoe azo atao.

Voalaza koa eto fa Izy dia hanome vato fotsy iray ho an’ilay
mpandresy ary ao (tsy eo) anatin’ilay vato dia misy anaram-
baovao iray, izay ny tompony irery ihany no mahafantatra.
Ankehitriny ny hevitra ny amin’ny anaram-baovao iray dia
anankiray mahazatra. Abrama dia novaina ho Abrahama, Saray
ho Saraha, Jakoba ho Isiraely, Simona ho Petera, ary Saoly
ho Paoly. Ireo anarana ireo dia na nitondra fanovàna iray,
na nomena nohon’ny fanovàna iray. Taorian’ny nanovan’ny
Tompo ny anaran’i Abrama sy Saray fotsiny ihany vao natao
vonona handray an’ilay zanaka ho avy izy ireo. Mikasika an’i
Jakoba, dia tsy maintsy nandresy izy ary avy eo vao nantsoina
hoe andriana iray izy. Mikasika an’i Simona sy Saoly, rehefa
avy nandray ny Tompo izy ireo, vao tonga ny fanovàny. Ary
amin’izao andro izao ny tsirairay avy amintsika mpino marina
dia efa nanana fanovàna anarana iray. Kristiana isika. Izany
no anarana iray iraisana ho antsika rehetra. Fa indray andro
any dia hanana fanovàna hafa iray isika; handray anarana iray
vaovao tokoa isika. Mety ho izany anarana izany tsara mihitsy
no anarantsika marina sy tany am-boalohany izay voasoratra
ao amin’ny Bokin’ny Fiainan’ny Zanak’ondry hatramin’ny
fanorenana an’izao tontolo izao. Izy no mahafantatra an’ilay
anarana, fa isika tsy mahafantatra. Indray andro any araka ny
Sitrapony tsara, dia hahafantatra koa isika.

Vato fotsy iray. Tsara tarehy toy ny ahoana. Ity misy
sary hafa iray an’ny olo-masina mandray valisoa avy eo
an-tànan’Andriamanitra noho ireo fizahan-toetrany teto an-
tany. Fantatrareo, taorian’i Constantin, dia afaka nampiditra
ny tànany tao amin’ny tahirim-panjakana ilay fiangonana
sandoka ary nanangana tranobe tsara tarehy feno sarivongana
maha-te-ho tia teo akaikiny. Ireo sarivongana ireo, vita avy
tamin’ny marbra fotsy, dia sampy Romana tokoa izay nomena
anarana ho olo-masina. Tena tsara tarehy tanteraka tokoa
ireo fiangonana sy ireo fitaovany, dia tahaka ny hitan’ny
olona amin’izao andro izao. Saingy tsy niaraka tamin’izy ireo
Andriamanitra. Taiza Andriamanitra? Niaraka tamin’ireo Olo-
masiny Izy tao amin’ny trano kely iray, na tao anatin’ny

zohy iray, na faritra dia iray teny an-tendrombohitra izay
niafenan’izy ireo lavitr’ireo mambran’ilay fiangonana sandoka.
Tsy nanana tranobe tsara tarehy izy ireo, antoko mpihira
mirebareba akanjo, fitafiana tsara, ary ireo fanintonana hafa
an’izao tontolo izao. Fa ankehitriny ao amin’ity teny fikasana
manokana ho an’ireo mpino marina an’ny taona rehetra ity, dia
nanambara Andriamanitra fa hanome azy ireo valisoa izay avy
amin’ny hatsaran-tarehy lehibe sy faharetana mandrakizay Izy.
Avelao ny mpanan-karena hijery midina eo amin’ilay mahantra.
Avelao izy ireo hanome vola betsaka ho an’ilay fiangonana
izay hamadika an’izany ho voninahitra ho an’ilay mpanome
amin’ny fametrahana takelaka marbra iray na sarivongana iray
ho voninahiny eo amin’ny fampisehoana ho an’ny be sy ny maro
mba itehafan’ny rehetra. Indray andro any ilay Andriamanitra
Izay mahita sy mahafantatra ny rehetra dia hidera indray
mandeha indray an’ilay mpitondratena nohon’ny nanomezany
ny nananany rehetra, na dia tsy nisy afa-tsy vola madinika
anankiroa aza izany, ka Izy, Izy tenany, no hamaly soa amin’ireo
harenan’ny lanitra.

Eny, mana miafina sy anaram-baovao iray ao anatin’ny vato
fotsy iray. Tsara amintsika toy ny ahoana ny Tompo mba hamaly
soa antsika tena mahafinaritra mihitsy, nefa isika tena tsy
mendrika. Oh, tiako ny ho vonona amin’ny fotoana rehetra hanao
ny Sitrapony, ka hanangona an’ireo harena any an-danitra.



TOKO FAHENINA

NY TAOM-PIANGONANA TYATIRA

Apokalypsy 2:18-29

Ary soraty ho an’ny anjelin’ny fiangonana any Tyatira; Izao
zavatra izao no lazain’ny Zanak’Andriamanitra, Izay manana ny
Masony tahaka ny lelan’afo, ary ny Tongony tahaka ny varahina
manganohano;

Fantatro ireo asanao, sy ny fitiavanao, sy ny fanompoanao,
sy ny finoanao, sy ny faharetanao, ary ireo asanao; ka ny farany
dia be noho ny voalohany.

Kanefa manana zavatra vitsy manohitra anao Aho, satria
mamela an’ilay vehivavy Jezebela ianao, izay miantso ny
tenany ho mpaminanivavy, hampianatra sy hamitaka an’ireo
Mpanompoko hanao fijangajangana, sy hihinana an’ireo zavatra
naterina ho an’ny sampy.

Ary Nomeko andro hibebahana amin’ny fijangajangany izy;
nefa tsy nibebaka.

Indro, Hatsipiko eo am-pandriana izy, ary ireo izay
mijangajanga aminy ho ao amin’ny fahoriana lehibe, raha tsy
mibebaka amin’ireo asany izy ireo.

Ary Hovonoiko amin’ny fahafatesana ny zanany; ary
hahafantatra ireo fiangonana rehetra fa Izaho no Izy Izay
mandinika ny voa sy ny fo: ary Homeko anareo tsirairay avy izay
araka ny asanareo.

Fa Lazaiko aminareo, sy ho an’ny sisa any Tyatira, dia
izay tsy manana an’izany foto-pampianarana izany sady tsy
nahafantatra an’ireo halalin’i Satana, araka ny tenenin’izy ireo;
tsy hametraka enta-mavesatra hafa eo aminareo Aho.

Fa tanomafy izay anananareomandra-Pihaviko.

Ary izaymaharesy, kamitandrina an’ireo Asako hatramin’ny
farany, dia Homeko fahefana amin’ny firenena izy:

Ary izy hanapaka azy ireo amin’ny tehim-by; ka ho torotoro
tahaka ny fanorotoro vilany tany izy ireo: dia arak’izay efa
Noraisiko tamin’Ny Raiko.

Ary Homeko azy ny kintan’ny maraina.

Izay manan-tsofina, aoka izy hihaino izay lazain’ny Fanahy
amin’ireo fiangonana.

TYATIRA

Ara-tantara, ny tanànan’i Tyatira no tsy dia miavaka
indrindra amin’ireo tanàna fiton’ny Apokalypsy. Izy dia
nipetraka teo amin’ireo faritr’i Mysie sy Ionie. Voahodidina
renirano maro izy, saingy feno dinta izy ireo. Ny toetrany
manokana azo deraina indrindra dia ny fidiram-bolany tsara
vokatry ny fikambanan’ireo mpanao vilany tany, mpandon-
koditra, mpanenona, mpandoko lamba, mpanjaitra, etsetra. Avy
tamin’ity tanàna ity i Lydia, ilay mpivarotra volomparasy, no
tonga. Izy no niova fo Eoropeana voalohany an’i Paoly.

Ankehitriny ny antony nisafidianan’ny Fanahy an’ity
tanàna ity ho anankiray efa nanana an’ireo singa ara-
panahy ho an’ilay taona fahefatra dia nohon’ny fivavahany.
Ny fivavahana lehiben’i Tyatira dia ny fivavahan’i Apollon
Tyrimée izay nikambana tamin’ny fombam-pivavahan’ny
emperora. Apollon dia ilay andriamanitra masoandro, ary
ilay manaraka ny rainy tamin’ny hery, Zeus. Izy dia fantatra
ho ilay “mpampivily ny ratsy”; izy no nitantana an’ireo
lalàna ara-pivavahana sy famelàna (fitaovana fanaovam-
panavotana, mandoa lamandy nohon’ny fanaovan-dratsy na
fahamelohana). Nilaza ny aminy i Platon hoe, “Manazava
amin’ny olona an’ireo fanorenan’ny tempoly izy, ireo fanatitra
sy fanompoana ho an’ireo andriamanitra, ankoatr’ireo
fombam-pivavahana mifandray amin’ny fahafatesana aorian’ny
fiainana.” Nampitainy tamin’ny olona ny fahalalany ny “ho
avy” sy ny “sitrapon’ny rainy” tamin’ny alàlan’ireo mpaminany
sy olona tsindrian-javatra. Tao Tyatira io fombam-pivavahana
io dia notarihin’ny mpaminanivavy iray izay nipetraka teo
ambonin’ny seza iray nisy tongony telo ka nanome an’ireo
hafatra raha mbola notsindrian-javatra.

Nalaza ny fihazonan’io fivavahana io. Tsy nipetraka
fotsiny ihany tao amin’ny faritry ny zava-miafina ny heriny
mahagaga, fa nipetraka tao amin’ny hoe tsy nisy olona
afaka nikambana tao amin’ireo fikambanana izay nanolotra
ho an’ny olona ny fivelomany raha tsy nikambana tamin’ny
fivavahan’ny tempolin’i Apollon izy ireo. Ny olona iray izay
nandà ny hikambana tao amin’ireo fetin’ny fanompoan-tsampy
sy ireo fanao ratsy tafahoatra dia nesorina niala tamin’ireo
fikambanan’ny taon-jato voalohany ireo. Mba ho ampahan’ny
fiainana sosialy sy ara-barotra dia tsy maintsy manatanteraka
fanompoan-tsampy ny olona iray.

Ny zavatra miavaka indrindra dia hoe ilay tena anarana
Tyatira mihitsy dia midika hoe, “Vehivavy Manapaka.” Noho
izany ity taona ity dia misongadina amin’ny alàlan’ny hery
manapaka iray, hery iray izay manafika tamim-pahalozàna ny

rehetra, mandresy ny rehetra ary mifehy tsy refesi-mandidy.
Ankehitriny ny vehivavy manapaka no ozona lehibe indrindra
eto amin’izao tontolo izao. Ny lehilahy hendry indrindra izay
hany hitan’izao tontolo izao dia i Solomona, ka hoy izy
hoe, “Nampiasaiko ny foko hahafantatra, sy hikatsaka, sy
handinika fahendrena, sy ny anton-javatra, ary hahafantatra ny
faharatsiana ho hadalana, dia ny fahadalana sy ny fahaverezan-
tsaina: ka hitako fa MANGIDY NOHO NY FAHAFATESANA
NY VEHIVAVY, ka ny fony dia fandrika sy harato, ary ny tànany
dia famatorana: nefa izay ankasitrahan’Andriamanitra dia ho
afa-mandositra azy; fa ny MPANOTA ihany no ho azony. Indro,
izao no hitako, hoy ny mpitory teny, teo am-pandinihina ny
tsirairay, mba hahitana ny antony: izay notadiavin’ny fanahiko,
saingy tsy hitako: lehilahy iray teo amin’ny arivo no hitako
ho marina; fa teo amin’ireo rehetra ireo dia tsy nisy vehivavy
iray hitako.” Mpitoriteny 7:25-28. Hoy i Paoly hoe, “Tsy
avelako hampianatra ny vehivavy na HAMPIHATRA fahefana.”
Hatrany amin’ny Sahan’i Edena no mankaty, dia niezaka
tsy ankitsahatra sy tamim-pahombiazana hifehy ny lehilahy
ny vehivavy, ary amin’izao andro izao mihitsy dia tontolom-
behivavy iray ilay izy miaraka amin’ny andriamanibavin’i
Amerika izay vehivavy iray mitanjaka. Satria ilay vehivavy
sampy nilatsaka avy tany an-danitra (tsarovy fa ny sandriny dia
tsivalam-by) no nampiavaka an’ilay voalohany na ny Taonan’i
Efesosy, dia toy izany koa no nitomboan’ny heriny mandra-
pahazoany fahefana tanteraka mihitsy, fahefana iray izay
nampiharina tamin’ny alàlan’ny toetrany vy.

Ankehitriny tsy natao hanana toetra vy iray ny vehivavy.
Izy dia, araka ny Soratra Masina, tokony hanaiky ny lahy.
Izany no nandidiana azy. Ny vehivavy izay vehivavy marina
tokoa, vehivavy tanteraka, dia ho avy amin’izany toetra
izany. Tsy famafan-tongotra iray. Tsy misy tena lehilahy
manao vehivavy iray ho famafan-tongotra. Saingy te-ho eo
ambanin’ny fahefana izy fa tsy hanapaka ny lehilahy, satria
izy no lohan’ny tokantrano. Raha manimba an’io sary izay
nataon’Andriamanitra ho azy io izy, dia simba. Ny lehilahy
rehetra izay mamela ny vehivavy handray fahefana dia nanimba
an’io sary io koa ary simba izy. Izany no antony hoe ny
vehivavy DIA TSY AFAKA MANAO FITAFIAN-DEHILAHY
NA MANAPAKA NY VOLONY. Tsy tokony hanao fitafian-
dehilahy mihitsy izy na hanapaka ny volony. Raha manao izy
dia mitsabaka ao amin’ny faritry ny lehilahy maka fahefana sy
manimba ny tenany. Ary rehefa ny vehivavy no manafika ny
polipitra izay NODIDIANA FA TSY AZONY ATAO, dia maneho
an’ilay fanahy izay ihaviany izy. Satria antikristy ny vehivavy
manapaka iray dia ireo voan’ny Fiangonana Katolika Romana
no ao anatiny na dia mety mandà an’izany mafy mihitsy aza

izy. Saingy rehefa TONGA EO AMIN’NY TENY ilay izy, Aoka
Andriamanitra no ho marina fa ny tenin’olona rehetra ho lainga.
Amena.

Ndao isika hiverina any amin’ny fiandohana. Tao
amin’ny famoronana ara-batana tany am-boalohany araka
ny ahafantarantsika azy amin’izao andro izao, dia nanao
ny zavatra rehetra tsiroaroa Andriamanitra, lahy sy vavy.
Nisy akoho anankiroa — akoholahy sy akohovavy. Nisy biby
fiompy anankiroa, ny ombivavy sy ny ombilahy. Ary midina
hatrany. Fa rehefa tonga teo amin’ny olona ilay izy, dia
anankiray ihany no nisy. Tsy nisy anankiroa. Adama dia
natao araka ny endrik’Andriamanitra. Zanak’Andriamanitra
iray izy. Amin’ny maha-zanak’Andriamanitra dia tsy azo
nalaim-panahy izy ka lavo. Tsy ho azo natao izany. Noho
izany dia naka vokatra notsoahina iray avy tamin’ny lehilahy
Andriamanitra mba hanao an’ilay fahalavoana. Ny vehivavy dia
tsy avy tamin’ny tànan’Andriamanitra nivantana ho vokatra
marin’Andriamanitra. Novokarina avy tamin’ny lehilahy
izy. Ary rehefa nanao azy hivoaka avy tamin’ny lehilahy
Andriamanitra dia samihafa lavitra tamin’ireo vavy hafa izay
Noforoniny izy. Azo nofitahina izy. Tsy misy vehivavy hafa
tao amin’ny famoronana izay mety ho ratsy fitondrantena;
fa ilay olombelona vavy dia azo kasihana saiky amin’ny
fotoana rehetra. Ary io fahalemena tao aminy io no namela
an’i Satana hamitaka azy tamin’ny alàlan’ny menarana, ka
nitondra ny vehivavy tao amin’ny toerana hafa kely mihitsy teo
anatrehan’Andriamanitra sy Ny Teniny. Izy no tandindon’ny
zavatra rehetra izay ratsy, maloto ary maharikoriko etsy
andaniny, ary etsy ankilany dia izy no tandindon’ny zavatra
rehetra izay madio sy tsara tarehy, ary masina ho fitoeran’ny
Fanahy sy ireo fitahian’Andriamanitra. Etsy andaniny izy dia
antsoina hoe ilay janga izay mamon’ny divain’ny fijangajangany.
Etsy ankilany izy dia antsoina hoe ny Ampakarin’i Kristy. Etsy
andaniny izy dia antsoina hoe Babylona Zava-miafina, ilay
fahavetavetana eo anatrehan’Andriamanitra; ary etsy ankilany
izy dia antsoina hoe Jerosalema Vaovao, ny renintsika. Etsy
andaniny izy dia tena maloto sy ratsy fanahy ka natsipy tsy nisy
fanajana tao amin’ny farihy afo ho toerana tokana mety aminy;
ary etsy ankilany izy dia nasandratra hatrany an-danitra,mizara
an’ilay seza fiandrianan’Andriamanitra mihitsy ho toerana
tokanamendrika nympanjakavavy tahaka an’izany.

Ary ao amin’ity taonan’ny Fiangonan’i Tyatira ity izy dia
VEHIVAVY MANAPAKA iray. Babylona Zava-miafina izy.
Ilay janga lehibe izy. Izy no Jezebela ilay mpaminanivavy
sandoka. NAHOANA? Satria ny vehivavy marina dia manaiky
an’Andriamanitra. Kristy no lohany. Tsy manan-teny afa-

tsy ny Azy izy, tsy manana fisainana afa-tsy ny Azy, tsy
manana fitarihana afa-tsy ny Azy. Saingy ahoana ny amin’ity
fiangonana ity? Nariany ny Teny, nopotehiny ireo Baiboly sy
ireo soratra mendrika an’ireomasina. Novonoiny ireo izay nitory
ny fahamarinana. Nofeheziny ireo mpanjaka, andriana ary ireo
firenena — mifehy an’ireo tafika ary manamafy fa izy no vatan’i
Kristy marina ary ireo papany no vikeran’i Kristy. Voafitaky
ny devoly tanteraka izy hany ka ho valiny dia lasa mpamitaka
ny hafa. Izy no ampakarin’i Satana ary namokatra an’ireo
fivavahan’ny zazasariny.

Nanerana an’ireo Taona Maizina rehetra no nanapahany.
Nandritry ny sivinjato taona no nandrobany sy nandravàny.
Novonoiny ireo zava-kanto, nopotehiny ireo siansa, tsy
namokatra afa-tsy fahafatesana hany ka saiky maty tanteraka
ilay hazavan’ny Fahamarinana ka tara-pahazavana malefaka
kely fotsiny sisa no tavela. Saiky nitsahatra tsy nikoriana
ilay diloilo sy ilay divay; saingy na dia nanapaka an’ireo
fanjakan’izao tontolo izao aza izy ka nitaky fa hahita ny maha-
terataniny ao amin’ny azy ny olona rehetra, dia nisy vondrona
kely iray izay an’Andriamanitra ka ny maha-teratanin’izy
ireo dia tany an-danitra, ary tsy afaka nandrava azy ireo izy.
Nitahiry ny Ondriny vitsy Andriamanitra; tsy azo noravàna
izy ireo. Ity Fiangonan’i Roma ity dia tena mpanompo sampy
sy ratsy fanahy tahaka ny Mpanjakavavy Athalie izay niezaka
nandrava an’ilay taranakampanjaka rehetra ary saiky nahomby,
saingy NITAHIRY ANANKIRAY ANDRIAMANITRA, ary avy
taminy no nihavian’ny maro amin’ireo mahatoky. Noho izany
dia nitahiry ondry vitsy iray Andriamanitra tao amin’io alina
maizina lava io ka avy tao amin’ny fahamarinan’izy ireo no
nipoitra ny Luther iray tamin’ny farany.

Ny rehetra izay mahafantatra zavatra iray mihitsy mikasika
ny Fiangonana Katolika Romana sy ny endri-pivavahany
dia afaka miteny hoe nahoana ity tanànan’i Tyatira ity no
nofidian’ny Fanahy hisolo tena ny fiangonana tao anatin’ireo
TaonaMaizina. Io ilay izy, eo anoloan’nymasontsikamihitsy.

ILAY TAONA

Ny Taonan’i Tyatira no naharitra ela indrindra tamin’izy
rehetra, teo amin’ny 900 taona teo, nanomboka tamin’ny 606 ka
hatamin’ny 1520.

NY IRAKA

Ilay fiangonana dia efa ela no nizara ho vondrona
anankiroa, Tandrefana sy Tatsinanana. Matetitetika dia nipoitra

ny mpanavao anankiray tao amin’ny iray na ireo fizarana roa
ka nandritry ny fotoana fohy dia nitarika ny ampahany iray
tamin’ilay fiangonana nankao amin’ny fiombonana lalindalina
kokoa tamin’Andriamanitra. Ny lehilahy iray tany Andrefana
dia i François d’Assise. Nahomby marina nandritry ny fotoana
iray, ny asany tamin’ny farany dia nosemporin’ny laharam-
boninahitr’i Roma. Pierre Valdo avy any Lyon, mpivarotra
iray izay nanolotra ny fiainany ratsy, dia lasa tena navitrika
tamin’ny fanompoana ny Tompo ary nitarika maro ho Azy;
saingy voasakana izy tao amin’ny asany ary noroahin’ilay papa.
Na ireo vondrona Tandrefana na Tatsinanana dia tsy nanana
lehilahy iray tao amin’izy ireo izay mety ho ny irak’ity taona ity
rehefa nodinihina teo amin’ny hazavan’ny Soratra. Kanefa, nisy
lehilahy roa tao amin’ireo Nosy Britanika, izay afaka nahatanty
ny fitsapan’ny fahamarinana ny asam-panompoan’izy ireo sy
ny asany tao amin’ny Teny. Izy ireo dia i Masindahy Patrick
sy Masindahy Colomba. Tao amin’i Masindahy Colomba no
nilatsaka ny anjara ho ilay iraka.

Na dia i Masindahy Colomba aza no iraka ho an’ny
Taonan’i Tyatira, dia tiako ny haharitra kely eo amin’ny
fiainan’i Masindahy Patrick ho ohatra iray ho antsika ary
hanome an’ilay lainga an’ny filazan’i Roma hoe i Masindahy
Patrick dia mbola anankiray amin’ny azy tahaka an’i Jeanne
d’Arc. Patrick dia nateraky ny anabavin’i Masindahy Martin
tao amin’ny tanàna kely iray an’i Bonavern teo amoron’ny
renirano Clyde. Indray andro raha nilalao teo amoron-drano
niaraka tamin’ireo anabaviny anankiroa izy, dia nanatona ireo
piraty ka naka an-keriny an’ireo telo rehetra. Rehefa lasa
ireo anabavy, dia tsy misy olona mahafantatra, fa i Patrick
kosa (ny anarany dia Succat) dia namidy tamin’ny lehibe iray
tany Irlande Avaratra. Ny andraikiny dia niandry kisoa. Mba
hanaovana an’izany dia nanofana alika izy. Tena tsara hofana
ireo alikany ka tonga ny olona avy lavitra sy akaiky mba hividy
azy ireo. Tao amin’ny naha-irery azy no nitodihany nankany
amin’Andriamanitra ary voavonjy. Tamin’izay fotoana izay dia
tonga ny faniriana haingana hiala sy hiverina any an-trano
nankany amin’ireo raiamandreniny. Nanao drafitra iray izy izay
nanao ny fahaizany hompanofana iray tena ilaina. Nampianatra
an’ireo alika handry teo amboniny izy sy hanarona ny vatany
am-pitandremana ka tsy hihetsika raha tsy voabaiko. Noho
izany indray andro rehefa nivarotra alika betsaka ny tompony,
dia nibaiko an’ireo alika i Patrick, afa-tsy ilay mpitarika ny
andiany, hiditra ao anatin’ny sambo. Ilay mpitarika ny andiany
izay nomeny baiko manokana iray tamin’izany fotoana izany
dia nandositra ary nandà tsy hiakatra. Raha nanandrana ny
hahazo an’ilay alika ny tompony sy ilay mpividy, dia niditra
tao an-tsambo i Patrick ka nibaiko an’ireo alika hanarona

azy. Avy eo tamin’ny kiririoka iray dia nampidiriny tao an-
tsambo ilay mpitarika ny andiany ary teo an-tampony. Satria
tsy hita na taiza na taiza i Patrick dia nametraka ny lain-
tsambo ilay mpividy ary nandeha nankeny an-dranomasina.
Rehefa avy nanana antoka fa lasa lavitra loatra ilay kapiteny
mba hiverina, dia nanome baiko hafa iray an’ireo alika i Patrick
izay nanao azy ireo hiara-hitabataba. Tamin’izay fotoana izay
dia nandroso izy ka niteny tamin’ilay kapiteny fa raha tsy
hametraka azy eny an-tanety any an-tranony izy dia hibaiko
an’ireo alika izy hanohy hiara-hitabataba, ary izy no hifehy
an’ilay sambo. Kanefa, Kristiana iray ilay kapiteny, ka rehefa
nandre ny tantaran’ilay zazalahy izy dia nametraka azy teny an-
tanety tany an-tranony. Tany no nandehanan’i Patrick nankany
amin’ny sekoly Biblika ary niverina nankany Irlande ka tamin’ny
alàlan’ny Teny sy ny herin’Andriamanitra tamin’ny famantarana
sy fahagagana maro no nahazoany an’arivony ho an’ny Tompo.
Tsy nisy fotoana mba nandehanany nankany Roma mihitsy na
fotoana izay nanirahan’i Roma azy. Ny fahamarinan’ilay zavatra
dia hoe rehefa nahazo ny fifikirany tao amin’ilay nosy i Roma
ary rehefa hitan’izy ireo fa mety tsara ilay fotoana, dia namono
Kristiana mihoatra ny 100,000 izy ireo izay nitombo nandritry
ny taona maro avy tao amin’ilay vondrona tany am-boalohany
izay nanatona ny Tompo teo ambanin’iMasindahy Patrick.

Teo amin’ny 60 taona taorian’ny fahafatesan’i Masindahy
Patrick, dia teraka tao amin’ny Fizaran-tanin’i Donegal i
Colomba, Irlande Avaratra, tao amin’ilay fianakaviam-panjaka
an’ireo Fergus. Lasa namiratra iray izy, mahay nanokan-
tena, nahavita tsianjery ny ankamaroan’ny Soratra. Niantso
azy tamin’ny feo iray azo renesina Andriamanitra mba ho
misionera iray. Rehefa avy nandre ny feon’Andriamanitra
izy, dia tsy nisy na inona na inona afaka nampijanona
azy, ary ny asam-panompoany mahagaga no nanao an’ireo
mpahay tantara maro hidera azy ho akaikin’ireo apostoly. Tena
lehibe ny asam-panompoany niaraka tamin’ireo famantarana
ivelan’ny voajanahary izay nanaraka ka ny sasany (indrindra
ireo mpianatra tao Roma) dia nihevitra fa tafahoatra ireo
fitantarana.

Tao amin’ny iray tamin’ireo dia misionerany, raha nanatona
tanàna mimanda iray izy, dia nahita an’ireo vavahady nanakana
azy. Nampakatra ny feony tao amin’ny vavaka izy mba
ahafahan’Andriamanitra manelanelana ka hamela azy hiditra
hankao amin’ny olona mba hitory teny. Fa raha nivavaka izy
dia nanomboka nanahirana azy tamin’ny tabataba mafy ireo
mpanao majika. Nanomboka nihira salamo iray izy tamin’izay
fotoana izay. Raha nihira izy, dia nampiakatra ny hahavon’ny
feony Andriamanitra ka nanafotra an’ireo antsoantson’ny

mpanompo sampy. Tampoka teo dia nipoaka nivoha ho azy ireo
vavahady. Niditra izy ka nitory ny Filazantsara, ary nahazomaro
ho an’ny Tompo.

Teo amin’ny fanararaotra hafa iray rehefa voakatona tsy
hiditra tao amin’ny vohitra iray izy, raha nitodika handeha
hiverina izy, tampoka teo dia lasa narary mafy ny zanak’ilay
lehibe, ho faty mihitsy aza. Notadiavina haingana i Masindahy
Colomba avy eo ary nantsoina indray. Rehefa nivavaka ny
vavaky ny finoana izy dia sitrana teo no ho eo ilay zazalahy.
Nisokatra ho an’ny fitoriana ny Filazantsara ilay vohitra
tamin’izay fotoana izay.

Ny Filazantsara madio izay notorian’i Colomba sy ireo
mpiasa namany dia niely nanerana an’i Ecosse manontolo,
nampitodika azy tamin’Andriamanitra. Tondraka tao Irlande sy
nanerana an’i Eoropa Avaratra koa izany. Ny fomba fanelezany
ny Filazantsara angamba no anankiray izay nahafahan’ireo
lehilahy roa ambin’ny folo teo ambanin’ny mpitarika iray
niditra tao amin’ny faritra iray vaovao ka nanorina ara-bakiteny
ny Filazantsara — tanàna nifantoka. Teo anivon’ireo lehilahy
roa ambin’ny folo ireo dia nisy mpandrafitra, mpampianatra,
mpitory teny, etsetra, nifantoka nahafinaritra tanteraka
tamin’ny Teny sy niaina masina. Ity zanatany kely ity dia
voahodidin’ny rindrina iray. Tsy ela io faritra io dia voahodidina
mpianatra sy ireo fianakaviany tao amin’ny tranony manokana,
nianatra ny Teny ary niomana handeha sy hanompo ny Tompo
amin’ny maha-misionera, mpitarika, ary mpitory teny. Nalalaka
ireo lehilahy ireo ny hanambady na dia maro aza no tsy
nanambady, mba hanompo an’Andriamanitra tsaratsara kokoa.
Nijanona ho afaka tamin’ny fanampian’ny fanjakana izy ireo,
ary noho izany dia nanalavitra ny politika. Raha tokony
namely an’ireo fivavahana hafa mihitsy dia nampianatra ny
fahamarinana izy ireo satria nino fa ny fahamarinana no
fitaovam-piadiana ampy hanatanteraka an’ireo fiafarana izay
nananan’Andriamanitra tao an-tsaina ho azy ireo. Tena tsy
niankina tamin’i Roma tanteraka izy ireo.

Masindahy Colomba no mpanorina ny sekoly Biblika malaza
iray tao amin’ny nosin’i Hy (tany amin’ny morontsiraka
atsimo-andrefan’i Ecosse). Rehefa nandeha tany izy dia tena
ngazana sy feno vato ilay nosy ka tsy afaka namokatra sakafo
ampy ho azy rehetra. Saingy namboly voa tamin’ny tànana
anankiray i Colomba raha nihazona an’ilay hafa nitsangana
tao amin’ny vavaka izy. Amin’izao andro izao dia ilay nosy
no anankiray amin’ireo lonaka indrindra eto amin’izao tontolo
izao. Avy tao amin’io nosy nifantoka tamin’ny Baiboly io
no nivoaka ireo mahay mahery voatafin’ny fahendrena sy ny
herin’Andriamanitra.

Rehefa namaky ny tantaran’ity mpanompon’Andriamanitra
lehibe ity aho sy ny asa mahafinaritra izay nataony, dia
nampalahelo ny foko ny mahita fa ilay hery papaly, izay
nila mafy ny hitondra an’ireo lehilahy rehetra tao amin’ny
fanagiazany, dia tonga ary farany dia nandoto an’ireo saham-
pitoriana ireo ka nandrava ny fahamarinana arak’izay
nampianaran’i Colomba azy.

NY FIARAHABANA

Apokalypsy 2:18, “Izao zavatra izao no lazain’ny
Zanak’Andriamanitra, Izay manana ny Masony tahaka ny
lelan’afo, ary ny Tongony tahaka ny varahinamanganohano.”

Ny fanambarana nyMaha-Andriamanitra ho an’ny Taonan’i
Tyatira dia hoe Jesosy noZanak’Andriamanitra. Fahiny tamin’ny
andron’ny Nofony dia fantatra ho ny Zanak’Olona Izy. Fa
manomboka izao dia tsy mahafantatra Azy araka ny nofo
intsony isika. Tsy ny Zanak’Olona intsony Izy, ilay Mpaminany
Lehibe, Izay nanangona ny faminaniana rehetra miaraka ao
amin’ny Tenany. Miverina ao an-tratran’ny Ray ilay Lahy
Tokana. Ankehitriny dia mahafantatra Azy araka ny herin’ny
fitsanganana isika. Nitsangana Izy ary naka ho an’ny Tenany ny
Heriny lehibe ary ambonin’ny rehetra sy manapaka ny rehetra
ho an’ny fiderana ny Voninahiny manokana. Tsy Hozarainy
amin’ny hafa ny Voninahiny. Tsy Hatolony ho an’ny olona iray
ny Fitarihany ny fiangonana.

Mijery an’i Tyatira Izy, ary indro Izy mahita ao amin’ity
tanàna ity sy ao amin’ity taona fahefatra ity an’ilay voninahitra
izay Azy irery, natolotra teo amin’ny iray hafa. Midedadeda
amin’ny afon’ny fahatezerana sy fitsarana ny Masony raha
mijery an’i Apollon hajaina toy ny Zanak’Andriamanitra Izy,
nefa Izy irery ihany no Lahy Tokan’ny Ray. Tsy maintsy
hahatsiravina toy ny ahoana ny Fitsarany eo amin’ny
fivavahan’ny Taonan’i Tyatira izay misy an’ireo mambram-
piangonana mitovy amin’ireo mpivavaka mpanompo sampy
an’ilay zanak’andriamanitra (Apollon ilay zanak’i Zeus),
manandratra olombelona mpanapaka iray ho tompoina,
tohanan’ny fahefan’ny fanjakana. Satria izany marina tokoa no
Hitany. Ny Fiangonana Katolika Romana, difotra tanteraka tao
anatin’ny fanompoana sampy nifototra teo amin’ireo fombam-
pivavahana an’ilay andriamanitra masoandro (Apollon) dia
nanandratra lehilahy iray ho andriamanitra tokoa (papa)
tamin’ny alàlan’ny fanambadian’ny fiangonana amin’ny
fanjakana. Satria i Thomas d’Aquin sy Alverus Pelagius no
nanoratra sy nanambara hoe: “Ny Papa ho an’ireo izay mijery
azy amin’ny maso ara-panahy dia toy ny, hoe, tsy olona
fa Andriamanitra iray. Tsy misy fetra ny fahefany. Afaka

manambara ho marina an’izay tiany izy ary afaka manaisotra ny
zòn’izy ireo arak’izay hitany fa mety. Ny misalasala amin’izany
fahefana maneran-tany izany dia mitarika fisakanana ho
amin’ny famonjena. Ireo fahavalo lehibe an’ny fiangonana dia
ireo sekta izay tsy hitondra ny ziogan’ny fankatoavanamarina.”

“Mpanelanelana anankiray no misy eo amin’Andriamanitra
sy ireo olona, ilay lehilahy Kristy Jesosy (ilay
Zanak’Andriamanitra),” I Timoty 2:5. Saingy ny papan’i Roma
no nanova ny Teny. Ilay izy dia nataony hoe, “mpanelanelana
anankiray eo amin’Andriamanitra sy ny olona (tsy ireo olona).”
Noho izany dia izy ankehitriny no manelanelana eo amin’ilay
mpanelanelana sy ireo olona. Nefa tsy misy mpanelanelana hafa
afa-tsy ny Zanaka. Manonona famonjena amin’ny alàlan’ny
fiangonan’i Roma ny papa. Nefa tsy misy famonjena raha
tsy amin’ny alàlan’ny Zanak’Andriamanitra. Tsy mahagaga
raha midedadeda amin’ny fitsarana mirehitra ireo maso. Tsy
mahagaga ireo tongotra raha tahaka ny varahina manganohano
raha mitsangana Izy vonona ny hanitsakitsaka ho vovon-javatra
sy vovoka an’ireo fanjakana ratsy fanahy an’ity izao tontolo izao
ity. Isaorana Andriamanitra ny amin’ireo tongotra varahina
matanjaka ireo. Nandalo teo amin’ny fitsarana ho antsika izy
ireo. Izy ireo ankehitriny no fototra ho antsika satria izay Azony
dia antsika. Mitsangana voatondro ao Aminy isika, Jesosy ilay
Zanak’Andriamanitra.

Ao amin’ity taona ity no ahitantsika ny fipoiran’ny
Mohametanisma izay mandà ny Zanak’Andriamanitra ary
manameloka ho faty an’ireo rehetra izay miantso ny tenany ho
Kristiana.

Ao amin’ity taona ity koa no anoheran’ilay fiangonana
sandoka ny didy voalohany an’Andriamanitra Tsitoha ka niditra
haingana mihitsy tamin’ny fandravàna ny didy faharoa satria
izany no mametraka ny papany ao amin’ny toeran’i Jesosy
Kristy ka nametraka sy nanery ny fanompoan-tsampy hatrany
amin’ny fanitarana iray hoe midika fahafatesana izany ho
an’ireo izaymandà ny hanao toerana iray ho an’ireo kisarisary ao
anatin’ny fiangonana. Teo ambanin’ny Emperoravavy Théodora,
fotsiny, nanomboka tamin’ny 842 hatramin’ny 867, dia olo-
masina maherin’ny 100,000 no novonoina satria nihevitra
an’ireo sarivongana ho tsy misy vidiny izy ireo.

Azo antoka fa tsy maintsy mibebaka ity taona ity raha tsy
izany dia mahavery ny rehetra. Io ilay Tompon’ny voninahitra fa
mitsangana, Andriamanitra tena Andriamanitra — navela eny
amin’ny sisiny Ny Teniny, nolavina ny Tenany, saingy tsy afaka
manongana Azy ny tànan’olombelona sy ny fon’olombelona.
Avelao izy ireo handà Azy, mijanona ho mahatoky Izy. “Aza
matahotra ry ondry vitsy; fa sitraky ny Rainareo ny hanome

anareo ny fanjakana. Ary rehefa tonga miaraka amin’ny
tongotra varahina sy maso mirehitra Aho, dia Izaho no hamaly
soa; ahy ny fitsarana, Izaho no hamaly,” hoy ny Tompo.

NY FIDERANA

Apokalypsy 2:19, “Fantatro ireo asanao, sy ny fitiavanao, sy
ny fanompoanao, sy ny finoanao, sy ny faharetanao, ary ireo
asanao; ka ny farany dia be noho ny voalohany.”

Hitantsika eto indray ilay fanamarihana fampidirana hoe,
“Fantatro ireo asanao.” Ilay Zanak’Andriamanitra, Izy tenany,
no nanao hoe, “Minoa Ahy noho ireo tena asa.” Nametraka
tsindrim-peo iray teo amin’ireo Asanymanokana Izy rahambola
teto an-tany. Ireo asa izay Nataony dia nomanin’Andriamanitra
mba hanindry mandry ny finoana tao Aminy. Ampahany iray
lehibe an’ny Asam-panompoany izany. Ny Fanahiny Masina
tao amin’i Paoly apostoly no nanao hoe, “Satria Asany isika,
voaforona tao amin’i Kristy Jesosy ho an’ireo asa tsara,
izay nomanin’Andriamanitra mialoha mba handehanantsika ao
amin’izy ireny.” Efesiana 2:10. Ireo asa ireo dia mba hanindry
mandry ny finoana tao Aminy araka ny nanehoan’izy ireo an’ilay
fiombonana Aminy izay nofaritan’i Paoly hoe “voaforona tao
Aminy.”

Ankehitriny ireo asa dia tsy haka ny toeran’ny finoana
an’Andriamanitra mihitsy ho an’ny famonjentsika. Fa ireo asa
dia haneho ny finoantsika izay efa napetraka tao Aminy. Tsy
hamonjy anareo ireo asa tsara, fa avy amin’ny fiainana iray
voavonjy ho vokatra ho an’ny Tompo izy ireo. Mino an’ireo
asa tsara aho. Na dia tsy voavonjy aza ny olona iray, dia
tokony hanao an’ireo asa tsara izy ary hanao ny tsara indrindra
izay vitany. Ny mahatsiravina eo imason’Andriamanitra dia ny
olona manao asa ratsy ary nefa avy eo dia milaza fa manao
ny sitrapon’ny Tompo izy ireo. Izany no nataon’ireo eveka sy
papa ary ilay laharam-boninahitr’i Roma. Namono izy ireo,
nandratra, ary nanao an’ireo fanao ratsy rehetra tamin’ny
Anaran’ny Tompo. Niaina fiainana nifanohitra marina tokoa
tamin’izay ampianarin’ny Teny izy ireo. Tao amin’ity andro ratsy
ity dia namiratra tahaka ny hazavana iray tao amin’ny toerana
maizina ireo mpino marina ireo raha nanohy nanao ny tsara izy
ireo; satria namadika ny ozona ho fitahiana izy ireo, ary nanao
ny fahamarinana mba hanaja an’Andriamanitra na dia maro aza
no maty ho an’izany.

Ao amin’ity andininy ity dia mandidy an’ireo Zanany
Izy satria niaina fiainana niova izy ireo. Ireo asan’izy ireo
no vavolombelon’ny Fanahy iray vaovao tao anaty. Nahita
ny asa tsaran’izy ireo ny olona ka nanome voninahitra

an’Andriamanitra. Eny tompoko, raha Kristiana iray ianareo
dia hanao an’izay tsara. Ireo asanareo no haneho fa marina ny
fonareo. Ary izany dia tsy ho zavatra iray izay ahosotrareo, satria
hanao ny Sitrapony ianareo na dia tsy misy mahita anareo afa-
tsy Andriamanitra aza, ary hanao ny Sitrapony ianareo na dia
ny ainareo aza no vidin’izany.

“Fantatro ny fitiavanao, ny fanompoanao, ny finoanao
ary ny faharetanao.” Hahamarika ianareo fa ny fitiavan’izy
ireo dia napetraka eo anelanelan’ireo “asa” sy “fanompoana.”
Ary izany no toerana mety ho an’izany, satria raha tsy
misy fitiavana dia tsy ekena eo anatrehan’Andriamanitra ireo
asantsika na ny fanompoantsika. Hoy i Paoly miresaka amin’ireo
Korintiana hoe, “Raha tsy misy fitiavana, dia tsinontsinona
aho, ary na inona na inona ataoko dia tsy misy tombony
raha tsy atao amin’ny fitiavana izany.” Ankehitriny dia afaka
mahita mihitsy ianareo eto fa ireto mpino ireto dia tsy tao
amin’io kilasin’ny Nikolaita io izay nanao an’ireo asa ho
fitaovan’ny famonjena na mba ho derain’ny olona. Nanao ny
asany tamin’ny alàlan’ny fitiavan’Andriamanitra izy ireo izay
nanenika ny fon’izy ireo tamin’ny alàlan’ny Fanahy Masina. Io
fitiavana tao am-pon’izy ireo io no fitiavan’Andriamanitra ho
an’ny Azy manokana. Hoy Jesosy hoe, “Amin’ny alàlan’izany
no hahafantaran’ny olona rehetra fa ianareo NO mpianatro,
dia raha mifankatia.” Ireo mpanompo sampy izay nahita ny
fiainan’ireo Kristiana voalohany dia nanao hoe, “Indro toy ny
ahoana no ifankatiavan’izy ireo.” Hoy i Jaona hoe, “Ny tsirairay
avy izay tia no naterak’Andriamanitra,” I Jaona 4:7.

Te-hanome fampitandremana iray mihitsy aho eto. Voalaza
mikasika ny andro farany fa nohon’ny habetsahan’ny heloka
dia hiha-mangatsiaka ny fitiavan’ny maro. Ao amin’ny an’i
Laodikia, na ilay taona farany, dia ny fitiavan-tena, sy ny
fitiavana an’ireo zavatra materialy no haka ny toeran’ny
fitiavan’Andriamanitra marina. Mila miambina isika manohitra
an’ilay herin’ny fahotana ao amin’ireto andro farany ireto.
Maro be no lasa sarotiny satria tsy fantatr’izy ireo ny
fiantraikan’ny fanahin’ity andro farany ity. Izao no fotoana
hanakaikezana an’Andriamanitra ka hamela azy hameno ny
fiainantsika amin’ny Fitiavany, raha tsy izany dia hahatsapa ny
fangatsiahan’ilay fiangonan’ny andro farany isika, ka handà ny
fahamarinan’Andriamanitra izay hany tokana afaka manampy
antsika.

Tao amin’ireo taona maizina sy mahatahotra ireo dia
nihazona ny fitiavany an’Andriamanitra sy ny fitiavany ny
rahalahy ilay voaloboka marina. Nidera azy ireo ny amin’izany
Andriamanitra.

“Fantatro ny fanompoanao.” Hoy Jesosy hoe, “Izay lehibe
indrindra amin’ny rehetra no mpanompon’ny rehetra.” Lehilahy
hendry iray no naneho hevitra teo amin’io filazana io.
Izao no nolazainy, “Ny tantara irery ihany no hanaporofo
ny fahamarinan’io fiteny io.” Marina ny an’io lehilahy io.
Ireo lehilahy malazan’ny tantara rehetra marina tokoa dia
efa mpanompo. Ireo izay nitaky ny ho tompoina; ireo izay
nampahory; ireo izay nikatsaka foana ny ho eo amin’ny loha,
dia lasa tao anatin’ny henatra. Na dia ireo tena mpanan-
karena aza dia melohin’Andriamanitra rehefa tsy nampiasa
tsara ny harenany izy ireo. Fa jereo ao amin’ny tantara dia
hahita ianareo fa ireo malaza marina tokoa dia ireo izay
nanompo ny hafa. Ny tantara dia tsy afaka midera mihitsy
an’ireo izay nanaovana betsaka, fa hidera mandrakizay an’ireo
izay nanao betsaka ho an’ny hafa izy. Ankehitriny dia ndao
hampiharintsika amin’ny tenantsika izany. Dia tahaka ny
Zanak’Olona izay tonga tsy ny ho tompoina, fa ny hanompo,
dia toy izany koa no tokony hanarahantsika an’izany ohatra
izany. Jereo Izy raha manondrika ny Tenany eo amin’ny
tongotr’ireo apostoly Izy ka manasa ny tongotr’izy ireo reraka sy
maloto. Hoy Izy hoe, “Tsy fantatrareo izay Ataoko ankehitriny,
fa ho fantatrareo rahatrizay. Fa izay hitanareo ataoko, no
tokony hataonareo ihany koa.” Lasa mpanompo iray Izy
mba ahafahan’Andriamanitra nanandratra Azy tany amin’ny
avo indrindra. Ary indray andro any ao amin’ny fitsarana
an’ireo olo-masina dia handre Azy isika hanao hoe, “Tsara
izany, ry MPANOMPO tsara sady mahatoky, midira amin’ny
fifalian’ny Tompo.” Sarotra ny ho mpanompo foana. Saingy ireo
izay mandany sy nolaniana ho an’ny hafa indray andro any
dia hipetraka miaraka Aminy eo amin’ny Seza fiandrianany.
Hisy valisoa izany rehetra izany, amin’izay fotoana izay.
“Ndao isika hiasa mafy ho an’ny Tompo, manomboka amin’ny
mangiran-dratsy hatramin’ny filentehan’ny masoandro, ndao
isika hiresaka ny amin’ny Fitiavany sy ny fiahiany mahagaga
rehetra; ka rehefa tapitra ny aina rehetra, ka vita ny asantsika
eto an-tany, ary antsoina any ambony any ilay horonana, dia ho
any aho.”

“Fantatro ny finoanao.” Ankehitriny dia tsy milaza
tahaka ny Nolazainy tamin’ny fiangonana tao Pergamosy
izy eto hoe, “mihazona NY finoako ianao.” Tsy miresaka
ny amin’ny Finoany Izy eto ankehitriny, fa midera azy
ireo Izy nohon’ny fahatokian’izy ireo. Ary raha midera Izy
dia milaza ihany koa Izy ny “faharetany.” Ankehitriny ny
fahatokiana sy ny faharetana dia mandeha miaraka. Marina
tokoa fa ny faharetana dia vokatry ny fahatokiana, satria
izao no voalaza ao amin’ny Jakoba 1:3 hoe, “Ny fizahan-
toetran’ny finoanareo dia mahatonga faharetana.” Tsy misy

fomba hafa mihitsy hahazoana faharetana. Tsy maintsy
tonga amin’ny alàlan’ny fizahan-toetran’ny finoantsika izany.
Romana 5:3, “Ny fahoriana mahatonga faharetana.” Toy ny
ahoana no ankasitrahan’Andriamanitra avo an’io vokatry
ny faharetantsika izay hita ao amin’ny Jakoba 1:4 io hoe,
“Fa aoka ny faharetana hanana ny asany tanteraka, mba
ho tanteraka sy tonga ohatra ianareo, tsy hisy tsy ampy
na inona na inona.” Ny sitrapon’Andriamanitra ho antsika
dia Fahatanterahana. Ary izany fahatanterahana izany dia
ny faharetana — manantena an’Andriamanitra ary miandry
an’Andriamanitra. Izany no dingan’ny fivoaran’ny toetra. Avo
toy ny ahoana no nideran’Andriamanitra an’ireto olo-masin’ny
Taona Maizina ireto. Maharitra tahaka ny zanak’ondry entina
mankany amin’ny mpamono, am-pitiavana, am-pahatokiana no
nanompoan’izy ireo an’Andriamanitra. Izay ihany no nilain’izy
ireo tamin’ny fiainana, fanompoana ny Tompon’izy ireo fotsiny.
Lehibe toy ny ahoana ny valisoan’izy ireo.

“Fantatro ireo asanao; ary ny farany dia be noho ny
voalohany.” Miavaka tokoa izany. Arakaraky ny nitomboan’ny
fahamaizinan’ny taona; arakaraky ny nitomboan’ny mari-
pankahasitrahan’ireo maritiora niha-lava isan’andro, no
niasan’izy rehetra mafy kokoa, nanompo betsaka kokoa izy
rehetra, ka nitombo ny finoan’izy ireo. Loza toy ny ahoana
no nihenan’ny fitiavana tao amin’ny Taonan’i Efesosy. Ary
tsy misy na inona na inona marina tokoa voalaza mikasika
ny fitomboan’ny asa mafin’ny fitiavana tao amin’ireo taona
hafa; fa tao amin’ity taona ity, tao amin’ireo maizina indrindra
tamin’ireo taona rehetra, dia nanompo Azy betsaka kokoa
mihitsy aza izy ireo. Lesona iray toy ny inona izany. Tsy misy
ny fitsaharan’io fanompoam-pitiavana tsara an’ny Tompo io, fa
raha nymarina dia ny fitomboan’izany. Izany ilay tsiambaratelo.
Avelao ny fahavalo hanandrana hisakana ny fanompoantsika ny
Tompo — ny valiny ho antsika dia fanompoana mitombo. Rehefa
miantsoantso amin’ny tahotra ny malemy, dia izany no fotoana
hikiakiahana ny fandresena.

“Fantatro ireo asanao, ary ny farany dia be noho ny
voalohany.” Ankehitriny araka ny efa nolazaintsika, ity taona
ity dia antsoina hoe ireo Taona Maizina satria izany tokoa no
vanim-potoana maizina indrindra an’ny tantara rehetra. Izany
no taonan’i Papa Innocent III izay nilaza fa izy no “vikeran’i
Kristy — masi-mandidy faratampony eo amin’ny fiangonana sy
izao tontolo izao,” izay nametraka an’ilay FAMOTORANA izay
nandraraka rà be lavitra teo ambanin’ny fitondrany noho ny
tamin’ny fotoana hafa afa-tsy tao amin’ny Fanavaozana. Izany
no taonan’ny Pornocratie, ny fanapahan’ireo mpijangajanga.
Nanana sakaizavavy iray i Serge III ary “nameno an’ilay antoko

mpihira papaly tamin’ireo vehivavy sakaiza sy zazasary ka
namadika an’ilay lapan’i papa ho akanin’ny mpangalatra.”
Anastase III dia nokendain’i Marozia ho faty izay sakaizavavin’i
Serge. Jean XI no zanaka tsy ara-dalàna an’i Marozia. Jean
XII no zafikelin’i Marozia ary izy “dia nanolana an’ireo
mpitondratena sy virijiny ary novonoin’ny vadin’ny vehivavy
iray romotra rahambola tao amin’ny hetsiky ny fijangajangana.”
Izany no taonan’ny Fivakisana Papaly izay nisy laharana
papa anankiroa (ny iray nanapaka avy tao Avignon ary ilay
hafa avy tao Roma) nifanozona sy niady. Tsy meloka fotsiny
ihany tamin’ireo hetsika ara-pananahana ratsy ireo papa ireo
(niteraka zanaka tsy ara-dalàna maro be, nanao sodomia,
etsetra) fa meloka tamin’ny fivarotana an’ireo asam-pisoronana
tamin’ireo mpanonom-bola ambony indrindra.

Izany no taona izay hany nihenan’ny hazavana tena nalefaka
indrindra, kanefa ireo mpino vitsy dia niasa mafy tamin’ny
zotom-po betsaka arakaraky ny nitomboan’ny aizina hany ka teo
amin’ny fiafaran’ilay taona dia maro no nitsangana nanandrana
fanavaozana. Tena nahery ireo asany mafy ka nisava làlana
ho an’ilay fanavaozana ho avy izy ireo. Noho izany araka ny
lazain’ny Teny mikasika an’io taona io hoe, “ireo asanao farany
(faran’ilay taona) dia be noho ny voalohany.”

Ny teny hoe, Tyatira, dia manana dikany samihafa
anisan’izany ny “Fanatitra Mitohy.” Maro no mino an’izany
ho faminaniana iray mikasika ny fampiasana ny Lamesa izay
fanehoana mitohy an’ilay fanatitr’i Kristy. Fisainana iray tsara
tokoa izany, saingy izany koa dia mety midika an’ilay fanatitra
mitohy ao amin’ireo fiainana sy asa mafin’ireo mpino marina
an’ny Tompo.

Azo antoka tokoa fa ireto olo-masin’i Tyatira ireto no tsara
indrindra amin’ireo vokatra, feno ny Fanahy Masina sy finoana,
noforonina ho an’ireo asa tsara, maneho ny fiderana Azy, tsy
nihazona ny fiainany malala ho an’ny tenany, fa nanome am-
pifaliana ny rehetrany ho fanatitramamy ho an’ny Tompo.

NY FANAKIANANA

Apokalypsy 2:20, “Kanefa manana zavatra vitsy manohitra
anao Aho, satria mamela (mandefitra) an’ilay vehivavy Jezebela
ianao, izay miantso ny tenany ho mpaminanivavy, hampianatra
sy hamitaka an’ireo mpanompoko hanao fijangajangana, sy
hihinana an’ireo zavatra naterina ho an’ny sampy.”

Ankehitriny miaraka amin’io andininy io dia tiako ianareo
hidina eo amin’ny andininy 23 dia hahita ny porofon’ny
fahamarinana lehibe iray izay efa nitarihako ny fifantohanareo
hatramin’izay. “Ary Hovonoiko amin’ny fahafatesana ny zanany;

ary hahafantatra ireo fiangonana rehetra fa Izaho no Izy izay
mandinika ny voa sy ny fo.” Efa nolazaiko hatrany foana fa
misy fiangonana anankiroa tokoa, na dia miresaka amin’izy roa
ireo aza ny Fanahy ao amin’ny taona tsirairay, toy ny hoe tsy
misy afa-tsy anankiray izy ireo. Eto ilay izy dia voalaza mazava
tsara fa misy ireo fiangonana, ary milaza mazava tsara mihitsy
fa ny sasany amin’ireo fiangonana ireo dia TSY mahafantatra
miharihary mihitsy fa Izy no Anankiray Izay mandinika ny voa
sy ny fo. Ho Porofoiny amin’izy ireo fa izany ilay izy. Ankehitriny
àry, dia ho iza ireo fiangonana izay tsy mahafantatra an’io
fahamarinana io? Mazava ho azy fa ilay vondron’ny voaloboka
sandoka izany satria ireo mpino marina dia mahafantatra
tokoa fa manomboka ao amin’ny ankohonan’Andriamanitra ny
fitsarana, ary satria matahotra an’Andriamanitra izy ireo, dia
mitsara ny tenany mba tsy hotsaraina.

Ankehitriny dia nahoana Andriamanitra no miantso an’ireo
fiangonana ireo ho ny Fiangonany na dia voaloboka sandoka
aza izy ireo? Ny fahamarinan’ilay zavatra dia hoe Kristiana izy
ireo. Saingy tsy Kristiana amin’ny Fanahy izy ireo. Kristiana
amin’ny nofo izy ireo. Foana no itondran’izy ireo an’ilay
Anarana. Marka 7:7, “Koa foana ny ivavahan’izy ireo amiko,
mampianatra ny didin’olombelona ho foto-pampianarana.”
Fa Kristiana tokoa izy ireo satria mety ho inona indray
moa izy ireo? Ny Mohametana iray dia Mohametana iray.
Izany no fivavahany tsy mampaninona na toy ny ahoana
no iainany an’izany satria manaiky ny foto-kevitra amin’izay
ampianarin’ny Koran izy. Tahaka an’izany koa ny Kristiana
iray dia Kristiana iray raha mbola manaiky foana ny zava-
misy izy hoe Jesosy no Zanak’Andriamanitra, nateraky ny
virijiny, nohomboana sy maty ary nitsangana indray, hoe Izy
no Mpamonjy ny taranak’olombelona, etsetra. (Ny zava-misy,
ao amin’ny Taonan’i Laodikia dia hisy ireo izay miantso ny
tenany ho Kristiana satria manaiky ny toetra tsaran’i Jesosy
izy ireo, nefa mihazona ho an’ny tenany ny zò handà ny Maha-
Andriamanitra Azy. Ireo mpikamban’ny Siansa Kristiana dia efa
nanao an’izany tahaka an’ireo maro be izay mitory Filazantsara
Sosialy.) Kristiana ara-anarana iray izy ary an’ilay fiangonana.
Saingy Izy dia tsy mpino MARINA iray na Ara-panahy. Io
karazana mpino io no anankiray izay vita batisa tao amin’ny
vatan’i Kristy ary mambran’ny Azy. Kanefa na izany aza, ao
amin’ny baikon’Andriamanitra dia mitombo miaraka amin’ny
vary ireo tsimparifary ary tsy tokony hongotana izy ireo. Izany no
didin’Andriamanitra. Ho avy ny andro famatorana sy fandorana
azy ireo; saingy tsy mbola izao.

Noho izany dia miresaka amin’io vondrona mifangaro io
ny Fanahy. Etsy andaniny dia midera Izy, ary etsy ankilany

dia manakiana Izy. Niteny an’izay tsara tao amin’ilay mpino
marina Izy. Ankehitriny dia mampitandrina an’izay tsy maintsy
hataon’ilay voaloboka sandoka Izy raha tsy maintsy hijoro
nohamarinina eo anatrehan’ny Tompo izy.

ILAY VEHIVAVY JEZEBELA

Maneho amintsika ny làlana izay raisin’ny fahotana ny
apostoly Jakoba. Jakoba 1:14-15, “Fa alaim-panahy ny olona
rehetra, rehefa tarihin’ny filàny manokana izy, ary fitahiny.
Noho izany rehefa torotoronina ny filàna, diamiteraka fahotana:
ary ny fahotana, rehefa tanteraka, dia miteraka fahafatesana.”
Ankehitriny dia izany marina tokoa no sarin’izay mitranga
ao amin’ireo taom-piangonana. Tahaka ny nanombohan’ny
fahotana tsy nisy afa-tsy fihetseham-po iray, dia toy izany
koa no nanombohan’ny fahafatesana tao amin’ny fiangonana
tamin’ireo asa tsotra, voamarika kely an’ireo Nikolaita. Avy
tamin’ireo asa dia lasa foto-pampianarana iray ilay izy. Avy
tamin’ny foto-pampianarana dia naka ny herin’ny fanjakana
sy ny fampidirana ny fanompoan-tsampy izy. Ankehitriny ao
amin’ity taona ity ilay izy dia mandeha mankany amin’ny
mpaminanivaviny manokana (mpampianatra) ary toy izany
koa no andehanany mandra-pahitany ny tenany ao amin’ny
farihy afo, satria ao marina tokoa no hiafarany, ao amin’ny
fahafatesana faharoa.

Ankehitriny ny antsoantson’Andriamanitra manontolo
manohitra an’ity taona fahefatra ity dia hita ao amin’ny
Fiampangany an’io mpaminanivavy io, Jezebela. Ary mba
ahazoana marina tokoa hoe nahoana Izy no miampanga azy
tahaka an’izany, dia tsy maintsy mijery ny tantarany ao amin’ny
Baiboly isika ary rehefa hitantsika izay nataony tany aoriana
tany, dia ho fantatsika izaymiseho amin’ity fotoana ity.

Ny zavatra voalohany sy lehibe izay ianarantsika mikasika
an’i Jezebela dia hoe TSY zanakavavin’i Abrahama izy, na ny
fidirany ao amin’ireo fokon’ny Isiraely dia fampidirana ara-
panahy iray tahaka ny an’i Rota, ilay Moabita. Tsia tompoko.
Ity vehivavy ity dia zanakavavin’i Etibala, mpanjakan’i
Sidona (I Mpanjaka 16:31), izay mpisoron’i Astarta. Nahazo
ny seza fiandrianana tamin’ny alàlan’ny famonoana an’ilay
nodimbiasany izy, Phélès. Noho izany dia hitantsika avy
hatrany fa zanakavavin’ny mpamono olona iray izy. (Izany
dia mampahatsiahy antsika tokoa an’i Kaina.) Ary ny fomba
nahalasa azy ho ampahan’ny Isiraely dia tsy tamin’ny
alàlan’ireo fantsona ara-panahy izay nomanin’Andriamanitra
ho an’ny fampidirana ny Jentilisa; fa tonga tamin’ny alàlan’ny
FANAMBADIANA tamin’i Ahaba izy, ilay mpanjakan’ny foko
folon’ny Isiraely. Ankehitriny io firaisana io araka ny efa

hitantsika dia tsy Ara-panahy; ara-politika izany. Ary noho
izany ity vehivavy izay nitsofoka tao amin’ny fanompoan-
tsampy ity dia tsy nanana faniriana kely ny ho lasa mpivavaka
amin’ilay Andriamanitra Tokana Marina, fa naleony tonga
niaraka tamin’ny fikasanamibaribary hanodina ny Isiraely hiala
lavitra amin’ny Tompo. Ankehitriny Isiraely (ireo foko folo) dia
efa nahafantatra hoe inona ny manompo an’ilay zanak’omby
volamena, saingy tsy mbola nanolo-tena ho an’ny fanompoan-
tsampy izy ireo, satria Andriamanitra no notompoina ary ny
lalàn’i Mosesy dia fantatra. Fa nanomboka tamin’ny fotoan’ny
fanambadian’i Ahaba tamin’i Jezebela, dia nandroso tao
amin’ny fomba nahafaty ny fanompoan-tsampy. Tamin’izany no
nahalasa an’ity vehivavy ity ho mpisoronavavy tao amin’ireo
tempoly izay natsangany ho an’i Astarta (Venus) sy i Bala
(andriamanitra masoandro) ka nahatonga an’ny Isiraely tao
amin’ny toerana sarotra tamin’ny fiainany.

Miaraka amin’izany ao an-tsaina dia afaka manomboka
mahita isika ankehitriny hoe inona no asehon’ny
Fanahin’Andriamanitra ao amin’ity Taonan’i Tyatira ity. Ity
ilay izy.

Nanambady an’i Jezebela i Ahaba ary nataony ho fitaovana
politika izany mba hampahatanjaka ny fanjakany sy hiarovana
azy. Izany marina tokoa no nataon’ny fiangonana rehefa
nanambady izy teo ambanin’i Constantin. Izy roa dia lasa
niaraka ho an’ireo antony politika, na dia nametraka rivotra
ara-panahy teo amin’izany aza izy ireo. Ankehitriny dia tsy
misy anankiray afaka mandresy lahatra ahy hoe Kristiana iray
i Constantin. Mpanompo sampy iray izy miaraka amin’ireo
fandrika toy ny hoe Kristiana. Nandoko hazo fijaliana fotsy
teo amin’ireo ampingan’ny miaramila izy. Izy no fototr’ireo
Chevaliers de Colomb. Nametraka hazo fijaliana iray teo
amin’ny tendron-tilikambon’i Mb. Sophia izy noho izany dia
nanomboka fombafomba iray.

Hevitr’i Constantin no nanao ny rehetra hiaraka, ireo
mpanompo sampy, ireo Kristiana ara-anarana ary ireo Kristiana
marina. Ary nandritry ny fotoana fohy dia toy ny hoe nahomby
izy satria tonga ireo tena mpino mba hahita raha afaka
mamerina an’ireo izay nivily làlana niala tamin’ny Teny izy ireo.
Rehefa hitan’izy ireo fa tsy afaka namerina azy ireo ho amin’ny
fahamarinana izy ireo, dia noterena hisaraka amin’ilay antoko
politika. Tamin’izay fotoana izay rehefa nisaraka izy ireo, dia
nantsoina hoe sekta ka nenjehina.

Mamelà ahy hilaza avy hatrany eto fa manana an’ilay
zavatra iray ihany miseho isika izao ankehitriny izao. Tonga
miaraka ny olona rehetra. Manoratra Baiboly iray izay hety
amin’ny tsirairay avy izy ireo na Jiosy izany, Katolika na

Protestanta. Manana ny Fivoriambe Niseana manokana izy ireo
saingy antsoin’izy ireo hoe ny Fivoriambe Ekiomenika izany.
Ary fantatrareo ve hoe iza no iadivan’ireo rafi-pandaminana
rehetra ireo? Miady amin’ireo Pentekotista marina izy ireo.
Tsy ilay rafi-pandaminana antsoina hoe Pentekotista no tiako
lazaina. Ny tiako lazaina dia ireo izay Pentekotista satria feno
ny Fanahy Masina izy ireo ary manana an’ireo famantarana
sy fanomezam-pahasoavana eo afovoan’izy ireo satria mandeha
amin’ny fahamarinana izy ireo.

Rehefa nanambady an’i Jezebela i Ahaba nohon’ny antony
politika dia nivarotra ny fizokiany izy. Raha mikambana
amin’ny rafi-pandaminana iray ianareo dia mivarotra ny
fizokianareo, rahalahy, na tianareo ny hino an’izany na tsia. Ny
vondrona Protestanta rehetra izay nivoaka nefa niverina avy eo
dia nivarotra ny fizokiany, ary rehefa mivarotra ny fizokianareo
ianareo, dia tahaka an’i Esao fotsiny — afaka mitomany sy
mibebaka arak’izay tianareo rehetra ianareo, saingy tsy hanao
soa anareo mihitsy izany. Zavatra tokana ihany no azonareo
atao ary izany dia, “Mivoaha avy ao aminy, ry oloko, ka
ajanòny ny fandraisana anjara amin’ny fahotany!” Ankehitriny
raha tsy mihevitra ianareo fa marina ny ahy, dia valio fotsiny
ity fanontaniana anankiray ity. Afaka hiteny amiko ve ny
olombelona iray hoe fiangonana inona na hetsik’Andriamanitra
inona no mba nanana fifohazana ka niverina rehefa avy
niditra tao anatin’ny rafi-pandaminana izy ary lasa anaram-
piangonana iray? Vakio ny tantaranareo. Tsy afaka mahita
anankiray ianareo — na anankiray aza.

Oran’ny misasak’alina izany ho an’ny Isiraely rehefa
nikambana tamin’izao tontolo izao izy ary namela an’ilay Ara-
panahy ho an’ny politika. Oran’ny misasak’alina izany tao
Nise rehefa nanao an’ilay zavatra iray ihany ny fiangonana.
Oran’ny misasak’alina izany ankehitriny fa tonga miaraka ny
fiangonana.

Ankehitriny rehefa nanambady an’i Jezebela i Ahaba dia
namela azy haka ny volam-panjakana izy ka nanangana trano
fivavahana goavana be anankiroa ho an’i Astarta sy Bala.
Ilay anankiray izay natsangana ho an’i Bala dia tena goavana
mba hahatongavan’ny Isiraely rehetra sy hivavahany ao. Ary
rehefa nivady i Constantin sy ny fiangonana dia nanome an’ireo
tranobem-piangonana izy, ary nanorina alitara sy sarivongana,
ka nandrafitra an’ilay laharam-boninahitra izay efa naka
endrika.

Rehefa nahazo ny fahefam-panjakana i Jezebela taoriany
dia nanery ny fivavahany teo amin’ny olona ary namono
an’ireo mpaminany sy mpisoron’Andriamanitra. Lasa tena
ratsy ilay izy ka Elia, ilay iraka ho an’ny androny, dia

nihevitra fa izy irery ihany sisa no tavela; saingy mbola
nanana 7000 arivo Andriamanitra izay tsy nandohalika tamin’i
Bala. Ary izao ankehitriny izao eo anivon’ireo anaram-
piangonan’ny Batista, Metodista, Presbyterana, etsetra, dia
misy sasany izay hivoaka ka hiverina amin’Andriamanitra.
Tiako ho fantatrareo ankehitriny fa izaho dia tsy, ankehitriny,
ary tsy mbola nanohitra an’ireo olona mihitsy. Ilay izy dia
ny anaram-piangonana — ilay rafitry ny rafi-pandaminana
no toheriko. Tsy maintsy manohitra an’izany aho satria
halan’Andriamanitra izany.

Ankehitriny dia ndao isika hijanona iray minitra fotsiny eto
ka hamintina an’izay nasehontsika mikasika ny fanompoana
tao Tyatira. Nilaza aho fa nanompo an’i Apollon izy ireo
(izay andriamanitra masoandro) niaraka tamin’ilay emperora.
Ankehitriny ity Apollon ity dia nantsoina hoe ilay “mpampivily
ny ratsy.” Nampivily ny ratsy niala tamin’ny olona izy.
Nitso-drano azy ireo izy ary tena andriamanitra iray ho
azy ireo. Izy no natao hampianatra ny olona. Nohazavainy
ny mikasika ny fivavahana, sy ny fombam-pivavahan’ny
tempoly, ny fanompoana an’ireo andriamanitra, mikasika
an’ireo fanatitra sy fahafatesana ary ny fiainana aorian’ny
fahafatesana. Ny fomba nanaovany an’io dia tamin’ny alàlan’ny
mpaminanivavy iray izay nipetraka tsindrian-javatra teo
ambonin’ny seza iray nisy tongotra telo. Oadray! Hitanareo
ve izany? Io ilay mpaminanivavy antsoina hoe Jezebela ary
mampianatra ny olona izy. Ary ny fampianarany dia mamitaka
an’ireo mpanompon’Andriamanitra ka manao azy ireo hanao
fijangajangana. Ankehitriny ny fijangajangana dia midika hoe
“fanompoana sampy.” Izany no dikany ara-panahy. Firaisana
iray tsy ara-dalàna izany. Ny firaisan’i Ahaba sy ny firaisan’i
Constantin dia samy tsy ara-dalàna. Samy nanao fijangajangana
ara-panahy izy roa. Ny mpijangajanga rehetra dia hiafara ao
amin’ny farihy afo. Andriamanitra no niteny an’izany.

Ankehitriny àry, ny fampianaran’ny Fiangonana Katolika
(ny fiangonana dia vavy, vehivavy iray izany) dia mandà
ny Tenin’Andriamanitra. Ilay papa izay Apollon ara-bakiteny
ao amin’ny fandikana moderina dia nampianatra ny olona
hanakambana ny tenany amin’ireo sampy. Ny Fiangonana
Romana ankehitriny dia lasa mpaminanivavy sandoka iray
ho an’ny olona satria nanaisotra ny Tenin’ny Tompo tamin’ny
olona izy ka nanome ny heviny manokana toy ny hoe inona
no manendry ny famelàna ny fahotana, inona no mitondra ny
fitahian’Andriamanitra; ary lasa lavitra mihitsy aza ireo pretra
hatrany amin’ny filazana tanteraka fa manana fahefana izy
ireo tsy amin’ny fiainana irery ihany fa amin’ny fahafatesana.
Mampianatra eo amin’ny azy manokana izy ireo fa misy

fandiovana iray, saingy tsy afaka mahita an’izany ao amin’ny
Teny ianareo. Mampianatra izy ireo fa ireo vavaka sy lamesa ary
ny vola dia hamoaka anareo avy ao amin’ny fandiovana ka ho
any an-danitra. Sandoka ilay rafitra manontolo izay mifototra
eo amin’ny fampianarany. Tsy mipetraka eo ambonin’ny fototra
azo antoka an’ny fanambaran’Andriamanitra ao amin’Ny Teniny
izany fa mipetraka eo amin’ireo fasika mifindrafindra, miletsy,
an’ireo tsi-fahamarinany diabolika manokana.

Nandeha avy hatrany avy tao amin’ny rafi-pandaminana
nankany amin’ny anaram-piangonana ny fiangonana ary avy
teo dia nankao amin’ny fampianarana sandoka. Marina izany.
Ireo Katolika Romana dia tsy mino fa ao amin’Ny Teniny
Andriamanitra. Tsia tompoko. Raha nino izy ireo dia tokony ho
nibebaka ka niverina, saingy milaza izy ireo fa Andriamanitra
dia ao amin’ny Fiangonany. Nanao ny Baiboly ho ny tantaran’ny
Fiangonana Katolika izany. Tsy izany ilay izy. Jereo izay
nataon’izy ireo tamin’ny batisan’ny rano fotsiny. Nesorin’izy ireo
avy tamin’ny Batisa Kristiana izany ka nanaovany anankiray
mpanompo sampy tamin’ireo titra. Mamelà ahy hiteny aminareo
mikasika ny traikefa iray izay nananako niaraka tamin’ny pretra
Katolika iray. Niverina ho Katolika ny zazavavy iray izay
nataoko batisa indray mandeha, noho izany dia te-hanontany
ahy mikasika azy ilay pretra. Nanontany izy hoe karazana
batisa inona no nanaovana azy. Niteny taminy aho fa nataoko
batisa tamin’ny Batisa Kristiana izy izay karazany tokana
izay nisy araka ny fahalalako. Naleviko tao anatin’ny rano
tamin’ny Anaran’i Jesosy Kristy Tompo izy. Nampahafantatra
ahy ilay pretra fa nisy fotoana iray izay nanaovan’ny Fiangonana
Katolika an’izany. Teo no ho eo dia nanontaniako izy hoe
oviana no nanaovan’ny Fiangonana Katolika an’izany, satria
efa namaky ny tantaran’izy ireo aho ka tsy afaka nahita
an’izay nolazainy. Niteny tamiko izy fa hita tao amin’ny Baiboly
izany, sy hoe Jesosy no nandrafitrra ny Fiangonana Katolika.
Nanontany azy aho raha nihevitra izy fa i Petera marina
tokoa no papa voalohany. Nanamafy izy fa izany i Petera.
Nanontany azy aho raha nolazaina tamin’ny Latina ireo lamesa
mba hananana antoka fa marina izy ireo ka tsy hiova mihitsy.
Nilaza izy fa marina izany. Noteneniko taminy fa izaho dia
nihevitra fa nirenireny lavitra niala teo amin’izay nananany tany
amin’ny voalohany izy ireo. Nampahafantariko azy fa raha tena
nino marina tokoa ny Bokin’ny Asa ny Fiangonana Katolika,
amin’izay fotoana izay dia Katolika iray tamin’ny fanao fahiny
aho. Niteny tamiko izy fa ny Baiboly dia tantaran’ny Fiangonana
Katolika ary hoe ao amin’ny fiangonana Andriamanitra. Tsy
nifanaraka taminy aho satria Andriamanitra dia ao amin’Ny
Teniny. Aoka Andriamanitra no ho marina fa ny olona rehetra
ho mpandainga. Raha manaisotra na manampy amin’ity Boky

ity ianareo, dia nampanantena Andriamanitra fa hanampy loza
ho an’ireo izay manampy Izy ary hanaisotra ny anjaran’izy ireo
amin’ny Bokin’ny Fiainana raha sahy hanaisotra avy amin’izany
izy ireo. Apokalypsy 22:18-19.

Mamelà ahy haneho aminareo fotsiny hoe toy ny ahoana
no inoan’ny Fiangonana Katolika Romana fa ao amin’ny
fiangonana Andriamanitra raha tokony ao amin’ny Teny. Ity
misy andalan-teny iray avy tamin’ny diarin’ny Papa Jean
faha-23. “Ny fahatsapako nandritr’ireo telo taona naha-Papa,
hatramin’ny nanekeko ‘tamin’ny tahotra sy hovitra’ an’ity asa
ity tamin’ny fankatoavana madio an’ny Sitrapon’ny Tompo,
nampitaina tamiko tamin’ny alàlan’ny Kolejy Masin’ireo
Kardinaly tao amin’ny fikambanana, dia manambara amin’ity
hain-teny ity ary antony mahatalanjona sy maharitra ho
ahy mba ho mahatoky amin’izany; fahatokiana tanteraka
an’Andriamanitra, ao amin’ny rehetra izay mikasika ny
ankehitriny, ary filaminana tanteraka raha mikasika ny ho
avy.” Ity papa ity dia milaza fa niteny tamin’ny alàlan’ny
fiangonana Andriamanitra manambara ny Sitrapony. Sandoka
toy ny ahoana. Andriamanitra dia ao amin’Ny Teniny ary
miteny amin’ny alàlan’ny Teny izay manambara ny Sitrapony.
Nilaza koa izy fa nametraka fahatokiana tanteraka ao amin’ny
tenin’olona ary noho izany dia mankatò an’izany amin’ny
filaminana. Toa tena tsara tarehy izany saingy tena sandoka.
Tahaka an’ilay fanimbàna tao amin’ny Sahan’i Edenamihitsy.

Ankehitriny dia ndao isika handeha eto amin’ny Apokalypsy
17 ka hahita an’ity vehivavy ity, ny fiangonana, izay miaina
amin’ireo faminaniana sandoka fa tsy ny Tenin’Andriamanitra.
Ao amin’ny andininy 1, dia miantso azy hoe ilay janga lehibe
Andriamanitra. Nahoana izy no janga? Satria ao amin’ny
fanompoan-tsampy izy. Nitondra ny olona tao amin’ilay zavatra
iray ihany izy. Inona no fanafody ho an’ny fanompoan-
tsampy? Ny Tenin’Andriamanitra. Noho izany dia janga iray
ity vehivavy ity satria nandao ny Teny izy. Io izy mipetraka
eo ambonin’ny ranobe, izay midika hoe vahoaka betsaka. Azo
antoka fa tsy maintsy ho ilay fiangonana sandoka izany satria ny
fiangonan’Andriamanitra dia kely — vitsy no hahita azy.

Mariho hoe mitovy amin’ny inona izy eo
imason’Andriamanitra, tsy mampaninona na toa mahafinaritra
toy ny ahoana aza izy amin’ny olona sy toa ara-
filozofia toy ny ahoana aza izy. Mamo am-pahalotoana eo
amin’ireo fijangajangany izy. Ankehitriny dia mamon’ny
ràn’ireo maritiora izy. Tahaka an’i Jezebela mihitsy izay
namono an’ireo mpaminany sy mpisorona ka nandrava
ny vahoakan’Andriamanitra izay tsy niankohoka sy
nanompo an’i Bala. Ary izany marina tokoa no nataon’ny

Fiangonana Katolika. Namono an’ireo izay tsy niankohoka
tamin’ilay fanapahan’ny papa izy ireo. Ireo izay nila ny
Tenin’Andriamanitra raha tokony ho ny tenin’olona dia
novonoina ho faty, mazàna dia tamin’ny alàlan’ireo fanao tsy
mifaditrovana. Fa ity fiangonana izay nifanaraka tamin’ny
fahafatesana ity dia maty ny tenany nefa tsy fantany izany. Tsy
nisy aina tao aminy ary tsy nisy famantaranamba nanaraka azy.

ANDRO HIBEBAHANA

Apokalypsy 2:21, “Ary Nomeko andro hibebahana amin’ny
fijangajangany izy; fa tsy nibebaka.” Fantatrareo ve fa
ity fiangonana ity dia ratsy fanahy lavitra tokoa noho i
Ahaba? Fantatrareo ve fa nibebaka vetivety izy ary nandeha
moramora teo anatrehan’Andriamanitra? Tsy afaka milaza
an’izany amin’ny Fiangonana Katolika Romana ianareo. Tsia
tompoko. Tsy nibebaka mihitsy izy fa nandrava tamim-
pahamafisan-doha ny anankiray sy ny rehetra izay nanandrana
hanampy azy hibebaka. Izany no tantara. Ankehitriny
Andriamanitra dia nanohy nanangana tsy ireo iraka ho an’ny
fiangonana tsirairay fotsiny ihany fa nanangana mpanampy
mahafinaritra sasantsasany ho an’ireo iraka ireo koa Izy.
Nanome lehilahin’Andriamanitra mahafinaritra sasantsasany
Izy ho an’ny taona tsirairay ary nanao ny zavatra rehetra izay
vitany izy ireo hamerenana ny fiangonana amin’Andriamanitra.
Nanome azy fanararaotra sy fanampiana tokoa Andriamanitra
mba hibebaka. Mba nibebaka ve izy ka naneho tamin’ny
alàlan’ireo voany fa nibebaka izy? Tsia tompoko. Tsy nibebaka
mihitsy izy ary tsy hibebaka mihitsy. Mamo izy. Veriny ny sainy
ny amin’ireo zavatra ara-panahy.

Aza mifanjevo ankehitriny ka manomboka mihevitra
fa nibebaka tamin’ny famonoana an’ireo olo-masina ny
Fiangonan’i Roma satria mikasa hiray amin’ireo Protestanta izy
amin’ny fanaovana an’ireo fanekem-pinoany hilahatra amin’ireo
Fanekem-pinoan’ny Protestanta. Na indray mandeha aza dia tsy
mba niala tsiny izy ka nilaza fa diso noho ireo famonoana
olona betsaka. Ary tsy hiala tsiny mihitsy koa izy. Ary tsy
mampaninona na malemy sy malemy fanahy toy ny ahoana aza
no isehoany amin’ity fotoana miavaka ity, mbola hitsangana
hamono foana izy, satria ny famonoana no mitoetra ao amin’ny
fony ratsy sy tsy mibebaka.

SAZY VOATONONA MANOHITRA AN’ILAY MPIVAROTENA

Apokalypsy 2:22-23, “Indro, Hatsipiko eo am-pandriana izy,
ary ireo izay mijangajanga aminy ho ao amin’ny fahoriana
lehibe, raha tsy mibebaka amin’ireo asany izy ireo. Ary

Hovonoiko amin’ny fahafatesana ny zanany; ary hahafantatra
ireo fiangonana rehetra fa Izaho no Izy Izay mandinika ny voa sy
ny fo: aryHomeko anareo tsirairay avy izay araka ny asanareo.”

Inona? Manana zanaka ve ity vehivavy ity? Nefa janga iray
izy? Raha izany no zava-misy hoe nanana zanaka avy tamin’ny
fijangajangany izy amin’izay fotoana izay dia tsy maintsy ho
dorana amin’ny afo izy araka ny nolazain’ny Teny. Marina tokoa
izany. Izany no fiafarany satria hodorana amin’ny afo izy. Ny
fiafarany dia ny farihy afo. Fa mijanòna ka eritrereto vetivety
ireo zanaka ireo. Ny vehivavy no anankiray izay ihavian’ireo
zanaka. Mazava tokoa fa nanana zanaka ity vehivavy ity izay
avy taminy saingy nanao an’ilay zavatra iray ihany izay nataony
izy ireo. Anehoy fiangonana anankiray aho izay hany nivoaka
avy tamin’ny rafi-pandaminana ka tsy niverina tao amin’izany
avy hatrany. Tsy misy anankiray. Na iray aza. Nivoaka ireo
Loterana ary avy eo dia niverina nandrafitra avy hatrany
ary amin’izao andro izao dia mifampitantana amin’io hetsika
ekiomenika io izy ireo. Nivoaka ireo Metodista ary niverina
nandrafitra avy hatrany izy ireo. Nivoaka ireo Pentekotista ary
niverina nandrafitra avy hatrany izy ireo. Hisy iray hafa hivoaka,
ary deraina Andriamanitra fa tsy hiverina handrafitra izy ireo
satria fantatr’izy ireo ny fahamarinana. Io vondrona io no ho
ampakarin’ny andro farany.

Ankehitriny dia voalaza eto fa nanana zanaka ity janga
ity. Ankehitriny dia inona izy ireo? Zanakavavy izy ireo, satria
fiangonana tahaka azy mihitsy izy ireo. Ankehitriny dia ity
ny foto-kevitra iray mahaliana. Nanana zanakavavy iray i
Jezebela sy Ahaba. Io zanakavavy io dia nanambady an’i
Jehorama zanak’i Josafata ary ao amin’ny II Mpanjaka 8:16 dia
voalaza fa “Jehorama dia nandeha tamin’ny làlan’ny rafozan-
dahiny.” Niditra avy hatrany tao amin’ny fanompoan-tsampy
izy tamin’ny alàlan’io fanambadiana io. Nentiny tao anatin’ny
fanompoan-tsampy i Joda matahotra an’Andriamanitra sy
manompo an’Andriamanitra. Izany marina tokoa no nataon’ireo
fiangonana zanakavavy rehetra ireo, dia tahaka ny efa nasehoko
anareo. Manomboka ao amin’ny fahamarinana izy ireo ary
manambady ao amin’ny rafi-pandaminana ka mamela ny
Teny ho an’ny fombafomba, ireo fanekem-pinoana, etsetra.
Ankehitriny dia mamelà ahy haneho an’ity. Ao amin’ny Hebreo
13:7 dia izao no voalaza hoe, “Tsarovy ireo izaymitondra anareo,
izay efa nitory ny Tenin’Andriamanitra taminareo.” Ny Teny
no mitondra antsika, fa tsy ny olona. Ankehitriny ny lehilahy
iray amin’ny maha-vady lahy iray no lohan’ny vehivavy. Izy no
mitondra azy. Fa ny fiangonana dia vehivavy iray, ihany koa,
ary ny Teny no mpitondra azy. Jesosy no Teny. Raha mandà
ny Teny izy ka maka mpifehy hafa dia mpijangajanga iray izy.

Ankehitriny dia manonòna fiangonana anankiray amiko izay
tsy nandao ny Teny ho an’ireo fombafomba sy fanekem-pinoana.
Mpijangajanga izy rehetra—manahaka ny reny, ny zanakavavy.

Ho inona ny sazin’ilay mpivarotena sy ireo zanany? Eny, ho
roa sosona izy ireo. Voalohany dia hoy Izy hoe, “Hatsipiko eo
am-pandriana izy.” Araka ny ampahany faran’ny andininy 22
dia ho fandrian’ny fahoriana iray izany, na ny fahoriana lehibe.
Izany marina tokoa no nolazain’i Jesosy ao amin’ny Matio 25:1-
13. Nisy virijiny folo. Ny dimy dia hendry ary ny dimy dia adala.
Ny dimy hendry dia nanana solika (ny Fanahy Masina) fa ireo
dimy hafa dia tsy nanana. Rehefa nandeha ny antsoantso hoe,
“Indro, tonga nyMpampakatra,” dia nihazakazaka nitady solika
ny dimy adala raha niditra tao amin’ny fanambadiana kosa ireo
virijiny dimy hendry. Ny dimy izay nijanona tany ivelany dia
tavela ho an’ny fahoriana lehibe. Izany no hitranga amin’ny
rehetra izay tsy hiakatra ao amin’ny fampakarana. Izany no ho
tonga eo amin’ilay mpivarotena sy ireo zananivavy. Faharoa,
dia voalaza fa hamono azy ireo amin’ny fahafatesana izy na
raha ny fandikana ara-bakiteny dia manao hoe, “Avelao izy
ireo ho vonoina ho faty amin’ny fahafatesana.” Fiteny hafahafa
iray izany. Isika dia mety hilaza hoe, “aoka ny olona ho
vonoina ho faty amin’ny fanantonana, na amin’ny herin’aratra
na fomba hafa iray.” Fa ity dia manao hoe, “Aoka izy ireo ho
vonoina ho faty amin’ny fahafatesana.” Ny fahafatesana izy
tenany no anton’ny fahafatesan’izy ireo. Ankehitriny tiako ho
hitanareo mazava ity noho izany dia haka ny kisarisarintsika
indray aho ny amin’ilay zanakavavin’i Jezebela izay nanambady
niditra tao amin’ny ankohonan’i Joda ary noho izany dia
nampiditra azy tao amin’ny fanompoan-tsampy ka nahatonga
an’Andriamanitra nanolotra an’i Joda ho amin’ny fahafatesana.
Izany no nataon’i Balama, ihany koa. Noho izany dia indro
i Jezebela niaraka tamin’ny fanompoan-tsampiny. Manompo
an’Andriamanitra marina i Joda tany ary miaina eo ambanin’ny
Teny. Noho izany dia mampanambady ny zananivavy amin’i
Jehorama i Jezebela. Ny minitra itrangan’izany, dia manao
ny olona ho lasa mpanompo sampy i Jehorama. Ny minitra
izay nisehoan’io fanambadiana io no nahafaty an’i Joda.
Niditra ny fahafatesana ara-panahy. Ny minitra nandrafetan’ny
fiangonan’i Roma voalohany, no nahafatesany. Ny minitra izay
nandrafetan’ireo Loterana, no nidiran’ny fahafatesana ary maty
izy ireo. Tonga ireo Pentekotista tamin’ny farany ary nandrafitra
izy ireo. Niala ny Fanahy, na dia tsy mino an’izany aza izy ireo.
Fa niala Izy. Nitondra fahafatesana io fanambadiana io. Avy eo
dia tonga ny an’ny Tokan’ny Maha-Andriamanitra. Nandrafitra
izy ireo ary maty ihany koa. Avy eo rehefa nilatsaka teo amin’ny
Renirano Ohio ny afon’Andriamanitra tamin’ny 1933 dia nitety
an’izao tontolo izao ny fifohazan’ny fanasitranana, saingy

tsy tonga tamin’ny alàlan’ny rafi-pandaminana mihitsy izany.
Nivoaka tany ivelan’ireo vondrona Pentekotista Andriamanitra,
tany ivelan’ny rafi-pandaminana, ary izay Hataony amin’ny ho
avy dia ho any ivelan’ny rafi-pandaminana, ihany koa. Tsy
afaka miasa amin’ny alàlan’ny maty Andriamanitra. Amin’ny
alàlan’ireo mambra VELONA irery ihany no Ahafahany miasa.
Ireomambra velona ireo dia any ivelan’i Babylona.

Noho izany dia hitanareo fa, “Fahafatesana” na “Rafi-
pandaminana” no tonga, ary maty ny fiangonana, na mba
hanaovana azy mazava kokoa dia lasa mponina iray ny
fahafatesana teo amin’izay nanjakan’ny FIAINANA fotoana
fohy fotsiny ihany. Tahaka ny nitondran’ilay Eva tany am-
boalohany ny fahafatesana teo amin’ny taranak’olombelona dia
toy izany koa ankehitriny no nitondran’ny rafi-pandaminana
ny fahafatesana, satria ny rafi-pandaminana no vokatra avy
amin’ireo mpanimba anankiroa, Nikolaisma sy Balamisma,
naelin’i Jezebela mpaminanivavy. Tokony ho efa nodorana
niaraka tamin’ny menarana i Eva ankehitriny nohon’ny asa
ratsin’izy ireo. Saingy nanelanelana i Adama, naka azy haingana
mihitsy ho an’ny tenany mba haha-voavonjy azy. Fa rehefa
nahafeno ny diany nanerana an’ireo taona io fivavahana
Satanika io, dia tsy hisy anankiray hanelanelana, ary hodorana
miaraka amin’ny mpamitaka azy izy, satria ilay janga sy ireo
zanany sy ilay antikristy ary Satana dia hahita ny toerany
rehetra ao amin’ny farihy afo.

Eto mihitsy dia te-hanao ny tenako handingana aho
ka tokony hitahiry an’ity ho an’ny hafatr’ilay taona farany
angamba, saingy toa mety tsara mihitsy ny hampidirako
azy satria mifandraika tena mazava tsara amin’ny rafi-
pandaminana ilay izy sy izay hitranga amin’ny alàlany.
Ary te-hampitandrina anareo aho. Apokalypsy 13:1-18, “Ary
nitsangana teo ambonin’ny fasiky ny ranomasina aho, ka
nahita bibidia iray niakatra avy tamin’ny ranomasina, nanana
loha fito sy tandroka folo, ary teo amin’ireo tandrony dia
nisy diadema folo, ary teo amin’ireo lohany dia nisy anarana
fitenenan-dratsy. Ary ny bibidia izay efa hitako dia tahaka
ny leoparda, ary ny tongony tahaka ny tongotry ny bera, ary
ny vavany tahaka ny vavan’ny liona: ary ilay dragona nanome
azy ny heriny, sy ny sezany, ary fahefana lehibe. Ary hitako
ny iray tamin’ireo lohany izay toa voa ka efa ho faty; nefa
sitrana ihany ilay feriny saiky nahafaty azy: ary gaga ny tany
rehetra nanaraka an’ilay bibidia. Ary niankohoka tamin’ilay
dragona izy ireo izay nanome fahefana ho an’ny bibidia: ary
niankohoka tamin’ny bibidia izy ireo, nanao hoe, Iza no tahaka
ny bibidia? iza no mahay miady aminy? Ary nomena vava
miteny zavatra lehibe sy fitenenan-dratsy izy; ary nomena

fahefana haharitra roa amby efapolo volana izy. Ary nanokatra
ny vavany hiteny ratsy an’Andriamanitra izy, mba hiteny ratsy
ny Anarany, sy ny Tabernakeliny, ary ireo izay mitoetra any
an-danitra. Ary navela hiady tamin’ireo olo-masina izy, ary
haharesy azy ireo: ary nomena fahefana tamin’ny fokom-
pirenena rehetra, sy fiteny, ary firenena izy. Ary izay rehetra
monina ambonin’ny tany dia hiankohoka aminy, dia ireo
izay tsy manana ny anarany voasoratra ao amin’ny Bokin’ny
Fiainan’ny Zanak’ondry izay voavono hatramin’ny fanorenana
an’izao tontolo izao. Raha misy olona manan-tsofina, aoka izy
hihaino. Izay mitarika ao amin’ny fahababoana dia hiditra
ao amin’ny fahababoana: izay mamono amin’ny sabatra dia
tsy maintsy hovonoina amin’ny sabatra. Indro ny faharetana
sy ny finoan’ny olo-masina. Ary nahita bibidia hafa iray aho
niakatra avy tamin’ny tany; ary nanana tandroka roa tahaka
ny zanak’ondry iray izy, ary niteny tahaka ny dragona iray.
Ary nasehony teo anatrehan’ilay bibidia voalohany ny fahefany
rehetra, ary ny tany sy ireo izay monina ao aminy dia nasainy
niankohoka teo amin’ilay bibidia voalohany, izay efa sitrana
tamin’ilay feriny saiky nahafaty azy. Ary manao fahagagana
lehibe izy, hany ka mampidina afo avy any an-danitra ho
amin’ny tany eo imason’ny olona izy, ary mamitaka an’ireo
izay monina ambonin’ny tany amin’ny alàlan’ireo fahagagana
izay nananany fahefana mba hatao eo imason’ny bibidia;
milaza amin’ireo izay monina ambonin’ny tany, fa tokony
hanao sarin’ny bibidia izy ireo, izay naratran’ny sabatra, nefa
velona ihany. Ary nanana fahefana hanome aina ho an’ny
sarin’ny bibidia izy, mba sady hitenenan’ny sarin’ny bibidia, no
hanao an’izay rehetra tsy nety niankohoka teo amin’ny sarin’ny
bibidia ho vonoina. Ary nanao ny rehetra, na ny kely na lehibe,
na manan-karena na mahantra, na afaka na andevo, handray
marika eo amin’ny tànany ankavanana izy, na eo amin’ny
handriny: mba tsy ahafahan’ny olona hividy na hivarotra, raha
tsy manana ny marika izy, na ny anaran’ny bibidia, na ny
isan’ny anarany. Indro ny fahendrena. Aoka izay manan-tsaina
hanisa ny isan’ny bibidia: satria fanisan’olona izany; ary ny
isany dia Enina amby enimpolo amby eninjato.”

Ity toko ity no maneho ny herin’ny Fiangonana Katolika
Romana sy izay hataony amin’ny alàlan’ny rafi-pandaminana.
Tsarovy fa izany ilay voaloboka sandoka. Avelao izy hanonona
ny Anaran’ny Tompo, ataony amin’ny lainga fotsiny izany. Ny
mpifehy azy dia tsy avy amin’ny Tompo fa avy amin’i Satana.
Miafara ho voatondro tanteraka miaraka amin’ny bibidia izy
amin’ny farany. Ilay janga mitaingina eo ambonin’ny bibidia
jaky dia maneho mazava fa ny heriny dia ilay andriamanitry
ny fanerena (Satana) fa tsy ny Andriamanitsika, Jesosy Kristy
Tompo.

Ao amin’ny andininy 17, dia maneho mazava tsara fa hahazo
ny fifehezana tanteraka an’ny varotra eto an-tany izy, satria
tsy misy olona afaka mividy na mivarotra raha tsy avy aminy.
Voaseho ao amin’ny Apokalypsy 18:9-17 izany izay maneho
ny fiarahany amin’ireo mpanjaka, andriana, mpivarotra, izy
rehetra ireo dia tsy maintsy misy idirany amin’i Roma sy ny
varotra.

Ao amin’ny Apokalypsy 13:14, dia mianatra isika fa manely
ny fitaomany amin’ny alàlan’ilay sary izy izay naorina ho azy.
Ilay sary izay natao dia fivoriambe ekiomenika iray maneran-
tany, izay hikambanan’ireo fiangonana voarafitra rehetra
amin’ireo Katolika Romana (eo am-panaovana an’izany mihitsy
aza izy ireo ankehitriny.) Tena mety ho tonga hampitsahatra ny
herin’ny kominisma mihitsy aza io firaisana io. Saingy satria
ny kominisma dia tahaka an’i Nebokadnezara izay natsangana
mba handoro ny nofon’ilay mpivarotena, dia ho resy i Roma
ka ho rava. Raiso naoty fa na taiza na taiza nalehan’ny
fiangonan’i Roma, dia nanaraka ny kominisma. Tsy maintsy
ho tahaka an’izany ilay izy. Ary mamelà ahy hampitandrina
anareo ankehitriny, aza mihevitra fa ny kominisma ihany no
fahavalonareo tokana. Tsia tompoko. Ilay izy dia ny Fiangonana
Katolika ihany koa, ary mihoatra mihitsy aza.

Ankehitriny dia ndao isika hamaky ny Apokalypsy 13:1-
4, ka hampitaha an’io amin’ny Apokalypsy 12:1-5. Apokalypsy
13:1-4, “Ary nitsangana teo ambonin’ny fasiky ny ranomasina
aho, ka nahita bibidia iray niakatra avy tao amin’ny
ranomasina, nanana loha fito sy tandroka folo, ary teo amin’ireo
tandrony dia nisy diadema folo, ary teo amin’ireo lohany dia
nisy anarana fitenenan-dratsy. Ary ny bibidia izay efa hitako
dia tahaka ny leoparda, ary ny tongony tahaka ny tongotry ny
bera, ary ny vavany dia tahaka ny vavan’ny liona: ary ilay
dragona nanome azy ny heriny, sy ny sezany, ary fahefana
lehibe. Ary hitako ny iray tamin’ireo lohany izay toa voa
ka efa ho faty; nefa sitrana ihany ilay feriny saiky nahafaty
azy: ary gaga ny tany rehetra nanaraka an’ilay bibidia. Ary
niankohoka tamin’ilay dragona izy ireo izay nanome fahefana
ho an’ny bibidia: ary niankohoka tamin’ny bibidia izy ireo,
nanao hoe, Iza no tahaka ny bibidia? iza no mahay miady
aminy?” Apokalypsy 12:1-5, “Ary nisy fahagagana lehibe niseho
teny an-danitra; dia vehivavy iray nitafy masoandro, ary ny
volana eo ambanin’ny tongony, ary teo amin’ny lohany nisy
satroboninahitra kintana roa ambin’ny folo: ary bevohoka izy
ka nitaraina, nihetsi-jaza, ary narary fatratra efa hiteraka. Ary
nisy fahagagana iray hafa koa teny amin’ny lanitra; ary indro
nisy dragona mena lehibe, nanana loha fito sy tandroka folo,
ary nisy diadema fito teo ambonin’ny lohany. Ary ny rambony

dia nanala ny ampahatelon’ny kintana amin’ny lanitra, ary
nanjera azy ireo ho amin’ny tany: ary ilay dragona nijoro teo
anatrehan’ilay vehivavy izay efa hiteraka, mba handrapaka
ny zanany vantany vao teraka izy. Ary niteraka zazalahy izy,
izay efa hanapaka ny firenena rehetra amin’ny tehim-by: fa
nakarina ho any amin’Andriamanitra ny zanany, dia ho any
amin’ny Seza fiandrianany.” Satana sy ny fivavahany Satanika
dia samy ao anatin’ireo bibidia ireo. Ao amin’ny Apokalypsy 14,
ilay bibidia naratra saika maty nefa velona indray dia i Roma
imperialy mpanompo sampy izay lavo tamin’ny famelezan’ireo
barbariana ary noho izany dia nahavery ny heriny tsy naharitra.
Fa nahazo an’izany indray izy tao amin’i Roma papaly.
Hitanareo ve izany? Ilay firenena izay nanorotoro ny rehetra
ka lasa fanapahana mahery indrindra izay hany fantatra,
dia naratra saiky maty tamin’ny farany. Lasa ny heriny ara-
batana mba hifehezana amin’ny alàlan’ny tafika, etsetra. Fa teo
ambanin’i Constantin dia niverina tamin’ny fiainana izy, satria
tafiditra tao amin’izao tontolo rehetra izao i Roma papaly, ary
tsy refesi-mandidy ny fahefany. Mampiasa an’ireo mpanjaka sy
mpivarotra izy ary ao amin’ny heriny mahafaty ara-pivavahana
sy ara-bola no ifehezany ho ilay andriamanibavin’ity taona
ankehitriny ity. Izy ihany koa no ilay dragona izay nijoro
niandry handrapaka an’ilay zazalahy. Niezaka namono ny
Tompo Jesosy i Heroda saingy tsy nahomby. Taty aoriana Jesosy
dia nohomboan’ireo miaramila Romana, saingy nakarina eo
amin’ny seza fiandrianana ankehitriny.

Ankehitriny miaraka amin’izay vao avy nolazaiko, dia
tsarovy ny fahitan’i Daniela. Ilay ampahany farany an’ilay
sarivongana, ilay hery maneran-tany farany dia teo amin’ny
tongotra. Izany dia vy sy tanimanga. Hitanareo fa ny vy
dia ny Fanapahana Romana. Saingy tsy vy mafy intsony izy
ankehitriny. Tanimanga no mifangaro ao anatiny. Kanefa eo
izy ary mitarika ny raharahan’izao tontolo izao ao amin’ireo
firenena demokratika sy ireo tsy refesi-mandidy kokoa. Ao
anatin’ny firenena tsirairay ny fiangonan’i Roma. Mifangaro ao
anatiny ny rehetra.

Mamelà ahy hanome zavatra kely anareo mikasika ny
vy sy ny tanimanga. Tsaroanareo ve rehefa nanakapoka ny
kirarony teo ambonin’ny birao i Khrushchev tao amin’ny
U.N.? Eny, nisy firenena tatsinanana dimy tany ary dimy
tandrefana. Khrushchev no niteny ho an’ny Atsinanana, ary ny
Filoha Eisenhower ho an’ny Andrefana. Amin’ny teny Rosiana,
Khrushchev dia tanimanga ary Eisenhower dia midika hoe vy.
Ireo mpitarika roa lehibe an’izao tontolo izao, ireo rantsan-
tongotra roa goavana an’ny vy sy tanimanga, dia nifanila. Eo
amin’ny faran’izany rehetra izany isika.

Ao amin’ny andininy 4, dia izao no anontaniana hoe, “Iza no
mahay miady amin’ny bibidia?” Ankehitriny dia misy anarana
malaza sasantsasany eto amin’izao tontolo izao. Misy firenena
mahery sasantsasany, saingy izao ankehitriny izao dia i Roma no
mitondra ny sambo. Ilay papa no eo amin’ny seza familiana. Ary
hitombo ny heriny. Tsymisy olona afaka hiady hanohitra azy.

Andininy 6, “Ary nanokatra ny vavany tamin’ny fitenenan-
dratsy izy.” (Mampianatra didin’olombelona ho foto-
pampianarana; kirina, mpieboebo, tia ny fahafinaretana,
manana ny endriky ny toe-panahy araka an’Andriamanitra nefa
mandà ny heriny.) Niteny ratsy ny Anaran’Andriamanitra izy —
nanova an’ilay Anarana ho titra ary mandà ny hanao amin’ny
fomba hafa.

Andininy 7, “Ary navela hiady tamin’ireo olo-masina izy.”
Fanenjehana — fahafatesana ho an’ilay mpino marina ary ny
rehetra dia tamin’ny Anaran’ny Tompo mba hitenenan-dratsy
ny Anaran’Andriamanitra, dia tahaka azy tany Rosia, nohon’ny
nataon’ny fivavahana Katolika tany.

Andininy 8, “Ary izay rehetra monina ambonin’ny tany”
(ireo rehetra izay tsy manana ny anarany voasoratra ao amin’ny
Bokin’ny Fiainan’ny Zanak’ondry izay voavono hatramin’ny
fanorenana an’izao tontolo izao) “dia hiankohoka aminy.”

Isaorana Andriamanitra fa tsy hiankohoka aminy ny ondry.
Ny tsirairay avy afa-tsy ilay tena voafidy dia ho voafitaka. Fa
izy ireo tsy ho voafitaka. Satria mandre ny feon’ilay Mpiandry
izy ireo ka manaraka Azy.

Ankehitriny àry, jereo io, izay efa noezahantsika naseho
taminareo. Io voan’ny fahafatesana izay nanomboka tao amin’ny
taona voalohany io — io voan’ny rafi-pandaminana io, dia
nitombo nankao amin’ny hazo izay ipetrahan’ny vorona maloto
rehetra tamin’ny farany. Na eo aza ireo filazany fa izy no
mpanome aina, dia izy no mpanome fahafatesana. Ny voany dia
FAHAFATESANA. Ireo izaymandray anjara aminy dia maty. Ity
rafitry ny fiangonana maneran-tany mahery ity izay namitaka
an’izao tontolo izao hoe ao aminy no misy ny famonjena ara-
batana sy ara-panahy dia mamitaka ary mandrava vahoaka
betsaka. Fa tsy fahafatesana hita vatana fotsiny ihany izy, fa ity
zavatra fatim-biby ity dia hovonoina amin’ny fahafatesana ny
tenany dia ny farihy afo. Oh, raha mba hitan’ny olona fotsiny
mantsy hoe inona no fiafaran’izy ireo amin’ny fijanonana ao
aminy. “Mivoaha avy ao aminy, fa nahoana no ho faty ianareo?”

NY FAMPITANDREMANA FARANY

Apokalypsy 2:23, “Ary Hovonoiko amin’ny fahafatesana ireo
zanany; ary hahafantatra ireo fiangonana rehetra fa Izaho no Izy

Izay mandinika ny voa sy ny fo: ary Homeko anareo tsirairay avy
izay araka ny asanareo.”

Mijery ny fo Andriamanitra. Tsy niova mihitsy izany. Tsy
hiova mihitsy koa izany. Eto, tahaka ny nanerana ny taona
rehetra dia misy vondrona roa, samy milaza ny fanambarany
avy amin’Andriamanitra sy ny firaisany amin’Andriamanitra
izy roa. “Na izany aza ny fanorenan’Andriamanitra dia mijoro
azo antoka, manana an’ity tombokase ity hoe, Ny Tompo dia
mahafantatra an’ireo izay Azy,” II Timoty 2:19. “Ny Tompo
mandinika ny voa.” Ny teny hoe “mandinika” dia midika hoe
“manara-dia” na “manara-maso.” Andriamanitra dia manara-
dia an’ireo fisainantsika (voa); Fantany izay ao am-pontsika.
Hitany ireo asantsika izay fanehoana mazava an’izay mipetraka
ao anatintsika. Avy ao amin’ny fo no ivoahan’ny fahamarinana
na faharatsiam-panahy. Ireo antontsika, ireo tanjontsika — ny
rehetra dia Fantany raha mandinika ny fihetsika tsirairay Izy.
Ary ny fihetsika tsirairay, ny teny tsirairay dia ho entina ao
amin’ny fitsarana rehefa atao ny tatitr’ireo fiainantsika. Tsy
nisy tahotra an’Andriamanitra teo anatrehan’ilay voaloboka
sandoka ka handoa lafo izy ireo. Aoka ny rehetra izay manonona
Ny Anarany, hiaina tena mendrika an’ireo olo-masina. Mety
mahafitaka ny olona isika saingy tsy hahafitaka ny Tompo
mihitsy.

NY TENY FIKASANA AO
AMIN’IREO ANDRO MAIZINA IREO

Apokalypsy 2:24-25, “Fa Lazaiko aminareo, sy ho an’ny sisa
any Tyatira, dia izay tsy manana an’izany foto-pampianarana
izany, sady tsy nahafantatra an’ireo halalin’i Satana, araka
ny tenenin’izy ireo; tsy hametraka enta-mavesatra hafa eo
aminareo Aho. Fa tano mafy izay anananareo mandra-
Pihaviko.” Ankehitriny alohan’ny hidirantsika ao amin’ny teny
fikasana dia mamelà ahy haneho indray fa ny fiangonana
araka ny notenenin’ny Fanahy ato amin’ity boky ity dia
nanana voaloboka roa izay ireo sampany mifampiditra no
nampifangaro azy. “Fa Lazaiko aminareo, sy ho an’ny sisa
any Tyatira, dia izay tsy manana an’izany foto-pampianarana
izany.” Izay ilay izy. Miresaka amin’ireo vondrona roa Izy. Ny
anankiray manana an’ilay foto-pampianarana, ilay iray hafa
tsy manana. Ireo izy ireo, miely manerana an’ireo firenena
ny tsirairay miaraka amin’ny foto-pampianarany manohitra
an’ilay hafa. Ny iray avy amin’Andriamanitra, mahafantatra
an’ireo Halaliny, ilay hafa avy amin’i Satana, mahafantatra
an’ireo halalin’i Satana.

“Tsy hametraka enta-mavesatra hafa eo aminareo Aho.” Ny
teny hoe enta-mavesatra dia lanja na fanerena. Ny faneren’ireo

Taona Maizina dia hoe na milefitra, na ho potika. Miondrika
na maty. Izany ilay famotorana, ny herin’ny fanapahana
manohana ny fanompoana Satanika. Voarafitra na mandoa
amin’ny fiainanareo. Ny taona tsirairay dia nanana ny fanereny.
Ohatra ny enta-mavesatr’ilay taona farany dia ny faneren’ny
harena, fiainana tsara sy fanerena mikorontana ao anatin’ny
taona iray manahirana izay toa tsy natao ivelomantsika. Ity
taona fahefatra ity dia toa tsy maintsy nanana enta-mavesatra
iray mazava tsara. Izany dia ny hihaika an’i Roma, mijoro ho
an’ny Teny hatramin’ny fahafatesana mihitsy aza.

“Tsy mahafantatra an’ireo halalin’i Satana izy ireo.”
Io andininy io dia toa navelan’ireo mpamakafaka satria
tsy afaka nahazo izy ireo hoe foto-pampianarana inona
na traikefa inona no tian’io fehezan-teny io ho lazaina.
Tsotra tokoa ny hahafantarana hoe inona no dikany. Ndao
ho fantarintsika aloha hoe inona ny halalin’Andriamanitra,
ary ny mifanohitra dia ho marina fa ny halalin’i Satana.
Ao amin’ny Efesiana 3:16. “Mba Homeny anareo, araka
ny haren’ny Voninahiny, mba ho hatanjahana fatratra
amin’Ny Fanahiny ao amin’ilay olona anaty; mba hitoeran’i
Kristy ao am-ponareo amin’ny finoana; ka ianareo, satria
mamaka sy miorina mafy amin’ny fitiavana, dia afaka
hahazo tsara miaraka amin’ireo olo-masina an’izay sakany,
sy halavany, sy halaliny, ary hahavony; ary hahafantatra
ny fitiavan’i Kristy, izay mihoatra noho ny fahalalana,
mba hamenoana anareo amin’ny fahafenoan’Andriamanitra
rehetra.” Ankehitriny arak’ireo andininy ireo, rehefa mahatsapa
ny halalin’Andriamanitra ao amin’ny fiainany ny olona
iray, izany dia fahatsapana iray manokana tokoa an’ny
Fanahin’Andriamanitra mitoetra ao aminy, dia azavain’ny
fahendrena sy ny fahalalana an’Andriamanitra amin’ny
alàlan’ny Teny ny sainy. Fa ny halalin’i Satana dia ho
ao amin’izay hanandramany handrava an’io. Hanandrana
hanao solo iray ho an’io fisian’Andriamanitra io foana izy.
Ahoana no hanaovany an’izany? Hanaisotra ny fahalalana
ny fahamarinan’Andriamanitra izy — handrava ny Teny
amin’ny fametrahana ny azy manokana hoe, “Eny, nilaza ve
Andriamanitra?” Hanolo an’ilay tenan’i Kristy ao amin’ny
fanahintsika izy amin’izay fotoana izay. Hataony izany,
tahaka ny nampanaovany an’ny Isiraely an’izany ihany;
tamin’ny alàlan’ny nanjakan’ny olombelona iray ho mpanjaka
raha tokony ho Andriamanitra. Holavina ny fahatsapan’ny
fahaterahana indray ka soloina fikambanana amin’ny
fiangonana. Ireo halalin’i Satana no niditra tao amin’ity
taona ity. Ary ny vokatr’io halalin’i Satana io dia lainga,
famonoan’olona sy heloka bevava mahatsiravina no nivoaka
avy tao aminy.

IREO VALISOA

Apokalypsy 2:26-29, “Ary izay maharesy, ka mitandrina
an’ireo Asako hatramin’ny farany, dia Homeko fahefana amin’ny
firenena izy: ary izy hanapaka azy ireo amin’ny tehim-by; ka ho
torotoro tahaka ny fanorotoro vilany tany izy ireo: dia arak’izay
efa Noraisiko tamin’Ny Raiko. Ary Homeko azy ny kintan’ny
maraina. Izay manan-tsofina, aoka izy hihaino izay lazain’ny
Fanahy amin’ireo fiangonana.”

“Ary izay maharesy, ka mitandrina an’ireo Asako
hatramin’ny farany.” Tena mazava avy amin’ireo
fanamarihan’ny Fanahy mikasika an’ireo asa fa ny Tompo dia
miezaka hanao ny Azy manokana hahita ny Heviny ny amin’ireo
asa marina. In-efatra no Ilazany an’ireo asa. Ary ankehitriny dia
milaza Izy, fa izay mitandrina an’ireo Asany am-pahatokiana
hatramin’ny farany dia homena fahefana amin’ireo firenena,
ary ho mpanapaka iray mahery, mahay, tsy milefitra izay afaka
miatrika amin-kerymihitsy ny fisehon-javatra rehetra, ka na dia
ny fahavalo romotra indrindra aza dia ho potehina raha ilaina.
Ny fanehoan’ny fanapahany amin’ny hery dia hitovy amin’ny
an’ilay tena Zanaka. Tena mahagaga izany. Fa ndao isika hijery
an’ity teny fikasana ity ao amin’ny hazavan’ilay taona. Roma
matanjakamiaraka amin’ny fanohanan’ny fanjakana,mampiasa
mpanjaka sy tafika ary mpanao lalàna, dia mamotika sy mitoto
izay rehetra eo anoloany. Namono an-tapitrisany izy ary maniry
ny hamono an-tapitrisany amboniny izay tsy hiondrika aminy.
Tsy am-pandeferana no ametrahany mpanjaka na hanintsanany
azy ireo na oviana na oviana ahafahany. Eny, ny fidirany no
nanao an’ireo firenena ho lavo tokoa satria nanapa-kevitra ny
handrava an’ilay voafidin’Andriamanitra izy. Ireo asany dia
asan’ny devoly, satria mamono olona sy mandainga tahaka
ny nataony izy. Fa ho avy ny andro izay hilazan’ny Tompo
hoe, “Ento eto Anatrehako ireo Fahavaloko ka vonoy izy
ireo.” Amin’izay fotoana izay dia hiaraka amin’ny Tompony
ireo marina rehefa hilatsaka eo amin’ireo mpiteny ratsy ny
Fahasosorany marina. Ireo marina izay tonga miaraka Aminy
ao amin’ny voninahitra, no handrava an’ireo izay nandrava ny
tany sy nanimba an’ireo olo-masin’Andriamanitra. Ity no taona
nanolorana ny takolaka, an’ny fahoriana mahatsiravina; fa ho
avy ny andro iray izay handresen’ny fahamarinana ary iza no
hahatanty ny afony ka ho voaaro? Ilay navotan’ny Tompo irery
ihany.

“Ary Homeko azy ny kintan’ny maraina.” Araka ny
Apokalypsy 22:16, sy II Petera 1:19, dia Jesosy no Kintan’ny
Maraina. “Izaho no faka sy solofon’i Davida, ary ny kintan’ny
maraina sy mamiratra.” “Mandra-pahazavan’ny andro, ka
miposaka ao am-ponareo ny kintana fitarik’andro.” Ny Fanahy,

arak’izany, dia manao teny fikasana iray ho an’ilay voafidy
an’ireo Taona Maizina mifandraika amin’ny Tenany ary avy eo
dia ao amin’ireo taona izay ho avy.

Araky ny efa nolazaintsika, dia manondro ny Tenany
amin’ireo iraky ny taona tsirairay Jesosy. Izy ireo dia mandray
avy Aminy ny fanambarana mikasika ny Teny ho an’ny vanim-
potoana tsirairay. Io fanambaran’ny Teny io no mamoaka ny
voafidin’Andriamanitra avy amin’izao tontolo izao ka miditra
ao amin’ny firaisana feno amin’i Jesosy Kristy. Ireo iraka ireo
dia antsoina hoe kintana satria mamiratra miaraka amin’ny
hazavana nindramina na nampitarafana ny Zanaka izy ireo,
dia Jesosy. Antsoina hoe kintana koa izy ireo satria izy
ireo no “mpitondra hazavana” amin’ny alina. Noho izany
dia ao amin’ny aizin’ny fahotana, no itondran’izy ireo ny
hazavan’Andriamanitra ho an’ny Olona.

Taona Maizina ity. Tena maizina indrindra ilay izy satria
saiky miafina tanteraka amin’ny olona ny Tenin’ny Tompo.
Saiky nitsahatra ny fahalalan’ilay Avo Indrindra. Naharesy
mpino maro an’isa betsaka ny fahafatesana hany ka levona ny
ankamaroan’izy ireo. Tao amin’ny fihemorana ambany indrindra
ireo zavatr’Andriamanitra tamin’ity daty ity, ary toa azo antoka
fa nandresy ny vahoakan’Andriamanitra i Satana.

Raha mba nisy vahoaka iray nila teny fikasana iray hitondra
mankao amin’ny tany izay tsy misy alina intsony, dia ireo
vahoakan’ireo Taona Maizina izany. Ary izany no antony
ampanantenain’ny Fanahy azy ireo an’ilay kintan’ny maraina.
Miteny amin’izy ireo Izy fa ilay Lohan’ny Kintana, dia Jesosy,
Izay mitoetra ao amin’ny Hazavana izay tsy azon’ny olona
hatonina, no hanazava azy ireo ao amin’ilay fanjakana ho avy
amin’ny alàlan’ny Fanatrehany manokana. Tsy hampiasa an’ireo
kintana (iraka) intsony Izy mba hanome hazavana ao amin’ny
aizina. Izany dia ho Jesosy, Izy tenany, no hiresaka amin’izy ireo
mifanatrika rahamizara ny Fanjakany amin’izy ireo Izy.

Ny kintan’ny maraina dia hita maso rehefa manomboka
mamiratra ny hazavan’ny masoandro. Rehefa ny
Masoandrontsika, (Jesosy) no tonga, dia tsy hisy ilàna iraka
intsony; Izy Tenany no hitondra amintsika ny Hafatry ny
fampaherezany; ary satria Izy no manapaka ny Fanjakany,
ary miaina ao amin’ny Fanatrehany isika, dia ho lasa miha-
mamiratra sy miha-mamiratra ilay hazavan’ny Teny ao amin’ny
androntsika tanteraka.

Inona indray no mety ho iriantsika ambonin’i Jesosy Izy
tenany? Tsy ny zavatra rehetra ve Izy, dia ny Zavatra rehetra
Tanteraka?

Izay manan-tsofina aoka izy hihaino izay lazain’ny
Fanahy amin’ireo fiangonana. Amena. Eny tokoa, Tompo
Andriamanitra, amin’ny alàlan’Ny Fanahinao, avelao izahay
hihaino ny Fahamarinanao.

TOKO FAHAFITO

NY TAOM-PIANGONANA SARDISY

Apokalypsy 3:1-6

Ary soraty ho an’ny anjelin’ny fiangonana any Sardisy;
Izao zavatra izao no Lazain’Ilay manana an’ireo Fanahy
fiton’Andriamanitra, sy ireo kintana fito; Fantatro ireo asanao,
famanana anarana ho velona ianao, nefamaty ihany.

Miambena tsara, ka aoreno tsara ireo zavatra sisa, izay
saiky maty: satria tsy nisy Hitako tanteraka ireo asanao eo
anatrehan’Andriamanitra.

Tsarovy noho izany ny tamin’ny nandraisanao sy
nandrenesanao, ary hazòny mafy, ka mibebaha. Koa raha tsy
hiambina ianao, dia ho tonga aminao tahaka ny mpangalatra
Aho, ka tsy ho fantatrao izay ora Hihaviako aminao.

Manana anarana vitsy ihany ianao ato Sardisy izay tsy
nandoto ny fitafiany; ary hiara-mandeha Amiko mitafy lamba
fotsy izy ireo: satria mendrika izy ireo.

Izay maharesy, dia hitafy lamba fotsy tahaka an’izany koa;
ary tsy hamono ny anarany eo amin’ny Bokin’ny Fiainana tokoa
Aho, fa hanaiky ny anarany eo anatrehan’Ny Raiko Aho, sy eo
anatrehan’ireo Anjeliny.

Izay manan-tsofina, aoka izy hihaino izay lazain’ny Fanahy
amin’ireo fiangonana.

SARDISY

Sardisy no renivohitr’i Lydie fahiny. Niampita avy tamin’ny
tànan’ireo mpanapaka Lydiana nankany amin’ireo Persiana izy
ary avy eo nankany amin’i Alexandre ilay Lehibe. Norobain’i
Antiochos ilay Lehibe izy. Ireo mpanjakan’i Pergamosy
avy eo no nandimby teo amin’ny fanapahana mandra-
panapak’ireo Romana. Tamin’ny andron’i Tibère dia noravàn’ny
horohorontany sy areti-mandringana izy. Amin’izao andro izao
dia antontan-pahapotehana sy tsymisymponina izy.

Ity tanàna ity indray mandeha dia tena nalaza ara-barotra
mihitsy. Nilaza i Pline fa tao no namoronana ny tao-zavatra
avy amin’ny volon’ondry nolokoina. Izy no foiben’ny volon’ondry
nolokoina sy fanenomana karipetra. Nanana habetsaham-
bolafotsy sy volamena tsara izy tao amin’ilay faritra ary voalaza
fa tao no nanontana voalohany an’ireo vola madinika volamena.
Nanana tsenan’andevo ihany koa izy.

Ny fivavahan’ity tanàna ity dia ny fanompoana tsy
madio an’ilay andriamanibavy Cybèle. Mety mbola hita ireo
fahapotehana lehibe an’ilay tempoly.

Ho tsaroanareo fa tao amin’ny Taonan’i Pergamosy dia
nilaza aho fa ilay hevitra Babyloniana ny amin’ny “reny sy
zanaka” izay fantatra hoe Semiramis sy Ninus dia lasa Cybèle sy
Deoius an’i Azia. Ireo toetra miraikitra amin’ireo anankiroa ireo
diamazava indrindra araka ny ahitantsika azy ireomifanila.

Izy no andriamanitra masoandro; ravehivavy no
andriamanibavy volana.

Izy no tompon’ny lanitra; ravehivavy no mpanjakavavin’ny
lanitra.

Izy no mpanambara ny fahatsaram-panahy sy ny
fahamarinana; ravehivavy dia an’ny fahalemem-panahy sy
famindrampo.

Izy nompanelanelana; ravehivavy nompanelanelana vavy.
Izy miaraka amin’ny fanalahidy izay afaka manokatra

sy manidy an’ireo vavahadin’ny tontolo tsy hita maso; ary
ravehivavy miaraka amin’ny fanalahidy mitovy manao tahaka
an’izany.

Izy nompitsara nymaty; ravehivavymitsangana eo anilany.
Izy dia novonoina, nitsangana ary niakatra any an-danitra;

ravehivavy nentina nankany ara-batana tamin’ny alàlan’ilay
zanaka.

Ankehitriny ao Roma io andriamanitra iray io ihany dia
nomena ny titran’ny Tompontsika: izy dia antsoina hoe ny
Zanak’Andriamanitra raha ravehivavy kosa dia antsoina hoe ny
renin’Andriamanitra.

Ankehitriny dia izany no hitantsika tao amin’ireo taona
roa hafa, izay nisy ny hevitr’ilay “reny sy zanaka” nanana
fitovitoviana goavana tahaka an’izany. Fa mariho ankehitriny
fa tahaka ny tany Babylona dia nanomboka nihavery ilay
fanompoana ny zanaka mba ho lasa fanompoana an’ilay
reny, noho izany, dia nanomboka naka ara-bakiteny ny
toeran’ilay zanaka izy. Hitantsika ao amin’ity taona ity fa
ny fivavahana fanompoan-tsampin’i Sardisy dia fivavahana
amin’ny vehivavy. Ilay izy dia Cybèle irery ihany, fa tsy Cybèle
sy Deoius. Naka ara-bakiteny ny toeran’ny Zanaka ilay reny,
nitafy an’ireo fahatsaran’ny Maha-Andriamanitra. Ny hany
ilaina hatao dia mitanisa fotsiny an’ireo titrany samihafa ary
mahatsiaro an’ireo toetra maha-te-ho tia nomena an’i Maria avy
tamin’ny Fiangonana Romana mba hahazoana hoe avy taiza no
nihavian’ny fivavahan’ity taona ity.

Nisy zavatra roa nandona ahy marina tokoa tamin-kery
raha namotopototra an’ity fivavahan’i Cybèle ity aho. Ny iray
dia ny fomba izay nitondrany fanalahidy iray tahaka an’i
Janus izay nanome azy an’ilay fahefana iray ihany tahaka
an’i Janus, (fanalahidin’ny lanitra sy ny tany ary ireo zava-
miafina) ary ny fomba izay nikapohan’ireo mpivavaka ny tenany

mandra-pifantsitsitry ny rà avy tao amin’ireo vatany, izay
zavatra ataon’ireo Katolika amin’izao andro izao mihitsy izay
mahatsapa fa mijaly tahaka ny Tompo izy ireo.

Ny nahatonga an’ity taona ity ho tena fisarahana voalohany
tamin’i Roma papaly izay niroborobo tokoa, dia tsy isalasalana
fa nanao an’i Jezebela mpaminanivavy hampikambana sy
hanamafy ny foto-pampianarany ny amin’ny fivavahana amin’i
Maria tao amin’ny fanoherana mazava an’ireo Protestanta izay
nandà azy tamin’ny lafiny rehetra tao amin’ny drafitry ny
Famonjena afa-tsy ny fankasitrahany fa Andriamanitra dia
nifidy azy amin’ny maha-virijiny hitondra an’ilay Zazakely.
Raha nanamafy orina ny foto-pampianaran’ny fanamarinana
amin’ny finoana i Luther dia izy ireo kosa nifikitra tamin’ireo
asa, fivalozana, vavaka ary ireo fanao hafa tsy ara-tsoratra.
Ary raha nanome voninahitra an’ilay Zanaka ireo Kristiana
afaka, ireo Katolika Romana kosa nampitombo ny maha-
andriamanitra an’i Maria mandra-pahitan’ny taon-jato faha-
roapolo (tao amin’ny fanoheran’ireo teolojianaRomana laharana
ambony indrindra) an’i Papa Pie nanandratra ara-bakiteny an’i
Maria tamin’ny fanomezam-boninahitra tao amin’ny vatana iray
nitsangana. Io foto-pampianarana io dia anankiray Babyloniana
tanteraka tokoa ny amin’ilay zanaka mitondra an’ilay reny ara-
batana nankany an-danitra.

Tsy mahagaga raha manaraka tsara an’ireo taona hafa ity
taona fahadimy ity ary hanao tahaka an’izany mandra-pifarany
ao amin’ny farihy afo izay amonoana an’ilay janga sy ireo zanany
amin’ny fahafatesana faharoa. Izay ilay izy, fivavahana amin’i
Maria, ilay fivavahan’i Cybèle. Sady izay koa, efa fantatrareo
ve fa i Cybèle no Astarta izay Jezebela no mpisoronavavy
ka nahatonga ny Isiraely ho tafintohina tamin’ireo fombam-
pivavahana tsy mendrika izay notarihiny? Eny, izany no naha-
izy azy tao amin’ny Baiboly.

NY TAONA

Ny an’i Sardisy na ilay taom-piangonana fahadimy dia
naharitra nanomboka tamin’ny 1520 hatramin’ny 1750. Mazàna
izy no antsoina hoe ny Taonan’ny Fanavaozana.

NY IRAKA

Ny iraka ho an’ity taona ity no iraka fantatra indrindra
amin’ireo taona rehetra. Izy no Martin Luther. Martin Luther
dia mahay mamiratra iray nanana toetra malemy fanahy.
Nianatra ho mpisolovava iray izy rehefa ny aretina lava sy
ny fahafatesan’ny sakaiza akaiky iray no nahatonga azy ho
lasa matotra mikasika ny toerana ara-panahin’ny fiainany.
Niditra tao amin’ny fonenan’ny relijiozy an’ireo Augustins

tao Erfurt izy tamin’ny 1505. Tao no nianarany filozofia sy
ny Tenin’Andriamanitra ihany koa. Niaina fiainam-pivalozana
mafy indrindra izy saingy ireo fihetsika ivelany rehetra dia
tsy afaka nahafoana ny fisainam-pahotany. Hoy izy hoe,
“Nampahory ny tenako hatramin’ny fahafatesana aho mba
hihavanako amin’Andriamanitra, saingy tao amin’ny aizina
aho ka tsy nahita an’izany.” Ilay vikera ambony tahaka
azy, Staupitz, dia nanampy azy ho tonga saina fa tokony
ho fahatsapana an’ny asa iray ao anaty ny famonjena raha
tokony ho fombafomba iray. Niaraka tamin’io fampaherezana
io, dia nanohy nitady an’Andriamanitra izy. Taty aoriana dia
lasa pretra iray izy. Kanefa tsy mbola voavonjy foana izy.
Lasa mpianatra iray liana sy lalina an’ny Teny sy ireo asa
ara-teolojia lehibe izay misy izy. Lasa mpampianatra iray
sy mpitory teny izy nohon’ny halalin’ny fahalalany sy ny
fahatsoram-pony lehibe. Mba hahatanteraka ny voady izay
nataony tamin’ny tenany dia nandeha nankany Roma izy. Tany
no nahitany an’ireo asa tsy misy antony naneren’ny fiangonana
hoe hitondra famonjena, sy nilentehan’ny Tenin’Andriamanitra
tao am-pony hoe, “Ny marina ho velona amin’ny finoana.”
Tamin’ny fiverenany tany an-trano dia tondraka tao an-tsainy ny
fahamarinana ara-pilazantsaran’io Soratra io ka afaka tamin’ny
fahotana izy ary nateraka tao amin’ny fanjakan’Andriamanitra.
Tsy ela taorian’izany dia nasandratra ho Dokoteran’ny momba
an’Andriamanitra izy ary nahazo fanirahana, “mba hanokana ny
fiainany manontolo hianatra sy hamelabelatra am-pahatokiana
ary hiaro ny Soratra masina.” Nataony izany, ary niaraka
tamin’ny fiantraikan’izany ny fony sy ny fon’ireo nanodidina azy
dia nifantoka lalina teo amin’ny fahamarinan’ny Teny. Tsy ela ny
Teny dia niditra tao amin’ny fifanoheranamiharihary tamin’ireo
fanao ratsin’ireo fanekem-pinoana sy foto-pampianaran’ny
fiangonana.

Noho izany rehefa lasa papa i Léon X, ka tonga i Jean
Tetzel mba hivarotra famelan-keloka, dia tsy nanan-tsafidy afa-
tsy ny nitsangana nanohitra an’io fampianarana anti-Soratra
io i Luther. Voalohany, notoheriny mafy avy teny amin’ny
polipitra izany ary avy eo izy dia nanoratra an’ireo fehin-keviny
malaza 95 ka ny 31 Oktobra, 1517, dia nofantsihany teo amin’ny
varavaran’ny Fiangonan’i Château.

Tao anatin’ny fotoana fohy dia nirehitra i Alemaina ka
nandeha ny fanavaozana. Ankehitriny aoka ho tsaroana fa tsy
i Martin Luther fotsiny ihany no anankiray izay nanohitra ny
Fiangonana Katolika Romana. Iray amin’ny maro izy. Ireo hafa
dia nandà fa tsy ho an’ireo papa ny heriny vonjimaika sy ara-
panahy nomen’ny tenany manokana, ary nisy fanovàna kely
vonjimaika mihitsy aza teo anivon’ireo papa. Eny, nisy maro
hafa izay nanangana adi-hevitra, fa ny mikasika an’i Luther, ny
fotoan’Andriamanitra dia masaka ho an’ny hetsika iray mazava

tsara fa hisy ny fiandohan’ny famerenana ny fiangonana ho
amin’ny firotsahan’ny Fanahy Masina tamin’ny daty ela be taty
aoriana.

Ankehitriny i Martin Luther, izy tenany, dia Kristiana
iray feno ny Fanahy mora andairan-javatra. Lehilahin’ny Teny
mazava tsara izy satria tsy nanana zotom-po lalina hianatra
an’izany fotsiny ihany izy fa ny hanao an’izany ho azo raisin’ny
rehetra mba ahafahan’ny rehetra hivelona amin’izany. Nandika
ny Testamenta Vaovao izy ary nanome an’izany ho an’ny olona.
Izy irery no nanao an’io asa mafy io, nitsara andalana iray
hatrany amin’ny in-droapolo. Nanangona vondrona mahay teny
Hebreo nanodidina azy izy izay nisy Jiosy teo anivon’ireo ka
nandika ny Testamenta Taloha.

Io asa goavan’i Luther io no mbola ilay asa foana
izay nifotoran’ireo asa rehetra nifandimby an’ny Soratra ao
Alemaina.

Mpitory teny sy mpampianatra mahery iray an’ny Teny izy,
ary nanamafy indrindra tamin’ireo taona voalohan’ny lazany
fanta-bahoaka, fa ny Teny no enti-mitsara tokana. Noho izany
dia nanohitra an’ireo asa ho fitaovan’ny famonjena izy sy
ny batisa ho fitaovan’ny fahaterahana indray. Nampianatra
ny fanelanelanan’i Kristy tsy misy olon-kafa izy araka ny
tany am-boalohany sy ny foto-kevitra Pentekotista. Lehilahy
iray nanolotra vavaka betsaka izy ary nianatra fa arakaraky
ny habetsahan’ny asa tsy maintsy nataony, sy arakaraky ny
naneren’ny fotoana azy mafy, no nanomezany ny fotoany ho
an’Andriamanitra tao amin’ny vavaka mba hahazo antoka ny
amin’ireo vokany mahafa-po. Fantany izay tsy maintsy iadivana
amin’ny devoly ka voalaza fa niseho taminy hita maso i Satana
indray andro, ka nanipy an’ilay fitoeran-dranomainty taminy,
nandidy azy mba handeha. Nanatona azy tamin’ny fotoana
iray hafa ny fanatika anankiroa mba hitaona azy hikambana
amin’izy ireo ka hanalavitra an’ireo pretra rehetra sy ireo
Baiboly. Namantatra ny fanahy tao anatin’izy ireo izy ary
nandroaka azy ireo.

Voasoratra ny amin’i Dr. Martin Luther, ao amin’ny
Tantaran’i Sauer, Laharana 3, pejy 406, fa izy dia, “mpaminany
iray, evanjelista, mpiteny amin’ny fiteny tsy fantatra, mpandika,
tao amin’ny olona anankiray, nitafy an’ireo fanomezana sivy
rehetra an’ny Fanahy.”

Ny nanetsika ny fony tamin’ny alàlan’ny Fanahy Masina,
sy izay solofo kely maitso izay midika fa hiverina amin’ny
fiangonana ny fahamarinana tahaka ny nahafantarana
azy tamin’ny Pentekosta, dia ny foto-pampianaran’ny
fanamarinana: famonjena nohon’ny fahasoavana, fa tsy avy
amin’ny asa. Fantatro fa i Dr. Luther dia tsy nino fotsiny ihany,
sy nitory fotsiny ihany, ny fanamarinana, fa izany no foto-

keviny lehibe arak’izay tokony naha-izy azy tokoa satria izany
no foto-pampianarana fototra an’ny fahamarinan’ny Teny. Ho
fantatra mandrakizay ho fitaovana eo an-tànan’Andriamanitra
izy izay namelona indray an’io fahamarinana io. Izy no iraka
fahadimy ary ny hafany dia, “NY MARINA HO VELONA
AMIN’NY FINOANA.” Azo antoka fa fantatsika hoe fantany
ary nampianariny fa tsy maintsy mandeha avy amin’ny finoana
mankany amin’ny finoana isika. Ny fahazoany mahafinaritra
ny amin’ny fahamasi-mandidy, fifidianana, fifidianana mialoha
ary ireo fahamarinana hafa dia maneho azy ho lehilahy malaza
ao amin’ny Teny, kanefa lazaiko indray, tahaka ny lazain’ireo
mpahay tantara, fa Andriamanitra dia nampiasa azy mba
hitondra amin’ny olona ny fenitr’Andriamanitra manohitra
an’ireo asa — “Nymarina ho velona amin’ny finoana.”

Ankehitriny araky ny efa nolazaiko, ity taona ity dia
efa nantsoin’ireo mpahay tantara hoe, ny Vanim-potoan’ny
Fanavaozana. Marina tokoa izany. Izany no naha-izy azy. Tsy
maintsy ho izany ilay izy satria mpanavao iray i Martin
Luther, fa tsy mpaminany iray. Ankehitriny dia fantatro fa
miantso azy ho mpaminany iray ny bokin’ny tantara, saingy
tsy midika izany fa marina ny bokin’ny tantara, satria tsy
misy filazana mikasika an’i Martin Luther mametra azy ho
mpaminanin’Andriamanitra marina ao amin’ny dikany lehibe
ara-tSoratra mikasika an’izany teny izany. Mpampianatra tsara
iray izy niaraka tamin’ny fanehoan’ny Fanahy sasantsasany
teo amin’ny fiainany ary midera an’Andriamanitra isika ny
amin’izany. Saingy tsy afaka nitarika ny fiangonana niverina
tamin’ny fahamarinana manontolo izy tahaka ny nataon’ny
lehilahy iray tahaka an’i Paoly apostoly izay sady apostoly no
mpaminany.

Ankehitriny raha nandeha ny fotoana dia mahita fiovàna
lehibe iray isika tao amin’ny fomba nitondrany an’ireo raharaha
izay nahatafiditra azy. Tamin’ny voalohany dia tena nalemy
fanahy izy, tena tsy natahotra, tena naharitra ka niandry
an’Andriamanitra tsy ankitsahatra mba hamaha an’ireo olana.
Fa avy eo dia nanomboka tonga teo amin’ny andiany ireo
olona marobe. Ny tanjon’izy ireo dia tsy ara-panahy marina
tokoa. Raha ny marina dia nanana antony ara-politika izy
ireo. Te-hanapaka an’ilay ziogan’ny papa izy ireo. Tsy tian’izy
ireo ny handefa vola nankany Roma. Nitsangana ireo fanatika.
Tsy ela dia voasintona tao anatin’ireo raharaha sy fanapahan-
kevitra ara-politika izy izay tsy misy fifandraisany marina
tokoa amin’ny fiangonana afa-tsy hoe ny fiangonana amin’ny
alàlan’ny vavaka, toriteny ary fitarihana no nametraka fenitra
arahina. Nitombo ireo olan’ny politika hany ka noterena ho ao
anatin’ny toerana iray tsy voafehy izy tamin’ny fanelanelanana
an’ireo tompo sy tantsaha. Tena ratsy ireo fanapahan-keviny ka
niseho ny fitokonana iray ary an’arivony no novonoina. Hentitra

tsara izy, saingy vantany vao namela ny tenany hifanjevo tao
amin’ny Filazantsaran’ny Fiangonana-Fanjakana indray izy dia
tsy maintsy nijinja tadio.

Fa na eo aza izany rehetra izany, dia nampiasa an’i Martin
Luther Andriamanitra. Aoka tsy ho lazaina fa ratsy ireo
fikasany. Aoka ho lazaina fotsiny ihany hoe tsy nahomby
ny fitsarany. Marina tokoa fa raha afaka niverina tamin’ny
fampianarany ireo Loterana ka nanompo an’Andriamanitra
tahaka ny nanompoan’ity rahalahy tsara fanahy Azy ity,
amin’izay fotoana izay dia azo antoka fa ireo olona no ho
haja sy dera ho an’ilay Andriamanitra sy Mpamonjy lehibe,
Jesosy Kristy.

NY FIARAHABANA

Apokalypsy 3:1, “Izao zavatra izao no Lazain’Ilay manana
an’ireo Fanahy fiton’Andriamanitra, sy ireo kintana fito.”

Indraymandeha indray tahaka an’ireo taona efatra teo aloha
dia manambara ny Tompontsika mpiahy amintsika ny Fanahy
amin’ny filazana an’ireo Toetrany mahafinaritra. Amin’ity
fotoana ity raha mitsangana eo afovoan’ny fiangonana Izy,
dia mahita Azy ho ilay Anankiray miaraka amin’ireo Fanahy
fiton’Andriamanitra sy ireo kintana fito isika. Fantatsika hoe
iza ireo kintana fito, saingy tokony ho hitantsika hoe inona no
tondroin’ireo Fanahy fito.

Io fehezan-teny iray io ihany dia hita in-efatra ao amin’ny
Bokin’ny Apokalypsy. Apokalypsy 1:4, “Avy amin’ireo Fanahy
fito Izay eo anoloan’ny Seza fiandrianany.” Apokalypsy 3:1,
“Izao zavatra izao no Lazain’Ilay manana an’ireo Fanahy fito.”
Apokalypsy 4:5, “Ary nisy tselatra sy kotrokorana ary feo
nivoaka avy teo amin’ny seza fiandrianana: ary nisy jiro afo
fito nirehitra teo anoloan’ny seza fiandrianana, dia ireo Fanahy
fiton’Andriamanitra.” Apokalypsy 5:6, “Ary hitako, fa, indro, teo
afovoan’ny seza fiandrianana sy ireo zava-manan’aina efatra,
ary teo afovoan’ireo loholona, dia nisy Zanak’ondry tahaka
ny efa voavono Izy, nanana tandroka fito sy maso fito, dia
ireo Fanahy fiton’Andriamanitra nirahina hankany amin’ny tany
rehetra.”

Eo am-panombohana, dia fantatsika tanteraka tokoa fa ireo
andininy ireo dia tsy mampianatra foto-pampianarana vaovao
sy mifanohitra amin’i Jaona 4:24a hoe “Andriamanitra dia NY
(anankiray) Fanahy iray.” Fa ity dia tahaka ny I Korintiana 12:8-
11 izay ahitantsika Fanahy ANANKIRAY maneho ny Tenany ao
amin’ny fomba SIVY. Noho izany dia fantatsika fa ireo Fanahy
fiton’Andriamanitra dia midika fa izany dia Fanahy anankiray
sy iray ihany izay miseho ao amin’ny fomba fito sosona.
Ankehitriny ao amin’ny Apokalypsy 4:5 ireo Fanahy fito iray

ireo ihany dia antsoina hoe “jiro afo mirehitra” eo anoloan’ny
Tompo. Satria tsy nampiasa afa-tsy ireo mari-pamantaran’ny
Testamenta Taloha foana i Jaona tao amin’ny Apokalypsy dia
mandeha ao amin’ny Testamenta Taloha isika ka mahita ao
amin’ny Ohabolana 20:27 hoe “jiron’ny Tompo ny fanahin’ny
olona.” Ireto Fanahy fito ireto dia hita ho mifandraika amin’ny
olona. Jaona Mpanao-batisa ao amin’ny Jaona 5:35 dia niantso
hoe “jiro mirehitra” izay tokony hadika tokoa hoe “fanilo
mirehitra.” Ao amin’ny Apokalypsy 5:6 indray dia voatondro ho
maso fito ireo Fanahy fito. Ao amin’ny Zakaria 4:10, “Fa iza no
nanamavo ny andron’ireo zava-madinika? fa ho faly izy ireo, ary
hahita ny pilao eny an-tànan’i Zerobabela miaraka amin’ireo
fito ireo; izy ireo no ireo mason’ny Tompo.” Tena mazava fa
ny teny hoe, “izy ireo” dia manondro olona. Noho izany dia
hitantsika fa ireo mason’ny Tompo ao amin’ity ohatra ity dia
olona — mazava ho azy fa ho olona voahosotra izy ireo, feno ny
Fanahy Masina, satria ireo asam-panompoan’Andriamanitra dia
tsy ao amin’ny herin’ny olona fa an’ny Fanahy Masina. Eo am-
pametrahana an’ireo fahafantarana ara-tSoratra ireo miaraka
dia mazava fa ireo Fanahy fiton’Andriamanitra dia manondro
asam-panompoana mitohy an’ilay Fanahy Masina iray ihany ao
amin’ny fiainan’ireo lehilahy fito izay anondroan’Andriamanitra
ny Tenany tena akaiky mihitsy. Izy ireo no Masony, ary izy ireo
no Jirony. Ny hoe iza ireo lehilahy ireo dia mora hita satria ilay
fehezan-teny manaraka dia miantso azy ireo hoe ireo kintana
fito izay efa fantatsika fa ireo iraka fito ho an’ireo taona fito.
Tsara tarehy toy ny ahoana izany. Hitanareo, ny kintana dia
natao mba hampitaratra hazavana amin’ny alina, satria lasa ny
masoandro. Toy izany mihitsy koa ny iraka (natao tandindona
ho kintana iray) ho an’ny taona tsirairay dia mba hampitaratra
ny hazavan’ilay Zanaka. Izy rehetra dia nanao an’izany tamin’ny
alàlan’ny Fanahy Masina.

Paoly no iraka voalohany ary nilaza izy ao amin’nyGalatiana
1:8 fa raha anjely iray, iraka iray, vikera iray, tsy mampaninona
na iza izy — raha nitory filazantsara hafa iray noho izay
notorian’i Paoly izy, dia aoka izy ho voaozona. Fantatr’i Paoly
fa aorian’ny ahalasanany dia hiditra ireo amboadia masiaka.
Fantany fa i Satana, izy tenany, dia afaka hiseho tahaka ny
anjelin’ny fahazavana iray koa tsy mihoatra noho izany ve ireo
mpitoriteniny. Noho izany dia mampitandrina izy fa ho iray
ihany ity Filazantsara ity. Ankehitriny i Paoly dia nanao batisa
tamin’ny Anaran’i Jesosy ary nanao batisa indray an’ireo olona
izay tena mbola tsy nasitrika. Nametraka ny fiangonana tao
amin’ny lamina izy ary nampianatra ny fampiasana marina
an’ireo fanomezan’ny Fanahy ka nanamafy fa tokony hijanona
ao amin’ny fiangonana izy ireo mandra-pihavian’i Jesosy. Noho
izany ireo iraka manaraka, ireo enina rehetra tafajanona, dia
ho ilay Fanahy Masina iray ihany, ampirehetin’ilay afo iray

ihany ary manome an’ilay hazavan’ny Filazantsaran’i Jesosy
Kristy iray ihany ary ireo famantarana dia hanaraka azy ireo.
Nahafeno ny fepetra ve i Irenée? Eny. Nahafeno ve i Martin?
Eny. Nahafeno ve i Colomba? Eny. Nahafeno ve i Martin Luther?
Azo antoka tokoa. Nahafeno ve i Wesley? Eny tompoko, nanana
asam-panompoana lehibe izy ary nivavaka ho an’ny soavaliny
mihitsy aza mba ho salama ary salama izy. Eo ianareo izao. Ireo
taom-piangonana fito sy ireo iraka fito izay nitovy, ary i Paoly
dia nanonona ozona iray ho an’ny olona izay nilaza fa iraka iray
nefa nanana filazantsara hafa sy niaina tao amin’ny hazavana
iray hafa.

Ankehitriny dia mifanaraka amin’ny sisa amin’ny Teny ve
ilay filazako farany? Eny. Voalaza ao amin’ny Teny fa raha
misy olona iray manampy amin’ity boky ity na manaisotra
avy ao aminy, dia ho tratry ny loza izy ary hotsaraina
ao amin’ny fanamelohan’Andriamanitra. Hoy Andriamanitra
hoe, “Hanampy an’ireo loza voasoratra ato amin’ity boky ity
Aho na Hesoriko amin’ny Bokin’ny Fiainana ny anjarany.”
Apokalypsy 22:18.

Noho izany hitantsika fa ireo Fanahy Fito dia manondro
marina tokoa an’ilay Fanahin’Andriamanitra Tokana
manatanteraka ny sitrapo sy ny Tenin’Andriamanitra
ao amin’ireo taranaka samihafa. Tiako ny hanao
kisarisary an’izany avy amin’ny Teny. Tena nahery ny
Fanahin’Andriamanitra teo amin’i Elia. Avy eo dia tonga
teo amin’i Elisa tao amin’ny fiantraikany roa sosona io
Fanahy iray io ihany. Avy eo taon-jato maro taty aoriana,
ilay Fanahy iray ihany Izay antsointsika hoe ny Fanahin’i
Elia mba hamariparitra ny Asam-panompoany, dia niverina
teo amin’i Jaona Mpanao-batisa. Indray andro any io Fanahy
iray io ihany izay voatondron’ilay asam-panompoana amin’ny
fanao iray ihany dia ho tonga eo amin’ny lehilahy iray amin’ny
fiafaran’ny taom-piangonana Jentilisa. Izao indray: ny Soratra
dia milaza fa nanosotra an’i Jesosy avy any Nazareta tamin’ny
Fanahy Masina sy ny hery Andriamanitra ka nandeha Izy
nanao asa tsara, nanasitrana an’izay rehetra nampahorian’ny
devoly. Raha lasa Jesosy dia niteny tamin’ireo Mpianany Izy
mba hiandry hatramin’ny Pentekosta amin’ny fotoana izay
hiverenan’ilay tena Fanahy iray mihitsy izay teo Aminy sy
hilatsaka eo amin’izy ireo ary hameno azy ireo. Noho izany
io vatana “nantsoina hivoaka” io (ny fiangonana) dia ho eo
amin’ny Toerany eto ambonin’ny tany, haka ny Toerany. Ary
satria io Fanahy iray ihany Izay tao Aminy io no ho ao amin’izy
ireo, dia hanao an’ireo tena asa iray ihany mihitsy izy ireo. Ary
ny olona rehetra izay Vatan’i Jesosy Kristy marina tokoa (ilay
fiangonana marina) dia haneho an’ireo asa iray ihany tahaka
ny nataon’i Jesosy sy ny fiangonana Pentekotista satria ilay
Fanahy iray ihany no ho ao amin’izy ireo. Ny fiangonana hafa



282 NY FAMELABELARANA AN’IREO TAOM-PIANGONANA FITO

rehetra izay tsy manana ny Fanahy sy ireo fanehoana dia tsy
maintsy hanao tatitra amin’Andriamanitra.

Voalaza koa eto fa ireto kintana fito ireto, na ireo iraka
fito ho an’ny taona fito dia eo an-Tànany. Izy no mihazona azy
ireo. Fantatrareo avy hatrany fa raha voatazona eo an-Tànany
izy ireo dia mikambana amin’ny Heriny. Izany no dikan’ilay
tànana. Izany dia midika hoe ny herin’Andriamanitra! Sy
ny fahefan’Andriamanitra. Tsy nisy iray tamin’izy ireo tonga
tamin’ny heriny sy ny fahefany manokana. Izany no nolazain’i
Paoly. Tsy hisy olona sahy. Mila ny fahefan’Andriamanitra
sy ny herin’ny Fanahy Masina izany. Voatory amin’ny
alàlan’ny fahefan’Andriamanitra ao amin’ny herin’ny Fanahy
ny Filazantsara. Ireto lehilahy ireto dia nampitafian’ny Fanahy
Masina hery. Nanohitra an’izao tontolo izao izy rehetra. Afaka
nanao an’izany izy ireo. Feno an’Andriamanitra izy ireo. Izy
ireo dia NIRAHINA na nomen’Andriamanitra fahefana fa TSY
tamin’ny alàlan’ny tenany na olon-kafa.

Ankehitriny dia nanana an’izay tsy azon’izao tontolo izao
nananana izy ireo. Nilaza Jesosy fa rehefa lasa Izy dia haniraka
Ny Fanahiny Izy Izay tsy hain’izao tontolo izao raisina. Marina
izany. Izao tontolo izao, na ireo rafitr’izao tontolo izao dia
tsy afaka nandray Azy. Izany no rafi-pandaminana — izany
no rafitr’izao tontolo izao. Anehoy fiangonana iray araka ny
rafitr’izao tontolo izao aho izay feno ny Fanahy Masina. Tiako
ny hahita an’izany. Raha afaka maneho amiko fiangonana iray
tahaka an’izany ianareo dia mahita fahadisoana iray ao amin’ny
Teny. Tsia tompoko. Tsy nisy anankiray tamin’ireo iraka ireo
voarafitra. Na izy ireo voaroaka na nivoaka satria resy lahatra ny
amin’ny fahotan’ny rafi-pandaminana izy ireo. Ahoana no mety
ahafahan’ny Fanahy Masina ho ao amin’ny rafi-pandaminana
nefa ny rafi-pandaminana no maka ny toeran’ny Fanahy ary ireo
anaram-piangonana no maka ny toeran’ny Teny? Tsarovy, “Rafi-
pandaminana” dia “FAHAFATESANA.” Tsymety ho fomba hafa
iray fotsiny izy. Raha izao tontolo izao no mifehy, dia miala ny
Fanahy.

Eny, ny Fanahy dia tsy Fanahy fito fa ANANKIRAY. Ho iray
ihany foana Izy ary hihetsika mitovy ihany. Ary ireo iraka fito
dia hanana an’ilay Fanahy iray ihany sy hampianatra an’ilay
Teny iray ihany ary hanana an’ilay hery iray ihany. Ary raha ny
fiangonana no ilay fiangonana marina dia hanana an’ilay tena
Fanahy sy ny Teny iray ihany mihitsy izy ary ireo asan’ny hery
izay nananan’izy ireo tamin’ny Pentekosta. Amin’ny alàlan’ny
fahatsapana dia ho fiangonana Pentekotista iray izy; ary hisy ny
fiteny tsy fantatra, sy ny fandikana sy ny faminaniana ary ireo
fanasitranana. Ho eo afovoaniny Andriamanitra ary hanambara
ny Tenany eo afovoany Andriamanitra tahaka ny Nataony foana.
Haleloia! Ary izy dia ho TSI-voarafitra. Aza adino izany.

Ankehitriny dia afaka mahita isika fa manambara ny
Tenany manerana an’ireo taona amin’ny alàlan’Ny Fanahiny
ao amin’ireo iraka Jesosy Kristy. Izy ireo dia tahaka an’i
Mosesy tamin’ireo zanak’Isiraely. Satria nahazo ny fanambarana
ho an’ny androny izy, dia toy izany koa no nananan’ny
iraka tsirairay ny fanambaran’Andriamanitra sy ny asam-
panompoany ho an’io andro io. Noho izany rehefa hitantsika
fa eo an-Tànany ireo iraka, dia hitantsika ny Tompo manondro
ny Tenany amin’ireo lehilahy ireo ary manome azy ireo ny
Heriny. Tsy ampy ny hoe Izy dia manakambana ny Tenany
amin’ilay fiangonana manontolo, izay hitantsika rehefa hita
nitsangana teo anivon’ireo fanaovan-jiro volamena fito Izy. Tsy
ampy koa aza ny hoe isika dia mahita an’ilay asam-panompoana
dimy sosona an’ny Efesiana efatra (apostoly, mpaminany,
mpampianatra, evanjelista, pasitera). Satria ao amin’ny taona
tsirairay dia mivily làlana ny fiangonana, ary tsy ny laïka fotsiny
fa ilay vondrona mpitondra fivavahana — ireo mpiandry dia
diso tahaka ny ondry koa. Amin’izay fotoana izay dia mitondra
ny Tenany eo amin’ny sehatra Andriamanitra amin’ny maha-
Lohan’ny Mpiandry ao amin’ny asam-panompoan’ireo lehilahy
fito ireo mba hamerina ny Olony amin’ny fahamarinana sy
ny hery betsaka an’izany fahamarinana izany. Ao amin’ny
Olony Andriamanitra — ireo Olony rehetra, satria raha misy
olona iray tsy manana ny Fanahin’i Kristy dia tsy isan’ny
Azy izy. Ary Izy no Teny. Izany no ho ny Teny fantatra
ao amin’ny olona. Fa nametraka mpitarika iray manokana
ao amin’ireo lehilahin’ny Fifidianany manokana ireo Izy ary
amin’ny alàlan’ny tolo-tsain’ny Sitraponymanokana. Anankiray
isaky ny taona tsirairay no isehoan’izy ireo. Izany ilay Fanahy
iray ihany ao amin’izy ireo. Lavitra be an’ny foto-kevitr’i
Roma toy ny inona izany. Manana lehilahy iray araky ny
fifidianany manokana izy ireo — ny iray aorian’ny hafa —
tsy misy anankiray mamokatra ny herin’Andriamanitra — tsy
misy anankiray mitoetra ao amin’ny Tenin’Andriamanitra — ny
tsirairay avy dia tsymifanaraka amin’ilay anankiray teo alohany
ary manampy an’izay iriany toy ny hoe izy no Andriamanitra.
Tsy ao anatin’izany Andriamanitra. Fa ao amin’ny Irany Izy ary
izay manana ny fahafenoan’Andriamanitra dia hanaraka an’ilay
iraka tahaka an’ilay iraka izay mpanaraka ny Tompo amin’ny
alàlan’Ny Teniny.

“Izy izay manana an’ireo Fanahy fiton’Andriamanitra, sy
ireo kintana fito,” Apokalypsy 3:1. Satria io Tompo iray io
ihany no nanondro ny Tenany tamin’ny olona iray tao amin’ny
fitsofohana, dia maneho ny Tenany indray amin’ny olona Izy
amin’ny alàlan’Ny Fanahiny ao anatin’ny olona. “Ahy izy
ireo,” hoy ny Tompo. Ireo iraka fito feno ny Fanahy ireo dia
an’ny Tompo. Mety ho voaroaka izy ireo. Mety isalasalana izy
ireo. Izany tokoa, amin’ny fisainan’olombelona dia toa mety

tsy nahafeno ny fepetra akory aza izy ireo — na izany aza,
dia izy ireo no iraka ho an’ny taonany. Nampiasa Abrahama
iray Andriamanitra (nandainga izy), nampiasa Mosesy iray Izy
(niodina izy), Jona iray (tsy nankatò izy), Samsona iray (nanota
izy), Davida iray (namono olona izy). Hampiasa Josoa iray
koa Izy, ary Josefa iray. Ary ireo izay niaraka tamin’ny tsiny
tafahoatra no betsaka tsy tambo isaina noho ireo izay toy ny
hoe tanteraka ny tantarany. NY REHETRA DIA EFA, ARY AZY.
Tsy misy anankiray sahy handà an’izany. Nampiasa azy ireo
Izy ary tamin’ny alàlan’ny Fanahy Masina izay Napetrany tao
anatin’izy ireo. Ho an’ny Tompony manokana no nijoroan’izy
ireo na nahalavoany. Ary tanteraka tao amin’izy rehetra
ny sitrapon’Andriamanitra masi-mandidy. Avelao hanandrana
handà an’izany ny tantara any ivelany, fa mbola mijoro foana
izany. Mbola mandeha eo anivon’ireo fanaovan-jiro volamena
foana ilay Andriamanitra Mandrakizay ary mandefa an’ireo
Irany amin’ny alàlan’Ny Fanahiny miaraka amin’ny Teny
mankany amin’ny olon’ny taona tsirairay.

NY FIAMPANGANA

Apokalypsy 3:1b, “Fantatro ireo asanao, fa manana anarana
ho velona ianao, nefa maty ihany.” Apokalypsy 3:2b, “Satria tsy
nisy Hitako tanteraka ireo asanao eo anatrehan’Andriamanitra.”
Ankehitriny eto, tokoa, dia tena zavatra hafahafa iray. Tao
amin’ny taona tsirairay hatreto amin’ity toerana ity dia nidera
an’ireompinomarina aloha ny Fanahy, ary avy eo dia niampanga
an’ilay voaloboka sandoka. Fa ao amin’ity vanim-potoana ity dia
misy tsi-firaharahiana mahatsiravina miharihary an’ny Tompo
syNy Teniny ka ilay hafatramanontolo ho an’ity taona fahadimy
ity dia mandehamiaraka amin’ny fanamelohana.

“Fantatro ireo asanao.” Inona ireo asa izay tonga teo
anatrehan’ny Tompo ka nahatonga ny Tsi-fahafaliany? Eny,
fantatrareo fa nitohy nankao amin’ilay taonamanaraka ny taona
tsirairay, noho izany dia manana fitohizan’ireo asan’ilay taona
fahefatra isika ao amin’ilay fahadimy. Ireo asa ireo araka ny
fantatrareo tsara dia:

1. Ny fitarihan’ny Fanahy Masina dia nosoloin’ny laharam-
boninahitr’olombelona.

2. Ny Tenin’Andriamanitra madio sy ny tombontsoany
maimaim-poana ho an’ny olona rehetra dia navela ho an’ireo
fanekem-pinoana, dogma, didim-piangonana, etsetra.

3. Ny fivavahana amin’ny Fanahy sy ireo Fanomezan’ny
Fanahy ary ny rehetra izay mikasika ny fiombonana marina
iraisan’ireo olo-masina dia nariana teny amin’ny sisiny ho an’ny
litorjia sy fivavahana amin’ny sampy ara-bakiteny, fetin’ny
mpanompo sampy, etsetra.

4. Nitàna toerana lehibe tao amin’ny fivavahana Kristiana
ny fivavahana amin’i Maria, hany izy ka nitàna tokoa ny
toeran’ny Maha-Andriamanitra ary ilay Zanaka dia nentina
avy teo amin’ny Toerany mendri-kaja ambonin’ny rehetra ho
lasa miankina amin’ny lehilahy iray antsoina hoe ny papa, izay
nanendry ny tenany ho vikeran’i Kristy.

Ireo izay niady tamin’io fiangonana anti-Kristy
mahatsiravina io dia nopotehina. Ireo izay nijanona niaraka
taminy dia nahita ny tenany ho fitaovan’ny fiangonana na
tantsaha izy ireo na mpanjaka. Tsy azy ireo manokana ny
ainy, sady tsy an’i Kristy koa ny ainy, fa izy ireo dia an’ny
Fiangonan’i Roma vatana, aina, ary fanahy. Niresaka ny amin’ny
ràn’i Kristy izy ireo, nefa nividy ny famonjeny tamin’ny vola,
ary nividy ny famelàna ny fahotana na tamin’ny volamena na
fivalozana. Ny tena mpanan-karena dia nahita an’izany ho
toerana mahafaly rehefa namela azy ireo hividy famelàn-keloka
nohon’ny fahotana izay tsy mbola natao i Papa Léon X noho
izany dia tamin’ny filaminan’ny fieritreretana no nahafahan’izy
ireo nandamina an’ireo heloka bevavan’izy ireo ary avy eo dia
manohy manatanteraka azy ireny, eo am-pahafantarana fa efa
namela ny fahotan’izy ireo ilay papa. Nosakanana tsy ho an’izy
ireo ny Tenin’Andriamanitra, koa iza no tokony hahafantatra
ny fahamarinana! Satria avy amin’ny Teny irery ihany ny
fahamarinana, dia voahidy tao anatin’ny tranomaizina iray
an’ny Fiangonana Romana ny olona, miandry fahafatesana, ary
aorian’ny fahafatesana dia ny fitsarana. Fa ilay janga lehibe,
mamon’ny ràn’ireo maritiora sady tsy nanana eritreritra ny
amin’ny fitsarana, dia nandroso nivembena mba hamono olona
amin’ny fahafatesana ara-panahy sy ara-batana.

Ankehitriny nankany amin’ny fiafaran’ilay taona fahefatra
izay ho fiandohan’ilay taona fahadimy ihany koa, ny fanafihan’i
Constantinople tamin’ny alàlan’ireo Turcs dia naniraka an’ireo
mahay nianatra avy tany Atsinanana niaraka tamin’ireo sora-
tànana Grika nankany Andrefana. Niparitaka arak’izany ny
fahadiovan’ny Teny sy ny fampianaran’ireo mpino marina. Ary
tsy hoe zava-dehibe fotsiny ihany ireo mpampianatra tsara ireo
fa hita ihany koa ny famoronana an’izay lasa fototr’ireo trano
fanaovam-printintsika moderina, manamora ny famokarana
boky. Noho izany dia hitantsika fa ilay hanoanana lehibe
sy ny fangatahana Baiboly dia azo novaliana. Nanangana
lehilahy mahery maro Andriamanitra ary i Luther no anankiray
tamin’izany. Calvin sy Zwingli no ireo jiro roa hafa ary
ankoatran’ireo dia nisy maro, maro amboniny izay tsy tena
fantatra tsara. Na ahoana na ahoana, na dia tsy foana aza io
rehetra io, dia voasakan’ireo lehilahy ireo mihitsy tokoa ilay
asa maherin’Andriamanitra. Satria ny zavatra anankiray, izy
ireo dia TSY nanohitra ny fanambadiana Fiangonana-Fanjakana
an’i Fivoriambe Niseana fa nanohana an’io firaisana io. Ny

fiarovana ny Filazantsara tamin’ny alàlan’ny fanjakana dia
nekena na dia tsy nisy Teny ho an’izany aza. Ary na dia mety
hitantsika aza “ny fahatezeran’olonamidera an’Andriamanitra,”
tao amin’ireo zava-mitranga tahaka ny nanohanan’i Henri
ilay Fahavalo ny fanavaozana sy ny fandàvana ny fahefana
papaly, dia tena lavitry ny fahamarinan’ny Pentekosta sy ny
fiarovan’Andriamanitra faratampon’ny hery iray izany.

Na dia teo aza ny fampianarana tsy ankitsahatra an’i Luther
manohitra ny fisalovanan’ny tany ivelany hiditra tao amin’ireo
zavatry ny fiangonana tao an-toerana dia tsy afaka nanadio
ny sain’ny olona mikasika ny hevitra hoe “Eveka, Arseveka”
amin’ny fitantanana ny fiangonana izy. Noho izany dia nanao
dingana anankiray tao amin’ny làlana marina ny fiangonana
saingy mbola nijanona voafatotra foana, mba hahatonga azy ho
voagadra haingana indray tao amin’ilay tranomaizina iray ihany
izay nokasainy hialàna.

Kanefa tsy mbola feno ilay kapoakan’ireo asa maharikoriko.
Tsy hoe nahatonga ady fotsiny ihany i Luther tamin’ny
alàlan’ny fitsarana tsy ampy izay niteraka ny fahafatesan’olona
marobe; fa ny mpomba an’i Zwingli koa dia nanenjika hatrany
amin’ny fanagadrana an’i Dr. Hubmeyer mpivavaka, ary na
dia tsy nametraka azy teo amin’ny tsato-kazo aza izany, dia
tompon’andraikitra tokoa tamin’ny fanapahan-kevitra lehibe
mikasika ny fahafatesany farany tamin’ny alàlan’ny afo. Ary tsy
latsak’izany no nataon’i Calvin, satria nitaky ny fisamborana
an’i Servetus izay nahita sy nampianatra ny maha-tokana
ny Maha-Andriamanitra izy. Nitsara an’io rahalahy io ilay
Fanjakana tamin’izay fotoana izay, ary tamin’ny fahatairan’i
Calvin dia nodorana teo amin’ny tsato-kazo izy.

Raha mba nisy fotoana iray an’ny zotom-po ara-anaram-
piangonana dia tamin’ity fotoana nampidi-doza ity izany.
Ireo tenin’i Comenius dia mamariparitra betsaka an’io
vanim-potoana io. Comenius no nanoratra ny “ZAVATRA
TOKANA ILAINA.” Mampitaha an’izao tontolo izao amin’ny
fitoerana misy kitranontranony maro izy, ary maneho fa ny
làlana ivoahana dia amin’ny alàlan’ny famelàna an’izay tsy
ilaina, ary mifidy an’ilay zavatra tokana ilaina — Kristy.
Ny hamaroan’isan’ireo mpampianatra, hoy izy no anton’ny
fahabetsahan’ireo sekta, izay tsy hananantsika anarana tavela
intsony tsy ho ela. Ny fiangonana tsirairay dia mihevitra ny
tenany ho ilay anankiray marina, na farafahakeliny ho ilay
ampahany madio indrindra, mahatoky indrindra amin’izany,
nefa mifanenjika izy ireo eo miaraka amin’ny fankahalana
mangidy indrindra anivon’izy ireo. Tsy misy fihavanana azo
antenaina eo amin’izy ireo; mifandrafy amin’ny fifandrafiana
tsy azo ampihavanina izy ireo. Avy ao amin’ny Baiboly no
itrandrahan’izy ireo an’ireo foto-pampianarany samihafa;
ireo no manda sy fialofan’izy ireo ka ao ambadik’izany no



NY TAOM-PIANGONANA SARDISY 287

amaharan’izy ireo ny tenany sy hanoherany ny fanafihana
rehetra. Tsy hilaza aho fa ireo filazana ny finoana ireo —
satria afaka manaiky isika fa izany izy ireo ao amin’ny
ankamaroan’ireo zava-misy — dia ratsy ao amin’ny tenany. Lasa
tahaka an’izany izy ireo, na ahoana na ahoana, ao amin’izay
ameloman’izy ireo an’ilay afon’ny fifandrafiana; amin’ny
fanesorana an’ireo rehetra ireo tanteraka no mety hanombohana
hiasa eo amin’ny fanasitranana an’ireo ratran’ilay Fiangonana.
“Ao amin’io toerana misy kitranontranon’ny sekta sy filazana
samihafa io dia misy iray hafa; ny fitiavana fifamaliana.”…
“Inona no azo avy amin’izany? Efa mba nisy fifamaliana
anankiray mba fantatra fa voalamina ve? Tsia mihitsy. Nitombo
fotsiny ny isan’izy ireo. Satana no mpandanjalanja malaza
indrindra; tsy mbola resy mihitsy izy tao amin’ny fifamaliana
iray mikasika ny teny.”… “Ao amin’ireo fanompoana Masina
dia mazàna ireo tenin’olona no re mihoatra lavitra noho ny
Tenin’Andriamanitra. Ny tsirairay avy dia mipentsompentsona
arak’izay mahafinaritra azy, na mandany fotoana amin’ireo
lahatsoratra nianarana ka tsy manaiky ny fahitan’ny hafa. Ny
amin’ny fahateraham-baovao sy ny hoe ahoana fa tsy maintsy
hovàna ny olona ho amin’ny fitoviana amin’i Kristy mba ho
lasa mpandray anjara amin’ny Natioran’Andriamanitra (II
Petera 1:4), dia saiky tsy misy na inona na inona voalaza. Avy
amin’ny herin’ireo fanalahidy, dia saiky nahavery ny herin’ny
famatorana ilay Fiangonana, ny herin’ny famahana fotsiny
ihany no tafajanona.”… “Ireo sakramenta, nomena ho mari-
pamantaran’ny firaisana, ny fitiavana, ary ny fiainantsika ao
amin’i Kristy, dia natao fanararaotra ho an’ny fifamaliana
mangidy indrindra, antony iray an’ny fifankahalana, ivon’ny
fitsitokotokoana.”… “Raha lazaina fohy, dia lasa toerana misy
kitranontranony iray ny Kristianisma. Voazarazara tao amin’ny
ampahany kely an’arivony ny finoana ka atao hoe sekta iray
ianareo raha tsy manaiky ny iray amin’izy ireo.”…“Inona no
azo atao? Ny zavatra tokana ilaina fotsiny ihany, dia miverena
amin’i Kristy, mijery an’i Kristy ho ilay Mpitarika tokana, ary
mandeha ao amin’ireo Dian-tongony, miala amin’ireo làlana
hafa rehetra mandra-pahatratrantsika rehetra ny tanjona, ka
tonga eo amin’ny firaisan’ny finoana (Efesiana 4:13). Tahaka ny
nanorenan’ilay Mpampianatra avy any an-danitra ny zavatra
rehetra eo amin’ny fototry ny Soratra dia toy izany koa no tokony
hamelantsika an’ireo fiavahana rehetra an’ireo filazantsika
manokana ka ho afa-po amin’ny Tenin’Andriamanitra voambara
izay antsika rehetra. Miaraka amin’ny Baiboly eny an-
tànantsika no tokony hiantsoantsoantsika hoe: Mino an’izay
nambaran’Andriamanitra ato amin’ity Boky ity aho; hitandrina
am-pankatoavana an’ireo Didiny aho; manantena an’izay
Nampanantenainy aho. Ry Kristiana, mihainoa! Fiainana
anankiray ihany no misy, fa ny Fahafatesana kosa dia tonga

eo amintsika ao amin’ny endrika arivo. Kristy iray ihany no
misy, fa Antikristy arivo kosa.”…“Noho izany dia fantatrao, O
ry Kristianisma, hoe inona ilay zavatra tokana ilaina. Na ianao
miverina amin’i Kristy na ianao mandeha mankany amin’ny
fandravàna tahaka an’ilay Antikristy. Raha hendry ianao ka te-
ho velona, dia araho ilayMpitariky ny Fiainana.

“Fa ianareo, ry Kristiana, dia mifalia amin’ny fampakarana
anareo.”… “Henoy ireo tenin’ny Mpitarikareo avy any An-
danitra hoe, ‘Mankanesa aty Amiko.’”… “Valio amin’ny feo
anankiray hoe, ‘Eny tokoa, avy izahay.’”

Ankehitriny vao avy nilaza aho fa ity vanim-potoana ity
dia nanome fitomboana goavana an’ilay fanahin’ny ara-anaram-
piangonana. Raha ny toetran’ny Korintiana ny amin’ny hoe
“Izaho an’i Paoly, izaho an’i Kefasy” no mba nohamafisina, dia
tamin’izany ilay izy ankehitriny. Nisy ireo Loterana, Hussites,
ny antokon’i Zwingli, etsetra. Nampalahelo izany fivakisan’ilay
Vatana izany. Anarana iray ho velona izy ireo nefa maty. Maty
tokoa izy ireo. Maty tamin’ilay minitra izay nandrafetany izy
ireo. Nandrafitra sy namatotra ny tenany tao amin’ny mariazy
tamin’ny fanjakana ireo vondrona lehibe. Izany no nanao
an’ilay izy. Vita ny amin’izy ireo. Teo no nisy an’ireo Loterana
izay nanakiana ny Fiangonana Romana. Fantatr’izy ireo ny
tsi-fahamarinan’ireo firaisan’ny ara-politika sy ara-panahy —
kanefa i Luther (tahaka an’i Petera rehefa voataonan’ireo
mpanaraka Jodaïsma) dia nandroso avy hatrany ka nanao ny
fanjakana raha tokony ho Andriamanitra, ho mpiaro ny finoana.
Io no anaram-piangonana malaza voalohany izay nivoaka avy
tao amin’ilay mpijangajanga, saingy rehefa maty i Luther dia
tsy ela akory dia nanana laharam-boninahitra iray tahaka
an’ilay anankiray izay niadivany izy. Io hetsik’Andriamanitra
io, tamin’ny fotoana nahatongavan’ilay taranaka faharoa dia
niverina avy hatrany teo ambanin’ny helatry ny reniny. Niverina
izy nefa tsy fantany akory aza izany. Nametraka ny anarany
manokana teo ambonin’Ny Anarany izy ireo. Izy ireo dia
namelona ny anarany manokana, ihany koa. Ary ireo anaram-
piangonana rehetra dia manao an’io zavatra iray io ihany
mihitsy amin’izao andro izao. Mamelona ny anarany manokana
izy ireo, fa tsy ny Anaran’i Jesosy Kristy Tompo. Mora hita izany
satria ny fiangonana tsirairay dia fantatra amin’ny alàlan’ny
fomba hanompoany saingy tsy misy anankiray fantatra amin’ny
alàlan’ny herin’Andriamanitra. Io ilay fitsapanareo. Ary tiako
ianareo hanamarika eto mihitsy fa ity vanim-potoana ity dia
tsy nanana an’ireo famantarana sy fahagagana teo anivon’izy
ireo. Nilaozan’izy ireo ny herin’Andriamanitra ho an’ny herin’ny
fanjakana. Niraikitra tamin’ny anarany manokana izy ireo;
nanao ny anarany malaza izy ireo. Izany ilay fanahy tranainy
izay mamerina ny tsirairay avy ao am-balany. Amin’izao
andro izao ireo Batista dia te-hanao an’ireo Metodista hankao

amin’ireo Batista. Ireo Metodista dia mivoaka mba hanao
proselyta an’ireo Presbyterana. Ary ny Pentekotista dia mila
azy rehetra ireo. Ny tsirairay dia mihambo ho manolotra
ny be indrindra sy mihazona an’ireo fanantenana lehibe
indrindra — karazana varavarana iray mankany an-danitra, na
farafahakeliny, ny fomba fidirana betsaka kokoa. Zava-doza toy
ny ahoana izany rehetra izany.

Io fanahin’ny ara-anaram-piangonana io no nanao an’ireo
anaram-piangonana rehetra hanoratra an’ireo bokiny sy
hampianatra an’ireo fanekem-pinoany, hametraka ny biraony sy
ny fitantanana ny fiangonana ary ny tsirairay avy dia mihambo
avy eo fa izy, ary izy irery ihany, no miteny marina tokoa ho
an’Andriamanitra satria izy no voafantina tsara indrindra.
Ankehitriny raha tsy izany marina tokoa no ataon’ilay papa sy
ny Fiangonana Romana! Miverina avy hatrany izy ireo miaraka
amin’ny reniny, ilaympijangajanga, nefa tsy fantany izany.

Eo am-pamaranana ny fanazavantsika mikasika an’ity
andininy ity hoe, “manana anarana ho velona ianao, nefa
maty,” dia tsy afaka manindry mafy loatra eo aminareo aho
hoe ity taona ity, na dia nitondra ny fanavaozana aza izy,
dia nokianin’Andriamanitra mafy indrindra raha tokony ho
deraina, satria IZY NO NAMAFY NY VOAN’NY ANARAM-
PIANGONANA IZAY NIVERINA NANDRAFITRA AVY
HATRANY TAMIN’ILAY MPIJANGAJANGA, rehefa avy
nanokatra varavarana iray handosirana Andriamanitra. Rehefa
niseho ilay hetsika fialàna tamin’ny Fiangonana Katolika, dia
tsy Ara-panahy marina tokoa tamin’ny manontolo ilay izy,
fa ara-politika no betsaka. Ny ankamaroan’ny olona dia lasa
niaraka tamin’ny Protestantisma satria araky ny efa nolazaiko,
dia nankahala an’ilay rafi-panandevozana ara-politika sy ara-
bola Romana izy ireo. Noho izany, raha tokony ho hetsika
Ara-panahy lehibe miaraka amin’ireo toetry ny fitaoman’ny
Fanahy Masina rehetra izany tahaka ny tamin’ny Pentekosta
rehefa nampiasa an’ireo fitaovana Ara-panahy madio tanteraka
Andriamanitra mba hanatanterahana an’ireo Tanjony, ilay
izy tokoa dia ASA IZAY MISY NY FAHATEZERAN’OLONA
MIDERA AN’ANDRIAMANITRA, ary ny vokany dia mirazotra
amin’ny tantaran’ny Isiraely rehefa nandao an’i Egypta
izy ka nirenireny tao an-tany efitra, tsy nahavita an’ilay
izy hatrany amin’ny Tany Kanana. Na izany aza, dia nisy
betsaka no tanteraka tao amin’izany izay nahatapaka tamin’ny
ampahany an’ilay ziogan’i Roma mihitsy aza, afaka nandray
ny Tenin’Andriamanitra ny olona ankehitriny ary nanolo-tena
ho amin’ny fitaoman’ny Fanahy tsy nisy tahotra lehibe tahaka
ny tany aloha. Io no nanokatra ny varavarana ho an’ilay taona
misionera malaza izay nanaraka.

Tsy nanana toe-panahy hamotsotra ny fihazonany teo
amin’ireo olona ilay Jezebelan’i Tyatira, ary noho izany dia

mahita an’i Athalie zananivavy mampakatra ny lohany isika
ao amin’ny Taonan’i Sardisy miaraka amin’ny fanantenana fa
ho afaka hanakenda an’ilay voa marina amin’ny alàlan’ny teti-
dratsin’ny rafi-pandaminany izy.

NY FAMPITANDREMANA

Apokalypsy 3:2, “Miambena tsara, ka aoreno tsara ireo
zavatra sisa, izay saiky maty: satria tsy nisy Hitako tanteraka
ireo asanao eo anatrehan’Andriamanitra.”

Maniry aho ny ahafahana hilaza azy hoe ny Taonan’i
Sardisy dia famerenana iray raha tokony ho fanavaozana iray.
Tsy afaka milaza an’izany aho. Ny Teny dia tsy miantso
an’izany hoe famerenana iray, fa miantso an’izany tokoa hoe
fanavaozana iray. Raha famerenana iray ilay izy, dia ho
taona Pentekotista hafa iray ity taona ity. Saingy tsy izany
ilay izy. Ny tsara indrindra izay azoko ilazana ny naha-
izy azy dia, “Aoreno tsara izay tavela, izay saiky maty.”
Nisy zavatra tsy ampy. Oadray, eny, nisy tokoa. Nanana
fanamarinana ity taona ity, saingy tsy ampy fanamasinana sy ny
Batisan’ny Fanahy Masina izy. Izany no drafitr’Andriamanitra
tany am-piandohana. Izany no nananan’izy ireo tamin’ny
Pentekosta. Nohamarinina izy ireo, nohamasinina izy ireo, ary
feno ny Fanahy Masina. Nahoana, henoy aho, ny antony hoe
nohamarinana sy nohamasinina dia mba ahafahanareo ho vita
batisan’ny Fanahy Masina amin’ny farany. Izany no antony
isian’ny fiangonana iray. Izy no tempolin’Andriamanitra feno
an’Andriamanitra, dia ny Fanahy Masina. Ilay Fanahy iray
ihany izay tao amin’i Jesosy fony Izy teto an-tany, nanao Azy
hanao an’ireo asa mahery izay Nataony no niverina teo amin’ny
fiangonana tamin’ny Pentekosta mba hanaovan’izy ireo an’ireo
asa izay Nataony. Ity taona ity dia tsy nanana an’ireo asa
ireo. Oh, nanana ny Teny voasoratra izy ireo, (saingy tsy ny
Teny voambara). Ity no vanim-potoan’ny fanavaozana. Fa aza
matahotra ry ondry vitsy, hoy Andriamanitra hoe, “Izaho no
hamerina,” ary ity fanavaozana ity no ho fiandohan’izany. Izy
dia (araka ny Fampanantenany) hamerina an’ilay fiangonana
avy ao amin’ny halalin’i Satana tao amin’ireo Taona Maizina
hankany amin’ny Halalin’Andriamanitra izay nananan’izy ireo
tamin’ny Pentekosta sy tao amin’ireo taona vitsy voalohany
an’ny fisian’ilay fiangonana.

Mitandrema tsara ankehitriny, ary aoka hahazo an’ity.
Voalaza ao amin’ity andininy faha-2 izay novakiako ity
hoe, “Satria tsy nisy Hitako tanteraka ireo asanao eo
anatrehan’Andriamanitra.” Fantatrareo ve hoe inona no
dikan’ny “tsy tanteraka” marina tokoa? Izany dia “tsy vita.”
Taona iray tsy vita ity taona ity. Fiandohan’ny fiverenana fotsiny
izany. Izany no antony nilazako fa ny Baiboly dia niantso azy hoe

Fanavaozana — fa tsy famerenana. Nanomboka tamin’ny foto-
pampianaran’ny fanamarinana izy izay nidika hoe ny famonjena
rehetra dia avy amin’Andriamanitra. Oh, toy ny ahoana no
nitorian’i Luther ny fahamasi-mandidin’Andriamanitra sy ny
fifidianana. Fantany fa ny rehetra dia avy amin’ny fahasoavana.
Nosarahany tamin’ny fanapahan’ny laharam-boninahitra ara-
pivavahana ny fiangonana. Narodany ireo sampy. Nolaviny
ireo fiaikena amin’ny pretra. Nampangainy ilay papa. Zavatra
mahafinaritra izany, raha nanomboka izy, saingy nilaza
Andriamanitra 1500 taona tany aloha hoe, “Luther, hanomboka
zavatra ianao, saingy ny taonanao dia hahita an’izany rehetra
izany tsy ho vita, Havelako any aoriana kely izany.” Haleloia,
manjaka ny Andriamanitsika! Fantany ny farany hatrany
amin’ny voalohany. Eny, Luther no Irany. Toa tsy tahaka
an’izany ilay izy, raha mandinika an’ireo kilema isika. Fa nisy
lehilahy iray nantsoina hoe Jona, nanana kilema ihany koa izy
teo amin’ny fiainany. Mpaminany iray izy na dia tsy te-hilaza
an’izany aza izaho sy ianareo eo amin’ny fototry ny hoe toy ny
ahoana no nihetsehany. Fa Andriamanitra dia mahafantatra
an’ireo Azy ary Izy no manao ny Fombany tahaka ny Nataony
tamin’i Jona mihitsy. Nanana ny Fombany Izy tamin’i Luther
tao amin’ity taona ity, ary hanana ny Fombany Izy hatramin’ny
fahataperana.

Ankehitriny dia taona tsy vita iray ity. Taonan’ny
fanavaozana izy. Fa tahaka an’izany no nilàn’Andriamanitra
azy. Te-hanao kisarisary an’izany aminareo aho tahaka ny
nataoko tamin’ny rahalahy Loterana tena mahafinaritra iray
izay filohan’ny seminera iray tena tsara any Andrefana.
Nasaina nankany amin’ny toerany aho mba hisakafo hariva
niaraka taminy sy hiresaka aminy mikasika ny Fanahy Masina.
Sanganehana izy mikasika an’ireo zavatra maro ka hoy izy
tamiko hoe, “Inona no anananay Loterana?”

Hoy aho hoe, “Eny, manana an’i Kristy ianareo.”
Hoy izy hoe, “Mila ny Fanahy Masina izahay. Mihevitra ve

ianao fa manana Azy izahay?”
Hoy aho hoe, “Amin’ny ampahany, dia mino an’Izany

ianareo.”
Hoy izy hoe, “Inona no tianao lazaina hoe, ‘amin’ny

ampahany’? Noana an’Andriamanitra izahay. Namaky boky iray
izahay mikasika ny Pentekosta sy ireo fanomezan’ny Fanahy,
noho izany ny sasany taminay dia nandeha nankany California
mba hahita an’ilay mpanoratra. Rehefa tonga tany izahay dia
niteny taminay izy fa na dia izy aza no nanoratra an’ilay
boky, dia tsy manana an’ireo fanomezana izy. Ankehitriny
rehefa nahita ny fiasan’ireo fanomezana tao amin’ny asam-
panompoanao izahay dia naniry ny hiresaka aminao, satria tsy
maintsymahafantatra zavatramikasika azy ireo ianao.”

Ankehitriny ny semineran’ity rahalahy ity dia any
ambanivohitra ary voahodidina toeram-pambolena ara maro
izay ahafahan’ireo mpianatra miasa eo amin’izany ary
andoavany arak’izany ny fianarany ao amin’ny kolejy. Manana
ozinina koa izy izay mandeha miaraka amin’ilay toeram-
piompiana mba hanome asa fanampiny. Noho izany teo am-
pampiasana an’ireo sahany mba hanaovako kisarisary an’ilay
zava-misiko, dia hoy aho hoe, “Nisy lehilahy iray indray
mandeha izay nivoaka nankeny amin’ny taniny manokana mba
hamboly sahan-katsaka. Nongotany ireo foto-kazo, nesoriny
ireo vato, nangady sy niasa azy ary avy eo dia namboly ny
katsany. Isa-maraina dia nijery nankany amin’ilay saha izy; fa
indray maraina raha tokony ho tany ngazana dia nahita ravim-
bero kely an’arivorivony nipoitra izy. Hoy izy hoe, ‘Deraina
Andriamanitra nohon’ny sahan-katsako.’” Nanontany azy aho
avy eo hoe, “Nanana katsaka ve ilay lehilahy?”

Hoy izy hoe, “Eny, amin’ny lafiny iray dia nanana izy.”
Hoy aho hoe, “Amin’ny ampahany, eny; ary izany ianareo

Loterana tao amin’ny fanavaozana, namoaka ny ravim-
beronareo, hitanao? Nanomboka naniry ilay katsaka. (Rehefa
avy lò tao anatin’ny tany izy nandritr’ireo Taona Maizina.)
Taorian’ireo tonony maromaro dia nisy taho lehibe tsara,
ary indray andro dia niseho ny salohin-dandy iray. Nijery
teo amin’ireo ravim-bero ilay salohin-dandy ka nanao hoe,
‘Tsy manana na inona na inona ianareo Loterana mpanara-
pototra. Jereo izahay, izahay no mpanome taranaka, ireo
misionera malaza. Ny andronay no vanim-potoan’ny misionera.’
Io taonan’ny salohy io no Taonan’i Wesley. Izy ireo no misionera
malaza indrindra ary mihoatra antsika ao amin’ny taonantsika
mihitsy aza. Inona no nataon’io taona io? Niely tahaka ny vovom-
boninkazo ao anatin’ny rivotra malefaka izy.

“Inona ilay dingana manaraka ankehitriny? Raha ny tokony
ho izy dia mihevitra isika fa izany tokoa no fiforonana sy
fahamasahan’ilay voa — ilay fihodinana feno. Saingy tsy izany
ilay izy. Misy dingana hafa iray. Io dingana io dia rehefa
miforona ilay ampombo na akofa mba hanarona an’ilay voa.
Ary izany marina tokoa no mitranga ao amin’io fihodinana Ara-
panahy io. Teo amin’ny fiovan’ny taon-jato faha-roapolo, ao
amin’ny fanombohan’ny Taonan’i Laodikia, dia nisy fielezan’ny
finoana ka nilatsaka ny Fanahy Masina tahaka ny Nilatsahany
marina tokoa tamin’ny Pentekosta. Niteny tamin’ny fiteny tsy
fantatra ny olona ary nilaza fa vita batisan’ny Fanahy Masina
niaraka tamin’ny porofon’ny fitenenana amin’ny fiteny tsy
fantatra. Fa efa nandeha teo amin’ireo saham-boa matetika
aho, ary tany tamin’ny faran’ny fahavaratra dia nongotako ireo
loham-bary ary nokosehako teo amin’ny tànako izy ireo mba
hahazo voa iray, fa tamin’ny fahatairako dia TSY NISY VOAM-
BARY MIHITSY TAO ANATIN’IO AKOFA IO, NA DIA AZO

ANTOKA TOKOA AZA FA MITOVY TAHAKA AN’ILAY VARY
TEO IZY. Io no sary iray tanteraka an’ilay mody antsoina hoe
hetsika Pentekotista. Ary izany dia zava-misy iray voaporofo
izay hita ao amin’ireo olona VOARAFITRA EO AMIN’NY
FOTO-PAMPIANARANA IRAY ka mamatotra ny tenany avy
hatrany indray tahaka ny nataon’ilay rafi-pandaminana teo
alohan’izy ireo, manaporofo fa raha tokony ho ilay tena voa,
dia akofa izy ireo na sarona miaro an’ilay voam-bary izay ho
avy. Io dingan’ny akofa io no vanim-potoana mampidi-doza
izay notenenin’i Jesosy ao amin’ny Matio 24:24 hoe, ‘mamitaka
ny tena voafidy, raha azo natao.’ Oh, nahatsapa ny olona fa
io ampombo io, ilay mody antsoina hoe Taona Pentekotista
no ilay voa marina. Saingy nanaporofo ho ilay mpitondra
fotsiny izy mba hitondra ny aina hatrany amin’ny taona izay
ahatongavan’ilay famerenana marina sy hahavoaseho an’ilay
Ampakarina Vary amin’ny hery nampilazaina an’i Ezekiela 47:2-
5 hoe, ‘Dia nitondra ahy nivoaka tamin’ny làlana nankany
amin’ny vavahady avaratra izy, ka nitarika ahy nanodidina
tamin’ny làlana hatrany amin’ny vavahady ivelany teo amin’ny
làlana nanatrika ny atsinanana; ary, indro, nisy rano nipoitra teo
amin’ny ilany havanana. Ary rehefa nandeha niatsinanana ilay
lehilahy izay nanana ny famolaina teny an-tànany, dia nandrefy
arivo hakiho izy, ka nitondra ahy niampita ny rano izy; hatreo
amin’ny kitrokely ireo rano. Nandrefy arivo iray indray izy, ka
nitondra ahy niampita ny rano; hatreo amin’ny lohalika ireo
rano. Nandrefy arivo iray indray izy, ka nitondra ahy niampita;
hatreo amin’ny valahana ireo rano. Nandrefy arivo iray izy
taorian’izany; ka renirano iray izay tsy azoko hiampitana ilay
izy: satria niakatra ireo rano, rano hilomanosana, renirano iray
izay tsy azo hiampitana.’

“Ary ny fomba izay nahatanteraka an’izany dia tamin’ny
alàlan’ny sitrapo sy fandaharan’Andriamanitra tanteraka.
Nanana ny FanahyMasina tamin’ny ampahany ireo Loterana teo
ambanin’ny fanamarinana; nanana an’Izany tamin’ny ampahany
ireo Metodista teo ambanin’ny fanamasinana ary amin’izao
andro izao dia naverina Izany, famerenana iray — eto ny Fanahy
Masina.”

“Miambena tsara, ka aoreno tsara ireo zavatra sisa, izay
saiky maty.” Ankehitriny ireo hevitra voaseho amin’ny teny
anankiroa hoe, “miambina tsara” sy “miorina tsara” dia ireto.
Miambina dia tsy manana an’ilay hevitra hoe mifoha fotsiny
ihany fa mailo. Ny tsy manao an’izany dia miteraka loza sy
fahaverezana. Ny miorina tsara dia midika mihoatra lavitra
noho ny manome hery, izany dia midika hoe mametraka sy
manorina ho an’ny faharetana. Ireo baiko anankiroa ireo dia
mahakasika an’izay tavela avy tamin’ny FAHAMARINANA
izay ny tenany dia vonona na “saiky” maty. Io fanehoan’ny
Fanahy io dia tonga teo anatrehako tahaka ny kisarisary

iray. Vondron’andevo iray, tao amin’ny fanandevozana ara-
batana sy ara-pitondrantena tanteraka no nitsangana ka afa-
nandositra niala tamin’ireo mpisambotra azy (izany marina
tokoa no dikan’ny hoe Sardisy: ireo afa-nandositra). Nenjehina
izy ireo ary ny tombony lehibe sy be voninahitr’izy ireo dia
saiky very. Tsy tratra izy ireo, saingy ny hany azo lazaina
dia hoe afa-nandositra izy ireo — tsy hoe afa-nandositra
tanteraka tahaka ny sasany araka ny Teny. Betsaka tamin’ny
fahafahany no verin’izy ireo. Ankehitriny dia hoy ny Tompo hoe,
“Miverina ao amin’ny fahababoana amin’ny ampahany ianareo;
mitandrema mba tsy iverenanareo. Mba hialàna amin’ny
fiverenana dia aoka ho mailo sy hijanona am-piambenana
tsara mihitsy aza mikasika an’ireo zavatra avy amin’ny
fahababoanareo raha tsy izany dia hahavery ny rehetra ianareo.
Aoreno tsara ny tenanareo ankehitriny ao amin’izay sisa
anananareo ao amin’izany mba ho tafapetraka maharitra izay
anananareo ary hanana antoka arak’izany mba tsy hisy
fahaverezana amin’ny ho avy. Izao no fanararaotranareo
hahavitana izay tsy vitanareo.” Fa nandroso ve izy ireo? Tsia
tompoko. Tsy nitandrina an’ilay feon’ny Fanahy izy ireo ka
taona hafa iray indray no niditra tao amin’ny fahababoana
ary noho izany dia nanangana an’ireo hafa Andriamanitra
izay hanatanteraka ny Sitrapony. Nisintaka tamin’ilay anaram-
piangonana Loterana Andriamanitra tahaka ny Isintahany
amin’ireo hafa rehetra, ary tsy hiverina intsony izy ireo. Tsy
maintsy nandroso sy niditra tao amin’ny taona vaovao iray
Andriamanitra hitondrana fahamarinana misimisy kokoa sy
famerenana kely amboniny.

NY FITSARANA

Apokalypsy 3:3, “Tsarovy noho izany ny tamin’ny
nandraisanao sy nandrenesanao, ary hazòny mafy, ka mibebaha.
Koa raha tsy hiambina ianao, dia ho tonga aminao tahaka
ny mpangalatra Aho, ka tsy ho fantatrao izay ora Hihaviako
aminao.”

Te-hamaky fandikana hafa iray aho (Wuest) an’ity andininy
ity, “Tsarovy, noho izany, tamin’ny fomba nandraisanao
(ny fahamarinana ho tahiry maharitra iray) sy ny fomba
nandrenesanao (an’izany) ka arovy (izany), ary manàna fiovan-
tsaina izao ankehitriny izao.” Tena mazava avy amin’ity
andininy ity fa nomen’Andriamanitra azy ireo ny fahamarinana
ho tahiry maharitra iray. Noraisina izany ary azy ireo tsy
azo lavina. Mijanona izany ankehitriny mba hahitana an’izay
hataon’izy ireo amin’izany, na hanaja an’izany izy ireo na
tsia. Ary marina izany. Nomena azy ireo ny fahamarinana
fototry ny Filazantsara manontolo hoe, “Ny marina ho velona
amin’ny finoana,” “Ny famonjena dia avy amin’ny Tompo.”

Nandre ny fahamarinan’ny Baiboly izay nandrodana an’ireo
foto-pampianaran’i Roma sy nanao tsinontsinona ny fahefana
papaly rehetra izy ireo. Fantatr’izy ireo ny fahamarinana hoe
tsy mamonjy ny fiangonana. Azon’izy ireo ny sakafo harivan’ny
Tompo. Nanana hazavana izy ireo mikasika ny batisan’ny rano.
Nesoriny ireo sarivongana. Fahamarinana? Nahoana no tsy
nisy taona iray mihitsy nisy lehilahy maro niaraka tamin’ny
hazavana betsaka haparitaka intsony. Tsy nanana fahazavana
ampy izy ireo hanovàna tanteraka an’ilay rafitra fahiny na
hanombohana vaovao ka hamela an’Andriamanitra hitarika
azy ireo, didy hanampy didy ary fitsipika hanampy fitsipika.
Nandray ny fahamarinana izy ireo. Nila an’izany izy ireo ka
nandre an’izany. Fa ilay fanontaniana dia hoe, ahoana no
nandrenesan’izy ireo an’izany? Nandre an’izany ve izy ireo
mba hanorenana sa niaraka tamin’ilay toetra iray ihany izay
nananan’ireo Grika maro izany — zavatra hiadian-kevitra
sy hanaovana foto-kevitra? Mazava tsara fa efa re tamin’ny
fomba akademika iray ny Tenin’ny fahamarinana manan-
karena, raha tokony ho an’ny asa ampiharina, satria nangataka
fiovan-tsaina Andriamanitra mikasika an’izany. Raha ity no
Tenin’Andriamanitra izay izany tokoa, amin’izay fotoana izay
dia tsy maintsy ankatoavina izy. Ny tsy fankatoavana dia
hitondra fitsarana. Rehefa hita natory ireo mpiambina ny
tempoly masina, dia nokapohina izy ireo ary nodorana ny
fitafiany. Inona no ataon’ny Tompo amin’ireo izay namotsotra
ny fiambenany ao amin’ity taona ity?

“Ho tonga aminao tahaka ny mpangalatra Aho.” Sardisy
fahiny dia nampihorohoroin’ny jiolahy tsy ankitsahatra izay
nidina tampoka avy teny amin’ny havoana ka nandroba ny
olona. Noho izany dia fantatr’izy ireo tsara fotsiny tokoa
izay nolazain’ny Fanahy fa ny fihavian’ny Tompo dia toy ny
mpangalatra. Fiambenana sy fiomanana irery ihany no ho
ampy mba ho vonona amin’ny Fihaviany. Ankehitriny dia
fantatsika fa hafatra iray ho an’ilay voaloboka sandoka ity,
satria ny fihavian’ny Tompo dia ho tahaka azy tamin’ny
andron’i Noa. Ireo valo voavonjy dia nahalala tsara an’ilay
safo-drano ho avy, ary satria nahalala tsara dia niomana
sy voavonjy. Fa izao tontolo izao an’ilay ratsy dia voafafa
tanteraka. Na dia nifandray tamin’ilay marina isan’andro aza
izy ireo ka nandre ny fahamarinana, dia tsy noraharahian’izy
ireo izany hany ka tara loatra ilay izy. Ireo olona ara-nofo
tanteraka tao amin’io vanim-potoana fahiny io dia manao
tandindona an’ireo Kristiana ara-anarana amin’izao andro
izao izay feno ny zavatry ny tany ny fiainany, ary maka
fahafinaretana ao amin’izy ireny eo amin’izany faritra izany
ka tsy manana faniriana ho an’ny Ara-panahy izy ireo, ary
tsy nahalala tsara an’izany mihitsy, na niomana ho amin’ny
Fisehoany.

NY FIDERANA

Apokalypsy 3:4, “Manana anarana vitsy ihany ianao ato
Sardisy izay tsy nandoto ny fitafiany; ary hiara-mandeha Amiko
mitafy lamba fotsy izy ireo: satriamendrika izy ireo.”

Mazava ho azy ny teny hoe “anarana” dia midika hoe
“olona” araka ny voalaza ao amin’ny Asa 1:15 mikasika an’ireo
tao amin’ny efitra ambony, “ny isan’ireo anarana miaraka
dia tokony ho 120.” Fa ho ahy izany dia any ankoatra
lavitry ny midika fotsiny hoe olona; izany dia mamoaka
an’io fahamarinana izay voaseho ao amin’ny taona tsirairay
izay notenenin’ny Tompontsika tamintsika miaraka amin’ny
tsindrim-peo lehibe io. Ity ilay izy: ny rafi-piangonana an’ireo
taona ireo dia vita avy tamin’ny voaloboka anankiroa, marina
sy sandoka. Andriamanitra tao amin’ny Fahamasi-mandidiny
manokana dia nametraka azy rehetra ireo miaraka, miantso
azy ireo hoe ny fiangonana. Hitanareo ao amin’ity taona ity
hoe toy ny ahoana no Nanakianany azy ireo nanao hoe, “ho
amin’ny fiangonana izay” — tsy hoe “ireo fiangonana izay” ao
Sardisy — fa nanambatra azy ireo miaraka — “ny fiangonana
izay”… “Fantatro ireo asanao”…“maty ianao”…“tsy vita
ireo asanao.” Ary avy eo diamanohy Izy— “Ianao (ity fiangonana
ao Sardisy ity) dia manana olona vitsy ao aminao izay marina,
ary tsy diso tahaka ny ankamaroany. Mandeha mitafy fitafiana
madio izy ireo, ary mendrika ho Ahy izy ireo.” Ankehitriny
ireto olona izay masin’Andriamanitra marina ireto dia nandeha
“ny rehetra dia nankasitrahan’ny Tompo.” Nadio ny fitafian’izy
ireo. Hitanareo tao amin’ireo andro ireo fa ny fitafiana dia
mitaritarika eran’ny làlana ka maka loto sy zava-maloto.
Nitandrina izy ireto hoe ahoana no nandehanany mba tsy ho
voaloton’izao tontolo izao izy ireo. Tao amin’ny Fanahy izy
ireo ary nandeha tao amin’ny Fanahy. Masina izy ireo ary
tsy nisy tsiny teo Anatrehany. Noho izany dia nanatanteraka
ny tanjony izy ireo satria izany no lazain’ny Efesiana 1:4 fa
tanjon’Andriamanitra ho antsika hoe, “mba ho masina isika ary
tsy hisy tsiny eo Anatrehany.”

Ankehitriny avy amin’ity andininy ity izay maneho an’ilay
voafidin’Andriamanitra ho “Anarana Vitsy,” dia afaka mahita
mazava tsara an’izay efa nampianarintsika mikasika an’ity
taona ity ianareo. Ilay izy dia fahapotehana. Ilay izy dia TSY
VITA. Ilay izy dia fivakivakisana amin’ny karazany rehetra,
ka nanakiana azy saiky tamin’ny manontolony Andriamanitra.
Nalemy sy narary izy ka efa ho faty. Tsy vanim-potoana lehibe
izany izay noezahan’ireo mpahay tantara Protestanta misaina
ara-nofo hanaovana azy. Ny fijery haingana iray an’io hazo
io dia nahita fa feno aretina izy sady simba, tsy nisy ravina
ary tsy nanam-boa afa-tsy ireo voa sasantsasany simba sy feno
olitra izay niraraka haingana teo amin’ny tany. Fa andraso

vetivety! Mijere tsaratsara kokoa. Teo amin’ny tampony, tao
amin’ny hazavan’ny masoandro, dia nisy “voaloham-bokatra”
vitsivitsy — ireo “Anarana Vitsy” — tanteraka tao Aminy satria
teraka tao Aminy izy ireo, feno Azy ary nandeha niaraka Taminy
tamin’ny alàlan’Ny Teniny.

Isaorana Andriamanitra ny amin’ny “ireo vitsy.”

“Ary handeha hiaraka Amiko izy ireo.” Izany no
lazain’Andriamanitra fa Homeny azy ireo noho io fandehanana
mahitsy io. Izany no ampahan’ny lovan’izy ireo izay Notehiriziny
ho azy ireo. Raha nanaiky ny handeha hiaraka Aminy izy ireo
nanerana an’ireo asa mafy sy fandriky ny fiainana ary ho haja ho
Azy, dia hamaly fitia azy ireo Izy. Tsy manadino ny asa mafin’ny
fitiavantsika Izy. Hamaly fitia antsika foana Andriamanitra
noho ireo fiezahantsika hahafaly Azy.

Eny, efa nandeha nanerana an’izao tontolo izao izy ireo
fa tsy nandray anjara taminy. Tsy namela an’ireo rafitr’izao
tontolo izao handresy azy izy ireo. Rehefa nanolo-tena ho
amin’ny fanambatambazan’ny fanjakana ireo anarana malaza
an’io taona io ka nifidy ny fisainana ara-politika raha tokony
ho ny fisainana Ara-panahy ka nanohy teo amin’ny làlany
niverina nankao amin’izao tontolo izao, dia nanohana ny
Tenin’Andriamanitra ireto vitsy ireto, ary noho izany dia nanome
haja ny Tompo. Ankehitriny Izy no hanaja azy ireo ho valiny.
Satria handeha hiaraka Aminy hitafy lamba fotsy izy ireo.
Nanondro ny tenany niaraka Taminy izy ireo teto an-tany ary
ankehitriny dia Izy no hanondro ny Tenany miaraka amin’izy
ireo ao amin’ilay Jerosalema Vaovao. Ary hahafinaritra toy ny
ahoana io fanondroana io! Manao ahy hifaly izany kanefamanao
ahy hitomany, ny mieritreritra ny Fietreny, satria hahamarika
ianareo fa tsy miakanjo ao amin’ny loko iray samihafa amin’ny
an’ireo olo-masina Izy, tahaka ny hataon’ireo mpitarika eto an-
tany. Tsia, mitovy Aminy izy ireo; mitovy amin’izy ireo Izy.
Mitovy Aminy izy ireo, dia tahaka ny nolazain’i Jaona; satria
“mahita Azy arak’izay maha-izy Azy izy ireo.”

“Satria mendrika izy ireo.” Fantatrareo ve hoe Iza no milaza
an’io? Jesosy izany, ilay Anankiray Mendrika, Izy tenany. Io ilay
Anankiray tokana Izay voalaza ho mendrika handray an’ilay
boky avy eo amin’ny tànan’Ilay Izay mipetraka eo ambonin’ny
seza fiandrianana. Ary ankehitriny io Anankiray Mendrika io
dia milaza amin’ireo Olo-masiny hoe, “Mendrika ianareo.” Io
ity Anankiray ity, ilay Anankiray tokana voakilasy ho mpitsara,
(ary ny fitsarana rehetra tokoa dia napetraka teo Aminy,) ka hoy
Izy hoe, “Mendrika ianareo.” Ireo teny ireo dia manaitra tahaka
an’ireo teny ao amin’ny Romana 8:33b hoe, “Andriamanitra
no milaza fa marina aho.” (Fandikana Way.) Eo ao anatin’ny
hazavana fotsin’ny fahamarinan’Andriamanitra, dia henoy ilay
feo malefak’i Jesosy raha milaza Izy hoe, “Ahy ireo. Marina izy

ireo. Mendrika izy ireo. Handeha hiaraka Amiko miakanjo fotsy
izy ireo.”

NY TENY FIKASANA HO AN’NY MAHARESY

Apokalypsy 3:5, “Izay maharesy, dia hitafy lamba fotsy
tahaka an’izany koa; ary tsy hamono ny anarany eo amin’ny
Bokin’ny Fiainana tokoa Aho, fa hanaiky ny anarany eo
anatrehan’Ny Raiko Aho sy eo anatrehan’ireo Anjeliny
masina.”

“Izay maharesy, dia hitafy lamba fotsy tahaka an’izany
koa.” Io dia famerenana ny andininy 4 tokoa, izay natao ho
fanondroana an’ireo vitsy izay tsy nandoto ny fitafiany. Taona
maro lasa izay dia nanana an’ilay fiteny isika fahiny izay tsy
isalasalana fa nalaina avy tamin’ity andininy ity. Izany dia
hoe, “Tehirizo ho madio ny ziponareo.” Ny dikan’izany dia: aza
miditra ao amin’ireo zavatra mampiahiahy; ireo hafa dia ho
tafiditra ka mety ho alaim-panahy ho tafiditra ianareo, na mety
hisy olona anankiray mihitsy aza hiezaka hampiditra anareo;
fa mijanòna madio amin’izany rehetra izany amin’ny alàlan’ny
fiviliana amin’ny làlana manalavitra an’izany. Ankehitriny
Andriamanitra dia hamaly fitia an’ireo izay manaraka an’izany
toro-hevitra izany. Hiakanjo fotsy izy ireo dia tahaka Azy
miakanjo fotsy. Petera, Jakoba ary Jaona dia nahita Azy teo
amin’ny Tendrombohitra Fiovan-tarehy ka fotsy tahaka ny
hazavana ny Akanjony. Ho tahaka an’izany no hiakanjoan’ireo
olo-masina. Hamiratra ny fitafian’izy ireo, mihoatra ny fotsy.

Fantatrareo fa miaina ao amin’ny andro farany isika. Ao
amin’ity taona ity no hikambanan’ireo fiangonana miaraka.
Ary tahaka ny ifehezan’izy ireo ny tontolo politika ankehitriny
mihitsy aza, no hifehezan’izy ireo tsy ho ela ny ara-bolan’izao
tontolo izao. Amin’izay fotoana izay, raha tsy an’ilay rafi-
pandaminan’ny fiangonan’izao tontolo izao ianareo, dia
tsy ho afaka hividy na hivarotra. Hahavery ny rehetra
ianareo. Ireo izay mijanona mahatoky amin’Andriamanitra
ka mitahiry ny fitafiany hadio miala amin’ny fandotoan’ity
“rafitra maneran-tany” an’ireo lamin’ny fiangonana ity dia
ho voaroba ara-batana. Hisy fakam-panahy lehibe hatolotra
azy ireo mba hanekeny. Hanaiky miaraka amin’ny fialan-
tsiny ireo mpitory teny hoe hanompo an’Andriamanitra ao
anatin’ny rafitranon’ilay rafitra antikristy an’ny bibidia izy
ireo. Hanaiky ny fandokafana sy ny fanambatambazan’ilay
laharam-boninahitra izy ireo. Ary hanaraka an’ireo mpiandry
sandoka ireo avy hatrany hankao amin’ilay famonoana
ny olona. Fa ho hita mitanjaka izy rehetra ao amin’ny
fitsarana. Tsy homena an’ireo akanjo fotsy ireo izy ireo; tsy
handeha hiaraka Aminy koa izy ireo. Tsy afaka mandeha ao
amin’ny fitafiana voapentimpentin’izao tontolo izao ianareo,

mifampitantana amin’ny devoly eto, nefa avy eo dia manantena
ny hiaraka amin’Andriamanitra. Izao no fotoana hifohazana
sy handrenesana ny feon’Andriamanitra miantsoantso hoe,
“Mivoaha avy ao aminy (fivavahana voarafitra), ry Oloko,
mba tsy ho mpandray anjara amin’ny fahotany ianareo, mba
tsy handraisanareo avy amin’ny lozany.” Amena. Miteny
Andriamanitra. Andosiro ireo fivavahan’ity izao tontolo izao
ity tahaka ny andosiranareo ny loza. Ajanòny ny fandehanana
miaraka amin’izao tontolo izao ka ataovy fotsy ny fitafianareo
amin’ny alàlan’ny fibebahana sy ny ràn’ny Zanak’ondry.
Saingy ataovy izany ankehitriny, satria mety ho tara loatra
ny rahampitso.

“Izay maharesy…Tsy hamono ny anarany eo amin’ny
Bokin’ny Fiainana tokoa Aho.” Tonga eo amin’ny ampahany iray
sarotra indrindra an’ny Teny indray mandeha indray isika. Ity
andininy jerena amin’ny fomba ivelany ity dia hampiasain’ireo
Arameniana sy ireo Kalvinista mba hanohanana ny tanjony.
Hanambara ireo Arameniana fa ity andininy ity dia manafoana
tokoa ny Jaona 6:37-39, 41-44. “Izay rehetra omen’ny RayAhy no
hanatona Ahy; ary izay manatona Ahy dia tsy ho Laviko mihitsy.
Fa nidina avy tany an-danitra Aho, tsy ny hanao ny Sitrapoko
manokana, fa ny sitrapon’Ilay Izay naniraka Ahy. Ary izao no
sitrapon’ny Ray Izay naniraka Ahy, hoe izay rehetra Nomeny
Ahy dia tsy hahavery na inona na inona Aho, fa hanangana
azy indray amin’ny andro farany.” “Dia nimonomonona Taminy
ireo Jiosy, satria Izy nanao hoe, Izaho no mofo izay nidina avy
tany an-danitra. Dia hoy izy ireo hoe, Tsy ity ve no Jesosy, ilay
zanak’i Josefa, Izay fantatsika ny rainy sy ny reniny? Nahoana
àry Izy no milaza hoe, Izaho dia nidina avy tany an-danitra?
Noho izany dia namaly Jesosy ka nanao tamin’izy ireo hoe,
Aza mimonomonona eo anivon’ny tenanareo. Tsy misy olona
mahay manatona Ahy raha tsy ny Ray Izay naniraka Ahy no
mitarika azy: ary Izaho hanangana azy amin’ny andro farany.”
NyAramenianisma diamanao ny sitrapon’ny Ray, tsy ho tanjona
masi-mandidy iray, fa faniriana iray mandalo tsotra fotsiny
raha mitsangana aoriana Izy mba hijery an’izay ataon’ny olona
rehetra amin’ireo Fanomezany tsara sy malemy fanahy, na dia ny
fiainana mandrakizay mihitsy aza.

Tsy mahita an’izany ireo Kalvinista. Izy ireo dia mahita ao
amin’ity andininy ity ny fampiononana mahery nomena an’ireo
olo-masina mijaly, mavesatra entana, hoe tsy mampaninona
na ratsy toy ny ahoana aza ireo fotoana, na mahatsiravina
toy ny ahoana aza ny fanenjehana, satria ilay maharesy dia
ny anankiray, “izay mino fa Jesosy no Kristy,” tsy hanana ny
anarany hesorina hiala amin’io boky io izy. Ny sasany dia milaza
ihany koa fa io “Bokin’ny Fiainana” io dia tsy ny “Bokin’ny
Fiainan’ny Zanak’ondry.” Saingy araka ny mahazatra, rehefa
mijery andininy iray amin’ny fomba ivelany ny anankiray,

dia tonga miaraka amin’ny fahazoana iray amin’ny fomba
ivelany izy.

Ny mety ho fanesorana anarana iray avy ao amin’ireo
firaketan’Andriamanitra dia mendrika fianarana mihoatra
noho ny kisendrasendra iray, satria mandraka ankehitriny ny
ankamaroan’ireo mpianatra dia misintona fehiny iray tsotra
fotsiny hoe Andriamanitra dia mametraka ny anaran’ireo
nateraka indray ao anatin’ny Bokin’ny Fiainan’ny Zanak’ondry
amin’ny fotoana nahaterahan’izy ireo indray; ary raha tsy
maintsy esorina io anarana io ho an’ny antony rehetra, dia ho
lasa tsy misy soratra fotsiny ilay toerana ao amin’ny firaketana
tahaka azy talohan’ny nametrahana anarana iray teo. Izany dia
mifanohitra zato isan-jato amin’izay ampianarin’ny Teny tokoa.

Eo amin’ny fanombohan’ny fianarantsika mihitsy, dia
aoka ho fantatra fa TSY misy Soratra ANANKIRAY izay
mampianatra fa Andriamanitra dia eo am-panaovana
ankehitriny firaketana anarana. Izany rehetra izany dia
efa vita talohan’ny fanorenana an’izao tontolo izao, araky
ny hanehoantsika azy tsy ho ela. Izao koa, ilay izy tsy
resaka hoe hampiditra ny tenantsika fotsiny mikasika an’ireo
vondron’olona anankiroa izay samy nanana fanararaotra
hanana fiainana mandrakizay, ka ny vondrona iray nandray azy
ary nanana ny anarany voapetraka eo amin’ny firaketana raha
ireo hafa izay nandà kosa tsy nanana ny anarany voapetraka
tahaka an’izany. Hasehontsika amin’ny alàlan’ny Soratra tokoa
fa olona maro be izay tsy nateraka indray akory aza no hiditra
ao amin’ny fiainana mandrakizay. Na dia mety ho hafahafa
aza izany, dia marina tokoa izany. Hasehontsika koa fa misy
vondron’olona iray izay efa napetraka teo amin’io firaketana
io ny anarany talohan’ny fanorenana an’izao tontolo izao,
IZAY TSY AFAKA HANANA AN’IREO ANARANA IREO
HESORINA NA OVIANA NA OVIANA; fa hasehontsika ihany
koa ilay vondrona iray hafa IZAY TEOAMIN’IO FIRAKETANA
IO NY ANARANY TALOHAN’NY FANORENANA AN’IZAO
TONTOLO IZAOHANANANYANARANYNESORINA.

Eo am-panombohana, dia tsy misy fototra ho an’ireo
filazana fa ny “Bokin’ny Fiainan’ny Zanak’ondry” dia tsy
mitovy amin’ny “Bokin’ny Fiainana.” Ny Bokin’ny Fiainana
dia mety antsoina hoe ny Bokin’ny Fiainan’ny Zanak’ondry,
na Bokin’ny Fiainan’i Kristy, na Ny Bokinao mihitsy aza sy
ny Bokin’ny Velona. Anarana fotsiny ihany no voasoratra ao
anatiny. Apokalypsy 13:8, “Ary izay rehetra monina ambonin’ny
tany dia hiankohoka aminy (ilay bibidia), dia ireo izay tsy
manana ny anarany voasoratra ao anatin’ny Bokin’ny Fiainan’ny
Zanak’ondry izay voavono hatramin’ny fanorenana an’izao
tontolo izao.” Apokalypsy 17:8, “Ny bibidia izay hitanao dia
teo, ary tsy eo; nefa hiakatra avy ao amin’ny lavaka tsy hita
noanoa, ka ho lasa any amin’ny fahaverezana: ary ho gaga

ireo izay monina ambonin’ny tany, dia ireo izay tsy nanana ny
anarany voasoratra eo amin’ny Bokin’ny Fiainana hatramin’ny
fanorenana an’izao tontolo izao, rehefa mijery an’ilay bibidia
izay teo, ary tsy eo, nefa mbola ho avy.” Apokalypsy 20:12-
15, “Ary nahita ny maty aho, ny kely sy ny lehibe, nitsangana
teo anatrehan’Andriamanitra; ary novelarina ireo boky: ary nisy
boky iray hafa novelarina, dia ny Bokin’ny Fiainana: ary nymaty
dia notsaraina arak’ireo zavatra izay voasoratra tao anatin’ireo
boky, araka ny asany. Ary ny ranomasina namoaka ny maty izay
tao aminy; ary ny fahafatesana sy ny helo namoaka ny maty izay
tao amin’izy ireo: ary notsaraina izy ireo ny olona rehetra araka
ny asany. Ary ny fahafatesana sy ny helo dia natsipy tao amin’ny
farihy afo. Izany no fahafatesana faharoa. Ary na iza na iza
tsy hita voasoratra tao anatin’ny Bokin’ny Fiainana dia natsipy
tao anatin’ny farihy afo.” Afaka mahita ianareo fa na dia misy
boky hafa voatonona aza, dia misy foana ny fanondroana boky
ANANKIRAY misy an’ireo anarana. Ao amin’ny Apokalypsy izy
dia antsoina hoe ny “Bokin’ny Fiainan’ny Zanak’ondry,” na ny
“Bokin’ny Fiainana.”

Ankehitriny dia aiza no hita io boky io? Lioka 10:17-24,
“Ary ny fitopolo niverina tamin’ny fifaliana indray, nanao hoe,
Tompo, na dia ny devoly aza dia manaiky anay nohon’Ny
Anaranao. Fa hoy Izy tamin’izy ireo, Izaho nahita an’i Satana
tahaka ny tselatra nilatsaka avy tany an-danitra. Indro, Omeko
anareo ny fahefana hanitsaka menarana sy maingoka, sy
handresy ny herin’ny fahavalo rehetra: ary tsy hisy na inona
na inona mihitsy handratra anareo. Kanefa aza mifaly, satria
manaiky anareo ny fanahy; fa mifalia kosa, satria voasoratra any
an-danitra ny anaranareo. Tamin’izany ora izany dia ravoravo
tamin’ny Fanahy Jesosy, ka nanao hoe, Misaotra Anao Aho, O
Ray, Tompon’ny lanitra sy ny tany, fa efa Nafeninao tamin’ny
hendry sy ny manan-tsaina ireo zavatra ireo, fa nasehonao
tamin’ny zazakely izy ireo: eny tokoa, Ray; fa izany no toa
tsara eo Imasonao. Ny zavatra rehetra dia natolotry Ny Raiko
Ahy: ary tsy misy mahafantatra hoe Iza no Zanaka, afa-tsy
ny Ray; ary Iza no Ray, afa-tsy ny Zanaka, sy izay tian’ny
Zanaka hanehoana Azy. Ary Nitodika tamin’ireo Mpianany Izy,
ka nilaza manokana hoe, Sambatra ny maso izay mahita an’ireo
zavatra izay hitanareo: fa Teneniko aminareo, fa mpaminany sy
mpanjaka maro no naniry hahita an’ireo zavatra izay hitanareo,
fa tsy nahita azy ireo; sy handre an’ireo zavatra izay renareo,
fa tsy nahare azy ireo.” Ny Bokin’ny Fiainana dia hita mazava
tsara any an-danitra, ary hiseho amin’ilay fitsaran’ny Seza
fiandrianana Fotsy lehibe. Ao amin’ireo andininy ireo dia nilaza
Jesosy fa ny ANARAN’izy ireo dia voasoratra any an-danitra.
Voasoratra tao anatin’ny Bokin’ny Fiainana izy ireo, satria ao no
ametrahana an’ireo anarana. Niresaka tamin’ny fitopolo Jesosy
(andininy 17), fa niresaka tamin’ireo roa ambin’ny folo koa Izy

(andininy 23). Ireto rehetra ireto dia nifaly fa nanaiky azy ireo
ny devoly tamin’ny Anaran’i Jesosy. Ny valitenin’i Kristy dia
hoe, “Aza mifaly fa manaiky anareo ny fanahy, fa kosa raha ny
anaranareo no voasoratra any an-danitra (Bokin’ny Fiainana).”
Hahamarika ianareo eto fa Jodasy dia isan’ireo izay namoaka
devoly tamin’ny Anaran’i Jesosy, saingy fantatsika fa devoly
iray izy, ilay zanaky ny fahaverezana. Jaona 6:70-71, “Jesosy
namaly azy ireo hoe, Tsy Izaho ve no nifidy anareo roa ambin’ny
folo, nefa ny iray aminareo dia devoly? Niresaka ny amin’i
Jodasy Iskariota ilay zanak’i Simona Izy: satria izy no ilay
hamadika Azy, dia ny iray amin’ireo roa ambin’ny folo.” Jaona
17:12, “Raha mbola teo amin’izy ireo Aho teto amin’izao tontolo
izao, dia Notehiriziko tamin’Ny Anaranao izy ireo: ireo izay
Nomenao Ahy no Notehiriziko, ka tsy nisy very ny iray tamin’izy
ireo, afa-tsy ilay zanaky ny fahaverezana; mba hahatanteraka
ny Soratra.” Jaona 13:10-11, 18, “Hoy Jesosy taminy, Izay efa
voasasa dia tsy mila afa-tsy ny manasa ny tongony, fa efa madio
avokoa: ary ianareo dia madio, nefa tsy ny rehetra. Fa Fantany
izay hamadika Azy; noho izany dia hoy Izy hoe, Tsy ianareo
rehetra no madio.” “Tsy miresaka ny aminareo rehetra Aho:
fa Fantatro izay Nofidiako: fa mba hahatanteraka ny Soratra
hoe, Izay mihinana mofo miaraka Amiko no nanangana ny
ombelahin-tongony hanohitra Ahy.” Ankehitriny raha midika
zavatra mihitsy ilay fitenenana, dia tsy maintsy manaiky isika
fa nofidian’i Jesosy i Jodasy (Jaona 13:18), kanefa tsy nadio
izy, (Jaona 13:10-11). Jodasy dia nomen’ny Ray ho an’i Jesosy
koa. Jaona 17:12. (Aoka ho marihina eto fa ny “safidy” sy
ny fanomezana dia mirazotra marina tahaka ny tao amin’ny
kisarisary mikasika an’i Mosesy sy Farao, Jakoba sy Esao, satria
na dia samy fantatra mialoha aza i Esao sy i Farao, dia voafidy
mialoha ho amin’ny fahatezerana izy ireo, raha fanomezam-
boninahitra kosa ny fiafaran’i Mosesy sy i Jakoba. I Petera 2:8-
9a dia maneho an’ireo maloto saina sy ilay voafidy “dia ho
an’ireo izay tafintohina tamin’ny Teny, izay tsy nankatò: ho
amin’izany koa no nanendrena azy ireo. Fa Ianareo kosa dia
taranaka voafidy.”) Nisaina niaraka tamin’ireo roa ambin’ny
folo i Jodasy ary nanana anjara iray tokoa niaraka tamin’izy
ireo tao amin’ny asam-panompoana talohan’ny Pentekosta. Asa
1:16-17, “Ry lehilahy sy rahalahy, tsy maintsy nila notanterahina
ity Soratra ity, izay nampilazaina ny Fanahy Masina tamin’ny
alàlan’ny vavan’i Davida taloha mikasika an’i Jodasy, izay
mpitarika an’ireo izay nisambotra an’i Jesosy. Fa izy dia
isantsika, ary nahazo anjara tamin’izao fanompoana izao.” Ilay
anjara izay azon’i Jodasy teo anivon’ireo roa ambin’ny folo nefa
very avy eo dia tsy ambany tamin’ireo asam-panompoan’ireo
iraika ambin’ny folo hafa, sady tsy asam-panompoan-devoly
hafa iray nitsofoka teo anivon’ny asam-panompoan’ireo hafa.
Asa 1:25, “Mba hahazoany anjara amin’izao fanompoana izao

sy amin’ny mah’apostoly, izay nahalatsahan’i Jodasy nohon’ny
heloka, mba handehanany any amin’ny toerany manokana.”
Jodasy, devoly iray, dia nahavery asam-panompoana iray an’ny
Fanahy Masina nomen’Andriamanitra, ka namono ny tenany ary
NANDEHA NANKANY AMIN’NY TOERANY MANOKANA.
Ny anarany aza dia tao amin’ny Bokin’ny Fiainana mihitsy.
Saingy voakosoka ny anarany.

Ankehitriny alohan’ny hanohizantsika an’ity fisainana
mikasika an’i Jodasy ity, dia ndao isika hiverina
amin’ny Testamenta Taloha ka hahita hoe taiza no
nanaovan’Andriamanitra an’ilay zavatra iray ihany. Ao amin’ny
Genesisy 35:23-26, roa ambin’ny folo no isan’ireo zanak’i Jakoba
ary izao manaraka izao ireo anarany: Robena, Simeona, Levy,
Joda, Isakara ary Zebolona; Josefa sy Benjamina; Dana sy
Naftaly; Gada sy Asera. Ny taranak’ireo zanaka roa ambin’ny
folo ireo no lasa foko roa ambin’ny folon’ny Isiraely afa-
tsy hoe Josefa dia tsy nanana foko nitondra ny anarany,
satria tao amin’ny drafitr’Andriamanitra dia tokony hisy
foko telo ambin’ny folo, ka ireo zanak’i Josefa anankiroa
dia nomena ny haja hanao ny roa ambin’ny folo ho telo
ambin’ny folo. Fantatrareo, mazava ho azy, fa nilaina io
satria nosarahin’Andriamanitra ho an’ny asam-pisoronana i
Levy. Noho izany rehefa nandao an’i Egypta ny Isiraely ka
nomen’Andriamanitra azy ireo ilay tabernakely tany an-efitra,
dia hitantsika ny fokon’i Levy manao ny fanompoana ho an’ireo
foko roa ambin’ny folo antsoina hoe Robena, Simeona, Isakara,
Joda, Zebolona, Benjamina, Dana, Naftaly, Gada, Asera,
Efraima ary Manase. Ny filaharan’ireo anarana marobe ireo
arak’izany dia ao amin’ny Nomery 10:11-28. Tsy misy filazana
ny amin’i Josefa sy Levy. Fa rehefa mijery ny Apokalypsy 7:4-
8 isika, izay milaza hoe “nisy efatra arivo amby efatra alina
amby iray hetsy voaisy tombokase avy amin’ny foko REHETRA
an’ny zanak’Isiraely,” dia izao no anononany azy ireo: Joda,
Robena, Gada, Asera, Naftaly, Manase, Simeona, Levy, Isakara,
Zebolona, Josefa, Benjamina. Miverina amin’ireo foko roa
ambin’ny folo isika miaraka amin’i Levy sy Josefa voatonona eo
anivon’izy ireo, saingy tsymisy an’i Dana sy Efraima.

Mipoitra ny fanontaniana ankehitriny hoe, nahoana
no novonoina ireo foko anankiroa ireo? Ny valiny dia
mipetraka ao amin’ny Deoteronomia 29:16-20, “(Fa fantatrareo
izay nitoerantsika tany amin’ny tanin’i Egypta; sy izay
nandehanantsika namaky an’ireo firenena izay nandalovanareo;
ary efa hitanareo ny fahavetavetany, sy ireo sampiny, hazo sy
vato, volafotsy sy volamena, izay teo anivon’izy ireo:) fandrao
hisy eo anivonareo lehilahy, na vehivavy, na fianakaviana,
na foko, izay manana fo mivily miala amin’ny Tompo
Andriamanitsika amin’ity andro ity, handeha sy hanompo
an’ireo andriamanitr’ireny firenena ireny; fandrao hisy faka

eo anivonareo izay miteraka afero sy zava-mangidy; ary
izao no hiseho, raha reny ireo tenin’ity fanozonana ity, dia
hiarahaba tena izy ao am-pony, hanao hoe, Hanam-piadanana
aho, na dia mandeha ao amin’ny fisainan’ny foko aza, mba
hanampiana fahamamoana amin’ny hetaheta: tsy hamela azy
ny Tompo, fa hanetroka hanohitra an’izany lehilahy izany
ny fahatezeran’ny Tompo sy ny Fahasaro-piarony amin’izay
fotoana izay, ary hitoetra aminy ny fanozonana rehetra izay
voasoratra ao amin’ity boky ity, ka hovonoin’ny Tompo tsy ho eo
ambanin’ny lanitra ny anarany.” Io voatonona io ny fanozonana
manohitra ny fanompoan-tsampy, na ny fijangajangana ara-
panahy. Ilay foko izay nivily nankany amin’ny fanompoan-
tsampy dia tsy maintsy manana ny anarany voakosoka. Ary
ny tantaran’ireo foko anankiroa izay voakosoka ny anarany
nohon’ny fanompoan-tsampy dia hita ao amin’ny I Mpanjaka
12:25-30, “Ary Jeroboama dia nanorina an’i Sekema tany
amin’ny tendrombohitr’i Efraima, ka nonina tao; ary nandeha
avy tao, ka nanorina an’i Pehoela. Ary Jeroboama nanao tao
am-pony hoe, Ankehitriny ny fanjakana dia hiverina amin’ny
ankohonan’i Davida: raha miakatra ity vahoaka ity ka hanao
fanatitra ao amin’ny tranon’ny Tompo any Jerosalema, dia
hiverina amin’ny tompony indray ny fon’ity vahoaka ity, dia
amin’i Rehoboama mpanjakan’i Joda, ary hamono ahy izy ireo,
ka hiverina indray any amin’i Rehoboama mpanjakan’i Joda.
Dia naka hevitra ny mpanjaka, ka nanao zanak’omby volamena
anankiroa, ka hoy izy tamin’izy ireo hoe, Sarotra ho anareo
ny hiakatra any Jerosalema: indro ireo andriamanitrao, O ry
Isiraely, izay nitondra anao niakatra avy tany amin’ny tanin’i
Egypta. Ary ny anankiray dia napetrany tao Betela, ary ilay hafa
napetrany tao Dana. Ary izany zavatra izany dia tonga fahotana:
satria ny vahoaka dia nandeha nivavaka teo amin’ny anankiray,
hatrany Dana mihitsy aza.” Hosea 4:17, “Tafaraikitra amin’ireo
sampy i Efraima: avelao izy hipetraka tsara.”

Mariho manokana fa ny fanasaziana ho an’ny fanompoan-
tsampy dia ny anaran’izany foko izany no tsy maintsy voakosoka
“tsy ho eo ambanin’ny lanitra.” Deoteronomia 29:20. Tsy milaza
ilay izy fa izany dia “ho voakosoka any an-danitra,” fa tsy ho
eo ambanin’ny lanitra. Ary izany marina tokoa ilay izy, satria
miverina ao Palestina ny Isiraely ankehitriny, ary tsy ho ela dia
hanisy tombokase ny 144,000 amin’izy ireo ny Tompo. Fa avy
amin’io isa io dia tsy ao i Dana sy Efraima.

Apokalypsy 7:4-8, “Ary nahare ny isan’ireo izay voaisy
tombokase aho: ary nisy efatra arivo amby efatra alina amby
iray hetsy ireo voaisy tombokase avy tamin’ny foko REHETRA
an’ireo zanak’Isiraely. Avy tamin’ny fokon’i Joda dia roa arivo
sy iray alina no voaisy tombokase. Avy tamin’ny fokon’i Robena
dia roa arivo sy iray alina no voaisy tombokase. Avy tamin’ny
fokon’i Gada dia roa arivo sy iray alina no voaisy tombokase.

Avy tamin’ny fokon’i Asera dia roa arivo sy iray alina no voaisy
tombokase. Avy tamin’ny fokon’i Naftaly dia roa arivo sy iray
alina no voaisy tombokase. Avy tamin’ny fokon’iManase dia roa
arivo sy iray alina no voaisy tombokase. Avy tamin’ny fokon’i
Simeona dia roa arivo sy iray alina no voaisy tombokase. Avy
tamin’ny fokon’i Levy dia roa arivo sy iray alina no voaisy
tombokase. Avy tamin’ny fokon’i Isakara dia roa arivo sy iray
alina no voaisy tombokase. Avy tamin’ny fokon’i Zebolona dia
roa arivo sy iray alina no voaisy tombokase. Avy tamin’ny fokon’i
Josefa dia roa arivo sy iray alina no voaisy tombokase. Avy
tamin’ny fokon’i Benjamina dia roa arivo sy iray alina no voaisy
tombokase.” (Mariho, tsy ao i Dana sy Efraima.) Ankehitriny
miaraka amin’io, dia jereo Daniela 12:1, izay manondro an’ireo
efatra arivo amby efatra alina amby iray hetsy voaisy tombokase
mandritry ny tombokase fahenina sy ny fotoan’ilay Fahoriana
Lehibe na ny fahorian’i Jakoba. “Ary amin’izany andro izany
dia hitsangana i Mikaela, ilay andriana lehibe izay mitsangana
ho an’ireo zanaky ny olonao: ary hisy androm-pahoriana, izay
tsy mbola nisy tahaka azy hatramin’izay nisian’ny firenena ka
hatramin’izany andro izany: ary amin’izany andro izany dia ho
afaka ny olonao, dia ny rehetra IZAY HITA VOASORATRA AO
AMIN’NY BOKY.”

Kanefa, aorian’io vanim-potoan’ny fahoriambe io,
(mandritry ny arivo taona,) araka ny hitan’i Ezekiela ao amin’ny
48:1-8, sy 22-29 dia hitantsika indray mandeha indray ireo foko
ao amin’ny lamina Masina. Fa, nanomboka tamin’ny fotoana
izay nampiraiketan’i Efraima sy Dana ny tenany tamin’ireo
sampy, dia maty izy ireo, ary tsy fantatra intsony ireo foko ireo.
Ankehitriny dia fantatro fa hatramin’ny faharavàn’i Jerosalema,
dia very ireo firaiketana rehetra an’ireo foko rehetra, mba tsy
ahafahan’ny olona hahazo antoka hilaza hoe avy amin’ny foko
inona izy, FA ANDRIAMANITRA NO MAHAFANTATRA. Io
Andriamanitra lehibe Izay mitondra ny Isiraely hiverina ao
Palestina io dia mahafantatra marina tokoa hoe avy amin’ny
foko inona ny Isiraelita marina tsirairay, ary avy amin’ilay
efatra arivo amby efatra alina amby iray hetsy mitambatra dia
tsy ho ao i Dana sy Efraima.

Ireto ireo fokon’ny Isiraely. Ezekiela 48:1-8 sy 22-29,
“Ankehitriny dia ireto no anaran’ireo foko. Hatramin’ny
farany avaratra ka hatrany any amin’ny morontsiraka amin’ny
làlan’i Hetlona, ka ny iray hatrany Hamata, Hazarenana,
ilay sisin-tanin’i Damaskosy eo avaratra, hatrany amin’ny
morontsirak’i Hamata; satria ireo no lafiny atsinanana sy
andrefana; anjara iray ho an’i Dana. Ary mifanolotra amin’ny
sisin-tanin’i Dana, hatramin’ny lafiny atsinanana ka hatrany
amin’ny lafiny andrefana, dia ampahany iray ho an’i Asera.
Ary mifanolotra amin’ny sisin-tanin’i Asera, hatramin’ny
lafiny atsinanana ka hatrany amin’ny lafiny andrefana, dia

ampahany iray ho an’i Naftaly. Ary mifanolotra amin’ny sisin-
tanin’i Naftaly, hatramin’ny lafiny atsinanana hatrany amin’ny
lafiny andrefana, dia ampahany iray ho an’i Manase. Ary
mifanolotra amin’ny sisin-tanin’i Manase, hatramin’ny lafiny
atsinanana hatrany amin’ny lafiny andrefana, dia ampahany
iray ho an’i Efraima. Ary mifanolotra amin’ny sisin-tanin’i
Efraima, hatramin’ny lafiny atsinanana ka hatrany amin’ny
lafiny andrefana, dia ampahany iray ho an’i Robena. Ary
mifanolotra amin’ny sisin-tanin’i Robena, hatramin’ny lafiny
atsinanana ka hatrany amin’ny lafiny andrefana, dia ampahany
iray ho an’i Joda. Ary mifanolotra amin’ny sisin-tanin’i
Joda, hatramin’ny lafiny atsinanana hatrany amin’ny lafiny
andrefana,…” etsetra. “Hatramin’ny zara-tanin’ireo Levita,
sy hatramin’ny zara-tany momba ny tanàna, izay eo afovoan’ny
an’ny mpanjaka, anelanelan’ny sisin-tanin’i Joda sy ny sisin-
tanin’i Benjamina, dia ho an’ny MPANJAKA. Ary ho an’ireo
foko sisa, hatramin’ny lafiny atsinanana ka hatrany amin’ny
lafiny andrefana, dia hanana ampahany iray i Benjamina. Ary
mifanolotra amin’ny sisin-tanin’i Benjamina, hatramin’ny lafiny
atsinanana ka hatrany amin’ny lafiny andrefana, dia hanana
ampahany iray i Simeona. Ary mifanolotra amin’ny sisin-
tanin’i Simeona, hatramin’ny lafiny atsinanana ka hatrany
amin’ny lafiny andrefana, ampahany iray ho an’i Isakara.
Ary mifanolotra amin’ny sisin-tanin’i Isakara, hatramin’ny
lafiny atsinanana ka hatrany amin’ny lafiny andrefana,
ampahany iray ho an’i Zebolona. Ary mifanolotra amin’ny sisin-
tanin’i Zebolona, hatramin’ny lafiny atsinanana ka hatrany
amin’ny lafiny andrefana, ampahany iray ho an’i Gada. Ary
mifanolotra amin’ny sisin-tanin’i Gada, any atsimo amin’ny
lafiny mianatsimo,…” etsetra.

Ny kisarisary hafa iray izay mety alaintsika dia ny
tantaran’ny Isiraely niainga tany Egypta hankany amin’ny tany
Kanana. Ny tanjon’Andriamanitra tao amin’io taona io dia ny
hitondra ny Isiraely HIVOAKA, sy hitondra azy ireo HIDITRA,
hatrany amin’ny farany mba ahafahan’izy ireo hanompo Azy.
Noho izany rehefa niala tany Egypta izy ireo dia nivoaka teo
ambanin’ny ràn’ilay zanak’ondry fanatitra izy REHETRA; izy
REHETRA dia nandalo tamin’ireo ranon’ny batisa tao amin’ny
Ranomasina Mena; izy REHETRA dia nankasitraka an’ireo
fahagagana mahery; ny REHETRA dia nihinana avy tamin’ny
mana; ny REHETRA dia nisotro avy tamin’ny vatolampy; ary
mikasika an’ireo fitahiana sy fanehoana ivelany miharihary dia
nandray anjara tamin’ny fatra mitovy iray ihany sy mitovy
izy REHETRA. Saingy, rehefa tonga teo amin’i Moaba izy
ireo dia maty daholo ireo izay nikambana tao amin’ilay fetin’i
Bala-Peora. Nianjera tany an-efitra ny fatin’izy ireo, satria tao
no nandàvan’izy ireo ny Tenin’Andriamanitra sy nihodinany
tamin’izany. Ankehitriny izany no resahan’ny Hebreo 6:1-9, izay

navoaka am-pitandremana tsara mihitsy tao amin’ny Taonan’i
Pergamosy. Tsy afaka mandeha miaraka amin’ny ampahan’ny
Teny fotsiny ianareo, tsy maintsy mandray ny Teny REHETRA
ianareo. Misy ireo olona izay toy ny hoe tafiditra ao amin’ireo
zavatr’Andriamanitra saiky zato isan-jato. Tahaka an’i Jodasy
izy ireo. Tsy nisy afa-tsy Jesosy no nahafantatra marina tokoa
hoe karazan’olona inona i Jodasy. Noho izany dia tonga ny
andro izay nanaovan’i Jodasy marina tokoa an’izay nataon’ny
Isiraely tao Bala-Peora. Nanapa-kevitra izy fa te-hikambana
amin’ireo herin’ilay voaloboka sandoka — niditra tao amin’ny
rafi-pandaminana ara-bola, ara-politika an’ny fivavahana anti-
Teny, anti-Kristy ary nataony izany. Voafitaka izy! Tsy izany ireo
iraika ambin’ny folo hafa. Tsy afaka ny ho izany izy ireo, satria
izy ireo no ilay tena voafidy. Noho izany rehefa niala i Jodasy
ka namadika ny Tompo, dia nesorina tao amin’ny Bokin’ny
Fiainana ny anarany. (Apokalypsy 22:19.)

Azoko antoka ankehitriny fa voamarikareo hoe ireo
izay nanana ny anarany tao amin’ny Bokin’ny Fiainana dia
ampahan’ilay lamina ara-pivavahan’io andro io izay nitodika
tamin’ilay Andriamanitra marina ka nanompo Azy, na dia tsy
nanompo araka ny Fahamarinana (Teny) aza izy ireo. Tahaka
an’i Jodasy dia tsy nandeha hatramin’ny farany izy ireo. Jereo
hoe ahoana fa nofidian’Andriamanitra i Jodasy. Nampianarina
tao amin’ny fahamarinana izy. Nizara ny fahalalan’ireo zava-
miafina izy. Nanana asam-panompoan’ny hery iray nekena ho
azy izy ary nanasitrana ny marary sy nandroaka devoly tamin’ny
Anaran’i Jesosy. Fa rehefa tonga ilay fampisehoan-kery, dia
nivarotra ho an’ny volamena sy ny fahefana ara-politika izy.
Tsy nandeha hatrany amin’ny Pentekosta izy mba handray ny
Fanahin’Andriamanitra. Tsy nanana an’ilay Fanahy izy. Aza
manao fahadisoana mikasika an’izany, ny olona iray izay vita
batisa amin’ny Fanahy Masina marina tokoa ao amin’ny vatan’i
Kristy mandray ny fahafenoan’ny Fanahy dia ho ao amin’ny
TENY HATRAMIN’NY FARANY. Izany no porofon’ny hoe vita
batisan’ny Fanahy Masina. Tsy nahomby i Jodasy. Eo mihitsy no
tsy ahombiazan’ny olona maro. Ary rehefa tsy manohy mandeha
ao amin’ity Teny ity izy ireo, dia esorina ao amin’ny Bokin’ny
Fiainana ny anaran’izy ireo.

Mba hanazavana misimisy kokoa an’io fanesorana anarana
iray avy ao amin’ny Bokin’ny Fiainana io dia tokony hanitatra
ny fisainantsika mankany amin’ny Isiraely tamin’ny andron’i
Mosesy isika. Eksodosy 32:30-34, “Ary izao no niseho nony
ampitso, fa hoy i Mosesy tamin’ny olona hoe, Efa nanao
fahotana lehibe ianareo: ary ankehitriny dia hiakatra ho ao
amin’ny Tompo aho; angamba hanao fanaovam-panavotana ny
amin’ny fahotanareo aho. Dia niverina ho ao amin’ny Tompo
i Mosesy, ka nanao hoe, Oh, efa nanao fahotana lehibe ity
vahoaka ity, ka efa nanao an’ireo andriamanitra volamena ho

azy ireo. Kanefa ankehitriny, raha hamela ny fahotan’izy ireo
Ianao—; fa raha tsy izany, dia koseho aho, mivavaka Aminao
aho, avy ao amin’ny Bokinao izay Nosoratanao. Dia hoy ny
Tompo tamin’i Mosesy hoe, Na iza na iza nanota Tamiko, dia
Hokosehiko eo amin’ny Bokiko. Koa mandehana ankehitriny,
tariho ho any amin’ny toerana izay Nolazaiko taminao ny olona:
indro, Ny Anjeliko handeha eo alohanao: kanefa amin’ny andro
izay Hamaliako dia hamaly azy ireo nohon’ny fahotany Aho.”
Mihoatra noho ny mazava fa ireo anarana dia efa teo, ary
hesorina amin’ny Bokin’ny Fiainana alohan’ny tsy hisian’ny
andro intsony. Eo amin’ity toerana manokana ity ilay izy dia
nohon’ny fanompoan-tsampy, dia tahaka an’i Dana sy Efraima
rehefa nahavery ny zòny amin’ny maha-foko izy ireo nohon’ny
fivavahana tamin’ireo zanak’omby volamena. Ny rehetra izay
nivavaka tamin’ny sampy dia nanana ny anarany nesorina tao
amin’ny Bokin’ny Fiainana.

Rehefa nandà ny fitarihan’Andriamanitra tao amin’ny andry
afo ny Isiraely, ka nihodina nivavaka tamin’ireo zanak’omby
volamena, dia nesorina tao amin’ny Bokin’ny Fiainana ny
anaran’izy ireo. Eksodosy 32:33, “Na iza na iza nanota Tamiko,
dia Hokosehiko eo amin’ny Bokiko.” Raha ny fihodinana
nankany amin’ny sampy tahaka an’izany no mitaky ny sazin’ny
fanesorana an’ireo anarana avy ao amin’ny Bokin’ny Fiainana,
amin’izay fotoana izay dia azo antoka tokoa fa ny fandàvan’ny
Isiraely an’i Jesosy Kristy ho Mesia dia hitaky sazy henjana
iray. Tahaka an’izany marina tokoa ity. Ao amin’ny Salamo 69
izay maneho ny fampietrena an’i Jesosy dia izao no voalaza
ao amin’ny andininy 21-28 hoe, “Nomen’izy ireo afero koa
Aho ho Sakafoko; ary tao amin’ny Hetahetako dia nomen’izy
ireo vinaingitra Aho hosotroina. Aoka ho fandrika eo anoloany
ny latabatr’izy ireo: ary izay tsy manana ahiahy, dia aoka
ho lasa tonta izany. Aoka ho hamaizinina ny mason’izy ireo,
mba tsy hahitany; ary ataovy mihozongozona hatrany ny
valahany. Ahidino eo amin’izy ireo ny Fahaviniranao, ary aoka
hahatratra azy ny firehetan’ny Fahatezeranao. Aoka ho foana
ny fonenan’izy ireo; ary aoka tsy hisy hitoetra ao amin’ny
tranolainy. Fa manenjika Azy Izay Nasianao izy ireo; ary
miresaka ny fahararian’ireo izay Notsindroninao. Ampio heloka
ny helok’izy ireo: ary aoka tsy hiditra ao amin’ny Fahamarinanao
izy ireo.Aoka ho voakosoka ao amin’ny Bokin’ny Velona izy ireo,
ka tsy hosoratana miaraka amin’ny marina.” Rehefa nandà an’i
Jesosy ireo Jiosy dia nisy fihodinan’Andriamanitra ara-bakiteny
niala tamin’izy ireo nankany amin’ny Jentilisa. Asa 13:46-48,
“Tamin’izay fotoana izay dia niteny tamin’ny fahasahiana i
Paoly sy Barnabasy, ka nanao hoe, Nilaina ny tsy maintsy
nitoriana ny Tenin’Andriamanitra taminareo aloha: saingy hita
fa nolavinareo izany, ka mitsara ny tenanareo ho tsy mendrika
ny fiainana mandrakizay ianareo dia, indro, mitodika mankany

amin’ny Jentilisa izahay. Fa izao no nandidian’ny Tompo anay,
nanao hoe, Efa nanendry anao ho fahazavan’ny Jentilisa Aho,
mba ho famonjena hatrany amin’ny faran’ny tany ianao. Ary
rehefa nandre an’izany ireo Jentilisa, dia faly izy ireo, ka nanome
voninahitra ny Tenin’ny Tompo: ary izay voalahatra ho amin’ny
fiainana mandrakizay dia nino.”

Izany dia tsy manolo-kevitra fa hoe tsy hisy anarana
intsony avy amin’ireo fokon’ny Isiraely ho tafajanona ao amin’ny
Bokin’ny Fiainana, satria maro amin’izy ireo (fa tsy betsaka)
araka ny fitsipiky ny fifidianana no ho ao amin’ny taom-
piangonana Jentilisa ka hiditra ao amin’ny vatan’i Jesosy Kristy,
maneho fa ny anaran’izy ireo dia nijanona tokoa tao amin’ny
Bokin’ny Fiainana. Izao koa, arak’izay hasehontsika, araka ny
tombokase fahadimy dia betsaka amin’ireo Jiosy nataomaritiora
no homen’ny Tompo akanjo fotsy lava sy fiainana mandrakizay.
Ireo efatra arivo amby efatra alina amby iray hetsy koa dia ho
voaisy tombokase amin’ny Fihaviany, manaporofo fa tsy voafafa
koa ny anaran’izy ireo. Fa voaseho mazava tsara mihitsy aza ao
amin’ny Salamo 69 fa ny ratsy fanahy na ireo tsy marinampandà
an’i Kristy sy mpandrava ny Olony dia manana ny anarany
nesorina.

Tahaka an’ny Isiraely (vahoaka voafidin’Andriamanitra)
izay ny ankamaroany dia nahavery ny zòny tao amin’ny Bokin’ny
Fiainana nohon’ny fandàvana an’i Jesosy, dia ho toy izany koa
no hidiran’ny ankamaroan’ilay fiangonana Jentilisa ao amin’ny
fanamelohana miaraka amin’ny fanesorana ny anaran’izy ireo
ao amin’ny Bokin’ny Fiainana ho valiny nohon’ny fandàvana ny
Teny ary noho izany dia hiditra ao amin’ny hetsika ekiomenika
maneran-tany izay sary natao ho an’ny bibidia.

Misy teboka hafa iray ho jerena eto. Ao amin’ny fitsaran’ilay
Seza fiandrianana Fotsy lehibe dia hisy fanavahan’olona iray.
Hosokafana ny Bokin’ny Fiainana ary hosokafana ny boky iray
hafa. Matio 25:31-46, “Rehefa ho tonga ny Zanak’Olona amin’ny
Voninahiny, ka ireo anjely masina rehetra miaraka Aminy,
dia hipetraka eo ambonin’ny seza fiandrianan’ny Voninahiny
Izy: Ary hangonina eo Anatrehany ny firenena rehetra: dia
hanavaka azy ireo Izy, tahaka ny mpiandry ondry manavaka
ny ondriny amin’ny osy: ary hametraka ny ondry eo amin’ny
Ankavanany Izy, fa ireo osy kosa eo amin’ny ankavia. Amin’izay
fotoana izay dia hilaza amin’ireo izay eo Ankavanany ny
Mpanjaka hoe, Avia, ianareo notahian’Ny Raiko, mandovà ny
fanjakana izay voavoatra ho anareo hatramin’ny fanorenana
an’izao tontolo izao: fa noana Aho, dia nomenareo sakafo Aho:
nangetaheta Aho, dia nomenareo hosotroina Aho: vahiny Aho,
dia nampiantranoanareo Aho: nitanjaka, dia notafianareo Aho:
narary Aho, dia novangianareo Aho: tao an-tranomaizina Aho,
dia nanatona Ahy ianareo. Dia hamaly Azy ny marina, hanao
hoe, Tompo, oviana no hitanay noana Ianao, ka nofahananay

Ianao? na nangetaheta, ka nomenay hosotroina Ianao? Oviana
no hitanay vahiny Ianao, ka nampiantranoanay Ianao? na
nitanjaka, ka notafianay Ianao? Na oviana no hitanay narary
Ianao, na tao an-tranomaizina, ka nanatona Anao izahay? Dia
hamaly ny Mpanjaka ka hanao amin’izy ireo hoe, Lazaiko
aminareo marina tokoa, Arak’izay efa nataonareo tamin’ny
anankiray amin’ireto Rahalahiko kely indrindra ireto, no
nataonareo Tamiko. Avy eo dia hilaza amin’ireto eo amin’ny
ankavia koa Izy hoe, Mialà Amiko, ianareo izay voaozona, ho
any amin’ny afo maharitra, izay voavoatra ho an’ny devoly
sy ireo anjeliny: fa noana Aho, fa tsy nomenareo sakafo Aho:
nangetaheta Aho, fa tsy nomenareo hosotroina Aho: vahiny
Aho, fa tsy nampiantrano Ahy ianareo: nitanjaka, fa tsy
nampitafianareo Aho: narary, sy tao an-tranomaizina, fa tsy
namangy Ahy ianareo. Amin’izay fotoana izay dia hamaly Azy
koa izy ireo, hanao hoe, Tompo, oviana no hitanay noana Ianao,
na nangetaheta, na vahiny, na nitanjaka, na narary, na tany an-
tranomaizina, ka tsy nikarakara Anao izahay? Dia hamaly azy
ireo Izy, hanao hoe, Lazaiko aminareo marina tokoa, Arak’izay
tsy nataonareo tamin’ny anankiray amin’ireto kely indrindra
ireto, no tsy nataonareo Tamiko koa. Ary ireo dia hiala ho any
amin’ny fanasazianamandrakizay: fa nymarina kosa ho amin’ny
fiainana mandrakizay.”

Apokalypsy 20:11-15, “Ary nahita seza fiandrianana fotsy
lehibe aho, sy Ilay nipetraka teo amboniny, ny tany sy ny lanitra
nandositra ny Tavany; ka tsy nisy toerana hita ho azy ireo. Ary
nahita ny maty aho, na ny kely na ny lehibe, nitsangana teo
anoloan’Andriamanitra; ary nosokafana ireo boky: ary nisy boky
iray hafa nosokafana, dia ny Bokin’ny Fiainana: ary ny maty
dia notsaraina arak’ireo zavatra izay voasoratra tao anatin’ireo
boky, araka ny asany. Ary ny ranomasina namoaka ny maty tao
anatiny; ary ny fahafatesana sy ny helo namoaka ny maty tao
anatin’izy ireo: ary ny olona tsirairay dia notsaraina araka ny
asany. Ary ny fahafatesana sy ny helo dia natsipy tany amin’ny
farihy afo. Izany no fahafatesana faharoa. Ary na iza na iza
tsy hita voasoratra tao anatin’ny Bokin’ny Fiainana dia natsipy
tany amin’ny farihy afo.” Hisy ny marina sy ny tsi-marina ao
amin’io fitsarana io. Izany no voalaza. IREOMARINA IREODIA
TSY HO NY AMPAKARINA SATRIA NY AMPAKARINA DIA
MIPETRAKAMIARAKA AMINY AO AMIN’NY FITSARANA.
I Korintiana 6:2-3, “Tsy fantatrareo ve fa ny olo-masina
dia hitsara an’izao tontolo izao? ary raha hotsarainareo izao
tontolo izao, dia tsy mendrika hitsara an’ireo zavatra madinika
indrindra ve ianareo? Tsy fantatrareo ve fa hitsara anjely isika?
tsy mihoatra noho izany ve ireo zavatra izay momba an’izao
fiainana izao?” Apokalypsy 3:21, “Izay maharesy dia Havelako
hipetraka miaraka Amiko eo amin’ny Seza fiandrianako, dia
tahaka ny Nandreseko koa, sy ipetrahako miaraka amin’Ny

Raiko eo amin’ny Seza fiandrianany.” Hitanareo, miaraka
Aminy eo amin’ny seza fiandrianana ny ampakarina. Satria
tsy maintsy hitsara an’izao tontolo izao izy dia tsy maintsy
mipetraka ao amin’ny fitsarana miaraka Aminy izy. Izany
marina tokoa no hitan’i Daniela. Daniela 7:9-10, “Nijery aho
mandra-pametraka an’ireo seza fiandrianana, ary nipetraka ny
Fahagolan’ny andro, ka ny Fitafiany dia fotsy tahaka ny oram-
panala, ary ny volon-Dohany dia tahaka ny volon’ondry madio:
ny Seza fiandrianany dia tahaka ny lelan’afo mirehitra, ary ny
Kodiany tahaka ny afo mirehitra. Ony afo iray no nivoaka avy
teo Anatrehany: arivo arivo no nanompo Azy, ary an’alinaliny
no nitsangana teo Anatrehany: nipetraka ny fitsarana, ary
nosokafana ireo boky.” Hitanareo, ilay fisehon-javatra iray
ihany izany, satria ireo arivo arivo izay manompo Azy dia ny
ampakarina, satria iza no manompo an’ilay vady lahy raha tsy
ilay vady vavy?

Mipoitra ilay fanontaniana ankehitriny hoe, nahoana no
ao amin’ny fitsarana ireo marina ireo? Tsy misy toerana
hafa izay azon’izy ireo hisehoana, satria tsy misy afa-tsy
fitsanganana anankiroa ary satria tsy afaka nokilasiana ho
an’ilay fitsanganana voalohany izy ireo dia tsy maintsy miseho
ao amin’ilay faharoa izay fitsanganana iray ho amin’ny
fitsarana. Ireo izay voakilasy ho an’ny fitsanganana voalohany
(ny ampakarina) dia tsy ao amin’ny fitsarana. Jaona 5:24,
“Marina tokoa, marina tokoa, Lazaiko aminareo, Izay mandre
Ny Teniko, ka mino an’Izay naniraka Ahy, no manana fiainana
mandrakizay” (izany hoe, ilay mpino dia efa fitoeran’ny fiainana
mandrakizay izay efa ao amin’ny fananany ankehitriny), “ka
tsy ho tonga amin’ny fanamelohana” (tsy ho tonga amin’ny
fitsarana, izany marina tokoa no lazainy); “fa efa tafafindra
(maharitra) avy tamin’ny fahafatesana ho amin’ny fiainana.”
Fa mariho tsara, Jesosy dia tsy maintsy manana vondrona
iray hafa ao an-tsaina izay handray fiainana mandrakizay
ao amin’ny fitsanganana anankiray. Handray an’izany izy
ireo amin’ny fitsanganana, TSY NANDRAY AN’IZANY TANY
ALOHA TAMIN’NY MAHA-MAMBRAN’NY AMPAKARINA.
Jaona 5:28-29, “Aza gaga amin’izany: fa avy ny ora, izay
handrenesan’ny REHETRA izay ao am-pasana ny Feony, ka
hivoaka; ireo izay nanao tsara, ho amin’ny fitsanganana ho
fiainana; ary ireo izay nanao ratsy, ho amin’ny fitsanganana
ho fahamelohana.” Ankehitriny dia fantatsika rehetra fa ny
Jaona 5:28-29 dia TSY NY FAMPAKARANA satria ny maty
ao amin’i Kristy irery ihany no hitsangana avy ao am-
pasana amin’io fotoana io mba hiaraka amin’ny ampakarina
velona izay mbola eto ambonin’ny tany. I Tesaloniana 4:16-
17, “Fa ny Tompo Izy tenany no hidina avy any an-danitra
amin’ny fiantsoana, amin’ny feon’ny arikanjely, ary amin’ny
trompetran’Andriamanitra: ka ny maty ao amin’i Kristy no

hitsangana aloha: avy eo isika izay velona ka mitoetra dia
hakarina miaraka amin’izy ireo ho eny amin’ny rahona, hitsena
ny Tompo eny amin’ny habakabaka: ary dia hiaraka amin’ny
Tompo mandrakariva isika.” Fa voalaza ao amin’ny Jaona
5:28-29 fa ny REHETRA dia hivoaka avy ao am-pasana. Io
dia ilay fitsanganana iray ihany mihitsy izay voateny ao
amin’ny Apokalypsy 20:11-15 izay nitondrana NY MATY teo
anatrehan’ny Tompo ka notsaraina araka ny asan’izy ireo,
ary ireo rehetra tsy nanana ny anarany ao amin’ny Bokin’ny
Fiainana dia natsipy tao amin’ny farihy afo avy eo.

Miatrika an’ilay fanontaniana isika ankehitriny ny amin’ny
hoe nahoana izy ireo no homena fiainana mandrakizay ao
amin’ny fitsarana kanefa ireo Epistily dia toa manondro marina
mihitsy fa tsy maintsy manana ny Fanahin’i Kristy ny anankiray
fa raha tsy izany dia levona. Na dia toa tahaka an’izany aza
ilay izy, dia tsy tokony hanamaivana an’ireo tenin’i Jesosy
isika Izay mametraka mazava tsara mihitsy fa misy sasany
hita ao amin’ny Bokin’ny Fiainana izay na handray fiainana
mandrakizay alohan’ilay fitsanganana faobe na aorian’izany.
Tsy midify an’io fahamarinana io i Paoly satria milaza mazava
tsara mihitsy izy ao amin’ny Filipiana 3:11 hoe, “Raha mba misy
hahatratrarako ny fitsanganana amin’ny maty.” Hafa indrindra
io filazana io ankehitriny. Fantatsika rehetra fa isika REHETRA
dia ho ao amin’ny fitsanganana na tiantsika ny ho ao na
tsia. Hitsangana ny rehetra. Noho izany dia zara i Paoly raha
nilaza hoe, “Raha MBA MISY hahatratrarako ny fitsanganana
amin’ny maty.” Ny fahamarinan’ilay zavatra, dia tsy izany
no lazainy. Ny famakiana ara-bakiteny dia hoe, “Raha mba
misy hahatratrarako ny ‘fitsanganana-mialoha’ avy eo anivon’ny
maty.” Io dia tsy ny fahatratrarana ny fitsanganana faobe na
faharoa, fa fahatratrarana an’ilay fitsanganana voalohany, izay
nilazana hoe, “Sambatra sy Masina izay manana anjara amin’ny
fitsanganana voalohany: izay tsy mba ananan’ny fahafatesana
faharoa fahefana, fa ho mpisoron’Andriamanitra sy an’i Kristy
izy ireo, ka hanjaka miaraka Aminy arivo taona.” Tsy misy
idiran’ny fitsanganana voalohany amin’ny fahafatesana faharoa.
Izany dia amin’ny fiafaran’ny arivo taona rehefa velona indray
NY SISA REHETRA amin’ny maty. Ary amin’io andro io dia
hisy ireo izay hivoaka hankany amin’ny fiainana mandrakizay
ary ireo hafa izay entina ao amin’ny fahafatesana faharoa.
Ankehitriny dia tsy mila maminavina isika mikasika an’ireo
izay omena fiainana ao amin’ny fitsanganana faharoa. Nilazana
isika fa omena azy ireo izany satria izy ireo dia efa tsara fanahy
sy tsara tamin’ireo “Rahalahy.” Ireo izay mitsangana ka atsipy
ao anatin’ny farihy afo dia tena ho entina nohon’ny fitondrany
ratsy an’ireo “Rahalahy.” Satria Tenin’Andriamanitra izany dia
manaiky an’izany fotsiny isika. Tsymisy adi-hevitra eto, filazana
zava-misy tsotra fotsiny.

Mba hanazavana misimisy kokoa, dia mariho tsara mihitsy
ireo tenin’ny Matio 25:31-46. Tsy milaza izy hoe ny mpiandry
ondry dia manavaka ara-bakiteny ny ondry amin’ny osy, fa ilay
izy dia TAHAKA ny mpiandry ondry manasaraka ny ondry
amin’ny osy. Tsy ondry ireo ao amin’io faritra manokan’ny
fotoana io (Fitsaran’ny Seza fiandrianana Fotsy). Ao anatin’ny
Valany ny ondry, nandre ny Feony (Teny) izy ireo ka nanaraka
Azy. EFA MANANA FIAINANA MANDRAKIZAY IZY IREO
KA TSY AFAKA HO TONGA AO AMIN’NY FITSARANA.
Fa ireto dia TSY manana fiainana mandrakizay, ka ao
amin’ny fitsarana izy ireo. Izy ireo dia navela HIDITRA AO
amin’ny fiainana mandrakizay. Fa eo ambonin’ny fototra
inona no idiran’izy ireo ao amin’ny fiainana mandrakizay?
Tsy eo ambonin’ny fisehon-javatra tokoa hoe efa manana
ny Fiainany izy ireo tahaka ny ananan’ny ampakarina, fa
mandray an’izany izy ireo satria tsara fanahy tamin’ireo
Rahalahiny. Tsy Rahalahiny izy ireo: ho nanao azy ireo
ho mpiara-mandova amin’i Jesosy izany. Izy ireo dia TSY
mandova na inona na inona afa-tsy fiainana. Tsy mizara
ny seza fiandrianana izy ireo, etsetra, miaraka Aminy. TSY
MAINTSY EFA TAO AMIN’NY BOKIN’NY FIAINANA NY
ANARAN’IZY IREO ARY TSY NESORINA. Ankehitriny
nohon’ny fitiavany ny vahoakan’Andriamanitra dia fantatra
sy voavonjy izy ireo. Tsy isalasalana fa nanompo sy nanampy
an’ireo zanak’Andriamanitra izy ireo. Angamba tahaka an’i
Nikodemosy sy Gamaliela no nanohanan’izy ireo an’ireo zanaka
tao amin’ny fotoan’ny olana.

Raha tsy izany no toa mamely ny “famerenana,” dia
tandremo tsara ankehitriny, satria ireo ratsy fanahy dia TSY
averina, fa alefa ao amin’ny farihy afo. Ny anaran’ny maro
tamin’ireo noravàna dia tao anatin’ny Bokin’ny Fiainana ihany
koa; saingy nokosehana izy ireo satria tsy nahomby tamin’ny
fanajana ny vahoakan’Andriamanitra izay ny Teny velona
voaseho (epistily velona) tamin’ny androny.

Ankehitriny dia aoka isika tena hazava eto. Izy ireo dia
tsy ireo firenena izay tsaraina ka hiditra ao amin’ny arivo
taona satria nampiantrano sy nanampy an’ireo Jiosy. Tena
mazava izany nohon’ny fehin’ireto andininy ireto. “Ary ireo
(ny ratsy fanahy) dia handeha hankao amin’ny fanasaziana
mandrakizay (farihy afo), fa ny marina hankao amin’ny fiainana
mandrakizay.” Tsy misy firaketana ny amin’ny fitsarana
ANANKIROA voapetraka izay anipazana ny ratsy fanahy ao
amin’ny farihy afo. Ilay bibidia sy ilay mpaminany sandoka
irery ihany no tsaraina amin’ny fiafaran’ny fahoriana lehibe.
Tsia, io dia ny fitsaran’ny Seza fiandrianana Fotsy, ary tsaraina
arak’izay voasoratra ao amin’ireo boky izy ireo.

Ao amin’ny fitsanganana faharoa ireo “fanahy eo
ambanin’ny alitara” araka ny voaseho ao amin’ny tombokase

fahadimy (Apokalypsy 6:9-11) dia omena akanjo fotsy lava, ary
mazava ho azy ny fiainana mandrakizay, raha tsy izany dia ho
tsy misy dikany ny akanjo fotsy lava. “Ary rehefa Novahany
ny tombokase fahadimy, dia hitako teo ambanin’ny alitara ny
fanahin’ireo izay novonoina nohon’ny Tenin’Andriamanitra, sy
nohon’ny filazana izay nohazoniny: ary niantsoantso tamin’ny
feo mafy izy ireo, nanao hoe, Mandra-pahoviana, O Tompo,
masina sy marina, no tsy Hitsaranao sy amalianao ny rànay
eo amin’ireo izay monina ambonin’ny tany? Ary nomena akanjo
fotsy lava ny tsirairay avy tamin’izy ireo; ary nolazaina tamin’izy
ireo, fa tsymaintsymitsahatramandritry ny vanim-potoana kely
izy ireo, mandra-pahatongan’ireo mpanompo namany ihany koa
sy ireo rahalahiny, izay tsy maintsy hovonoina tahaka azy ireo,
ho tanteraka.” Mariho manokana ankehitriny fa tsy nisy iray
tamin’ireo teo ambanin’ny alitara novonoina nohon’ny filazana
an’i Jesosy. Tsy tahaka an’i Antipasy izay novonoina nohon’ny
fihazonana mafy Ny Anarany izy ireo. Tsy ireo nateraka indray
izy ireo, miaraka amin’ny fiainana mandrakizay ho fananany.
Miverina ao amin’ny fitsanganana izy ireo ary mandray fiainana
nohon’ny fijoroan’izy ireo teo amin’ny Teny. Ary mariho hoe
toy ny ahoana no iantsoantsoan’izy ireo valifaty. Tsy mety
ho ny ampakarina ara-materialy izy ireo. Ny ampakarina dia
manatodika ny takolany kamiantsoantso hoe, “Mamelà azy ireo,
Ray, fa tsy fantany izay ataony.” Jiosy ireo. Tsy maintsy ho izany
izy ireo satria ao amin’ny tombokase fahadimy, fa ao amin’ny
tombokase fahefatra no lasa mankao amin’ny fampakarana
ny ampakarina Jentilisa. Noho izany dia tsy nateraky Ny
Fanahiny ireto Jiosy ireto. Tsy mino izy ireo fa Jesosy no Mesia.
Fa nohajambain’Andriamanitra izy ireo nohon’ny amin’ny
Jentilisa, nomen’Andriamanitra fiainana mandrakizay izy ireo
teo amin’ny fototra hoe na dia tsy afaka nanatona Azy aza izy
ireo, dia mbola nahatoky tamin’ny Teny rehetra izay fantany, ary
maty ho an’izany tahaka ny nahafatesan’ny maro teo ambanin’i
Hitler, Staline, etsetra, arymbola hisy ho faty foana.

Ao amin’ny fitsanganana faharoa no hiseho ireo virijiny
dimy adala. Mariho fa virijiny izy ireo. Tsy nanana ny Fanahy
Masina izy ireo noho izany dia tsy afaka ny ho ao amin’ny
ampakarina, raha ireo dimy hendry kosa izay nanana solika
dia lasa ampahan’io ampakarina io. Fa ireto olona ireto,
satria olona navahana, tia an’Andriamanitra, ary niezaka ny
hitoetra tao amin’ny Teny, arak’izay nahafantaran’izy ireo azy,
ary satria fanampiana iray tao amin’ny asan’ny Tompo dia
hiseho amin’ny fiafaran’ny fotoana. Ho diso ny arivo taona
izy ireo, izay azonareo anombohana mahita amin’ny alàlan’ireo
fahamarinana ireo fa zava-dehibe lavitra sy mahafinaritra noho
izay hany noeritreretinareo sy ninoanareo.

Nanana ny anarany tao amin’ny Bokin’ny Fiainana ireo
olona rehetra ireo ary nijanona ny anarany. Fa anaran’iza

no tsy nijanona? Ny anaran’ireo avy amin’ny rafi-piangonana
maneran-tany izay niady tamin’ny ampakarina no hesorina.
Izany no hahavery tanteraka. Hatsipy ao amin’ny farihy afo
izy ireo.

Ankehitriny dia ndao isika handeha eo amin’ny dingana
iray hafa, fa alohan’ny handehanantsika dia ndao isika hijery
indray ny zava-misintsika hatreto. Voalohany, dia fantatsika
tsara mihitsy fa ny tanjon’Andriamanitra dia mipetraka ao
amin’ny fifidianana. Natao tanjona tao amin’ny Tenany izany.
Tanjon’Andriamanitra ny hamoaka vahoaka iraymitovy amin’ny
Tenany izay ho Ampakarina Teny iray. Voafidy TAO AMINY
talohan’ny fanorenana an’izao tontolo izao izy. Fantatra mialoha
izy ary malala talohan’ny hany nisehoany nandritr’ireo taona
teto ambonin’ny tany. Navotan’ny Ràny izy ary tsy ho tonga
MIHITSY ao amin’ny fanamelohana. Tsy afaka ho ao amin’ny
fitsarana mihitsy izy satria tsy azo isaina ho azy ny fahotana.
Romana 4:8, “Sambatra ny olona izay tsy isain’ny Tompo
ny fahotany.” Fa hiaraka Aminy tokoa izy ao amin’ny Seza
fiandrianan’ny fitsarany, hitsara an’izao tontolo izao ary na dia
ireo anjely aza. Ny anarany (ny tsirairay amin’ireo mambrany)
dia nosoratana tao amin’ny fizarana iray an’ny Bokin’ny
Fiainan’ny Zanak’ondry talohan’ny fanorenana an’izao tontolo
izao. Faharoa, dia misy kilasy iray hafa. Ao amin’ny Bokin’ny
Fiainana ihany koa ny anaran’izy ireo ary hiseho izy ireo amin’ny
fitsanganana faharoa. Tahaka an’ireo virijiny adala sy ireo
marina voalaza ao amin’ny Matio 25. Ao amin’ity kilasy ity
ihany koa dia misy an’ireo izay tsy manompo an’ilay bibidia na
lasa tafiditra tao amin’ilay rafitra antikristy fa maty nohon’ny
finoany na dia tsy ao anatin’ny ampakarina aza izy ireo,
tsy nateraka indray. Fa hiseho izy ireo amin’ny fitsanganana
faharoa ary hiditra ao amin’ny fiainana mandrakizay. Fahatelo,
Kristiana mpanara-driandrano izy ireo tahaka ny nahitantsika
ny Isiraely nivoaka avy tao Egypta. Nanana ny anarany
tao amin’ny Bokin’ny Fiainana izy ireo ary voasoratra tao
amin’ireo boky ny asan’izy ireo. Ireo izay tsy nahomby tamin’ny
fankatoavana an’Andriamanitra ary tsy nanana ny Fanahy, na
dia teo anivon’izy ireo aza ireo famantarana sy fahagagana, dia
hanana ny anarany nesorina tao amin’ny Bokin’ny Fiainana. Eo
anivon’io vondrona io no hisy an’ireo tahaka an’i Jodasy izay
na dia tsy nanana ny Fanahy manontolo aza, saingy mpivavaka,
dia hanana ny fanehoana ao amin’ny fiainany, ary na dia teo
amin’ireo boky aza dia tsy voafidy TAO AMINY. Ho ao anatin’io
vondrona io koa izay mitovy amin’i Balama. Fahefatra ary
farany, dia ireo izay tsy nanana ny anarany tao mihitsy na
tsy ho voasoratra eo amin’ireo boky mihitsy. Ireo dia hita ao
amin’ny Apokalypsy 13:8 sy Apokalypsy 17:8, “Ary hiankohoka
aminy izay rehetra monina ambonin’ny tany, ireo izay tsy
manana ny anarany voasoratra ao amin’ny Bokin’ny Fiainan’ny

Zanak’ondry voavono hatramin’ny fanorenana an’izao tontolo
izao.” “Ny bibidia izay efa hitanao, ary tsy eo; ary hiakatra
avy ao amin’ny lavaka tsy hita noanoa, ka ho lasa any amin’ny
fahaverezana: ary ho gaga ireo izay monina ambonin’ny tany, dia
ireo izay tsy nanana ny anarany voasoratra eo amin’ny Bokin’ny
Fiainana hatramin’ny fanorenana an’izao tontolo izao, rehefa
mijery an’ilay bibidia izay teo, ary tsy eo, nefa mbola ho avy.”
Nilaza Jesosy fa hisy vondrona anankiray hanaiky olona iray
izay ho avy amin’ny anarany manokana. Io anankiray io dia ny
antikristy. Ary izany marina tokoa no voalaza mikasika azy ireo
ao amin’ny Apokalypsy 13:8, sy 17:8. Voalahatr’Andriamanitra
ireo fa tsy ho ao amin’ny fifidianana. Ary amin’io vondrona
io dia misy an’ireo izay tahaka an’i Farao. Izao no voalaza
mikasika azy hoe, “Ho an’io tanjona iray ihany io mihitsy aza
no Nanandratako anao.” “Fanaky ny fahatezerana voavoatra ho
an’ny fandravàna.” Romana 9:17 sy 22. Tsy nisy iray tamin’ireo
voapetraka tao amin’ny firaketan’ny fiainana. Tsy milaza aho
hoe tsy misy firaketana mikasika azy ireo. Tsy isalasalana fa
misy karazana firaketana iray mikasika azy ireo, saingy TSY AO
AMIN’NYFIRAKETAN’NYFIAINANA.Ny tanjon’ny fisian’izy
ireo dia efa nofaritana fohifohy ao amin’ny sisa amin’ity boky
ity saingy afaka manampy Soratra anankiroa amboniny isika.
Ohabolana 16:4, “Ny Tompo dia nanao ny ratsy fanahy ho
amin’ny andron’ny fahoriana.” Joba 21:30, “…ny ratsy fanahy
dia voatahiry ho an’ny andron’ny fandravàna? ho entina amin’ny
andron’ny fahatezerana izy ireo.”

Satria sarotra ho an’ny fisainan’olombelona ny hahazo
an’io ampahan’ny Teny io, dia tsy maintsy ekena sy
inoana amin’ny finoana izy. Ho tafintohina amin’izay
nasehoko ny sasany satria diso amin’ny fahazoana ny
fahamasi-mandidin’Andriamanitra izy ireo izay maneho
fa ANDRIAMANITRA NO ANDRIAMANITRA, ary satria
Andriamanitra Izy dia tsy misy anankiray afaka hanafoana
ny Heviny na hisakana ny Sitrapony sy ny tanjony; fa Izy,
satria faratampon’ny hery, no manapaka ao amin’ny raharaha
REHETRA ary manao an’izay Tiany amin’ny Famoronany
rehetra satria ny rehetra dia noforonina ho an’ny Sitrapony
tsara. Noho izany, araka ny lazain’i Paoly hoe, “Raha haka
vongan-tanimanga iray Andriamanitra ka hanao avy amin’io
vongana iray io ihany vazy iray ho hajaina ary vazy iray hafa
tsy ho hajaina, dia iza no afaka ho tafintohina ka hiantsoantso
hanohitra Azy?” Fa Izy irery no manana zò hanao an’izany eo
amin’ny fototry ny famoronana, tsy afaka mandà isika. Kanefa
nandeha lavidavitra mihitsy aza Izy, satria araka ny Romana
14:7-9, dia manana porofo tsy azo lavina isika fa efa nandoa
ny vidin’ny fividianana an’izao tontolo rehetra izao Jesosy,
ary noho izany dia afaka manao an’izay Tiany amin’ny Azy
manokana Izy. “Fa tsy misy iray amintsika velona ho an’ny

tenantsika, ary tsy misy olona maty ho an’ny tenany. Fa raha
velona isika, dia velona ho an’ny Tompo; ary raha maty isika,
dia maty ho an’ny Tompo: koa amin’izany raha velona isika, na
maty, dia ho an’ny Tompo. Fa ho an’izany no nahafatesan’i Kristy
sy nitsanganany, ary nahavelomany indray, mba hahatonga Azy
ho Tompon’NY MATY SY NY VELONA.” (Maha-tompony; TSY
firaisana no dikany eto.) Voaseho ao amin’ny Jaona 17:2 ihany
koa io, “Araka ny Nanomezanao Azy fahefana AMIN’NY NOFO
REHETRA, mba Hanomezany fiainana mandrakizay ho an’izay
rehetra Nomenao Azy.”

Ankehitriny, raha isaintsika ho an’Andriamanitra ny
faratampon’ny hery, dia tsy maintsy manaiky koa isika
fa tanteraka amin’ny fahendrena sy ny fahamarinana
Izy. Io drafitry ny fifidianana sy fandàvana io no
fahendren’Andriamanitra voambara ao amin’ny taona rehetra
mihitsy aza, araka ny voalaza ao amin’ny Efesiana 1:3-11
hoe, “Isaorana ilay Andriamanitra sy Rain’i Jesosy Kristy
Tompontsika, Izay nitahy antsika tamin’ireo fitahiana Ara-
panahy rehetra ao amin’ny toeran-danitra tao amin’i Kristy:
araka ny Nifidianany antsika tao Aminy talohan’ny fanorenana
an’izao tontolo izao, mba ho masina sy tsy misy tsiny isika
eo Anatrehany amin’ny fitiavana: izay nifidy antsika mialoha
tamin’ny fananganan-anaka tamin’ny alàlan’i Jesosy Kristy ho
an’ny Tenany, araka ny fankasitrahana tsara an’ny Sitrapony,
ho fiderana ny voninahitry ny Fahasoavany, izay Nanaovany
antsika ho ekena ao amin’ny Malala. Ao Aminy no ananantsika
fanavotana amin’ny alàlan’ny Ràny, ny famelàna ny fahotana,
araka ny haren’ny Fahasoavany; izayNataony betsaka ho antsika
tamin’ny FAHENDRENArehetra sy fisainana; nampahafantatra
antsika ny zava-miafin’ny Sitrapony, araka ny Fankasitrahany
tsara izay Nokasainy tao amin’ny Tenany; mba amin’ny
andro voatendry an’ny fahafenoan’ny fotoana no Ahafahany
hanangona ny zavatra rehetra ho iray ao amin’i Kristy, na ny
any an-danitra, na ny ety an-tany; dia ho ao Aminy: tao Aminy
koa no nandraisantsika ny lova, rehefa voafidy mialoha araka
ny fikasan’Ilay Izay mahefa ny zavatra rehetra araka ny hevitry
ny Sitrapony manokana.” Noho izany raha Andriamanitra
no tena nanendry fa hisy an’ireo anarana voapetraka ao
amin’ny fizarana iray an’ny Bokin’ny Fiainan’ny Zanak’ondry
ka tsy azo kosehina satria anaran’ny Ampakariny izy ireo,
amin’izay fotoana izay dia tsy maintsy manaiky an’izany isika.
Raha voalaza koa fa misy ireo anarana izay napetraka tao
amin’ny firaketan’ny Bokin’ny Fiainana saingy tao amin’ny
fahalalan’Andriamanitra mialoha dia tsy maintsy lavo izy
ireo ka nanana ny anarany nesorina dia tsy maintsy manaiky
an’izany isika. Ary raha misy an’ireo anarana izay tsy napetraka
MIHITSY teo amin’ny firaketan’ny fiainana, isika dia tsy
maintsy manaiky an’izany, ihany koa. Ary raha misy ireo izay

hiditra ao amin’ny fiainana mandrakizay aorian’ny fitsaran’ny
Seza fiandrianana Fotsy nohon’ny fototra fotsiny hoe tsara sy
tsara fanahy ary marina tamin’ilay voafidin’Andriamanitra izay
Rahalahiny, amin’izay fotoana izay dia tsy maintsy manaiky
an’izany isika. FA IZA NO MAHAFANTATRA NY SAIN’NY
TOMPO MBA HAMPIANATRA AZY? Raha ny marina dia ndao
isika hanolo-tena amin’ny finoana Azy Izay Raintsika dia ho
velona.

Mba hahazoana mazava kokoa an’ity lohahevitra ity dia ho
mety tsara ankehitriny ny hanatona azy amin’ny foto-kevitra
mikasika ny fiangonana manerana an’ireo taona. Hatramin’izao
dia efa nihevitra an’ireo fepetra mikasika ny fanesorana an’ireo
anaran’ny isam-batan’olona isika. Ankehitriny dia tiantsika ny
hijery, tsy ireo isam-batan’olona, fa ireo vondrona voaseho ao
amin’ny fiangonana. Mba hanaovana an’izany dia hampitovy ny
fiangonana nanerana ny taona rehetra amin’ny voly vary isika.
Ny voam-bary iray dia ambolena mba ny voam-bary tokana
iray amin’ny farany no hamokatra indray sy hampitombo ny
tenany amin’ny alàlan’ny dingana iray mandritry ny vanim-
potoana anankiray. Ho faty io voa tokana io, saingy eo am-
pahafatesana, dia hiakatra ao anatin’ny voly iray ilay aina izay
tao anatiny izay ho lasa mpanohana avy eo na ho mpitondra
an’io aina io izay tsy maintsy hiverina amin’ny tany am-
piandohana ao amin’ny endrika mitombo iray. Maty Jesosy ilay
Voan’ny Mpanjaka lehibe. Io Anankiray tsy manan-tsahala io
Izay ain’ny fiangonana no mitsangana eo afovoan’ny fiangonana
mandritr’ireo taom-piangonana fito rehetra manome ny Ainy
ho an’ny fiangonana (ilay mpitondra na mpanohana) mba
hamokaran’io tena Ainy io indray ao amin’ireo vatana amin’ny
farany hitovy amin’ny Azy amin’ny fitsanganana. Amin’ny
fitsanganana no hahitan’ilay Voan’ny Mpanjaka an’ireo voan’ny
mpanjaka maro mitovy amin’ny Tenany, ary ho tahaka Azy
mihitsy aza izy ireo, satria hoy i Jaona hoe, “hitovy Aminy
isika.” Io no notondroin’i Jaona Mpanao-batisa rehefa nilaza
Izy fa hanangona ny vary ao an-tsompitra Jesosy. Izany ilay
fitsanganana izay hidiran’ilay navotana izay voafidy ao amin’ny
fiainana mandrakizay.

Ankehitriny àry, ny firaketana an’io voly vary io izay tsy
maintsy hamokatra indray an’ilay voa tany am-piandohana
amin’ny farany amin’ny endrika mitombo NO BOKIN’NY
FIAINANA. Averiko: ny tantara na firaketana an’io voly vary
io no Bokin’ny Fiainana ka ny ampahan’io Bokin’ny Fiainana
io no FIRAKETAN’NY FIAINANAMANDRAKIZAY. (Fizarana
iray an’ny Bokin’ny Fiainana.) Io dia hita am-paharesen-dahatra
mihitsy amin’ny alàlan’ny fandinihina an’ilay voly vary. Voa
mitanjaka iray no nafafy. Tsy ela dia hita ny ravim-bero iray.
Saingy tsy mbola ny vary io. Avy eo dia mitombo ao amin’ny
taho iray izy. Tsy mbola vary io. Ao ny aina, fa tsy ilay vary.

Avy eo amin’ny tendron’ilay taho diamisy salohim-bary kely iray
izay mamoaka salohy iray. Mbola voly vary iray foana saingy
tsy mbola vary. Avy eo dia misy vovom-boninkazo ilay voly, ary
mahita an’ilay akofamitombo isika. Tena saikymitovy amin’ilay
vary mihitsy io saingy tsy mbola misy voa. Avy eo dia miforona
ao anatin’ilay akofa ny vary. Miverina mankany amin’izay naha-
izy azy tany am-piandohana izy ankehitriny. Ankehitriny dia
jinjaina ilay vary masaka.

Maty Jesosy Kristy. Nanome ny Ainy Izy. Tsy maintsy
niverina teo amin’ny fiangonana io aina io ary hitondra zanaka
maro mitovy amin’ny Tenany ao amin’ny voninahitra amin’ny
fitsanganana. Fa tahaka ny tsy maintsy nananan’ilay vary
mpitondra iray mba hamokatra voam-bary mitombo, dia tahaka
an’izany koa no tsy maintsy hisian’ny fiangonana iray izay ho
mpitondra ny ain’i Kristy. Tahaka an’ilay ravim-bero, taho,
salohy, ary akofa izay mpitondra an’ilay voa fa TSY ilay voa
izy tenany, dia toy izany koa no nahatonga an’ilay vatam-
piangonana nanerana an’ireo taona ho mpitondra an’ilay VOA
marina na dia tsy ilay Voa izy tenany aza izy. Izany no antony
ahafahantsikamilaza fa ny Bokin’ny Fiainana no ilay voly VARY
MANONTOLO.

Ndao isika hijery an’izany indray. Ity ilay voa tany am-
piandohana izay nambolena. Namokatra ravim-bero iray izy.
Tsy izy io. Namokatra taho iray izy. Tsy mbola izy koa
izany. Indro tonga ireo akofa izay tsy maintsy iforonan’ilay
vary ao anatiny. Tsy izy io. Miseho ireo salohy. AVY EO
DIAMILATSAKAEOAMBONIN’IREOLAHIM-BONINKAZO
NY VOVOM-BONINKAZO. NOVELOMINA NY AMPAHAN’IO
VOLY IO. MISY ZAVATRA IRAY AVY AO AMIN’IO VOA
TANY AM-PIANDOHANA IO IZAY MIAKATRA AMIN’NY
ALÀLAN’NY SISA AMIN’ILAY VOLY MIVADIKA HO VOA.
Nahoana no tsy ilay voly manontolo no nankao amin’ny voa?
Satria ho an’io tanjona io no namoronana azy. Ampahan’io
voly io fotsiny no afaka miverina ho lasa voa satria ampahany
fotsiny an’io VOLY VARY IO NO VARIN’NY FIAINANA
MANDRAKIZAY.

Manana tandindona iray tanteraka an’izany ianareo ao
amin’ny Isiraely niala an’i Egypta. Nivoaka teo amin’ny roa
tapitrisa mahery teo izy ireo. Ny REHETRA dia afaka tamin’ny
alàlan’ilay rà fanatitra. Ny REHETRA dia vita batisa tao
amin’ny Ranomasina Mena; ny REHETRA dia nivoaka avy tao
amin’ny rano nankasitraka ny fanehoan’ny Fanahy Masina sy
ireo fitahiana; ny REHETRA dia nihinana sakafon’anjely; ny
REHETRA dia nisotro avy tamin’ilay vatolampy izay nanaraka
azy ireo. Kanefa ankoatran’ireo tena vitsy dia tsinontsinona
izy ireo afa-tsy mpitondra ho an’ireo zanaka izay tsy maintsy
nanaraka azy ireo sy niditra tao amin’ny tany Kanana. TSY
ny Isiraely rehetra no Isiraely. Ary ny rehetra afa-tsy vitsy

an’isa bitika kely dia nanana ny anarany voakosoka tao amin’ny
Bokin’ny Fiainana.

Manana an’ilay iray ihany isika amin’izao andro izao
ao amin’ny fiangonana. Hisy ireo anarana ho voakosoka ao
amin’ny Bokin’ny Fiainana. Tsy misy anarana ho voakosoka
ao amin’ny Bokin’ny Fiainana Mandrakizay satria firaketana
iray hafa izany na dia ao anatin’ny Bokin’ny Fiainana
aza. IZAO ILAY FIRAKETANA: ANDRIAMANITRA DIA
NANOME ANTSIKA NY FIAINANA MANDRAKIZAY, ARY
AO AMIN’NY ZANANY IZANY FIAINANA IZANY. IZAY
MANANA NY ZANAKA NO MANANA NY FIAINANA
(MANDRAKIZAY) ARY IZAY TSY MANANA NY ZANAKA
NO TSY MANANA FIAINANA (MANDRAKIZAY). Ary ireo
izay manana an’io fiainana io dia efa tao AMINY talohan’ny
fanorenana an’izao tontolo izao. VOAFIDY TAO AMINY IZY
IREO TALOHAN’NY FANORENANA AN’IZAO TONTOLO
IZAO. Io VOAN’NY MPANJAKA LEHIBE io, Jesosy Kristy,
dia nambolena (maty Izy) ary io aina izay tao Aminy io dia
niakatra tamin’ny alàlan’ilay voly vary arymamokatra ny tenany
indray ao amin’ireo voam-bary maro izay manana an’ilay aina
iray ihany ao amin’izy ireo, ary lasa mitovy amin’ilay tany
Am-piandohana satria tany am-piandohana tamin’ny alàlan’ny
Fanahy izy ireo.

Ankehitriny isika dia afaka mahita hoe nahoana ilay
navotana (novidian’ny tompony tany am-piandohana indray)
ampakarina (tao Aminy tahaka an’i Eva tao amin’i Adama
izy) no tsy afaka hanana ny “anaran’ireo mambrany” mihitsy
ho esorina avy ao amin’ny firaketana. Izy dia Ampahany.
Eo amin’ny seza fiandrianana izy. Tsy afaka ho tsaraina
mihitsy izy. Ny tsirairay avy ao amin’ny ampakarina dia
mambra iray amin’ny Azy ary tsy manary anankiray Izy. Fa
tsy tahaka an’izany ny mikasika “ny rehetra” ao amin’ny
Bokin’ny Fiainana. Satria eo anivon’izy ireo no misy an’ireo
tahaka an’i Jodasy mihitsy aza, etsetra, izay nanana anjara
iray tao amin’ny firaketana saingy nesorina ny anaran’izy ireo.
Afaka mahita an’ireo izay miditra amin’ny andro farany isika,
ary taorian’ny nanaovana an’ireo asa mahafinaritra, dia hilaza
Jesosy fa tsy nahafantatra azy ireo mihitsy Izy. Ilay izy tsy
hoe tsy nahalala azy ireo Izy. Ny Faratampon’ny fahaizany
no manavaka an’izany mialoha; fa tsy fantatra mialoha ho
ao amin’ny ampakarina izy ireo; ary tsy fantatra mialoha ho
isan’ireo marina amin’ny fitsanganana faharoa koa izy ireo. Tsy
nitondra voa izy ireo (satria tany ivelan’ny Teny izy ireo — tsy
nitoetra tao amin’izany) ka izy ireo, noho izany, dia voaheloka
ho faty. Avy eo dia nasehontsika tany aloha fa misy ireo izay
nanohana ny ampakarina ary fanampiana sy fiononana iray ho
azy. Ireo dia nanana ny anarany nijanona teo amin’ny Bokin’ny
Fiainana ary hiditra ao amin’ny fiainana mandrakizay. Farany

dia misy an’ireo tahaka an’i Farao izay tsy nanana ny anarany
teo amin’ny Bokin’ny Fiainana mihitsy ka natsipy tao amin’ny
farihy afo koa ireo.

Noho izany ilay voam-bary izay lasa voly iray ho an’ny
fijinjana no firaketana an’ilay fiangonana. Ary mitovy amin’ny
hoe tsy ilay voly vary rehetra no voam-bary, ary tahaka ny
hoe tsy ilay voly rehetra no ampiasaina ao amin’ny fijinjana,
dia toy izany koa ny fiangonana: — tsy ny fiangonana rehetra
no ampakarina, ary tsy izy rehetra koa no nomena fiainana
mandrakizay, fa AMPAHANY iray amin’izany no angonina ao
an-tsompitra, ary AMPAHANY iray amin’izany no voatahiry
mba ahafahany hiditra ao amin’ny fiainana mandrakizay
amin’ny fitsanganana faharoa, ary AMPAHAN’izany izay
nisaina ho akofa no hodorana ao amin’ny farihy afo. Ary izany
marina tokoa no nolazain’i Jaona Mpanao-batisa sy Jesosy,
satria i Jaona dia nilaza fa hangonina ny vary ary hodorana
ny akofa. Hoy Jesosy hoe, “Afatory ny tsimparifary, ary avy
eo dia angony ny vary.” Ilay hetsika ekiomenika no hamatotra
an’ilay fiangonana tsimparifary miaraka, satria tsy maintsy
fatorana ALOHA ireo tsimparifary, ary na dia dorana aza
ny fiafaran’izy ireo, dia tsy dorana amin’ny famatorana azy
izy ireo fa tehirizina ho an’ny daty iray any aoriana, dia
amin’ny fiafaran’ny arivo taona, na ny fitsanganana faharoa.
Fa vantany vao voafatotra ireo tsimparifary dia mety hiseho ny
fampakarana ary miseho tahaka an’izany amin’ny fotoana iray
eo anelanelan’ny famatorana sy ny fanambarana ny antikristy.
Avy eo dia ho tonga ny andro izay itsanganan’ny REHETRA
miaraka araka ny hita ao amin’ny Daniela. Ho eo ny Mpanjaka
miaraka amin’ny Ampakariny ary eo anoloan’izy ireo no hisy
an’ireo vahoaka maro izay ho tsaraina. Eny. Eo ny REHETRA.
Misokatra ireo boky rehetra. Vita ny fepetra farany an’ny
REHETRA. Tapitra tokoa ny fijinjana. Ireo boky izay nisokatra
indray mandeha dia mikatona.

Eo am-pamehezana an’ity lohahevitra ity ho an’izao
fotoana izao, dia mamelà ahy hitodika amin’ny filazana
iray izay natao tamin’ny fiandohany izay nilazako fa tsy
misy Soratra anankiray voateny mikasika ny Tompo eo am-
panaovana firaketana anarana iray ANKEHITRINY. Tahaka
an’izany tokoa ilay izy. Kanefa misy Soratra iray manondro
fitadidiana iray ho avy. Izany dia ao amin’ny faha-87-n’ny
Salamo. Io Salamo io dia miresaka mikasika ny Tompo
manoratra ny anaran’ireo rehetra teraka ao Ziona. Tsy
azo tombanana mihitsy izany na oviana na oviana hoe
Andriamanitra dia tsy maintsy niandry hatramin’ny faran’ireo
taona na ilay vanim-potoana nifanarahana tamin’i Ziona mba
hahafantarana hoe iza daholo no mety ho teraka ao Ziona. Izao
indray koa, hanala an’ilay faratampon’ny fahaizana izany. Azo
antoka fa Fantany hoe iza daholo no ao anatin’io isa io. Fa inona

izany? Tsy ilay horonana nojerena fotsiny indray ve izany izay
ametrahan’Andriamanitra fotsiny ao anatin’ny firaketana iray
vaovao an’ireo anarana izay nijanona taorian’ny fitsanganana
faharoa ary momba an’i Ziona? Azo antoka, izay ilay izy.

“Ary hanaiky ny anarany eo anatrehan’Ny Raiko sy ireo
Anjeliny Aho.” Antso lehibe any an-danitra! “Raha maty
ny olona iray, ho velona indray ve izy? amin’ny andro
rehetra an’ny fotoan’ny fanafihako no hiandrasako, mandra-
pahatongan’ny fanovàna ahy. Hiantso Ianao, ary izaho hamaly
Anao: hanana ny fanirian’ny asan’ny Tànanao Ianao.” Miantso
ny Ondriny amin’ny anarana ilay Mpiandry Lehibe. Miantso
an’ireo hivoaka avy amin’ny vovoka ilay feon’Andriamanitra
mamorona na manova ny atoman’izy ireo na dia tsy matory aza
izy ireo. Izany no fampakarana. Izany ilay Sakafo harivan’ny
Mariazy lehibe an’ny Zanak’ondry sy ny Ampakariny.

Fa tsy ny fampakarana ihany no ilay antso lehibe. Ao
amin’ny fitsanganana faharoa, eo amin’ilay fitsarana lehibe
an’ny Seza fiandrianana Fotsy, dia hisy an’ireo anarana ho
ekena eo anatrehan’ny Ray sy ireo Anjeliny. Ankehitriny dia
notenenin’ireo izay mahafantatra tamiko, fa ny feo mamy
indrindra eo amin’ny sofin’olombelona iray dia ny feon’ny
anaran’io olona io. Toy ny ahoana no itiavan’ny olona handre
ny anarany eo anatrehan’ny be sy ny maro. Toy ny ahoana no
itiavan’izy ireo ny fitehafana. Saingy tsy hisy feo eto an-tany
mihitsy hanonona ny anaranareo mamy indrindra tahaka ny
hanononan’ny feon’Andriamanitra raha ao amin’ny Bokin’ny
Fiainana ny anaranareo ary mijanona ao mba ho voambara
eo anatrehan’ireo anjely masina. Ho andro iray toy ny inona
izany rehefa mandre an’i Jesosy isika manao hoe, “Ray, nanaiky
Ny Anarako teo anatrehan’ny olona izy ireo tamin’ny andro
fivahinianany teny ambonin’ny tany. Ankehitriny dia hanaiky
ny anaran’izy ireo eo Anatrehanao sy ireo anjelin’ny lanitra
rehetra Aho.”

“Izay manan-tsofina, aoka izy hihaino izay lazain’ny
Fanahy amin’ireo fiangonana.” Miteny indray mandeha indray
ny Fanahy. Hitantsika indray mandeha indray ny firaketana
an’izay nolazain’ny Fanahy tamin’ny taona iray hafa. Ary
hitantsika fa marina ilay firaketana. Lasa ny taona iray hafa
ary tanteraka marina tokoa arak’izay Nolazainy fa haha-izy
azy izany. Fiononana iray toy ny inona izany ho antsika izay
manantena ny ho ao amin’ilay ampakarin’ny andro farany,
satria izany dia manao ny fontsika hitroatram-pifaliana fa
mahatoky Izy ary hanatanteraka ny Fampanantenany tsirairay.
Raha nahatoky sy marina Izy tamin’ireo an’ny Taonan’i Sardisy,
amin’izay fotoana izay dia marina mihitsy Izy ho an’ity
taonantsika ity. Raha amin’ny alàlan’ny Fahasoavany sy ny
heriny no handraisana sy hiderana azy ireo amin’ny Alàlany,
amin’izay fotoana izay dia ho toy izany koa isika. Ndao

isika handeha arak’izany, hatrany amin’ny fahatanterahana ka
hitsena ny Tompo eny amin’ny habakabaka, ary hiaraka Aminy
mandrakizay.

TOKO FAHAVALO

NY TAOM-PIANGONANA FILADELFIA

Apokalypsy 3:7-13

Ary soraty ho an’ny anjelin’ny fiangonana any Filadelfia;
Izao zavatra izao noLazain’Ilaymasina, Izy izaymarina, Izy Izay
manana ny fanalahidin’i Davida, Izy Izay mamoha, ka tsy misy
olonamanidy; arymanidy, ka tsymisy olonamamoha;

Fantatro ireo asanao: indro, efa Nasiako varavarana mivoha
eo anatrehanao, ka tsy misy olona afaka hanidy azy: fa manana
hery kely ianao, ka nitandrina Ny Teniko, ary tsy nandà Ny
Anarako.

Indro, Halaiko ireo avy amin’ny Synagogan’i Satana, izay
milaza fa Jiosy izy ireo, nefa tsy izy, fa mandainga; indro,
Hataoko tonga hiankohoka eo anoloan’ny tongotrao izy ireo, ka
hahafantatra fa Izaho efa tia anao.

Satria efa nitandrina ny Tenin’ny Faharetako ianao, Izaho
kosa hiaro anao amin’ny oran’ny fakam-panahy, izay ho tonga
eto amin’izao tontolo rehetra izao, hizaha toetra an’ireo izay
monina ambonin’ny tany.

Indro, ho avy faingana Aho: tano mafy izay anananao, mba
tsy hisy olona haka ny satroboninahitrao.

Izay maharesy dia Hataoko andry eo amin’ny tempolin’Ny
Andriamanitro, ary tsy hiala intsony izy: ary Hosoratako
eo aminy ny Anaran’Ny Andriamanitro, sy ny anaran’ny
tanànan’Ny Andriamanitro, dia Jerosalema Vaovao, izay midina
avy any an-danitra avy amin’Ny Andriamanitro: ary Hosoratako
eo aminy Ny Anarako vaovao.

Izay manan-tsofina, aoka izy hihaino izay lazain’ny Fanahy
amin’ireo fiangonana.

FILADELFIA

Filadelfia dia dimy amby fitopolo maily atsimo-atsinanan’i
Sardisy. Izy no tanàna faharoa lehibe indrindra tao Lydie.
Voaorina teo ambonin’ny havoana maro izy tao amin’ny
distrika malaza fambolena voaloboka. Ireo vola madinikany
dia nitondra ny lohan’i Bacchus sy ny endriky ny Bacchante
iray (mpisoronavavin’i Bacchus). Ny mponin’ilay tanàna dia
nisy Jiosy, Kristiana avy amin’ny fihaviana Jiosy, sy ireo niova
fo avy tamin’ny fanompoan-tsampy. Niaritra horohorontany
matetitetika ilay tanàna, kanefa ny faharetany no lava indrindra
tamin’ireo tanàna fiton’ny Apokalypsy. Raha ny marina dia
mbola misy foana ilay tanàna eo ambanin’ny anarana Turc hoe
Alasehir, na Tanànan’Andriamanitra.

Ny fanontana an’ireo vola madinika dia manolo-kevitra fa
i Bacchus no andriamanitr’ilay tanàna. Ankehitriny i Bacchus
dia mitovy amin’ny hoe Ninus na Nimroda ihany. Izy no ilay
“anankiray nitomaniana,” na dia ny ankamaroantsika aza no
mihevitra azy raha dinihina ho araka ny fanaranam-po sy
fahamamoana.

Fanazavana toy ny inona no entin’izany ao an-tsaintsika. Ity
misy vola madinika iray miaraka amin’ilay andriamanitra eo
amin’ny lafiny iray ary ilay mpisoronavavy na mpaminanivavy
eo amin’ilay hafa. Ankehitriny dia atsipazo ny vola madinika
iray. Manao fahasamihafana ve ilay izy na lafiny aiza ianjerany?
Tsia tompoko, mbola ilay vola madinika iray ihany izy. Izany no
fivavahan’i Roma ny amin’i Jesosy syMaria.

Fa tsy mieritreritra an’i Roma fotsiny ihany isika. Tsia, tsy
ilay mpijangajanga lehibe fotsiny ihany no misy. Tsia tokoa;
satria izy, nohon’ny fijangajangany dia lasa reny iray. Ireo
zananivavy ankehitriny dia ireo vola madinika avy amin’ilay
fanontana iray ihany. Eo amin’ny lafiny iray an’ilay vola
madinika dia nanao fanompoana iray an’i Jesosy izy ireo ary
eo amin’ilay lafiny hafa dia manana ny mpisoronavaviny na
mpaminanivaviny ihany koa izy ireo ary manoratra an’ireo
fanekem-pinoany sy dogmany ary fitsipiny izy ka mivarotra azy
ireo amin’ny olona ho an’ny famonjena manamafy fa izy ary izy
irery ihany nomanana an’ilay hazavanamarina.

Manaitra toy ny ahoana ilay zava-misy hoe voamariky ny
vola madinika ity taona ity. Satria ilay reny sy ireo zanakavavy
dia mividy daholo ny làlany mankany an-danitra. Ny vola fa tsy
ny rà no vidim-pividianana.Ny vola fa tsy ny Fanahy no hery izay
manetsika azy ireo handroso. Ilay andriamanitr’ity izao tontolo
izao ity (mamôna) no nanajamba nymason’izy ireo.

Fa hifarana tsy ho ela ireo fifampiraharahan’izy ireo amin’ny
fahafatesana, satria ity no taona izay iantsoantsoan’ny Fanahy
hoe, “Indro, ho avy faingana Aho.” Eny tokoa, avia faingana,
Tompo Jesosy!

NY TAONA

Ny Taom-Piangonana Filadelfia dia naharitra nanomboka
tamin’ny 1750 hatramin’ny teo amin’ny 1906 teo. Ity taona ity,
nohon’ny dikan’ny anaran’ilay tanàna, dia efa nantsoina hoe Ny
Taonan’ny Fitiavan’ny Mpirahalahy, satria Filadelfia dia midika
hoe, “fitiavana ny rahalahy.”

NY IRAKA

Ny iraka ho an’ity taona ity dia tsy isalasalana fa i
John Wesley. John Wesley dia teraka tany Epworth, 17 Jona,

1703, ary iray amin’ireo zanaka sivy ambin’ny folo naterak’i
Samuel sy Susanna Wesley. Mpitarika fivavahana iray tao
amin’ny Fiangonan’i Angletera ny rainy; saingy ilay izy dia
toy ny hoe ny fihodinan’ny fisainam-pivavahan’i John dia
nifototra kokoa teo amin’ny oha-piainan’ny reniny noho ny
teolojian’ny rainy. Mahay mamiratra iray i John. Raha mbola
tany Oxford izy dia lasa ampahan’ny vondrona iray izy sy
Charles izay nizatra ara-panahy hanompo eo amin’ny fototry ny
fiainana amin’ny fahamarinana ara-pahatsapana raha tokony
hanao foto-pampianarana ho fenitr’izy ireo. Nanao mpitari-
dàlana ara-panahy an’ireo asa izy ireo, toy ny hoe manome
ny mahantra, mamangy ny marary sy ny voafonja. Izany no
antony niantsoana azy ireo hoeMetodista, ary ireo titra hafa koa.
Ankehitriny dia fantatr’i John tsara mihitsy tamin’ny alàlan’ny
fahitany ny filàn’ny olon’izao tontolo izao ny fivavahana ka
nandeha tany Amerika izy (Georgia) amin’ny maha-misionera
iray teo anivon’ireo Indiana. Teny amin’ny làlany tany dia hitany
fa maro tamin’ireo mpandeha an-tsambo no Moraves. Taitra
lalina izy tamin’ny fahalemem-panahin’izy ireo, fiadanany,
ary faherezany tao amin’ny fisehon-javatra rehetra. Ireo asa
mafiny tao Georgia dia tsy fahombiazana na dia teo aza ny
fandàvan-tena sy ny asa mafy. Niverina nankany Angletera izy
niantsoantso hoe, “Nandeha tany Amerika aho mba hanova fo
an’ireo Indiana saingy oh! iza no hanova fo ahy?”

Tafaverina tany Londres dia nihaona tamin’ireo Moraves
indray izy. I Peter Boehler no naneho taminy ny làlan’ny
famonjena. Nateraka indray marina tokoa izy tamin’ny
fahakiviana sy fahatezerana miharihary an’ny rahalahiny,
Charles, izay tsy nety nahazo hoe ahoana no hilazan’ny
lehilahy iray ara-panahy tahaka an’i John fa tsy nahitsy
tamin’Andriamanitra izy tany aloha. Ilay izy, anefa, tsy ela
taorian’izany i Charles, ihany koa, dia voavonjy nohon’ny
fahasoavana.

Nanomboka nitory ny Filazantsara ankehitriny i Wesley
teo amin’ireo polipitra tany Londres izay nananany fidirana
tany aloha; fa tsy ela dia nandà azy izy ireo. Tamin’io fotoana
io ilay sakaizany fahiny, George Whitefield, dia nanampy azy
satria nanasa an’i John ho tonga sy hanampy azy hitory teny
izy tany amin’ireo saha izay nisy an’arivony nihaino ny Teny.
Tamin’ny voalohany dia tsy nino mihitsy i Wesley fa hitory
teny ankalamanjana izy raha tokony ho tranobe iray, saingy
rehefa nahita an’ireo vahoaka sesehena izy sy nahita ny asan’ny
Filazantsara tamin’ny herin’ny Fanahy dia nitodika tsy nisy
fepetra tamin’izany karazana fitorian-teny izany.

Tsy ela dia nahatratra an’izany fivelarana izany ilay asa
ka nanomboka nandefa laïka maro hitory ny Teny izy. Toy ny
mirazotra iray tamin’ny Pentekosta izany izay nananganan’ny

Fanahy lehilahy niaraka tamin’ny fahefana hitory teny sy
hampianatra ny Teny saiky tao anatin’ny indray alina.

Nisy fanoherana mafy teo amin’ny asany saingy nomba azy
Andriamanitra. Voasehomaherymihitsy ireo asan’ny Fanahy ary
matetika dia nihazona ny olona ny fanahin’ny faharesen-dahatra
toy ny nanaisotra ny herin’izy ireo ka lavo tamin’ny tany izy ireo
nitomany tamin’alahelo lehibemikasika ny fahotany.

Lehilahy mahery iray niavaka i Wesley. Milaza mikasika ny
tenany izy fa tsy afaka nahatsiaro ho nahatsapa ny fahalemen’ny
fanahy na dia nandritry ny fahefatr’adiny aza hatramin’ny
nahaterahany. Tsy natory nihoatra ny adiny enina isan’andro
izy; nifoha ara-potoana mba hanomboka hitory teny tamin’ny
dimy saiky isan’andro tamin’ny asam-panompoany; nitory teny
hatrany amin’ny in-efatra isan’andro mba hahavitany toriteny
mihoatra ny 800 eo ho eo isan-taona.

Nanao dia maily an’arivony maro izy tahaka ny nataon’ireo
mpitety faritaniny an-tsoavaly izay nitondra ny Filazantsara
akaiky sy lavitra. Raha nymarina dia nanao dia 4500maily isan-
taona tamin’ny alàlan’ny soavaly i Wesley.

Mpino iray an’ny herin’Andriamanitra izy ary nivavaka ho
an’ny marary niaraka tamin’ny finoana lehibe sy ireo vokatra
mahafinaritra.

Maro tamin’ireo fivoriany no nahita ny fanehoan’ireo
fanomezana Ara-panahy.

Tsy nankasitraka rafi-pandaminana i Wesley. Ireo
mpiara-miasa aminy dia nanana ny “United Society” izay,
“fikambanana iray an’ireo lehilahy manana ny endrika, sy
mitady ny herin’ny toe-panahy araka an’Andriamanitra, niray
mba hiara-hivavaka, mba handray ny Tenin’ny fampaherezana,
sy hifampiambina amin’ny fitiavana, mba ahafahan’izy ireo
mifanampy hanatanteraka ny famonjeny.” Ny fepetra tokana
amin’ireo fidirana ireo dia hoe izy ireo dia tokony ho isan’ireo,
“izay nanana faniriana handositra ny loza ho avy, ary ho
voavonjy ho afaka amin’ny fahotany.” Raha nandeha ny fotoana
dia nanamboatra andiam-pitsipika hentitra iray izy ireo mba
hampiasaina amin’ny fifehezan-tena ho an’ny soa ho an’ny
fanahin’izy ireo. Fantatr’i Wesley fa aorian’ny fahafatesany
dia mety ho voarafitra ilay hetsika ka ho lasa endrika maty
hiala amin’izy ireo ny Fanahin’Andriamanitra. Nilaza izy indray
mandeha fa tsy natahotra ny hialàn’ny anarana hoe Metodista
eto an-tany saingymety haka ny Fanidinany kosa ny Fanahy.

Nandritry ny androm-piainany dia afaka nahazo harena
be izy; saingy tsy nataony izany. Ny fiteny tiany indrindra
mikasika ny vola dia hoe, “Alaivo izay rehetra azonareo alaina,
tehirizo izay rehetra azonareo tehirizina, ary omeo izay rehetra
azonareo omena.”Ho hafahafa toy ny ahoana izany raha hiverina
i Wesley ka hahita an’ilay anaram-piangonana izay mitondra

ny anarana Metodista amin’izao andro izao. Manan-karena izy
ireo — manan-karena be. Saingy tsy ao ilay fiainana sy herin’i
John Wesley.

Tokony ho lazaina koa fa tsy naniry ny hanorina asa iray
eo ambonin’ny fototra ara-anaram-piangonana na ara-sekta
mihitsy i Wesley. Na dia Arameniana iray aza izy tamin’ny
finoany, dia tsy naniry ny hanasaraka ny tenany tamin’ireo
rahalahy izy teo amin’ireo fototry ny foto-pampianarana.
Kandidà tsara iray an’i Jakoba izy: Nanankina ny fiainany
mandrakizay teo amin’ny finoana sy ireo asa izy, na ilay fiainana
iainana, raha tokony hanaiky fanekem-pinoana na filazana foto-
pampianarana iray fotsiny.

Maty tamin’ny faha-88 taonany i John Wesley rehefa
nanompo an’Andriamanitra araky ny hahasahian’ny olona vitsy
hihevitra mihitsy aza fa mety ho izany izy ireo.

NY FIARAHABANA

Apokalypsy 3:7, “Ary soraty ho amin’ny anjelin’ny
fiangonana any Filadelfia; Izao zavatra izao no Lazain’Ilay
masina, Izy Izay marina, Izy Izay manana ny fanalahidin’i
Davida, Izy Izay mamoha, ka tsy misy olona manidy; ary manidy,
ka tsy misy olona mamoha.”

Oh, tsara tarehy toy ny ahoana ireo teny ireo. Mendri-kaja
toy ny ahoana na dia ny feon’izy ireo aza. Mampientanentana
toy ny ahoana ny mieritreritra fa ireo toetra rehetra ireo dia azo
ampiharina amin’ny olona anankiray. Iza no sahy hilaza zavatra
tahaka an’izany mikasika ny tenany afa-tsy Jesosy Kristy, ilay
Tompon’ny Voninahitra? Mino aho fa ny fanalahidy handikana
marina tokoa hoe inona no dikan’ny tsirairay avy amin’ireo
fehezan-teny famaritana mahafinaritra ireo dia hita ao amin’ny
andininy 9, “Indro, Halaiko ireo avy amin’ny synagogan’i
Satana, izay milaza fa Jiosy izy ireo, nefa tsy izy, fa mandainga;
indro, Hataoko tonga hiankohoka eo anoloan’ny tongotrao izy
ireo, ka hahafantatra fa Izaho efa tia anao.” Milaza aho fa io
andininy io no fanalahidy satriamiresaka ny amin’ireo Jiosy izay
efa niantso ny tenany foana ho zanak’Andriamanitra izany ho
fanesorana ny olon-kafa rehetra. Nanohombo sy namono an’i
Jesosy Kristy Tompo izy ireo. Ny asan’izy ireo mahatsiravina
no nitondra ny ràny manokana ho eo amin’ny lohany manokana
nandritry ny taon-jato maro. Izany rehetra izany dia satria
nandà an’i Jesosy ho Mesiany izy ireo, Izay naha-izy Azy tokoa.
Ho azy ireo dia tsy Izy ilay Anankiray ho Avy, na ilay Zanak’i
Davida; ho azy ireo dia Belzeboba Izy, na anankiray tsy marina
mendrika ho an’ny fandravàna fotsiny ihany. Saingy tsy izany
ilay izy. Izy tokoa no Imanoela, Andriamanitra voaseho tao
amin’ny nofo. Izy tokoa no, Mesia. Azo antoka, Izy marina
tokoa no Izy ankehitriny izay manamarina ny Tenany ho izy. Io

Izy, ILAY JESOSY TSY MIOVA — Jesosy Kristy ilay tsy miova
omaly, sy anio ary mandrakizay. Io Iray Masina eo afovoan’ireo
fanaovan-jiro io no ilay tena Jesosy tsy miova Izay nandeha
teo amin’ny moron’i Galilia, Izay nanasitrana ny marary, Izay
nanangana ny maty, ary Izay nohomboana sy novonoina na dia
teo aza ny porofo tsy azo lavina. Fa nitsangana indray Izy, ary
mipetraka eo ankavanan’ny Fiandrianana any amin’ny avo.

Tsy niantso Azy ho masina ireo Jiosy tamin’izany. Tsy
miantso Azy ho masina izy ireo ankehitriny. Saingy Izy no ilay
IRAYMASINA. Salamo 16:10, “Fa tsy ho Foinao ho any amin’ny
helo ny Aiko; sady tsy hamela Ny IRAY MASINAO hahita ny lò
koa Ianao.”

Nitady ny fahamarinany araka ny lalàna izy ireo saingy tsy
nahomby tamin’alahelo, satria tsy misy nofo azo hamarinina
amin’ny lalàna. Tsy misy olona azo hamasinina amin’ny lalàna.
Avy amin’ny Tompo ny fahamasinana. I Korintiana 1:30, “Fa avy
AMINY no anaovana anareo ho ao amin’i Kristy Jesosy, Izay
nataon’Andriamanitra fahendrena ho antsika, sy fahamarinana,
sy fahamasinana, ary fanavotana.” II Korintiana 5:21b, “Mba
hahatonga antsika ho lasa ny fahamarinan’Andriamanitra ao
Aminy.” Ilay izy dia Kristy na levona, ary levona izy ireo satria
nandà Azy.

Ary ireo olon’io taona io tahaka ny an’izao andro izao dia
nanao an’ilay fahadisoana iray ihany. Tahaka ny nakan’ireo
Jiosy fialofana tamin’ny endrika fanompoana tao amin’ny
synagoga, dia toy izany koa no nakan’izy ireo fialofana tao
amin’ny fiangonana tao amin’ity Taonan’i Filadelfia ity. Tsy ny
fikambanana amin’ny fiangonana no mikaonty. Tsy ao amin’ny
fiangonana ny fiainana. Ny fiainana dia ao amin’i Kristy. “Izao
no fanambarana, fa Andriamanitra dia nanome antsika ny
fiainana mandrakizay, ary ao amin’Ny Zanany izany fiainana
izany. Izay manana ny Zanaka no manana fiainana; ary izay
tsy manana ny Zanak’Andriamanitra no tsy manana fiainana.”
Ny Fanahy no manao ny olona ho masina. Ny Fanahin’ny
Fahamasinana izay nanangana an’i Jesosy tamin’ny maty no
mitoetra ao anatintsika sy manao antsika ho masina amin’ny
Fahamasinany.

Io Izy mitsangana, ilay IRAY MASINA. Ary hitsangana
miaraka Aminy isika mitafy ny Fahamarinany, masina amin’ny
Fahamasinany.

Ankehitriny ity taona ity no taona fahenina. Eo
imason’Andriamanitra, dia manakaiky ny fotoana. Hiverina
tsy ho ela Izy. Tsy ho ela dia hivoaka ilay antsoantso raha tonga
Izy hoe, “Ary izay maloto, aoka izy mbola haloto foana: ary izay
marina, aoka izy mbola ho marina foana: ary izay masina, aoka
izy mbola homasina foana.” Apokalypsy 22:11b.

Oh, tena faly aho fa ny fahamasinako dia tsy avy amin’ny
tenako. Faly aho fa ao amin’i Kristy, miaraka amin’ireo
Toetran’ny fahamarinany mahafinaritra rehetra nomena, eny
nekena ho ahy. Isaoranamandrakizay anie Andriamanitra!

“Izao zavatra izao no Lazain’Ilay marina.” Ankehitriny io
teny io hoe, “marina,” dia teny iray tena mahafinaritra. Tsy
midika izany fa marina ao amin’ny dikany fotsiny hoe izany dia
mifanohitra amin’ny sandoka. Izany dia maneho ny Fahavitana
Tanteraka hevitra iray raha ampitahaina amin’ny Fahavitany
Ampahany. Tsaroantsika ohatra izay nolazain’i Jesosy ao amin’i
Jaona 6:32 hoe, “Tsy i Mosesy no nanome anareo an’io mofo avy
any an-danitra io; fa ny Raiko no manome anareo ny tena mofo
avy any an-danitra.” Jaona 15:1, “Izaho no tena voaloboka.”
Hebreo 9:24, “Fa Kristy tsy mba niditra tao amin’ireo toerana
masina nataon-tànana, izay tandindon’ny tena izy; fa any an-
danitra tokoa, mba hiseho eo amin’ny fanatrehan’Andriamanitra
ankehitriny ho antsika.” I Jaona 2:8, “Satria miala ny aizina, ka
ny tenamazava no mahazava ankehitriny.”

Satria io teny io, tokoa, dia maneho Fahavitana Tanteraka
ho manohitra an’ilay hevitry ny Fahavitana Ampahany araka
ny voaseho ao amin’ireo andininy ireo, dia afaka mahazo isika
ankehitriny tsy tahaka ny tany aloha mihitsy ny tandindona
mialoha mitaha amin’ny tandindona, ary ny vaingan-javatra
amin’ny aloka. Raiso ilay ohatra ny amin’ny mana avy any
an-danitra ankehitriny. Nampidina mofon’anjely avy tany an-
danitra ho an’ny Isiraely Andriamanitra. Fa tsy nahafa-po
io mofo io. Tsara ho an’ny andro iray fotsiny izy. Ireo izay
nihinana azy dia noana indray ny ampitso. Raha notehirizina
izy dia lasa simba. Fa Jesosy no mofo MARINA avy any an-
danitra, fa ilay mana dia tandindona iray fotsiny. Ary raha
misy olona mihinana an’io MOFO izay avy tany an-danitra io
dia tsy ho noana intsony indray izy. Tsy mila miverina izy
ka hihinana indray. Tamin’ny fotoana nandraisany anjara, dia
nanana fiainana mandrakizay izy. Io tokoa no ZAVA-MISY. Tsy
mila aloka iray intsony. Tsy mila famonjena ampahany. Eto ilay
MANONTOLO an’izany. Mitovy fotsiny amin’ny hoe Jesosy dia
tsy ampahan’Andriamanitra; Izy DIAAndriamanitra.

Tsy misy olona afaka handà fa nanana hazavana ny Isiraely.
Izy ireo irery ihany no vahoaka izay nanana hazavana amin’ny
maha-firenena iray. Izany dia tahaka ny tany Egypta rehefa tena
maizina ka azon’ny olona tsapaina ilay izy. Fa tao amin’ireo
tranon’ny Isiraelita dia nisy hazavana. Fa ankehitriny dia ny tena
hazavana no tonga. Jesosy no hazavan’izao tontolo izao. Mosesy
sy ireo mpaminany dia nitondra ny hazavana tamin’ny alàlan’ny
Soratra mahakasika ny Mesia. Noho izany dia nanana hazavana
ny Isiraely. Fa ankehitriny dia tonga ny Fahatanterahan’ilay
hazavana, ka izay tsy nisy afa-tsy Teny manjopiaka tsy mafana
no nivoaka tao amin’ny Famirapiratan’Andriamanitra voaseho

teo anivon’ny Olony ankehitriny. Tahaka ny nanomezan’ilay
andry afo hazavana tamin’ny alina, ary nahafinaritra izany,
ankehitriny kosa dia ny hazavana sy ny fiainana no voaseho tao
amin’ny fahafenoan’nyMaha-Andriamanitra ara-batana.

Naka vatotr’ombivavy mena ny Isiraely fahiny ka nanao azy
ho fanatitra teo ambonin’ny alitara ho famelàna ny fahotana.
Nandritry ny herintaona no voasarona ny fahotan’ilay olona
meloka. Fa tsy afaka nanaisotra an’ilay faniriana hanota io
fanaronana io. Tsy fanatitra iray tanteraka izany. Aloka iray
izany mandra-pahatongan’ilay tena izy. Noho izany dia tsy
maintsy hanao fanatitra isan-taona ilay olona ary hiverina isan-
taona satria mbola nanana an’ilay faniriana iray ihany hanota
foana izy. Ny ain’ilay biby no nanaovana fanavotana ho an’ny
fahotany, saingy satria ràm-biby no nararaka ary aim-biby
no nomena dia tsy afaka hiverina eo amin’ilay olona izany.
Raha niverina aza izany, dia mbola tsy ho nahavita foana. Fa
rehefa Kristy ilay solo tanteraka no nomena, ka ny Ràny no
nararaka, tamin’izay fotoana izay ny aina izay tao amin’i Kristy
no niverina teo amin’ilay mpanota nibebaka ary io aina io satria
ny aina tanteraka an’i Kristy, tsy misy ota sy marina, amin’izay
fotoana izay dia afakamandehamalalaka ilay anankiraymeloka
satria tsy manana faniriana hanota izy. Niverina teo aminy
ilay ain’i Jesosy. Izany no dikany ao amin’ny Romana 8:2, “Ny
lalàn’ny Fanahin’aina tao amin’i Kristy Jesosy no nanao ahy ho
afaka tamin’ny lalàn’ny fahotana sy ny fahafatesana.”

Fa ireo Jiosy tany tamin’ny andron’i Jesosy dia tsy te-hanaiky
an’io fanatitra io. Ny ràn’ombilahy sy osy dia tsy nanao na inona
na inona ho tanteraka. Fomba iray voatendrin’Andriamanitra
fahiny izany. Fa ankehitriny dia niseho tao amin’ny nofo Kristy,
ary tamin’ny alàlan’ny fandrarahana ny Ràny manokana no
nanaisotra ny fahotana ary tamin’ny alàlan’io fanatitry ny
Tenany io no nanaovana antsika ho tanteraka. Tsy nanaiky
handray an’izany ireo Jiosy. Fa ahoana ny amin’ity Taonan’i
Filadelfia ity, ary, eny, ireo taona hafa, ihany koa? Nanaiky
marina tokoa an’io zava-misy tao amin’i Kristy io ve izy ireo?
Tsia tompoko. Na dia nitondra ny fahamarinan’ny fanamarinana
aza i Luther, ilay Fiangonan’i Roma, sy ny nifanditra taminy
tany atsinanana, ilay Fiangonana Ortodoksa, dia mbola nifikitra
tamin’ireo asa foana. Ankehitriny dia tsara ireo asa, saingy tsy
mamonjy anareo izy ireo. Tsy manao anareo ho tanteraka izy
ireo. Ilay izy dia Kristy na levona. Ary ilay izy aza dia tsy hoe
Kristy SY ireo asa akory. Ilay izy dia Kristy irery. Ity taona ity
no nanomboka an’ireo taonan’ny Aramenianisma izay tsy mino
an’i Kristy ho ZAVA-MISY. Izy tsy nihira ny “Tsymisy afa-tsy ny
Rà,” fa nihira hoe “Tsy misy afa-tsy ny rà SY ny fitondrantenako
manokana.” Ankehitriny mino ny fitondrantena tsara aho. Raha
voavonjy ianareo dia hanao izay mahitsy. Efa nandeha teo
amin’izany isika. Fa mamelà ahy hiteny aminareo ankehitriny, fa

ny famonjena dia TSY Jesosy MIAMPY. Izany dia Jesosy IRERY.
NY FAMONJENA DIA AVY AMIN’NY TOMPO. Manomboka
amin’ny voalohany hatramin’ny farany dia ANDRIAMANITRA
daholo. Aoka ny Fiainany no ho ato amiko. Aoka ny Ràny no
manadio ahy. Aoka Ny Fanahiny no mameno ahy. Aoka Ny
Teniny no ho ato am-poko sy eo am-bavako. Aoka ireo Dian-
kapony no hanasitrana ahy. Aoka ilay izy ho Jesosy, ary Jesosy
Irery. Tsy avy amin’ireo asan’ny fahamarinana izay nataoko.
Tsia tompoko. Kristy no fiainako. Amena.

Tsapako fa afaka hanohy hatrany sy hatrany mikasika
an’ireo fahamarinana ireo aho, saingy hanome anareo fisainana
anankiray amboniny aho. Izany diamikasika an’ity hira fiderana
mahafinaritra izay nosoratan’i A. B. Simpson ity hoe:

Fahiny ilay izy dia ny fitahiana,
Ankehitriny ilay izy dia ny Tompo.
Fahiny ilay izy dia fihetseham-po,
Ankehitriny ilay izy dia Ny Teniny.
Fahiny dia Ny Fanomezany no nilaiko,
Ankehitriny dia ilay Mpanome manokana.
Fahiny dia nitady fanasitranana aho,
Ankehitriny dia ny Tenany Irery.

Ny Rehetra ao amin’ny Rehetra mandrakizay,
Jesosy no hohiraiko.
Ny zavatra rehetra ao amin’i Jesosy,
Ary Jesosy no zavatra rehetra.

Tsy misy na inona na inona ao amin’ity fiainana ity, na
mety mahafa-po aza izy, na mety ho tsara sy mahafinaritra
aza izy, fa ao amin’i Kristy no hahitanareo ny tontaliben’ny
fahatanterahana rehetra. Ny zavatra rehetra dia ho lasa
tsinontsinona eo Anilany.

“Izy Izay manana ny fanalahidin’i Davida.” Ity fehezan-
teny mahafinaritra ity dia manaraka ary avy amin’ilay fehezan-
teny eo aloha hoe, “Izy izay marina.” — Kristy, ilay Fahavitana
Tanteraka, ampitahaina amin’ny Fahavitana Ampahany. Izany
ilay izy. Mosesy dia mpaminanin’Andriamanitra iray, fa Jesosy
kosa (tahaka an’i Mosesy) no ILAY Mpaminanin’Andriamanitra.
Davida (lehilahy iray araka ny fon’Andriamanitra manokana)
dia mpanjakan’ny Isiraely, fa Jesosy kosa no ilay Davida Lehibe,
Mpanjakan’ny Mpanjaka, sy Tompon’ny Tompo, Andriamanitra
tena Andriamanitra. Ankehitriny Davida dia teraka avy
tamin’ny fokon’i Joda izay tsy nisy mpisorona nivoaka avy
tao aminy, kanefa nihinana avy tamin’ny mofo aseho izay
natokana ho an’ireo mpisorona izy. Mpiady lehibe izay nandresy
ny fahavalo izy, nandamina ny vahoaka; amin’ny maha-
mpanjaka dia nipetraka teo ambonin’ny seza fiandrianana.
Mpaminany iray izy. Tandindona iray mahafinaritra an’i Kristy
izy. Ankehitriny dia izao no voalaza ao amin’ny Isaia 22:22

hoe, “Ary Hapetrako eo an-tSorony ny fanalahidin’ny tranon’i
Davida; dia hamoha Izy, ka tsy hisy hanidy; ary hanidy Izy, ka
tsy hisy hamoha.” Mampiasa an’io filazan’ny Testamenta Taloha
io ny Fanahy mikasika an’i Jesosy Kristy Tompo sy ny Asam-
panompoany ao amin’ny fiangonana. Ny dikan’ny fanalahidin’i
Davida tamin’io fotoana io dia aloka fotsiny, izay tanteraka
ankehitriny ao amin’i Jesosy izay mitsangana eo afovoan’ireo
fanaovan-jiro. Tsy maintsy misy idirany amin’ny Tompontsika
izany AORIAN’ny Fitsanganany fa tsy ny Fivahinianany teto an-
tany. Fa inona no dikan’io fanalahidy io? Ny valiny diamipetraka
ao amin’ny TOERAN’ilay fanalahidy. Izany dia TSY eo an-
Tànany. Izany dia tsy entina manodidina ny Tendany. Izany dia
tsy napetraka teo an-tànan’ireo olona hafa, raha tsy izany dia
tsy afaka nilaza ilay andininy hoe IZY IRERY NO MANANA
NY FAMPIASANA AN’IO FANALAHIDY IO — SATRIA IZY
IRERY NO MANOKATRA SY MANIDY, KA TSY MISY OLONA
manana an’io zò io afa-tsy Jesosy Izy tenany. Marina ve izany?
Fa aiza ilay fanalahidy? EO AN-TSORONY IZY. Fa inona no
idiran’ny SOROKA amin’izany? Vakio ny Isaia 9:6, “Ary ny
fanapahana dia ho eo an-tSorony.” Fa inona no dikan’izany?
Ity ilay valiny. Ilay fehezan-teny hoe, “ny fanapahana eo
an-tSorony” dia avy amin’ny lanonam-panambadian’ny any
Atsinanana. Rehefa napetraka teo amin’ny mpampakatra ilay
ampakarina dia esoriny ny voaliny ka apetrany eo amin’ny
sorok’ilay mpampakatra, midika fa tsy hoe eo ambanin’ny
fanapahany fotsiny ihany izy — hoe nafindrany taminy ny zòny —
hoe izy no loha — fa hoe mitondra ny andraikitra sy ny fiahiana
ihany koa izy ary dia IZY ARY IZY IRERY — TSY MISY
HAFA —TSY MISY LEHILAHY HAFA — TSY MISY HERY
HAFA — NO MANANA ZÒ SY ANDRAIKITRA. Ary izany,
ry malala, no FANALAHIDIN’i Davida. Satria Masi-mandidy
Andriamanitra, dia Fantany mialoha tamin’ny alàlan’ny didy
Masina marina tokoa hoe iza no ho ao amin’ny Ampakariny.
Izy no nifidy azy. Tsy izy no nifidy Azy. Izy no niantso azy. Tsy
tonga tamin’ny alàlany manokana izy. Izy no maty ho azy. Izy no
nanasa azy tao amin’ny Rànymanokana. Izy no nandoa ny vidiny
ho azy. Azy izy ary ho Azy irery. Voatolotra Azy manontolo
izy ary manaiky an’ilay adidy Izy. Izy no lohany, satria Kristy
no lohan’ny Fiangonany. Tahaka ny niantsoan’i Saraha an’i
Abrahama hoe, Tompo, dia toy izany koa no mahafaly an’ilay
ampakarina hoe Izy no Tompony. Miteny Izy ary izy mankatò
satria izany no fifaliany.

Fa nitandrina an’io fahamarinana io ve ny olona? Nanaja Ny
Vatan-tenany Izay manana ny fahefana feno masi-mandidy eo
amin’ny Fiangonany ve izy ireo? Hoy aho hoe, “TSIA.” Satria tao
amin’ny taona tsirairay dia notantanan’ny laharam-boninahitra
iray ny fiangonana — asam-pisoronana iray — fifandimbiasana
apostolika iray — manidy ny varavaran’ny famindrampo sy ny
fahasoavana ho an’izay maniry, ary raha tokony nanatanteraka

ny fitiavana sy ny andraikitry ny fiangonana dia tamin’ny filàn-
dratsin’ny mpikarama an’ady no nihazàny azy sy nandravàny
azy. Niaina tao amin’ny zava-tsoa nympitondra fivavahana raha
nihinana ny sisa avy tamin’ny herisetra kosa ilay fiangonana
mahantra. Ary tsy nisy taona anankiray nanao hafa. Ny
tsirairay dia namatotra ny tenany tamin’ny rafi-pandaminana
ka nametraka ny fitantanana teo amin’ny olona sy nanolotra ny
fiangonana ho amin’izany fitantanana izany. Raha nisy olona
sahy nitsangana, dia nampanginina tamin’ny hery setra izy ireo
na noroahina. Ny anaram-piangonana tsirairay dia manana
an’ilay fanahy iray ihany. Mianiana ny anaram-piangonana
tsirairay fa izy no manana ny fanalahidin’ny fitantanana ny
fiangonana. Mihambo ny anaram-piangonana tsirairay fa izy
no mamoha ny varavarana. Saingy tsy marina izany. Ilay
izy dia Jesosy ary Jesosy, irery. Izy no mametraka an’ireo
mambra ao amin’ilay Vatana. Izy no manangana azy ireo
miaraka amin’ny asam-panompoany. Izy no mametraka an’ireo
fanomezam-pahasoavana azony ampiasaina. Izy no mikarakara
azy sy mitari-dàlana azy. Fananany tokana izy ary Izy tsy
manana anankiray hafa afa-tsy izy.

Lavitry ny zava-misy toy ny inona ity taom-piangonana izay
iainantsika ity. Fa indray andro any tsy ho ela ireo lehilahy
izay mihambo ho miteny ho an’ny fiangonana ireo mihitsy aza
ankehitriny dia hitsangana ao amin’ilay hetsika ekiomenika
hametraka antikristy velona iray eo amin’ny lohan’ny rafi-
pandaminan’izy ireo izay hanongana ny Tompo ka ho hitantsika
Izy (Kristy) any ivelan’ny fiangonana, hanao hoe, “Indro,
mitsangana eo am-baravarana Aho, ka mandondòna: raha misy
olona mandre ny Feoko, ka mamoha ny varavarana, dia hiditra
ao aminy Aho, ary hiara-misakafo aminy, ary izy Amiko.”
Apokalypsy 3:20.

Fa mamelà ahy hilaza an’ity. Tsy resy ny Tompontsika.
Ny olona dia mihambo ho mamoha ny varavarana ho
an’Andriamanitra ary manidy an’io varavarana io, saingy
mpandainga izy ireo. Izay rehetra nomen’ny Ray Azy no
hanatona Azy, ary izay manatona Azy dia tsy ho lavina mihitsy;
tsy hanary ny ANANKIRAY amin’izy ireo Izy. Jaona 6:37-39.
Ary rehefa miditra io mambran’ny vatan’i Kristy voafidy farany
io, amin’izay fotoana izay dia hiseho ny Tompontsika.

Ny fanalahidin’i Davida. Tsy mpanjakan’ny Isiraely ve i
Davida — ny Isiraely rehetra? Ary tsy Zanak’i Davida ve Jesosy
araka ny zava-misy dia hipetraka eo amin’ny seza fiandrianan’i
Davida Izy ao amin’ny arivo taona ka hanjaka sy hanapaka ny
Lovany? Azo antoka. Noho izany ny fanalahidin’i Davida dia
midika fa Jesosy No hampiditra ny arivo taona. Izy Izay manana
an’ireo fanalahidin’ny fahafatesana sy ny helo dia hanangana
ny Azy manokana mba ahafahan’izy ireo mandray anjara ao
amin’ny Fanjakan’ny fahamarinany eto ambonin’ny tany.

Mahafinaritra toy ny ahoana no ananan’ny Tompontsika
an’ireo valiny rehetra. Marina tokoa fa ao Aminy no tanteraka
ireo teny fikasan’Andriamanitra rehetra. Marina tokoa fa
amin’ny maha-AO Aminy no maha-mpandova antsika an’izay
Novidiany ho antsika.

Eny, io Izy mitsangana, ilay Tompon’ny Voninahitra.
Fahiny amin’ny maha-Ray, dia nodidinin’ireo anjely Izy, ireo
arikanjely, ireo kerobima, sy ireo serafima, ary ny tafiky
ny lanitra manontolo, niantsoantso hoe, “Masina, Masina,
Masina, ny Tompo Andriamanitry ny Maro.” Tahaka an’izany
ny Fahamasinany ka tsy nisy olona afaka nanatona Azy. Fa
ankehitriny isika dia mahita Azy ao anatin’ny fiangonana,
mizara ny Fahamasinany manokana amintsika, hany ka ao
Aminy isika dia lasa ilay tena fahamarinan’Andriamanitra. Eny,
ary io Izy mitsangana, “Jesosy, Zava-drehetra Tanteraka,” —
Lisin’ny Lohasaha, ilay Kintan’ny Maraina sy Mamiratra,
ilay Tsara indrindra amin’ny Alinalina, Alfa sy Omega, Faka
sy Solofon’i Davida, Ray, Zanaka ary Fanahy Masina — ny
Rehetra sy ao amin’ny Rehetra. Isaia 9:6, “Fa Zaza no teraka
ho antsika, Zazalahy no omena antsika: ary ny fanapahana
dia ho eo an-tSorony: ary Ny Anarany dia hantsoina hoe
Mahagaga, Mpanolo-tsaina, Ilay Andriamanitra Mahery, Ilay
Rain’ny Mandrakizay, Ilay Andrian’ny Fiadanana.” Ao Aminy
no misy ny fahafenoana tanteraka. Na dia tsy nihevitra Azy aza
isika fahiny, ankehitriny kosa dia tia Azy amin’ny fifaliana tsy
hay lazaina sy feno voninahitra isika. Mitsangana eo afovoan’ny
fiangonana Izy, ary hihira ny fiderana Azy isika, satria Izy ilay
Mpandresy Mahery no lohan’ny fiangonana dia ny Ampakariny.
Izy no nividy an’io ampakarina io. Izy nomanana azy. Azy izy ary
Azy irery ka Izy no miahy azy. Izy no mpanjakantsika ary isika
no Fanjakany, Fananany mandrakizay.

Ankehitriny dia ho tsaroanareo fa tamin’ny fiandohan’ny
andininy 7, dia nilaza aho fa ny andininy 9 no hanampy
antsika hahazo azy. Manantena aho fa hitanareo izay tiako
nolazaina. Jesosy dia naneho ny Tenany ho Izy Izay masina,
marina, (na ilay zava-misy tokana) ilay Anankiray miaraka
amin’ny fanalahidin’i Davida, ilay Anankiray Izay mamoha sy
manidy. Ary marina tokoa izany. Ireo fehezan-teny ireo no
mamariparitra Azy tanteraka tokoa. Fa ireo Jiosy tamin’ny
Androny dia nandà Azy sy ny rehetra naha-izy Azy. Nandà ny
Mpamonjiny izy ireo sy izay rehetra naha-izy Azy tamin’izy
ireo. Ary nanao an’ilay zavatra iray ihany ilay Kristiana ara-
anarana ankehitriny. Nanao an’izay nataon’ireo Jiosy marina
tokoa izy ireo. Ireo Jiosy dia nanohombo Azy ary avy eo
nanenjika an’ilay mpino marina. Ilay Kristiana ara-anarana
dia nanohombo Azy indray ary nanenjika an’ilay fiangonana
marina mba handrava azy. Fa mahatoky Andriamanitra, ary
Izy Izay eo ambonin’ny rehetra dia mbola hiverina, ary rehefa

miverina Izy diaHasehony hoe Iza ilayManam-pahefana tokana.
Ary raha manaporofo ny Tenany amin’izao tontolo izao Izy, ka
izao tontolo rehetra izao miankohoka eo an-Tongony, amin’io
fotoana io dia hiankohoka eo an-tongotr’ireo olo-masina izao
tontolo rehetra izao, manaporofo fa nanana ny marina izy ireo
tao amin’ny fijoroany niaraka Taminy. Isaorana mandrakizay
anie Andriamanitra!

NY TAONAN’NY VARAVARANA MIVOHA

Apokalypsy 3:8, “Fantatro ireo asanao: indro, efa Nasiako
varavarana mivoha eo anatrehanao, ka tsy misy olona afaka
hanidy azy: fa manana hery kely ianao, ka nitandrina ny Teniko,
ary tsy nandà Ny Anarako.”

Ny fehezan-teny voalohany an’ity andininy ity hoe,
“Fantatro ireo asanao,” dia voafaritra ao amin’ny sisa amin’ilay
andininy, satria ireo asan’izy ireo dia nisy nidirany tamin’ny
hoe “ny varavarana mivoha,” “hery kely,” “ny Teny, ary ny
Anarana.”

Mba hahazoana ny harenan’ny dikany ao anatin’ny hoe
“indro, efa Nasiako varavarana mivoha eo anatrehanao, ka
tsy misy olona afaka hanidy azy,” dia tsy maintsy mahatsiaro
an’izay efa voalaza mikasika ny taona tsirairay niampita nankao
amin’ny taona iray hafa isika ankehitriny. Misy fitsofohana
moramora iray eo, fiempoana iray na fitsonehana mankao,
raha tokony ho fiafarana tampoka sy fanombohana mazava
iray. Mikoriana mitsofoka miavaka mihitsy ao amin’ilay taona
manaraka ity taona ity. Ary tsy hoe mitohy mikoriana ao
anatin’ilay taona farany fotsiny ihany ity taona ity, fa ilay
taona farany amin’ny lafiny maro dia fitohizana iray fotsiny
an’ilay taona fahenina. Ny taona fahafito (taona iray tena
fohy) dia manangona asa anankiray haingana ao amin’ny
tenany, ny ratsy rehetra an’ny taona tsirairay, kanefa ny zava-
misy rehetra an’ny Pentekosta. Vantany vao mamarana ny
diany ny Taonan’i Filadelfia, dia miditra haingana mihitsy ny
Taonan’i Laodikia, mitondra an’ireo tsimparifary sy ny vary
mankao amin’ny fijinjana, “Afatory aloha ireo tsimparifary,
mba handorana azy ireo: fa angòny kosa hankao an-tsompitro
ny vary.” Matio 13:30. Tsarovy, azafady, fa ny Taonan’i
Sardisy no nanomboka ny fanavaozana izay tsy maintsy
mbola hanohy mandra-pahatongan’ilay voa izay nambolena
tamin’ny Pentekosta hahatanteraka ny fihodinana feno an’ny
fambolena, fanondrahana, fampisakafoana, etsetra, mandra-
piveriny mihitsy amin’ilay voa tany am-piandohana. Raha
mbola miseho io, ireo tsimparifary izay nafafy dia tsy maintsy
hanantanteraka ny fihodinany ary hojinjaina ihany koa. Izany
marina tokoa no hitantsika mitranga. Raha afaka mieritreritra
an’ireo vanim-potoana fotsiny ianareo, dia afaka mahazo sary

tena tsara iray an’io. Ilay voly izay hitanareo mitombo ao
amin’ny hery feno amin’ny fahavaratra dia miseho tampoka
ho lasa mankao amin’ny voa. Tsy afaka miteny marina tokoa
ianareo hoe rahoviana no lasa lohataona ny fahavaratra —
nanjavona nankao amin’izany fotsiny izy. Tahaka an’izany ireo
taona, ary indrindra ireto anankiroa farany ireto.

Tamin’ity taona ity no ilazan’i Jesosy hoe, “Ho avy
FAINGANA Aho,” andininy 11. Izay no manao an’ilay taona
farany ho anankiray tena fohy. Laodikia no taonan’ny asa
haingana.Nohafohezina izy.

Ankehitriny isika dia hanohy manokana eo amin’ny
VARAVARANA MIVOHA izay tsy misy olona afaka manidy.
Voalohany dia tiako ny hanohy eo amin’ny varavarana mivoha
izay midika ho ezaka misionera goavana an’ity taona ity. Paoly
dia niantso fiezahana misionera iray vaovao ho an’ny Tompo hoe
varavarana mivoha. II Korintiana 2:12, “Ary koa, rehefa tonga
tany Troasy aho mba hitory ny Filazantsaran’i Kristy, ka nisy
varavarana novohana ho ahy ao amin’ny Tompo.” Noho izany dia
afaka mahita isika amin’ny alàlan’ny fampitahana ny Soratra fa
ity varavarana mivoha ity dia nidika fanelezana ny Filazantsara
lehibe indrindra izay hany hitan’izao tontolo izao.

Tiako hahita zavatra iray ianareo eto. Miasa ao anatin’ny
telo Andriamanitra, sa tsy izany Izy? Tao amin’ilay fahatelo
na ny Taonan’i Pergamosy no nivady tamin’ny fanjakana
ny fiangonana. Ireo asan’ny Nikolaita dia lasa ny foto-
pampianaran’ny Nikolaita. Io taona io no VARAVARANA
MIVOHA ho an’ilay voaloboka sandoka. Vantany vao
notohanan’ny herin’ny fanjakana izy dia lasa rafitra iray
maneran-tany tokoa na dia nitondra an’ilay anarana aza izy
hoe, Kristiana. Noho izany dia niely tahaka ny vanja izany. Fa
ankehitriny, taona telo taty aoriana, taorian’ny adin’ny finoana
ela sy mafy, dia indro tonga ilay VARAVARANA MIVOHA
ho amin’ny fahamarinana. Manana ny androny ankehitriny
ny Tenin’ny Tompo. Mazava ho azy fa ilay taona fahadimy no
nanomana ny dingana ho an’ity hetsika mahery ity, satria io
taona io no nanome antsika ny fitrandrahana, fanjanahana, ny
fanontana an’ireo boky, etsetra.

Ho nahafinaritra ity “varavarana mivoha” ity raha mba
nanaraka an’ilay modely Masin’ny Pentekosta izay voaseho
ao amin’ny Hebreo 2:1-4 hoe, “Amin’izany dia tokony
hotandremantsika mafimafy kokoa ireo zavatra izay efa
rentsika, fandrao havelantsika hiala izy ireny amin’ny fotoana
rehetra. Fa raha mafy ny Teny izay nampilazaina an’ireo
anjely, ka nahazo valiny marina tokoa ny fahadisoana sy
ny tsi-fankatoavana rehetra; dia ahoana no handosirantsika,
raha tsy mitandrina an’izao famonjena lehibe izao isika;
izay nampilazaina ny Tompo tamin’ny voalohany, ary
nohamafisin’ireo izay nandre Azy tamintsika; Andriamanitra

koa no niara-nanambara tamin’izy ireo, tamin’ireo famantarana
sy fahagagana, sy tamin’ireo zava-mahagaga samihafa, ary ireo
fanomezan’ny Fanahy Masina, araka ny Sitrapony manokana?”
Ankehitriny dia fantatrareo fa io ilay modely satria Jesosy,
Izy tenany, no niteny an’izany. Marka 16:15-20, “Ary hoy Izy
tamin’izy ireo, Mandehana ianareo mankany amin’izao tontolo
rehetra izao, ka mitoria ny Filazantsara amin’ny olombelona
rehetra. Izay mino sy hatao batisa no hovonjena; fa izay tsy mino
no hohelohina. Ary izao famantarana izao no hanaraka an’ireo
izay mino; Hamoaka devoly amin’ny Anarako izy ireo; hiteny
amin’ny fiteny vaovao izy ireo; handray menarana izy ireo; ary
raha misotro zava-mahafaty izy ireo, dia tsy hampaninona azy
ireo izany; hametra-tànana amin’ny marary izy ireo, dia ho
sitrana ireny. Koa noho izany rehefa niteny tamin’izy ireo ny
Tompo, dia nampiakarina ho any an-danitra Izy, ka nipetraka
teo an-tànana ankavanan’Andriamanitra. Dia lasa izy ireo, ka
nitory teny hatraiza hatraiza, ny Tompo niara-niasa tamin’izy
ireo, ary nanamarina ny Teny tamin’ireo famantarana izay
nanaraka. Amena.”

Tsy niteny tamin’izy ireo mihitsy Izy mba handeha
hankany amin’izao tontolo rehetra izao ka hanangana
kolejy Biblika; na hoe niteny tamin’izy ireo Izy mba hizara
literatiora. Ankehitriny dia tsara ireo zavatra ireo, saingy ny
notenenin’i Jesosy mba hataon’izy ireo dia ny HITORY NY
FILAZANTSARA — mifikitra amin’ny TENY — ary avy eo
vao hanaraka ireo famantarana. Ny tena fampahafantarana
voalohany ananantsika amin’ny fomba tokony hitoriana ny
Fanjakan’Andriamanitra dia rehefa naniraka an’ireo roa
ambin’ny folo Izy. Ao amin ny Matio 10:1-8, dia naniraka sy
nampianatra azy ireo tahaka an’izao Izy, “Ary rehefa niantso
an’ireo Mpianany roa ambin’ny folo hanatona Azy Izy, dia
Nomeny fahefana hanohitra an’ireo fanahy maloto izy ireo,
handroaka azy ireny, sy hanasitrana ny karazana aretina
rehetra sy ny karazana rofy rehetra. Ankehitriny ny anaran’ireo
apostoly roa ambin’ny folo dia ireto; Ny voalohany, Simona,
izay antsoina hoe Petera, sy Andrea rahalahiny; Jakoba ilay
zanak’i Zebedio, sy Jaona rahalahiny; Filipo, sy Bartolomeo;
Tomasy, sy Matio ilay mpamory hetra; Jakoba ilay zanak’i
Alfeo, sy Lebeo, izay Tadeo no anaram-pianakaviany; Simona
ilay Kananita, ary Jodasy Iskariota, izay namadika Azy koa.
Ireo roa ambin’ny folo ireo dia nirahin’i Jesosy, ka nodidiany izy
ireo, nanao hoe, Aza mandeha any amin’ny làlan’ny Jentilisa,
ary aza miditra any amin’ny tanànan’ny Samaritana: fa aleo
mandeha mankany amin’ny ondry very amin’ny ankohonan’ny
Isiraely. Ary raha mandeha ianareo, dia mitoria, manao hoe,
Antomotra ny fanjakan’ny lanitra. Sitrano ny marary, diovy
ny boka, atsangano ny maty, roahy ny devoly: efa nahazo
maimaim-poana ianareo, koa manomeza maimaim-poana.”
Ity asam-panompoana izay Nomeny azy ireo ity dia fizarana

ny Asam-panompoany manokana tokoa tamin’izy ireo, satria
izao no voalaza ao amin’ny Matio 9:35-38 hoe, “Ary Jesosy
nandeha nitety ny tanàna sy ny vohitra rehetra, nampianatra
tao amin’ny synagogan’izy ireo, sy nitory ny Filazantsaran’ny
fanjakana, ary nanasitrana ny aretina rehetra sy ny rofy rehetra
teo anivon’ny olona. Fa rehefa nahita ny vahoaka marobe Izy,
dia nahonena Azy ny fijeriny azy ireo, satria nampahantraina
izy ireo, ary nafoy, tahaka ny ondry tsy misy mpiandry. Dia
hoy Izy tamin’ireo Mpianany hoe, Be marina tokoa ny vokatra,
fa ny mpiasa no vitsy; mivavaha ianareo arak’izany amin’ny
Tompon’ny vokatra, mba Handefasany mpiasa ao amin’ny
Vokany.”

Ankehitriny dia olona maro no manana an’ilay hevitra hoe
ireo apostoly fotsiny no nanana an’io asam-panompoana nomen’i
Jesosy Tompontsika azy ireo io, ka noho izany rehefa maty
izy ireo, dia tapitra ilay asam-panompoana. Tsy izany ilay izy.
Ato amin’ny Lioka 10:1-9, dia hitantsika fa tamin’ny andron’ny
Fivahinianany teto an-tany dia efa nanomboka nanome an’ireo
asam-panompoan’ny hery ho an’ny Azy manokana Izy hoe,
“Rehefa afaka izany zavatra izany dia nanendry fitopolo hafa
koa ny Tompo, ka naniraka azy ireo tsiroaroa hialoha ny Tavany
any amin’ny tanàna sy toerana rehetra, izay efa Halehan’ny
Tenany. Noho izany dia hoy Izy tamin’izy ireo hoe, Be marina
tokoa ny vokatra, fa ny mpiasa no vitsy: mivavaha ianareo
arak’izany amin’ny Tompon’ny vokatra, mba Handefasany
mpiasa ao amin’ny Vokany. Zory ny làlanareo: indro, Izaho
maniraka anareo tahaka ny zanak’ondry eo anivon’ny amboadia.
Aza mitondra kitapom-bola, na kitapom-batsy, na kiraro: ary
aza miarahaba olona eny an-dàlana. Ary izay trano idiranareo,
dia lazao aloha hoe, Fiadanana ho amin’ity trano ity. Ary raha
misy Zanaky ny fiadanana ao, dia hitoetra ao ny fiadananareo: fa
raha tsy izany, dia hiverina aminareo indray izany. Ary mijanòna
ao amin’izany trano izany, mihinana sy misotro izay zavatra
omen’izy ireo: fa ny mpiasa mendrika hahazo ny karamany.
Aza mifindrafindra trano. Ary ao amin’izay tanàna idiranareo,
ka mandray anareo izy ireo, dia hano izay zavatra aroso eo
anoloanareo: ary sitrano ny marary izay ao, ka lazao amin’izy
ireo hoe, Akaiky anareo ny fanjakan’Andriamanitra.”

Iza no ho sahy handà ny asam-panompoana mahery an’i
Filipo? Iza no ho sahy handà an’ireo asam-panompoana mahery
an’i Irenée, Martin, Colomba, Patrick ary ireo hafa maro
tsy tambo isaina izay nanana ny hosotr’Andriamanitra teo
amin’izy ireo?

Eny. Ny làlan’ny Baiboly no tena làlan’ny varavarana
mivoha. Ary tiako ny hanampy ny fijoroako vavolombelona
eo amin’izany. Ny antony tsy maintsy anaovako an’izany
dia satria afaka miresaka miaraka amin’ny antoka fotsiny
ihany aho mikasika an’izay nataon’Andriamanitra teo amin’ny

fiainako manokana. Noho izany raha hamela naoty manokana
iray ianareo eto dia hoteneniko aminareo hoe ahoana no
ahafantarako fahazoan’antoka iray fa Jesosy no tsy miova omaly
sy anio ary mandrakizay sy hoe ny herin’Andriamanitra dia
mbola azo raisina foana ho an’ireo izay hino sy handray.

Nandritry ny dia misionerako tany Afrika Atsimo, dia tena
nitahy Andriamanitra ka rehefa tonga tao Durban aho ilay
toerana tokana izay afaka nandray ny olona dia ilay toerana
goavana fanaovana hazakazaka izay lehibe indrindra faharoa
eto amin’izao tontolo izao. Tena nihoatra ny 100,000 tsara
mihitsy ny vahoaka betsaka. Mba hihazonana ny lalàna sy
ny didy dia tsy maintsy nametraka fefy izy ireo hanasaraka
an’ireo foko samihafa. Nametraka polisy an-jatony izy ireo mba
hihazonana an’ireo vahoaka sesehena ho tony. Tonga avy tany
amin’ny maily maro ireo fanahy noana. Tonga tamin’ny fiaran-
dàlamby nisy vagao 27 feno teratany Afrikana ny mpanjakavavy
iray avy tany Rhodésie. Nitolona mafy nanerana an’ireo saha sy
tendrombohitra izy ireo nitondra teo amin’ny lamosiny an’ireo
malala sasantsasany izay nila fanampiana nandritry ny maily
maro sy maro. Voaentan’ireo asa mahery izay nasehon’ny Fanahy
Masina ilay firenena manontolo.

Indray tolakandro raha nanomboka niasa aho, dia niakatra
teo amin’ny lampihazo ny iray tamin’ireo Mohametana
an’arivony. Raha nijoro teo anoloako izy, dia nanomboka niantso
ny Tompo moramora ny misionera iray an’ireo Mohametana hoe,
“Oh, ho an’io fanahy sarobidy io. Oh, ho an’io fanahy sarobidy
io.” Efa tany nandritry ny taona sy taona izy, ary araka ny
filazany manokana, dia Mohametana ANANKIRAY fotsiny
ihany no hitany nanatona mba handray an’i Jesosy Kristy
ho Mpamonjy. Mediana-Persiana ara-pihaviana izy ireo izay
manana an’ireo lalàna tsy miova. Tena sarotra azo izy ireo.
Ilay izy dia toy ny hoe “Mohametana iray indray mandeha
dia Mohametana iray foana” no lalàna iray eo anivon’izy ireo.
Eny, raha nijoro teo anoloako izy, dia nanomboka niresaka
taminy aho ary ho an’ireo an’arivony rehetra tamin’ny alàlan’ireo
mpandika teny. Hoy aho hoe, “Tsy marina ve fa ireo misionera
dia efa niteny taminareo ny amin’i JESOSY iray Izay tonga
mba hamonjy anareo?” Tokony ho nahita an’ireo olona izay
nifampijery ianareo rehefa nilaza an’izany aho. Avy eo rehefa
namaly izy ireo fa marina aho dia nanohy aho ka nanao hoe,
“Fa efa namaky taminareo ny avy ao amin’ity Boky ity ve
ireo misionera” (nanangana ny Baiboliko ambony aho mba
ho hitan’izy ireo) “hoe io Jesosy iray io ihany no mpanasitrana
mahery iray, ary hiaina ao amin’ny Olony Izy manerana an’ireo
taona mandra-Pihaviny indray mba handray azy ireo ho an’ny
Tenany? Niteny taminareo ve izy ireo fa noho io Fanahy iray tao
amin’izy ireo io ihany izay tao amin’i Jesosy dia afaka hanao asa
mahery tahaka ny nataon’i Jesosy mihitsy aza izy ireo? Niteny

taminareo ve izy ireo fa afaka ny ho sitrana ianareo, tahaka ny
ahafahanareo ho voavonjy mihitsy aza? Firy aminareo no te-
hahita an’io Jesosy iray io ihany hidina eo anivontsika ka hanao
an’ireo zavatra iray ihany izay Nataony fony Izy teto an-tany efa
ela izay?” Nila an’izany izy rehetra. Izany no zavatra anankiray
izay azo antoka fa neken’izy ireo.

Nanohy aho avy eo hoe, “Raha Jesosy amin’ny alàlan’Ny
Fanahiny no hanao an’izay Nataony fony teto an-tany, dia
hino Ny Teniny ve ianareo, arak’izany?” Ary teo io vehivavy
Mohametana teo alohako io. Nanomboka nihetsika nanerana
ahy ny Fanahy.

Hoy aho taminy hoe, “Ankehitriny, fantatrao fa tsy
mahafantatra anao aho. Tsy afaka miteny ny fiteninao akory aza
aho.” Nanaiky an’izany izy. Hoy aho hoe, “Raha ny hanasitrana
anao, dia fantatrao fa tsy afaka aho. Fa nandre ny hafatra
ianao izao tolakandro izao ka azonao aho.” Namaly ho azy ny
mpandika teniny Indiana fa nahazo izy, satria efa namaky ny
Testamenta Vaovao izy.

Ankehitriny dia taranak’i Abrahama ireo Mohametana.
Mino Andriamanitra Tokana izy ireo. Saingy mandà an’i Jesosy
ho ny Zanak’Andriamanitra izy ireo ary ho solony dia mandray
an’i Mahomet ho Mpaminaniny. Milaza izy ireo fa tsy maty
mihitsy Jesosy ka nitsangana indray. Nampianarina an’izany
tamin’ny alàlan’ireompisorony izy ireo arymino an’izany.

Hoy aho hoe, “Fa tena maty Jesosy ary nitsangana indray.
Nandefa Ny Fanahiny niverina teo amin’ny fiangonana Izy.
Io Fanahy izay tao Aminy io no tena ilay Fanahy iray ihany
ao amin’ny fiangonana ankehitriny ary Izany dia afaka ary
hamokatra an’izay novokarin’i Jesosy. Nilaza Izy ao amin’ny
Jaona 5:19 hoe, ‘Ny Zanaka dia tsy afaka manao na inona na
inona avy amin’ny Tenany, fa izay Hitany ataon’ny Ray: fa
ny zavatra rehetra izay Ataony, dia toy izany koa no ataon’ny
Zanaka.’ Ankehitriny àry, raha ho avy Jesosy ka hanambara
amiko hoe inona ny aretinao na ho an’ny inona no maha-eto
anao — raha afaka miteny amiko Izy hoe inona ny lasanao, dia
azo antoka fa afaka hino ho an’ny ho avy ianao?”

Nilaza tamin’ny alàlan’ny mpandika teniny izy hoe, “Eny,
afaka aho.”

Hoy aho hoe, “Tena tsara, enga anie Izy hanao an’izany.”
Nandinika mafy mihitsy ireo Mohametana ireo. Nirona

nankany aloha izy rehetramba hahita an’izay hitranga.
Tamin’izay fotoana izay dia niteny ny Fanahy Masina hoe,

“Ny vadinao dia lehilahy iray fohy, fonentana, miaraka amin’ny
volombava mainty. Manan-janaka roa ianao. Tany amin’ireo
dokotera ianao teo amin’ny telo andro lasa teo izay ary nanome
fizahana iray ho anao izy. Manana kysta iray eo amin’ny
kibo ianao.”

Nanondrika ny lohany izy ka nanao hoe, “Marina izany.”
Nanontany azy aho hoe, “Ahoana no nanatonanao ahy,

Kristiana iray? Nahoana ianao no tsy nandeha nankany amin’ny
mpaminaninao Mohametana?”

Hoy izy hoe, “Mihevitra aho fa ianao no afaka manampy
ahy.”

Hoy aho hoe, “Tsy afaka manampy anao aho, fa raha
mandray an’i Jesosy Kristy ho Mpamonjinao ianao, Izy Izay eto
ankehitriny, ka mahafantatra ny rehetra momba anao, dia Izy no
hanampy anao.”

Hoy izy hoe, “Manaiky an’i Jesosy ho Mpamonjiko aho.”
Izay no izy. Sitrana izy ary teo amin’ny Mohametana iray alina
teo no nanatona an’i Kristy tamin’io andro io satria voatory
tamin’ny Teny sy ny hery ny Filazantsara. Tsy niteny tamin’ny
olona iray mihitsy Andriamanitra mba hiasa mafy mandritry ny
telopolo taona ka tsy hijinja na inona na inona. Nanome antsika
an’ilay varavarana mivoha an’ny Teny sy ny hery Izy ary izany
no natao hampiasaintsika. Izany no nanome an’i Paoly ny asam-
panompoany lehibe sy nisy fiantraikany. I Korintiana 2:4, “Ary
ny teniko sy ny toriteniko dia tsy tamin’ny teny fahendren’olona
mahataona, fa tamin’ny fanehoan’ny Fanahy sy ny hery.”

Henoy aho ankehitriny. Nandritr’io dia iray io ihany no
nandehanako tamin’ny fiaramanidina iray tany New Salisbury,
Rhodésie, izay nahitako vondron’olona efatra niaraka tamin’ny
pasipaoro Amerikana. Nanatona azy ireo aho ka nanao hoe,
“Manakory ny ao, hitako fa manana pasipaoro Amerikana
ianareo. Manao dia any ho any ve ianareo?”

Namaly ahy ilay lehilahy tanora hoe, “Tsia, misionera izahay
rehetra eto.”

“Tena tsara,” hoy aho namaly. “Mahaleotena ve ianareo sa
miasamiaraka amin’ny rafi-pandaminana iray?”

“Metodista izahay. Avy any Wilmore, Kentucky izahay,”
hoy izy.

“Eny, saiky ao ambadiky ny tokotaniko izany,” hoy aho
namaly.

“Tsy ianao ve ilay Rahalahy Branham izay avy any marina
tokoa?”

Hoy aho hoe, “Eny, marina izany.” Nampangatsiaka azy
izany. Tsy nilaza zavatra hafa iray intsony izy — ary ilay fomba
nifampijereny sy ireo zazavavy telo matetitetika. Noho izany dia
hoy aho hoe, “Iray minitra fotsiny anaka, te-hiteny aminareo
rehetra mikasika ny fitsipika sasantsasany aho, satria Kristiana
isika rehetra ary eto ho an’ny tanjona lehibe iray. Ankehitriny
dia milaza ianareo efatra rehetra fa efa teto nandritry ny roa
taona. Afakamilaza amin’ny Anaran’i Jesosy ve ianareo fa afaka
mametraka ny rantsan-tànanareo eo amin’ny fanahy anankiray

izay fantatrareo fa azonareo ho an’ny Tompo?” Tsy afaka nanao
an’izany izy ireo.

“Tsy te-handratra ny fihetseham-ponareo aho, ry zazavavy,”
hoy aho, “fa tokony ho any an-trano ianareo rehetra hanampy
ny reninareo amin’ny fanasam-bilia. Tsy manana raharaha eny
amin’ny saha ianareo raha tsy feno ny Fanahy Masina ka mitory
ny Filazantsara marina amin’ny fanehoana ny herin’ny Fanahy
Masina. Raha tsy mahita an’ireo vokatra izay nolazain’i Jesosy
fa ho hitanareo ianareo, dia satria tsy mitory ny Filazantsara
marina.”

Mamelà ahy hanao dingana iray lavidavitra kokoa ka
haneho aminareo fotsiny an’ireo zavatra izay mety miseho eny
amin’ny saham-pitoriana. Tsy milaza aho hoe tahaka an’izany
izy rehetra, fa matahotra aho fa be loatra no tahaka an’izany.
Nandritr’io dia iray ihany nisy ahy io ary nitsangatsangana
nanodidina an’i Durban niaraka tamin’ilay ben’ny tanàna no
nahitako teratany iray niaraka tamin’ny etikety iray nanodidina
ny tendany ary nitondra sampy iray izy. Nanontaniako ilay
sakaizako hoe ho an’ny inona io etikety io dia nilaza izy fa rehefa
manaraka ny Kristianisma ny teratany iray dia mametraka
etikety iray eo aminy izy ireo. Azo antoka fa nanaitra ahy izany,
satria teo ny lehilahy iray izay miantso ny tenany ho Kristiana
nefa mitondra an’io sampy io, noho izany dia nanontany aho hoe
ahoana no mampety an’izany.

Hoy izy hoe, “Afaka miteny ny fiteniny aho. Ndao isika
handeha eo ka hiresaka aminy.”

Noho izany dia nandeha teo izahay ka ilay ben’ny tanàna
no niasa ho mpandika teniko. Nanontaniako ilay teratany raha
Kristiana izy. Nanamafy izy hoe azo antoka tokoa fa Kristiana
izy. Nanontany aho avy eo hoe nahoana izy no nitondra an’ilay
sampy raha Kristiana. Namaly izy fa io dia sampy iray izay
nentin’ny rainy ka navelany ho azy. Rehefa niteny taminy aho fa
tsy misy Kristiana tokony hitondra sampy dia namaly izy fa efa
tena nilain’ny rainy io sampy io. Liana aho ny hahafantatra hoe
ahoana, ka nilaza izy fa narahin’ny liona iray ny rainy indray
andro, noho izany dia nanao afo iray izy ary niteny tamin’ilay
sampy araka ny nampianaran’ny mpampianatra mpamosavy
azy. Lasa ilay liona. Nampahafantariko azy fa ilay afo no
nampandositra an’ilay liona satria ny afo dia mampahatahotra
ny biby dia rehetra. Tsy ho adinoko mihitsy ny valin-teniny. Hoy
izy hoe, “Eny, izao ilay izy, raha Amoyah (ny Fanahy) no tsy
mahomby, amin’izay fotoana izay dia tsy ho izany ity sampy ity.”

(Ny fitantarana amin’ny antsipiriany an’ny asam-pitoriana
tany Afrika dia mety hita ao amin’ilay boky hoe, William
Branham,Mpaminany Iray,Mitsidika an’i AfrikaAtsimo.)

Saiky izany fotsiny ihany no hery ananan’ny Kristiana
marobe satria tsy nentina teo amin’izy ireo tamin’ny alàlan’ilay

varavarana mivoha tany am-boalohany an’ny Pentekosta ny
Teny.

Ankehitriny dia miverina eo amin’ilay varavaran’ny asam-
pitoriana mivoha an’ny Taonan’i Filadelfia. Tsy nanana an’ilay
varavarana mivoha an’ny hery izay tokony nananany izy. Mariho
ao amin’ilay andininy iray ihany fa milaza an’io varavarana
mivoha io Izy. Hoy Izy hoe, “Manana hery kely ianao.”
Marina izany. Tsy tao amin’io taona io ilay HERIN’ny Fanahy.
Voatory tsara ny Teny. Afaka tsara nanao fanahy ho hendry ho
amin’ny famonjena Izy. Fa ilay herin’Andriamanitra lehibe izay
naneho an’ireo Asany mahery, izay nampiharihary ny Sandriny
hahasoa ny Azy manokana dia tsy tao afa-tsy teo anivon’ireo
vondrona niahaka. Kanefa, deraina Andriamanitra, nihitatra
izany ary nitombo nihoatra an’izay nananan’izy ireo tao amin’ny
Fanavaozana.

Tao amin’ity taona ity no nivoaka ny olona izay antsointsika
mazàna hoe rain’ny asam-pitoriana. William Carey, mpanao
kiraro tany ambanivohitra, izay nitandrina ny Particular
Baptist Church tany Moulton, Angletera, no namoha ny
olona tamin-kery tamin’ny fitoriana teo amin’ny hoe, “na
ilay didy nomena an’ireo Apostoly mba hampianatra ny
firenena rehetra no tsy voatery teo amin’ireo mpitoriteny
rehetra nifandimby hatramin’ny faran’izao tontolo izao, hita
fa ilay teny fikasana izay nanaraka dia fitohizana mitovy.”
Niadivan’ireo Kalvinista izy izay nandeha nihoatra an’ilay
foto-pampianaran’ny fifidianana nino fa ny rehetra izay ho
voavonjy dia HO voavonjy ka ny asa misionera dia manohitra
ny asan’ny Fanahy. Fa Andrew Fuller no nanampy an’Atoa.
Carey tamin’ny toriteniny sy ny fanangonam-bola. Tahaka
an’izany ny fiantraikan’izy ireo ka niforona ny fikambanana
iray mba hanely ny Filazantsara any amin’ny firenena rehetra,
tamin’ny 1792. Io fikambanana io no naniraka an’i Carey izay
voatahin’Andriamanitra manokana tamin’ny fahazoana fanahy
tany Inde. Tamin’ny 1795 ny Kristianisma iray nifoha dia
namorona ny London Missionary Society izay fantatsika tsara
fa nahangona livatra an-tapitrisany, ary naniraka misionera
an’arivony isan-taona mba hanatanteraka an’ireo fanirian’ny
Tompo. Nihetsika ny Fanahin’Andriamanitra ka “Ondry Hafa”
nomety ho efa antson’ny fon’ireompino nafana fomihitsy.

“Nasiako varavarana mivoha eo anatrehanao.” Te-hijery
an’ireo teny ireo indray aho. Amin’ity fotoana ity, na dia
tsy hampisaraka azy ireo amin’ny asa aza aho, dia hitondra
fisainana iray aminareo izay mitondra lalina ao amin’ilay
taona farany. Araka ny efa nolazaiko, fa ity taona ity dia
nitsonika nankao amin’ilay taona farany. Tao amin’ity taona
ity no nilazan’i Jesosy hoe, “Ho avy faingana Aho” (andininy
11), ary ao amin’ilay taona farany Izy dia “hamarana ny
asa, ary hanafohy an’izany amin’ny fahamarinana: satria asa

fohy no hataon’ny Tompo eto an-tany,” Romana 9:28. Mariho
hoe ahoana no anehoan’ity andinin’ny Apokalypsy 3:8 ity
hoe — “varavarana mivoha, hery kely, Teny, Anarana.” Misy
ifandraisany amin’ireo telo rehetra ireo io varavarana mivoha
io. Ankehitriny inona no dikan’ny varavarana? Ao amin’ny
Jaona 10:7, dia izao no voalaza hoe, “Dia hoy indray Jesosy
tamin’izy ireo, Marina tokoa, marina tokoa, Lazaiko aminareo,
IZAHO NO VARAVARAN’NY ONDRY.” Marina izany: “IZAHO
IZAY IZY” NO varavaran’ny ondry. Tsy fiteny tranainy iray
fotsiny izany ankehitriny. Izany mihitsy tokoa io. Mariho ao
amin’ny Jaona 10 rehefa nanome an’io fanoharana io Jesosy, dia
miantso ny Tenany ho mpiandry ondry Izy. Avy eo dia miantso
ny Tenany ho ny varavarana Izy. Ary izany ilay mpiandry ondry
amin’ny ondry. Izy tokoa no varavaran’izy ireo.

Rehefa tany Atsinanana aho dia nahita fa, tamin’ny fotoana
hariva dia nangonin’ilay mpiandry ondry miaraka ny ondriny
rehetra. Napetrany tao anatin’ny vala izy ireo. Avy eo dia
nisainy izy ireo. Rehefa nanana antoka izy fa tafiditra izy
rehetra, dia nandry teo amin’ny varavarana misokatra an’ilay
vala izy ary lasa varavaran’ilay vala ara-bakiteny. Tsy misy
olona afaka niditra na nivoaka afa-tsy tamin’ny alàlany. Izy no
varavarana. Ny ampitso raha nandeha niaraka tamin’ny sakaiza
iray tao anatin’ny jeep aho dia voamariko fa nanomboka
nitarika ny ondriny tao amin’ny tanàna ny mpiandry ondry
iray. Teo no ho eo dia nijanona ny fifamoivoizana rehetra
mba ahafahan’ny ondry hiampita. Ankehitriny ireo tanàna
any Atsinanana dia tsy mitovy tahaka azy eto. Mitahiry ny
entantsika rehetra ao anatiny isika; fa any, ilay izy dia tahaka
ny tsenan’ny tantsaha goavana iray miaraka amin’ny vokatra
rehetra eo amin’ny arabe mba hahitan’ny mpandalo ka mividy.
Nieritreritra aho hoe, “Oh oadray, eto no manomboka ny
korontana. Miandrasa mandra-pahitan’ireo ondry ireo an’io
sakafo rehetra eo io.” Fa rehefa nandeha teo aloha ilay
mpiandry ondry, dia nanaraka azy fotsiny marina tokoa tao
amin’ny dingana tsirairay ireo ondry ireo. Nijery an’ireo zavatra
tsara rehetra ireo izy ireo, saingy tsy nisy ondry iray nikasika
zavatra iray. Oh, raha mba afaka nahay ny fitenin’izy ireo
fotsiny mantsy aho, dia ny tenako mihitsy no ho nanajanona ny
fifamoivoizana ka nitory toriteny iray tamin’izy ireo mikasika
an’izay vao hitako.

Raha ondry izay an’ilay Mpiandry ondry Lehibe ianareo, dia
manaraka hatrany fotsiny ao amin’ny Dingany tsirairay, tahaka
ny nataon’ireo ondry ireo fotsiny. Tsy ho alaim-panahy hitodika
any amin’ny voninkazo goavan’ny fiangonana iray ianareo, na
hihaino ny feon’ny D.D. iray na Ph.D. na LL.D., fa hijanona
miaraka amin’ilay Mpiandry ondry ianareo. Ny Baiboly dia
milaza fa ny ondry mahafantatra ny Feony ka manaraka AZY
izy ireo, fa ny feon’ny vahiny iray dia hanao azy ireo handositra

fotsiny ihany ka hihazakazaka hanaraka ny Mpiandriny marina.
Deraina Andriamanitra.

Fa tsy izany fotsiny ihany no hitako sy nianarako tany.
Indray andro dia nanomboka nieritreritra mikasika ny nahitana
an’ireo lehilahy teny amin’ny saha niandry karazam-biby
samihafa aho. Ny lehilahy anankiray niandry kisoa vitsivitsy,
ny iray hafa osy vitsivitsy, ny iray hafa rameva vitsivitsy, ny
iray hafa ramole vitsivitsy, etsetra. Noho izany dia nanontany
sakaiza iray izay nipetraka tany aho, hoe inona no niantson’izy
ireo an’ireo lehilahy ireo. “Oh,” hoy izy namaly, “mpiandry
ondry izy ireo.”

Tsy afaka nandray an’izany aho. Hoy aho hoe, “Tsy te-hilaza
ianao hoe izy REHETRA ireo dia mpiandry ondry. Ireo mpiandry
ondry diamiandry ondry fotsiny ihany, sa tsy izany?”

“Tsia,” hoy izy, “ny mpiandry ondry dia mpiandry iray
na mpampiraoka ahitra, noho izany ny olona rehetra izay
mampiraoka ahitra an’ireo biby diampiandry ondry.”

Eny, tena nanaitra ahy izany. Fa nahamarika
fahasamihafana iray aho teo amin’ireo mpiandry sy ireo izay
nikarakara ny ondry. Tonga ny hariva ka ireo hafa rehetra afa-
tsy ilay mpiandry ny ondry dia namela an’ireo bibiny tany an-
tsaha ka nandeha nody. Ilay mpiandry ondry dia nitondra ny
ondriny niaraka taminy, sy nametraka azy ireo tao anatin’ny vala
ary avy eo dia nandry ka lasa varavaran’ny ondry. Oh, deraina
Andriamanitra, ny Mpiandry antsika dia tsy mamela antsika
mihitsy na mahafoy antsika. Rehefa tonga ny andro hariva dia
te-ho ao am-Balany aho. Te-ho ao amin’ny Fiahiany aho.

Ankehitriny àry, dia afaka mahita isika fa JESOSY NO
VARAVARANA. Izy no varavaran’ny ondry. Ary mariho fa
ilay izy ankehitriny dia miresaka ny amin’ny VARAVARANA
IZAY MIVOHA. Inona izany afa-tsy ny hoe ny fanambarana
ny Aminy? Ary io Fanambarana io dia eo am-pisokafana
mba hitondra amintsika ny Hery, mba hanazava ny Teny
sy hanome voninahitra Ny Anarany. Teo afovoan’ireo
taona roa farany ireo no namony teo anatrehantsika ny
Fanambarana ny Maha-Andriamanitra an’i Jesosy Kristy. Eny,
fantatsika fa Izy no Andriamanitra. Ahoana indray moa no
Ahafahany ho Mpamonjintsika? Fa ny mahafantatra fa Izy
no ANDRIAMANITRA TOKANA, NA ANDRIAMANITRA
IRERY, hoe Izy no Alfa sy ny Omega, hoe ity “Jesosy ity dia
SADY TOMPO NO KRISTY” — MANAO AZY HO JESOSY
KRISTY TOMPO, ILAY RAY, ILAY ZANAKA ARY FANAHY
MASINA, NY REHETRA DIA OLONA ANANKIRAY — izay
efa very hatramin’ireo taom-piangonana voalohany, saingy
hitantsika indray izany ankehitriny. Niverina ny fanambarana
ny hoe IZA MOA IZY. Ny Maha-Andriamanitra tokoa dia
tsy Andriamanitra olona telo miaraka amin’ny maha-olona

anankiray, satria mila maha-olona izany hanao olona iray.
Raha misy maha-olona ANANKIRAY, dia tsy misy afa-tsy
olona anankiray. Fa ireo izay mino ny olona telo dia manana ny
Maha-Andriamanitra ao amin’ny andriamanitra telo ary meloka
amin’ny fandikana ny didy voalohany.

Fa ny fanambarana ny Maha-Andriamanitra dia miverina.
Ankehitriny dia afaka miorina ao amin’ny hery indray ilay
fiangonana marina. Taorian’io fotoana rehetra io dia fantany
tamin’ny farany hoe Izy no Tompony. Isika dia MANAO BATISA
AMIN’NY ANARAN’NY TOMPO JESOSY indray mandeha
indray tahaka ny nataon’izy ireo tamin’ny Pentekosta.

Mamelà ahy hiteny aminareo ny amin’ny nofy iray
nomen’Andriamanitra izay azoko mikasika ny batisa trinitera.
Tsy fahitana iray ity, fa nofy iray. Fantatrareo, azoko antoka,
fa ny anankiray amin’ireo fitahian’ireo taom-piangonana dia ny
mahazo nofy amin’ny alàlan’ny Fanahy Masina, mitovy amin’ny
anankiray fotsiny izay afaka mahazo fahitana. Teo amin’ny
3 maraina teo izany ny Sabotsy maraina iray. Vao avy nifoha
mihitsy ahomba hanome rano fisotro an’i Joseph. Rehefa nandry
aho dia resin-tory teo no ho eo ary nanonofy an’ity nofy ity.
Nahita lehilahy iray aho izay nataoko ho ny raiko. Lehilahy iray
matanjaka goavana be izy. Nahita vehivavy iray ihany koa aho
izay natao ho ny reniko, saingy tsy nitovy taminy izy, na dia ilay
lehilahy koa aza dia tsy nitovy tamin’ny raiko. Tena ratsy fanahy
tamin’ny vadiny io lehilahy io. Nanana langilangy lehibe iray izy
niaraka tamin’ny zorony telo teo aminy. Fantatrareo fa rehefa
maka vatan-kazo iray ianareo kamametraka azymitsangana ary
mikapa azy amin’ny famaky iray, dia manao azy ho singan-kitay
telo zoro marani-doha izany. Tahaka an’izany ilay izy. Nalainy
io langilangy io ka nokapohiny tamin’izany izy, ary nanjera azy.
Raha nandry nitomany teo izy, dia nandeha nanodidina teo izy
niaraka tamin’ny tratrany nibontsina ary teo amin’ny tarehiny
dia tahaka ny endrika iray mirehareha, mibontsimbontsina ka
niseho ho nahazo rehareha lehibe sy fahafaham-po tamin’ny
nikapohana vehivavy kely mahantra iray. Isaky ny nanandrana
hitsangana izy dia nokapohiny. Tsy tiako izay nataony, saingy
raha nihevitra ny hisakana azy aho, dia nieritreritra aho hoe,
“Tsy afaka hamely an’io lehilahy io aho — goavana loatra izy.
Avy eo dia natao ho ny raiko izy.” Fa tao anaty ambany tao dia
fantatro fa tsy raiko izy, ary fantatro fa tsy nisy lehilahy nanana
zò hitondra vehivavy iray tahaka an’izao. Nandeha teo aho ary
nandramby azy tamin’ny vozon’akanjo ka nanodinkodina azy
ary nanao hoe, “Ianao dia tsy manana zò hikapoka azy.” Ary
rehefa nilaza an’izany aho dia nitombo ireo hozatro ka tahaka
ny olombe iray aho. Nahita azy ireo ilay lehilahy ary noho
izany dia natahotra ahy izy. Hoy aho hoe, “Raha hikapoka azy
indray ianao dia hifampiraharaha amiko.” Tsy sahy nikapoka
azy indray izy, ary avy eo dia niala tamiko ilay nofy.

Nifoha avy hatrany aho taorian’ilay nofy. Nieritreritra aho,
hafahafa toy ny ahoana izany. Nanontany aho hoe nahoana aho
no nanonofy mikasika an’io vehivavy io, fa tampoka teo dia
tonga Izy, ary lasa fantatro ilay fanatrehan’Andriamanitra ka
avy Taminy ny fandikana an’ilay nofy. (Ankehitriny ianareo
olona dia mahafantatra fa tsy hoe nandika marina tokoa ny
nofinareo fotsiny aho; fa matetika aho, matetika mihitsy, no
niteny taminareo an’izay nofisinareo ka tsy nila niteny tamiko
mihitsy ianareo.) Ilay vehivavy dia maneho ny fiangonan’izao
tontolo izao amin’izao andro izao. Izaho dia teraka mihitsy tao
amin’io loto io — ilay loto izay misy azy. Natao ho karazana
reny iray izy (izy no renin’ny mpijangajanga). Ny vadiny dia
ireo anaram-piangonana izay mifehy azy. Ilay hazo telozoro dia
ny batisa sandoka trinitera ao amin’ny trinite iray. Isaky ny
nanandrana hitsangana izy (izany dia midika hoe manomboka
manaiky ny fahamarinana ireo fiangonana) dia nitondra azy ho
lavo avy hatrany indray izy miaraka amin’io foto-pampianarana
sandoka io. Tena goavana izy ka natahotra azy aho tamin’ny
voalohany, saingy rehefa tonga nanohitra azy aho dia hitako
fa nanana hozatra lehibe sy nahery. Izy ireo no HOZATRY NY
FINOANA. Ny fampianaran’ilay nofy dia hoe, “satria momba
ahyAndriamanitra, ary afakamanome ahy hery tahaka an’izany,
amin’izay fotoana izay dia avelao aho hitsangana ho azy
hanohitra an’ilay fahefana ara-anaram-piangonan’izao tontolo
izao ka hampitsahatra azy tsy hikapoka azy.”

Ankehitriny tsy miezaka manorina foto-pampianarana
iray eo amin’ny nofy aho. Tsy miezaka manamarina foto-
pampianarana iray izay tohanako amin’ny alàlan’ny nofy koa
aho. Ny maha-tokana ny Maha-Andriamanitra dia hatramin’ny
farany manomboka amin’ny Genesisy 1:1 hatrany amin’ny
Apokalypsy 22:21. Fa ny olona no efa nohajambain’ny dogma
tsy ara-tsoratra ny amin’ny trinite iray, ary io dogma io dia
tena ekena maneran-tany ka ny miezaka hahita “Andriamanitra
Olona Tokana” iray dia tsy mety tanteraka. Raha tsy afaka
mahita ny FAHAMARINAN’ny Maha-Andriamanitra ny olona,
fa miady amin’izany; dia tsy afaka mahita mihitsy ny sisa
amin’ny fahamarinana izy ireo satria ny FANAMBARANA
DIA JESOSY KRISTY AO AMIN’NY FIANGONANY ARY
IREO ASANY EO AFOVOAN’NY FIANGONANA HO AN’IREO
TAONA FITO. Azonareo ve izany? Ankehitriny dia azoko antoka
fa mahazo ianareo.

“Manana hery kely ianao, ka nitandrina Ny Teniko, ary
tsy nandà Ny Anarako.” Ankehitriny dia efa nolazaintsika
hoe ahoana no niverenan’ilay hery. Niverina izany. Nihena
ny herin’ny famotorana. Nandao ny tanindrazany ny
olona ary nitaky fahalalahan’ny fanompoana. Tapaka ny
ziogan’ny laharam-boninahitra. Hitan’ny ireo governemanta
fa fahendrena ny tsy miaro fizarana anankiray ka manohitra

ny iray hafa. Satria tokoa, ireo olona tsara fikasana nefa ratsy
fitarika dia vonona ny handeha any amin’ny ady mba hiaro
ny zòny ara-pivavahana. Angamba ilay fanehoan-kerin’ny
fivavahana lehibe indrindra tao amin’ity taona ity dia ilay
zava-misy, hoe na dia lavo tao amin’ny tolom-piavotana aza i
Frantsa, dia ilay fifohazana Wesleyana lehibe no nisakana ny
tolom-piavotana niala lavitra an’i Grande Bretagne ka nitahiry
azy ho fitaovana iray teo an-tànan’Andriamanitra nandritry ny
taona maro be voninahitra.

Tsy lehibe kokoa mihitsy ny fitoriana ny Teny. Raha
nanangana an’ireo andian’ny malala-tsainy i Satana, raha
nitsangana ireo mpanomboka ny kominisma, raha nanaparitaka
an’ireo enta-barotrany maloto ireo teolojiana mahaleotena, dia
nanangana an’ireo mpiadin’ny finoana mahery Andriamanitra,
ary avy tamin’io vanim-potoana io no nihavian’ireo asa
lehibe indrindra an’ny literatiora Kristiana sy fampianarana
ary toriteny. Tsy nisy nitovy tamin’ireo mpitory teniny sy
mpampianany mihitsy ary tsy hisy mihitsy. Ireo Spurgeons,
Parkers, McClarens, ireo Edwards, Bunyans, Meullers,
Brainards, Barnes, Bishops, ny rehetra dia avy tamin’io vanim-
potoana io. Nitory teny izy ireo, nampianatra ary nanoratra ny
Teny. Nanome voninahitra Ny Anarany izy ireo.

NY FITSARANA AN’IREO JIOSY SANDOKA

Apokalypsy 3:9, “Indro, Halaiko ireo avy amin’ny
synagogan’i Satana, izay milaza fa Jiosy izy ireo, nefa tsy izy,
fa mandainga; indro, Hataoko tonga hiankohoka eo anoloan’ny
tongotrao izy ireo, ka hahafantatra fa Izaho efa tia anao.”

Afaka mahamarika avy hatrany isika ankehitriny fa ity
olana mikasika ny Jiosy sandoka ity na ireo mpino sandoka
dia efa nisy tao amin’ilay taona faharoa. Ireo izay niantso ny
tenany tamim-pisandohana hoe Jiosy dia niseho taorian’ilay
fandrotsahana voalohany an’ilay taona voalohany mihitsy, ary
miseho indray izy ireo ankehitriny ao amin’ilay taona faharoa
aorian’ny fanavaozana. Saiky kisendrasendra iray izany. Izany
tokoa, tsy kisendrasendra iray izany. Izany no fitsipik’i Satana.
Io fitsipika io dia ny handrafitra sy mihambo ho ny tany am-
piandohana ary noho izany dia nomena titra ho zò sy tombontsoa
manokana. Mamelà ahy haneho aminareo. Tany aoriana tany
tao amin’ny Taonan’i Smyrna dia nandainga ireo olona ireo
ka nilaza fa Jiosy tokoa izy ireo (na mpino) nefa tsy izy
marina tokoa izy ireo. Avy tamin’ny synagogan’i Satana izy ireo.
Vahoakan’i Satana voarafitra izy ireo, satria tao amin’io taona
io no nahitantsika ny fanombohan’ireo lehilahy tao amin’ny
asam-panompoana nandray fitarihana iray tsy voamarina teo
amin’ireo rahalahiny mpitoriteny. (Ireo eveka voapetraka tao
amin’ireo distrika, eo ambonin’ireo loholona). Ny zavatra

manaraka hitantsika dia hoe tao amin’ny taona fahatelo dia nisy
marina tokoa ny toerana iray nantsoina hoe “sezan’i Satana.”
Io taona io no nanome antsika ny fanambadian’ny fiangonana
sy ny fanjakana. Niaraka tamin’ny herin’ny fanjakana taoriany
dia tena tsy resy ara-bakiteny tokoa ny fiangonana tamin’ny
ara-batana. Fa notapahin’Andriamanitra io fihazonana io na dia
teo aza ny herin’ny fanjakana ka nitondra hazavana lehibe ny
fanavaozana. Fa inona no nitranga? Nandrafitra ireo Loterana
ka nikambana tamin’ny fanjakana ary hitantsika indray ilay
synagogan’i Satana voaseho ao amin’ity taona fahenina ity.
Ankehitriny mazava ho azy fa io vondron’ny synagoga io dia
tsy hilaza fa avy amin’i Satana izy ireo. Tsia tompoko. Milaza
izy ireo fa avy amin’Andriamanitra. Saingy mandainga izy ireo.
Satria izay Jiosy iray marina (izany no ihamboan’izy ireo ho
maha-izy azy) dia ny anankiray izay Jiosy ao anaty — amin’ny
Fanahy. Koa noho izany raha Jiosy sandoka izy ireo dia midika
izany fa izy ireo dia araka ny lazain’i Joda 19 hoe, “TSY manana
ny Fanahy.” Ireo zanak’Andriamanitra dia nateraky ny Fanahy.
Ireto dia tsy manana ny Fanahy ary noho izany izy ireo dia
TSY zanak’Andriamanitra tsy mampaninona na mahery toy ny
ahoana aza no anoheran’izy ireo sy hatraiza no hiezahan’izy ireo
hanaporofo fa izany izy ireo. MATY izy ireo. Zanaky ny rafi-
pandaminana izy ireo, ary tsy ao ireo voa marina. Voaorina eo
ambonin’ireo fanekem-pinoany manokana izy ireo, dogma ary
foto-pampianarana ka tsy ao anatin’izy ireo ny fahamarinana
satria nametraka ny hevitr’izy ireo manokana teo ambonin’ny
Tenin’Andriamanitra izy ireo.

Mamelà ahy haneho aminareo an’izay noezahako
nampianarina hatramin’izay mikasika an’ireo voaloboka roa
izay avy amin’ny fanahy roa samihafa. Raiso ilay ohatra
mikasika an’i Jesosy sy Jodasy amin’ity fotoana ity. Jesosy
no Zanak’Andriamanitra. Jodasy no zanaky ny fahaverezana.
Andriamanitra no niditra tao amin’i Jesosy. Satana no niditra
tao amin’i Jodasy. Jesosy dia nanana asa-panompoana iray feno
ny FanahyMasina, satria, “Ahoana no nanosoran’Andriamanitra
an’i Jesosy avy any Nazareta tamin’ny Fanahy Masina sy
tamin’ny hery: Izay nanao ny tsara, ary nanasitrana an’izay
rehetra azon’ny devoly; satria nomba Azy Andriamanitra,” Asa
10:38. Izao no voalaza hoe, “Fa izy (Jodasy) dia isantsika, ka
nahazo ANJARA tamin’izao asam-panompoana izao,” Asa 1:17.
Matio 10:1, “Ary rehefa niantso an’ireo Mpianany roa ambin’ny
folo hanatona Azy Izy, dia Nomeny fahefana hanohitra ny
fanahy maloto izy ireo, handroaka azy ireny, ary hanasitrana ny
karazana aretina rehetra sy ny karazana rofy rehetra.”

Io fanahy izay tao amin’i Jodasy io dia nanohy mihitsy
nandritry ny asam-panompoan’i Jesosy. Noho izany dia
samy tonga teo amin’ny hazo fijaliana izy roa. Jesosy dia
nihantona teo ambonin’ny hazo fijaliana, nanome am-pifaliana

Ny Ainy ho an’ny mpanota ka nanolotra Ny Fanahiny
ho an’Andriamanitra. Ny Fanahiny dia nandeha nankany
amin’Andriamanitra ary avy eo dia nararaka tao amin’ny
fiangonana tamin’ny Pentekosta. Fa i Jodasy dia nanantona
ny tenany ka niverina nankany amin’i Satana ny fanahiny,
fa taorian’ny Pentekosta io fanahy izay tao amin’i Jodasy
io ihany dia niverina tao amin’ilay voaloboka sandoka izay
mitombo hatrany miaraka amin’ilay voaloboka marina. Fa
mariho, ny fanahin’i Jodasy dia tsy tonga hatreo amin’ny
Pentekosta mihitsy. Tsy niakatra mba handray ny Fanahy
Masina izy. Tsy afaka izy. Fa inona no notadiavin’io fanahin’i
Jodasy io? Nitady an’ilay kitapom-bolamena izy. Toy ny ahoana
no nitiavany vola. Mbola tia vola foana izy. Raha mandeha
amin’ny Anaran’i Jesosy izy manao zavatra mahery sy manao
fivoriana lehibe, dia mbola mitady vola amboniny foana izy
sy tranobe, ary fianarana sy ny zavatra rehetra miaraka
amin’ny fiheverana materialy. Diniho fotsiny io fanahy izay
eo ambonin’izy ireo io ka aoka tsy ho voafitaka. Jodasy dia
nandeha tahaka ny iray tamin’ireo roa ambin’ny folo ary izy
dia nanao fahagagana, ihany koa. Saingy izy dia TSY nanana
ny Fanahin’Andriamanitra ho azy manokana. Nanana asam-
panompoana iray izy. Tsy tonga hatrany amin’ny Pentekosta
mihitsy izy satria tsy voa marina. Tsy zanak’Andriamanitra
marina iray izy. Tsia tompoko. Ary tahaka an’izany ilay izy
izao ankehitriny izao ao amin’ilay synagogan’i Satana. Aoka
tsy ho voafitaka. Tsy ho voafitaka ianareo raha avy amin’ilay
tena voafidy. Jesosy no nilaza fa tsy ho voafitaka ianareo.

Eny, ireo vahoaka ireo dia milaza fa Kristiana izy ireo nefa
tsy izy.

“Hataoko tonga hiankohoka eo anoloan’ny tongotrao izy
ireo, ka hahafantatra fa Izaho efa tia anao.” I Korintiana 6:2,
“Tsy fantatrareo ve fa ireo olo-masina dia hitsara an’izao
tontolo izao?” Tsy apostoly roa ambin’ny folo eo ambonin’ny
seza fiandrianana roa ambin’ny folo hitsara an’ireo foko roa
ambin’ny folon’ny Isiraely irery ihany no hisy, fa ireo olo-
masina, ihany koa, dia hitsara an’izao tontolo izao. Amin’izany
ireo izay mihambo ho an’Andriamanitra sy mihambo fa tia
azy ireo Andriamanitra no hahita marina tokoa hoe iza no
zanak’Andriamanitra ary iza no tian’ilay Zanaka. Eny, ho avy
io andro io izay hahavoaseho an’izany. Ireo izay manapaka
an’izao tontolo izao ankehitriny amin’ny fatra iray, ary izay
hanao sary iray ho an’ny bibidia mandritr’ilay taona farany izay
hanapahany tokoa an’izao tontolo izao, dia haetry indray andro
any rehefa tonga miaraka amin’ireo Olo-masiny Jesosy mba
hitsara an’izao tontolo izao amin’ny fahamarinana. Izanymarina
tokoa no hitantsika tao amin’ny Matio 25 hoe ny “Rehetra” izay
diso ny fitsanganana voalohany dia hitsangana eo anoloan’ilay
Mpitsara sy ny Ampakariny.

NY FIDERANA SY NY TENY FIKASANA

Apokalypsy 3:10, “Satria efa nitandrina ny tenin’ny
Faharetako ianao, Izaho kosa hiaro anao amin’ny oran’ny fakam-
panahy, izay ho tonga eto amin’izao tontolo rehetra izao, hizaha
toetra an’ireo izay monina ambonin’ny tany.”

Inona no Tiany lazaina amin’ny hoe ny “tenin’ny
Faharetako”? Hebreo 6:13-15, “Fa rehefa nanao teny fikasana
tamin’i Abrahama Andriamanitra, satria tsy afaka nianiana
tamin’izay lehibe kokoa Izy, dia nianiana tamin’ny Tenany Izy,
nanao hoe, Azo antoka fa hitahy anao Aho, ary hahamaro dia
hahamaro anao Aho. Ary noho izany, rehefa naharitra tsara izy,
dia nahazo ny teny fikasana.” Hitanareo fa miresaka ny amin’ny
Tenin’Andriamanitra izay nomena antsika ny Fanahy. Nitaky
faharetana ny miandry ny fahatanterahan’io Teny io dia tahaka
azy mikasika an’i Abrahama. Niharitra izy toy ny nahita Azy
Izay tsy hitamaso. Naharitra izy ary avy eo dia tanteraka ny Teny
tamin’ny farany. Tahaka an’izany no ampianaran’Andriamanitra
faharetana ho an’ny Olony. Nahoana, raha nanatanteraka
Ny Teniny tao amin’ireo fanehoana ara-batana tamin’ilay
fotoana tena nivavahanareo mihitsy Izy, dia tsy ho nianatra
faharetanamihitsy ianareo, fa ho lasa mihoatra ny tsy maharitra
mihitsy aza amin’ny fiainana. Mamelà ahy haneho aminareo
fa voaseho feno kokoa aza io fahamarinana io. Hebreo 11:17,
“Tamin’ny finoana i Abrahama, rehefa nozahan-toetra izy, dia
nanolotra an’i Isaka: ary izy izay nandray ny teny fikasana (ny
Tenin’Andriamanitra) dia nanolotra ny zananilahy tokana.” Izay
ilay izy: Nozahan-toetra i Abrahama TAORIAN’ny nandraisany
ny Tenin’ny Fampanantenana. Ny ankamaroany dia mihevitra
fa vantany vao mivavaka amin’ny Anaran’i Jesosy isika eo
amin’ireo teny fikasana tsara an’Andriamanitra dia tsy mety
hisy fizahan-toetra iray. Fa eto dia voalaza fa nozahan-toetra
taorian’ny nandraisany ny teny fikasana i Abrahama. Marina
tokoa izany araka ny mpanao Salamo manondro an’i Josefa,
105:19, “Hatramin’ny fotoana izay nahatongavan’ny teniny:
nizaha toetra azy ny Tenin’ny Tompo.” Manome antsika an’ireo
teny fikasana lehibe sy sarobidy mitobaka Andriamanitra.
Nampanantena ny hanatanteraka azy ireo Izy. Hanatanteraka
Izy. Fa manomboka amin’ny fotoana izay ivavahantsika ka
hatramin’ny fotoana ahazoantsika ny valiny dia tsy maintsy
mianatra mandray ny faharetana ao amin’ny fanahintsika
isika satria amin’ny faharetana irery ihany no ananantsika ny
fiainana. Enga anie Andriamanitra hanampy antsika hianatra
an’izany lesona izany satria fantatsika fa ireo olon’ity taona
fahenina ity dia nianatra faharetana. Mamaky ny tantaran’ny
fiainan’ireto Kristiana malaza ireto isika; fifanoherana toy ny
inona no hitantsika eo amin’ny fiainan’izy ireo sy ny antsika
satria tena naharitra sy nilamina izy ireo, nefa isika rehetra

amin’izao andro izao dia mpandresy amin’ny tsy faharetana
mihoatra sy fahamaikana.

Manohy milaza amin’izy ireo Izy hoe, “Satria nandray
ny Teniko ianao ka niaina an’izany, ary noho izany dia lasa
naharitra, dia hiaro anao amin’ny oran’ny fakam-panahy Aho,
izay ho tonga amin’izao tontolo izao, hizaha toetra an’ireo
izay monina ambonin’ny tany.” Ankehitriny dia mahita an’ilay
fifampitsofohan’ireo taona roa indray isika eto; satria io
teny fikasana io dia misy idirany amin’ny fiafaran’ny vanim-
potoan’ny Jentilisa izaymifarana ao amin’ny FahorianaLehibe.

“Izaho koa hiaro anao amin’ny oran’ny fakam-panahy, izay
ho tonga eto amin’izao tontolo rehetra izao, hizaha toetra an’ireo
izay monina ambonin’ny tany.” Io andininy io dia tsy filazana
iray fa hiditra sy handalo amin’ny fahoriambe ilay fiangonana
marina. Raha izany no dikany dia ho nolazainy izany. Fa izao
no voalaza hoe, “Izaho hiaro anao amin’ny oran’ny fakam-
panahy.” Io fakam-panahy io dia mitovy marina tokoa amin’ilay
fakam-panahy tao Edena. Ho tena tolo-kevitra mahasarika
iray mihitsy izany izay natao ho fanoherana mivantana ny
Teny nibaikon’Andriamanitra, kanefa amin’ny fiheveran’ny
fandanjalanjan’olombelona dia ho tena marina mihitsy ilay
izy, tena manazava sy manome fiainana mba hamitaka an’izao
tontolo izao. Ilay tena voafidy irery ihany no tsy ho voafitaka.
Ho tonga tahaka an’izao manaraka izao ny fakam-panahy. Ilay
hetsika ekiomenika izay nanomboka toy ny hoe fitsipika iray
tsara tarehy sy voatahy (fanatanterahana ny vavak’i Kristy hoe
mba ho iray anie isika rehetra) dia lasa tena matanjaka ara-
politika kamitondra fanerena eo amin’ny governemanta izy mba
hanao ny rehetra hikambana aminy na mivantana na amin’ny
alàlan’ny firaiketana amin’ireo fitsipika natao ho lalàna mba tsy
hisy olona ho ekena ho fiangonana tokoa raha tsy eo ambanin’ny
fanapahana mivantana na tsy mivantana an’io fiombonambe io.
Ireo vondrona kely dia ho very sata, tombontsoa, etsetra, hany
ka ho verin’izy ireo ny fananany rehetra sy ireo zò ara-panahy
miaraka amin’ireo olona. Ohatra, izao ankehitriny izao raha tsy
ilay fikambanan’ny mpitoriteny eo an-toerana no manaiky ao
amin’ny maro, raha tsy ny ankamaroan’ny tanàna, dia tsy misy
olona afaka manofa tranobe ho an’ny fotoam-pivavahana. Mba
ho lasa pretra ao amin’ny asan’ny tafika, hopitaly, etsetra, dia
saiky voatery ankehitriny ny ho fantatra fa eken’ireo vondrona
ekiomenika triniterana ilay izy. Arakaraky ny itomboan’io
fanerena io, ary hitombo izy, dia ho sarotra kokoa ny hanohitra,
satria ny manohitra dia manary tombontsoa. Ary noho izany dia
maro no halaim-panahy hanaraka, satria hahatsapa izy ireo fa
tsaratsara kokoa ny manompo an’Andriamanitra ampahibemaso
ao amin’ny rafitr’io rafi-pandaminana io noho ny tsy manompo
an’Andriamanitra ampahibemaso mihitsy. Saingy diso izy ireo.
Ny mino ny laingan’ny devoly dia manompo an’i Satana, na

dia mety te-hiantso azy hoe Jehovah aza ianareo. Saingy tsy ho
voafitaka ilay voafidy.

Ankoatr’izany, ilay voafidy dia tsy ho voaaro fotsiny ihany,
fa rehefa io hetsika io no lasa ny “SARY NATAO HO AN’NY
BIBIDIA,” dia ho lasa ao amin’ny fampakarana ireo olo-
masina. Ary io hetsika kely nahafinaritra, nahasarika izay
nanomboka tamin’ny fiombonana tao Efesosy io dia ho lasa tsy
mifaditrovan’i Satana izaymandoto symamitaka an’izao tontolo
rehetra izao. Satria ny rafi-piangonan’i Katolika Romana sy
ny Protestanta amin’ny fahatongavana miaraka no hifehy ny
harena manontolon’ny rafitr’izao tontolo izao ka hanery ny
tany manontolo hiditra ao amin’ny fandrika ara-pivavahany, na
hamono azy ireo, amin’ny fandàvana azy ireo ny tombontsoa
hividy na hivarotra izay hanaovan’izy ireo fivelomana. Ho
tsotra ny hahatanterahan’izany, satria efa niverina taminy ireo
zanakavavin’ilay mpijangajanga rehetra. Eo anelanelan’izany,
dia efa nahazo saiky ny tahirim-bolamena rehetra i Roma. Ireo
Jiosy no manana an’ireo titra sy ny taratasy rehetra. Amin’ny
tena fotoana, dia handrava ny rafi-bola an’izao andro izao
ilay mpijangajanga amin’ny alàlan’ny fampidirana ny taratasy
rehetra, sy ny fitakiana ny volamena. Raha tsymisy ny volamena,
dia mianjera ilay rafitra. Ho voafandrika ireo Jiosy ka hiditra
ao amin’ilay fanekena, ary ilay fiangonana mpijangajanga no
hifehy an’izao tontolo rehetra izao.

NY TENY FIKASANA HO AN’NY AZY MANOKANA

Apokalypsy 3:11-12, “Indro, ho avy faingana Aho: tano mafy
izay anananao, mba tsy hisy olona haka ny satroboninahitrao.
Izay maharesy dia Hataoko andry eo amin’ny tempolin’Ny
Andriamanitro, ary tsy hiala intsony izy: ary Hosoratako
eo aminy ny Anaran’Ny Andriamanitro, sy ny anaran’ny
tanànan’Ny Andriamanitro, dia Jerosalema vaovao, izay midina
avy any an-danitra avy amin’Ny Andriamanitro: ary Hosoratako
eo aminy Ny Anarako vaovao.”

Tsy mila manohy manazava eo amin’ilay fisainana isika hoe
ho avy faingana Izy. Fantatsika fa izany Izy satria eo amin’ny
fiafaran’ny andro farany isika, sa tsy izany? Fa manohy Izy
milaza hoe, “Tano mafy izay anananao, mba tsy hisy olona haka
ny satroboninahitrao.”

Eo afovoan’ny fotoan’ny olana lehibe iray no tonga Jesosy.
Ary misy fitsanganana iray miaraka amin’ny Fihaviany. Maro no
hivoaka avy amin’ny vovoka ka hitsangana miaraka amin’ireo
izay velona saingy miandry ny Fiverenany. Ary homena
satroboninahitra ireo. Nahoana? Satria Zanak’Andriamanitra
izy ireo. Mpanjaka miaraka Aminy izy ireo. Manjaka miaraka
Aminy izy ireo. Izany no dikan’ny satroboninahitra — manjaka
ary manapaka miaraka amin’ilay Mpanjaka Lehibe, Izy tenany.

Izany no teny fikasana ho an’ireo rehetra izay miaritra miaraka
Aminy eto an-tany — sy ireo izay niaritra tamim-paharetana
izay mahafantatra fa Andriamanitra, ilay Mpitsara Marina dia
hamaly soa azy ireo. Ireo izay nahafoy ny rehetra ho Azy ka
nametraka ny rehetra teo Aminy dia hipetraka eo amin’ny Seza
fiandrianany ka hizara ny Fanjakany be voninahitra.

Oh, manana teny iray ho antsika rehetra isika amin’izao
fotoana izao. Izany dia mihazòna mafy — mahareta. Aza mitolo-
batana. Tafio ny fitaovam-piadian’Andriamanitra manontolo —
ampiasao ny fiadiana tsirairay izay Nomeny antsika — ampiasao
ny fanomezam-pahasoavana tsirairay azontsika alaina ka
mijere mankany aloha amin’ny fifaliana, satria ho voaisy
satroboninahitra isika avy Aminy Izay Mpanjakan’ny Mpanjaka
sy Tompon’ny Tompo.

Ankehitriny dia tsy hanome satroboninahitra fotsiny ihany
Izy fa milaza Izy fa ireo ao amin’ny ampakarina dia hatao
andry ao amin’ny tempolin’Andriamanitra. Fa inona ilay
tempolin’Andriamanitra? Jesosy dia niresaka ny amin’ny Vatany
ho tempoly. Izany izy. Izany no tempolin’Andriamanitra. Saingy
satria isika no Vatany ankehitriny, dia ilay fiangonana marina
no tempolin’Andriamanitra amin’ny alàlan’ny Fanahy Masina
ao anatintsika. Ankehitriny Izy dia hanao an’ilay mpandresy
ho andry iray ao amin’io tempoly io. Fa inona ny andry iray?
Ny andry iray dia ampahany iray tokoa an’ilay fanorenana
satria izy no mihazona an’ilay vatan-trano lehibe. Deraina
Andriamanitra, izany no mametraka an’ilay mpandresy avy
hatrany ao amin’ireo apostoly sy mpaminany, satria izao no
voalaza ao amin’ny Efesiana 2:19-22 hoe, “Koa ankehitriny
dia tsy vahiny sy mpivahiny intsony ianareo, fa tompon-tany
miaraka amin’ireo olo-masina, sady ankohonan’Andriamanitra;
sy natsangana teo ambonin’ny fanorenan’ireo apostoly sy
mpaminany, Jesosy Kristy Izy tenany no vato fehizoro indrindra;
ao Aminy no irafetan’ny rafitra rehetra miaraka mitombo ho
tempoly masina ao amin’ny Tompo: ao Aminy koa ianareo no
miaraka aorina ho fonenan’Andriamanitra amin’ny alàlan’ny
Fanahy.” Eny, io andininy 22 io dia milaza fa miaraka aorina
amin’izy ireo isika. Ny zavatra rehetra dia nandalo tamin’ilay
VARAVARANA (Jesosy) ary ampahan’io vatana na tempoly io.
Ankehitriny rehefa mametraka olona iray ao amin’ny tempoly
Andriamanitra ho andry iray ka manao azy ho ampahan’io
vondron’ny fanorenana io dia inona no Ataony? Manome azy ny
fanambaran’ny Teny sy ny an’ny Tenany Izy, satria izany marina
tokoa no nananan’ireo apostoly sy mpaminany. Matio 16:17. Io
izy ao anatin’io Teny io. Eo izy no mitsangana. Tsy misy olona
afaka mamoaka azy.

Lanjao tsara io teny io hoe, “maharesy.” Mametraka an’ilay
fanontaniana i Jaona hoe, “Iza ilaymaharesy?” Arymiverina avy
hatrany ilay valiny hoe, “Izay mino fa Jesosy no ilay Kristy.”

Izy tsy milaza fa ilay mpandresy dia ny anankiray izay mino
Jesosy “IRAY” sy Kristy “IRAY”, fa mino hoe Jesosy NO ILAY
KRISTY — olona ANANKIRAY — fa tsy roa. Izy no anankiray
izay vita batisa tamin’ny Anaran’i JesosyKristy Tompo.

Miresaka mikasika ny ampakarina Andriamanitra eto. Te-
hahita sary hafa iray mikasika azy ve ianareo? Izany dia ao
amin’ny Apokalypsy 7:4-17, “Ary nahare ny isan’izay voaisy
tombokase aho: ary efatra arivo amby efatra alina amby iray
hetsy no voaisy tombokase avy tamin’ny foko rehetra an’ny
zanak’Isiraely. Avy tamin’ny fokon’i Joda dia roa arivo sy iray
alina no voaisy tombokase. Avy tamin’ny fokon’i Robena dia
roa arivo sy iray alina no voaisy tombokase. Avy tamin’ny
fokon’i Gada dia roa arivo sy iray alina no voaisy tombokase.
Avy tamin’ny fokon’i Asera dia roa arivo sy iray alina no
voaisy tombokase. Avy tamin’ny fokon’i Naftaly dia roa arivo
sy iray alina no voaisy tombokase. Avy tamin’ny fokon’i
Manase dia roa arivo sy iray alina no voaisy tombokase. Avy
tamin’ny fokon’i Simeona dia roa arivo sy iray alina no voaisy
tombokase. Avy tamin’ny fokon’i Levy dia roa arivo sy iray
alina no voaisy tombokase. Avy tamin’ny fokon’i Isakara dia roa
arivo sy iray alina no voaisy tombokase. Avy tamin’ny fokon’i
Zebolona dia roa arivo sy iray alina no voaisy tombokase. Avy
tamin’ny fokon’i Josefa dia roa arivo sy iray alina no voaisy
tombokase. Avy tamin’ny fokon’i Benjamina dia roa arivo sy
iray alina no voaisy tombokase. Rehefa afaka izany dia hitako,
fa, indro, olona betsaka, izay tsy nisy olona afaka nanisa,
avy tamin’ny firenena rehetra, sy fokom-pirenena, sy olona,
sy fiteny, no nitsangana teo anoloan’ny seza fiandrianana, sy
teo anatrehan’ny Zanak’ondry, niakanjo akanjo fotsy lava, ary
nisy sampan-drofia teny an-tànany; ary niantso tamin’ny feo
mahery, nanao hoe, Ny famonjena anie ho an’Andriamanitsika
Izay mipetraka eo ambonin’ny seza fiandrianana, sy ho an’ny
Zanak’ondry. Ary ny anjely rehetra nitsangana nanodidina ny
seza fiandrianana, mbamin’ny loholona sy ny zava-manan’aina
efatra, ary niankohoka tamin’ny tavany teo anoloan’ny seza
fiandrianana, ka nivavaka tamin’Andriamanitra, nanao hoe,
Amena: Ny saotra, sy ny voninahitra, sy ny fahendrena, sy
ny fisaorana, sy ny haja, sy ny hery, ary ny faherezana anie,
ho an’Andriamanitsika mandrakizay sy mandrakizay. Amena.
Ary ny anankiray tamin’ireo loholona namaly, ka nanao tamiko
hoe, Iza moa ireo miakanjo fotsy lava ireo? ary avy taiza izy
ireo? Fa hoy aho taminy hoe, Tompoko, ianao no mahalala.
Dia hoy izy tamiko hoe, Ireo no avy tamin’ny fahoriana
lehibe, ary nosasany ny akanjony, ka nofotsiany tamin’ny
ràn’ny Zanak’ondry izy ireo. Noho izany dia eo anoloan’ny
seza fiandrianan’Andriamanitra izy ireo, ka manompo Azy
andro aman’alina eo amin’ny Tempoliny: ary Ilay mipetraka
eo ambonin’ny seza fiandrianana dia honina eo anivon’izy
ireo. Tsy ho noana intsony izy ireo, sady tsy hangetaheta

intsony; sady tsy hamiratra eo amin’izy ireo ny masoandro,
na izay hafanana. Fa ny Zanak’ondry Izay eo afovoan’ny
seza fiandrianana no hamahana azy ireo, sy hitarika azy ireo
ho amin’ireo loharanon’ny rano: ary hofafan’Andriamanitra
ny ranomaso rehetra amin’ny masony.” Tonga Jesosy. Nanisy
tombokase an’ireo 144,000 Izy. Naka 12,000 isaky ny foko Izy.
Saingy misy vondrona iray hafa izay tsy isan’io 144,000 izay
hita ao amin’ny andininy 9-18 io. Iza izy ireo? Izy ireo no
ampakarina nalaina avy teo anivon’ny Jentilisa. Eo anoloan’ny
Seza fiandrianany andro aman’alina izy ireo. Manompo Azy ao
an-tempoly izy ireo. Izy ireo no fiahian’ny Tompo manokana. Izy
ireo no Ampakariny.

Mandeha any amin’izay rehetra alehan’ny Mpampakatra ny
ampakarina. Tsy Hilaozany mihitsy izy. Tsy hiala eo Anilany
mihitsy izy. Hizara ny seza fiandrianana miaraka Aminy izy. Ho
voaisy satroboninahitra amin’ny Voninahiny sy ny hajany izy.

“Ary Hosoratako eo aminy ny Anaran’Ny Andriamanitro,
sy ny anaran’ny tanànan’Ny Andriamanitro.” Ary iza ilay
Anaran’Andriamanitra? Eny, Izy no Andriamanitra miaraka
amintsika, na Imanoela, saingy tsy izany no Anarany nomena.
“Ianao dia hiantso Ny Anarany hoe Jesosy.” Hoy Jesosy hoe,
“Tonga tamin’ny Anaran’Ny Raiko Aho, fa tsy nandray Ahy
ianareo.” Noho izany ny Anaran’Andriamanitra dia JESOSY,
satria izany ilay Anarana izay Nahatongavany. Izy no JESOSY
KRISTYTOMPO. Ary inona ny anarana alain’ny vehivavy rehefa
manambady an’ilay lehilahy izy? Maka ny anarany izy. Ny
Anarany no homena ny ampakarina rehefa maka azy ho an’ny
Tenany Izy.

Apokalypsy 21:1-4, “Ary nahita lanitra vaovao sy tany
vaovao aho: fa efa lasa ny lanitra voalohany sy ny tany
voalohany; ary tsy nisy ranomasina intsony. Ary izaho Jaona
dia nahita ny tanàna masina, Jerosalema vaovao, nidina
avy tamin’Andriamanitra tany an-danitra, voaomana tahaka
ny ampakarina efa mihaingo ho an’ny vadiny. Ary nahare
feo mahery avy tany an-danitra aho nanao hoe, Indro, ny
tabernakelin’Andriamanitra dia eo amin’ny olona, ary honina eo
anivon’izy ireo Izy, ary izy ireo ho Olony, ary Andriamanitra
Izy tenany no hiaraka amin’izy ireo, ka ho Andriamaniny.
Ary hofafan’Andriamanitra ny ranomaso rehetra eo amin’ny
masony; ary tsy hisy fahafatesana intsony, sady tsy hisy
alahelo, na fitarainana, sady tsy hisy fanaintainana intsony:
fa efa lasa ny zavatra taloha.” Mahafinaritra toy ny ahoana.
Tanteraka ny teny fikasan’Andriamanitramahafinaritra rehetra.
Hifarana ny rehetra. Ho tanteraka ny fanovàna. Tafapetraka
mandrakizay ao amin’ireo fahatanterahan’Andriamanitra
rehetra ny Zanak’ondry sy ny Ampakariny. Hamariparitra
an’izany ve? Iza no afaka hanao an’izany? Tsy misy anankiray.
Hieritreritra mikasika an’izany ve? Hanonofy mikasika an’izany

ve? Hamaky an’izay lazain’ny Teny mikasika an’izany ve? Eny
afaka hanao ny rehetra amin’izany isika, kanefa ampahany iray
farany bitika indrindra amin’izany fotsiny ihany no azontsika
fantarina mandra-pahatonga azy ho zava-misy ao amin’ny
fitsanganana voalohany.

“Ary Hosoratako eo aminy Ny Anarako VAOVAO.” Ny
Anarako Vaovao. Rehefa lasa vaovao ny REHETRA, amin’izay
fotoana izay dia hitondra Anarana iray vaovao eo Aminy Izy ary
io Anarana io dia ho ny Anaran’ny ampakarina koa. Inona io
Anarana io, tsymisy anankiray sahy haminavina. Tsymaintsy ho
fanambarana iray tena voaporofo fa nomen’ny Fanahy mihitsy
izany ka tsy hisy anankiray ho sahy handà an’izany. Saingy
tsy isalasalana fa hamela an’io fanambarana io Izy ho an’ny
andro izay Iriany hanambarana an’io Anarana io. Ho ampy
hahafantarantsika anie izany fa homahafinaritramihoatra noho
izay hany azontsika eritreretina ilay izy.

NY FANANARANA FARANY HO AN’ILAY TAONA

Apokalypsy 3:13, “Izaymanan-tsofina, aoka izy hihaino izay
lazain’ny Fanahy amin’ireo fiangonana.” Ny taona tsirairay dia
mifarana amin’ity fampitandremana iray ity ihany. Izany no
fiangaviana tsy ankitsahatra mba hihainoan’ireo fiangonana ny
feon’ny Tompo. Ao amin’ity taona ity dia amafisina kokoa aza
ilay fiangaviana noho ny tamin’ireo taona teo aloha, satria tena
akaiky marina tokoa ny fihavian’ny Tompo ao amin’ity taona
ity. Mety hipoitra angamba ny fanontaniana hoe, “Raha misy
taona hafa iray ankoatr’ity anankiray ity, dia inona no anton’ilay
hamehana?” Mipetraka eto ilay valiny. Ilay taona farany dia
ho anankiray fohy — asa haingana an’ny fahafonganana. Ary
tsy tahaka an’izany fotsiny ihany io, fa tsy maintsy mahatsiaro
isan’andro ny olona fa eo imason’Andriamanitra ny fotoana dia
tena mandositra haingana; eny, ny arivo taona dia iray andro
fotsiny. Ary raha ho avy afaka ora vitsy Izy araka ny Ahitany
ny fotoana, amin’izay fotoana izay dia azo antoka fa tsy maintsy
mampitandrina antsika miaraka amin’ny hamehana rehetra Izy
ary ny Feony dia tsy maintsy haneno tsy ankitsahatra ao am-
pontsikamba ho vononamikasika an’io fihaviana io.

Oh, misy feo marobe eto amin’izao tontolo izao — olana sy
ilaina marobe miantsoantso fifantohana; saingy tsy hisy feo iray
tena zava-dehibe mihitsy sy ho tena mendrika ny fifantohana
tahaka ny feon’ny Fanahy. Noho izany, “Izay manan-tsofina,
aoka izy hihaino izay lazain’ny Fanahy amin’ireo fiangonana.”

Apokalypsy 3:14-22

Ary soraty ho amin’ny anjelin’ny fiangonana any
Laodikia: Izao zavatra izao no lazain’ny Amena, ilay
Vavolombelona Mahatoky sy Marina, ny Fiandohan’ny
Famoronan’Andriamanitra;

Fantatro ireo asanao, fa tsy mangatsiaka ianao na mafana:
Aleoko ianao ho mangatsiaka na mafana.

Koa satria matimaty ianao, ka tsy mangatsiaka na mafana,
dia Haloako avy amin’ny Vavako ianao.

Satria hoy ianao hoe, Manan-karena aho, ary nitombo
fananana, ka tsy mila na inona na inona; nefa tsy fantatrao
fa ianao dia ory, sy mahantra, sy malahelo, sy jamba, ary
mitanjaka:

dia manoro hevitra anao Aho mba hividy Amiko volamena
voadio tamin’ny afo, mba hahatonga anao hanan-karena; ary
fitafiana fotsy, mba hotafianao, sy mba tsy hisehoan’ny henatra
nohon’ny fitanjahanao; ary hanosotra ny masonao amin’ny odi-
maso, mba hahitanao.

Izay rehetra Tiako, no Anariko sy faiziko: koa dia mazotoa
ianao, ka mibebaha.

Indro, mitsangana eo am-baravarana Aho, ka mandondòna:
raha misy olona mihaino ny Feoko, ka mamoha ny varavarana,
dia hiditra ao aminy Aho, ka hiara-hisakafo aminy, ary izy
Amiko.

Izay maharesy dia Havelako hipetraka miaraka Amiko
eo amin’ny Seza fiandrianako, dia tahaka ny Nandreseko
koa, sy nipetrahako miaraka amin’Ny Raiko eo amin’ny Seza
fiandrianany.

Izay manan-tsofina, aoka izy hihaino izay lazain’ny Fanahy
amin’ireo fiangonana.

NY TANÀNAN’I LAODIKIA

Ny anarana hoe, Laodikia, izay midika hoe, “ireo zòn’ny
olona” dia tena mahazatra sy nomena an’ireo tanàna maro ho
fanajana an’ireo ramatoa taranaka mpanjaka izay nantsoina
tahaka an’izany. Ity tanàna ity no anankiray tamin’ireo tanàna
malaza indrindra ara-politika ary niroborobo ara-bola tao Azia
Minora. Fananana goavana marobe no navelan’ireo teratany
malaza ho lovan’ilay tanàna. Izy no foiben’ny sekoly ara-
pitsaboana malaza iray. Niavaka tamin’ireo tao-zavatra sy
siansa ireo vahoakany. Izy mazàna dia nantsoina hoe ny

“renivohitra” satria izy no foibem-paritr’ireo tanàna dimy
amby roapolo hafa. Ilay andriamanitra mpanompo sampy izay
nivavahana tao dia Zeus. Raha ny marina ity tanàna ity dia
nantsoina fahiny hoe Diopolis (Tanànan’i Zeus) ho fanajana
ny andriamanitr’izy ireo. Tamin’ny taon-jato fahefatra dia
tao no natao ny fivoriambe malaza iray an’ny fiangonana.
Horohorontany matetika tamin’ny farany no nahatonga ny
fandaozana azy tanteraka.

Mety tsara toy ny ahoana ireo toetran’ity taona farany
ity hanehoana ny taona izay iainantsika ankehitriny. Ohatra,
nanompo andriamanitra anankiray izy ireo, Zeus, izay loha sy
rain’ireo andriamanitra. Izany dia milaza mialoha ny taon-jato
faha-roapolo “Andriamanitra anankiray, raintsika rehetra”
fitsipika ara-pivavahana izay maneho ny firahalahian’ny
olona, ary mitondra miaraka mihitsy aza ankehitriny an’ireo
Protestanta, Katolika, Jiosy, Hindous, etsetra, miaraka amin’ny
eritreritra fa ny endri-pivavahana iraisana iray no hampitombo
ny fitiavantsika, ny fahazoana, ary ny fifampiahiana. Miezaka
mafy ho an’izany mihitsy aza ireo Katolika sy Protestanta
ankehitriny, ary mahazo vahana tokoa ao amin’io firaisana
io miaraka amin’ny eritreritra mibaribary fa hanaraka ireo hafa
rehetra. Ilay tena toetra dia hita tao amin’ny Organisation des
Nations Unies rehefa nandà tsy hahafantatra hevi-panompoana
ara-panahy an’olon-tokana ireo mpitarik’izao tontolo izao fa
nanolo-kevitra hanilika an’ireo hevitra misaratsaraka rehetra
miaraka amin’ny fanantenana fa ny fivavahana rehetra dia
lasa mitovy tantana ao anatin’ny anankiray, satria ny rehetra
dia maniry an’ireo fikendry iray ihany, ny rehetra dia manana
an’ireo tanjona iray ihany ary ny rehetra dia manana ny marina
ara-pototra.

Mariho ilay anarana hoe, Laodikia, “ireo zòn’ny olona,”
na “fitsaran’ny vahoaka.” Efa mba nisy taona iray tahaka ny
taom-piangonan’ny taon-jato faha-roapolo ve izay nahita ny
firenena REHETRA nitsangana ka nitaky fitoviana, ara-tsosialy
sy ara-bola? Ity no taonan’ireo kominista izay natao hitovian’ny
olona rehetra, na dia tena ao amin’ny foto-kevitra fotsiny ihany
aza izany. Ity no taonan’ireo antoko politika izay miantso
ny tenany ho Kristiana Demokraty, sy Kristiana Sosialista,
sy Fiombonamben’ny Firaisana Kristiana, etsetra. Arak’ireo
teolojianintsika mahaleotena dia sosialista iray Jesosy ka ilay
fiangonana voalohany teo ambanin’ny fitarihan’ny Fanahy dia
nampihatra ny sosialisma, ary noho izany dia tokony hanao
an’izany isika amin’izao andro izao.

Rehefa niantso an’i Laodikia ho ny renivohitra ireo ntaolo
dia nanantena governemanta maneran-tany anankiray izay
aorintsika ankehitriny. Raha mihevitra isika fa io tanàna
io no toeran’ny fivoriamben’ny fiangonana iray malaza dia
mahita aloka mialoha an’ilay hetsika ekiomenika miseho isika

amin’izao andro izao, izay hahitantsika tsy ho elamihitsy an’ireo
rehetra “mody antsoina” Kristiana ho tonga miaraka. Izany
tokoa, ny fiangonana sy ny fanjakana, ny fivavahana sy ny
politika dia eo am-pahatongavana miaraka. Eo am-pifatorana
ireo tsimparifary. Ho vonona tsy ho ela ho an’ny sompitra
ny vary.

Tanànan’ireo horohorontany izy, ka ireo horohorontany no
nandrava azy tamin’ny farany. Ity taona ity dia hifarana amin’ny
fanozongozonan’Andriamanitra an’izao tontolo rehetra izao izay
nandeha nifankatia tamin’ilay mpijangajanga ratsy. Tsy ireo
rafitr’izao tontolo izao irery ihany no hirodana, fa ny tany
mihitsy no hozongozonina ary avy eo dia havaozina ho an’ny
fanjakana arivo taona an’i Kristy.

Nanan-karena ity tanàna ity, nampiroboroboin’ireo
mpanan-karena. Feno kolontsaina izy. Tondraka ny siansa. Tena
mitovy amin’izao andro izao. Manan-karena ireo fiangonana.
Tsara tarehy sy ara-pomba ny fanompoana, saingy mangatsiaka
sy maty. Kolontsaina sy fampianarana no naka ny toeran’ny
Teny nomen’ny Fanahy, ary nanome toerana ho an’ny siansa ny
finoana,mba hahatonga ny olona ho tratry nymaterialisma.

Tao amin’ny toetra tsirairay dia hita teraka indray tao
amin’ny Taonan’i Laodikia an’ny taon-jato faha-roapolo i
Laodikia fahiny. Amin’ny famindrampon’Andriamanitra, dia
enga anie izaymanan-tsofina hihaino hivoaka avy ao aminymba
tsy hahatonga azy ireo ho mpandray anjara amin’ny fahotany sy
ny fitsarana hanaraka.

NY TAONAN’I LAODIKIA

Ny Taonan’i Laodikia dia nanomboka teo amin’ny
fiandohan’ny Taon-jato Faha-roapolo, angamba tamin’ny
1906. Hafiriana no haharetany? Amin’ny maha-
mpanompon’Andriamanitra izay efa nanana fahitana maro,
izay tsy nisy ANANKIRAY mba diso, dia mamelà ahy hilaza
mialoha (tsy nilaza aho hoe haminany, fa hilaza mialoha) fa ity
taona ity dia hifarana eo amin’ny manodidina ny 1977 eo. Raha
hamela fanamarihana manokana iray ianareo eto, dia manao
fototra an’io filazana mialoha io aho eo amin’ireo fahitana
fito lehibe nisesy izay tonga tamiko ny Alahady maraina
anankiray tamin’ny Jona, 1933. Niteny tamiko ny Tompo Jesosy
ka nilaza fa akaiky ny fihavian’ny Tompo, saingy hoe alohan’ny
Nahatongavany, dia hisy zava-mitranga fito lehibe hitranga.
Noraisiko naoty izy rehetra ary tamin’io maraina io dia naneho
ny fanambaran’ny Tompo aho. Ny fahitana voalohany dia hoe
hanafika an’i Ethiopie i Mussolini ka io firenena io dia “ho
lavo eo amin’ny dian-tongony.” Azo antoka fa io fahitana io
dia niteraka korontana, ka tena tezitra ny sasany rehefa nilaza
an’izany aho ary tsy nino an’izany. Saingy tahaka an’izany no

nitrangany. Niditra tao fotsiny niaraka tamin’ireo fitaovam-
piadiany moderina izy ka nifehy. Tsy nanana anjara ireo
teratany. Fa nilaza ihany koa ilay fahitana fa ho tonga eo
amin’ny fiafarana mahatsiravina iray i Mussolini miaraka
amin’ny vahoakany manokana hivadika aminy. Niseho marina
tokoa arak’izay nolazainy io.

Ny fahitana manaraka dia niteny mialoha fa hitsangana ny
Autrichien iray amin’ny anarana hoe Adolph Hitler ho mpanao
didy jadona ao Alemaina, ary dia izy no hampiditra an’izao
tontolo izao ao amin’ny ady. Izany no naneho an’ilay tsipika
Siegfried sy hoe ahoana no hananan’ireo miaramilantsika
fotoana mahatsiravina iray handresena azy. Avy eo dia naneho
izany fa ho tonga eo amin’ny fiafarana iraymahagaga iHitler.

Ny fahitana fahatelo dia tao amin’ny sehatra ara-politika
maneran-tany satria naneho tamiko izany fa hisy ISMA telo
lehibe, Fasisma, Nazisma, Kominisma, saingy ireo roa voalohany
dia ho voatelina ao anatin’ilay fahatelo. Nananatra ilay feo
hoe, “DINIHO I ROSIA, DINIHO I ROSIA. Hazòny eo amin’ilay
Mpanjakan’ny Avaratra ny masonao.”

Ny fahitana fahefatra dia naneho an’ireo fivoarana lehibe
tao amin’ny siansa izay ho tonga aorian’ny ady lehibe faharoa.
Izany dia niafara tamin’ny fahitana fiara iray plastika boribory
eo amin’ny tampony izay nandeha tao amin’ireo làla-malalaka
tsara tarehy teo ambanin’ny fibaikoana avy lavitra mba
hahatazanana ny olona nipetraka tao anatin’io fiara tsy nisy
familiana io ary nilalao karazana kilalao izy ireomba hamalifaly
ny tenany.

Ny fahitana fahadimy dia nisy nidirany tamin’ny olana ara-
pitondrantenan’ny taonantsika, mifantoka indrindra amin’ireo
vehivavy. Nasehon’Andriamanitra tamiko fa nanomboka
niala tamin’ny toerany ireo vehivavy tamin’ny fanekena ny
fandatsaham-bato. Avy eo dia nanapaka ny volony izy ireo,
izay nidika fa tsy eo ambanin’ny fahefan’ny lehilahy intsony
izy ireo fa nanamafy na ny amin’ny fitovian-jò, na tao amin’ny
ankamaroan’ny zava-misy, dia mihoatra noho ny fitovian-jò.
Nanao fitafian-dehilahy izy ireo ary nandeha nankao amin’ny
toeran’ny tsi-mitafy, hany ka ilay sary farany izay hitako
dia vehivavy nitanjaka tsy nisy afa-tsy karazana aron’akanjo
ravin’aviavy kely iray. Niaraka tamin’io fahitana io no nahitako
fahasimbàna mahatsiravina iray sy fitondrantena mahonena
an’izao tontolo rehetra izao.

Avy eo tao amin’ilay fahitana fahenina dia nipoitra tao
Amerika ny vehivavy iray tsara tarehy indrindra, saingy lozabe.
Nihazona ny vahoaka tao amin’ny fahefany manontolo izy. Nino
aho fa io dia ny fiakaran’ny Fiangonana Katolika Romana,
na dia fantatro aza izany fa mety ho fahitana iray mikasika
vehivavy anankiray hitsangana amin’ny fahefana lehibe ao
Amerika nohon’ny fahafahan’ny vehivavymandatsa-bato.

Ilay fahitana fahafito sady farany dia tamin’izay
nandrenesako fipoahana iray mahatsiravina indrindra. Raha
nitodika mba hijery aho dia tsy nahita afa-tsy poti-javatra,
kilavadavaka, ary setroka nanerana ny tanin’i Amerika rehetra.

Nifototra teo amin’ireo fahitana fito ireo, niaraka tamin’ireo
fiovàna haingana izay nitety an’izao tontolo izao tao anatin’ireo
dimampolo taona farany, dia MILAZA MIALOHA AHO (tsy
maminany aho) fa ireo fahitana ireo dia hiseho daholo mandra-
pahatongan’ny 1977. Ary na dia maro aza no mety hahatsapa
fa filazana tsy mitombona izany eo am-pahitana ny zava-misy
izay nilazan’i Jesosy hoe “tsy misy olona mahafantatra ny andro
na ny ora.” Mbola mihazona an’io filazana mialoha io foana
aho taorian’ny telopolo taona satria, Jesosy dia TSY nilaza hoe
tsy misy olona mahafantatra ny taona, volana na herinandro
izay hahatanteraka ny Fihaviany. Noho izany dia averiko, mino
am-pahatsoram-po aho ary mihazona amin’ny maha-mpianatra
manokana ny Teny, miaraka amin’ny tsindrimandry Masina fa
ny 1977 no tokony hamarana an’ireo rafitra maneran-tany ka
hampiditra ao amin’ny arivo taona.

Ankehitriny dia mamelà ahy hilaza an’izao. Misy olona
iray afaka hanaporofo ve fa diso ny iray amin’ireo fahitana
ireo? Tsy efa tanteraka ve izy rehetra? Eny, ny tsirairay avy
dia efa tanteraka, na eo amin’ilay dingana izao ankehitriny
izao. Nanafika an’i Ethiopie tamim-pahombiazana i Mussolini,
avy eo dia lavo ka nahavery azy rehetra. Nanomboka ady
iray izay tsy nety voafarany i Hitler ary maty tamim-
pahagagana. Ny Kominisma no nifehy an’ireo ISMA roa hafa.
Efa voamboatra ilay fiara plastika boribory ary miandry
fanamboaran-dàlana tsaratsara kokoa fotsiny sisa. Efa saiky
mitanjaka ireo vehivavy, ary na dia ankehitriny aza dia manao
akanjo fitondra mandro tsy misy amboniny. Ary indray andro
dia hitako mihitsy tao anaty magazina iray ilay tena akanjo
izay hitako tao anatin’ny fahitako (raha afaka hiantso azy ho
akanjo iray ianareo). Ilay izy dia karazana akanjo plastika
mangarahara misy faritra maizina telo izay manarona ny nono
ao amin’ny faritra kely iray, ary avy eo dia nisy toerana
maizina iray tahaka ny aron’akanjo kely eo ambaniny. Eo am-
piakarana ny Fiangonana Katolika. Efa nanana filoha Katolika
anankiray isika ka tsy isalasalana fa hanana iray hafa. Inona
no tavela? Tsy misy afa-tsy ny Hebreo 12:26, “Ny feon’Izay
nanozongozona ny tany fahiny: fa ankehitriny Izy dia efa
nampanantena, nanao hoe, Indray mandeha koa tsy ny tany
ihany no Ozongozoniko, fa ny lanitra koa.” Hanozongozona
ny tany indray mandeha indray Andriamanitra ary miaraka
amin’izany dia hanozongozona hanendaka ny zavatra rehetra
izay azo ozongozonina. Avy eo Izy dia hanavao azy. Vao
tamin’ny Marsa farany, 1964, io horohorontanin’i Alaska
tamin’ny ZomaMasina io dia nanozongozona ny tany manontolo
na dia tsy nampitongilana azy aza izany. Fa nampitandrina

tamin’ny alàlan’ny fanozongozonana iray an’izao tontolo izao
Andriamanitra ny amin’izay Hataony tsy ho ela eo amin’ny
mari-drefy iray lehibe kokoa.Hanapoaka sy hanilangilana an’ity
izao tontolo izao voaozom-pahotana ity Izy, ry rahalahiko,
ry anabaviko, ary toerana tokana ihany no afaka mahatanty
an’izany fandonana izany, ary izany dia ao anatin’ny valan’ny
Tompo Jesosy. Ary hiangavy anareo aho raha mbola azonareo
raisina ny famindrampon’Andriamanitra, mba hanomezanareo
ny fiainanareo manontolo, tsy misy fepetra ho an’i Jesosy Kristy,
Izay hamonjy anareo amin’ny maha-Mpiandry ondry mahatoky
sy hiahy anareo ary hanolotra anareo tsy misy hadisoana ao
amin’ny voninahitramiaraka amin’ny fifaliana lehibemihoatra.

NY IRAKA

Misalasala betsaka aho raha nisy taona iray nahafantatra
ny iraka izay nirahin’Andriamanitra ho azy, afa-tsy tao amin’ny
taona voalohany izay i Paoly no iraka. Ary na dia tao amin’io
taona io aza dia maro no tsy nahafantatra azy ho an’izay naha-
izy azy.

Ankehitriny ilay taona izay iainantsika dia ho anankiray
tena fohy. Hitranga tena haingana ireo zava-mitranga. Noho
izany dia efa tokony ho eto ilay irak’ity Taonan’i Laodikia ity,
na dia mbola tsy fantatsika aza izy angamba. Saingy azo antoka
fa hisy fotoana iray izay hahatonga azy ho fantatra. Ankehitriny
dia afaka manaporofo an’izany aho satria manana ny Soratra
izaymamariparitra ny asam-panompoany isika.

Voalohany, io iraka io dia ho mpaminany iray. Hanana ny
asan’ny mpaminany iray izy. Hanana asam-panompoana ara-
paminaniana izy. Hifototra mafy eo amin’ny Teny izy satria
rehefa maminany izy na mahita fahitana, dia ho “mifanitsy
amin’ny Teny” foana izany ary hiseho FOANA. Ho voamarina
ho mpaminany iray izy nohon’ny fahamarinany. Ny porofo fa
mpaminany iray izy dia hita ao amin’ny Apokalypsy 10:7, “Fa
amin’ny andron’ny feon’ny iraka fahafito, rehefa hanomboka
hitsoka izy, dia ho tanteraka ny zava-miafin’Andriamanitra,
araka ny Nambarany tamin’ireo mpaminany Mpanompony.”
Ankehitriny io olona io, izay antsoina ho “anjely” iray ao amin’io
andininy io amin’ny fandikana King James dia TSY vatana iray
avy any an-danitra. Ilay anjely fahenina izay mitsoka trompetra,
izay vatana iray avy any an-danitra, dia ao amin’ny Apokalypsy
9:13, ary ilay fahafito mitovy laharana dia ao amin’ny
Apokalypsy 11:15. Ity anankiray ato amin’ny Apokalypsy 10:7
ity dia ilay iraky ny taona fahafito ary lehilahy iray izany,
ary tsy maintsy hitondra hafatra iray avy amin’Andriamanitra
izy, ka ny hafany sy ny asam-panompoany dia hamarana
ny zava-miafin’Andriamanitra araka ny voambara tamin’ireo
Mpanompony, ireo mpaminany. Hanao an’io iraka farany io ho

mpaminany iray Andriamanitra SATRIA MPAMINANY IRAY
IZY. Izany no naha-izy an’i Paoly tao amin’ny taona voalohany,
ary ilay taona farany dia manana anankiray, ihany koa. Amosa
3:6-7, “Hotsofina ao an-tanàna ve ny trompetra, ka tsy hatahotra
ny vahoaka? Hisy loza ve ao an-tanàna, ka tsy ny Tompo no
nanao azy? Azo antoka tokoa fa tsy hanao na inona na inona ny
TompoAndriamanitra, raha tsymanambara ny Tsiambaratelony
amin’ireo mpaminanyMpanompony Izy.”

Tamin’ny vanim-potoan’ny andro farany no nivoaka ireo
kotrokorana fiton’i Jesosy. Apokalypsy 10:3-4, “Ary niantso
tamin’ny feo mahery, tahaka ny liona iray mierona: ary rehefa
niantso izy, dia nampandre ny feony ireo kotrokorana fito. Ary
rehefa nampandre ny feony ireo kotrokorana fito, dia saika
hanoratra aho: fa nandre feo iray avy tany an-danitra aho nanao
tamiko hoe, Asio tombokase ireo zavatra izay notononin’ireo
kotrokorana fito, fa aza soratana izy ireo.” Tsy misy olona
mahafantatra an’izay tao anatin’ireo kotrokorana ireo. Nefa
mila mahafantatra isika. Ary hila mpaminany iray izany mba
handray ny fanambarana satria tsy manana fomba hafa iray
hitondrana an’ireo Fanambarany ara-tSoratra Andriamanitra
afa-tsy amin’ny alàlan’ny mpaminany iray. Tonga tamin’ny
alàlan’ny mpaminany iray foana ny Teny ary ho izany foana. Fa
io lalàn’Andriamanitra io dia voaporofo na dia amin’ny alàlan’ny
fikarohana kely fotsiny ny Soratra aza. Ilay Andriamanitra
tsy miova miaraka amin’ny làlana tsy miova dia nandefa
tsy niovaova ny Mpaminaniny tao amin’ny taona tsirairay
izay nanalaviran’ny olona ny lamina avy tamin’Andriamanitra.
Teo amin’ireo teolojiana sy ireo vahoaka izay niala tamin’ny
Teny, dia nandefa foana ny Mpanompony teo amin’ireo olona
ireo Andriamanitra (saingy tsy avy tamin’ireo teolojiana) mba
hanitsy ny fampianaran-diso sy hitarika ny vahoaka hiverina
amin’Andriamanitra.

Noho izany dia mahita iraka iray an’ny taona fahafito tonga
isika, ary mpaminany iray izy.

Tsy hoemahita fotsiny ihany an’io iraka io tonga ato amin’ny
Apokalypsy 10:7 isika, fa hitantsika fa ny Teny dia miresaka
ny amin’i Elia tonga mialohan’ny iverenan’i Jesosy. Ao amin’ny
Matio 17:10, “Ary ireo Mpianany nanontany Azy, nanao hoe,
Nahoana àry no milaza ireo mpanora-dalàna fa tsy maintsy
tonga aloha i Elias?” Dia hoy Jesosy hoe, “Marina tokoa fa ho
avy aloha i Elias, ka hamerina ny zavatra rehetra.” Alohan’ny
fihavian’ny Tompontsika, dia tsy maintsy miverina i Elia ho
an’ny asa famerenana iray ao amin’ny fiangonana. Izao no
lazain’ny Malakia 4:5-6 hoe, “Indro, Izaho haniraka an’i Elia
mpaminany ho aminareo alohan’ny fahatongavan’ilay andro
lehibe sady mahatahotra an’ny Tompo: ary izy hamerina ny
fon’ny ray ho amin’ny zanaka, ary ny fon’ny zanaka ho amin’ny
rainy, fandrao avy Aho ka hamely ny tany amin’ny ozona.” Tsy

misy fisalasalana tanteraka mihitsy fa tsy maintsy miverina
i Elia mialohan’ny fihavian’i Jesosy. Manana asa manokana
ho tanterahina izy. Io asa io dia ny ampahan’ny Malakia 4:6
izay milaza hoe “izy hamerina ny fon’ny zanaka ho amin’ny
rainy.” Ny antony ahafantarantsika fa io no asany manokana
hatao amin’io fotoana io dia satria efa nahatanteraka an’ilay
ampahany izy izay milaza hoe “izy hamerina ny fon’ny ray ho
amin’ny zanaka,” rehefa tao amin’i Jaona Mpanao-batisa ny
asam-panompoan’i Elia teto. Lioka 1:17, “Ary izy handeha eo
Anoloany amin’ny Fanahy sy ny herin’i Elia, mba hamerina ny
fon’ny ray ho amin’ny zanaka, ary ny tsy mankatò ho amin’ny
fahendren’ilay Marina; mba hanao vahoaka voamboatra iray ho
vonona ho an’ny Tompo.” Tao amin’ny asam-panompoan’i Jaona
ireo “fon’ny ray no niverina ho amin’ny zanaka.” Fantatsika
izany satria Jesosy no niteny an’izany. Saingy tsy voalaza fa ny
fon’ny zanaka dia niverina ho amin’ny ray. Mbola hiseho io. Ny
fon’ireo zanaky ny andro farany dia hiverina indray amin’ireo
ray Pentekotista. Jaona no nanao an’ireo ray ho vonona mba
handraisan’i Jesosy an’ireo zanaka ao am-bala. Ankehitriny dia
ity mpaminany izay ilatsahan’ny Fanahin’i Elia eo amboniny ity
no hanomana an’ireo zanakamba handray an’i Jesosy indray.

Jesosy dia niantso an’i JaonaMpanao-batisa hoe, Elia. Matio
17:12, “Fa Lazaiko aminareo, Fa efa tonga sahady i Elia, nefa tsy
nahafantatra azy izy ireo, fa nanao izay sitraky ny fony taminy.”
Ny antony niantsoany an’i Jaona hoe Elia, dia satria ilay Fanahy
iray ihany izay teo amin’i Elia no niverina teo amin’i Jaona,
dia tahaka ny niverenan’io Fanahy io teo amin’i Elisa taorian’ny
fanjakan’i Ahaba Mpanjaka. Ankehitriny dia hiverina indray
mandeha indray eo amin’ny lehilahy hafa iray io Fanahy io
alohan’ny ahatongavan’i Jesosy mihitsy. Ho mpaminany iray
izy. Ho voamarin’Andriamanitra ho izany izy. Satria Jesosy, Izy
tenany, ao amin’ny nofo dia tsy ho eto hanamarina azy, (tahaka
ny Nataony tamin’i Jaona) dia ny Fanahy Masina no hanao
an’izany mba hahatonga ny asam-panompoan’io mpaminany io
harahin’ny fanehoana lehibe sy mahafinaritra. Amin’ny maha-
mpaminany iray, dia ho voamarina ny fanambarana tsirairay,
satria ny fanambarana tsirairay dia hiseho. Asan’ny hery
mahafinaritra no ho voaseho amin’ny baikon’ny finoany. Avy
eo dia hivoaka ny hafatra izay nomen’Andriamanitra azy ao
amin’ny Teny mba hamerina ny olona amin’ny fahamarinana
sy ny herin’Andriamanitra marina. Hihaino ny sasany, fa ny
ankamaroany dia ho toy nymahazatra ka handà azy.

Satria ity iraka mpaminanin’ny Apokalypsy 10:7 ity dia
ho ilay iray ihany an’i Malakia 4:5-6 dia hitovy amin’i
Elia sy Jaona izy ara-natiora. Samy nihataka lavitra an’ireo
sekoly ara-pivavahana nekena tamin’ny androny izy roa. Samy
lehilahin’ny an-efitra izy roa. Samy nihetsika fotsiny ihany izy
roa rehefa nanana ny “Hoy ny Tompo hoe,” nivantana avy
tamin’Andriamanitra tamin’ny alàlan’ny fanambarana. Samy

nikaravasy nanohitra an’ireo lamina ara-pivavahana sy ireo
mpitarika tamin’ny androny izy roa. Fa tsy izany fotsiny ihany,
fa nikaravasy nanohitra an’ireo rehetra izay simba na nanimba
ny hafa izy ireo. Ary mariho, izy roa dia samy naminany betsaka
nanohitra an’ireo vehivavy ratsy fitondrantena sy ireo fombany.
Niantsoantso nanohitra an’i Jezebela i Elia, ary Jaona niteny
mafy an’i Herodiasy, vadin’i Filipo.

Na dia tsy halaza aza izy, dia ho voamarin’Andriamanitra.
Tahaka ny nanamarinan’i Jesosy an’i Jaona, sy nanamarinan’ny
Fanahy Masina an’i Jesosy, dia afaka manantena isika fa ity
lehilahy ity aloha dia tena ho voamarin’ny Fanahy miasa ao
amin’ny fiainany ao amin’ireo asan’ny hery izay tsy azo iadian-
kevitra sady tsy hita any an-kafa na aiza na aiza; ary Jesosy
Izy tenany, rehefa miverina, no hanamarina azy, dia tahaka ny
Nanamarinany an’i Jaona. Nijoro vavolombelona i Jaona fa ho
avy Jesosy, — ary ho toy izany koa ity lehilahy ity, tahaka an’i
Jaona, mijoro vavolombelona fa ho avy Jesosy. Ary ilay tena
fiverenan’i Kristy mihitsy no hanaporofo fa ity lehilahy ity tokoa
nompialoha làlana ny Fihaviany faharoa. Izany no porofo farany
fa ity lehilahy ity tokoa no mpaminanin’i Malakia 4, satria ny
fiafaran’ny vanim-potoan’ny Jentilisa dia ho Jesosy, Izy tenany,
miseho. Noho izany dia ho tara loatra ilay izy ho an’ireo izay
nandà azy.

Mba hanazava lavidavitra kokoa ny fanehoantsika an’ity
mpaminanin’ny andro farany ity, dia ndao isika hanamarika
manokana fa nympaminanin’nyMatio 11:12, dia JaonaMpanao-
batisa, izay ilay anankiray voateny mialoha ao amin’ny Malakia
3:1 hoe, “Indro, Izaho maniraka ny Irako, ary izy hanomana
ny làlana eo Anoloako; ary ny Tompo, Izay tadiavinareo, dia
ho tonga tampoka ao an-Tempoliny, dia ny Iraky ny Fanekena,
Izay irianareo: indro, ho avy Izy, hoy ny Tompon’ny Maro.”
Matio 11:1-12, “Ary izao no niseho, rehefa namarana ny
fandidiany an’ireo Mpianany roa ambin’ny folo Jesosy, dia niala
teo Izy mba hampianatra sy hitory teny tany an-tanànan’izy
ireo. Ankehitriny rehefa ren’i Jaona tao an-tranomaizina ireo
asan’i Kristy, dia naniraka ny roa tamin’ireo mpianany izy,
ka nanao Taminy hoe, Ianao ve no Izy Izay ho avy, sa mbola
hiandry iray hafa isika? Namaly Jesosy ka nanao tamin’izy ireo
hoe, Mandehana ka ambarao amin’i Jaona indray ireo zavatra
izay renareo sy hitanareo: mandray ny fahitany ny jamba,
ary mandeha ny mandringa, madio ireo boka, ary mandre ny
marenina, mitsangana ny maty, ary ny malahelo dia nahazo ny
Filazantsara izay notoriana tamin’izy ireo. Ary sambatra izay,
na iza na iza tsy ho tafintohina nohon’ny Amiko. Ary raha lasa
izy ireo, dia nanomboka nilaza mikasika an’i Jaona tamin’ny
vahoakamaro Jesosy hoe, Hijery inona no nivoahanareo nankany
an-efitra? Volotara nohozongozonin’ny rivotra ve? Fa hijery
inona no nivoahanareo? Olona mitafy lamba malemy ve? Indro,
ireo izay mitafy lamba malemy dia ao an-tranon’ny mpanjaka.

Fa hijery inona no nivoahanareo? Mpaminany iray ve? eny,
Lazaiko aminareo, sady mihoatra lavitra noho ny mpaminany
iray. Satria izy io dia, ilay voasoratra hoe, Indro, Izaho maniraka
ny Irako eo anoloan’ny Tavanao, izay hanamboatra ny Làlanao
eoAlohanao. Lazaiko aminareomarina tokoa, Amin’ny nateraky
ny vehivavy dia tsy nisy nitsangana izay lehibe noho i Jaona
Mpanao-batisa: nefa izay kely indrindra ao amin’ny fanjakan’ny
lanitra dia lehibe noho izy.” Efa niseho io. Efa nitranga io. Efa
tapitra izany. Fa mariho ankehitriny ao amin’ny Malakia 4:1-6,
“Fa, indro, avy ny andro, izay handoro tahaka ny fatana; ary
ny mpirehareha rehetra, eny, sy izay rehetra manao ratsy, dia
ho vodivary: ary ny andro izay ho avy dia handoro azy ireo,
hoy ny Tompon’ny maro, ka tsy hisy tavela amin’izy ireo na ny
fakany na ny sampany. Fa hiposaka aminareo izay matahotra
Ny Anarako ny Masoandron’ny Fahamarinana miaraka amin’ny
fanasitranana ao amin’ny Elany; ary hivoaka ianareo, ka hifaly
havanja tahaka ny zanak’omby mifaha. Ary hohitsahinareo ny
ratsy fanahy; fa ho lavenona eo ambanin’ny faladianareo izy
ireo amin’ny andro izay Hanaovako an’izany, hoy ny Tompon’ny
maro. Tsarovy ny lalàn’i Mosesy Mpanompoko, izay Nandidiako
azy tao Horeba ny amin’ny Isiraely rehetra, miaraka amin’ireo
didy sy fitsarana. Indro, Izaho haniraka an’i Elia mpaminany
ho aminareo mialohan’ny hahatongavan’ilay andron’ny Tompo
lehibe sady mahatahotra: ary izy hamerina ny fon’ny ray ho
amin’ny zanaka, ary ny fon’ny zanaka ho amin’ny rainy, fandrao
avy Aho ka hamely ny tany amin’ny ozona.” Hitanareo, aorian’ny
fihavian’ITY Elia ity avy hatrany, dia hodiovina amin’ny afo
ny tany ka hodorana ho lavenona ny ratsy fanahy. Mazava ho
azy, ity dia TSY nitranga tamin’ny andron’i Jaona (ilay Elia
ho an’ny androny). Ny Fanahin’Andriamanitra dia naminany fa
ny fihavian’ilay iraka ao amin’ny Malakia 3:1 (Jaona) dia tsy
nanao afa-tsy nanamafy ny Filazany ara-paminaniana mialoha
an’ny Isaia 40:3 natao fara-fahakeliny taon-jato telo tany
aloha. “Ny feon’izay miantso any an-efitra hoe, Amboary ny
làlan’ny Tompo, manaova làla-malalaka iray any an-tany efitra
ho an’Andriamanitsika.” Ankehitriny Jaona, tamin’ny alàlan’ny
Fanahy Masina, dia feo naneho ny Isaia sy Malakia ao amin’ny
Matio 3:3 hoe, “Fa izy no nampilazaina an’Isaia mpaminany,
nanao hoe, Ny feon’izay miantso any an-efitra hoe, Amboary
ny làlan’ny Tompo, ataovy mahitsy ny Làlan-kalehany.” Noho
izany dia afaka mahita tsara isika avy amin’ireo Soratra ireo fa
ilay mpaminany ao amin’ny Malakia 3, izay i Jaona, dia TSY
ilay mpaminanin’ny Malakia 4, na dia marina tokoa aza fa, i
Jaona sy ity mpaminanin’ny andro farany ity dia samy nanana
teo amin’izy ireo an’ilay Fanahy iray ihany Izay teo amin’i Elia.

Ankehitriny ity iraky ny Malakia 4 sy Apokalypsy 10:7 ity
dia hanao zavatra anankiroa. Voalohany: Araka ny Malakia
4 dia hamerina ny fon’ny zanaka ho amin’ny ray izy.
Faharoa: Hanambara ny zava-miafin’ireo kotrokorana fito

ao amin’ny Apokalypsy 10 izy dia ireo fanambarana ao
anatin’ireo tombokase fito. Izany dia ho ireo “fahamarinana-
zava-miafina” voambaran’Andriamanitra izay mamerina ara-
bakiteny ny fon’ny zanaka ho amin’ireo ray Pentekotista. Izany
marina tokoa.

Fa hevero koa ity. Ity iraka-mpaminany ity ao amin’ny
natiorany sy ny fanaony dia hitovy amin’i Elia sy Jaona. Ny olona
amin’ny andron’ity iraka-mpaminany ity dia ho tahaka an’ireo
tamin’ny andron’i Ahaba, sy ny an’i Jaona. Ary satria ilay izy
dia “IREO ZANAKA IRERY IHANY” no haverina ny fony, dia
ireo zanaka irery ihany no hihaino. Tamin’ny andron’i Ahaba
dia voa-marina Isiraelita 7,000 fotsiny ihany no hita. Tamin’ny
andron’i Jaona dia nisy tena vitsy mihitsy koa. Ny ankamaroany
tao amin’ireo taona roa ireo dia tao anatin’ny fijangajangan’ny
fanompoan-tsampy.

Te-hanao fampitahana anankiray amboniny aho eo
amin’ilay iraka-mpaminanin’i Laodikia sy Jaona, ilay iraka-
mpaminany izay nialohan’ny fihavian’i Jesosy voalohany. Ny
olona tamin’ny andron’i Jaona dia diso fiheverana azy ho ny
Mesia. Jaona 1:19-20, “Ary izao no fanambaran’i Jaona, rehefa
naniraka mpisorona sy Levita avy any Jerosalema ireo Jiosy
mba hanontany azy hoe, Iza moa ianao? Dia nilaza izy, ary tsy
nandà; fa nilaza hoe, Tsy izaho noKristy.” Ankehitriny ity iraka-
mpaminanin’ny andro farany ity dia hanana an’izany hery izany
eo anatrehan’ny Tompo ka hisy ireo izay ho diso fiheverana azy
ho ny Tompo Jesosy. (Hisy fanahy iray eto amin’izao tontolo izao
amin’ny andro farany izay hamitaka ny sasany ka hanao azy
ireo hino an’io. Matio 24:24-26, “Fa hisy ireo Kristy sandoka
hitsangana, sy mpaminany sandoka, ka haneho famantarana sy
fahagagana lehibe; noho izany, raha azo natao, dia hamitaka
ny tena voafidy izy ireo. Indro, efa niteny taminareo rahateo
Aho. Ary amin’izany raha hilaza aminareo izy ireo hoe, Indro,
any an-tany efitra Izy; dia aza mandeha: indro, any amin’ireo
efitrano miafina Izy; aza mino an’izany.”) Fa aza mino an’izany.
Tsy Jesosy Kristy izy. Tsy ny Zanak’Andriamanitra izy. IRAY
AMIN’IREO RAHALAHY IZY, MPAMINANY IRAY, IRAKA
IRAY, MPANOMPON’ANDRIAMANITRA IRAY. Tsy mila haja
lehibe kokoa omena azy noho izay azon’i Jaona fony izy ilay
feon’izay miantso mafy izy, “Tsy izaho no Izy, FA AVYAORIAKO
IZY.”

Alohan’ny hamaranantsika an’ity ampahany mikasika
an’ilay iraky ny Taonan’i Laodikia ity, dia tsy maintsy
mihevitra am-pahamatorana an’ireto fisainana roa ireto
isika. Voalohany, ity taona ity dia hanana Iraka-Mpaminany
ANANKIRAY. Hoy ny Apokalypsy 10:7 hoe, “Rehefa izy
(tokana) no hanomboka hitsoka.” Tsy mbola nisy mihitsy
taona iray izay nanomezan’Andriamanitra mpaminany lehibe
roa ho an’ny Olony tamin’ny fotoana iray ihany. Nanome an’i

Enoka Izy (irery); nanome an’i Noa Izy (irery); Nanome an’i
Mosesy Izy (izy irery no nanana ny Teny na dia naminany
aza ireo hafa); Jaona Mpanao-batisa dia tonga IRERY.
Ankehitriny ao amin’ity andro farany ity dia tsy maintsy
hisy MPAMINANY iray (tsy mpaminanivavy iray — na dia
misy vehivavy betsaka aza ao amin’ity taona ity mihambo ho
manome fanambaran’Andriamanitra noho ny lehilahy), nefa
ny Teny tsy mety diso dia milaza fa izy (ilay mpaminany)
no hanambara an’ireo zava-miafina amin’ireo olon’ny andro
farany, sy hamerina ny fon’ny zanaka ho amin’ny ray. Misy
ireo izay milaza fa ireo vahoakan’Andriamanitra dia ho tonga
miaraka amin’ny alàlan’ny fanambarana iraisana. Manohitra
an’izany filazana izany aho. Izany dia fiheverana iray tsotra, tsy
manan-kery eo anatrehan’ny Apokalypsy 10:7. Ankehitriny dia
tsy mandà aho fa haminany ny olona amin’ity taona farany ity
ary mety sy ho marina ny asam-panompoan’izy ireo. Tsy mandà
aho fa hisy ireo mpaminany dia tahaka ny tamin’ny andron’i
Paoly izay nisy “anankiray, Agabo, mpaminany iray izay
naminany mosary.” Manaiky aho fa izany ilay izy. FA MANDÀ
AHOEOAMBONIN’NYPOROFON’NYTENYTSYMETYDISO
FA MISY IRAKA-MPAMINANY LEHIBE MIHOATRA NY
ANANKIRAY IZAY HANAMBARA AN’IREO ZAVA-MIAFINA
ARAKA NY VOARAKITRA AO ANATIN’NY TENY, SY IZAY
MANANA ASAM-PANOMPOANA HAMERINA NY FON’NY
ZANAKA HO AMIN’NY RAY. “Hoy ny Tompo hoe” amin’ny
alàlan’Ny Teniny tsy mety diso no maharitra, ary haharitra
sy ho voamarina. Misy iraka-mpaminany iray ho an’ity taona
ity. Eo amin’ny fototry ny fitondrantenan’olombelona irery, dia
mahafantatra ny rehetra fa eo amin’izay misy olona betsaka
dia misy mihitsy aza ny hevitra mizarazara eo amin’ireo hevitra
kely mikasika foto-pampianarana lehibe iray izay iarahan’izy
rehetra mihazona. Iza àry no hanana ny fahefan’ny tsy mety
diso izay tsy maintsy haverina amin’ity taona farany ity,
satria ity taona farany ity dia tsy maintsy miverina amin’ny
fanehoana an’ilay Ampakarina Teny Madio? Izany dia midika
fa hanana ny Teny indray mandeha tahaka ny nanomezana azy
tanteraka indray isika, ary azo tanteraka tamin’ny andron’i
Paoly. Hoteneniko aminareo hoe iza no hanana an’izany.
Izany dia ho mpaminany iray voamarina tsara, na mihoatra
noho ny voamarina tsara mihitsy aza noho ny mpaminany
iray tao amin’ny taona rehetra nanomboka tamin’i Enoka ka
hatramin’ity andro ity, satria ity lehilahy ity dia hanana ny
asam-panompoana ara-paminanian’ny vato sarona ilaina tokoa,
ary Andriamanitra no haneho azy. Tsy hila hiteny ho an’ny
tenany izy, Andriamanitra no hiteny ho azy amin’ny alàlan’ny
feon’ny famantarana. Amena.

Ny fisainana faharoa izay tsy maintsy alatsaka ao am-
pontsika dia hoe ireo taom-piangonana fito dia nanomboka
niaraka tamin’ilay fanahin’ny antikristy tahaka ny Fanahy

Masina Izay tsy maintsy ho voatahy mandrakizay. I Jaona
4:1, “Ry malala, aza mino ny fanahy rehetra, fa zahao toetra
ny fanahy raha avy amin’Andriamanitra izy ireo: satria maro
ireo mpaminany sandoka efa lasa any amin’izao tontolo izao.”
Efa voamarikareo ve izany? Ilay fanahin’ny antikristy dia
voatondro miaraka amin’ireo mpaminany sandoka. Niditra
niaraka tamin’ireo mpaminany sandoka ireo taona ary hivoaka
miaraka amin’ireo mpaminany sandoka. Ankehitriny mazava ho
azy fa hisy TENAMPAMINANY SANDOKA IRAY amin’ny tena
dikany ny amin’ilay lehilahy voalaza ao amin’ny Apokalypsy. Fa
raha ny ankehitriny mialohan’ny fanambarany dia tsy maintsy
hiseho ireo mpaminany sandoka maro. Matio 24:23-26, “Koa
raha misy olona hilaza aminareo hoe, Indro, eto Kristy, na etsy;
dia aza mino an’izany. Fa hisy ireo Kristy sandoka hitsangana,
sy ireo mpaminany sandoka, ka haneho famantarana ny
fahagagana lehibe; noho izany, raha azo natao, dia hamitaka
ny tena voafidy izy ireo. Indro, efa niteny taminareo rahateo
Aho. Amin’izany raha hilaza aminareo izy ireo hoe, Indro, any
an-tany efitra Izy; dia aza mandeha: indro, ao amin’ny efitrano
miafina Izy; aza mino an’izany.” Ireo mpaminany sandoka
ireo dia voaseho ho antsika ao amin’ny Soratra hafa maro
arak’izao manaraka izao. II Petera 2:1-2, “Fa nisy mpaminany
sandoka ihany koa teo anivon’ny olona, dia toy izany koa no
hisian’ny mpampianatra sandoka eo anivonareo, izay hahatonga
mangingina fitokoana mahavery, ary handà ny Tompo Izay
nividy azy ireomihitsy aza ka hahatonga faharavàna tampoka ho
amin’ny tenany. Ary maro no hanaraka ny làlan’ny fijejojejoany;
ka izany no antony hitenenan-dratsy ny làlan’ny fahamarinana.”
II Timoty 4:3-4, “Fa ho avy ny andro izay tsy hahazakan’izy
ireo ny foto-pampianarana madio; fa hamory mpampianatra ho
an’ny tenany araka ny filàny manokana izy ireo, hangidihidy
sofina; ary hampiala ny sofiny amin’ny fahamarinana, ka hivily
ho amin’ny anganongano.” I Timoty 4:1, “Ankehitriny ny Fanahy
dia milaza marina, fa amin’ny andro aoriana dia hiala amin’ny
finoana ny sasany, manaiky an’ireo fanahy mamitaka, sy foto-
pampianaran’ny devoly.” Ankehitriny ao amin’ny zava-misy
tsirairay dia hahamarika ianareo fa ny mpaminany sandoka iray
dia anankiray izay any ivelan’ny Teny. Araka ny nanehoanay
fotsiny taminareo fa “antikristy” dia midika hoe “antiTeny”
noho izany dia tonga mba hanimba ny Teny ireo mpaminany
sandoka ireo, manome azy dikany iray izaymety amin’ny tanjon-
devolin’izy ireomanokana. Efamba voamarikareo ve hoe ahoana
no amatoran’ny olona izay mitarika an’ireo hafa ho very làlana
mafy mihitsy amin’ny tenany amin’ny alàlan’ny tahotra? Milaza
izy ireo fa raha tsy manao an’izay lazainy ny olona, na raha
miala izy ireo, amin’izay fotoana izay dia ny fandravàna no
hanaraka. Mpaminany sandoka izy ireo, satria ny mpaminany
marina iray dia hitarika ny anankiray foana ho amin’ny Teny ary
mamatotra ny olona amin’i Jesosy Kristy ka tsy hiteny amin’ny

olona mba hatahotra azy na izay lazainy izy, fa hatahotra
an’izay lazain’ny Teny. Mariho hoe ahoana fa ireo olona ireo,
tahaka an’i Jodasy, dia tia vola. Manao anareo hivarotra
an’izay rehetra anananareo izy ireo ary hanome an’izany ho
azy ireo sy ireo teti-dratsiny. Mandany fotoana betsaka eo
amin’ny rakitra izy ireo noho ny Teny. Ireo izay manandrana
mampiasa fanomezam-pahasoavana dia hampiasa fanomezam-
pahasoavana iray izay manana fahadisoana mihoatra ao anatiny
ary avy eo dia mangata-bola, ka manao tsirambina ny Teny nefa
miantso an’izany ho avy amin’Andriamanitra. Ary hanatona azy
ireo ny olona, sy hiaritra amin’izy ireo, sy hanohana azy ireo, ary
hino azy ireo, tsy mahafantatra fa làlan’ny fahafatesana izany.
Eny, feno mpaka tahaka ara-nofo ny firenena. Ao amin’izao
andro farany izao dia hanandrana haka tahaka an’io iraka-
mpaminany io izy ireo. Nanandrana naka tahaka an’i Paoly ireo
zanakalahy fiton’i Skeva. Nanandrana naka tahaka an’i Petera
i Simona mpanao ody. Ho ara-nofo ny fakan-tahak’izy ireo. Tsy
ho afaka hamokatra an’izay vokarin’ilay mpaminany marina izy
ireo. Rehefa nilaza izy fa tapitra ny fifohazana dia handeha
izy ireo hanambara fanambarana iray lehibe hoe marina tokoa
izay ananan’ny olona ka hanao zavatra goavana kokoa sy
mahafinaritra kokoa eo anivon’ny olona Andriamanitra. Ary
ho lavo amin’izany ny olona. Ireo mpaminany sandoka iray
ireo ihany dia hanambara fa ny iraky ny andro farany dia tsy
teolojiana iray, noho izany dia tsy tokony henoina izy. Tsy ho
afaka hamokatra an’izay azon’ilay iraka vokarina izy ireo; tsy
ho voamarin’Andriamanitra tahaka an’io mpaminanin’ny andro
farany io izy ireo, fa amin’ny tenin’izy ireo mirehareha sy ny
lanjan’ny lazan’izy ireo maneran-tany no hampitandreman’izy
ireo ny olona tsy hihaino an’io lehilahy io (iraka) sy hilazan’izy
ireo fa mampianatra diso izy. Manaraka marina tokoa an’ireo
rainy izy ireo, ireo Fariseo, izay avy tamin’ny devoly, satria nilaza
izy ireo fa i Jaona sy Jesosy dia samy nampianatra fahadisoana.

Ankehitriny dia nahoana ireo mpaminany sandoka ireo no
tonga manohitra an’ilay mpaminany marina ka manambany
ny fampianarany? Satria manaraka endrika marina tahaka
ny nataon’ireo razambeny izy ireo rehefa nanohitra an’i
Mikaia tamin’ny andron’i Ahaba. Nisy efa-jato tamin’izy ireo
ary izy rehetra dia tao amin’ny fifanarahana; ary nohon’ny
filazan’izy rehetra an’ilay zavatra iray ihany, dia namitaka
ny olona izy ireo. Fa mpaminany ANANKIRAY — anankiray
fotsiny — no nanana ny marina fa ny sisa rehetra dia diso
satria nametraka ny fanambarana teo amin’ny ANANKIRAY
TOKANA Andriamanitra.

Mitandrema amin’ireo mpaminany sandoka, satria
amboadia mitoha izy ireo.

Raha mbola ao anatin’ny fisalasalana iray ianareo mikasika
an’izany dia angataho Andriamanitra amin’ny alàlan’Ny

Fanahiny hameno anareo sy hitarika anareo, SATRIA NY TENA
VOAFIDY DIA TSY AZO FITAHINA. Efa azonareo ve izany?
Tsy misy olona iray afaka hamitaka anareo. Tsy afaka namitaka
voafidy iray i Paoly, na dia diso aza izy. Ary tao amin’io Taonan’i
Efesosy voalohany io dia tsy azo nofitahina ny voafidy tany
satria nizaha toetra an’ireo apostoly sy mpaminany sandoka
izy ireo ka nahita azy ireo ho mpandainga ary nandroaka azy
ireo. Haleloia. NY ondriny mandre ny Feony ka manaraka AZY.
Amena. Mino an’izany aho.

NY FIARAHABANA

Apokalypsy 3:14, “Izao zavatra izao no lazain’ny Amena,
ilay Vavolombelona Mahatoky sy Marina, ny Fiandohan’ny
Famoronan’Andriamanitra.”

Oadray, tsy izany ve no famaritana mahafinaritra indrindra
an’ireo toetran’ny Tompo sy Mpamonjintsika maha-te-ho tia,
Jesosy Kristy? Manao ahy ho te-hiakiaka fotsiny ireo teny ireo.
Mitondra fanahy iray an’ny zava-misy ao anatin’ny foko izy ireo.
Eo am-pamakiana fotsiny azy ireo tsy miandry fanambarana
marina iray an’ny Fanahy akory aza eo amin’izy ireo dia
mampientanentana ahy.

Manome antsika an’io famaritana ny amin’ny Tenany io
mifandray amin’ilay taona farany Jesosy. Eo am-piafarana ireo
andron’ny fahasoavana. Nijery nanomboka tamin’ny taon-jato
voalohany ka hatrany amin’ny faha-roapolo mihitsy Izy, ka
niteny tamintsika ny zavatra rehetra mikasika an’ireo taona
ireo. Alohan’ny Anambarany amintsika an’ireo toetoetr’ity
taona farany ity, dia manome antsika fijery farany anankiray
an’ny Maha-Andriamanitra Azy manokana feno fahasoavana sy
faratampony Izy. Ity no fanambarana vato sarona ny amin’ny
Tenany.

Izao no lazain’ny “AMENA.” Jesosy no Amena
an’Andriamanitra. Jesosy no “Ho Tanteraka Anie Izany”
an’Andriamanitra. Maneho ny famaranana ny amena.
Maneho ny fanekena izany. Maneho teny fikasana mandresy
izany. Maneho teny fikasana tsy miova izany. Maneho ny
tombokasen’Andriamanitra izany.

Tiako ianareo handinika tsara an’ity ankehitriny ka hahita
zavatra mamy sy tsara tarehy marina tokoa. Nilaza aho fa ity
no Fanambarany ny amin’ny Tenany an’ny andro farany. Rehefa
mifarana ny andron’ny fahasoavana, amin’izay fotoana izay dia
tonga tsy ho ela mihitsy ny arivo taona aorian’izany, sa tsy izany?
Eny, vakiomiaraka amiko ny Isaia 65:16-19. “Ka izaymiarahaba
tena eto an-tany dia hiarahaba tena amin’ilay Andriamanitry
ny fahamarinana; ary izay mianiana ety an-tany dia hianiana
amin’ilay Andriamanitry ny fahamarinana; satria efa adino ireo
fahoriana taloha, ary satria nafenina tamin’ny Masoko izy ireo.

Fa, indro, Izaho mahary lanitra vaovao sy tany vaovao: ka tsy
ho tsarovana ny taloha, na ho tonga ao an-tsaina. Fa mifalia
sy miravoravoa mandrakizay ianareo satria mahary an’izany
Aho: fa, indro, mahary an’i Jerosalema ho fifaliana Aho, ary ny
olony ho firavoravoana. Ary hiravoravo amin’i Jerosalema Aho,
sy ho faly amin’ny Oloko: ary ny feon’ny fitomaniana tsy ho
re ao aminy intsony, na ny feon’ny fitarainana.” Mikasika an’i
Jerosalema Vaovao io. Io ny arivo taona. Fa satria miditra ao
amin’ny arivo taona isika, dia henoy izay Lazainy mikasika ny
karazana Andriamanitra iray, andininy 16, “Ka izay miarahaba
tena eto an-tany dia hiarahaba tena amin’ilay Andriamanitry
ny fahamarinana.” Eny, marina izany, fa ny tena fandikana
dia tsy hoe “Andriamanitry ny fahamarinana.” Ilay izy dia
“Andriamanitry ny AMENA.” Noho izany isika dia mamaky
azy hoe, “Hiarahaba tena ao amin’ilay Andriamanitry ny
AMENA; ary izay mianiana ety an-tany dia hianiana amin’ilay
Andriamanitry ny AMENA; satria efa adino ireo fahoriana
taloha, ary satria nafenina tamin’ny Masoko izy ireo. Fa, indro,
Izaho mahary lanitra vaovao sy tany vaovao: ka tsy ho tsarovana
ny taloha, na ho tonga ao an-tsaina. Fa mifalia sy miravoravoa
mandrakizay ianareo satria mahary an’izany Aho: fa, indro,
mahary an’i Jerosalema ho fifaliana Aho, ary ny olony ho
firavoravoana. Ary hiravoravo amin’i Jerosalema Aho, sy ho faly
amin’ny Oloko: ary ny feon’ny fitomaniana tsy ho re ao aminy
intsony, na ny feon’ny fitarainana.” Haleloia. Indro Jehovah-
n’ny Testamenta Taloha, “ilay Andriamanitry ny Amena.”
Indro Jesosin’ny Testamenta Vaovao, “ilay Andriamanitry ny
Amena.” Henoy, O ry Isiraely: ny Tompo Andriamanitrao dia
Andriamanitra TOKANA. Io indray ilay izy, ilay Jehovah-n’ny
Testamenta Taloha no Jesosin’ny Vaovao. “Henoy, O ry Isiraely:
ny Tompo Andriamanitrao dia Andriamanitra TOKANA.”
Tsy manambara Andriamanitra HAFA ny Testamenta Vaovao,
izany dia fanambarana mitohy ny amin’ny ANDRIAMANITRA
TOKANASY IRAY IHANY. Tsy nidinamba hampahafantatra ny
Tenany Kristy. Tsy tonga mba hanambara ny Zanaka Izy. Tonga
mba hanambara sy hampahafantatra ny Ray Izy. Tsy niresaka
mikasika Andriamanitra anankiroa mihitsy Izy; niresaka
mikasika Andriamanitra TOKANA Izy. Ary ankehitriny ao
amin’ity taona farany ity, dia miverina amin’ny fanambarana
vato sarona isika, ny fanambarana lehibe indrindra ny amin’ny
Maha-Andriamanitra ao amin’ny Baiboly manontolo, izany dia,
JESOSY NO ANDRIAMANITRA, IZY SY NY RAY DIA IRAY:
ANDRIAMANITRA TOKANA NO MISY, ARY NY ANARANY
DIA JESOSY KRISTY TOMPO.

Izy no Andriamanitry ny Amena. Tsy miova mihitsy Izy.
Izay Ataony dia tsy miova mihitsy. Izy no milaza an’izany,
ka mihazona mafy izany. Izy no manao an’izany, ary vita
mandrakizay izany. Tsy misy olona afaka manaisotra an’izay
Lazainy na manampy amin’izany. Koa ho tanteraka anie izany.

Amena. Koa ho tanteraka anie izany. Tsy faly ve ianareo fa
manompo an’izany karazana Andriamanitra iray izany? Afaka
mahafantatra marina tokoa ianareo hoe aiza no misy anareo
miaraka Aminy amin’ny fotoana iray sy amin’ny fotoana rehetra.
Izy no Andriamanitra AMENA ary tsy hiova.

“Izao zavatra izao no lazain’ny AMENA.” Tiako izany. Izany
dia midika fa izay rehetra Nolazainy no farany. Izany dia
midika fa izay rehetra Nolazainy tamin’ilay taona voalohany
sy tamin’ilay faharoa ary tamin’ny taona rehetra mikasika ny
Fiangonany marina manokana sy mikasika an’ilay voaloboka
sandoka dia marina tokoa ary tsy hiova. Izany dia midika fa izay
Natombony tao amin’ny Genesisy, dia Hofaranany ao amin’ny
Apokalypsy. Tsy maintsy Izy satria Izy no Amena, KOA HO
TANTERAKA ANIE IZANY. Ankehitriny dia afaka mahita
indray isika hoe nahoana no halan’ny devoly ireo Bokin’ny
Genesisy sy Apokalypsy. Halany ny fahamarinana. Fantany fa ny
fahamarinana no handresy. Fantany hoe ho inona ny fiafarany.
Toy ny ahoana no iadivany an’izany. Fa eo amin’ny lafin’ny
mandresy isika. Isika (ny tiako lazaina dia ireo mpinon’Ny
Teniny, irery ihany) dia eo amin’ny lafin’ny Amena.

“Izao zavatra izao no lazain’ny Vavolombelona Mahatoky
sy Marina.” Ankehitriny dia tiako ny haneho aminareo an’izay
hitako tamin’ny fisainana mikasika ny “mahatoky.” Fantatrareo
fa mazàna isika no miresaka mikasika ny Andriamanitra lehibe
iray tsy miova, Izay tsy miova ny Teniny. Ary rehefa miresaka
ny Aminy isika arak’izany fanao izany dia mazàna isika no
manana fijery mikasika Azy izay manao Azy ho toy ny tena tsy
miraharaha. Ilay izy dia toy ny hoe nanao ny tontolo rehetra
Andriamanitra ary ireo lalàna rehetra izay mifandraika aminy
ary avy eo dia niala ka lasa Andriamanitra lehibe iray tsy
miraharaha. Ilay izy dia toy ny hoe nanao làlan’ny famonjena
iray ho an’ny taranak’olombelona Andriamanitra, io làlana io
dia ny hazo fijaliana, ary avy eo rehefa nanao fanavotana ho
an’ny fahotantsika ny fahafatesan’i Kristy, ka ny Fitsanganany
no nanome antsika varavarana mivoha iray mankao Aminy,
dia namalona ny Sandriny fotsiny Andriamanitra ka niala. Ilay
izy dia toy ny hoe raha masaka ao an-tsaintsika ny finoana
Mpamorona iray lehibe, Izay rehefa avy namorona, dia nahavery
ny tombontsoa manokana tao amin’ny Famoronany. Ankehitriny
dia milaza aho fa olona maro no malaky mihevitra tahaka
an’izany. Fa fisainana diso izany, satria Andriamanitra dia
EO AM-PITANTANANAAN’IREO RAHARAHAN’NY OLONA
IZAO ANKEHITRINY IZAO. IZY DIA SADY MPAMORONA
NO MPANOHANA. Kolosiana 1:16-17, “Fa tamin’ny Alàlany
no nahariana ny zavatra rehetra, izay any an-danitra, sy izay
ety an-tany, ny hita maso sy ny tsy hita maso, na fiandrianana
izy ireo, na fanjakana, na fanapahana, na fahefana: ny zavatra
rehetra dia nohariana tamin’ny Alàlany, ary ho Azy: ary Izy no
talohan’ny zavatra rehetra, ary amin’ny Alàlany no aharetan’ny

zavatra rehetra.” Izy dia Andriamanitra Masi-mandidy iray.
Tamin’ny alàlan’ny Heviny manokana no Nikasany ny drafitry
ny fanavotan’ny Voafidiny manokana izay efa Fantany mialoha.
Maty teo ambonin’ny hazo fijaliana ilay Zanaka mba hametraka
an’ireo fitaovan’ny Famonjena ka ny Fanahy Masina no
manatanteraka am-pitandremana tsara ny sitrapon’ny Ray.
Eo am-pikarakarana ny zavatra rehetra Izy amin’ity fotoana
ity araka ny tanjon’ny Sitrapony manokana. Eo afovoan’izany
rehetra izany mihitsy Izy. Eo afovoan’ny Fiangonany Izy. Io
Mpamorona lehibe io, Andriamanitra-Mpamonjy dia miasa am-
pahatokiana eo anivon’ny Azy manokana izao ankehitriny izao
amin’ny maha-Mpiandry lehibe an’ny ondry. Ny tena Fisiany
dia ho an’ny Azy manokana. Tia azy ireo sy miahy azy ireo
Izy. Eo amin’izy ireo hatrany ny Masony. Rehefa milaza ny
Teny hoe “ny fiainanareo dia miafina miaraka amin’i Kristy ao
amin’Andriamanitra” dia midika an’izay lazainy marina tokoa
izany. Oh, tena faly aho fa mitoetra mahatoky ny Andriamanitro.
Mahatoky amin’ny Tenany Izy, tsy handainga Izy. Mahatoky
amin’ny Teny Izy, hanohana an’izany Izy. Mahatoky amintsika
Izy, tsy hanary ny iray amintsika Izy, fa hanangana antsika
amin’ny andro farany. Faly aho fa mitsahatra ao amin’ny
Fahatokiany. Filipiana 1:6, “Satria matoky an’izao zavatra izao
mihitsy aho, fa Izy Izay nanomboka asa tsara tao anatinareo no
hahatanteraka an’izany hatramin’nyAndron’i JesosyKristy.”

“Izy no Vavolombelona Marina.” Ankehitriny ity teny
ity hoe, marina, dia ilay teny iray ihany izay efa hitantsika
tany amin’ny Apokalypsy 3:7. Tsaroanareo fa izany dia tsy
midika hoe “marina” toy ny mifanohitra amin’ny “sandoka.”
Manana dikany betsaka manan-karena kokoa, lalina kokoa
izany. Maneho fahavitana tanteraka izany mifanohitra amin’ny
fahavitana ampahany. Ankehitriny tao amin’ny Taonan’i
Filadelfia, dia akaiky ny fihavian’ny Tompo. Fitiavana lehibe
toy ny inona no nasehon’io taona io ho Azy. Izany dia
mampahatsiahy ahy an’ireo teny tsara tarehy an’ny I Petera
1:8 hoe, “Izay na dia tsy mbola hita aza, dia tianareo; ao Aminy,
na dia tsy mahita Azy aza ianareo ankehitriny, kanefa mino,
no iravoravoanareo amin’ny fifaliana tsy hay lazaina sy feno
voninahitra.” Miravoravo miaraka amin’izy ireo ihany koa
isika. Tsy mbola nahita Azy isika, saingy efa nahatsapa Azy.
Mahafantatra Azy isika ankehitriny arak’izay azon’ireo taovam-
panamboloantsika voafetra hamelàna antsika. Fa indray andro
any dia hifanatrika izany. Ho an’ity taona ity izany. Ho avy
Izy amin’ny fiafaran’ity taona ity. Ny fahavitana ampahany dia
ho lasa FAHAVITANA TANTERAKA, FAHAVITANA FENO.
Haleloia! Efa nijery tamin’ny alàlan’ny fitaratra maizimaizina
isika, fa tsy ho ela dia hifanatrika izany. Efa nandeha avy
tamin’ny voninahitra ho amin’ny voninahitra isika, fa tsy ho ela
dia ho ao amin’ny voninahitra mihitsy izany; ary ao amin’NY
VONINAHINY NO HAMIRATANTSIKA. HITOVY AMINY

ISIKA, HITOVY AMINY AMIM-PAHAGAGANA, JESOSY
MPAMONJINTSIKA MASINA! Tsy mahafinaritra ve izany? Ao
Aminy manontolo isika. Marina izany. Tsy handainga amintsika
mikasika an’izany Izy. Fa indray andro any dia hovaina ao
anatin’ireo atoma isika. Hitafy ny tsy fahafatesana isika.
Ho voatelina tanteraka ao amin’ny fiainana isika. Amin’izay
fotoana izay isika noHAHALALANYFAHAVITANA.

“Izy no Vavolombelona Mahatoky sy Marina.” Ankehitriny
isika dia mieritreritra an’io teny io hoe, “vavolombelona.”
Eny, io teny io no anankiray izay ahazoantsika ny teny hoe
‘maritiora’. Miresaka ny amin’i Stefana sy Antipasy ary ireo
hafa ho maritiora ny Baiboly. Maritiora izy ireo; vavolombelona
koa izy ireo. Jesosy dia maritiora mahatoky iray. Ny Fanahy
Masina no vavolombelon’izany. Ny Fanahy no manambara
an’izany. Nankahala an’i Jesosy izao tontolo izao. Novonoiny
Izy. Fa Andriamanitra tia Azy ka nandeha nankany amin’ny
Ray Izy. Ny porofo fa nandeha nankany amin’ny Ray Izy
dia satria tonga ny Fanahy Masina. Raha tsy noraisin’ny Ray
Jesosy, dia tsy ho tonga ny Fanahy. Vakio izany ao amin’ny
Jaona 16:7-11, “Kanefa miteny aminareo ny fahamarinana
Aho; Mahatsara anareo ny Handehanako: fa raha tsy handeha
Aho, dia tsy ho avy aty aminareo ny Mpampionona; fa raha
handeha Aho, dia Hirahiko ho aty aminareo Izy. Ary rehefa
tonga Izy, dia Izy no hampiaiky izao tontolo izao ny fahotana,
sy ny fahamarinana, ary ny fitsarana: ny fahotana, satria tsy
nino Ahy izy ireo: ny fahamarinana, satria mankany amin’Ny
Raiko Aho, ka tsy mahita Ahy intsony ianareo; ny fitsarana,
satria ny andrianan’izao tontolo izao dia efa voatsara.” Ny
fanatrehan’ny Fanahy Masina eto amin’ity izao tontolo izao ity
raha tokony ho Jesosy no eto, no manaporofo fa marina Jesosy
ary nankany amin’ny Ray. Fa voalaza koa ao amin’ny Jaona
14:18 hoe, “Tsy hamela anareo ho KAMBOTY Aho: ho avy
hankaty aminareo Aho.” Naniraka an’ilay Mpampionona Izy.
Izy NO ILAY MPAMPIONONA. Niverina tao amin’ny FANAHY
Izy teo amin’ilay fiangonanamarina. Izy no VAVOLOMBELONA
mahatoky sy marina eo afovoan’ny fiangonana. Fa indray andro
any dia hiverina ao amin’ny nofo indray Izy. Hoporofoiny
amin’izay fotoana izay hoe Iza ilay manam-pahefana tokana
hendry, — izany dia Izy, Jesosy Kristy ilay Tompon’ny
Voninahitra.

Vavolombelona Mahatoky sy Marina, Mpamorona
sy Mpanohana, Fahavitana Tanteraka, ilay Amena
an’Andriamanitra.

Oh, tena tiako Izy, tena tiako fatratra Izy, Jesosy ilay
Zanak’Andriamanitra.

Te-hamarana ny fisainako eo amin’ity ampahan’ny
fiarahabana ity aho miaraka amin’ireto tenin’ny II Korintiana
1:18-22 ireto. “Fa raha mahatoky Andriamanitra, ny teninay

taminareo dia tsy eny sy tsia. Fa ny Zanak’Andriamanitra,
Jesosy Kristy, Izay notorianay teo anivonareo, dia izaho sy
Silasy ary Timoty, dia tsy eny sy tsia, fa tao Aminy dia eny.
Fa ny teny fikasan’Andriamanitra rehetra dia ao Aminy ny
eny, ary ao Aminy ny Amena, ho voninahitr’Andriamanitra
amin’ny alàlanay. Ankehitriny Izy Izay mampitoetra anay
miaraka aminareo ao amin’i Kristy, sy nanosotra antsika, dia
Andriamanitra; Izay nanisy tombokase antsika koa, ka nanome
ny santatry ny Fanahy ato am-pontsika.”

“Ny Fiandohan’Ny Famoronan’Andriamanitra.” Izany no
Ilay lazain’ny Tompo Jesosy fa maha-izy Azy. Fa ireo teny
ireo dia tsy midika marina tokoa arak’izay lazainy amintsika.
Ny fandraisana azy ireo fotsiny amin’ny fomba ilazany no
nanao an’ireo olona sasany (raha ny marina dia olona maro)
hahazo an’ilay hevitra fa Jesosy no famoronan’Andriamanitra
voalohany, manao Azy ambany kokoa noho ny Maha-
Andriamanitra. Avy eo dia io famoronana voalohany io
no namorona ny sisa rehetra tamin’ny tontolo sy izay
rehetra ao anatiny. Fa tsy marina izany. Fantatrareo fa
tsy mifanaraka amin’ny sisa amin’ny Baiboly izany. Ireo
teny dia hoe, “Izy no MPANOMBOKA na MPAMORONA ny
famoronan’Andriamanitra.” Ankehitriny dia fantatsika amin’ny
fahazoana antoka mihitsy fa Jesosy no Andriamanitra, tena
Andriamanitra. Izy no Mpamorona. Jaona 1:3, “Ny zavatra
rehetra dia natao tamin’ny Alàlany; ary raha tsy Izy dia tsy
nisy na inona na inona natao.” Izy no ilay Anankiray Izay
voalaza, Genesisy 1:1 hoe, “Tamin’ny voalohany Andriamanitra
dia namorona ny lanitra sy ny tany.” Voalaza koa ao amin’ny
Eksodosy 20:11 hoe, “Fa enina andro no nanaovan’ny Tompo ny
lanitra sy ny tany, ny ranomasina, sy izay rehetra ao aminy, ary
nitsahatra tamin’ny andro fahafito.” Hitanareo, tsy isalasalana
fa Izy no Mpamorona. Izy no Mpamoron’ny FAMORONANA
ARA-BATANA VITA.

Azo antoka fa afaka mahita isika hoe inona no dikan’ireo
teny ireo ankehitriny. Ny manana fandikana hafa iray dia hidika
fa Andriamanitra dia namorona Andriamanitra. Ahoana no
ahafahan’Andriamanitra ho foronina nefa Izy, Izy tenany, no
Mpamorona?

Fa ankehitriny dia mitsangana eo afovoan’ilay Fiangonana
Izy. Raha mitsangana eo Izy manambara hoe Iza Izy ao amin’ity
taona farany ity, dia miantso ny Tenany Izy ho ilay “Mpamorona
ny famoronan’Andriamanitra.” Ity dia FAMORONANA HAFA.
Misy idirany amin’ny fiangonana ity. Fanendrena manokana
iray an’ny Tenany ity. Izy no MPAMORONA an’io fiangonana io.
Ilay Mpampakatra any an-danitra no namorona ny ampakariny
manokana. Tahaka ny Fanahin’Andriamanitra, nidina Izy
ary namorona tao amin’i Maria virijiny an’ireo sela izay
nahaterahan’ny Vatany. Tiako ny hamerina an’izany. Izy no

namorona an’ireo tena sela tao an-kibon’i Maria ho an’io
vatana io. Tsy ampy ny nanomezan’ny Fanahy Masina fotsiny
ny aina ho an’ilay atodin’olombelona natolotr’i Maria. Ho
olombelona mpanota namokatra vatana iray izany. Izany dia
tsy ho namokatra an’ilay “Adama Farany.” Izao no voalaza
ny Aminy hoe, “Indro, vatana iray no Namboarinao (Ray) ho
Ahy.” Andriamanitra (fa tsy Maria) no nanomana an’io vatana
io. Maria no olombelona mpikotrika ka nitondra an’io Zaza
Masina io izy ary nitondra Azy ho amin’ny fahaterahana. Izany
no Andriamanitra-olona. Izy no Zanak’Andriamanitra. Izy dia
avy tamin’ny famoronana VAOVAO. Nihaona sy nikambana ny
olona sy Andriamanitra; Izy no voalohany amin’io firazanana
vaovao io. Izy no lohan’io firazanana vaovao io. Kolosiana
1:18, “Ary Izy no lohan’ny vatana, ilay fiangonana: Izay ny
voalohany, ny lahimatoa amin’ny maty; mba Hananany ny
maha-lohany amin’ny zavatra rehetra.” II Korintiana 5:17,
“Koa raha misy olona ao amin’i Kristy, dia olom-baovao
izy: efa lasa ireo zavatra taloha; indro, tonga vaovao ny
zavatra rehetra.” Eo no ahafahanareo mahita fa na dia avy
amin’ny LAMINA TRANAINY aza ny olona na famoronana,
ankehitriny amin’ny FIRAISANA AMIN’I KRISTY, dia lasa
FAMORONANA VAOVAON’Andriamanitra izy. Efesiana 2:10,
“Fa Asany isika, VOAFORONA TAO AMIN’NY FIRAISANA
AMIN’I KRISTY JESOSY ho an’ireo asa tsara.” Efesiana
4:24, “Ary mba hotafianareo ny OLONA VAOVAO, izay
noforonina araka an’Andriamanitra amin’ny fahitsiana sy
ny fahamasinana marina.” Io Famoronana Vaovao io dia
tsy ilay famoronana tranainy namboarina indray, satria
tsy azo antsoina hoe famoronana vaovao iray izany. Izao
marina tokoa no lazainy hoe izany dia, “FAMORONANA
VAOVAO.” Famoronana iray hafa izany, samihafa amin’ilay
tranainy. Tsy mifanaraka amin’ny fomban’ny nofo intsony Izy.
Tahaka an’izany no Nifanarahany tamin’ny Isiraely. Nifidy
an’i Abrahama Izy, ary avy tamin’ny taranak’i Abrahama
tamin’ny alàlan’ilay laharana masin’i Isaka. Fa ankehitriny
avy amin’ireo taranaka rehetra, foko ary firenena no Nikasany
famoronana vaovao iray. Izy no voalohany amin’io famoronana
io. Izy no Andriamanitra noforonina tao amin’ny endrik’olona.
Ankehitriny dia amin’ny alàlan’Ny Fanahiny no Amoronany
Zanaka maro ho an’ny Tenany. Andriamanitra ilay mpamorona,
mamorona ny Tenany ho ampahan’ny Famoronany. Izany
no fanambaran’Andriamanitra marina. Izany no Tanjony. Io
tanjona io dia naka endrika tamin’ny alàlan’ny fifidianana.
Izany no antony Nahafahany nijery hatrany amin’ilay taona
farany rehefa hifarana ny rehetra ka mahita ny Tenany mbola
eo afovoan’ny fiangonana foana, amin’ny maha-mpamorona
an’io Famoronana Vaovao an’Andriamanitra io. Ny HerinyMasi-
mandidy no nanao an’izany hiseho. Fa tamin’ny alàlan’ny Didiny
manokana no Nifidianany an’ireo mambran’io Famoronana

Vaovao io. Izy no nifidy mialoha azy ireo tamin’ny fananganan-
anaka araka ny faniriana tsara an’ny Sitrapony. Tamin’ny
alàlan’ny Faratampon’ny fahaizany sy faratampon’ny heriny no
Nanaovany an’izany hiseho. Ahoana indray moa no Nahafahany
nahafantatra fa hitsangana eo afovoan’ny fiangonana Izy izay
mandray voninahitra avy amin’ireo Rahalahiny raha tsy nahazo
antoka Izy? Fantany ny zavatra rehetra, ary Notanterahiny ny
zavatra rehetra arak’izay Fantany mba hanao ny Tanjony sy
ny faniriany tsara hiseho. Efesiana 1:11, “Ao Aminy koa no
nandraisantsika lova, rehefa voafidy mialoha araka ny Fikasany
Izay mahefa ny zavatra rehetra araka ny ankasitrahan’ny
Sitrapony manokana.” Haleloia! Tsy faly ve ianareo fa Azy
ianareo!

NY HAFATRA HO AN’NY TAONAN’I LAODIKIA

Apokalypsy 3:15-19, “Fantatro ireo asanao, fa tsy
mangatsiaka ianao na mafana: Aleoko ianao ho mangatsiaka
na mafana. Koa satria matimaty ianao, ka tsy mangatsiaka na
mafana, dia Haloako avy amin’ny Vavako ianao. Satria hoy
ianao hoe, Manan-karena aho, ary nitombo fananana, ka tsy
mila na inona na inona; nefa tsy fantatrao fa ianao dia ory, sy
mahantra, sy malahelo, sy jamba, ary mitanjaka: dia manoro
hevitra anao Aho mba hividy Amiko volamena voadio tamin’ny
afo, mba hahatonga anao hanan-karena; ary fitafiana fotsy, mba
hotafianao, mba tsy hisehoan’ny henatra nohon’ny fitanjahanao;
ary hanosotra ny masonao amin’ny odi-maso, mba hahitanao.
Izay rehetra Tiako, no Anariko sy faiziko: koa diamazotoa ianao,
ka mibebaha.”

Araka ny namakiantsika miaraka an’io dia azoko antoka
fa voamarikareo fa tsy nilaza karazana zavatra anankiray
mikasika an’ity taona ity ny Fanahy. Manao fiampangana roa sy
manonona ny Famaizany eo amin’izy ireo Izy.

(1) Apokalypsy 3:15-16, “Fantatro ireo asanao, fa tsy
mangatsiaka ianao na mafana: Aleoko ianao ho mangatsiaka
na mafana. Koa satria matimaty ianao, ka tsy mangatsiaka na
mafana, dia Haloako avy amin’ny Vavako ianao.”

Ho jerentsika tsara mihitsy io. Voalaza fa ity vondron’ny
taom-piangonan’i Laodikia ity dia matimaty. Ny maha-
matimaty dia mitaky sazy iray avy amin’Andriamanitra. Ilay
sazy dia hoe haloan’ny Vavany izy ireo. Eto no tsy tiantsika
hahavery antsika tahaka ny ataon’ny olona maro. Milaza tena
tsy am-pahendrena mihitsy izy ireo fa afaka mandoa anareo
avy amin’ny Vavany Andriamanitra ary izany no manaporofo fa
tsy misy izany fahamarinan’ny foto-pampianarana mikasika ny
faharetan’ny Olo-masina izany. Tiako ny hanitsy ny fisainanareo
izao ankehitriny izao. Ity andininy ity dia tsy nomena olon-
tokana iray. Nomena ny fiangonana izany. Miresaka amin’ny

fiangonana Izy. Ankoatr’izany, raha hihazona ny Teny ao an-
tsaina fotsiny ianareo dia hahatsiaro fa tsy voalaza na aiza na
aiza fa ao anatin’ny VAVAN’Andriamanitra isika. Isika dia vita
sikotra eo amin’ny Fela-tànany. Entina ao an-Tratrany isika.
Tany aoriana tany tao amin’ireo taona tsy fantatra talohan’ny
fotoana dia efa tao an-tSainy isika. Ao amin’ny Valan’ondriny
isika, ary ao amin’ireo Kijanany, fa tsy ao anatin’ny Vavany
mihitsy. Fa inona no ao anatin’ny vavan’ny Tompo? Ny Teny
no ao anatin’ny Vavany. Matio 4:4, “Fa namaly Izy ka nanao
hoe, Voasoratra hoe, Tsy ny mofo ihany no hiveloman’ny olona,
fa ny Teny rehetra izay aloaky ny vavan’Andriamanitra.” Ny
Teny dia natao ho ao am-bavantsika, ihany koa. Ankehitriny
dia fantatsika fa ny fiangonana no Vatany. Maka ny Toerany izy
eto. Ho inona no ao anatin’ny vavan’ny fiangonana? Ny TENY.
I Petera 4:11, “Raha misy olona miteny, dia aoka izy hiteny
toy ny fiteny (Teny) an’Andriamanitra.” II Petera 1:21, “Fa ny
faminaniana dia tsy avy amin’ny sitrapon’ny olona tamin’ny
fotoana fahiny: fa avy tamin’Andriamanitra no nitenenan’ny
olona masina arak’izay nitondran’ny Fanahy Masina azy ireo.”
Noho izany dia inona no tsy mety amin’ireto olon’ny andro
farany ireto? NANALAVITRA NY TENY IZY IREO. TSY
MAFANA FO MIKASIKA AN’IZANY INTSONY IZY IREO.
MATIMATY IZY IREO MIKASIKA AN’IZANY. Ho porofoiko
izany izao ankehitriny izao.

Manana ny fanekem-pinoany sy ny dogmany mifototra
eo amin’ny Teny ireo Batista ka tsy afaka manozongozona
azy ireo ianareo. Milaza izy ireo fa efa tapitra ny andron’ny
fahagagana apostolika ary tsy misy ny Batisan’ny Fanahy
Masina, rehefa avy mino. Ireo Metodista dia milaza (mifototra
amin’ny Teny) fa tsy misy ny ranon’ny batisa (tsy batisa
ny famafazana) ka ny fanamasinana no Batisan’ny Fanahy
Masina. Ny Fiangonan’i Kristy dia mifototra amin’ny batisan’ny
fahaterahana indray ary ao amin’ny zava-misy marobe dia
midina mpanota maina izy ireo ary miakatra anankiray lena.
Kanefa dia mihambo izy ireo fa mifototra amin’ny Teny ny
foto-pampianarany. Mandehana midina amin’ilay laharana ka
tongava hatreo amin’ireo Pentekotista. Manana ny Teny ve izy
ireo? Omeo azy ireo ny fitsapan’ny Teny dia jereo. Hivarotra
ny Teny ho an’ny fahatsapana iray saiky isan’andro fotsiny izy
ireo. Raha afaka mamokatra fanehoana iray tahaka ny diloilo
sy rà sy fiteny tsy fantatra ary famantarana hafa ianareo, na
ao amin’ny Teny na tsia, na fandikana marina avy amin’ny
Teny, ny ankamaroany dia ho lavo amin’izany. Fa inona no
nitranga tamin’ny Teny? Nahilika ny Teny, noho izany dia hoy
Andriamanitra hoe, “Hanohitra anareo rehetra Aho. Haloako
avy amin’ny Vavako ianareo. Izay no fiafarany. Satria ny fito
tamin’ireo taona fito, dia tsy nahita afa-tsy olona nidera ny
teniny manokana teo ambonin’ny Ahy Aho. Noho izany amin’ny
fiafaran’ity taona ity dia handoa anareo avy amin’ny Vavako

Aho. Tapitra ny rehetra. Hiteny tsara mihitsy Aho. Eny, eto
Aho eo afovoan’ilay Fiangonana. Ilay Amena an’Andriamanitra,
mahatoky sy marina dia hanambara ny Tenany ary izany dia
HO AMIN’NY ALÀLAN’NY MPAMINANIKO.” Oh eny, tahaka
an’izany ilay izy. Apokalypsy 10:7, “Ary amin’ny andron’ny
feon’ny iraka fahafito, rehefa hanomboka hitsoka izy, dia
hifarana ny zava-miafin’Andriamanitra, araka ny Nambarany
tamin’ireo mpaminany Mpanompony.” Izay ilay izy. Maniraka
mpaminany voamarina iray Izy. Maniraka mpaminany iray
Izy saiky taorian’ny roa arivo taona. Maniraka olona iray
Izy izay tena lavitry ny rafi-pandaminana, fianarana, ary ny
tontolon’ny fivavahana ka tahaka an’i Jaona Mpanao-batisa sy
Elia fahiny, dia hihaino fotsiny ihany avy amin’Andriamanitra
Izy ary hanana ny “hoy ny Tompo hoe” ka hiteny ho
an’Andriamanitra. Ho mpitondratenin’Andriamanitra izy ary
IZY, ARAKA NY VOAMBARA AO AMIN’NY MALAKIA 4:6,
DIA HAMERINA NY FON’NY ZANAKA HO AMIN’NY RAY.
Hamerina an’ilay voafidin’ny andro farany izy ary handre
mpaminany voamarina iray hanome ny fahamarinana tanteraka
tahaka azy tamin’i Paoly izy ireo. Hamerina ny fahamarinana
tahaka ny nananan’izy ireo azy izy. Ary ireo voafidy miaraka
aminy amin’io andro io dia ho ireo izaymaneho ny Tompomarina
tokoa sy ho Ny Vatany ary ho ny Feony ka hanao an’ireo Asany.
Haleloia! Hitanareo ve izany?

Ny fiheverana vetivety ny tantaran’ny fiangonana no
hanaporofo hoe marina toy ny ahoana izany fisainana izany.
Tao amin’ireo Taona Maizina dia saiky very manontolo ny Teny
tamin’ny olona. Fa naniraka an’i Luther niaraka tamin’ny TENY
Andriamanitra. Niteny ho an’Andriamanitra ireo Loterana
tamin’izany fotoana izany. Saingy nandrafitra izy ireo, ary
very indray ilay Teny madio satria mirona mankany amin’ny
dogma sy fanekem-pinoana ny rafi-pandaminana, fa tsy ny Teny
tsotra. Tsy afaka niteny ho an’Andriamanitra intsony izy ireo.
Noho izany dia naniraka an’i Wesley Andriamanitra, ary izy
no feo niaraka tamin’ny Teny tamin’ny androny. Ireo olona
izay nandray ny fanambarany avy tamin’Andriamanitra dia lasa
epistily velona vakiana sy fantatry ny olona rehetra ho an’ny
taranany. Rehefa tsy nahomby ireo Metodista, dia nanangana
hafa Andriamanitra ary noho izany dia nanohy nanerana an’ireo
taona izany hany ka ao amin’ity andro farany ity dia misy
vahoaka hafa iray indray ao amin’ny firenena, izay ho ny feo
farany eo ambanin’ny irany ho an’ilay taona farany.

Eny tompoko. Tsy “mpitondrateny” an’Andriamanitra
intsony ny fiangonana. Mpitondrateniny manokana izy. Noho
izany dia nihodina taminy Andriamanitra. Hampifangaro azy
amin’ny alàlan’ilay mpaminany sy ilay ampakarina Izy, satria
ho ao anatiny ny feon’Andriamanitra. Eny ao anatiny izy, satria
izao no voalaza ao amin’ny toko faran’ny Apokalypsy andininy
17 hoe, “Ny Fanahy sy ny ampakarina manao hoe, Avia.” Handre

indraymandehamivantana avy amin’Andriamanitra indray izao
tontolo izao tahaka ny tamin’ny Pentekosta; saingy mazava ho
azy fa ho voaroaka io Ampakarina Teny io tahaka ny tao amin’ny
taona voalohany.

Ankehitriny dia niantsoantso mafy amin’ity taona farany ity
Izy hoe, “Manana nyTeny ianareo.MananaBaiboly betsaka noho
ny hatramin’izay ianareo, nefa tsy manao na inona mikasika
ny Teny ianareo afa-tsy ny mizarazara sy mikapakapa azy ho
potipotika, mandray an’izay tianareo ary mamela an’izay tsy
tianareo. Tsy liana amin’ny FIAINANA azy ianareo, fa miady
hevitra azy. Aleoko kokoa ianareo nangatsiaka na nafana. Raha
nangatsiaka ianareo ka nandà azy, dia afaka nahatanty an’izany
Aho. Raha lasa nafana nirehitra ianareo mba hahafantatra ny
fahamarinany ka niaina azy, dia ho nidera anareo Aho ny
amin’izany. Fa rehefa mandray Ny Teniko fotsiny ianareo ka tsy
manaja azy, dia tsy maintsy handà ny hanaja anareo ho valiny
Aho. Handoa anareoAho satriamankaloiloyAhy ianareo.”

Ankehitriny ny olona rehetra dia mahafantatra fa ny rano
matimaty nomanao anareo harary ao amin’ny vavony. Rahamila
fandoavana iray ianareo, dia ny rano matimaty no saiky zavatra
tsara indrindra ho sotroina. Ary ny fiangonana iray matimaty no
nanao an’Andriamanitra harary ka nanambara Izy fa Haloany
izany. Mampahatsiahy antsika hoe toy ny ahoana no Tsapany
talohan’ilay safo-dranomihitsy, sa tsy izany?

Oh, raha mba nangatsiaka na nafana ho an’Andriamanitra
fotsiny mantsy ny fiangonana. Ny tsara indrindra amin’ny
rehetra, dia tokony hafana fo izy (mafana). Saingy tsy mafana
izy. Voatonona ny famaizana. Tsy feon’Andriamanitra ho an’izao
tontolo izao intsony izy. Hanamafy izy fa izany, saingy
Andriamanitra no milaza fa tsy izany.

Oh, mbola manana feo iray ho an’ny olon’izao tontolo izao
foana Andriamanitra, dia tahaka ny Nanomezany feo iray ho
an’ny ampakarina. Io feo io dia ao anatin’ny ampakarina araka
ny efa nolazaintsika ary hiresaka betsaka mikasika an’izany
isika any aoriana.

(2) Apokalypsy 3:17-18, “Satria hoy ianao hoe, Manan-
karena aho, ary nitombo fananana, ka tsy mila na inona
na inona; nefa tsy fantatrao fa ianao dia ory, sy mahantra,
sy malahelo, sy jamba, ary mitanjaka: dia manoro hevitra
anao Aho mba hividy Amiko volamena voadio tamin’ny
afo, mba hahatonga anao hanan-karena; ary fitafiana fotsy,
mba hotafianao, sy mba tsy hisehoan’ny henatra nohon’ny
fitanjahanao; ary hanosotra ny masonao amin’ny odi-maso, mba
hahitanao.”

Jereo ankehitriny ny fehezan-teny voalohan’io andininy io
hoe, “satria hoy ianao hoe.” Hitanareo, niteny izy ireo. Niresaka
toy nympitondratenin’Andriamanitra izy ireo. Io nomanaporofo

marina tokoa an’izay nolazaiko mikasika an’ireo andininy 16-
17. Fa na dia milaza an’izany aza izy ireo, dia tsy manao an’ilay
izy ho marina izany. Milaza ny Fiangonana Katolika fa miteny
ho an’Andriamanitra izy, milaza fa izy no feon’ny Tompo azo
antoka. Ahoana no ahafahan’ny olona lasa tena ratsy fanahy
ara-panahy mihoatra noho izay fantatro, saingy mamokatra
araka ny voa izay ao anatiny izy ireo, ary fantatsika hoe avy taiza
izany voa izany, sa tsy izany?

Milaza ilay fiangonan’i Laodikia hoe, “Manan-karena aho,
ary mitombo fananana, ka tsy mila na inona na inona.”
Fiheveran-tenany izany. Nijery ny tenany izy ary izany no
hitany. Hoy izy hoe, “Manan-karena aho,” izay midika fa
manan-karena amin’ireo zavatr’ity izao tontolo izao ity izy.
Mirehareha eo anatrehan’ny Jakoba 2:5-7 izy hoe, “Mihainoa,
ry rahalahy malalako, Tsy efa nofidian’Andriamanitra ve ny
malahelo amin’izao fiainana izao ho mpanan-karena amin’ny
finoana, sy ho mpandova ny fanjakana izay Nampanantenainy
ho an’ireo izay tia Azy? Fa efa nanamavo ny malahelo ianareo.
Tsy ny olona mpanan-karena ve no mampahory anareo, ary
mitarika anareo eo anoloan’ireo sezan’ny fitsarana? Tsy izy
ireo ve no miteny ratsy an’ilay Anarana tsara izay iantsoana
anareo?” Ankehitriny aho dia TSY milaza fa tsy afaka ho Ara-
panahy ny olona mpanan-karena iray, saingy mahafantatra
isika rehetra hoe ny Teny dia milaza fa tena vitsy no misy.
Ny malahelo no maro an’isa ao amin’ny vatan’ilay fiangonana
marina. Ankehitriny àry, raha lasa feno harena ny fiangonana,
dia zavatra tokana ihany no fantatsika; “Ikaboda” no voasoratra
eo amin’ireo vavahadiny! Tsy afaka mandà an’izany ianareo,
satria izany no Teny.

Miresaka mikasika ny harena ao anatin’ny fiangonana —
nahoana no tsy mbola nisy mihitsy fanehoan-karena tahaka
an’izany. Mitombo isa tsy tahaka ny tany aloha mihitsy ireo
toeranamasina tsara tarehy.Mifaninana ireo vondrona samihafa
mba hahitana hoe iza no afaka manorina an’ilay goavana
indrindra sy maha-te-ho tia indrindra. Ary manorina foibem-
pianarana miteti-bidy an-tapitrisany tsy voatombatombana izy
ireo, nefa ireo tranobe ireo dia ampiasaina adiny iray na
roa isan-kerinandro fotsiny. Ankehitriny tsy ho zavatra iray
mahatsiravina izany, saingy manantena an’io fotoana kely
nolanian’ireo ankizy tao amin’ilay toeram-pianarana io izy
ireo haka ny toeran’ireo oram-piofanana natao homena any
an-trano.

Miraraka ao am-piangonana ny vola hany ka anaram-
piangonana samihafa no manana petra-bola sy titra, orinasa,
dobon-tsolika, ary orinasam-piantohana. Mandrotsa-bola ao
amin’ny tahirim-bola ho an’ny asa fanasoavana sy fisotroan-
dronono izy ireo. Ankehitriny toa tsara izany, saingy lasa
fandrika ho an’ireo mpitoriteny ilay izy, satria raha manapa-

kevitra hiala amin’ny vondrony izy ireo ho an’ny hazavana
bebe kokoa na ny fitiavana an’Andriamanitra, dia very ny vola
fisotroan-drononon’izy ireo. Ny ankamaroany dia tsy afaka
mahatanty an’izany ka mijanona miaraka amin’ny vondron’ny
fanereny.

Ankehitriny dia aza adino fa ity no taona farany. Fantatsika
fa ity no taona farany satria niverina ao Palestina ny Isiraely.
Raha mino isika fa avy marina tokoa Izy, amin’izay fotoana izay
dia tsy maintsy misy zavatra tsy mety amin’ireo izay manorina
tena goavana be. Manao anankiray hihevitra izany fa ireo olona
ireo dia mikasa ny hijanona eto mandrakizay, na ny fihavian’i
Jesosy dia mbola any amin’ny an-jato taonany.

Fantatrareo ve fa ny fivavahana amin’izao andro izao
dia fantatra ho fandraharahana goavana? Tena zava-misy
mihitsy fa mametraka mpitantana mpandraharaha izy ireo ao
amin’ny fiangonana mba hikarakara ny ara-bola. Izany ve no
irian’Andriamanitra? Tsy nampianatra antsika ve Ny Teniny
ao amin’ny Bokin’ny Asa fa lehilahy fito feno ny Fanahy
Masina sy finoana no nanompo ny Tompo tao amin’ny resaka
fandraharahana? Azo antoka fa afaka mahita isika hoe nahoana
Andriamanitra no nanao hoe, “IANAREO no milaza fa manan-
karena ianareo; Izaho tsy nilaza an’izanymihitsy.”

Misy ireo fandaharan’ny radio, ireo fandaharan’ny
televiziona, ary ireo fiezaham-piangonana marobe izay
mitentina an-tapitrisany sy an-tapitrisany dolara. Mirotsaka
dia mirotsaka ao amin’ny fiangonana ny harena, mitombo
miaraka amin’ny vola ireo mpikambana, kanefa tsy vita tahaka
ny nahavitany fony tsy nisy vola ny asa, fa nijanona fotsiny
tamin’ny fahaiza-manao nomen’ny Fanahy Masina azy ireo ny
olona.

Misy ireo mpitory teny karamaina, mpanampy karamaina,
tompon’andraikitry ny zava-maneno sy fampianarana
karamaina, antoko mpihira karamaina, mpampiditra olona
karamaina, ireo fandaharana, sy famalifaliana — ny rehetra
mitentina vola be, nefa na eo aza izany rehetra izany, dia mihena
ilay hery. Eny, manan-karena ny fiangonana, saingy tsy ao ny
hery. Mihetsika amin’ny alàlan’Ny Fanahiny Andriamanitra, fa
tsy amin’ny alàlan’ny habetsaham-bola na talenta ao amin’ny
fiangonana.

Ankehitriny dia te-haneho aminareo aho hoe lasa diabolika
toy ny ahoana io fitiavam-bola io. Nandeha ireo fiangonana
rehetra mba hahazo mpikambana, indrindra avy amin’ireo
manan-karena. Hatraiza hatraiza dia misy ny antsoantso
hanaovana fivavahana tena mahasintona sy mahaliana mba
hahatongavan’ny manan-karena sy manam-pahaizana ary ireo
rehetra izay manana laza arak’izao tontolo izao sy havitrika
ao am-piangonana. Tsy mety azon’izy ireo ve fa raha ny
harena no enti-mitsara ny ara-panahy, amin’izay fotoana izay

dia efa manana an’Andriamanitra izao tontolo izao, manana
an’Andriamanitra manontolo, ka tsy manana na inona na inona
ny fiangonana?

“Hoy ianao hoe, Mitombo fananana aho.” Io dia midika
ara-bakiteny hoe “Manana an’ireo harena Ara-panahy aho.”
Izany dia toy ny hoe ny arivo taona miaraka amin’ireo làlambe
volamena sy ny fanatrehan’Andriamanitra. Fa manontany aho
raha tahaka an’izany io. Manan-karena marina tokoa amin’ireo
zavatra Ara-panahin’Andriamanitra ve ny fiangonana? Ndao
isika handinika an’io fireharehan’i Laodikia an’ny Taon-jato
Faha-roapolo io ao amin’ny hazavan’ny Teny.

Raha nanan-karena Ara-panahy marina tokoa ny
fiangonana, dia ho tsapa teo amin’ny fiainam-piaraha-
monina ny fitaomany. Fa karazam-piainana inona marina
tokoa no iainan’ireo olona mody antsoina hoe olon’ny
fiaraha-monina ara-panahy sy mahasintona ireo? Any
ambanivohitra, ao amin’ireo distrika tsara kilasy kokoa,
dia mirongatra ny fifanakalozam-bady, fivarotan-tena, sy
andian’ankizy mpanimba zavatra, miteraka fahaverezan-
javatra mahatsiravina amin’ny fahasimbam-pananana.
Nahatratra ny haavo tsy manam-paharoa ny faharatsiam-
pitondrantena ao amin’ireo hetsika ara-pananahana
mahatsiravina, zava-mahadomelina, filokana, fangalarana, ary
ireo karazan-dratsy rehetra. Ary ny fiangonana dia manohy
mihambo hoe tsara toy ny ahoana ity taranaka ity, feno toy
ny ahoana ireo fiangonana ary mihetsika toy ny ahoana na
dia ireo teratany eny amin’ny saham-pitoriana aza. Natodiky ny
fiangonana nankany amin’ireo dokotera ny olona, indrindra ireo
mpitsabo saina. Toy ny ahoana no ahafahany mihambomikasika
ny hoe Ara-panahy izy mihoatra an’izay fantatro. Tsy marina
izany. Fongana tanteraka izy ireo nefa tsy fantany izany.

Jereo tsara ny manodidina anareo. Diniho ireo olona raha
mandalo izy ireo. Ao amin’ireo olona marobe izay hitanareo,
dia afaka mahatsikaritra an’ireo izay manana ny endriky ny
Kristiana ve ianareo? Diniho hoe toy ny ahoana ny fiakanjon’izy
ireo, diniho hoe toy ny ahoana no fihetsik’izy ireo, henoy izay
lazain’izy ireo, jereo izay alehan’izy ireo. Azo antoka tokoa fa
tokony hisy tena porofon’ny fahateraham-baovao eo anivon’ireo
rehetra hitantsika mandalo. Saingy vitsy no misy. Kanefa
amin’izao andro izao dia miteny amintsika ireo fiangonana
mpanara-pototra fa manana voavonjy an-tapitrisany izy ireo
ary feno ny Fanahy mihitsy aza. Feno ny Fanahy? Afaka
miantso vehivavy izay mandehandeha miaraka amin’ny volo
tapaka miolanolana hoe feno ny Fanahy ve ianareo, sorta
ary pataloha, silipy sy lamosina mitanjaka, ny rehetra miloko
tarehy tahaka an’i Jezebela? Raha mihaingo ao amin’ny fitafiana
maotina araka ny maha-mety an’ireo vehivavy Kristiana izy
ireo, dia ho halako ny hieritreritra hoe hitovy amin’ny inona

ilay izy raha tsy maintsy nanatrika fampisehoana iray an’ny tsy
fahamaotinana aho.

Ankehitriny fantatro fa tsy ireo vehivavy no mamorona
an’ireo lamaody. Hollywood no manao an’izany. Fa henoy, ry
ramatoa, mbola mivarotra ravin-damba sy milina fanjairana
foana izy ireo. Tsy voatery hividy an’izay misy ao amin’ireo
magazay ianareo ary avy eo dia hampiasa an’izany ho fialan-
tsiny iray. Ity no zavatra matotra indrindra izay hidirako.
Tsy efa novakianareo ve ao amin’ny Soratra fa rehefa mijery
vehivavy ny lehilahy iray ka mitsiriritra azy ao am-pony,
dia efa nijangajanga taminy tao am-pony izy? Ary raha ny
fomba fiakanjoanareo tahaka an’izany no hahatonga an’izany?
Izany no manao anareo ho namany amin’ny fahotana, na dia
tsy nahafantatra an’izany tanteraka tokoa aza ianareo, satria
virijiny marina iray tsy manana an’izany faniriana izany. Kanefa
dia mihazona anareo ho tompon’andraikitra Andriamanitra ka
hotsaraina ianareo.

Ankehitriny dia fantatro fa tsy tianareo ramatoa izany
karazana toriteny izany, saingy ranabavy, tena diso tanteraka
ianareo amin’izay ataonareo. Mandrara anareo tsy hanapaka
ny volonareo ny Baiboly. Andriamanitra no nanome an’izany
ho fisaronana iray. Nanome didy ho anareo Izy mba hitondra
an’izany ho lava. Voninahitrareo izany. Rehefa manapaka
ny volonareo ianareo dia midika aminareo izany fa niala
tamin’ny fitarihan’ny vadinareo ianareo. Tahaka an’i Eva dia
nivoaka ianareo ary nandeha teo amin’ny anareo manokana.
Nanao latsa-bato ianareo. Naka an’ireo asan’ny lehilahy
ianareo. Navelanareo ny maha-vehivavy. Tokony hibebaka
ianareo ka hiverina amin’Andriamanitra. Ary raha tsy tena
ratsy izany rehetra izany, ny ankamaroanareo dia naka
an’ilay hevitra hoe afaka hanafika an’ireo polipitra ianareo
sy ireo asam-piangonana izay natokan’Andriamanitra ho an’ny
lehilahy ary ho an’ny lehilahy irery ihany. Oh, nikasika
toerana iray mararirary aho arak’izany sa tsy izany? Eny,
anehoy toerana anankiray ao amin’ny Baiboly aho izay mba
nanendren’Andriamanitra vehivavy iray hitory teny na handray
fahefana eo amin’ny lehilahy iray, dia hiala tsiny ny amin’izay
nolazaiko aho. Tsy afaka mahita ianareo fa diso aho. Marina
ny ahy, satria mitsangana miaraka amin’ny Teny aho ary
ao amin’ny Teny. Raha nanan-karena Ara-panahy ianareo
dia ho nahafantatra fa marina izany. Tsy misy na inona
na inona marina afa-tsy ny Teny. Hoy i Paoly hoe, “Tsy
avelako hampianatra ny vehivavy na hampiasa fahefana amin’ny
lehilahy.” Tsy azonareo atao mihitsy ny maka toerana iray
eo anivon’ny asam-panompoana dimy sosona an’ny Efesiana
4 sy tsy mandray fahefana eo amin’ny lehilahy. Ranabavy,
tsaratsara kokoa aminareo ny mihaino an’ity Teny ity. Tsy ny
Fanahin’Andriamanitra miseho ao amin’ny fiainana iray feno ny
Fanahy no niteny taminareo mba hitory teny satria ny Fanahy

sy ny Teny dia IRAY. Milaza an’ilay zavatra iray ihany izy
ireo. Olona iray no nanao fahadisoana. Olona iray no voafitaka.
Mifohaza alohan’ny haha-tara loatra an’ilay izy. Satana no
namitaka an’i Eva, reninareo; mamitaka an’ireo zanakavavy izy
ankehitriny. Hanampy anareo anie Andriamanitra.

“Tsy mila na inona na inona aho.” Ankehitriny rehefa ny
olona iray no manao hoe, “Tsy mila na inona na inona aho,” dia
afaka miteny tsara mihitsy izy hoe, “Manana ny zavatra rehetra
aho,” na afaka milaza izy hoe, “Tsy mila intsony aho satria voky
ankehitriny.” Afaka milaza an’izany amin’ny fomba rehetra izay
tianareo ianareo, ary izany dia mitontaly hoe afa-po amin’ny
tenany ny fiangonana. Afa-po amin’izay ananany izy. Mihevitra
izy fa na manana azy rehetra na manana ny ampy. Ary izany
marina tokoa no hitantsika amin’izao andro izao. Iza no anaram-
piangonana tsy mihambo fa IZY no manana ny fanambarana sy
ny hery ary ny fahamarinana? Henoy ireo Batista, fa manana azy
rehetra izy ireo. Henoy ireo Metodista, fa manana azy rehetra
izy ireo. Henoy ny Fiangonan’i Kristy fa ny olona rehetra dia
diso afa-tsy izy ireo. Henoy izay lazain’ireo Pentekotista fa
manana ny fahafenoan’ny fahafenoana izy ireo. Ankehitriny
dia fantatr’izy ireo fa miteny ny fahamarinana mikasika azy
ireo aho, satria tsy misy iray amin’ireo bokiny milaza hafa.
Manohitra azy rehetra tena tsara mihitsy izy ireo ary mametraka
ny anarany eo amin’izany kamamarana azy rehetra. Tsymanana
intsony mihitsy Andriamanitra. Ary misy ireo izay tsy mila
intsony mihitsy. Tena tsy mino ny fanasitranana izy ireo ka
tsy hila an’izany, na dia ao amin’ny Teny aza izany. Misy ireo
izay tsy handray ny Fanahy Masina raha nanokatra ny lanitra
Andriamanitra ka naneho famantarana iray tamin’izy ireo.

Ankehitriny dia milaza izy rehetra, ary miezaka manaporofo
fa manana azy rehetra izy ireo, na manana ny ampy. Kanefa
izany ve no fahamarinana? Ampitahao amin’ny taon-jato
voalohany ity taon-jato faha-roapolo ity. Mandrosoa. Ataovy
izany. Aiza ilay hery? Aiza ilay fitiavana? Aiza ilay fiangonana
voadio izay nanohitra ny fahotana ka nandeha niaraka tamin’ny
finoana nankany amin’i Jesosy? Aiza ilay firaisana? Tsy
afaka mahita an’izany ianareo. Raha manana an’izay rehetra
ilainy io fiangonana io, dia nahoana no niantsoantso betsaka
an’Andriamanitra izy ireo ao amin’ny Bokin’ny Asa toy ny hoe
tsy nanana azy rehetra, kanefa nanana be lavitra noho ny
ananan’izy ireo amin’izao andro izao izy ireo?

NY FAMAKAFAKAN’ANDRIAMANITRA

Ankehitriny izay hitan’Andriamanitra dia samihafa
tanteraka amin’izay lazain’izy ireo fa hitany. Nilaza izy
ireo fa nanan-karena amin’ny fananana sy manan-karena
Ara-panahy. Tonga izy ireo. Tsy nila na inona na inona izy

ireo. Saingy hafa no nahitan’Andriamanitra an’ilay izy. Hoy
Izy hoe, “Tsy fantatrao izany, fa ianao dia ory, mahantra,
malahelo, jamba, ary mitanjaka.” Ankehitriny rehefa tahaka
an’izany ny olona, indrindra mitanjaka nefa TSY FANTANY
IZANY, dia tsy maintsy misy zavatra mahatsiravina tsy mety
ao. Azo antoka fa tsy maintsy misy zavatra mitranga. Tsy
Andriamanitra ve no nanajamba ny mason’izy ireo tahaka ny
Nataony tamin’ireo Jiosy? Miverina any amin’ireo Jiosy ve ny
Filazantsara? Mamerina ny tenany ve ny tantara? Milaza aho fa
izany ilay izy.

MilazaAndriamanitra fa ity fiangonan’ny Taonan’i Laodikia
ity dia “ory.” Io teny io dia avy amin’ny Grika roa izay
midika hoe “miaritra” sy “fizahan-toetra.” Ary izany dia
tsy misy idirany amin’ireo fizahan-toetra izay tonga amin’ny
Kristiana marina iray satria Andriamanitra dia mamariparitra
ny Kristiana iray ao anatin’ny fizahan-toetra ho “voatahy”
ary ny toetrany voalohany dia fifaliana kanefa ity famaritana
ity dia voalahatra tsara hoe “ory sy mahantra.” Hafahafa
toy ny ahoana. Ao amin’ity taonan’ny fahafenoana ity, ao
amin’ity taonan’ny fandrosoana ity, ao amin’ity taonan’ny
habetsahana ity, dia ahoana no mety hisian’ny fizahan-
toetra? Eny ankehitriny, dia hafahafa izany; saingy ao amin’ity
taonan’ny fahafenoana sy fanararaotra ity, izay ananan’ny
olona rehetra tena betsaka ary tena mbola misy betsaka
tokony hananana, izay miaraka amin’ireo famoronana rehetra
mba hanaovana ny asantsika ary zavatra marobe hanome
fahafinaretana ho antsika, TAMPOTAMPOKA EO, dia mahita
aretin-tsaina maka fihitarana toa manaitra ny firenena isika.
Raha tokony ho sambatra ny olona rehetra, tsy misy na inona na
inona tokony tsy hahasambatramarina tokoa, dia an-tapitrisany
no mihinana fampitoniana amin’ny hariva, pilina manaitaitra
amin’ny maraina, mihazakazaka mankany amin’ny dokotera,
miditra ao amin’ireo trano fitsaboana, ary miezaka mandentika
an’ireo tahotra tsy fantatra amin’ny alàlan’ny alikaola. Eny, ity
taona ity dia mihambo amin’ireo magazainy goavana an’ireo
entan’izao tontolo izao, nefa ny olona dia tsy sambatra loatra
noho ny hatramin’izay. Ity taona ity dia mihambo amin’ireo
fahatakarany ara-panahy, nefa ny olona dia tsy mahazo antoka
loatra ny tenany noho ny hatramin’izay. Ity taona ity dia
mihambo ho manana teti-bidy ara-pitondrantena tsaratsara
kokoa nefa izy no lò kokoa noho ny taona rehetra hatramin’ny
safo-drano. Miresaka ny amin’ny fahalalany sy ny siansany izy,
nefa izy miady ady iray efa very eny amin’ny saha rehetra, satria
ny saina sy aina ary fanahin’olombelona dia tsy afaka mahazo
na mahazaka ny fiovàna rehetra izay tonga eto an-tany. Tao
anatin’ny taranaka anankiray dia niala avy tamin’ny taonan’ny
soavaly sy ny kalesy rehetra isika nankao amin’ny taonan’ny
habakabaka, ary mirehareha sy mihambo mikasika an’izany
isika; nefa ao anaty dia misy zohy maizina foana iray izay

miantsoantso ao anatin’ny fahoriana, ary TSY MISY ANTONY
IRAY FANTATRA dia raiki-tahotra ny fon’ny olona ary tena
maizina izao tontolo izao ka ity taona ity dia azo antsoina tsara
hoe ny taonan’ireo mikorontan-tsaina. Mihambo izy, saingy tsy
afaka manohana an’izany. Miantsoantso fiadanana izy, nefa tsy
misy fiadanana. Miantsoantso izy hoe manana ny fahampiana
lehibe an’ny zavatra rehetra, saingy ilay izy dia mitohymirehitra
miaraka amin’ny faniriana tahaka ny afo tsy mety voky! “Tsy
misy fiadanana, hoy nyAndriamanitro, ho an’ny ratsy fanahy.”

“Mahantra izy ireo.” Izany diamidika fa olonamila fiantrana
izy ireo. Mila fiantrana? Mamingavinga ny fiantrana izy ireo.
Feno fireharehana izy ireo. Mihambo an’izay ananany izy
ireo. Nefa izay ananany dia tsy hahatanty ny fitsapan’ny
fotoana. Nanorina teo ambonin’ny fasika miletsy izy ireo raha
tokony ilay vatolampin’ny fanambaran’ny Tenin’Andriamanitra.
Tsy ho ela dia ho tonga ny horohorontany. Tsy ho ela dia
ho tonga ireo tafio-drivotry ny fahatezeran’Andriamanitra
ao amin’ny fitsarana. Amin’izay fotoana izay dia tonga ny
faharavàna tampoka, ary na dia eo aza ny fiomanana ara-
nofony rehetra dia mbola tsy ho voaomana foana izy ireo ny
amin’izay tonga eto ambonin’ny tany. Izy ireo dia ireo izay
manohitra ny tenany tokoa na dia eo aza ireo fiezahany rehetra
araka an’izao tontolo izao nefa tsy fantany izany. Olon’ny
fiantrana tokoa izy ireo. Iantrao ireo olona malahelo izay ao
amin’ity hetsika ekiomenikan’ny andro farany ity, satria izy
ireo dia miantso an’izany hoe hetsik’Andriamanitra, nefa avy
amin’i Satana ilay izy. Iantrao ireo izay tsy mahafantatra
an’ilay ozon’ny rafi-pandaminana. Iantrao ireo izay manana
fiangonana tsara tarehy marobe, ireo paroasy maha-te-ho tia,
ireo antoko mpihira niofana tsara, tena fanehoan-karena ary
tena endri-pivavahana voalamina symihaja. Iantrao izy ireo, aza
mitsiriritra azy ireo. Miverena ao amin’ireo tranobe fitehirizana
tranainy, miverena ao amin’ireo efitra maizimaizina, miverena
ao amin’ireo ambany rihana, miverena ao amin’ilay kely an’izao
tontolo izao fa betsaka an’Andriamanitra. Iantrao ireo izay
manao ny fihamboany lehibe, sy miresaka mikasika an’ireo
fanomezany. Aoka hahatsapa azy ireo ho olon’ny fiantrana,
satria tsy ho ela dia ho olon’ny fahatezerana izy ireo.

“Malahelo izy ireo.” Ankehitriny mazava ho azy fa izany
dia midika hoe malahelo Ara-panahy. Ny famantaran’ity taona
farany ity raha mifarana izy, dia fiangonana goavana kokoa
sy tsaratsara kokoa, miaraka amin’ny olona maro dia maro,
miaraka amin’ny fanehoana maro dia maro an’izay natao ho
fanehoan’ny Fanahy Masina. Saingy ireo alitara feno, ireo
fanomezan’ny Fanahy eo am-piasana, ny fanatrehana miavaka
dia tsy valiny avy amin’Andriamanitra, satria ireo izaymanatona
ny alitara dia mahalana mihitsy no mijanona manohy miaraka
amin’Andriamanitra, ka rehefa mifarana ireo asam-pitoriana
lehibe, dia aiza ireo rehetra izay nandroso teo amin’ireo

làlantsara? Nandre lehilahy iray izy ireo, nihaino antso iray izy
ireo, niditra tao anatin’ilay harato, saingy tsy trondro izy ireo,
fa tahaka ny sokatra no nandadizan’izy ireo niverina nankao
amin’ny ranony manokana.

Avy eo dia misy an’io resaka rehetra mikasika ny
fiboeriboerika io — izany dia natao ho porofon’ny Batisan’ny
Fanahy Masina, ary mihevitra ny olona fa eo afovoan’ny
fifohazana lehibe iray isika. Tapitra ny fifohazana. Efa nahazo
ny anjarany farany i Amerika tamin’ny 1957. Ankehitriny ireo
fiteny tsy fantatra no famantaran’Andriamanitra mikasika ny
loza mananontanona, dia tahaka azy ireo tamin’ny nisehoany
teo amin’ny rindrina tamin’ny fetin’i Belsazara. Tsy fantatrareo
ve fa maro no ho avy amin’ny andro farany ka hanao hoe,
“Tompo, Tompo, tsy efa nanao asa mahafinaritra maro tamin’Ny
Anaranao ve izahay, hatramin’ny famoahana devoly mihitsy
aza?” Dia hilaza Izy hoe, “Mialà Amiko, ianareo mpanao
meloka. Tsy nahafantatra anareo mihitsy Aho.” Matio 7:22-
23. Nilaza Jesosy fa mpanao meloka izy ireo. Kanefa, ento ny
olona iray izay afaka ho tonga ka hivavaka ho an’ny marary,
manana diloilo sy rà miseho ao amin’ny fiangonana, tonga ny
faminaniana ary ny karazana ivelan’ny voajanahary rehetra,
fa hiangona manodidina azy ny olona, ary hianiana fa avy
amin’ny Tompo izy, na dia manao ny fivavahana ho fahazoam-
bola tokoa aza izy ary miaina ao amin’ny fahotana. Ny valiny
tokana azon’izy ireo dia valiny tena tsy ara-baiboly tanteraka
hoe “eny, satria mahazo vokatra izy, noho izany dia tsy maintsy
avy amin’Andriamanitra izy.” Mahatsiravina toy ny ahoana.
Malahelo toy ny ahoana tokoa ity taona ity raha ny amin’ny
Fanahin’Andriamanitra, nefa ireo malahelo tratry ny fahantrana
dia tsy mahafantatra an’izany akory aza.

“Jamba ianao ary mitanjaka.” Ankehitriny dia mahakivy
marina tokoa izany. Ahoana no ahafahan’ny olona iray
ho jamba sy mitanjaka nefa tsy mahafantatra an’izany?
Kanefa dia voalaza fa jamba sy mitanjaka izy ireo nefa
tsy afaka mahita an’izany. Ny valiny dia, jamba ara-panahy
izy ireo, ary mitanjaka ara-panahy. Tsaroanareo ve rehefa
voahodidin’ny tafiky ny Syriana i Elisa sy Gehazy? Tsaroanareo
fa namely azy ireo tamin’ny fahajambana tamin’ny alàlan’ny
herin’Andriamanitra i Elisa. Kanefa ny mason’izy ireo dia
nisokatra nivandravandra nefa tsy afaka nahita hoe ho aiza izy
ireo. Hafa ilay fahajambana tao amin’io fa afaka nahita zavatra
sasantsasany izy ireo, nefa ireo zavatra hafa sasantsasany
tahaka an’i Elisa sy ilay mpanompo ary ilay tobin’ny Isiraely
dia tsy nety hitan’izy ireo. Izay azon’ity tafika ity nojerena
dia tsy nahasoa azy ireo. Izay tsy hitan’izy ireo no nitondra
nankao amin’ny fahababoany. Ankehitriny inona no dikan’izany
amintsika? Izany dia midika marina tokoa an’izay dikany tany
aoriana tany tao amin’ny asam-panompoan’i Jesosy voalohany
teto an-tany. Niezaka nampianatra ny fahamarinana tamin’izy

ireo Izy, saingy tsy nihaino izy ireo. Jaona 9:40-41, “Ary ny
sasany tamin’ireo Fariseo izay niaraka Taminy dia nandre
an’izany teny izany, ka nanao Taminy hoe, Jamba koa ve
izahay? Hoy Jesosy tamin’izy ireo hoe, Raha jamba ianareo,
dia tsy ho nanam-pahotana: fa ankehitriny dia hoy ianareo
hoe, Mahita izahay; noho izany dia mitoetra ny fahotanareo.”
Ny toetran’ity taona ity dia izay tamin’izany fotoana izany
marina tokoa. Manana azy rehetra ny olona. Mahafantatra
azy rehetra izy ireo. Tsy azo ampianarina izy ireo. Raha
mipoitra ny foto-kevitry ny fahamarinana avy amin’ny Teny dia
miezaka manazava ny fahitany amin’ny anankiray ny olona iray
miaraka amin’ny fahitana mifanohitra, tsy mihaino mihitsy ilay
mpihaino mba ahafahany mianatra, fa mihaino fotsiny ihany
mba hitsipaka an’izay voalaza. Ankehitriny dia te-hametraka
fanontaniana tsotra iray aho. Afaka miady amin’ny Soratra
ve ny Soratra? Afaka manohitra ny Baiboly ve ny Baiboly?
Mety hisy foto-pampianaran’ny fahamarinana anankiroa ve ao
amin’ny Teny izay milaza ny mifanohitra na manohitra an’ilay
hafa? TSIA. TSY METY HISY IZANY. Kanefa firy amin’ireo
vahoakan’Andriamanitra no manana ny masony misokatra ho
amin’izany fahamarinana izany? Tsy misy iray isan-jato akory
aza, araka ny fantatro, no nianatra fa ny Soratra REHETRA
dia nomen’Andriamanitra ary ny REHETRA dia mahasoa
ho foto-pampianarana, fananarana, fanitsiana, etsetra. Raha
tahaka an’izany no nanomezana ny Soratra rehetra, amin’izay
fotoana izay dia hifampiditra ny andininy tsirairay raha omena
anjara. Saingy firy no mino ny fanendrena mialoha amin’ny
fifidianana sy fandàvana ho amin’ny fandravàna? Ireo izay
tsy hino, dia hihaino ve izy ireo? Tsia, tsy hihaino izy ireo.
Kanefa izy roa dia samy ao anatin’ny Teny, ary tsy hisy na
inona na inona hanova azy. Fa ny mianatra mikasika an’izany
sy mampihavana ny fahamarinan’ireo foto-pampianarana ireo
amin’ireo fahamarinana sasany dia toa mifanohitra, tsy haka
an’ilay fotoana izy ireo. Fa manentsina ny sofiny izy ireo,
ary mampikitroka ny nifiny, ka manary ny rehetra. Amin’ny
faran’ity taona ity dia ho tonga ny mpaminany iray, saingy
ho jamba amin’izay rehetra hataony sy lazainy izy ireo. Tena
mahazo antoka izy ireo fa marina ny azy, ary ao amin’ny
fahajambany dia hanary an’izany rehetra izany izy ireo.

Ankehitriny dia milaza Andriamanitra fa mitanjaka sady
jamba izy ireo. Tsy afaka mieritreritra zava-doza tahaka ny
lehilahy iray izay jamba sy mitanjaka aho nefa tsy mahafantatra
an’izany. Valiny tokana ihany no misy — any ivelan’ny sainy
izy. Efa ao anatin’ny tsi-fahatsiarovan-tena lalina izy. Very
ireo fahaizany, tafapetraka ny fahaverezan-tadidy ara-panahy.
Inona indray moa no mety ho dikan’izany? Mety midika ve
izany fa nandray ny Fialàny amin’ity fiangonan’ny andro
farany ity ny Fanahy Masina? Mety midika ve izany fa
nametraka an’Andriamanitra any ivelan’ny sainy ny olona

hatrany amin’ny fihitarana iray ka mitranga ilay izy arak’izay
voalaza ao amin’ny Romana 1:28. “Ary araka ny tsy nitiavan’izy
ireo nitahiry an’Andriamanitra tao amin’ny fahalalany, no
nanoloran’Andriamanitra azy ireo ho amin’ny fisainana tsy
mahamendrika, hanao an’ireo zavatra izay tsy tokony hatao.”
Azo antoka fa izany no mampiseho fa zavatra tahaka an’izany
no nitranga. Eto dia misy an’ireo olona izay milaza fa avy
amin’Andriamanitra izy ireo sy mahafantatra an’Andriamanitra
ary manana Ny Fanahiny Masina, kanefa dia mitanjaka sy
jamba nefa tsy mahafantatra an’izany. Izy ireo dia EFA
VOAFITAKA. MANANA FANAHY RATSY IZY IREO. NY
VOAFIDY TSY AZO FITAHINA, SAINGY MAZAVA FA IRETO
HAFA IRETO DIA VOAFITAKA. Ireto dia ireo izay lasa
jamba satria nandà ny Tenin’Andriamanitra izy ireo. Ireto dia
ireo izay nanendaka ny tenany hitanjaka tamin’ny fandaozana
ny fiahiana sy fiarovan’Andriamanitra ka nitady hanorina
ny làlam-pamonjeny manokana, ny tilikambon’i Babelany
manokana amin’ny alàlan’ny rafi-pandaminana. Oh, mitafy
maha-te-ho tia sy tsara tarehy toy ny ahoana no isehoan’izy
ireo ao amin’ny masony manokana raha nanao ny fihaonambeny
izy ireo, sy ny fivoriambeny, etsetra. Fa ankehitriny dia
Andriamanitra no manendaka an’izany rehetra izany ka
mitanjaka izy ireo, satria ireo rafi-pandaminana ireo dia
tsy nanao afa-tsy nitarika azy ireo nankao amin’ny tobin’ny
antikristy, nankao amin’ny sahan’ny tsimparifary, nankao
amin’ny famatorana sy ny fandoroana azy ireo avy hatrany.
Olon’ny fiantrana tokoa izy ireo. Eny, iantrao izy ireo,
ampitandremo izy ireo, iangavio izy ireo, fa mbola handeha
amin’ny làlany am-piondrehana mankany amin’ny fandravàna
foana izy ireo, mandà am-pahatezerana mihitsy an’ireo fikasana
rehetra hamonjena azy ireo tahaka ny tapa-porohana esorina
tsy ho may. Mahantra tokoa izy ireo, kanefa tsy fantany izany.
Mafy fo sy any ankoatry ny fanantenana, mirehareha amin’izay
fahamenarany tokoa izy ireo. Manohitra ny Teny, kanefa indray
andro any dia hotsaraina amin’ny alàlan’izany izy ireo ary
handoa ny vidin’ny fiampanganymahatsiravina.

NY TORO-HEVITRA FARANY HO AN’IREO TAONA

Apokalypsy 3:18-19, “Manoro hevitra anao Aho mba hividy
Amiko volamena voadio tamin’ny afo, mba hahatonga anao
hanan-karena; ary fitafiana fotsy, mba hotafianao, mba tsy
hisehoan’ny henatra nohon’ny fitanjahanao; ary hanosotra ny
masonao amin’ny odi-maso, mba hahitanao. Izay rehetra Tiako,
noAnariko sy faiziko: koa diamazotoa ianao, kamibebaha.”

Mazava tsara ny toro-hevitr’Andriamanitra. Mankany
amin’ilay tanjona izy. Manondro fanantenana anankiray ho
an’ity fiangonan’ny andro farany ity Izy. Io fanantenana io
dia IZY TENANY. Hoy Izy hoe, “Mankanesa aty Amiko ka

mividiana.” Mazava avy amin’io fehezan-teny io hoe “mividiana
Amiko” fa ny fiangonan’i Laodikia dia tsy mifampiraharaha
mihitsy amin’i Jesosy mikasika an’ireo vokatra Ara-panahy
an’ny Fanjakan’Andriamanitra. Tsy mety ho Ara-panahy ny
fitondran-draharahan’izy ireo. Mety mihevitra izy ireo fa Ara-
panahy, saingy ahoana no ahafahan’izy ireo ho izany? Ireo
asa teo afovoan’izy ireo dia mazava tsara fa tsy arak’izay
nolazain’i Paoly hoe, “Andriamanitra ao anatinareo no mikasa
sy manao ny Sitrapony tsara manokana,” Filipiana 2:13. Noho
izany dia ahoana ny amin’ireo fiangonana rehetra ireo, sekoly,
hopitaly, fandaharana misionera, etsetra? Tsy ao anatin’izy
ireny Andriamanitra raha mbola voa sy fanahy ara-anaram-
piangonana foana izy ireo, fa tsy Voa sy Fanahin’Andriamanitra.

“Mividiana Amiko volamena voadio tamin’ny afo, mba
hahatonga anao hanan-karena.” Ankehitriny ireto olona ireto
dia nanana volamena betsaka, saingy ilay karazany ratsy
izany. Io volamena io no nividy an’ireo fiainan’ny olona ka
nandrava azy ireo. Ilay volamena no nampivilana sy nanodina ny
toetran’olombelona, satria ny fitiavana azy no fototry ny ratsy
rehetra. Apokalypsy 18:1-14, “Ary rehefa afaka ireo zavatra
ireo dia nahita anjely hafa iray aho nidina avy tany an-danitra,
nanana fahefana lehibe; ary ny tany nohazavain’ny voninahiny.
Ary niantso mafy tamin’ny feo mahery izy, nanao hoe, Babylona
lehibe dia rava, dia rava, ary lasa fonenan’ny devoly, sy
fieren’ny fanahy maloto rehetra, ary akanin’ny vorona maloto
sy ankahalaina rehetra. Fa ny firenena rehetra dia nisotro ny
divain’ny fahatezeran’ny fijangajangany, ary ny mpanjakan’ny
tany dia efa nijangajanga taminy, ary ny mpandranton’ny
tany dia tonga mpanan-karena nohon’ny hafatratry ny zava-
mahafinaritra azy. Ary nahare feo hafa iray avy tany an-
danitra aho, nanao hoe, Mialà aminy, ry Oloko, mba tsy ho
mpandray anjara amin’ny fahotany ianareo, ary mba tsy hahazo
anareo ny lozany. Fa ny fahotany efa nitehika tamin’ny lanitra,
ary Andriamanitra efa nahatsiaro ny helony. Mamalia azy
arak’izay namaliany anareo, ary omeo azy indroa heny araky
ny asany: ny kapoaka izay nofenoiny, dia fenoy indroa heny.
Torak’izay niderany ny tenany, sy nivelomany tamin’ny zava-
mahafinaritra, dia omeo fahoriana sy alahelo toy izany koa izy:
satria hoy izy ao am-pony hoe, Mipetraka ho mpanjakavavy aho,
fa tsy mpitondratena, ary tsy hahita alahelo. Noho izany dia
ho tonga indray andro monja ny lozany, dia fahafatesana, sy
fisaonana, ary mosary; ary hodorana amin’ny afo tanteraka izy:
fa mahery ny Tompo Andriamanitra Izay nitsara azy. Ary ny
mpanjakan’ny tany, izay nijangajanga taminy sy niaina tamin’ny
zava-mahafinaritra niaraka taminy, dia hiteha-tratra azy, sy
hitomany azy, rehefa hahita ny setroky ny fandorana azy izy ireo,
hijoro lavitra nohon’ny fahatahorana ny fanaintainany, hanao
hoe, Indrisy, indrisy, Babylona ilay tanàna lehibe, ilay tanàna
mafy! fa tamin’ny ora iray monja dia tonga ny fitsarana anao.

Ary ny mpandranto amin’ny tany dia hitomany sy hisaona azy;
fa tsy misy olona hividy ny entany intsony: ny entana volamena,
sy volafotsy, sy vato soa, sy perila, sy rongony fotsy madinika,
sy volomparasy, sy landy, sy jaky, sy ny hazo manim-pofona
rehetra, sy ny karazana fanaka ivory rehetra, sy ny karazana
fanaka rehetra avy amin’ny hazo sarobidy, sy varahina, sy vy,
sy vato sanga, sy havozomamy, sy zavatra manim-pofona, sy
ditin-kazo, sy menaka manitra, sy divay, sy diloilo, sy lafarina
tsara toto, sy vary, sy ireo biby, sy ondry, sy soavaly, sy kalesy,
sy andevo, ary ireo ain’olona. Ary ireo vokatra izay nirian’ny
fanahinao dia efa niala taminao, ary ny zavatra rehetra izay
malaza sy soa dia niala taminao, ary tsy hahita azy ireny
intsony mihitsy ianao.” Io marina tokoa dia ireo fiangonana
voarafitra an’ny andro farany, satria izao no voalaza ao amin’ny
andininy 4, “Mialà aminy, RY OLOKO.” Tsy mbola niseho ny
fampakarana. Tsy mbola lasa ny ampakarina nefa misy ireo
toerana mahatsiravina ao amin’io fiangonana manan-karena,
sandoka io.

Fa, misy ny volamena iray avy amin’Andriamanitra.
I Petera 1:7, “Fa ny fizahan-toetra ny finoanareo, dia
sarobidy lavitra noho ny volamena izay mety simba.” Ny
volamenan’Andriamanitra dia toetra iray mitovy amin’i Kristy
novokarina tao amin’ny lafaoro afon’ny fahoriana. Izany ilay
karazana volamena tsara.

Fa karazana volamena inona no ananan’ny fiangonana
amin’izao andro izao? Tsy manana afa-tsy ny volamenan’izao
tontolo izao izay ho levona izy. Manan-karena izy. Afa-
po izy. Ny habetsahana no nataony ho enti-mitsara lehibe
an’ny ara-panahy. Ny porofon’ny fitahian’Andriamanitra sy
ny fahamarinan’ny foto-pampianarana, etsetra, ankehitriny dia
mifototra eo amin’ny hoe olona manan-karena firy no tafiditra
ao anatin’izany.

“Tsaratsara kokoa aminareo ny miverina alohan’ny haha-
tara loatra an’ilay izy,” hoy ny Tompo, “ka mividiana Amiko
volamena voadio tamin’ny afo, ary amin’izay fotoana izay vao
tena hanan-karena marina tokoa ianareo.” Azontsika ve izany?
Henoy aho, “Nitanjaka (ara-batana) no nahatongavantsika
teto amin’izao tontolo izao, saingy isika TSY handao azy
mitanjaka (ara-panahy) kosa.” Oh tsia, hitondra zavatra
miaraka amintsika isika. Io zavatra io no, io IHANY no
azontsika entina miaraka amintsika, tsy misy na inona na
inona latsaka ary tsy misy na inona na inona mihoatra.
Noho izany dia tsaratsara kokoa amintsika ny mitandrina
tsara ankehitriny mba hahita fa mitondra zavatra izay hanao
antsika ho marina eo anatrehan’Andriamanitra isika. Koa, noho
izany, inona no ho entintsika miaraka amintsika? Hitondra ny
TOETRANTSIKA isika, ry rahalahy, izany no ho entintsika
miaraka amintsika. Ankehitriny dia karazana toetra inona no

ho entinareo miaraka aminareo? Ho NY toetrany Izay voalasitry
ny fijaliana tao anatin’ny lafaoro afon’ny fahoriana ve izany, sa
ho ny fahamoran’ity vahoakan’i Laodikia tsy manana toetra ity?
Miankina amin’ny tsirairay avy amintsika izany, satria amin’io
andro io dia hitondra ny enta-mavesany manokana ny olona
tsirairay.

Ankehitriny, dia nilaza aho fa ny tanànan’i Laodikia
dia tanàna manan-karena. Izy no nanonta vola madinika
volamena niaraka tamin’ireo soratra teo amin’ny lafiny roa.
Ireo vola madinika volamena no naneho ny toetran’ilay taona —
varotra niroborobo no nisy vokatr’izany. Amin’izao andro
izao, dia miaraka amintsika ilay vola madinika roa loha.
Mividy mamoaka ny tenantsika isika ary mividy mampiditra ny
tenantsika. Ao amin’ny fiangonana, dia mikasa hanatanteraka
an’ilay zavatra iray ihany isika. Mividy mamoaka ny tenantsika
avy amin’ny fahotana isika ary mividy ny tenantsika miditra any
an-danitra — na tahaka an’izany no lazaintsika. Fa tsy milaza
an’izany Andriamanitra.

Manana harena tena mahagaga ny fiangonana, ka amin’ny
fotoana nomena rehetra dia afaka maka ny rafitra ara-
barotra maneran-tany manontolo izy, ary mpitarika iray ao
amin’ny Fivoriamben’ny Fiangonana Maneran-tany tokoa no
naminany miharihary fa ny fiangonana ao amin’ilay ho avy hita
maso mialoha dia tokony, afaka, ary hanao an’izany mihitsy.
Fa hianjera ny tilikambo volamenan’ny Babelan’izy ireo. Ny
volamena voadio tamin’ny afo irery ihany no haharitra.

Ary izany no efa nataon’ny fiangonana tsy ankitsahatra
nanerana an’ireo taona. Nilaozany ny Tenin’Andriamanitra
ka nalainy ireo fanekem-pinoany sy dogmany manokana;
nandrafitra izy ary nanakambana ny tenany tamin’izao tontolo
izao. Noho izany dia mitanjaka izy, ka hitsara ny fijejojejoany
Andriamanitra. Ny fomba tokana ahafahany hivoaka avy
amin’io toerana mahatsiravina io dia amin’ny alàlan’ny
fankatoavana ny Tompo mba hiverenana amin’Ny Teniny.
Apokalypsy 18:4, “Mialà aminy, ry Oloko.” II Korintiana 6:14-18,
“Aza mety hasiana zioga tsy antonona anareo hikambananareo
amin’ny tsi-mpino: fa inona no iraisan’ny fahamarinana
amin’ny tsy fahamarinana? ary inona no iombonan’ny mazava
amin’ny maizina? Ary inona no ifanarahan’i Kristy sy Beliala?
na inona no anjaran’izay mino amin’ny tsy mahatoky? Ary
inona no ikambanan’ny tempolin’Andriamanitra amin’ny
sampy? fa ianareo no tempolin’Andriamanitra velona; araka
ny nolazain’Andriamanitra hoe, Honina eo amin’izy ireo Aho,
ary handeha eo amin’izy ireo; ary ho Andriamaniny Aho, ary izy
ireo ho Oloko. Koa mivoaha avy eo anivon’izy ireo, ka misaraha,
hoy ny Tompo, ary aza mikasika ny zavatra tsy madio; dia
handray anareo Aho, ary ho Ray iray ho anareo, ary ianareo ho
Zanakalahiko sy zanakavaviko, hoy ny Tompo Tsitoha.” Misy

vidiny iray haloa ho an’ireo fitafiana ireo, ary izany dia ny
vidin’ny fisarahana.

“Sy hanosotra ny masonao amin’ny odi-maso, mba
hahitanao.” Tsy milaza Izy fa tsy maintsy mividy an’io odi-maso
io ianareo. Oh tsia. Tsy misy etiketim-bidy eo amin’ny Fanahy
Masina. “Nandray ny Fanahy tamin’ny alàlan’ireo asan’ny lalàna
ve ianareo, sa tamin’ny fitoriana ny finoana?” Galatiana 3:2.
Raha tsy manana ny Batisan’ny Fanahy Masina, dia tsy afaka
hanana ny masonareo hisokatra amin’ny fanambarana Ara-
panahin’ny Teny mihitsy ianareo. Ny olona iray tsy manana ny
Fanahy dia jamba amin’Andriamanitra sy ny Fahamarinany.

Rehefa mieritreritra ny amin’io odi-maso manokatra ny
mason’ny olona io aho, dia tsy misy azoko atao afa-tsy ny
mahatsiaro fony aho mbola zazalahy kely iray tany Kentucky.
Natory tao amin’ny efitrano tampony teo ambonin’ny antonta-
mololo iray izaho sy ny rahalahiko. Namela an’ireo tso-drivotra
hiditra ireo tresatresaka tao amin’ilay trano. Matetika amin’ny
ririnina dia lasa tena mangatsiaka ny andro ka mifoha miaraka
amin’ny hatsiaka eo amin’ny masonay izahay ny maraina
ka niraikitra nohon’ny fivontosana maharary ny masonay.
Niantsoantso an’i neny izahay, ary niakatra izy niaraka tamin’ny
menaka raton laveur mafana ka nikosoka ny masonay mandra-
pialan’ilay zavatra mafy, ary avy eo dia afaka nahita izahay.
Fantatrareo fa tsy maintsy nisy tso-drivotra tena nangatsiaka
nahatsiravina teo amin’ny fiangonana tao amin’ity taranaka ity,
arymatahotra aho fa nakaton’io karazana hatsiaka io nymasony
ka jamba amin’izay ataon’Andriamanitra ho azy izy. Mila diloilo
mafana an’ny Fanahin’Andriamanitra izy hanokatra ny masony.
Raha tsy mandray ny Fanahin’Andriamanitra izy dia hanohy
hanolo ny hery ho an’ny fandaharana ary fanekem-pinoana ho
an’ny Teny. Manisy vidiny ny habetsahana ho fahombiazana
izy, raha tokony hitady vokatra. Ireo dokoteran’ny teolojia
no nanakatona ny varavaran’ny finoana ary nandrara ny
rehetra tsy hiditra. Sady tsy miditra izy ireo, no tsy mamela
olon-kafa hiditra. Ny teolojian’izy ireo dia avy amin’ny
bokin-dahateny iray mikasika ny fahalalana momba ny saina
nosoratan’ny tsi-mpino iray. Misy bokin-dahateny iray mikasika
ny fahalalana momba ny saina, anankiray izay ilaintsika
rehetra; ny Baiboly izany. Nosoratan’Andriamanitra izy ary
misy ny fahalalan’Andriamanitra momba ny saina. Tsy mila
dokotera iray ianareo hanazava an’izany aminareo. Raiso ny
Fanahy Masina ary aoka Izy no hanao ny fanazavana. Izy
no nanoratra an’ilay Boky ka Izy no afaka hiteny aminareo
an’izay ao anatiny sy izay dikany. I Korintiana 2:9-16, “Fa
araka ny voasoratra hoe, Izay tsy mbola hitan’ny maso, na
ren’ny sofina, na niditra tao am-pon’ny olona, ireo zavatra
izay efa namboarin’Andriamanitra ho an’ireo izay tia Azy. Fa
Andriamanitra no efa nanambara azy ireo tamintsika tamin’ny
alàlan’Ny Fanahiny: fa ny Fanahy no mamantatra ny zavatra

rehetra, eny, dia ireo zavatra lalina an’Andriamanitra. Fa
iza no olona mahafantatra an’ireo zavatry ny olona, afa-tsy
ny fanahin’ny olona izay ao anatiny? dia toy izany koa no
tsy ahafantaran’ny olona an’ireo zavatr’Andriamanitra, afa-
tsy ny Fanahin’Andriamanitra. Ankehitriny isika dia nandray,
tsy ny fanahin’izao tontolo izao, fa ny Fanahy izay avy
amin’Andriamanitra; mba ho fantatsika ireo zavatra izay
nomen’Andriamanitra antsika maimaim-poana. Izany zavatra
izany koa no teneninay, tsy amin’ny teny izay ampianarin’ny
fahendren’olona, fa izay ampianarin’ny Fanahy Masina; raha
mampitaha an’ireo zavatra ara-panahy amin’ny ara-panahy.
Fa ny olona araka ny nofo dia tsy mandray an’ireo zavatra
an’ny Fanahin’Andriamanitra: fa fahadalana izy ireo aminy:
sady tsy afaka mahafantatra azy ireny koa izy, satria fantatra
Ara-panahy izy ireo. Fa izay Ara-panahy dia mitsara ny
zavatra rehetra, kanefa tsy tsarain’olona ny tenany. Fa iza
no mahafantatra ny sain’ny Tompo, mba hampianatra azy? Fa
izahay manana ny sain’i Kristy.”

Ankehitriny raha marina ireo zavatra rehetra izay
antsoantsoin’ny Fanahy manohitra an’ity taona ity ireo, dia
mila olona iray ho tonga eo amin’ny sehatra isika tahaka ny
nataon’i Jaona Mpanao-batisa ka hihaika an’ilay fiangonana
tsy tahaka ny tany aloha mihitsy. Ary izany marina tokoa no
tonga ao amin’ny taonantsika. Tonga ny Jaona Mpanao-batisa
iray hafa ka hiantsoantso marina tokoa tahaka ny nataon’ilay
mpialoha làlana voalohany izy. Fantatsika fa hiantsoantso izy
noho izay lazain’ilay andininy manaraka.

“Izay rehetra Tiako, no Anariko sy faiziko: koa dia mazotoa
ianao, ka mibebaha.” Apokalypsy 3:19. Io dia ilay hafatra iray
ihany izay nananan’i Jaona raha niantsoantso izy tao amin’ilay
an-efitra mpivavaka an’ireo Fariseo, Sadoseo, ary mpanompo
sampy hoe, “MIBEBAHA!” Tsy nisy làlana hafa tamin’izany; tsy
misy làlana hafa ankehitriny. Tsy nisy làlana hafa hiverenana
tamin’Andriamanitra tamin’izany, ary tsy misy làlana hafa
ankehitriny. Ilay izy dia MIBEBAKA. Ovay ny fisainanareo.
Mitodiha.MIBEBAHA, fa nahoana no ho faty ianareo?

Ndao dinihintsika ilay fehezan-teny voalohany hoe, “izay
rehetra Tiako.” Amin’ny Grika ny tsindrim-peo dia eo amin’ilay
mpisolo anarana “Aho.” Tsy milaza Izy araka ny tsapan’ny
sasany fa tokony hilaza Izy hoe, “izay rehetra tia Ahy.” Tsia
tompoko. Tsy tokony hiezaka mihitsy isika hanao an’i Jesosy
ho OLON’ny fitiavan’olombelona ao amin’ity andininy ity. Tsia!
Ilay izy dia NY REHETRA izay MALALAN’Andriamanitra.
Ilay izy dia NY fitiavany, no resahana, fa TSY ny antsika.
Noho izany dia mahita ny tenantsika manome voninahitra
ny Famonjeny indray mandeha indray isika, ny Tanjony ary
ny Drafiny, ary mbola amafisina mafy kokoa mihitsy aza
isika amin’ny fahamarinan’ny foto-pampianaran’ny Fahamasi-

mandidin’Andriamanitra. Dia tahaka ny Nolazainy ao amin’ny
Romana 9:13 hoe, “Jakoba no Tiako.” Tsy azo sintonina
amin’izany ve ankehitriny hoe satria ilay REHETRA IRERY
no Tiany, dia ao amin’ny toeram-panantenana Izy, miandry
ny fitiavan’ireo izay tsy nanatona Azy? Tsy tahaka an’izany
velively ilay izy, satria nanambara koa Izy ao amin’ny Romana
9:13 hoe, “Esao no Halako.” Ary ao amin’ny andininy 11 dia
milaza mazava tsara ny Fanahy hoe, “Fa tsy mbola teraka
ireo zanaka, na nanao ny tsara na ratsy, MBA HITOERAN’NY
FIKASAN’ANDRIAMANITRA ARAKA NY FIFIDIANANA,
tsy avy amin’ny asa, fa avy amin’Izay miantso.” Io fitiavana
io dia “Fitiavana amin’ny Fifidianana.” Izany dia ny Fitiavany
ny Voafidiny. Ary ny Fitiavany azy ireo dia tsy miankina
amin’ny FAHAMENDREHAN’OLOMBELONA satria voalaza
fa ny fikasan’Andriamanitra dia mitoetra amin’ny fifidianana
izay mifanohitra marina tokoa amin’ireo asa na zavatra izay
ananan’ny olona ao amin’ny tenany. Satria “TALOHAN’NY
NAHATERAHAN’IREO ZANAKA” dia EFA nilaza Izy hoe,
“Jakoba no Tiako, fa Esao Halako.”

Ary ankehitriny dia milaza amin’ny Azy manokana Izy
hoe, “Izay rehetra Tiako, NO ANARIKO SY FAIZIKO.” Ny
mananatra dia manakiana. Ny manakiana dia “mampiharihary
ampahibemaso ho fanitsiana.” Manafay dia tsy midika hoe
manasazy. Izany dia midika hoe “mifehy satria ny hahatonga ny
fanatsarana no ao an-tsaina.” Izany marina tokoa no hitantsika
ao amin’ny Hebreo 12:5-11, “Ary adinonareo ny fananarana
izay miteny aminareo toy ny amin’ny zanaka hoe, Anaka, aza
manamavo ny famaizan’ny Tompo, na reraka raha Anariny
ianao: fa izay tian’ny Tompo no Faiziny, ary ny zanaka rehetra
izay Raisiny no kapohiny. Raha miaritra famaizana ianareo,
dia mitondra anareo tahaka ny zanaka Andriamanitra; fa iza
no zanaka izay tsy faizin’ny Ray? Fa raha tsy faizina ianareo,
tahaka ny itondrana azy rehetra, amin’izay fotoana izay dia
zazasary ianareo, fa tsy zanaka. Ankoatr’izany dia manana
rain’ny nofontsika isika izay manitsy antsika, ka nanaja azy
ireo: tsy mihoatra noho izany ve no tokony hanekentsika ny
Rain’ny fanahy, ka ho velona? Fa izy ireny dia nanafay antsika
marina tokoa nandritry ny andro vitsy araka ny sitrapony
manokana; fa Izy kosa dia ho an’ny tombony ho antsika, mba
hahatonga antsika ho mpandray anjara amin’ny Fahamasinany.
Ankehitriny ny famaizana dia tsy ho an’ny andro izay toa
mahafaly, fa mampahory: kanefa aorian’izany dia mitondra ny
vokatry ny fiadanan’ny fahamarinana ho an’ireo izay nanaovana
azy izy.”

Ao amin’izany ankehitriny no itoeran’ny
fitiavan’Andriamanitra. Naniry fianakaviana iray avy amin’ny
Azy manokana Izy tao amin’ny fitiavana, fianakavian’ny
zanaka — zanaka mitovy amin’ny Tenany. Eo Anoloany eo
no mipetraka ny taranak’olombelona rehetra toy ny vongan-

tanimanga ANANKIRAY. Avy amin’io vongana iray io ihany
ankehitriny no Hanamboarany fanaka homem-boninahitra
sy halaim-baraka. Ny FIFIDIANANA dia ho ny Fifidianany
manokana. Noho izany ireo voafidy, nateraky Ny Fanahiny
no hamboarina mba hitovy amin’ny Endriny ao amin’ny
famindrany. MANAKIANA amin’ny fahari-po sy fahamoram-
panahy ary famindrampo rehetra Izy. MANAFAY amin’ny
tànana misy hola-pantsika Izy. Matetika io Mpanefy io dia
tsy maintsy maka an’ilay fanaka izay Iasany ary mandrava azy
tanteraka mba Ahafahany manamboatra azy indray arak’izay
Aniriany azy marina tokoa. SAINGY FITIAVANA IZANY.
IZANY NO FITIAVANY. TSY MISY FOMBA HAFA IRAY
AN’NY FITIAVANY. TSYMETYHISY.

Oh, ry ondry vitsy, aza matahotra. Hifarana haingana ity
taona ity. Raha izany no izy dia hofatorana miaraka ireo
tsimparifary ireo, ary satria tsy mora tapaka ireo tady telo
sosona, dia hanana hery goavana matanjaka telo sosona ara-
politika, ara-batana, ary ara-panahy (Satanika) iray izy ireo, ary
hitady handrava an’ilay ampakarin’i Kristy. Hijaly izy, saingy
hahatanty. Aza matahotra an’ireo zavatra izay ho tonga eto
ambonin’ny tany, satria Izy “Izay tia ny Azy manokana, dia tia
azy ireo hatramin’ny farany.” Jaona 13:1.

“Mazotoa ka mibebaha.” Ankehitriny ity fiangonana
sandoka ity dia nanana fahazotoana; aza manao fahadisoana
mikasika an’izany. Ny fahazotoany dia tahaka ny an’ireo Jiosy
ara-bakiteny, Jaona 2:17, “Ny fahazotoana ny amin’ny tranonao
no nahafongana Ahy.” Saingy fahazotoana ratsy ilay izy. Ilay
izy dia ho an’ny tranoben’izy ireo manokana. Ilay izy dia ho
an’ireo fanekem-pinoany manokana, ireo dogmany, ireo rafi-
pandaminany, ireo fahamarinany manokana. Nesorin’izy ireo
ny Teny ho an’ny heviny manokana. Navelan’izy ireo ny Fanahy
Masina ka nanao olona ho mpitarika. Nesoriny ny Fiainana
Mandrakizay ho Olona iray, ka nanao an’izany ho asa tsara,
na fombafombam-piangonana mihitsy aza raha tokony ho asa
tsara.

Fa mitaky fahazotoana hafa iray Andriamanitra. Izany dia
ny fahazotoana hiantsoantso hoe “DISO AHO.” Ankehitriny dia
iza no hilaza fa diso izy?Mifototra eo amin’ny inona ireo anaram-
piangonana rehetra ireo? — ilay fihamboana ho ny tany am-
boalohany, sy hoe avy amin’Andriamanitra, — ilay fihamboana
fa marina ny azy ireo. Ankehitriny dia tsy mety ho marina
izy REHETRA. Raha ny marina dia TSY MISY ANANKIRAY
amin’izy ireo marina. Fasana voalalotra fotsy izy ireo, feno
taolan’olona maty. Tsy manana aina izy ireo. Tsy manana
fanamarinana izy ireo. Tsy nampahafantatra ny Tenany tao
amin’ny rafi-pandaminana mihitsy Andriamanitra. Milaza izy
ireo fa marina satria izy ireo no hany milaza an’izany, saingy ny
filazana an’izany dia tsy manao an’ilay izy ho tahaka an’izany.

Mila ny “Hoy ny Tompo hoe” voamarin’Andriamanitra izy ireo,
nefa tsy manana an’izany.

Ankehitriny dia mamelà ahy hilaza an’izao eto. Tsy
mino aho fa ilay fiangonana sandoka irery ihany no
antsoin’Andriamanitra hibebaka. Ao amin’ity andininy ity dia
miresaka amin’ny Voafidiny Izy. Izy ireo dia manana fibebahana
iray hatao, ihany koa. Maro amin’ireo Zanany no mbola ao
anatin’ireo fiangonana sandoka ireo. Izy ireo no resahany ao
amin’ny Efesiana 5:14 hoe, “Mifohaza ianao izay matory, ary
mitsangana amin’ny maty, dia hanazava anao Kristy.” Ny
matory dia tsy maty. Matory eo anivon’ireo maty izy ireo. Ao
anatin’ireo anaram-piangonana maty izy ireo. Mitsingevana
miaraka amin’ireo izy ireo. Miantsoantso Andriamanitra hoe,
“MIFOHAZA! Mibebaha amin’ny fahadalanareo.” Eto dia
mampindrana ny fitaomany izy ireo, manome ny fotoany sy ny
volany, ireo fiainany mihitsy dia ho an’ireo rafi-pandaminana
antikristy ireo, ary mihevitra tanteraka fa mety tsara izany.
Mila mibebaka izy ireo. Tsy maintsy mibebaka izy ireo. Mila
manana fiovan-tsaina izy ireo ka mitodika mankany amin’ny
fahamarinana.

Eny, ity taona ity no tena mila mibebaka indrindra. Saingy
hataony ve izany? Hitondra azy hiverina amin’ny Teny ve izany?
Hampanjaka ny Fanahy Masina ao amin’ny fiainan’ny olona
indray ve izany? Hanome fanajana an’i Jesosy ho Mpamonjy
TOKANA indray ve izany? Hoy aho hoe tsia, satria ilay andininy
manaraka dia manambara an’ilay fahamarinana mahagaga sy
manaitra mikasika ny fiafaran’ity taona ity.

KRISTY ANY IVELAN’NY FIANGONANA

Apokalypsy 3:20-22, “Indro, mitsangana eo am-baravarana
Aho, ka mandondòna: raha misy olona mihaino ny Feoko, ka
mamoha ny varavarana, dia hiditra ao aminy Aho, ka hiara-
hisakafo aminy, ary izy Amiko. Izay maharesy dia Avelako
hipetraka miaraka Amiko eo amin’ny Seza fiandrianako, dia
tahaka ny Nandreseko koa, sy nipetrahako miaraka amin’Ny
Raiko eo amin’ny Seza fiandrianany. Izay manan-tsofina, aoka
izy hihaino izay lazain’ny Fanahy amin’ireo fiangonana.”

Ankehitriny dia misy resa-pifanjevoana lehibe eo amin’ity
andininy ity satria mpiasa manokana marobe no mampiasa azy
ao amin’ny fitoriana filazantsara manokana toy ny hoe eo am-
baravaran’ny fon’ny mpanota tsirairay Jesosy no mandondòna
mba hiditra. Ho voalaza ilay izy amin’izay fotoana izay hoe
raha manokatra ny varavarana ilay mpanota, dia hiditra ny
Tompo. Fa tsy miresaka amin’ireo mpanota isam-batan’olona ity
andininy ity. Ity hafatra manontolo ity dia manana famintinana
iray tahaka ny ananan’ny hafatra tsirairay ao amin’ny taona
tsirairay. Ao amin’ny andininy 22 dia izao no voalaza hoe,

“Izay manan-tsofina, aoka izy hihaino izay lazain’ny Fanahy
amin’ireo FIANGONANA.” Noho izany ity dia hafatra ho
an’ilay fiangonan’ny taona farany. Ity no toeran’ilay fiangonan’i
Laodikia rahamanakaiky ny fiafarany. Tsy hafatramanokana ho
an’ny olona anankiray izany; izany dia ny Fanahy izay miteny
amintsika hoe aiza no misy an’i Jesosy. NIALA TAMIN’NY
FIANGONANA KRISTY. Tsy izany ve no vokatra mazava na
fiafarana raha ahilika ho an’ny fanekem-pinoana ny Teny,
ny Fanahy Masina navela ho an’ireo papa, eveka, filoha,
mpanolo-tsaina, etsetra, ka napetraka eny amin’ny ilany ilay
Mpamonjy ho an’ireo asam-pandaharana, na fikambanana
amin’ny fiangonana, na karazana fitoviana amin’ny rafi-
piangonana iray? Inona indray moa no azo atao hanohitra Azy?
Izany no apostazy! Izany no fihemorana! Izany no varavarana
mivoha ho an’ny antikristy, satria raha nisy Anankiray tonga
tamin’ny Anaran’Ny Rainy (Jesosy) ka tsy noraisina, fa nolavina,
amin’izay fotoana izay dia ho tonga ny iray hafa miaraka
amin’ny anarany manokana (mpandainga, mpihambo) ka izy no
horaisin’izy ireo, Jaona 5:43. Ilay lehilahin’ota, io zanaky ny
fahaverezana io no hifehy.

Matio 24, dia miresaka an’ireo famantarana eny amin’ny
lanitra mikasika an’ity andro farany ity mialoha indrindra
ny ihavian’i Jesosy. Manontany aho raha efa voamarikareo ny
famantarana iray tanteraka vao haingana manao sary an’ilay
fahamarinana mihitsy izay nodinihintsika. Io fahamarinana io
dia hoe natosika tsikelikely teny amin’ny ilany Jesosy hany ka
voatosika tany ivelan’ny fiangonana Izy tao amin’ilay taona
farany. Tsarovy fa tao amin’ny taona voalohany dia saiky
fiangonana iray an’ny fahamarinana boribory feno ilay izy.
Kanefa dia nisy fahadisoana kely iray nantsoina hoe ireo asan’ny
Nikolaita izay nisakana an’io faribolana io tsy ho feno. Avy
eo tao amin’ilay taona manaraka dia nandadilady nitsofoka
ny aizina betsaka hany ka nihena ny hazavan’ilay boriborin’ny
hazavana, ka aizina no nandrakotra ny ankamaroan’ilay
faribolana. Tao amin’ny taona fahatelo dia mbola betsaka
ilay fahatakonana, ary tao amin’ny taona fahefatra izay ireo
Taona Maizina, dia saiky lasa ilay hazavana rehetra. Eritrereto
ity ankehitriny. Ny fiangonana dia mamiratra ao amin’ny
hazavan’i Kristy. Izy no MASOANDRO. Ny fiangonana no
VOLANA. Noho izany ity boriborin’ny hazavana ity dia ny
volana. Nihena ilay izy nanomboka teo amin’ny volana iray
saiky feno tao amin’ny taona voalohany, hatrany amin’ny manify
kely iray tao amin’ny taona fahefatra. Fa tao amin’ny taona
fahadimy dia nanomboka nitombo izany. Tao amin’ny taona
fahenina dia naka dingam-pitomboana iray lehibe nandroso
izany. Tao amin’ny ampahan’ny taona fahafito dia mbola
nitombo izany, nefa nijanona tampoka, ary nihena hatrany
amin’ny saiky tsinontsinona iray, noho izany raha tokony
ho hazavana dia aizin’ny apostazy ilay izy, ary tamin’ny

Ny fahatakonana manontolo an’ny volana raha nitsidika an’i 
Jerosalema ny Papa.

NY TAOM-PIANGONANA LAODIKIA 405

fiafaran’ilay taona dia nitsahatra tsy namiratra izy satria ny
aizina no nifehy. Tany ivelan’ny fiangonana Kristy ankehitriny.
Io ilay famantarana eny amin’ny lanitra. Io fahatakonan’ny
volana io dia fahatakonana manontolo iray. Nihena hatrany
amin’ny aizinamanontolo ilay izy tao amin’ireo dingana fito. Tao
amin’ny dingana fahafito, tonga ilay aizina manontolo rehefa
ilay Papan’i Roma (Paul ilay Fahenina) no nandeha nankany
Palestinamba hanao fivahiniananamasina iray tany Jerosalema.
Izy no papa voalohany hany nandeha nankany Jerosalema. Ilay
papa dia nantsoina hoe Paul ilay Fahenina. Paoly no iraka
voalohany ary ity lehilahy ity dia antsoina amin’izany anarana
izany. Mariho fa izy no fahenina, na ny fanisan’olona. Mihoatra
noho ny fifanojoan-javatra iray izany. Ary rehefa nandeha
nankany Jerosalema izy, ny volana na ny fiangonana dia niditra
tao amin’ny aizina manontolo. Izay ilay izy. Izay no farany. Tsy
ho lany ity taranaka ity raha tsy tanteraka ny rehetra. Eny tokoa
Tompo Jesosy, avia faingana!

Ankehitriny dia afaka mahita isika hoe nahoana no
nisy voaloboka roa, anankiray marina sy anankiray sandoka.
Ankehitriny dia afaka mahita isika hoe nahoana no nanana
zanakalahy roa i Abrahama, ny iray araka ny nofo (izay
nanenjika an’i Isaka) ary ny iray araka ny teny fikasana.
Ankehitriny dia afaka mahita isika hoe ahoana no nivoahan’ny
zazalahy roa ho kambana avy tamin’ireo raiamandreny iray
ihany, ny iray nahafantatra sy tia an’ireo zavatr’Andriamanitra,
ary ilay hafa nahafantatra betsaka avy tamin’ilay fahamarinana
iray ihany, nefa tsy avy tamin’ny Fanahy iray ihany, ary noho
izany dia nanenjika an’ilay zanaka izay voafidy. Tsy nitsikera ho
an’ny fitsikerana fotsiny Andriamanitra. Nitsikera Izy nohon’ny
amin’ilay voafidy. Ny VOAFIDY TSY AFAKA manenjika ny
voafidy. Ny VOAFIDY TSY AFAKA manisy ratsy ny voafidy.
Ireo maloto saina no manenjika sy mandrava ny voafidy. Oh,
mpivavaka ireo maloto saina ireo. Manan-tsaina izy ireo. Avy
amin’ny taranak’i Kaina izy ireo, ilay taranaky ny menarana.
Nanorina ny Babelany izy ireo, nanorina ny tanànany izy
ireo, nanorina ny fanapahany izy ireo, ary izany rehetra izany
dia miantso an’Andriamanitra. Izy ireo dia mankahala an’ilay
taranaka marina, ka hanao an’izay rehetra vitany izy ireo,
(amin’ny Anaran’ny Tompo mihitsy aza) mba handrava an’ireo
voafidin’Andriamanitra. Fa ilaina izy ireo. “Inona ny mololo ho
an’ny vary?” Raha tsy misy mololo, dia tsy misy vary. Fa amin’ny
farany, dia inona no mitranga amin’ilay mololo? Dorana amin’ny
afo tsy mety maty izy. Ary ilay vary? Aiza no misy azy? Angonina
ao an-tSompiny izy. Eo amin’izay misy Azy izy.

Oh ry voafidin’Andriamanitra, aoka hitandrina. Mianara
tsara. Mitandrema tsara. Miasà ho an’ny famonjenareo amin’ny
tahotra sy hovitra. Miankìna amin’Andriamanitra ka aoka
hatanjaka amin’ny Heriny. Ny fahavalonareo, ny devoly,
dia ho lasa tahaka ny liona mierona mitady an’izay azony

harapaka mihitsy aza ankehitriny. Miambena amin’ny vavaka
ary mifahara tsara. Izao no andro farany. Samy tonga ao
amin’ny fahamatorana ilay voaloboka marina sy sandoka, fa
alohan’ny hamasahan’ny vary, dia tsy maintsy fatorana ho an’ny
fandorana ireo tsimparifary masaka. Hitanareo, mikambana
amin’ny Fivoriamben’ny Fiangonana Maneran-tany izy rehetra.
Izany ilay famatorana. Tsy ho ela dia ho tonga ny fanaovana
an-tsompitra an’ilay vary. Fa izao ankehitriny izao dia eo
am-piasana ao amin’ireo voaloboka roa ireo fanahy roa.
Mialà eo anivon’ireo tsimparifary. Manomboha mandresy mba
ahafahanareo ho raisina ho fiderana mendrika ny Tomponareo,
symendrika ny hanjaka sy hanapakamiaraka Aminy.

NY SEZA FIANDRIANAN’NY MPANDRESY

Apokalypsy 3:21, “Izay maharesy dia Havelako hipetraka
miaraka Amiko eo amin’ny Seza fiandrianako, dia tahaka ny
Nandreseko koa, sy nipetrahako miaraka amin’Ny Raiko eo
amin’ny Seza fiandrianany.”

Ankehitriny dia inona no tsy maintsy resentsika? Izany no
fanontaniana ara-dalàna apetraka eto. Saingy tsy izany ilay
tena fisainana mikasika an’ity andininy ity satria ilay izy dia
tsy hoe INONA loatra no tsy maintsy resentsika fa AHOANA
no tsy maintsy handresentsika. Ankehitriny dia mazava izany,
satria zava-dehibe ve ny hoe INONA no tsy maintsy resentsika
raha mbola fantatsika foana hoe AHOANA no ahafahantsika
mandresy?

Topi-maso haingana iray eo amin’ireo Soratra izay nitarika
ny Tompo Jesosy naharesy ireo no haneho ny fahamarinan’io
filazana io. Ao amin’ny Matio 4, izay nakan’ny devoly fanahy
an’i Jesosy, dia nandresy an’ireo fakam-panahy manokan’i
Satana tamin’ny alàlan’ny Teny Izy, ary tamin’ny alàlan’ny Teny
irery ihany. Tao amin’ny tsirairay avy tamin’ireo fizahan-toetra
telo lehibe izay nifandraika marina tokoa tamin’ilay fakam-
panahy tao amin’ny Sahan’i Edena, ny fitsiriritan’ny nofo, ny
fitsiriritan’ny maso, ary ny rehaky ny fiainana, dia nandresy
tamin’ny alàlan’ny Teny Jesosy. Lavo tamin’ny fakam-panahy
manokan’i Satana i Eva tamin’ny fahadisoana tsy nampiasa
ny Teny. Lavo tamin’ny tsi-fankatoavana mivantana ny Teny
i Adama. Fa Jesosy kosa nandresy tamin’ny alàlan’ny Teny.
Ary izao ankehitriny izao, dia mamelà ahy hilaza fa izany
ihany no fomba tokana hahalasa mpandresy iray, izany koa
no fomba tokana ahafahanareo mahafantatra raha maharesy
ianareo, satria TSYMETY diso ity Teny ity.

Mariho indray ankehitriny hoe ahoana no nandresen’i
Jesosy an’ireo rafi-pivavahan’izao tontolo izao. Rehefa
nataon’ireo teolojiana sorena matetika Izy tamin’ny Androny,
dia nampihatra tsy ankitsahatra ny Teny Izy. Niteny fotsiny

ihany an’izay nomen’ny Ray Azy ho tenenina Izy. Tsy nisy
fotoana izay tsy nampifanjevo tanteraka an’izao tontolo izao
nohon’ny Fahendreny satria fahendren’Andriamanitra izany.

Tao amin’ny fiainany manokana, niady tamin’ny
Tenany, dia nandresy tamin’ny alàlan’ny fankatoavana ny
Tenin’Andriamanitra Izy. Ao amin’ny Hebreo 5:7 dia izao
no voalaza hoe, “Izay tamin’ny andron’ny Nofony, rehefa
nanolotra vavaka sy fangatahana Izy niaraka tamin’ny
fitarainana mafy sy ranomaso ho Azy Izay afaka namonjy
Azy tamin’ny fahafatesana, ka nohenoina tao amin’izay
Natahorany; na dia Zanaka aza Izy, dia mbola nianatra
fankatoavana Izy tamin’ny alàlan’ireo zavatra Niaretany; ka
natao tanteraka, dia lasa mpanao famonjena mandrakizay ho
an’ireo rehetra izay mankatò Azy Izy.” Inona no Nankatoaviny?
Ny Tenin’Andriamanitra.

Ankehitriny àry, dia tsy hisy olona anankiray izay hipetraka
eo amin’ny seza fiandrianan’i Jesosy Kristy Tompo raha
tsy efa niaina an’ity Teny ity izy. Ireo vavakareo, ireo
fifadian-kaninareo, ireo fibebahanareo — tsy mampaninona izay
atolotrareo an’Andriamanitra — tsy hisy anankiray amin’izany
hanome anareo ny tombontsoa hipetraka ao amin’io seza
fiandrianana io. Izany dia homena ho an’ny Ampakarina TENY
irery ihany. Tahaka ny izarana ny seza fiandrianan’ny mpanjaka
amin’ny mpanjakavavy satria miray aminy izy, dia toy izany koa
no hizaran’ireo izay avy amin’ity Teny ity dia tahaka Azy avy
amin’ity Teny ity an’io seza fiandrianana io.

Tsarovy fa nasehontsika mazava nanerana ny taona rehetra
fa tahaka ny nahalavo an’i Adama sy Eva satria niala tamin’ny
Teny izy ireo, dia toy izany koa no nahalavo ny Taonan’i Efesosy
tamin’ny fihodinana moramora niala tamin’ny Teny, hany ka
niaraka tamin’ny taona tsirairay nanohy niala, dia manana
fandroahana farany an’ny Teny tamin’ny alàlan’ny rafitry ny
Fiangonana Maneran-tany isika. Ity Taonan’i Laodikia ity dia
miafara ao anatin’ny fanjavonan’ny Teny, izay nahatonga ny
fialàn’ny Tompo avy teo afovoany. Mitsangana any ivelany Izy
miantso ny Azymanokana izaymanaraka Azy amin’ny alàlan’ny
fankatoavana ny Teny. Aorian’ny fanehoana fohy sy mahery
an’ny Fanahy dia handeha hiaraka amin’i Jesosy io vondrona
kely nohazaina sy nenjehina io.

NY FAHATAPERAN’NY TAONAN’NY JENTILISA

Ity taona ity no farany amin’ireo taom-piangonana fito. Izay
nanomboka tao amin’ilay voalohany na ny Taonan’i Efesosy dia
tsy maintsy ary ho tonga amin’ny fahavokarana feno sy fijinjana
ao amin’ilay farany na ny Taonan’i Laodikia. Hahavokatra
an’ireo voany farany ireo voaloboka roa. Hamarana ny
fanehoany ao amin’ny tsirairay avy amin’ny fitodiany farany ireo

fanahy roa. Ny famafazana, ny fanondrahana, ny fitomboana
dia tapitra daholo. Mifarana ny fahavaratra. Miditra ao amin’ny
fijinjana ilay antsim-bary ankehitriny.

Ao amin’ny andininy 15 hatramin’ny 18 izay vao avy
nianarantsika no mipetraka ny sary marin’ilay voaloboka
sandoka masaka, ny fanahy sandoka, ny olon’ny fiangonana
sandoka. “Fantatro ireo asanao, fa tsy mangatsiaka ianao na
mafana: Aleoko ianao ho mangatsiaka na mafana. Koa satria
matimaty ianao, ka tsy mangatsiaka na mafana, dia Haloako
amin’ny Vavako ianao. Satria hoy ianao hoe, Manan-karena
aho, ary nitombo fananana, ka tsy mila na inona na inona;
nefa tsy fantatrao fa ianao dia ory, sy mahantra, sy malahelo,
sy jamba, ary mitanjaka: dia manoro hevitra anao Aho mba
hividy Amiko volamena voadio tamin’ny afo, mba hahatonga
anao hanan-karena; ary fitafiana fotsy, mba hotafianao, mba
tsy hisehoan’ny henatra nohon’ny fitanjahanao; ary hanosotra
ny masonao amin’ny odi-maso, mba hahitanao.” Tsy misy
teny hany voatonona ho fiampangana iray mangidy kokoa,
ary tsy misy olona mpivavaka mirehareha sy miavonavona
hany mendrika an’izany kokoa. Kanefa ao amin’ny andininy 21
hoe, “Izay maharesy dia Havelako hipetraka miaraka Amiko
eo amin’ny Seza fiandrianako, dia tahaka ny Nandreseko
koa, sy nipetrahako miaraka amin’Ny Raiko eo amin’ny Seza
fiandrianany,” dia hitantsika ilay voalobokamarina, ilay Fanahy
marina, ilay olon’ny Fiangonana marina nasandratra hatrany
amin’ilay tena seza fiandrianan’Andriamanitra mihitsy miaraka
amin’ny fiderana avo indrindra hany nomena ho an’ny vondrona
iray manetry tena, Ara-panahy nihazonamafy.

Ireo tenin’i Jaona Mpanao-batisa izay maneho marina tokoa
an’i Kristy amin’ny firaisana amin’ilay fiangonana marina sy
sandoka dia miseho ankehitriny. Matio 3:11-12, “Izaho dia
manao batisa anareo marina tokoa amin’ny rano ho amin’ny
fibebahana: Fa Izy Izay avy aoriako no mahery noho izaho,
ka tsy mendrika hitondra ny Kirarony aho: Izy no hanao
batisa anareo amin’ny Fanahy Masina, sy amin’ny afo: eny an-
Tànany ny Fikororohany, ary hanadio tsara ny Famoloany Izy,
ka hanangona ny Variny any an-tsompitra; fa ny akofa kosa
dia Hodorany amin’ny afo tsy mety maty.” Kristy, ilay Mpijinja
Lehibe, no mijinja ny vokatry ny tany ankehitriny. Manangona
ny vary ao an-tsompitra Izy amin’ny fihaviana ho an’ny Azy
manokana ka mandray azy ireo mandrakizay ho an’ny Tenany.
Avy eo dia miverina Izy handrava ny ratsy fanahy amin’ny afo
tsy mety maty.

Ny zava-miafin’ny tsimparifary sy ny vary an’i Matio 13:24-
30, dia tanteraka ihany koa ankehitriny. “Ary nanao fanoharana
hafa iray tamin’izy ireo Izy, nanao hoe, Ny fanjakan’ny lanitra
dia tahaka ny lehilahy iray izay namafy voa tsara tao amin’ny
sahany: fa raha natory ny olona, dia tonga ny fahavalony ka



410 NY FAMELABELARANA AN’IREO TAOM-PIANGONANA FITO

namafy tsimparifary teo anivon’ny vary, ka lasa nandeha. Fa
rehefa nipoitra ny ravim-bero, ka namoaka voa, tamin’izay
fotoana izay dia niseho koa ireo tsimparifary. Koa tonga ireo
mpanompon’ny tompon-trano ka nanao taminy hoe, Tompoko,
tsy voa tsara ve no nafafinao tao amin’ny sahanao? Koa avy
taiza ireo tsimparifary? Hoy izy tamin’izy ireo hoe, Ny fahavalo
no nanao an’izany. Hoy ireo mpanompo taminy hoe, Tianao
àry ve ny handehananay ka hanongotra azy ireo? Fa hoy izy
hoe, Tsia; fandrao raha manongotra ny tsimparifary ianareo,
dia hongotanareo miaraka amin’izy ireo koa ny vary. Fa avelao
izy roa hiaraka haniry mandra-pahatonga ny fararano: ary
amin’ny fotoan’ny fararano dia hilaza amin’ireo mpijinja aho
hoe, Angony miaraka aloha ny tsimparifary, ka fatory ho
amboara izy ireo mba handorana azy ireo: fa angony ao an-
tSompitro ny vary.”

Ny vary sy ny tsimparifary, izay nitombo nifanila hatrany
amin’ilay taona voalohany ka hatramin’izao, dia jinjaina.
Izay napetrak’i Nise ho tanterahina dia niseho tamin’ny
farany. Miaraka amin’ny herin’ny rafi-pandaminana dia miala
amin’ny soritry ny fahamarinana rehetra ilay fiangonana
sandoka ka miaraka amin’ny hery ara-politika manamafy ny
tenany amin’ny fanohanan’ny fanjakana ary manapa-kevitra
ny hanafoana mandrakizay an’ilay mpino marina. Fa amin’ny
fotoana hanatanterahiny ny teti-dratsiny indrindra dia angonina
ho any an-tsompitra ny vary. Tsy haniry mifanila intsony ny
vary sy ny tsimparifary. Tsy handray ny fitahian’Andriamanitra
intsony ireo tsimparifary nohon’ny fanatrehan’ny vary, satria
ho lasa ny vary ka hiraraka ny fahatezeran’Andriamanitra ao
amin’ny tombokase fahenina izay hifarana amin’ny fandravàna
tanteraka ny ratsy fanahy.

Ankehitriny dia nilaza aho fotoana vitsy lasa izay fa
tonga amin’ny fahavokarany feno ilay voaloboka sandoka ao
amin’ity taona ity. Antitra sy masaka ny voany. Marina izany.
Ity fiangonana manana fanahy ratsy, feno heloka ity, dia ho
voambara tahaka an’ilay voan’ny voatsinampy izay nitombo ho
hazo iray izay nipetrahan’ireo vorona maloton’ny habakabaka.
Ny antikristy no ho eo amin’ny lohany, ilay zava-miafin’ny
heloka. Marina izany rehetra izany. Ary raha marina izany,
amin’izay fotoana izay dia tsy maintsy marina koa fa ho
masaka ilay Fiangonana Ampakarina, ary ny fahamasahany
dia ho fanondroana iray miaraka amin’ny Tompony amin’ny
alàlan’ny Teny, ary ny Lohany Izay ho tonga eo aminy dia ny
Zava-miafin’ny Maha-Andriamanitra, Izay Kristy tokoa. Ary
tahaka an’ilay fiangonana sandoka miaraka amin’ny hafetsena
rehetra sy ny hery diabolika vita avy tamin’ny hery politika,
hery ara-batana sy ireo devolin’ny aizina tonga manohitra
an’io voaloboka marina io, no hanaovan’ilay voaloboka marina
an’ireo asan’ny hery mihitsy izay nataon’i Jesosy miaraka
amin’ny fahafenoan’ny Fanahy sy ny Teny. Avy eo arakaraky

ny anakaikezany ny Vatotendrony, lasa mitovy Aminy amin’ny
alàlan’ny Teny, no hahatongavan’i Jesosy mba hahatonga
ny ampakarina sy ny Mpampakatra hiray ho anankiray
mandrakizay.

Ireo fanehoana hita maso an’izay noteneniko taminareo dia
efa hitamanodidina antsika rehetra. Tena zava-misy ilay hetsika
ekiomenikan’ireo tsimparifary. Fa zava-misy iray ihany koa
fa ilay mpaminanin’ny taona farany dia tsy maintsy hitondra
hafatra iray avy amin’Andriamanitra izay hialoha làlana ny
fihavian’ny Tompo faharoa, satria amin’ny alàlan’ny hafany
no hiverenan’ny fon’ny zanaka amin’ireo ray Pentekotista, ary
miaraka amin’ny famerenana ny Teny no hahatongavan’ny
famerenana ny hery.

Fotoana lehibe toy ny inona ireto iainantsika ireto.
Toy ny ahoana no tsy maintsy hitandremantsika tsara mba
hijanonantsika ho mahatoky amin’ity Teny ity ka tsy hanaisotra
avy aminy na hanampy aminy, satria izay miteny eo amin’izay
tsy nitenenan’Andriamanitra dia manao Azy ho mpandainga
iray. Ny ananako manokana ao an-tsaina dia ity: Teo amin’ny
fiandohan’ny taon-jato dia ilay hanoanana an’Andriamanitra
izay teraka tao amin’ny Taonan’i Filadelfia no nitondra
antsoantso iray ho an’ny Fanahin’Andriamanitra. Ary rehefa
novalian’Andriamanitra ilay antsoantso tamin’ny fandefasana
ny fanehoana tamin’ny fiteny tsy fantatra, fandikana ary
faminaniana, dia nisy vondrona iray teo no ho eo, ary nifanohitra
indrindra tamin’ny Teny, nanamboatra foto-pampianarana iray
hoe ny fiteny tsy fantatra no porofon’ny vita batisa amin’ny
Fanahy Masina. Lavitry ny porofo ny fiteny tsy fantatra.
Fanehoana izy ireo, fa tsy porofo. Ny maha-sandoka an’ilay
foto-pampianarana dia tsy mety hita amin’ny tsy fahampian’ny
Soratra fotsiny ihany mba hanamarina azy, fa ireo izay
niraikitra tamin’ilay foto-pampianarana dia nandrafitra teo
no ho eo tamin’ny fototr’ilay foto-pampianarana, manaporofo fa
tsy ao amin’ny fahamarinana izy ireo na dia nanao ny olona hino
aza. Oh, toa tsara ilay izy. Toy ny hoe fiverenan’ny Pentekosta
ilay izy. Saingy izany no nanaporofo fa tsy izany ilay izy. Tsy
mety ho izany, satria nandrafitra izy. Fahafatesana izany, fa
tsy fiainana. Toa tena nifanakaiky tamin’ny tena izy izany ka
voafitaka ny olona maro. Ankehitriny raha tsy izany ilay tena
izy, dia inona izany? Izany ilay akofa, ilay mololo. Tao amin’ilay
endrika fonony maitso, malemy dia toy ny hoe ilay tena zavatra
izany. Fa tahaka ny ahafahan’ny olona mandeha any an-tsaha
ka mahita an’izay mitovy marina tokoa amin’ny vary kanefa
akofa fotsiny ihany, (satria tsy mbola maka endrika ilay vary)
dia tsy misy afa-tsy akora malemy io izay mitovy amin’ilay tena
voa izay mbola ho avy. Ilay voam-bary tany am-boalohany an’ny
Pentekosta dia tsy maintsy niverina tao amin’ilay taona farany.
Nalevina tao Nise izy. Namoaka tsiry iray izy tao Sardisy.
Nitombo ho salohy iray izy tao Filadelfia, ary tsy maintsy

masaka izy ao Laodikia. Fa tsy afaka hiverina amin’ny tany am-
piandohana izy raha tsy tafaverina ny Teny. Tsy mbola tonga
eo amin’ny sehatra ilay mpaminany. Fa ankehitriny araka ny
fotoana izay itsanganantsika ao amin’ny Taonan’i Laodikia, ilay
“Iraka-Mpaminany” an’ny Apokalypsy 10:7 dia tsy maintsy efa
ao amin’ny firenena. Indray mandeha indray ny “Hoy ny Tompo
hoe” dia tsy maintsy ho eto, vonona ny ho voaseho amin’ny
fanamarinana tsy mety diso. Noho izany dia efa masaka ilay Voa
Marina, ary AVY EODIANY FIJINJANA.

Ny fotoam-pijinjana. Eny, ny fotoam-pijinjana. Tsy maintsy
ho sarahina ankehitriny ireo voaloboka roa izay nitombo
niaraka sy nifampiditra ny sampany. Ny voan’ireo voaloboka
izay tao amin’ny tena fahasamihafana ireo dia hangonina
ao amin’ny sompitra misaraka. Handeha hankany amin’ny
fitodiany misaraka ireo fanahy roa. Ankehitriny no fotoana
hihainoana tsara an’ilay antso farany izay tonga ho an’ilay
Ampakarina Vary irery ihany hoe, “Mialà aminy, ry Oloko, mba
tsy hahatonga anareo ho mpandray anjara amin’ny fahotany, ary
mba tsy handraisanareo (vary) an’ireo (tsimparifary) lozany (ilay
fahoriana lehibe an’ny tombokase fahenina syMatio 24).”

NY FAMPITANDREMANA FARANY AN’NY FANAHY

Apokalypsy 3:22, “Izaymanan-tsofina, aoka izy hihaino izay
lazain’ny Fanahy amin’ireo fiangonana.”

Io no fampitandremana FARANY. Tsy hisy iray hafa. Efa
voapetraka ny efitry ny seza fiandrianana. Efa tafapetraka
ireo fototra roa ambin’ny folo. Efa voarary ireo làlambe
volamena. Mitsangana sy misavily ireo vavahadin’ny perla
goavana. Tahaka ny pyramida iray no itsanganany tena tsara
tarehy sy be voninahitra. Mandinikamitampim-bava ireo vatan-
danitra izay nanomana azy, satria manjopiaka sy mamiratra
amin’ny voninahitra izay tsy an’ny tany izy. Ny endrika tsirairay
an’ny fahatsarany dia miteny tantara iray an’ny fahasoavana
mahagaga sy ny fitiavan’i Jesosy. Tanàna iray voaomana ho
an’ny vahoaka iray voaomana izy. Miandry ny mponiny fotsiny
izy, ary tsy ho ela dia hameno ny làlambeny amin’ny fifaliana
izy ireo. Eny, izany no antso farany. Tsy hiteny ao amin’ny taona
hafa iray intsony ny Fanahy. Tapitra ireo taona.

Fa isaorana Andriamanitra, amin’izao fotoana izao, dia
tsy tapitra ity taona ity. Mbola miantsoantso Izy. Ary ny
Antsoantsony dia tsy ao amin’ny sofina ara-panahin’ny olona
fotsiny ihany amin’ny alàlan’Ny Fanahiny, fa ao amin’ny
firenena indray mandeha indray ny mpaminany iray. Mbola
hanambara ny fahamarinana indray Andriamanitra tahaka ny
Nataony tamin’i Paoly. Amin’ny andron’ilay iraka fahafito,
amin’ny andron’ny Taonan’i Laodikia, dia hanambara an’ireo
zava-miafin’Andriamanitra araka ny voambara tamin’i Paoly ny

irany. Hiteny izy, ary ireo izay mandray an’io mpaminany io
amin’ny anarany manokana no handray ny fiantraikany misy
tombony an’ny asam-panompoan’io mpaminany io. Ary ireo izay
hihaino azy dia ho voatahy ka ho lasa ampahan’io ampakarin’ny
andro farany izay voalaza ao amin’ny Apokalypsy 22:17 io
hoe, “Ny Fanahy sy ny ampakarina manao hoe, Avia.” Ilay
voam-bary (ilay Vary Ampakarina) izay nilatsaka tao amin’ny
tanin’i Nise dia niverina tamin’ny Voa Teny tany am-boalohany
indray. Deraina mandrakizay Andriamanitra. Eny, henoy
ilay mpaminanin’Andriamanitra nohamarinina izay miseho ao
amin’ity taona farany ity. Izay lazainy avy amin’Andriamanitra,
no holazain’ny ampakarina. Ny Fanahy sy ny mpaminany ary
ny ampakarina dia hilaza an’ilay zavatra iray ihany. Ary izay
holazain’izy ireo dia ho izay efa voalaza tao amin’ny Teny.
Milaza an’izany izy ireo ankehitriny hoe, “Mialà eo anivony
ankehitriny, ary misaraha.” Nivoaka ilay antsoantso. Mivoaka
ilay antsoantso. Mandra-pahoviana no hiantsoantsoan’ilay feo?
Tsy mahafantatra isika, saingy zavatra anankiray no fantatsika,
tsy ho ela izany, satria ity no taona farany.

Izay manan-tsofina, aoka izy hihaino izay lazain’ny
Fanahy amin’ireo fiangonana. Efa niteny ny Fanahy. Efa saiky
hiditra ao amin’ny mandrakizay ilay masoandro milentika
ho an’ireo taom-piangonana. Amin’izay fotoana izay dia ho
tapitra ny rehetra. Amin’izay fotoana izay dia ho tara loatra
ny fahatongavana. Fa raha nifanaraka taminareo tamin’ny
alàlan’Ny Fanahiny Andriamanitra tany ho any tao amin’ireto
andian-toriteny ireto, dia enga anie ianareo izao ankehitriny
izao mihitsy hiverina Aminy amin’ny fibebahana ka hanolotra
ny fiainanareo ho Azy mba Ahafahany hanome anareo fiainana
mandrakizay amin’ny alàlan’Ny Fanahiny.

NY FAMINTINANA AN’IREO TAONA

Araka ny zava-misy hoe ny fianarantsika dia efa
famelabelarana iray isan’andininy an’ireo Soratra izay
mifandraika amin’ireo taona fito, dia tsy naneho modely
iray ara-tantara mitohy betsaka an’ny fiangonana araka ny
tokony nataontsika isika. Izany no, arak’izany, no tanjontsika
ankehitriny mba handraisana an’ity toko ity, ary manomboka
amin’ny Taonan’i Efesosy manaraka manerana an’ireo taona
rehetra an’ilay fiangonana sy ny tantarany araka ny nomena
an’i Jaona tamin’ny alàlan’ny Fanahin’Andriamanitra. Tsy
hanampy fitaovana vaovao mifandraika betsaka amin’izay efa
ananantsika isika.

Avy tamin’ireo fianarantsika no efa nianarantsika fa betsaka
amin’ny Apokalypsy no tsy azo tsara tanteraka satria tsy
fantatsika tany aloha fa ny “fiangonana” resahana sy iresahana
ao amin’ity boky ity dia tsy mitodika amin’ilay “eklezia” ihany
ilay “voafidy,” ilay “vatan’i Kristy,” ilay “ampakarina,” fa
miresaka amin’ilay vatan’olona manontolo izay antsoina hoe
Kristiana izy, na marina izy ireo na ara-anarana fotsiny. Satria
TSY ny Isiraely rehetra no Isiraely, dia toy izany koa TSY ny
Kristiana rehetra no Kristiana. Noho izany dia nianatra isika fa
ny fiangonana dia vita avy amin’ny voaloboka roa, ilay marina
sy ilay sandoka. Ireo voaloboka roa dia ampandehanin’ny
fanahy roa karazana; ny iray manana ny Fanahy Masina
raha ilay hafa kosa voatafin’ny fanahin’ny antikristy. Izy roa
dia samy milaza ho mahafantatra sy fantatr’Andriamanitra.
Izy roa dia samy mihambo ho miteny ho an’Andriamanitra.
Izy roa dia samy mino an’ireo fahamarinana fototra sasany
mihitsy ary tsy mifanaraka amin’ireo hafa. Fa satria mitondra
ny anaran’ny Tompo izy roa, satria nantsoina hoe Kristi-
ana, ary amin’izany fitondrana anarana izany dia milaza
miharihary ny fifandraisana Aminy (Andriamanitra dia miantso
an’izany hoe fanambadiana), dia mihazona azy roa ireo ho
tompon’andraikitra Aminy Andriamanitra ankehitriny ary noho
izany dia miresaka amin’ny tsirairay.

Nianatra isika avy eo fa ireo voaloboka roa ireo dia
naniry nifanila hatrany amin’ny fiafaran’ireo taona izay samy
nahatongavan’izy roa teo amin’ny fahamasahana ary samy
hojinjaina izy roa. Tsy haharesy ilay voaloboka sandoka ka
handrava an’ilay voaloboka marina, fa avy eo, na dia ilay
voaloboka marina koa aza dia tsy afaka nitondra an’ilay
voaloboka sandoka nankao amin’ny firaisana mamonjy niaraka
tamin’i Jesosy Kristy.

Nianatra an’ilay fahamarinana mahagaga indrindra isika,
hoe ny Fanahy Masina dia afaka ary hilatsaka eo amin’ireo
Kristianin’ilay voaloboka sandoka tsy nateraka indray ka hiseho

amin-kery ao amin’ireo famantarana sy fahagagana samihafa,
dia tahaka ny nananan’i Jodasy asam-panompoana iray tsy azo
lavina tao amin’ny Fanahy Masina na dia izy, izy tenany, aza no
efa voatonona ho devoly iray.

Miaraka amin’ireo fitsipika ireo ao an-tsaina no
anombohantsika manaraka an’ilay fiangonana nanerana an’ireo
taona fito samihafa.

Ny fahaterahan’ny fiangonana dia tamin’ny Pentekosta.
Tahaka ny nanomezana an’ilay Adama voalohany ampakarina
iray vaovao avy teo an-tànan’Andriamanitra ka tsy voaloto
nandritry ny elanelam-potoana fohy, dia toy izany koa no
nanomezana an’i Kristy, ilay Adama farany, ampakarina
iray madio sy vaovao tamin’ny Pentekosta; ary nijanona
nisaraka sy tsy voaloto mandritry ny fotoana vitsivitsy izy.
“Ary tamin’ny sisa dia tsy nisy olona sahy nanakambana
ny tenany tamin’izy ireo” (Asa 5:13), fa “Ny Tompo no
nanampy tamin’ny fiangonana isan’andro an’izay hovonjena.”
Asa 2:47. Tsy fantatsika hoe hafiriana no nitohizan’io, fa
indray andro tahaka an’i Eva nalaim-panahy ka nofitahin’i
Satana, dia toy izany koa no nampaloto ny fiangonana
tamin’ny alàlan’ny fidiran’ny fanahy antikristy iray. “Ary
izany no fanahin’ny antikristy, izay efa renareo fa ho avy;
sady efa eo amin’izao tontolo izao sahady aza izy ankehitriny.”
I Jaona 4:3. Ary nilaza mikasika ny Ampakariny Jesosy
tao amin’io taona voalohany io hoe, “Manana zavatra
manohitra anao ihany Aho, satria niala tamin’ny fitiavanao
voalohany ianao. Koa tsarovy teo amin’izay nahalavoanao, ka
mibebaha.” Apokalypsy 2:4-5. Ny fiangonana tao amin’io taona
voalohany io dia efa “vehivavy lavo.” Tahaka ny nahazoan’i
Satana an’i Eva talohan’i Adama, dia Satana mihitsy aza
ankehitriny no namitaka ny fiangonana, ny ampakarin’i
Kristy, talohan’ilay “sakafo harivan’ny mpanambady an’ny
Zanak’ondry.” Ary inonamarina no teo afovoany izay nahatonga
an’ilay fahalavoana? Tsy inona fa ny Apokalypsy 2:6, “IREO
ASAN’NY NIKOLAITA”? Io taona voalohany io dia efa
niala sahady tamin’ny fanarahana ny Tenin’Andriamanitra
madio. Niala tamin’ny fitakian’Andriamanitra fiangonana
iray miankina Aminy tanteraka izy ireo (miankina manontolo
amin’Andriamanitra mba hanatanteraka Ny Teniny hatrany
amin’ny voalohany ka hatramin’ny farany mihataka amin’ny
fitantanan’olombelona) mankany amin’ny Nikolaisma, izay
mandrafitra fitantanan’olombelona ao anatin’ny fiangonana
izay ataon’ny mpitantana rehetra, manao lalàna ho an’ny olona.
Nanaomarina tokoa an’izay nataon’ny Isiraely izy ireo. Nandray
ny hevitry ny fitantanan’olombelona izy ireo raha tokony ho ny
Teny sy ny Fanahy.

Niditra ny fahafatesana. Ahoana no ahafantarantsika?
Tsy mandre ny feon’ny Fanahy nitsangana tao amin’io taona

voalohany io ve isika ho an’ny rehetra izay hihaino, raha
miantso Izy hoe, “Izay maharesy dia Havelako hihinana ny avy
amin’nyHazon’Aina, eo amin’ny paradisan’Andriamanitra”? Efa
voatelin’ilay hazon’ny fahafatesana lalina loatra ny fiangonana
(na ilay voaloboka sandoka ara-anaram-piangonana) izay ny
farihy afo no fiafarany. Fa tsy misy kerobima miaraka amin’ny
sabatra midedadeda intsony miambina an’ilay Hazon’Aina
ankehitriny. Tsy miala eo afovoan’ny fiangonana Andriamanitra
ankehitriny tahaka ny Nialàny an’i Edena. Oh, tsia, ho eo
afovoan’ny Fiangonany mandrakariva Izy hatramin’ilay taona
farany. Ary mandra-pahatongan’io fotoana io dia miantso ny
rehetra ho avy Izy.

Ankehitriny dia ndao isika hitandrina tsara eto azafady. Io
hafatra ho an’ny anjelin’ny fiangonana izay ao Efesosy io dia tsy
hafatra iray ho an’ilay tena fiangonan’i Efesosy ao an-toerana.
Ilay izy dia hafatra iray ho an’ilay TAONA. Ary io taona io
dia nanana ny voan’ny fahamarinana sy ny voan’ny fahadisoana
tao anatiny izay voaseho marina tokoa araka ny fanoharana
ny amin’ny vary sy ireo tsimparifary. Ireo taom-piangonana
no saha, ary tao anatiny dia nisy vary sy tsimparifary. Ilay
fiangonana sandoka dia nandrafitra, nanao ny fitantanana sy
ny Teny ho araka ny olombelona, ary niady tamin’ny Kristiana
marina.

Ny tsimparifary no miroborobo tsara kokoa noho ny vary
na voly famboly hafa rehetra. Nitombo haingana mihitsy ilay
fiangonana tsimparifary tao amin’ity taona voalohany ity.
Fa niroborobo ihany koa ilay fiangonana vary. Fa tamin’ny
fiafaran’ilay taona voalohany dia niroborobo ireo asan’ny
Nikolaita tao amin’ireo fiangonana voaloboka sandoka tao
an-toerana niaraka tamin’ny fikasana nitombo hanitatra ny
fitaomany lavitra kokoa noho ny vatany manokana. Nilatsaka
teo amin’ilay fiangonana marina ny fitaomany satria ireo
lehilahy tahaka an’i Polycarpe hajaina dia niantso ny tenany ho
eveka niaraka tamin’ny fanondroana an’io titra io izay tsy nisy
nifandraisany tamin’izany araka ny Teny. Tao amin’io taona io
koa, no nanarian’ilay fiangonanamarina ny fitiavany voalohany.
Io fitiavana io dia natao tandindona tahaka ny fitiavan’ny
ampakarina sy ny mpampakatra amin’ny fanambadiany
sy ireo taona voalohan’ny fiainam-panambadiana. Nisy ny
fangatsiahan’io fitiavana manontolo io sy ny fandaozana
an’Andriamanitra.

Fa mariho. Apokalypsy 2:1 no mamariparitra ny Tompo
Jesosy ho eo afovoan’ny Fiangonany sy mihazona an’ireo iraka
eo an-Tànany ankavanana. Satria lavo io ampakarina io, satria
ilay vatan’ny fiangonana ankehitriny dia fifangaroan’ny marina
sy ny sandoka, dia tsy mandao azy Izy. Azy izy. Ary araka ny
Romana 14:7-9 dia marina tokoa izany. “Fa tsy misy amintsika
velona ho an’ny tenany, ary tsy misy olona maty ho an’ny tenany.



418 NY FAMELABELARANA AN’IREO TAOM-PIANGONANA FITO

Fa raha velona isika, dia velona ho an’ny Tompo; ary raha maty
isika, dia maty ho an’ny Tompo: koa raha velona isika, na maty,
dia an’ny Tompo. Fa ho an’izany no nahafatesan’i Kristy, sy
nitsanganany, ary nahavelomany indray, mba hahatonga azy ho
Tompon’ny maty sy ny velona.” Teo amin’ny hazo fijaliana no
Nividianany ny tontolon’ny olona REHETRA. Azy izy ireo. Izy
no Tompon’ny velona sy ny maty. (Araka ny maha-tompony, fa
TSY firaisana.) Ary mandeha eo afovoan’io vatana izay manana
fiainana sy fahafatesana ao anatiny io Izy.

Izay nambolena tao amin’ilay taona voalohany no hitombo
ao amin’ilay taona faharoa sy ao amin’ireo taona hafa rehetra
mandra-pahatongany amin’ny fahamasahana sy fijinjana. Noho
izany ao amin’ny Taonan’i Smyrna dia manantena fanitarana sy
fanazavana ny tantaran’ny vatan’ilay fiangonana isika amin’ny
alàlan’ny fanambarana iray an’ny Fanahy.

Ao amin’io taona io dia mitombo ny fankahalan’ilay
voaloboka sandoka. Hitanareo, izy ireo dia (andininy 9)
nanasaraka ny tenany tamin’ny fikambanan’ilay marina.
Nivoaka avy teo aminy izy ireo. Mpandainga izy ireo. Miantso ny
tenany amin’izay tsy maha-izy azy izy ireo. Fa nandrava azy ireo
ve Andriamanitra? Tsia. “Avelao izy ireo hipetraka tsara, fa izy
roa dia samy handeha hankany amin’ny fijinjana.”

“Fa, Tompo, tokony ho ravàna izy ireo satria mandrava ny
Olonao. Vonoiny izy ireo.”

“Tsia, avelao izy ireo hipetraka tsara. Fa ho an’ny
Ampakariko dia izao no Lazaiko hoe, ‘Aoka hahatoky
hatramin’ny fahafatesana ianao. Tiavo bebe kokoaAho.’”

Mianatra amin’ireo fiteny azo antoka isika fa voalobok’i
Satana io voaloboka sandoka io. Ny fiangonan’izy ireo dia
avy aminy (Satana). Mivory amin’ny Anaran’Andriamanitra
izy ireo ary mandainga hoe an’i Kristy. Mitory teny izy ireo,
mampianatra izy ireo, manao batisa izy ireo, manompo izy ireo,
mizara an’ireo fombam-pivavahana samihafa nomen’i Kristy ho
an’ny fiangonana izy ireo, kanefa tsy avy amin’Andriamanitra
izy ireo. Fa satria milaza izy ireo fa izany, dia hihazona
azy ireo ho tompon’andraikitra Andriamanitra ary ao amin’ny
taona tsirairay dia miresaka ny amin’izy ireo sy amin’izy
ireo Izy. Mampahatsiahy antsika marina tokoa an’i Balama
izy ireo. Nanana an’ilay asan’ny mpaminany izy. Fantany
ilay fanatonana marina an’Andriamanitra araka ny voaseho
tao amin’ny fanatitra ny amin’ireo biby madio. Kanefa, tsy
MPAMINANIN’NY TENY marina iray izy, satria, rehefa niteny
taminy Andriamanitra mba tsy handeha hanome voninahitra
an’i Balaka amin’ny fanatrehany, dia nitady handeha izy
na izany aza, satria natosiky ny fitsiriritany volamena sy
laza izy. Noho izany dia navelan’Andriamanitra handeha
izy. Nanome làlana ny sitrapon’Andriamanitra navela ilay
sitrapon’Andriamanitra tanteraka nohon’ny “fanirian’ny fo”

an’i Balama. Nilaza tokoa Andriamanitra hoe, “Mandrosoa.”
Nanova ny Heviny ve Andriamanitra? Tsia tompoko. Nanana
ny Làlany Andriamanitra na dia nandeha aza i Balama. Tsy
nahafoana ny sitrapon’Andriamanitra i Balama. Nanana ny
Làlany Andriamanitra na teo aza izany. Balama no nahavery,
satria nihodina tamin’ny Teny izy. Ary manana an’ilay zavatra
iray ihany isika amin’izao andro izao. Vehivavy mpitory teny,
rafi-pandaminana, foto-pampianarana sandoka, etsetra, sy
ireo olona manompo an’Andriamanitra, fanehoana ao amin’ny
Fanahy ary manohy avy hatrany tahaka ny nataon’i Balama,
mihambo fa niteny tamin’izy ireo Andriamanitra na dia
mifanohitra amin’ny Teny voambara aza ilay fanirahana voaray.
Ary tsy handà aho fa niteny tamin’izy ireo Andriamanitra.
Fa ilay izy fotsiny dia tahaka ny Nitenenany tamin’i Balama
an’izany fanindroany. Tahaka ny Nahafantarany fa nila ny
fanirian’ny fony manokana ho ambonin’ny Teny i Balama,
ka Nomeny azy izany, kanefa izany rehetra izany, tamin’ny
farany, dia nanana ny LÀLANY MANOKANA; dia toy
izany koa amin’izao andro izao no itenenan’Andriamanitra
ny olona handeha araka ny fanirian’ny fony manokana,
satria efa nandà ny Teny izy ireo. FA HO TANTERAKA
NY SITRAPON’ANDRIAMANITRA NA IZANY AZA. Amena.
Manantena aho fa hitanareo izany. Tsy hanazava betsaka
fotsiny ihany an’izay hita ao amin’ireo taona rehetra izany
fa hanampy indrindra ao amin’ity taona farany ity izay
nanana fanehoana betsaka sy fitahiana mihoatra nefa ilay
vanim-potoana manontolo dia tena manohitra ny “Sitrapo
Voambaran’ny Teny” an’Andriamanitra.

Raha mba nisy taona iray naharay hafatra mafy sy mazava,
dia ity taona ity. Izany dia efa, sy mbola, ilay fahamarinan’ny
Testamenta Taloha foana hoe, “Ny zanaky ny andevovavy dia
hampahory ny zanaky ny vehivavy afaka mandra-pandroaka
an’ilay zanaky ny andevovavy.” Mampahafantatra antsika izany
fa ny fankahalana sy ny fitenenan-dratsin’i Satana manohitra
an’ilay Kristiana marina dia ho voaseho amin’ny alàlan’ny
vondrona iray izayKristiana ara-anarana, sandoka, ary hitombo
io mandra-panongotr’Andriamanitra an’io voaloboka sandoka
io amin’ny fiafaran’ny Taonan’i Laodikia.

Ny taona fahatelo dia nanambara tamin’ny alàlan’ny
Fanahin’ny faminaniana fa nanaiky ny Nikolaisma ho foto-
pampianarana iray ilay fiangonana araka an’izao tontolo
izao. Ny fisarahan’ny mpitondra fivavahana tamin’ny laïka
dia nitombo nanomboka tamin’ny fahamarinana ara-Baiboly
ny amin’ireo loholona (mpiandry an’ireo ondry eo an-
toerana) nifehy ny ondry tamin’ny alàlan’ny Teny, nankany
amin’ireo “asan’ny Nikolaita” izay nametrahan’ireo mpitondra
fivavahana ny tenany tao amin’ireo laharana ambonin’ny hafa,
izay fitsipika tsy ara-tsoratra nivoatra nankao amin’ny asam-
pisoronana iray izay nametraka ny mpitondra fivavahana teo

anelanelan’ny olona sy Andriamanitra, manome zò sasantsasany
an’ny mpitondra fivavahana fa mandà tanteraka kosa ho an’ny
laïka an’ireo zòny nomen’Andriamanitra. Fitsabaham-pahefana
izany. Lasa foto-pampianarana iray izany tao amin’io taona io.
Voapetraka tao amin’ny fiangonana ho tenin’Andriamanitra azo
antoka izany, nefa tsy izany tokoa ilay izy. Fa ny mpitondra
fivavahana no niantso an’izany ho ny Tenin’Andriamanitra ary
noho izany dia antikristy ilay foto-pampianarana.

Satria ny fitantanan’olombelona dia politika tsotra izao, lasa
tafiditra tao anatin’ny politika ny fiangonana. Io fahatafidirana
io dia notohanan’ny emperora mpanao didy jadona izay
nanakambana ny politikan’ny fiangonana tamin’ny politikan’ny
fanjakana ary nametraka tamin-kery an’ilay fiangonana
sandoka (fivavahana sandok’i Satana) ho fivavahana marina.
Ary tamin’ny alàlan’ireo hitsivolana samihafa avy tamin’ireo
emperora samihafa dia hitantsika ilay fiangonana sandoka
niaraka tamin’ny herin’ny fanjakana fa nandrava an’ilay
voalobokamarina tamim-pahazotoana kokoa aza.

Mampalahelo ny milaza fa tsy afa-niala tamin’io foto-
pampianarana io marina tokoa ilay voaloboka marina. Ny
tiako lazaina amin’izany tsy hoe nametraka an’ireo hevitry
ny Nikolaisma ho foto-pampianarana iray ilay voaloboka
marina. Lavitra an’izany. Fa io kankana kelin’ny fahafatesana
io dia nanohy nitsentsitra an’ilay voaloboka marina nanantena
fa mety ho lavo izy. Na dia tao anatin’ilay fiangonana
marina aza, ireo lehilahy izay nantsoin’Andriamanitra ho
mpanara-maso ambony dia nihazona an’io titra io hidika
mihoatra kely noho ny andraikitra iray eo an-toerana fotsiny.
Tsy izany ilay fahazoana mazava an’i Paoly izay nisy tao
amin’ny fiangonana tamin’izany fotoana izany. Satria hoy
i Paoly hoe, “Ary nanome voninahitra an’Andriamanitra
nohon’ny amiko izy ireo.” Tsy mampaninona izay fahefana
nananan’i Paoly, nihazona ny olona hijery an’Andriamanitra
Izay ihavian’ny fahefana rehetra izy. Fa ny mpitondra
fivavahana dia nijery foana ny Fitarihan’Andriamanitra
MIAMPY NY AN’OLOMBELONA, ary noho izany teo am-
panomezana haja an’izay tsy mendrika ny haja, dia hitantsika fa
voapentimpentin’ny maha-olombelona ilay fiangonana marina.
Niaraka tamin’ny Nikolaisma voapetraka — fifandimbiasana
apostolika — mpitoriteny voapetraka — pasitera natao latsa-
bato, etsetra, dia dingana anankiray fotsiny ihany sisa no nisy
hahatongavan’ilay fiangonana sandoka eo amin’ny Balamisma.
Ilay dingana faharoa mankao amin’ny “halalin’i Satana” dia tao
amin’ny fandrosoana feno ankehitriny.

Io dingana faharoa io dia ny foto-pampianaran’i Balama,
(voafaritra ao amin’ny Apokalypsy 2:14) izay nampianaran’i
Balama an’i Balaka hanafintohina ny zanak’Isiraely tamin’ny
alàlan’ny “fivoriana iraisana.” Teo dia nanao zavatra roa

amboniny nifanohitra tamin’ny Tenin’Andriamanitra ireo
nasaina. Ho tsaroanareo fa nila fanampiana i Balaka hihazonana
ny fanjakany. Niantso an’ilay endrika ara-panahy ambony
indrindra tamin’ny androny izy, Balama. Nanome an’ilay toro-
hevitra izay namandrika sy nandrava ny Isiraely i Balama.
Izany dia, voalohany, manolo-kevitra mba hivorian’izy rehetra
miaraka sy handinidinika zavatra, sy hiaraka hihinana ary
handamina an’ireo zavatra. Sady izay koa, ny fifankahazoana no
mitondra lavitra. Vantany vao mahatanteraka an’izany ianareo,
dia afakamandehamanomboka eo. Ny dinganamanaraka dia ny
hanompo miaraka, ary mazava ho azy, ny fanerena kely iray avy
amin’ilay mpandray vahiny mazàna dia manao an’ireo nasaina
handeha lavitra be noho izay nokasain’izy ireo. Ankehitriny
dia tsy tamin’ilay fiangonan’Andriamanitra an’ny Testamenta
Taloha fotsiny ihany izany no nitranga fa nitranga tamin’ilay
fiangonan’ny Testamenta Vaovao koa, satria nisy emperora
iray, izay, tahaka an’i Balaka, nila fanampiana mba hiarovana
ny fanjakany. Noho izany i Constantin dia nanasa an’ilay
Kristiana ara-anarana, Fiangonana Kristiana Voalohany an’i
Roma, mba hanampy azy hanangona an’ireo Kristiana aoriany,
satria vondrona tena lehibe iray izy ireo. Ny vokany dia ny
Fivoriambe Niseana tamin’ny 325. Tany ireo Kristiana, marina
sy ara-anarana, no tonga niaraka tamin’ny fanasan’i Constantin.
Tsy nanana raharaha hahatongavana tao amin’ilay fivoriana
akory aza ireo Kristiana marina. Na dia afaka nanao ny rehetra
hampiraisana azy rehetra aza i Constantin, dia fantatr’ireo
tena mpino fa tsy teo amin’ny toerany izy ireo, ka niala. Fa ho
an’ireo izay nijanona, dia nomen’i Constantin alàlana amin’ny
tahirim-bolam-panjakana miaraka amin’ny hery ara-politika
sy ara-batana. Nampidirina tao amin’ny fanompoana sampy
sy momba ny fanahy ny olona, satria ireo sarivongana niaraka
tamin’ny anaran’ireo olo-masina dia napetraka tao anatin’ireo
tranobe ka nampianarina hiresaka amin’ny maty ny olona, na
hivavaka amin’ireo olo-masina, izay tsy inona fa momba ny
fanahy tsy mihoatra tsy latsaka. Ho an’ny sakafo izay ilain’ny
olona marina tokoa, dia ny Tenin’Andriamanitra, dia nomena
fanekem-pinoana izy ireo, sy dogma ary fombam-pivavahana
izay noteren’ny fanjakana ihany koa, ary ambonin’ny rehetra
dia nomena andriamanitra telo miaraka amin’ny anarana telo
mifangaro an’ilay Andriamanitra Tokana Marina izy ireo, ary
ny batisa amin’ny Anaran’i Jesosy Kristy Tompo dia nanome
toerana ny batisan’nympanompo sampy an’ny titra telo.

Tsy tokony nandeha tany ireo tena mpino. Efa nanary
fahamarinana betsaka izy ireo, ary ankehitriny izy ireo, ihany
koa, dia hanary ny fahazoana ny Maha-Andriamanitra ka
hahavery an’ireo anarana ho an’ny titra amin’ny batisan’ny
rano.

Ankehitriny dia diniho tsara mihitsy io foto-pampianaran’i
Balama io. Mariho ambonin’ny rehetra, fa izany no hafetsena

voahevitra tsara avy amin’ny mpitondra fivavahana maloto iray
mba hamatorana ny olona amin’izy ireo, amin’ny fitarihana ny
olona ankalalahana mankao amin’ny fahotan’ny tsi-finoana. Ny
foto-pampianaran’ny Nikolaita dia ny fahalòvan’ny mpitondra
fivavahana satria nitady fahefana ara-politika teo anivon’ny
tenany izy ireo, raha ny Balamisma kosa no fampanekena
ny olona ho amin’ireo rafitry ny fanekem-pinoany sy ny
fanompoany mba hihazonana azy ireo. Diniho tsara izany
ankehitriny. Inona no namatotra ny olona tamin’ilay fiangonana
ara-anarana sy nandrava azy ireo arak’izany? Izany dia ireo
fanekem-pinoana sy dogma natao ho fitsipiky ny fiangonana.
Izany no foto-pampianaran’ny Fiangonana Katolika Romana.
Tsy nomena azy ireo ilay sakafo marina, ny Teny. Ilay sakafo avy
tamin’ny fanompoana sampy no nomena azy ireo, fanompoan-
tsampy Babyloniana voarakotra tao amin’ny fiteny Kristiana.
Ary io fanahy sy foto-pampianarana iray io ihany mihitsy no eo
anivon’ireo Protestanta ary izany dia antsoina hoe ANARAM-
PIANGONANA. Ny Nikolaisma dia rafi-pandaminana, manao
ny olombelona ho fitarihana ny fiangonana, ka mametraka
ny Fanahy arak’izany. Ny Balamisma dia fanaovana anaram-
piangonana izay mandray ny bokim-piangonana raha tokony
ho ny Baiboly. Ary hatramin’ity ora ity mihitsy, dia maro
amin’ireo vahoakan’Andriamanitra no tratra ao anatin’ny
fandriky ny fanaovana anaram-piangonana ka miantsoantso
azy ireo Andriamanitra hoe, “Mialà aminy, ry Oloko, mba tsy
hahatonga anareo ho mpandray anjara amin’ny fahotany, sy
tsy handraisanareo ny lozany.” Hitanareo fa tsy mahalala izy
ireo. Fa raha hiseho amin’ity fotoana ity ny fampakarana, dia
tsy hisy fitsarana ambony ho an’ny tsi-fahalalana eo amin’ny
fitsaran’Andriamanitra satria hoe tao amin’ireo laharana ratsy.

Satria ny mpitondra fivavahana mandrafitra ny tenany
miaraka amin’ny laharana iray ambonin’ny iray hafa hany
ka hotarihin’ny filoha iray izy amin’ny farany dia fanehoana
iray an’ilay fanahy antikristy, tsy mampaninona na toa
mahafinaritra sy ilaina toy ny ahoana aza ilay izy. Tsy misy afa-
tsy fandanjalanjan’olombelona maka ny toeran’ny Teny izany.
Ary ny olona rehetra izay ao anatin’ireo anaram-piangonana
voarafitra dia eo afovoan’ny rafitra antikristy iray mihitsy.
Ankehitriny dia mamelà ahy hiteny an’izao sy hanao azy ho
mazava mihitsy. TSY MANOHITRA AN’IREO OLONA AHO.
MANOHITRAAN’ILAY RAFITRAAHO.

Miaraka amin’ny firaisan’ny fanjakana sy ny fiangonana
dia efa voapetraka ho an’ireo Taona Maizina ilay dingana. Ary
nandritry ny teo amin’ny 1000 taona teo tokoa no nidiran’ny
fiangonana tao amin’ny halalin’ny fahamaizinana, nahafantatra
an’ireo halalin’i Satana. Rehefa manaiky ny Nikolaisma sy
ny Balamisma ny vahoaka mpivavaka rehetra, ka manana ny
hery ara-politika, ara-bola ary ara-batana hanohana azy dia
làlana tokana ihany no azon’izy ireo handehanana. Io làlana io

dia mankao amin’ny foto-pampianaran’i Jezebela avy hatrany.
Ankehitriny nahoana isika no milaza an’izany? Satria araka
ny nasehontsika tao amin’ny fianarana an’ilay taona fahefatra
dia Sidoniana iray i Jezebela, ilay zanakavavin’i Etibala
izay mpanjaka mpisoron’i Astarta. Mpamono olona iray izy.
Nanambady an’i Ahaba (mpanjakan’ny Isiraely) io vehivavy io
nohon’ny tombontsoa ara-politika. Nifehy ny fivavahan’ny olona
izy avy eo ka namono an’ireo Levita, ary nanangana tempoly
izay nanao an’ireo olona hanompo an’i Astarta (Venus) sy Bala
(andriamanitra Masoandro). Nanoratra ny fampianarana izy ary
nanao an’ireo mpisorony hampianatra an’izany, ka izy ireo kosa
nanao ny olona hanaiky an’izany ho valiny. Eo no ahafahanareo
mahita marina tokoa hoe inona ilay fiangonana ara-anarana
tao amin’ireo Taona Maizina. Nilaozan’izy ireo manontolo ny
Tenin’Andriamanitra afa-tsy ireo anarana sy titran’ny Maha-
Andriamanitra ary fitsipika ara-tSoratra vitsivitsy. Nahodin’izy
ireo izay noraisiny avy tao amin’ny Baiboly tamin’ny fanovàna
ny dikany. Ny kolejin’ireo evekany, etsetra, dia nanoratra
lahatsoratra lava, ireo papany dia nanambara ny tenany
ho tsy mety diso ka nilaza fa nahazo fanambarana avy
tamin’Andriamanitra izy ireo ary niteny tamin’ny olona amin’ny
maha-Andriamanitra. Io rehetra io dia nampianarin’ireo pretra
izay nanao ny olona hino an’izany tamin’ny alàlan’ny tahotra. Ny
mino zavatra hafa dia fahafatesana na fandroahana izay mety
ho ratsy kokoa noho ny fahafatesana. Ilay fiangonana miaraka
amin’ny feo azo antoka ankehitriny no nifehy, ary romotra
amin’ny hery ka nisotro ny ràn’ireo maritiora izy ireo hany ka
saiky ringana tanteraka ireo Kristianamarina ary zara raha nisy
Teny tavela, sy fanehoana kely an’ny FanahyMasina. Fa nitolona
sy nahari-miaina ilay voaloboka marina. Nahatoky tamin’ilay
ondry vitsy Andriamanitra ka na teo aza izay mety nataon’i
Roma tamin’ireo vatany, dia tsy afaka namono an’ilay Fanahy
tao anatin’izy ireo i Roma, ka nitohy namiratra ny hazavan’ny
Fahamarinana, notohanan’ny FanahyMasina sy ny hery.

Ity no toerana iray hanaovana fandinihana manazava.
Jereo. Ireo asa sy foto-pampianaran’ny Nikolaita, ny
foto-pampianaran’i Balama, ary ny fampianaran’ilay
mpaminanivavy sandoka, Jezebela, dia tsymanendry fanahy telo
na manao fitsipika ara-panahy telo. Ireo telo ireo dia tsy inona
fa ireo fanehoana samihafa an’ilay fanahy iray ihany arakaraky
ny andehanany avy amin’ny lalina mankany amin’ny lalina. Io
rehetra io, dia ilay fanahy antikristy an’ny rafi-pandaminana
ao amin’ny dingany telo samihafa. Vantany vao nanasaraka ny
tenany sy nandrafitra ny tenany ny mpitondra fivavahana dia
nampahory ny olona tamin’ny alàlan’ny fitarihana azy ireo,
sy namatotra azy ireo tamin’ny rafi-pandaminana ihany koa.
Io rafi-pandaminana io dia nifototra teo amin’ireo fanekem-
pinoana sy dogma izay nampianariny an’ireo olona raha tokony
ho ny Tenin’Andriamanitra madio. Nomena anjara nitombo tao

amin’ny fanompoana ny fanao sy fombafombam-pivavahana,
ka tsy ela dia hery mitolona sy diabolika iray io rafitra
manontolo io izay nanao ny tsarany indrindra hifehy ny rehetra
tamin’ny alàlan’ny fandresen-dahatry ny lahateny na hery
ara-bakiteny. Nandray ny heriny avy tamin’ireo faminaniany
sandoka manokana izy fa tsy ny Tenin’Andriamanitra. Tena
antikristy tanteraka ilay izy ankehitriny na dia tonga tamin’ny
Anaran’i Kristy aza.

Taorian’ny fotoana iray toa tsy nety tapitra izay azo antoka
fa tsy maintsy nahafatesan’ny Fahamarinana, dia nanomboka
nanohitra an’ilay faharatsian’ny Fiangonana Katolika Romana
ny olona, satria tena tsy azo ekena mihitsy ny mety hampisy
an’Andriamanitra ao anatin’ny fampianarana tahaka an’izany
sy fitarihana tahaka an’izany. Ireo fanoherana ireo dia na
tsy noraharahiana sy maty nohon’ny tsy fahombiazana mba
hanaitra fifantohana, na nosemporin’i Roma. Saingy avy eo,
Andriamanitra tao amin’ny Fahasoavany masi-mandidy dia
nandefa iraka iray tamin’ny anarana hoe Martin Luther mba
hanomboka fanavaozana iray. Niasa tao anatin’ny tontolo iray
izay nanomezana tady betsaka an’ilay Fiangonana Katolika
Romana izy hany ka saiky nanantona ny tenany izy. Noho izany
rehefa nitory ny fanamarinana tamin’ny finoana i Luther dia
nanomboka naniry tamin’ny fomba nahafinaritra iray ho an’ny
fotoana voalohany tao anatin’ny taon-jato maro ilay voaloboka
marina. Raha nampiasa ny fahefan’ny fanjakana hanohana
azy ilay fiangonana ara-anarana fahiny, ankehitriny dia
nanomboka niakatra nanohitra azy ilay fahefan’ny fanjakana.
Ary teo no nanaovan’i Luther ny fahadisoany, sy nanaovan’ireo
mpino marina ny fahadisoany. Navelany nanampy azy ireo
ny fanjakana. Noho izany dia tsy nandroso lavitra loatra teo
amin’ny Teny io taona io. Isaorana Andriamanitra fa lasa
lavitra arak’izay vitany izy, saingy satria niankina tamin’ny
hery politika hatrany amin’ny faritra iray lehibe izy, dia
niafara tamin’ny rafi-pandaminana io taona io, ka io vondrona
tao amin’ny taranak’i Luther io mihitsy izay niendaka niala
tamin’ilay voaloboka sandoka, dia niverina ho lasa zanakavavy
iray an’ilay mpijangajanga ankehitriny satria niditra avy
hatrany nankao amin’ny Nikolaisma sy Balamisma izy. Io
vanim-potoana io dia nanana antoko maro an’isa tao anatiny,
ary ny hanaporofoina hoe lavitr’ilay voa marina toy ny ahoana
izy ireo dia ny mamaky tsotra ny tantara ka hahita hoe toy
ny ahoana no nifanenjehan’izy ireo, hatramin’ny fahafatesana
mihitsy aza tao amin’ireo zava-misy sasantsasany. Fa nisy
anarana vitsy teo anivon’izy ireo, dia tahaka ny nisy foana tao
amin’ny taona rehetra.

Mifaly isika ao amin’io taona io ho an’ity zavatra anankiray
ity. Nanomboka ny fanavaozana. Tsy fitsanganana iray izany
fa fanavaozana iray. Sady tsy famerenana iray koa izany.
Fa ilay voam-bary izay maty tao Nise ary lò tao amin’ireo

Taona Maizina, dia namokatra tsiry iray an’ny fahamarinana
ankehitriny izay midika fa amin’ny daty ho avy iray, amin’ny
fiafaran’ny Taonan’i Laodikia, alohan’ny ahatongavan’i Jesosy
indrindra, dia hiverina ho lasa Ampakarina Voam-Bary iray
indray ilay fiangonana raha ireo tsimparifary kosa hojinjaina ka
hodorana ao amin’ny farihy afo.

Satria nanao fanelezana lehibe an’ny Teny tamin’ny
alàlan’ny fanontana printy ilay taona fahadimy, dia naka
tombontsoa haingana avy tamin’izany ilay taona fahenina.
Io taona io no dingana faharoa an’ny famerenana ary
taonan’ny salohy araka ny nolazaintsika tany aloha. Nandroso
be ny fampianarana. Io no taonan’ny olona mahay izay
tia an’Andriamanitra sy nanompo Azy. Nandroso be ireo
misionera ka niely nanerana an’izao tontolo izao ny Teny.
Izany no taonan’ny fitiavan’ny mpirahalahy. Izany no taonan’ny
varavarana mivoha. Io no taona farany naharitra ela, ary
taoriany dia tonga ny Taonan’i Laodikia izay anankiray fohy.

Niroborobo tsy tahaka ny tao amin’ny hafa ilay voaloboka
marina tao amin’io taona io raha mieritreritra mikasika ny isa
tao an-toerana sy tany an-kafa ny olona anankiray. Nitondra
lehilahy masina teo amin’ny laharana voalohany io taona
io. Niely ilay voaloboka marina ary nihena ilay voaloboka
sandoka. Na taiza na taiza nalehan’ilay voaloboka marina dia
nanome hazavana sy fiainana ary hasambarana Andriamanitra.
Voaseho arak’izay naha-izy azy ilay voaloboka sandoka: aizina,
fahoriana, fahantrana, tsy fahalalana ary fahafatesana. Ary
tahaka ny tsy nahafahan’ilay voaloboka sandoka tamin’ny
andron’ny heriny namono an’ilay voaloboka marina, dia toy
izany koa ankehitriny no tsy nahafahan’ilay voaloboka marina
hamerina an’ilay voaloboka sandoka eo amin’i Jesosy Kristy. Fa
nampifikitra ny tenany ilay voaloboka sandoka, niandry an’ilay
ampahany farany an’ilay taona farany izay nahazoany ny rehetra
niverina tamin’ny tenany afa-tsy ilay ondry kely izay voaloboka
voafidy, marina an’Andriamanitra.

Fa mampalahelo toy ny ahoana no anaovan’ity
taona ity antsika hahatsapa raha mahalala isika fa ny
hetsik’Andriamanitra lehibe rehetra (ary nisy maro) dia tsy
nahatontosa ny fialàna tamin’ilay foto-pampianarana Nikolaita
satria nandrafitra izy rehetra ka maty. Noho izany dia niditra
tao amin’ireo anaram-piangonana izy ireo mba hihazona an’ireo
maty ara-panahy tao anatin’ireo kijana tsy nisy sakafo. Kely
no nahafantaran’izy ireo an’izany, fa ny vondrona tsirairay
dia notasitasian’io fahadisoana iray io ihany, ka rehefa nihena
ilay afon’ny fifohazana, dia ny rafi-pandaminana no nifehy
ka lasa anaram-piangonana ny olona. Kristiana ara-anarana
fotsiny izy ireo na dia nihambo tamin’ilay tena antoka iray
ihany tahaka ny Fiangonana Katolika Romana mihitsy aza ny
vondrona tsirairay hoe manana ny marina izy ireo fa ireo hafa

rehetra dia diso. Tafapetraka marina tokoa io dingana io mba
hiverenan’ireo zanakavavy hody any an-trano tao amin’ilay
taona farany, niverina nankany Roma, teo ambanin’ilay reny
akoho.

Ary noho izany dia tonga eo amin’ilay taona farany
isika: ny Taonan’i Laodikia. Io no taonantsika. Fantatsika
fa izany no taona farany satria miverina ao Palestina ireo
Jiosy. Tsy mampaninona ny hoe ahoana no nahatonga azy ireo
tao; ao izy ireo. Ary izao no fotoam-pijinjana. Fa alohan’ny
hisian’ny fijinjana iray dia tsy maintsy misy fahamasahana iray,
fahamatoran’ireo voaloboka anankiroa.

Ny Taona Loterana no lohataona. Ny Taona Wesleyana
no fahavaratra an’ny fitomboana. Ny Taonan’i Laodikia no
fotoan’ny fanangonana ny tsimparifary ho an’ny famatorana sy
fandorana; ary fanaovana an-tsompitra ny vary ho an’ny Tompo.

Fotoam-pijinjana. Efa voamarikareo ve fa ao amin’ny
fotoam-pijinjana, na dia misy tena hafainganana iray aza
amin’ny fahamasahana, dia misy fitomboana miadana iray
manaraka mandra-paha tsy misy fitomboana intsony? Tsy izany
marina tokoa ve no hitantsika ankehitriny? Mahavery olona
marobe mankany amin’ny Kominista sy ireo karazam-pinoana
hafa ilay voaloboka sandoka. Tsy mitombo ny isany araka
ny itiavany antsika hihevitra an’izany. Tsy tahaka ny taloha
intsony ny fihazonany ny olona, ary ao amin’ny zava-misy
maro dia fampisehoana iray fotsiny ny fandehanana any am-
piangonana. Ary ilay voaloboka marina? Ahoana ny aminy?
Mitombo ve izy? Aiza ireo isa marobe izay manohy tonga
ao amin’ireo fifohazana sy mamaly an’ireo antso eny amin’ny
alitara? Tsy ara-pientanam-po fotsiny ve ny ankamaroan’izy
ireo amin’ny fanatonany, na faniriana zavatra ara-batana raha
tokony faniriana an’izay Ara-panahy marina tokoa? Tsy mitovy
amin’ny andro izay nidiran’i Noa tao anatin’ny sambofiara
ve ity taona ity, ka nakatona ny varavarana, kanefa mbola
niandry fito andro Andriamanitra tamin’ny fitsarana? Tsy
nisy anankiray ara-bakiteny niverina tamin’Andriamanitra tao
amin’ireo andron’ny fahanginana ireo.

Kanefa izao no fotoam-pijinjana. Tsy maintsy tonga eo
amin’ny sehatra ao amin’ity taona ity arak’izany ireo izay
hitondra ny vary sy ny tsimparifary ho amin’ny fahamasahana.
Efa miha-masaka haingana mihitsy ireo tsimparifary eo
ambanin’ireo mpampianatra simba izay mamily ny olona
hiala amin’ny Teny. Fa tsy maintsy masaka ihany koa ny
vary. Ary ho azy, dia mandefa an’ilay Iraka-Mpaminany
Andriamanitra miaraka amin’ny asam-panompoana voamarina
mba haneken’ilay voafidy azy. Hihaino azy izy ireo tahaka ny
nihainoan’ilay fiangonana voalohany an’i Paoly, ary ho masaka
ao amin’ny Teny izy mandra-pahatongany ho Ampakarina Teny

iray ho hita ao aminy ireo asa mahery izay mpanatrika foana
an’ilay Teny sy ny finoana madio.

Ireo vondron’ilay fiangonana sandoka dia ho tonga miaraka
ao anatin’ny fivoriamben’ny fiangonana maneran-tany. Io
fivoriamben’ny fiangonana maneran-tany io no SARY NATAO
HO AN’NY BIBIDIA. Apokalypsy 13:11-18, “Ary nahita bibidia
iray hafa aho niakatra avy amin’ny tany; ary nanana tandroka
roa tahaka ny zanak’ondry izy, sady niteny tahaka ny dragona.
Ary asehony eo anatrehany ny fahefana rehetra an’ilay bibidia
voalohany, ary ny tany sy izay monina eo aminy dia asainy
miankohoka eo amin’ilay bibidia voalohany, izay sitrana
tamin’ny feriny saiky nahafaty azy. Ary manao fahagagana
lehibe izy, ka mampidina afo avy any an-danitra ho amin’ny
tany eo imason’ny olona, ka mamitaka an’ireo izay monina
ambonin’ny tany amin’ny alàlan’ireo fahagagana ireo izay
nanomezana azy hery hanaovana azy eo imason’ny bibidia;
milaza amin’ireo izay monina ambonin’ny tany, mba hanaovany
sary ho an’ny bibidia, izay efa voan’ny sabatra, nefa velona.
Ary nanana hery hanome aina ny sarin’ny bibidia izy, mba
hiteny ny sarin’ny bibidia, sady hampamono izay rehetra tsy
mety miankohoka amin’ny sarin’ny bibidia. Ary izy no manao
ny rehetra, kely na lehibe, manan-karena na mahantra, afaka
na andevo, handray marika eo amin’ny tànany ankavanana,
na eo amin’ny handriny: mba tsy hisy olona hahazo hividy
na hivarotra, afa-tsy izay nanana ny marika, na ny anaran’ny
bibidia, na ny isan’ny anarany. Indro ny fahendrena. Aoka
izay manan-tsaina hanisa ny isan’ny bibidia: fa fanisan’olona
izany; ary ny isany dia Enina amby enim-polo amby enin-jato.”
Tsarovy ankehitriny, ny Fanapahan’i Roma Mpanompo sampy
no lavon’ny sabatra. Fa sitrana tamin’ny ratram-pahafatesany
izy rehefa nikambana tamin’ilay fiangonana Kristiana ara-
anarana an’i Roma ka nampifangaro ny fanompoan-tsampy sy
ny Kristianisma, ary noho izany dia lasa Fanapahana Romana
Masina izay tsy maintsy haharitra mandra-pihavian’i Jesosy ka
handrava azy. Fa tsy mandeha irery i Roma. Miaraka aminy
mihitsy ireo zananivavy ary izy no handray fahefana tanteraka
amin’ny alàlan’ny Fivoriamben’ny Fiangonana Maneran-tany.
Mety hitondra ny sasany lavitra ity saingy tena mazava mba ho
hitan’ny rehetra satria izao ankehitriny izao dia ireo fiangonana
no mifehy ny politika ary amin’ny fotoana mety dia haneho
marina tokoa hoe lehibe toy ny ahoana io fifehezana io. Hifarana
miaraka amin’ny Roma ho lohany io hetsika ekiomenika io na
dia tsy tahaka an’izany aza no niheveran’ny olona azy. Izany
ilay izy satria ao amin’ny Apokalypsy 17:3-6 dia voalaza fa ilay
janga, Babylona Zava-miafina dia mipetraka eo ambonin’ilay
bibidia. Mifehy an’ilay fanapahana farany, na fahefatra izy. Io
Fiangonana Romana io no manao an’izany. Miaraka amin’ny
rafi-piangonana maneran-tany eo ambaniny dia i Roma no
hifehy, ary io sary io (rafi-piangonana) dia hankatò an’i Roma

satria i Roma no mifehy ny volamenan’izao tontolo izao. Noho
izany dia tsy maintsy mikambana amin’ilay rafi-piangonana
maneran-tany ny olona na tsy hanan-javatra satria tsy afaka
hividy na hivarotra izy ireo raha tsymanana nymariky ny bibidia
eo amin’ny tànana na ny loha. Io marika eo amin’ny loha io
dia midika hoe tsy maintsy mandray ny foto-pampianaran’ilay
rafi-piangonana maneran-tany izy ireo dia ny triniterianisma,
etsetra, ary ny marika eo amin’ny tànana dia midika hoe manao
ny sitrapon’ilay fiangonana maneran-tany. Miaraka amin’izany
hery lehibe izany dia hanenjika an’ilay ampakarina marina ireo
rafi-piangonana. Io sary io dia hiezaka hisakana ny ampakarina
tsy hitory teny sy hampianatra, etsetra. Ireo mpitoriteniny dia
ho voarara tsy hanome fampaherezana sy fahamarinana ho
an’ny olona izay mila an’izany. Fa mialohan’ny hifehezan’ilay
antikristy (tena olona) an’io rafi-piangonana maneran-tany
manontolo io dia hesorina hiala eto amin’ity izao tontolo izao
ity ilay fiangonana marina mba hiaraka amin’ny Tompo. Haka
ny Ampakariny Andriamanitra ho an’ilay Sakafo harivan’ny
Mpanambadymalaza an’ny Zanak’ondry.

Ankehitriny satria ity toko famaranana ity dia nomena mba
hanarahana an’ireo fiangonana roa sy fanahy roa nanomboka
tamin’ny Pentekosta ka hatramin’ny fahafonganany, dia haka
an’ity fotoana farany ity isika mba hanehoana an’izao ao
amin’ny Taonan’i Laodikia.

Ity taona ity dia nanomboka taorian’ny fiandohan’ny taon-
jato faha-roapolo mihitsy. Satria izy no tsy maintsy ho taona
izay hahalasa an’ilay fiangonana marina ho ampakarina izay
naha-izy azy tamin’ny Pentekosta, dia fantatsika fa tsy maintsy
ilaina ny fiverenan’ny hery dynamika iray. Nahatsapa an’izany
tao amin’ny fanahiny ireo mpino ka nanomboka niantsoantso
an’Andriamanitra ho an’ny fandrotsahana iray vaovao tahaka ny
tao amin’ny taon-jato voalohany. Toy ny hoe tonga ilay valiny
rehefa nanomboka niteny tamin’ny fiteny tsy fantatra ny maro
ka naneho an’ireo fanomezan’ny Fanahy. Ninoana tamin’izany
fa io tokoa ilay FAMERENANA nandrasana ela. Tsy izany ilay
izy, satria ny fara-orana dia afaka ho tonga aorian’ny loha-orana
fotsiny ihany dia ny oran’ny lohataona na FAMPIANARANA.
Ny fara-orana, avy eo, no oran’ny FIJINJANA. Ahoana no mety
haha-ilay tena zavatra an’io nefa ny Oran’ny Fampianarana
mbola tsy tonga? Ilay Iraka-Mpaminany izay tsy maintsy
hirahina mba HAMPIANATRA ny olona sy hamerina ny fon’ny
zanaka ho amin’ireo ray Pentekotista dia mbola tsy tonga. Noho
izany izay noheverina ho ny famerenana sy ny famelombelomana
farany ho an’ny fampakarana dia mbola tsy tonga. Ny tao
anatiny dia fifangaroan’ny tsymarina nandray anjara tamin’ilay
fitahiana Ara-panahy sy ny fanehoana ny Fanahy Masina araka
ny nanohizantsika naseho taminareo. Ny tao anatiny koa dia
herin-devoly satria teo ambanin’ny fifehezan’ny devoly ny olona,
kanefa toa tsy nisy anankiray nahalala an’izany. Avy eo, mba

hanaporofoina fa tsy izany ilay TENA izy, ireo olona ireo
(talohan’ny nisehoan’ny taranaka faharoa iray mihitsy aza) dia
nandrafitra, ary nanoratra an’ireo foto-pampianarany tsy ara-
tsoratra ka nanorina ny fefiny manokana tahaka ny nataon’ireo
vondrona hafa rehetra talohan’izy ireo.

Tsarovy, raha teto an-tany Jesosy dia teto koa i Jodasy.
Ny tsirairay dia avy amin’ny fanahy samihafa, ary tamin’ny
fahafatesana dia nandeha tany amin’ny toerany manokana
ny tsirairay. Ny Fanahin’i Kristy taty aoriana dia niverina
teo amin’ilay fiangonana marina, ary ny fanahin’i Jodasy
dia niverina teo amin’ilay fiangonana sandoka. Ao amin’ny
Apokalypsy 6:2-8 mihitsy izany, “Ary hitako, fa indro nisy
soavaly fotsy iray; ary izay nipetraka teo amboniny dia nanana
tsipìka iray; ary nomena satroboninahitra izy: ary nivoaka izy
ka naharesy sady mbola haharesy. Ary rehefa novahany ny
tombokase faharoa, dia reko ny zava-manan’aina faharoa nanao
hoe, Avia ka jereo. Dia nisy soavaly hafa iray nivoaka izay mena:
ary izay nipetraka teo amboniny dia nomena hery hanaisotra
ny fiadanana amin’ny tany, sy mba hifamonoan’izy ireo: ary
nomena sabatra lehibe izy. Ary rehefa novahany ny tombokase
fahatelo, dia reko ny zava-manan’aina fahatelo nanao hoe, Avia
ka jereo. Ary hitako, ka indro soavaly mainty iray; ary izay
nipetraka teo amboniny dia nanana mizàna iray teny an-tànany.
Ary nahare feo iray aho teo afovoan’ny zava-manan’aina efatra
nanao hoe, Venty ny vary tritika eran’ny famarana, ary venty ny
vary hordea intelon’ny famarana; ary jereo mba tsy hanimbanao
ny diloilo sy ny divay. Ary rehefa novahany ny tombokase
fahefatra, dia reko ny feon’ny zava-manan’aina fahefatra nanao
hoe, Avia ka jereo. Dia nijery aho, ka indro soavaly hatsatra iray:
ary ny anaran’izay nipetraka teo amboniny dia Fahafatesana,
ary ny Helo nanaraka azy. Ary nomena fahefana tamin’ny
ampahefatry ny tany izy, hamono amin’ny sabatra, sy amin’ny
mosary, sy amin’ny fahafatesana, ary amin’ny bibidia ety an-
tany.” Hitanareo hoe toy ny ahoana no niverenan’io fanahin’i
Jodasy io toy ny mpitaingin-tsoavaly eo ambonin’ny soavaly
fotsy iray. Fotsy ilay izy. Tena nifanakaiky tamin’ilay tena izy,
tahaka an’i Jodasy tena nifanakaiky tamin’i Jesosy mihitsy.
Nomena satroboninahitra izy (ilay mpitaingina soavaly fotsy).
Ahoana? Io fanahy io ankehitriny dia ao amin’ilay mpitarika
ny rafitra Nikolaita ary papa iray manana satroboninahitra
telo sosona izy izay nipetraka tahaka an’Andriamanitra tao
amin’ny tempoliny, miantso ny tenany ho vikeran’i Kristy. Raha
ny vikeran’i Kristy dia midika hoe “raha tokony ho Kristy” na
“eo amin’ny toeran’i” na “avy amin’Andriamanitra” amin’izay
fotoana izay dia niantso ny tenany ho ny Fanahy Masina
ilay papa, na mamela ny Fanahy Masina, miasa ho Azy. Ilay
fanahin’i Jodasy tao aminy no nanao an’izany. Hitanareo hoe
toy ny ahoana no nandreseny — mivoaka maharesy sy mbola
haharesy. Tsy nanao an’izany Kristy. Ireo izay hany nanatona

Azy dia efa voafidin’ny Ray mialoha. Ary noho izany dia
nandeha nanohy sy nanohy io fanahy io ka indray andro any
izy dia ho lasa hitsofoka marina tokoa ao anatin’ny lehilahy
iray izay hitarika ny Fivoriamben’ny Fiangonana Maneran-
tany, arak’izay efa nolazaintsika mihitsy. Ary amin’ny alàlan’ny
volamenany (tsarovy fa Jodasy no nihazona an’ilay kitapo) no
hifehezany an’izao tontolo rehetra izao, ka io rafitra antikristy
io no hahazo ny zavatra rehetra ary hiezaka hifehy ny olona
rehetra. Fa hiverina Jesosy ka handrava azy rehetra ireo amin’ny
famirapiratan’ny Fihaviany. Ary ny fiafaran’izy ireo dia ho ny
farihy afo.

Fa ahoana ny amin’ilay voa marina? Hitranga arak’izay
nolazaintsika mihitsy izy. Ny vahoakan’Andriamanitra dia
voaomana amin’ny alàlan’ny Tenin’ny Fahamarinana avy
amin’ilay iraka ho an’io taona io. Ao aminy no hisy ny
fahafenoan’ny Pentekosta satria ny Fanahy no hitondra ny olona
hiverina eo amin’izay nisy azy ireo tany amin’ny voalohany.
Izany no “Hoy ny Tompo hoe.”

Izany no “Hoy ny Tompo hoe” satria izany no lazain’ny
Joela 2:23-26 hoe, “Miravoravoa arak’izany, ianareo zanak’i
Ziona, ary mifalia amin’ny Tompo Andriamanitrareo: fa nanome
anareo ny loha-orana onony Izy, ary handatsaka ranonorana
ho anareo Izy, ny loha-orana, sy ny fara-orana amin’ny volana
voalohany. Dia ho feno vary ny famoloana, ary hihoatra ny
fanantazana ny divay sy ny diloilo. Ary Haveriko aminareo
ireo taona izay nohanin’ny valala, ny koraika, sy ny sompanga,
ary ny kijeja, ny Tafiko lehibe izay Nalefako teo anivonareo.
Dia hihinana betsaka ianareo, ka ho voky, ary hidera ny
Anaran’ny Tompo Andriamanitrareo, Izay nitondra anareo
tamim-pahagagana: ary tsy ho menatra mandrakizay ny Oloko.”
Voalaza ankehitriny fa Andriamanitra dia “hamerina.” Tsy
namerina an’ilay fiangonana ny Taona Loterana; nanomboka
fanavaozana iray izy. Tsy namerina ny Taona Wesleyana. Tsy
namerina ny Taona Pentekotista. Fa Andriamanitra no tsy
maintsy mamerina satria tsy afaka mandà Ny Teniny Izy. Tsy ny
fitsanganan’ilay Fiangonana izany; izany dia ny “Famerenana.”
Hitondra an’ilay Fiangonana hiverina avy hatrany mankany
amin’ny Pentekosta an’ny fiandohana Andriamanitra. Mariho
ankehitriny fa ao amin’ny andininy 25 dia miteny izy hoe
nahoana no mila famerenana isika. Ny valala, ny koraika, ny
sompanga ary ny kijeja dia nihinana ny rehetra afa-tsy ilay
fakany sy taho kely bitika iray. Ankehitriny dia nilazana isika
fa ireo bibikely rehetra ireo dia anankiray sy iray ihany ao
amin’ny dingana samihafa. Marina izany. Izy ireo dia ilay fanahy
antikristy voaseho ao amin’ny rafi-pandaminana, anaram-
piangonana ary foto-pampianarana sandoka nanerana an’ireo
taona. Ary io fakany sy taho kely mahantra io no haverina. Tsy
hamboly Fiangonana iray vaovao Andriamanitra, fa hitondra
ny Voliny tany am-boalohany hiverina amin’ilay voa tany am-

boalohany. Hataony izany araka ny voalaza ao amin’ny andininy
23, amin’ny alàlan’ny fampianarana, na “loha” orana. Manaraka
dia ho tonga ny oram-pijinjana na ny finoan’ny fampakarana.

Noho izany amin’izao fotoana izao mihitsy isika dia ao
amin’ny fahatanterahana feno an’ny Matio 24:24 hoe, “hany
ka, raha azo natao, dia hamitaka an’ilay tena voafidy izy
ireo.” Ary iza ilay hanandrana hamitaka an’ilay tena voafidy?
Nahoana, ny fanahin’ny antikristy ao anatin’ireo “voahosotra
sandoka” an’ity andro farany ity. Ireo sandoka ireo dia efa
tonga tamin’ny “Anaran’i Jesosy” mihambo fa izy ireo no
nosoran’Andriamanitra ho an’ny andro farany. Ireo Mesia
sandoka izy ireo (ireo voahosotra). Mihambo izy ireo hoe
mpaminany. Saingy anankiray miaraka amin’ny Teny ve izy
ireo? Tsia mihitsy. Nanampy tamin’izany izy ireo na nanaisotra
avy amin’izany. Tsy misy anankiray mandà fa teo amin’izy ireo
ny Fanahin’Andriamanitra voaseho tao amin’ireo fanomezam-
pahasoavana. Saingy tahaka an’i Balama dia manana ny
fandaharany izy rehetra, manao ny antsony ho an’ny vola,
mampiasa an’ireo fanomezam-pahasoavana, saingy mandà
ny Teny na miala amin’izany nohon’ny tahotra fa ny tsi-
fifanarahana iray dia mety hanena ny anjaran’izy ireo ho
an’ny fahazoana lehibe kokoa. Kanefa mitory ny famonjena sy
ny fanafahana amin’ny alàlan’ny herin’Andriamanitra izy ireo,
tahaka an’i Jodasy mihitsy, niaraka tamin’ny asam-panompoana
iray nomen’i Kristy. Saingy satria voa ratsy izy ireo, vokany dia
manana fanahy ratsy iray izy ireo manosika azy. Mpivavaka?
Oh oadray! Mihoatra an’ilay voafidy izy ireo amin’ny ezaka sy
fahazotoana, saingy an’i Laodikia izany, fa tsy an’i Kristy, satria
mitady vahoaka betsaka goavana izy, fandaharana goavana ary
famantaranamanaitaitra eo anivon’izy ireo. Mitory ny fihavian’i
Kristy faharoa izy ireo, saingy mandà ny fihavian’ilay iraka-
mpaminany, na dia takonany amin’ny hery sy famantarana ary
fanambarana marina aza izy rehetra ireo. Ah eny, io fanahy
sandoka izay tenamifanakaiky amin’ilay tena izy amin’ny andro
farany io, dia azo fantarina fotsiny ihany amin’ny alàlan’ny
fihodinany miala amin’ny Teny, ary na oviana na oviana
hahatratrarana azy ho anti-Teny, dia miverina eo amin’ilay
adi-hevitra anankiray izay efa nasehontsika fa sandoka izy
hoe: “Manana vokatra izahay, sa tsy izany? Tsy maintsy avy
amin’Andriamanitra izahay.”

Ankehitriny alohan’ny hamaranantsika, dia tiako ny
hitondra an’ity fisainana ity. Efa niresaka mikasika an’ilay
Voam-Bary nalevina foana isika, avy eo dia namoaka an’ireo
tsiry roa, avy eo dia ny salohy, avy eo dia ilay salohim-bary
marina. Mety hanao ny sasany hanontany izany raha nilaza
isika fa tsy nanana ny Fanahy Masina ireo Loterana satria
nampianatra ara-pototra ny fanamarinana fotsiny izy ireo. Mety
hanao ny sasany hanontany mikasika an’ireo Metodista izany,
etsetra. Tsia tompoko, tsy milaza an’izany isika. Tsy miresaka

mikasika an’ireo isam-batan’olona isika na ny olona, fa ilay
TAONA. Nanana ny Fanahin’Andriamanitra i Luther, saingy
ny taonany dia tsy ny taonan’ny famerenana feno tamin’ny
alàlan’ny fandrotsahana hafa iray nitovy tamin’ny tany amin’ny
voalohany. Tahaka an’izany koa tamin’i Wesley, Booth, Knox,
Whitefield, Brainard, Jonathan Edwards, Meuller, etsetra. Azo
antoka fa feno ny Fanahy Masina izy ireo. Eny, feno tokoa
izy ireo. Saingy ilay taona izay niainan’ny tsirairay dia tsy
taonan’ny famerenana, sady tsy nisy taona iray afa-tsy ity
taona farany ity koa, ilay taonan’ny fahamaizinana tanteraka
tao amin’ny apostazy. Ity no taonan’ny apostazy, ary ity no
taonan’ny famerenana, izao no taonan’ny fihodinana vita.
Miaraka amin’ity, dia tapitra ny rehetra.

Noho izany dia mamarana an’ireo Taom-Piangonana Fito
isika, milaza fotsiny ihany an’izay nolazain’ny Fanahy amin’ny
taona tsirairay hoe, “Izay manan-tsofina, aoka izy hihaino izay
lazain’ny Fanahy amin’ireo fiangonana.”

Mino am-pahatsoram-po aho fa efa niresaka tamintsika
ny Fanahin’Andriamanitra, tsy nampianatra antsika an’ireo
fahamarinan’ireo taona fotsiny, fa efa niasa am-pahatokiana
tamin’ny fo Izy mba hitodihan’izy ireo mankany Aminy. Izany no
anton’ny toriteny sy ny fampianarana rehetra, satria ao amin’ny
toriteny sy ny fampianarana ny Teny no andrenesan’ny ondry ny
feon’Andriamanitra sy anarahany Azy.

Tsy nisy na dia fotoana iray aza nitondrako hafatra iray
teo amin’ny olona mba hanarahan’izy ireo ahy, na hikambanany
amin’ny fiangonako, na hanombohany firaisana na rafi-
pandaminana anankiray. Tsy mbola nanao an’izany mihitsy aho
ary tsy hanao an’izany ankehitriny. Tsy manana tombontsoa
amin’izany zavatra izany aho, fa manana tombontsoa anankiray
kosa amin’ireo zavatr’Andriamanitra sy ny olona, ary raha afaka
manatanteraka zavatra anankiray fotsiny aho dia ho afa-po. Io
zavatra anankiray io dia ny mahita fifandraisana ara-panahy
anankiray marina voaorina eo amin’Andriamanitra sy ny olona,
amin’izay ny olona dia ho tonga olom-baovao ao amin’i Kristy,
feno Ny Fanahiny ary miaina araka Ny Teniny. Hanasa aho,
hiangavy ary hampitandrina ny rehetra mba hihaino ny Feony
amin’ity fotoana ity, ary hanolotra ny fiainanareo manontolo
ho Azy, dia tahaka ny itokiako ato am-poko fa nomeko Azy ny
amiko manontolo. Andriamanitra hitahy anareo, ary enga anie
hampiravoravo ny fonareo ny Fihaviany.



Filazana fahefan’ny tompon’ny boky

Tsy azo adika. Ity boky ity dia azo atao printy amin’ny 
fanaovam-printy ao an-trano ho an’ny fampiasana 
manokana na ho zaraina, tsy misy sarany, ho fitaovana iray 
hanaparitahana ny Filazantsaran’i Jesosy Kristy. Ity boky ity 
dia tsy azo amidy, na adika indray amin’ny refy lehibe, na 
alefa amin’ny siteweb iray, na tehirizina amin’ny fomba nisy 
nanesorana, na adika amin’ny fiteny hafa, na ampiasaina ho 
fangataham-bola raha tsy misy alàlana voasoratra mazava avy 
amin’ny Voice Of God Recordings®.

Ho an’ny fanazavana fanampiny na ho an’ny fitaovana hafa efa 
azo raisina, dia iangaviana hifandray amin’ny:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org




